
༈ གླེང་བརྗོད།

༄༅།། ཇི་སྐད་དུ་རྗེ་གུང་ཐང་པས། རྒྱུ་ཡི་ཐེག་པར་བཤད་པའི་སྟོང་པ་ཉིད།། 

འབྲས་བུའི་ཐབས་ཀྱིས་སྒྲུབ་པའི་བདེ་ཆེན་དང་།། མཉམ་སྦྱོར་ཆོས་ཕུང་བརྒྱད་ཁྲི་སྙིང་

པོའ་ིབཅུད།། བློ་བཟང་རྒྱལ་བའི་བསྟན་པ་ཞེས་གསུངས་པ་ལྟར། རྒྱུ་ཕ་རོལ་ཏུ་ཕྱིན་པའི་

ཐེག་པར་ལུང་དང་རིགས་པ་དྲི་མ་མེད་པའི་ལམ་ནས་གཏན་ལ་ཕབ་ཅིང་། ལེགས་པར་

བཤད་པའི་ཟབ་མོ་སྟོང་པ་ཉིད་དང་། འབྲས་བུ་མཆོག་ཏུ་གྱུར་པ་གསང་སྔགས་རྡོ་རྗེ་ཐེག་

པར་དངོས་སུ་བསྟན་པའི་ཐབས་མཁས་ཀྱི་སྤྱོད་པས་སྒྲུབ་པའི་ལྷན་སྐྱེས་ཀྱི་བདེ་བ་ཆེན་

པོ་གཉིས་ངོ་བོ་གཅིག་ཏུ་མཉམ་པར་སྦྱོར་བའི་ཟུང་འཇུག་གི་གོ་འཕང་། ཆོས་ཀྱི་ཕུང་པོ་

བརྒྱད་ཁྲི་བཞི་སྟོང་གི་སྙིང་པོའ་ིབཅུད་བླ་ན་མེད་པ། ཡབ་རྗེ་འཇམ་མགོན་ཆོས་ཀྱི་རྒྱལ་པོ་

ཙོང་ཁ་པ་ཆེན་པོའ་ིམདོ་སྔགས་ཟུང་འབྲེལ་གྱི་བསྟན་པ་རིན་པོ་ཆེ་བཙོ་སྦྱངས་གསེར་གྱི་

ཡང་ཞུན་ལྟ་བུ་འདི་ཉིད་སྲས་ཀྱི་ཐ་བོ་རྣམ་པ་གཉིས་སོགས་ནས་རིམ་པས་མན་ངག་བུམ་

པ་གང་བྱོའ་ིཚུལ་དུ་བརྒྱུད་པའི་གདམས་ངག་གི་མཐིལ། ངེས་འབྱུང་བྱང་སེམས་ཡང་དག་

པའི་ལྟ་བ་གཞི་རྩར་འཛིན་པའི་ཐོག །བླ་མའི་རྣལ་འབྱོར་ལམ་གྱི་སྲོག་ཏུ་བྱས། ཡི་དམ་

གསང་བདེ་འཇིགས་གསུམ་ཡ་མ་བྲལ་བའི་སྒོ་ནས་ཉམས་ལེན་གྱི་གནད་ལ་སྐྱོང་ཚུལ་

མཁས་ན་ལོ་གསུམ་ཕྱོགས་གསུམ་ནའང་ཟུང་འཇུག་རྡོ་རྗེ་འཆང་གི་གོ་འཕང་བདེ་བླག་ཏུ་

སྒྲུབ་པའི་ཐབས་ཚུལ་རྨད་པོ་ཆེ་འཇམ་མགོན་སྙན་བརྒྱུད་ཀྱི་མན་ངག་ཟབ་མོ་འདི་ལ་མོས་

གུས་བཟང་པོའ་ིཐོག་ནས་ཐོས་བསམ་སྒོམ་སྒྲུབ་ཀྱིས་ཐགས་དམ་ཉམས་བཞེས་གནང་

མཁན་སྤྱི་དང་། ལྷག་པར་རྒྱལ་བ་ཀུན་གྱི་བརྩེ་ཆེན་ཐགས་རྗེའི་རང་གཟུགས་༸སྐྱབས་

མགོན་རྒྱལ་དབང་ཐམས་ཅད་མཁྱེན་པ་ཁམས་གསུམ་འགྲོ་བའི་མགོན་དཔུང་དམ་པ་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།4

གང་གི་ཐགས་བསྐྱེད་འཕྲིན་ལས་ཀྱི་མཛད་བཟང་དཔག་པར་དཀའ་བའི་ཐབས་འཕྲུལ་

ཉག་གཅིག་ལ་བརྟེན་ནས། ཐབ་བསྟན་མདོ་སྔགས་རྒྱ་མཚོའི་བཤད་སྒྲུབ་ཀྱི་རླབས་ཕྲེང་

ཕྱོགས་མཚམས་ཀུན་ནས་འཕྱུར་དང་འཕྱུར་བཞིན་པའི་དུས་འདིར། དམ་པའི་ལྷ་ཆོས་ལ་

བློ་ཁ་ཕྱོགས་ཤིང་། ཐོས་བསམ་ཉམས་ལེན་ལ་གོམ་སྟབས་བསྒྱུར་བའི། དད་ལྡན་ཕྱི་ནང་

གི་མི་རིགས་མང་པོ་ཞིག་ལ་ཕན་པ་རྒྱ་ཆེར་འབྱུང་སླད། སྙན་བརྒྱུད་གདམས་པ་རྒྱ་མཚོའི་

མཛོད་འཛིན་ཡོངས་ཀྱི་དགེ་བའི་བཤེས་གཉེན་ཆེན་པོ་རྗེ་བཙུན་ཐབ་བསྟན་ཡར་འཕེལ་

(༡༩༢༧-༡༩༩༥)དཔལ་བཟང་པོས་དཀའ་བ་བརྒྱ་ཕྲག་གི་སྒོ་ནས་རྒྱལ་བའི་ཡོངས་

འཛིན་རྣམ་གཉིས་སོགས་མཚན་ཉིད་ལྡན་པའི་བླ་མ་རྣམས་ལས་མདོ་སྔགས་ཀྱི་གདམས་

པ་རྒྱ་མཚོ་ལྟ་བུ་གསན་བསམ་མཛད་པ་རྣམས། དུས་ངན་རྐྱེན་ངན་གྱི་སྨག་རུམ་དྲག་

པོ་འཐིབས་པའི་ནང་དུའང་དཀའ་སྤྱད་འབད་བརྩོན་དྲག་པོས་ཐགས་དམ་ཉམས་བཞེས་

མཛད་དེ་ཉམས་རྟོགས་ཀྱི་མྱུ་གུ་གསར་པ་འཁྲུངས་ཤིང་། རང་ཉིད་ཀྱི་ཐགས་ཉམས་སུ་

བཞེས་པའི་འབྲས་བུས་ཕྱི་རབས་ཀྱི་གདུལ་བྱར་ཕན་པ་རྒྱ་ཆེར་འབྱུང་བར་གཟིགས་

ནས་སྔགས་སྐོར་གྱི་ཁྲིད་ཡིག་གཙོ་བོར་བྱས་པའི་རྨད་དུ་བྱུང་བའི་ལེགས་བཤད་ལམ་

རིམ་བློ་སྦྱོང་། ཡི་དམ་གསང་བདེ་འཇིགས་གསུམ་གྱི་བསྐྱེད་རྫོགས། བསྙེན་ཡིག །སྨོན་

འགྲེལ༑ མཁའ་སྤྱོད་མའི་ཁྲིད་ཡིག་ཆེན་མོ་སོགས་དངོས་སུ་དཔར་དུ་འཁོད་པ་པོད་ཆེན་

བདུན་དང་། གཞན་ཡང་ཟིན་བྲིས་ཐོག་ཏུ་ཡོད་ཀྱང་དུས་འགྱུར་སྐབས་བོར་བརླག་ཤོར་

བ་གཞུང་ཆེན་ཁག་གི་ཟིན་བྲིས་པོད་གཉིས། དུས་འཁོར་བསྡུས་རྒྱུད་ཀྱི་འགྲེལ་པ་པོད་

གཉིས༑ རེ་ཞིག་དཔར་དུ་མ་འཁོད་པའི་ཆོས་ཚན་བོད་ཀྱི་རྒྱལ་རབས། བདེ་མཆོག་ངམ་

རྫོང་གི་བསྙེན་ཡིག །སྐུ་གསུང་ཐགས་རྟེན་བཞེངས་པའི་ཕན་ཡོན་སོགས་འགྲན་པའི་ཟླ་

དང་བྲལ་བའི་ལེགས་བཤད་དེ་རྣམས་ལུང་རིགས་ཀྱི་རྒྱབ་རྟེན་བཙན་ཞིང་བླ་མ་དམ་པའི་

མན་ངག་གིས་བརྒྱན་པས་བྱིན་རླབས་ཀྱི་ཚན་ཁ་ཆེ་བ། ཐོས་དོན་ཐགས་ཉམས་སུ་བསྟར་



སྔོན་གླེང་།  5

བའི་ཉམས་མྱོང་ཚད་མའི་གདེང་དང་ལྡན་པའི་ཐོག་ནས་གསུངས་པ་ཤ་སྟག་ཏུ་སྣང་བས།   

བོད་ཕྱི་ནང་དུ་བཞུགས་པའི་ཚད་ལྡན་མཁས་པ་དུ་མས་བསྔགས་བརྗོད་ཀྱི་མེ་ཏོག་བར་

མེད་དུ་འཐོར་བཞིན་པ་ནི།

ཇི་སྐད་དུ། ལེགས་བཤད་ལས། མཁས་པ་མཁས་པའི་དབུས་ན་མཛེས།། ཞེས་

ཇི་ལྟར་གསུངས་པ་ལྟར་ལགས་ཤིང་། དེ་ཡང་སྐབས་སུ་བབ་པ་ལྷག་པའི་ལྷ་མཆོག་ཡི་

དམ་གསང་བདེ་འཇིགས་གསུམ་གྱི་བསྙེན་ཡིག་ཁག་ལ་མཚོན་ན་མདོ་རྒྱུད་ཀྱི་ཁུངས་

དང་འབྲེལ་ཞིང་། ༸སྐྱབས་རྗེ་ཡོངས་འཛིན་རྣམ་གཉིས་སོགས་བླ་མ་དམ་པ་རྣམས་ཀྱི་

མན་ངག་གིས་བརྒྱན་པ། ལམ་ཐན་མོང་བ་དང་། ཐན་སྔ་ཕྱིའི་ཆོ་ག་རྒྱས་བསྡུས། མཆོད་

གཏོར་བཅའ་སྒྲིག །ཐན་དང་ཐན་མཚམས་སྐབས་ཀྱི་སྤང་བླང། དངོས་གཞིའི་དམིགས་

རིམ་སོགས་གཞན་ལས་ཞལ་གསལ་ལ་གོ་བདེ་བ་སོགས་ཁྱད་ཆོས་དུ་མས་ཕྱུག་པ་དང། 

སྨོན་འགྲེལ་གསུམ་ཡང་ཚིག་འགྲེལ་ཙམ་མ་ཡིན་པར་དོན་གྱི་གནད་ཕིགས་པ་བསྐྱེད་

རྫོགས་ཀྱི་ཁྲིད་རྒྱུན་ཆ་ཚང་བ་འཁོད་པ་སོགས་མན་ངག་གི་གཏེར་ལྟ་བུ་ཞིག་མཆིས་ལ། 

གདུགས་དཀར་གྱི་བསྙེན་ཡིག་ལ་ཡང་།  ཁ་གསལ་ཞིང་གོ་བདེ་བ། དོན་རྒྱས་ཤིང་ཉམས་

སུ་ལེན་བདེ་བ་བཅས་ཀྱི་ཁྱད་ཆོས་དུ་མ་དང་ལྡན་པའི་གཞུང་བཟང་འཇམ་མགོན་ཆོས་

ཀྱི་རྒྱལ་པོའ་ིབསྟན་པའི་སྙིང་བཅུད་བླ་མའི་རྣལ་འབྱོར་ལམ་གྱི་སྲོག་ཏུ་གཟུང་། ཡི་དམ་

གསང་བདེ་འཇིགས་གསུམ་ཡ་མ་བྲལ་བ་འདི་ལྟ་བུ་ཉམས་སུ་ལེན་རྒྱུའི་སྐལ་བ་དང་ལྡན་

པ་ནི་དལ་བ་ཐོབ་པ་དོན་དང་ལྡན་པ་ཡིན་པས། དད་གུས་མོས་དཔྱོད་ལྡན་པ་ཀུན་གྱིས་

ངང་པས་ཆུ་ལས་འོ་མ་ལེན་པ་བཞིན་དུ་འབད་པར་འཚལ་ལོ།། ཞེས་སྔོན་གླེང་གི་ཚུལ་དུ་

བཀོད་པའོ།། དགེ་ལེགས་འཕེལ།།





༈  དཔེ་སྐྲུན་གསལ་བཤད།

༄༅།། འདིར་གསང་ཆེན་དཔལ་ལྡན་སྟོད་རྒྱུད་གྲྭ་ཚང་དཔེ་མཛོད་ཀྱི་འགན་

དམིགས་གཙོ་བོ་འཇིག་རྟེན་ཡོངས་ཀྱི་འདྲེན་པ་ཆེན་པོ་མཉམ་མེད་ཤཱཀྱ་སེང་གེའི་ལུང་

རྟོགས་ཀྱི་བསྟན་པ་རིན་པོ་ཆེ་ཐེག་པ་གསུམ་དང་རྒྱུད་སྡེ་བཞིས་བསྡུས་པའི་མདོ་སྔགས་

ཀྱི་གཞུང་ལུགས་རྒྱ་ཆེ་ལ་གཏིང་ཟབ་པའི་གདམས་ངག་འདི་རྣམས་ཀྱི་དབང་ལུང་མན་

ངག་གི་རྒྱུན་རྣམས་མི་ཉམས་གོང་འཕེལ་དང་ཉམས་པ་སླར་གསོ། དེ་བཞིན་གཞུང་བཟང་

དེ་དག་བློ་གསལ་དོན་གཉེར་ཅན་རྣམས་ཀྱི་ཉིན་རེའི་སློབ་སྦྱོང་དང་ཉམས་བཞེས་ལ་སྨིན་

པའི་ཆེད་ཟབ་གསང་རྡོ་རྗེ་ཐེག་པའི་ཆོས་སྐོར་གཙོ་བོར་གྱུར་པ་དཔེ་རྒྱུན་དཀོན་པའི་

འཕགས་བོད་སྐྱེས་ཆེན་དག་ནས་མཛད་པའི་གསུང་རབ་གལ་ཆེན་ཁག་ཕྱོགས་བསྡུས་

ཀྱིས་གསང་ཆེན་སྟོད་རྒྱུད་པོད་ཕྲེང་ཞེས་པ་མུ་སྦྲེལ་གྱི་དཔེ་ཚོགས་གསར་དུ་དཔར་སྐྲུན་

ཞུས་དང་ཞུ་མུས་སུ་ཡོད་པ་དེ་ལྟ་ན། 

ད་ལམ་ཁྱབ་བདག་བླ་མ་དམ་པ་རྗེ་བཙུན་ཐབ་བསྟན་ཡར་འཕེལ་དཔལ་བཟང་པོའ་ི

གསུང་《གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ་མཚམས་གང་

བྱེད་ཀྱང་འཁྱེར་བདེ་བར་བཀོད་པ་ཤེལ་དཀར་མེ་ལོང་།》 《དཔལ་གསང་བདེ་འཇིགས་

གསུམ་གྱི་བསྙེན་པ་ཇི་ལྟར་བྱ་ཚུལ་གྱི་ཡི་གེ་དངོས་གྲུབ་རིན་ཆེན་འདྲེན་པའི་གྲུ་གཟིངས།》 

《དཔལ་གསང་བ་འདུས་པའི་སྨོན་ལམ་གྱི་ཊཱིཀྐ་གསང་ཆེན་གཞུང་ལམ་གཞུང་དོན་རབ་

གསལ།》 《དཔལ་འཁོར་ལོ་སྡོམ་པའི་སྨོན་ལམ་གྱི་འགྲེལ་པ་མཁའ་སྤྱོད་རྡོ་རྗེའི་གྲོང་ཁྱེར་

དུ་བགྲོད་པའི་བདེ་ལམ་བདེ་ཆེན་རབ་གསལ།》 《དཔལ་རྡོ་རྗེ་འཇིགས་བྱེད་ཆེན་པོའ་ི

ལམ་རིམ་པ་གཉིས་ཀྱི་དོན་སྨོན་ལམ་གྱི་སྒོ་ནས་འཆད་པའི་གཞུང་གི་ཚིགས་སུ་བཅད་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།8

པའི་འགྲེལ་པ་ཟུང་འཇུག་གཞལ་མེད་ཁང་དུ་བགྲོད་པའི་ཉེ་ལམ་ཉུང་ངུ་རྣམ་གསལ།》 

《བཅོམ་ལྡན་འདས་འཕགས་མ་གདུགས་དཀར་མོའ་ིབསྙེན་པ་བྱ་ཚུལ་གྱི་རིམ་པ་གསལ་

བར་བཀོད་པ་པདྨ་དཀར་པོའ་ིདགའ་ཚལ་》བཅས་གསང་ཆེན་སྟོད་རྒྱུད་པོད་ཕྲེང་གཉིས་

པ་ཕྱི་ལོ་༢༠༡༢ལོར་དཔར་སྐྲུན་ཞུས་ཟིན་ཀྱང་བོད་ཕྱི་ནང་ཀུན་ཏུ་འཕྲིན་ལས་ཤིན་ཏུ་

རྒྱས་པས་ད་ཆར་ཡོངས་སུ་གཏུགས་པས་སླར་ཡང་དཔར་ཐེངས་གཉིས་པ་དཔར་སྐྲུན་

ཞུ་དགོས་པའི་དགོས་དམིགས་ནི། ལོ་ལྟར་གྲྭ་ཚང་འདིར་གདན་ས་ཆེན་མོ་ནས་ཕེབས་

པའི་བླ་སྤྲུལ་དགེ་བའི་བཤེས་གཉེན་རྣམས་དང་། ཐོག་མ་ནས་རྒྱུད་ལ་ཞུགས་མཁན་གྱི་

བསྐྱེད་རིམ་པས་མཚོན་དོན་གཉེར་ཅན་གྱི་ཕྱོགས་བཞུགས་ཕྱི་ནང་གི་མི་རིགས་མང་པོ་

ལ་དངོས་སུ་ཕན་ཐོགས་རྒྱ་ཆེར་འབྱུང་བཞིན་པ་མ་ཟད། ལྷག་པར་འདི་ལོ་དུས་གསུམ་

རྒྱལ་བ་ཀུན་གྱི་འཕྲིན་ལས་གཅིག་ཏུ་བསྡུས་པའི་བདག་ཉིད། ས་སྟེང་རྒྱལ་བསྟན་ཡོངས་

རྫོགས་ཀྱི་མངའ་བདག  །འཇིག་རྟེན་ཞི་བདེའི་དེད་དཔོན།  རང་ཅག་ཁ་བ་གངས་ཅན་

པའི་མེ་ཏོག་གང་ལ་ཕོག་པའི་ལྷ་སྐལ་འཕགས་མཆོག་འཇིག་རྟེན་མགོན་པོ་གསུམ་ལྡན་

རྡོ་རྗེ་འཛིན་པའི་རྣམ་པར་རོལ་པ། ༸གོང་ས་༸ལྷ་མིའི་རྣམ་འདྲེན་༸སྐྱབས་མགོན་རྒྱལ་

དབང་ཐམས་ཅད་མཁྱེན་ཅིང་གཟིགས་པ་ཆེན་པོ་རྗེ་བཙུན་འཇམ་དཔལ་ངག་དབང་བློ་

བཟང་ཡེ་ཤེས་བསྟན་འཛིན་རྒྱ་མཚོ་སྲིད་གསུམ་དབང་བསྒྱུར་མཚུངས་པ་མེད་པའི་སྡེ་

དཔལ་བཟང་པོ་མཆོག་མཁའ་ཁྱབ་སྐྱེ་འགྲོ་སྤྱི་དང་བྱེ་བྲག་རང་ཅག་ཁ་བ་གངས་ཅན་པའི་

བསྟན་སྲིད་མི་རིགས་དང་བཅས་པ་ཕྱི་ནང་གི་རྐྱེན་སྣ་ཚོགས་ཀྱིས་ཉམས་ཉེས་རྩ་སྟོང་དུ་

འགྲོ་ཉེའི་མཚམས་སུ་སྙིང་སྟོབས་ཀྱི་གོ་ཆ་ལྷག་པར་བགོས་ཏེ། བསྟན་དང་འགྲོ་བའི་དོན་

དུ་རླབས་ཆེན་གྱི་མཛད་བཟང་མཐའ་དང་མུ་མེད་པ་བསྐྱངས་དང་སྐྱོང་བཞིན་པར་བཀའ་

དྲིན་རྗེས་དྲན་དང་། དེ་བཞིན་འདི་ལོ་༸གོང་ས་༸སྐྱབས་མགོན་ཆེན་པོའ་ིབཀའ་དྲིན་རྗེས་

དྲན་གྱི་ལོར་སྲུང་བརྩི་ཞུ་རྒྱུར་གཏན་འབེབས་ཞུས་དོན་ལྟར་མགོན་པོ་མཆོག་གི་བཀའ་

དྲིན་རྗེས་དྲན་གྱི་ཆེད་དེབ་གཟུགས་སུ་དེང་སྲོལ་དང་མཐན་པའི་ཉམས་ཞིབ་གང་ལེགས་

དང་འབྲེལ་བསྟན་བཅོས་འདིར་དྲངས་པའི་བཀའ་བསྟན་སོགས་ཀྱི་ལུང་མཆན་སོགས་

བཀོད་ནས་ཉམས་ཞིབ་གང་ལེགས་ཞུས་ཡོད།

ད་ལམ་དཔར་ཐེངས་གཉིས་པ་དཔར་སྐྲུན་སྐབས་རྩ་བའི་མ་དཔེ་བོད་ལྷ་ལྡན་དུ་

ཤིང་དཔར་དུ་འཁོད་པའི་དཔེ་ཐང་གཅིག་དང་། ལག་བྲིས་ལྕགས་དཔར་མ་སྔ་རྗེས་གཉིས་

བཅས་ཡོད་པ་ལས་ཕྱི་མ་བླ་མ་རྡོ་རྗེ་འཆང་ཉིད་ནས་སྟབས་བདེའི་གཟིགས་ཞིབ་གནང་

ཡོད་པས་དེ་ལ་གཙོ་བོ་རྩ་འཛིན་ཞུས། ལྷག་པར་ཐོག་མའི་དཔར་སྐྲུན་སྐབས་མགོན་པོ་

གང་གི་ཞལ་སློབ་ལྷག་བསམ་དང་རྣམ་དཔྱོད་མཆོག་ཏུ་ཡངས་པ་ཅུང་པ་ཆོས་དགོན་གྱི་

དབུ་ཟུར་རྒན་ངག་དབང་རྒྱལ་མཚན་མཆོག་དང་། རོང་པོ་རྒན་བསྟན་འཛིན་འཕགས་

མཆོག་རྣམ་གཉིས་ནས་དཔེ་བསྡུར་དང་ཞུ་དག་གནང་བའི་སྐབས་ཀྱི་ཞུ་དག་པའི་གཏམ་

ཆ་ཚང་འདིར་ཡིག་ཚོགས་ལ་འཇིགས་ནས་འགོད་རེ་བྲལ་ཡང་གལ་ཆེ་བ་དཔེ་ཐང་དང་

དཔེ་སྔ་ཕྱིའི་ནང་མི་མཐན་པ་དང་ཡིག་ནོར་གྱི་རིགས་མི་བཅོས་ཐབས་མེད་སུ་ཡོད་པ་

རྣམས་དྲངས་ཡོད་པ་དཔེར་ན།

 “ཞུ་དག་བྱེད་པའི་བརྒྱུད་རིམ་ཁྲོད་དཔེ་རིང་ཐང་གཉིས་ཞལ་མི་མཐན་པ་དང་། 

ཞལ་མཐན་ན་ཡང་ཡིག་ནོར་དང་དཔར་སྐྱོན་མངོན་གསལ་ཅན་ཇི་སྙེད་ཅིག་མཆིས་པ་

རྣམས་དགོས་དབང་གིས་འདིར་དཔེ་མཚོན་ཙམ་ཞུས་ན། བསྙེན་པའི་སྔོན་འགྲོའ་ིའདོན་

ཆའི་དཔེ་རིང་ནང་དུ། འཁྱེར་བདེ་བ་ལ་(འཁེར་བདེ་བ་)དང་། དཔེ་ཐང་ནང་། རང་བཞིན་

གྱི་གནས་སུ་གཤེགས་ལ་(རང་བཞིན་གྱི་གཤེགས་)དང་། དཔེ་རིང་ཐང་གཉིས་ཀར། 

ཡོ་བྱད་ལ་(ཡོ་བྱེད་)ལྟ་བུའོ།། བསྙེན་ཡིག་ལ་མཚོན་ན་དཔེ་རིང་ནང་དུ།  བསྟན་པ་ལ་

(བསྣན་པ།) ཆོ་གར་ལ་(གོ་གར་)ལྟ་བུ་དང་། དཔེ་ཐང་ནང་དུ། བསྙེན་སྒྲུབ་སྦྲགས་མ་ལ་

(བསྙེན་སྦྲགས་མ)།  ཐགས་ཀར་ལ་(ཐར་)ལྟ་བུ་དང་། དཔེ་རིང་ཐང་གཉིས་ཀར། རྒྱང་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།10

གྲགས་ལ་(ལྗོངས་གྲག་)དང་།  གཟུགས་བཟང་ལ་(བཟུགས་བཟང་)ལྟ་བུའོ།། 

སྨོན་འགྲེལ་ཁག་ལ་མཚོན་ན། དཔེ་རིང་དུ།  བདེ་བ་ཆེན་པོ་ལ་(བདེ་བ་པོ་)དང་། 

དཔེ་ཐང་དུ། རྡོ་རྗེ་འཆང་ཡབ་ཡུམ་ལ་(རྡོ་རྗེ་ཡབ་ཡུམ་)དང་། དཔེ་རིང་ཐང་གཉིས་ཀར། 

ཁྱད་པར་ཆེར་མེད་མོད་ལ་(ཁྱད་པར་ཆེར་མོད་)དང་།  བདག་གིས་བྲིས་ལ་(བདག་གི་

བྲིས་)ལྟ་བུའོ།། 

གཞན་ཡང་རྩ་བའི་འབྲུ་འགྲེལ་གྱི་རྟགས་མ་འཕོག་པ་དང་སྐབས་མཚམས་མ་

འཁེལ་བ། དོགས་ཡོད་ཚིག་རིས་ཁག་རྣམས་རང་དགར་ནོར་བཅོས་མ་བྱས་པར་འགྲེལ་

ཡོད་དཔེ་ཆ་ཁག་ལ་ཞིབ་བསྡུར་དང་། ལྷག་པར་གནས་ལྔ་རིག་པའི་དབང་ཕྱུག་མདོ་རྒྱུད་

རྒྱ་མཚོའི་བདག་ཉིད་༸སྐྱབས་རྗེ་ཆོས་ལྡན་རིན་པོ་ཆེར་ཡིག་ནོར་དང་དོགས་གནས་ཁག་

སྤྱན་བསྟར་ལན་གསུམ་ཙམ་ཞུས་ཏེ་བཀའ་སློབ་ལམ་སྟོན་བཞིན་དག་བཅོས་གཙང་ངེས་

བྱས་པ་མ་ཟད།  སྨོན་འགྲེལ་ཁག་གི་མ་ཕྱིར་རྩ་ཚིག་མགོ་སྨོས་ཙམ་མ་གཏོགས་ཆ་ཚང་

བཀོད་གནང་མེད་ཀྱང་ཀློག་པ་པོ་རྣམས་གཟིགས་རྟོགས་བདེ་ཆེད། དེང་སང་ཝཱ་ཎ་སོགས་

ནས་གཞུང་ཆེན་ཁག་གི་འགྲེལ་པ་རྣམས་ལ་རྩ་བ་གསར་དུ་བཅུག་སྟེ་རྩ་འགྲེལ་སྦྱར་མར་

དཔར་གསར་སྐྲུན་བྱེད་པའི་ལུགས་ལྟར་བྱས་ན་དགེ་མཚན་ཆེ་བར་མཐོང་སྟེ་དགོངས་

སྐོར་ཞུས་ཤིང་བཀའ་སློབ་ཀྱི་དགོངས་དོན་བཞིན་འགྲེལ་པ་སོ་སོའ་ིམཚམས་སུ་རྩ་ཚིག་

ཆ་ཚང་གསར་དུ་བཅུག་པ་ཙམ་ལས་མ་ཕྱིར་བཅོས་བསྒྱུར་གང་ཡང་ཞུས་མེད་པ་མ་ཟད། 

རྩ་བའི་འབྲུ་འགྲེལ་སྐབས་ཚིག་ཕྲད་འགའ་ཞིག་དོན་ལ་འགྱུར་བ་མ་ཕྱིན་ཀྱང་ཚིག་ལ་ཅུང་

ཟད་འགྱུར་བ་ཕྱིན་པ་དང་། ཐ་སྙད་འགའ་ཞིག་ཡོངས་གྲགས་རྒྱུགས་མི་ཆེ་ཡང་འབྲི་སྲོལ་

ཡོད་རིགས་ཀྱང་རང་སོར་བཞག་ཡོད་པས་ཡིད་ཆེས་པའི་གནས་སུ་ཡོད། ཐགས་སྣང་

དགོས་གལ་ཞིག་ལ། འཇིགས་བྱེད་སྨོན་འགྲེལ་ནི་སྒོམ་སྡེའི་སྨོན་འགྲེལ་ལ་གཞི་མཛད་པ་

ཡིན་སྟབས། རྩ་ཚིག་ནང་ཡོངས་གྲགས་ལ། རང་རིགས་ཕྱག་རྒྱར་སྦྱོར་བའི་རྣལ་འབྱོར་

གྱིས༑༑ ཞེས་པའི་ཚིག་རྐང་འདི། རང་རིགས་ཕྱག་རྒྱར་གཞོལ་བའི་ཐབས་མཁས་ཀྱིས།། 

ཞེས་པར་འགྲེལ་གནང་འདུག་པས་ལམ་སང་དོགས་འདྲོགས་མི་མཛད་པར་བག་ཡོད་

བསྟེན་འཚལ།”

  ཞེས་པའི་གསལ་བཤད་ཀྱིས་འཐས་པར་བྱས་ནས་ཟུར་དུ་བསྡུར་མཆན་བཀོད་

མེད་ལ། རྩ་བའི་དཔེ་གཅིག་ལ་སྔ་ཕྱིའི་ཞུ་དག་སོང་མ་སོང་གི་ཁྱད་པར་ཙམ་ཡིན་སྟབས་

བསྡུར་མཆན་དགོས་པའི་དགེ་མཚན་ཡང་མ་མཐོང་། མདོར་ན་ཐ་མའི་ཞུ་དག་སྐབས་

ཡིད་གཉིས་མི་དགོས་པའི་ཡིག་ནོར་གོང་དུ་གསལ་བ་ལྟ་བུའི་རིགས་རྣམས་ཐད་ཀར་

དག་བཅོས་ཞུས་པ་ལས་འོལ་ཚོད་ཀྱི་ལག་རིང་བརྐྱངས་པ་གཅིག་ཀྱང་མེད།

 ལུང་མཆན་འགོད་ཚུལ་ནི། ཁུངས་བཅོལ་གྱི་ཡིག་ཆ་ཁག་ལ་དཔྱད་ཞིབ་གནང་

བདེའི་སླད་ལུང་འདྲེན་རྣམས་བཀའ་བསྟན་གཉིས་སྡེ་དགེ་དཔར་མ་ལ་གཞི་བཅོལ་ནས་

འཚོལ་ཞིབ་ཞུས་པ་དཔེར་མཚོན་ན།  སྡེ་བཀའ། རྒྱུད་འབུམ། ཇ ཐམས་ཅད་གྲུབ་པར་

བྱེད་པ་ཞེས་བྱ་བའི་རྒྱུད། ཤོག་གྲངས་༡༨༢ན༣ ཞེས་དང་།  

སྡེ་བསྟན། རྒྱུད་འགྲེལ། མི། སློབ་དཔོན་ཞི་བའི་ཡེ་ཤེས། རྡོ་རྗེ་འཇིགས་བྱེད་ཀྱི་

བསྙེན་པའི་ཆོ་ག ཤོག་གྲངས་༡༥༢བ༤ ཞེས་དང་། རྗེ་ཙོང་ཁ་པ་བློ་བཟང་གྲགས་པའི་

གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༡༣༡བ༦

 ཞེས་བཀའ་བསྟན་དང་བོད་མཁས་པའི་གསུང་གང་ཡིན་གྱི་མཚན་དང། གཞུང་གི་

སྡེ་ཚན། པོད་ཕྲེང་གི་སྡེ་པ། བསྟན་བཅོས་ཡིན་ན་མཛད་པ་པོ། གཞུང་མཚན། ལེའུ་དང་

རབ་བྱེད་ཡོད་ན་དེའི་མཚམས། ཤོག་གྲངས། མདུན་རྟགས་(ན) རྒྱབ་རྟགས་(བ) ཐིག་

ཕྲེང་གི་གྲངས་བཅས་ཁ་གསལ་དང་འབྲེལ་ལུང་ཚིག་མི་མཐན་པ་རྣམས་རེ་རེ་བཞིན་

བཀོད་པ། དཔེར་ན། སྡེ་བསྟན། རྒྱུད་འགྲེལ། ཕུ། པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། 

དཀྱིལ་ཆོག་རྡོ་རྗེ་ཕྲེང་བ། ཐིག་གདབ་པའི་ཆོ་ག ཤོག་གྲངས་༦ན༦ ལས་བྱུང་བའི་ནང་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།12

ནས་ཚིག་རྐང་གཉིས་པ་དང་ཕྱི་མ་གཉིས་ཅུང་མི་འདྲ་སྟེ། ‘སྔོན་དུ་བསྙེན་པའི་ཚོགས་

བསགས་ཤིང།།’ ‘སྐྱོ་ན་དེ་ཡི་གསང་སྔགས་བཟླ།།’ ཞེས་སོ།། 

ཞེས་གཞུང་དུ་ཚོགས་གསོག་ཡོད་ཀྱང་ལུང་དུ་ཚོགས་བསགས་ཡོད་པ་ལྟ་བུ། 

དཀྱུས་སུ་ཡོད་པའི་ལུང་གི་མཚམས་གསལ་པོར་འབྱེད་པའི་ཆེད་ལུང་ཚིག་གི་ཐོག་

མཐའ་གཉིས་སུ་རྟགས་འདི་“ ”དང། ལུང་ཚིག་དེའི་ནང་དུའང་ཚིག་རྐང་རེ་གཉིས་མི་

མཐན་པ་བྱུང་ཚེ་རྟགས་འདི་‘ ’གཉིས་ཀྱི་བར་དུ་བཅུག་ཡོད་པ་དཔེར་ན། གོང་གསལ་

དཀྱིལ་ཆོག་རྡོ་རྗེ་ཕྲེང་བའི་ལུང་གི་ནང་གཞན་རྣམས་མཐན་ཡང་ཚིག་རྐང་གཉིས་པ་དང་

ཕྱི་མ་མི་མཐན་པ་དཔེར་བཀོད་པ་འདི་ལྟར། “ཐམས་ཅད་མཁྱེན་པའི་ལམ་ཤེས་པས།། 

‘སྔོན་དུ་བསྙེན་པས་ཚོགས་གསོག་ཅིང༌།།’ བགེགས་ནི་རྣམ་པར་ཉམས་བྱེད་བྱ། བསྙེན་

པ་མེད་པས་དངོས་གྲུབ་མེད།། དེ་ཕྱིར་རིམ་གཉིས་དེ་ཉིད་རིག །དབེན་པར་ཡང་དག་

གནས་ནས་ནི།། ལྷ་ཡི་འཁོར་ལོ་བསྒོམ་པར་བྱ།། ‘སྐྱོ་ན་དེ་ཡི་གསང་སྔགས་བཟླས།།” 

ཞེས་པ་ལྟ་བུའོ།། 

གཞན་ཡང་དཀར་ཆག་ནང་དུ་གཞུང་གི་དཀྱུས་སུ་ཡོད་པའི་རྩ་བ་དང་ཡན་ལག་གི་

ས་བཅད་རྣམས་ཆ་ཚང་ལ་མཚམས་མ་འདྲེས་པ་གསལ་བཀོད་ཞུས། ཁུངས་བཅོལ་གྱི་

གཞུང་བཀའ་བསྟན་གཉིས་དང་དཔེ་བསྡུར་དང་ཞིབ་འཇུག་བྱ་ཡུལ་གྱི་དཔར་མ་ཁག་གི་

བསྡུས་མིང་ངོ་སྤྲོད་དང་། དཔལ་ལྡན་བླ་མ་དམ་པའི་རྣམ་ཐར་དད་པའི་སྒོ་འབྱེད་བཅས་

གཞུང་གི་དབུར་བཀོད་ཡོད། དེ་བཞིན་གསང་བདེ་འཇིགས་གསུམ་གྱི་བསྙེན་ཡིག་སྨོན་

འགྲེལ་གང་རྙེད་ཀྱི་མཚན་བྱང།  དེ་རྣམས་ཀྱི་མཛད་པ་པོ། པོད་ཕྲེང་། ཤོག་གྲངས་

བཅས་གསལ་བཀོད་ཞུས། དོན་གཉེར་ཅན་རྣམས་ནས་མཁྱེན་རྟོགས་ཆེད་ཁྱབ་བདག་བླ་

མ་དམ་པའི་རྨད་དུ་བྱུང་བའི་ལེགས་བཤད་ཅི་ཡོད་ཀྱི་གསུང་འབུམ་དཀར་དང་། དཔར་

བྱང་སྨོན་ཚིག་བཅས་ཟུར་རྒྱན་གྱི་ཚུལ་དུ་བཀོད།  བདག་དབང་ཤོག་ངོས་ཀྱང་རྒྱལ་སྤྱིའི་

འགྲོ་ལུགས་དང་ཡོངས་སུ་མཐན་པར་བཀོད་ཡོད། ཞུ་སྒྲིག་ཀྱི་ལས་རིམ་འདིའི་ནང་སློབ་

སྟོན་ཞུ་ཡུལ་གྱི་ཐད་ཕུན་སུམ་ཚོགས་ངེས་ཡིན་ཡང་རྒྱུན་དུ་ཞུ་སྒྲིག་གི་ལས་ཀར་འཇུག་

མཁན་རྣམས་ལྷག་བསམ་ལ་ལྷད་མེད་པའི་ཐོག་ནས་འབད་བརྩོན་ཞུས་ཁུལ་ཡིན་ཡང་བློ་

གྲོས་དང་ཉམས་མྱོང་དམན་པས་ནོར་སྐྱོན་དང་ཆད་ལྷག་ཇི་བྱུང་ལྷ་དང་བླ་མ། གཟུ་གནས་

མཁས་པའི་སྤྱན་སྔར་དང་བས་ཀུན་ནས་བླངས་ཏེ་བཟོད་པར་གསོལ་ལོ།། 

༈ ལེགས་གསོལ།

ད་ལམ་གསང་ཆེན་སྟོད་རྒྱུད་པོད་ཕྲེང་གཉིས་པ་སླར་ཡང་དཔར་གསར་སྐྲུན་གྱི་

ལས་གཞིའི་ནང་དགེ་བའི་བཤེས་གཉེན་རྒན་མཁས་གྲུབ་ནོར་བཟང་མཆོག་ནས་ཡང་

ཡང་ལམ་སྟོན་གནང་སྟེ། ལས་རོགས་བློ་གླིང་དགེ་བཤེས་འཇམ་གཅེས་མཆོག་དང་། སྒོ་

མང་དགེ་བཤེས་བཤེས་སྐལ་བཟང་རྒྱ་མཚོ་བཅས་ནས་ཞུ་དག་དང་ཞིབ་འཇུག་གནང་བ། 

དེ་བཞིན་ཁོ་བོའ་ིལས་རོགས་རླངས་ཚང་བསྟན་འཛིན་རབ་བརྟན་ལགས་ནས་ལུང་མཆན་

དང་ཞུ་སྒྲིག་གི་སྔ་ཕྱིའི་ལས་རིམ་ཡོངས་ལ་འགན་ཁུར་རྐང་ལེན་གྱིས་ལས་དོན་ཚགས་

ཚུད་གནང་བ་བཅས་ལ་ཡི་རང་བསྔགས་འོས་ཀྱི་གནས་སུ་མཆིས།

མདོར་ན་རང་གཞན་ཡོངས་ནས་འབད་པ་ཆེར་བསྐྱེད་ཀྱིས་བསྐྲུན་པའི་རྣམ་དཀར་

གྱི་དགེ་བའི་རྩ་བ་རྣམས་༸བསྟན་འཛིན་ཡོངས་ཀྱི་གཙུག་ནོར་༸གོང་ས་སྐྱབས་མགོན་

རྒྱལ་བའི་དབང་པོ་ཐམས་ཅད་མཁྱེན་པ་མཆོག་གི་གཙོས་པའི་རིས་སུ་མ་མཆིས་པའི་

སྐྱེས་བུ་དམ་པ་རྣམས་སྐུ་ཚེ་བསྐལ་པ་རྒྱ་མཚོའི་བར་དུ་བརྟན་ཅིང་རླབས་ཆེན་ཐགས་ཀྱི་

བཞེད་དོན་ལྷུན་གྱིས་འགྲུབ་པ་དང་། ལྷག་པར་དུ་ཁམས་གསུམ་འགྲོ་བའི་བླ་མ་ཤར་ཙོང་

ཁ་པ་བློ་བཟང་གྲགས་པའི་དཔལ་གྱི་བསྟན་པའི་ཡང་སྙིང་རྒྱུད་རྒྱལ་འདུས་པ་གཙོ་བོར་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།14

གྱུར་པའི་གཞུང་བཟང་འདི་དག་ལ་ཐོས་སྒོམ་ཟུང་འབྲེལ་གྱིས་བསྟན་པའི་སྙིང་པོ་རང་རྒྱུད་

ལ་རྒྱས་ནས་ཟབ་གསང་རྡོ་རྗེ་ཐེག་པའི་བསྟན་པའི་འོད་སྣང་ཡངས་པའི་མཐའ་གྲུ་ཀུན་དུ་

དར་ཞིང་རྒྱས་པའི་སྨོན་འདུན་བཟང་པོས་མཚམས་སྦྱར་དང་བཅས་རྒྱུད་སྟོད་དཔེ་མཛོད་

འགན་འཛིན་བསྐྱེད་རིམ་པ་བློ་བཟང་ཀླུ་སྒྲུབ་ཀྱིས། 

               བོད་རྒྱལ་ལོ་ ༢༡༤༢ ཕྱི་ལོ་ ༢༠༡༥ ཕྱི་ཟླ་ ༡༡ ཚེས་ ༢༣ ལ།

བཀའ་འགྱུར།

ཀུན་སྤྱོད། 

 (རྣལ་འབྱོར་མའི་ཀུན་ཏུ་སྤྱོད་པ།) 

 རྒྱུད་འབུམ། ག ༣༤ན༡-༤༤བ༥ 

རྒྱུད་རྟོག་བདུན། 

 (དཔལ་རྡོ་རྗེ་འཇིགས་བྱེད་ཆེན་པོའ་ིརྒྱུད།) 

 རྒྱུད་འབུམ། ཇ ༡༥༡བ༤-༡༦༣བ༧

རྒྱུད་རྡོ་རྗེ་རྩེ་མོ། 

 (གསང་བ་རྣལ་འབྱོར་ཆེན་པོའ་ིརྒྱུད་རྡོ་རྗེ་རྩེ་མོ།) 

 རྒྱུད་འབུམ། ཉ ༡༤༢བ༡-༢༧༤ན༥

རྒྱུད་རྟོག་གསུམ། 

 (དཔལ་གཤིན་རྗེའི་གཤེད་ནག་པོའ་ིརྒྱུད་ཀྱི་རྒྱལ་པོ་རྟོག་པ་གསུམ་པ།) 

 རྒྱུད་འབུམ། ཇ ༡༦༤ན༡-༡༦༧བ༥

མངོན་བརྗོད་བླ་མ། 

 (མངོན་པར་བརྗོད་པའི་རྒྱུད་བླ་མ།) 

 རྒྱུད་འབུམ། ཀ ༢༤༧ན༡-༣༧༠ན༧

མཉམ་སྦྱོར། 

 (དཔལ་སངས་རྒྱས་ཐམས་ཅད་དང་མཉམ་པར་སྦྱོར་བ་མཁའ་འགྲོ་མ་སྒྱུ་མ་བདེ་བའི་མཆོག་ཅེས་བྱ་བའི་ 

 རྒྱུད་ཕྱི་མ།) 

 རྒྱུད་འབུམ། ཀ  ༡༥༡ན༡-༡༩༣ན༦



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།16

བརྟག་གཉིས། 

 (ཀྱེའི་རྡོ་རྗེ་ཞེས་བྱ་བའི་རྒྱུད་ཀྱི་རྒྱལ་པོ་དང་ཀྱེའི་རྡོ་རྗེ་མཁའ་འགྲོ་མ་དྲ་བའི་སྡོམ་པའི་རྒྱུད་ཀྱི་རྒྱལ་པོ་  

 གཉིས།)   རྒྱུད་འབུམ། ང ༡བ༡-༣༠ན༣ 

ཐམས་ཅད་གྲུབ་པར་བྱེད་པ་ཞེས་བྱ་བའི་རྒྱུད། 

 (གཤིན་རྗེའི་གཤེད་དགྲ་ནག་པོའ་ིའཁོར་ལོ་ལས་ཐམས་ཅད་གྲུབ་པར་བྱེད་པ་ཞེས་བྱ་བའི་རྒྱུད་ཀྱི་རྒྱལ་པོ།)  

 རྒྱུད་འབུམ། ཇ ༡༧༥ན༡-༡༨༥བ༧

གདན་བཞི། 

 (རྣལ་འབྱོར་མའི་རྒྱུད་ཀྱི་རྒྱལ་པོ་ཆེན་པོ་དཔལ་གདན་བཞི་པ།) 

 རྒྱུད་འབུམ། ང ༡༨༡ན༡-༢༣༡བ༥

གདུགས་དཀར། 

 (འཕགས་པ་དེ་བཞིན་གཤེགས་པའི་གཙུག་ཏོར་ནས་བྱུང་བའི་གདུགས་དཀར་པོ་ཅན་གཞན་གྱིས་མི་ཐབ་ 

 པ་ཞེས་བྱ་བའི་གཟུངས།) 

 རྒྱུད་འབུམ། ཕ ༢༢༤བ༢-༢༢༩བ༧

བདེ་མཆོག་གི་བཤད་རྒྱུད་སྡོམ་འབྱུང་། 

 (དཔལ་བདེ་མཆོག་འབྱུང་བ་ཞེས་བྱ་བའི་རྒྱུད་ཀྱི་རྒྱལ་པོ་ཆེན་པོ།) 

 རྒྱུད་འབུམ། ཁ ༢༦༥ན༡-༣༡༡ན༦

བདེ་མཆོག་རྩ་རྒྱུད། 

 (རྒྱུད་ཀྱི་རྒྱལ་པོ་དཔལ་བདེ་མཆོག་ཉུང་ངུ།) 

 རྒྱུད་འབུམ། ཀ ༢༡༣ན༡-༢༤༦བ༧

མདོ་སྡེ་རྒྱན། 

 (འཕགས་པ་བྱམས་པས་མཛད་པའི་ཐེག་པ་ཆེན་པོ་མདོ་སྡེའི་རྒྱན་ཞེས་བྱ་བའི་ཚིག་ལེའུར་བྱས་པ།)   

 སེམས་ཙམ། ཕི། ༡བ༡-༣༩ན༤

མདོ་སྡུད་པ།  

 (འཕགས་པ་ཤེས་རབ་ཀྱི་ཕ་རོལ་ཏུ་ཕྱིན་པ་སྡུད་པ་ཚིགས་སུ་བཅད་པ།) 

 ཤེས་རབ་སྣ་ཚོགས། ཀ ༡ན༡-༡༩བ༧

ཡོན་ཏན་བཀོད་པའི་མདོ། 

 (འཕགས་པ་འཇམ་དཔལ་གྱི་སངས་རྒྱས་ཀྱི་ཞིང་གི་ཡོན་ཏན་བཀོད་པ་ཞེས་བྱ་བ་ཐེག་པ་ཆེན་པོའ་ིམདོ།)  

 དཀོན་བརྩེགས། ག ༢༤༨བ༡-༢༩༧ན༣

འདུས་པའི་རྒྱུད་ཕྱི་མ།

 (དེ་བཞིན་གཤེགས་པ་ཐམས་ཅད་ཀྱི་སྐུ་དང་གསུང་དང་ཐགས་ཀྱི་གསང་བ་ཆེན་པོ་གསང་བ་འདུས་པ་  

 ལས་གསང་བ་ཐམས་ཅད་སྟོན་པ་རྡོ་རྗེའི་ཡེ་ཤེས་ཀྱིས་བྱིན་གྱིས་རློབ་པ་ཞེས་བྱ་བ།) 

 རྒྱུད་འབུམ། ཅ ༡༤༨ན༦-༡༥༧བ༧

རྡོ་རྗེ་མཁའ་འགྲོའ་ིརྒྱུད། 

 (རྒྱུད་ཀྱི་རྒྱལ་པོ་ཆེན་པོ་དཔལ་རྡོ་རྗེ་མཁའ་འགྲོ) 

 རྒྱུད་འབུམ། ཁ ༡བ༡-༡༢༥ན༧

རྡོ་རྗེ་སྙིང་པོ་རྒྱན་གྱི་རྒྱུད། 

 (དཔལ་རྡོ་རྗེ་སྙིང་པོ་རྒྱན་གྱི་རྒྱུད།) 

 རྒྱུད་འབུམ། ཆ ༣༦ན༡-༥༨བ༣

སྡོང་པོ་བརྒྱན་པའི་མདོ། 

 (སངས་རྒྱས་ཕལ་པོ་ཆེ་ཞེས་བྱ་བ་ཤིན་ཏུ་རྒྱས་པ་ཆེན་པོའ་ིམདོ་ལས་སྡོང་པོ་བརྒྱན་པའི་ལེའུ།) 

 ཕལ་པོ་ཆེ། ག ༢༧༤བ༧-༣༩༦ན༧ནས་ ཨ ༡བ༡-༣༤༥ན༢

དཔུང་བཟང་གིས་ཞུས་པའི་རྒྱུད།  

 (འཕགས་པ་དཔུང་བཟང་གིས་ཞུས་པ་ཞེས་བྱ་བའི་རྒྱུད།) 

 རྒྱུད་འབུམ། ཝ ༡༡༨ན༡-༡༤༠བ༧

ཕྱག་ཆེན་ཐིག་ལེ། 

 (དཔལ་ཕྱག་རྒྱ་ཆེན་པོའ་ིཐིག་ལེ་ཞེས་བྱ་བ་རྣལ་འབྱོར་མ་ཆེན་མོའ་ིརྒྱུད་ཀྱི་རྒྱལ་པོའ་ིམངའ་བདག) 

 རྒྱུད་འབུམ། ང ༦༦ན༡-༩༠བ༧

རབ་གནས་ཀྱི་རྒྱུད། 

 (རབ་ཏུ་གནས་པ་མདོར་བསྡུས་པའི་རྒྱུད།) 

 རྒྱུད་འབུམ། ཏ ༡༤༦བ༡-༡༥༠ན༧



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།18

ལེགས་གྲུབ་ཀྱི་རྒྱུད། 

 (ལེགས་པར་གྲུབ་པར་བྱེད་པའི་རྒྱུད་ཆེན་པོ་ལས་སྒྲུབ་པའི་ཐབས་རིམ་པར་ཕྱེ་བ།) 

 རྒྱུད་འབུམ། ཝ ༡༦༨ན༡-༢༢༢བ༧

བཤད་རྒྱུད་རྡོ་རྗེ་ཕྲེང་བ། 

 (རྣལ་འབྱོར་ཆེན་པོའ་ིརྒྱུད་དཔལ་རྡོ་རྗེ་ཕྲེང་བ་མངོན་པར་བརྗོད་པ་རྒྱུད་ཐམས་ཅད་ཀྱི་སྙིང་པོ་གསང་བ་  

 རྣམ་པར་ཕྱེ་བ།) 

 རྒྱུད་འབུམ། ཅ ༢༠༨ན༡-༢༧༧བ༣

སཾཔུཊ།  

 (ཡང་དག་པར་སྦྱོར་བ་ཞེས་བྱ་བའི་རྒྱུད་ཆེན་པོ།) 

 རྒྱུད་འབུམ། ག ༧༣བ༡-༡༨༨བ༧

གསང་འདུས་རྩ་རྒྱུད། 

 (དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐགས་ཀྱི་གསང་ཆེན་གསང་བ་འདུས་པ་ཞེས་བྱ་བ་བརྟག་ 

 པའི་རྒྱལ་པོ་ཆེན་པོ།) 

 རྒྱུད་འབུམ། ཅ ༩༠ན༡-༡༤༨ན༦

གསང་བ་སྤྱི་རྒྱུད། 

 (དཀྱིལ་འཁོར་ཐམས་ཅད་ཀྱི་སྤྱིའི་ཆོ་ག་གསང་བའི་རྒྱུད།) 

 རྒྱུད་འབུམ། ཝ ༡༤༡ན༡-༡༦༧བ༧

བསམ་གཏན་ཕྱི་མ། 

 (བསམ་གཏན་གྱི་ཕྱི་མ་རིམ་པར་ཕྱེ་བ།) 

 རྒྱུད་འབུམ། ཝ ༢༢༣ན༡-༢༢༥བ༧

ལྷ་མོ་བཞིས་ཞུས། 

 (ལྷ་མོ་བཞིས་ཡོངས་སུ་ཞུས་པ།) 

 རྒྱུད་འབུམ། ཅ ༢༧༧བ༣-༢༨༡བ༧

བསྟན་འགྱུར།

ཀྱེ་རྡོ་རྗེའི་སྒྲུབ་ཐབས་སྒྲོན་མ། 

 (གྲུབ་ཆེན་ཛཱ་ལནྡྷ་རིས་མཛད་པའི་ཀྱེ་རྡོ་རྗེའི་སྒྲུབ་ཐབས་ཀྱི་མདོར་བཤད་པ་དག་པ་རྡོ་རྗེ་སྒྲོན་མ།) 

 རྒྱུད་འགྲེལ། ཉ ༧༣ན༢-༩༦ན༡

དཀྱིལ་ཆོག་རྡོ་རྗེ་ཕྲེང་བ། 

 (པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟས་མཛད་པའི་དཀྱིལ་འཁོར་གྱི་ཆོ་ག་རྡོ་རྗེ་ཕྲེང་བ།) 

 (རྒྱུད་འགྲེལ། ཕུ ༡བ༡-༩༤བ༤)

འགྲེལ་ཆེན་དྲི་མེད་འོད། 

 (རིགས་ལྡན་པདྨ་དཀར་པོས་མཛད་པའི་བསྡུས་པའི་རྒྱུད་ཀྱི་རྒྱལ་པོ་དུས་ཀྱི་འཁོར་ལོའ་ིའགྲེལ་བཤད་  

 རྩ་བའི་རྒྱུད་ཀྱི་རྗེས་སུ་འཇུག་པ་སྟོང་ཕྲག་བཅུ་གཉིས་པ་དྲི་མ་མེད་པའི་འོད།) 

 རྒྱུད་འགྲེལ། ཐ༡༠༧བ༡-༢༧༧ན༧ ནས་ ད༡བ༡-༢༩༧ན༧

འགྲེལ་པ་སྒྲོན་གསལ། 

 (དཔལ་ལྡན་ཟླ་བ་གྲགས་པས་མཛད་པའི་སྒྲོན་མ་གསལ་བར་བྱེད་པ་ཞེས་བྱ་བའི་རྒྱ་ཆེར་བཤད་པ།) 

 རྒྱུད་འགྲེལ། ཧ ༡བ༡-༢༠༡བ༢

རྒྱུད་བླ་མའི་རྩ་འགྲེལ། 

 (སློབ་དཔོན་ཤཱུ་རཾ་བཛྲས་མཛད་པའི་རྩ་བའི་རྒྱུད་ཀྱི་སྙིང་པོ་འདུས་པ་ངེས་པར་བརྗོད་པའི་རྒྱུད་བླ་མ་རྩ་བ་ 

 རྩ་བའི་འགྲེལ་པ།) 

 རྒྱུད་འགྲེལ། ཙ ༡༢༠ན༡-༢༣༢ན༧

སྒྲུབ་ཐབས་ཀུན་བཟང་། 

 (སློབ་དཔོན་ཆེན་པོ་སངས་རྒྱས་ཡེ་ཤེས་ཀྱིས་མཛད་པའི་ཀུན་དུ་བཟང་པོ་ཞེས་བྱ་བའི་སྒྲུབ་པའི་ཐབས།)  

 རྒྱུད་འགྲེལ། དི ༢༨བ༦-༣༦ན༥

ངན་སོང་སྦྱོང་བ། 

 (ཀཱ་མ་དྷེ་ནུ་པས་མཛད་པའི་འཕགས་པ་ངན་སོང་ཐམས་ཅད་ཡོངས་སུ་སྦྱོང་བ་གཟི་བརྗོད་ཀྱི་རྒྱལ་པོ་ཞེས་ 

 བྱ་བ་ཆོ་ག་ཞིབ་མོའ་ིརྒྱལ་པོ་ཆེན་པོའ་ིརྒྱ་ཆེར་འགྲེལ་པ།) 

 རྒྱུད་འགྲེལ། ཅུ ༢༣༡ན༣-༢༤༡ན༧



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།20

མངོན་རྟོགས་རྣམ་འབྱེད། 

 (དཱི་པཾ་ཀ་ར་ཤྲཱི་ཛྙཱས་མཛད་པའི་མངོན་པར་རྟོགས་པ་རྣམ་པར་འབྱེད་པ།) 

 རྒྱུད་འགྲེལ། ཞ ༡༨༦ན༡-༢༠༢བ༣

བཅོམ་ལྡན་འདས་མངོན་རྟོགས། 

 (རྣལ་འབྱོར་གྱི་དབང་ཕྱུག་ཆེན་པོ་གྲུབ་ཆེན་ལཱུ་ཡི་པས་མཛད་པས་དཔལ་བཅོམ་ལྡན་འདས་མངོན་པར་  

 རྟོགས་པ།)  

 རྒྱུད་འགྲེལ། ཝ ༡༨༦བ༣-༡༩༣a༡

ཆོས་མངོན་པ་མཛོད། 

 (སློབ་དཔོན་དབྱིག་གཉེན་གྱིས་ཆོས་མངོན་པའི་མཛོད་ཀྱི་ཚིག་ལེའུར་བྱས་པ།) 

 མངོན་པ། ཀུ ༡ན༡-༢༥ན༧

སྙིང་པོ་མདོར་བསགས། 

 (སློབ་དཔོན་ཨཱརྱ་དེ་བས་མཛད་པའི་རྒྱུད་ཀྱི་རྒྱལ་པོ་དཔལ་གདན་བཞི་པ་ཞེས་བྱ་བའི་དཀྱིལ་འཁོར་གྱི་ཆོ་ 

 ག་སྙིང་པོ་མདོར་བསགས་པ།) 

 རྒྱུད་འགྲེལ། ཡ ༡༡༣ན༤-༡༣༨ན༡

སྙིང་པོ་བསྡུས་པ། 

 (སློབ་དཔོན་ཆོས་ཀྱི་དབང་པོས་མཛད་པའི་དེ་ཁོ་ན་ཉིད་ཀྱི་སྙིང་པོ་བསྡུས་པ།) 

 རྒྱུད་འགྲེལ། ཙུ ༧༨བ༦-༡༠༠ན༤

དབུས་མཐའ་རྣམ་འབྱེད། 

 (འཕགས་པ་བྱམས་པས་མཛད་པའི་དབུས་དང་མཐའ་རྣམ་པར་འབྱེད་པའི་ཚིག་ལེའུར་བྱས་པ།) 

 སེམས་ཙམ། ཕི ༤༠བ༡-༤༥ན༦

རྡོ་རྗེ་འཇིགས་བྱེད་ཀྱི་བསྙེན་པའི་ཆོ་ག 

 (སློབ་དཔོན་ཞི་བའི་ཡེ་ཤེས་ཀྱིས་མཛད་པའི་དཔལ་རྡོ་རྗེ་འཇིགས་བྱེད་ཀྱི་བསྙེན་པའི་ཆོ་ག) 

 རྒྱུད་འགྲེལ། མི ༡༥༢བ༤-༡༥༦བ༦

རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས། 

 (སློབ་དཔོན་ཛྙཱ་ནཱ་ཀཱ་རས་མཛད་པའི་དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས།) 

 རྒྱུད་འགྲེལ། མི ༢༡༥ན༡-༢༡༨བ༥

རྣམ་འཇོམས་ཀྱི་འགྲེལ་པ། 

 (སློབ་དཔོན་སངས་རྒྱས་གསང་བས་མཛད་པའི་འཕགས་པ་རྡོ་རྗེ་རྣམ་པར་འཇོམས་པ་ཞེས་བྱ་བའི་  

 གཟུངས་ཀྱི་རྒྱ་ཆེར་འགྲེལ་པ་རིན་པོ་ཆེ་གསལ་བ།) 

 རྒྱུད་འགྲེལ། ཐ ༡༧༦ན༦-༡༨༦བ༡

སྤྱོད་འཇུག 

 (རྒྱལ་སྲས་ཞི་བ་ལྷས་མཛད་པའི་བྱང་ཆུབ་སེམས་དཔའི་སྤྱོད་པ་ལ་འཇུག་པ།)  

 དབུ་མ། ལ ༡བ༡-༤༠ན༧

རྩ་བའི་ལྟུང་བ་བཅུ་བཞིའི་འགྲེལ་པ། 

 (སློབ་དཔོན་ཆེན་པོ་དཔལ་ལཀྵ་མཱི་ཀ་རས་མཛད་པའི་རྡོ་རྗེ་ཐེག་པའི་རྩ་བའི་ལྟུང་བ་བཅུ་བཞི་པའི་འགྲེལ་པ།)  

 རྒྱུད་འགྲེལ། ཟི ༡༨༡ན༥-༡༨༥ན༧

ཡན་ལག་བདུན་པ། 

 (པཎྜི་ཏ་ངག་གི་དབང་ཕྱུག་གྲགས་པས་མཛད་པའི་ཡན་ལག་བདུན་པ།) 

 རྒྱུད་འགྲེལ། པི ༡༩༠ན༣-༢༠༣ན༣

རིན་ཆེན་ཕྲེང་བ། 

 (མགོན་པོ་ཀླུ་སྒྲུབ་ཀྱིས་མཛད་པའི་རྒྱལ་པོ་ལ་གཏམ་བྱ་བ་རིན་པོ་ཆེའི་ཕྲེང་བ།) 

 སྐྱེས་རབས། གེ ༡༠༧ན༡-༡༢༦ན༣

རིམ་ལྔ་བསྡུས་པ། 

 (དཔལ་ལྡན་ནཱ་རོ་པས་མཛད་པའི་རིམ་པ་ལྔ་བསྡུས་པ་གསལ་བ།) 

 རྒྱུད་འགྲེལ། ཞི ༢༧༦ན༧-༢༧༨ན༧

གཤིན་རྗེ་ནག་པོའ་ིརྒྱུད་ཀྱི་རྒྱ་ཆེར་བཤད་པ། 

 (པྲཛྙཱ་ཤྲཱི་ཛྙཱ་ན་ཀཱིརྟིས་མཛད་པའི་གཤིན་རྗེ་གཤེད་ནག་པོའ་ིརྒྱུད་ཀྱི་རྒྱལ་པོ་མངོན་པར་མཐོང་བ་ལམ་གྱི་  

 སྒྲོན་མ་ཞེས་བྱ་བའི་རྒྱ་ཆེར་བཤད་པ།)   རྒྱུད་འགྲེལ། བི ༡༧༣ན༡-༢༥༨བ༢

བོད་ཀྱི་བླ་མ་རྣམས་ཀྱི་གསུང།

དཀར་ཆག་ཐོའ་ིཡིག་ཆུང། 

 (མཁས་གྲུབ་དགེ་ལེགས་དཔལ་བཟང་གིས་མཛད་པའི་ཟབ་མོ་རྡོ་རྗེའི་རྣལ་འབྱོར་ལ་འཇུག་པའི་ལམ་  

 བསྟན་པ།) 

 གཙང་དཔར། པོད། ཐ ༡༢ན༥-༢༠ན༢

བསྐྱེད་རིམ་དངོས་གྲུབ་རྒྱ་མཚོ། 

 (མཁས་གྲུབ་དགེ་ལེགས་དཔལ་བཟང་གིས་མཛད་པའི་རྒྱུད་ཐམས་ཅད་ཀྱི་རྒྱལ་པོ་དཔལ་གསང་བ་འདུས་ 

 པའི་བསྐྱེད་རིམ་དངོས་གྲུབ་རྒྱ་མཚོ།) 

 པོད། ཆ ༡ན༡-༡༥༨ན༦

མཁའ་སྤྱོད་བགྲོད་པའི་ཐེམ་སྐས། 

 (སྐྱབས་རྗེ་ཕ་བོང་ཁ་བདེ་ཆེན་སྙིང་པོས་མཛད་པའི་རྗེ་བཙུན་རྡོ་རྗེ་རྣལ་འབྱོར་མ་ནཱ་རོ་མཁའ་སྤྱོད་དབང་མོའ་ི 

 བསྙེན་སྒྲུབ་ལས་གསུམ་གྱི་ལག་ལེན་ནག་འགྲོས་སུ་བཀོད་པ་སྐལ་བཟང་མཁའ་སྤྱོད་བགྲོད་པའི་ཐེམ་སྐས།)  

 པོད། ང ཤིང་དཔར། ༡ན༡-༢༣ན༣

གླིང་གི་ཐེམ་སྐས། 

 (གླིང་སྤྲུལ་བློ་བཟང་ལུང་རྟོགས་བསྟན་འཛིན་འཕྲིན་ལས་ཀྱིས་མཛད་པའི་ལྷ་མཆོག་ཁྲོ་བོའ་ིརྒྱལ་པོ་བཅོམ་  

 ལྡན་འདས་དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་གཞི་བསྙེན་ཆེན་པོ་དང་སྒྲུབ་པ་བྱ་ཚུལ་ཉེ་བར་མཁོ་ 

 བའི་ལག་ལེན་བསྙེན་ཡིག་འདོན་བསྒྲིགས་སྐུ་གསུམ་གཞལ་མེད་ཁང་དུ་བགྲོད་པའི་བཻ་ཌཱུར་ཞུན་མའི་ཐེམ་སྐས།)

  རྒྱུད་སྟོད་གསུང་རབ། ཇ ༡-༤༢༩

རྒྱུད་འགྲེལ་ཆེན་མོ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་རྒྱལ་ཐམས་ཅད་ཀྱི་རྒྱལ་པོ་དཔལ་གསང་བ་འདུས་པའི་  

 རྒྱ་ཆེར་བཤད་པ་སྒྲོན་མ་གསལ་བའི་ཚིག་དོན་ཇི་བཞིན་འབྱེད་པའི་མཆན་གྱི་ཡང་འགྲེལ།)    

 པོད། ང གཙང་དཔར། ༡ན༡-༥༢༡ན༤

རྒྱལ་སྲས་ལག་ལེན་སོ་བདུན་མ། 

 (རྒྱལ་སྲས་ཐོགས་མེད་དཔལ་གྱིས་མཛད་པའི་རྒྱལ་སྲས་ལག་ལེན་སོ་བདུན་མ།) 

 བཀའ་འབུམ་ཐོར་བུ། ཤིང་དཔར། ༣༨ན༣-༤༡ན༦

སྒྲུབ་ཐབས་བདུད་ལས་རྣམ་རྒྱལ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་དཔལ་རྡོ་རྗེ་འཇིགས་བམེད་ཆེན་པོའ་ིསྒྲུབ་ཐབས་བདུད་  

 ཐམས་ཅད་ལས་རྣམ་པར་རྒྱལ་བ།) 

 གཙང་དཔར། པོད། ཐ  ༡ན༡-༡༨ན༣

ངག་བྱིན་རླབས་ཀྱི་ཁྲིད་ཡིག 

 (ཨ་ཁུ་ཤེས་རབ་རྒྱ་མཚོས་མཛད་པའི་ངག་བྱིན་རླབས་ཀྱི་ཁྲིད་ཡིག་ངག་གི་ཉེས་པ་ཀུན་སེལ།) 

 པོད། ག ཤིང་དཔར། ༡ན༡-༦ན༦

དངོས་གྲུབ་སྙེ་མ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་རྣལ་འབྱོར་དབང་ཕྱུག་ལཱུ་ཨི་པའི་ལུགས་ཀྱི་བདེ་མཆོག་  

 རྫོགས་རིམ་གྱི་རྣམ་བཤད་དངོས་གྲུབ་སྙེ་མ།)  པོད། ཏ དབུས་དཔར། ༡ན༡-༦༢ན༡

སྔགས་རིམ་ཆེན་མོ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་རྒྱལ་བ་ཁྱབ་བདག་རྡོ་རྗེ་འཆང་ཆེན་པོའ་ིལམ་གྱི་རིམ་པ་  

 གསང་བ་ཀུན་གྱི་གནད་རྣམ་པར་ཕྱེ་བ།) 

 གཙང་དཔར། པོད། ག ༡ན༡-༥༡༢ན༦

འཇིགས་བྱེད་སྒྲུབ་ཐབས་ཟ་མ་ཏོག 

 (རྗེ་ཙོང་པ་བློ་བཟང་གྲགས་པས་མཛད་པའི་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་རིན་ 

 པོ་ཆེའི་ཟ་མ་ཏོག) 

 པོད། ཐ གཙང་དཔར། ༡ན༡-༡༩ན༢

བསྙེན་སྒྲུབ་དངོས་གྲུབ་ཀུན་འབྱུང། 

 (རྗེ་གསེར་ཁང་ངག་དབང་ཚུལ་ཁྲིམས་དོན་ལྡན་གྱིས་མཛད་པའི་བྱིན་རླབས་ཆེས་མྱུར་བ་དཔལ་འཁོར་  

 ལོ་བདེ་མཆོག་ཡབ་ཡུམ་གྱི་བསྙེན་སྒྲུབ་ལས་གསུམ་གྱི་སྐབས་ཉེ་བར་མཁོ་བའི་ལག་ལེན་རིམ་  

 པར་བསྒྲིགས་པ་སྙན་བརྒྱུད་ནོར་བུའི་འཕྲེང་བ་དངོས་གྲུབ་ཀུན་འབྱུང།) 

 རྒྱུད་སྟོད་གསུང་རབ་རྙིང་པ། ད ཆོས་ཚན་ག་པ། ༡ན༡-༡༤བ༤



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།24

བསྙེན་སྒྲུབ་ནོར་བུའི་གཏེར་མཛོད། 

 (རྗེ་གསེར་ཁང་ངག་དབང་ཚུལ་ཁྲིམས་དོན་ལྡན་གྱིས་མཛད་པའི་འཇམ་མགོན་སྙན་བརྒྱུད་ཀྱི་མན་ངག་  

 ཐན་མོང་མ་ཡིན་པ་དཔལ་འཁོར་ལོ་སྡོམ་པ་ཡབ་ཡུམ་གྱི་བསྙེན་བསྒྲུབ་ལས་གསུམ་གྱི་རྣམ་   

 གཞག་གསང་ཆེན་བཅུད་ཐིག་དངོས་གྲུབ་ནོར་བུའི་གཏེར་མཛོད།) 

 རྒྱུད་སྟོད་གསུང་རབ་རྙིང་པ། ད ཆོས་ཚན་ཁ་པ། ༡ན༡-༡༦ན༢

བརྟག་གཉིས་རྣམ་བཤད། 

 (མཁས་གྲུབ་དགེ་ལེགས་དཔལ་བཟང་གིས་མཛད་པའི་དཔལ་བརྟག་པ་གཉིས་པའི་རྣམ་པར་བཤད་པ་རྡོ་ 

 རྗེ་མཁའ་འགྲོ་མ་རྣམས་ཀྱི་གསང་བའི་མཛོད།) 

 པོད། ཆ གཙང་དཔར། ༡ན༡-༢༠༧བ༤

བསྟོད་པ་དོན་ལྡན། 

 (གུང་ཐང་བསྟན་པའི་སྒྲོན་མེས་མཛད་པའི་འཇམ་མགོན་རྒྱལ་བ་གཉིས་པ་ལ་བསྟན་པའི་སྙིང་པོ་གསལ་  

 བར་མཛད་པའི་ཚུལ་ལས་བརྩམས་ཏེ་བསྟོད་པ་དོན་དང་ལྡན་པ།) 

 པོད། ཀ ཞོལ་དཔར་མ། ༡ན༡-༤ན༦

མཐའ་གཅོད་མྱུ་གུ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་རྒྱུད་ཀྱི་རྒྱལ་པོ་དཔལ་གསང་བ་འདུས་པའི་རྒྱ་ཆེར་བཤད་ 

 པ་སྒྲོན་མ་གསལ་བའི་དཀའ་བའི་གནས་ཀྱི་མཐའ་གཅོད་རིན་ཆེན་མྱུ་གུ།) 

 པོད། ཅ གཙང་དཔར། ༡ན༡-༡༤༣བ༦

འདོད་འཇོ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་བཅོམ་ལྡན་འདས་དཔལ་འཁོར་ལོ་བདེ་མཆོག་གི་མངོན་  

 པར་རྟོགས་པའི་རྒྱ་ཆེར་བཤད་པ་འདོད་པ་འཇོ་བ།) 

 པོད་ཏ། ༡ན༡-༡༩༥ན༢

དྲིལ་བུ་ལྷ་ལྔའི་བསྙེན་ཡིག 

 (དངུལ་ཆུ་དྷརྨ་བྷ་དྲས་མཛད་པའི་བདེ་མཆོག་དྲིལ་བུ་ལྷ་ལྔར་ལས་རུང་གི་བསྙེན་པ་ཇི་ལྟར་བྱ་ཚུལ་གྱི་ཡི་ 

 གེ་གནད་ཀྱི་དོན་གསལ།) 

 པོད། ཁ སྡེ་དཔར། ༡ན༡-༩བ༦

སྤྱོད་འཇུག་དར་ཊཱིཀ 

 (རྒྱལ་ཚབ་དར་མ་རིན་ཆེན་གྱིས་མཛད་པའི་བྱང་ཆུབ་སེམས་དཔའི་སྤྱོད་པ་ལ་འཇུག་པའི་རྣམ་བཤད་  

 རྒྱལ་སྲས་འཇུག་ངོགས།)  པོད། ང གཙང་དཔར། ༡ན༡-༡༦༣ན༣ 

སྦས་དོན་ཀུན་གསལ། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་བདེ་མཆོག་བསྡུས་པའི་རྒྱུད་ཀྱི་རྒྱ་ཆེར་བཤད་པ་སྦས་པའི་ 

 དོན་ཀུན་གསལ་བ།) 

 པོད། ཉ གཙང་དཔར། ༡ན༡-༢༥༡བ༢

སྦྱོར་བ་ཡན་ལག་དྲུག 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་དུས་ཀྱི་འཁོར་ལོའ་ིསྦྱོར་བ་ཡན་ལག་དྲུག་གི་རྡོ་རྗེ་ཚིགས་ 

 སུ་བཅད་པ།) 

 པོད། ཁ གསུང་ཐོར་བུ། གཙང་དཔར། ༦༥བ༣-༦༥བ༦

ཞལ་ཤེས་ཆིག་བརྒྱུད་མ། 

 (སྐྱབས་རྗེ་ཕ་བོང་ཁ་བདེ་ཆེན་སྙིང་པོས་མཛད་པའི་མཁའ་སྤྱོད་བགྲོད་པའི་མན་ངག་གསེར་ཆོས་ཐན་མོང་ 

 མ་ཡིན་པའི་ཞལ་ཤེས་ཆིག་བརྒྱུད་མ།) 

 པོད། ང ཤིང་དཔར། ༡ན-༤ན༥

རིམ་ལྔ་གསལ་སྒྲོན། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་རྒྱུད་ཀྱི་རྒྱལ་པོ་དཔལ་གསང་བ་འདུས་པའི་མན་ངག་རིམ་ 

 པ་ལྔ་རབ་ཏུ་གསལ་བའི་སྒྲོན་མེ།) 

 པོད། ཇ གཙང་དཔར། ༡ན༡-༣༤༤བ༤

ལམ་མཆོག་སྒོ་འབྱེད། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་བྱང་ཆུབ་ལམ་གྱི་རིམ་པའི་བརྒྱུད་པ་རྣམས་ལ་གསོལ་བ་  

 འདེབས་པའི་རིམ་པ་ལམ་མཆོག་སྒོ་འབྱེད།) 

 གཙང་དཔར། པོད། ཁ ༡ན༡-༤ན༦

ལུགས་ཟུང་བསླབ་བྱ། 

 (རྒྱལ་དབང་ལྔ་པ་བློ་བཟང་རྒྱ་མཚོས་མཛད་པའི་མཆོག་དམན་བར་པ་རྣམས་ལ་ལུགས་ཟུང་དང་འབྲེལ་  

 བའི་བསླབ་བྱ་གསལ་བར་སྟོན་པའི་རིམ་པ་ཟླ་བ་འབུམ་ཕྲག་འཆར་བའི་རྫིང་བུ།) 

 པོད། ཛ སྐུ་བཅར་ཕན་བདེ་གླིང་གི་དེབ་གཟུགས། ༢༡༩-༢༧༨

ལེགས་བཤད་གསེར་ཕྲེང། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་ཤེས་རབ་ཀི་ཕ་རོལ་ཏུ་ཕྱིན་པའི་མན་ངག་གི་བསྟན་བཅོས་ 

 ངམོན་པར་རྟོགས་པའི་རྒྱན་འགྲེལ་པ་དང་བཅས་པའི་རྒྱ་ཆེར་བཤད་པའི་ལེགས་བཤད་གསེར་ཕྲེང། )   

 པོད། ཙ གཙང་དཔར། ༡ན༡-༤༢༡ན༢ ནས་ པོད། ཙ ༡ན༡-༢༨༨ན༤ 



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།26

ཤེས་རབ་སྣང་བ་འཕེལ་བྱེད། 

 (རྒྱལ་ཁམས་པ་འཇམ་དབྱངས་འཕྲིན་ལས་ཀྱིས་མཛད་པའི་འཇམ་དབྱངས་ཆོས་སྐོར་ནས་བཤད་པའི་  

 ལྷ་ཚོགས་རྣམས་ཀྱི་སྒྲུབ་ཐབས་དང་རྗེས་གནང་བྱེད་ཚུལ་གྱི་ཆོ་ག་ཤེས་རབ་སྣང་བ་འཕེལ་བྱེད།) 

 ༡ན༡-༡༢༤ན༢

གསང་འདུས་སྨོན་ཤིས། 

 (རྗེ་ཙོང་ཁ་པ་བློ་བཟང་གྲགས་པས་མཛད་པའི་གསུང་ཐོར་བུ་ལས་དཔལ་གསང་བ་འདུས་པའི་དཀྱིལ་  

 འཁོར་གྱི་འཁོར་ལོ་ལ་མཆོད་པའི་མཇུག་གི་སྐབས་སུ་བྱ་བའི་སྨོན་ལམ་དང་བཀྲ་ཤིས།)

  པོད། ཁ གཙང་དཔར། ༢༦༠བ༦-

བསླབ་བྱ་དཔྱིད་ཀྱི་རྒྱལ་མོའ་ིགླུ་དབྱངས། 

 (སྐྱབས་རྗེ་ཕ་བོང་ཁ་བདེ་ཆེན་སྙིང་པོས་མཛད་པའི་རོང་ཐང་སྟེང་དགེ་བསྙེན་རྡོ་རྗེ་རབ་བརྟན་ལ་མཁའ་  

 སྤྱོད་མའི་བསྙེན་ཆེན་སྐབས་ཞུས་སྩལ་ཐན་དང་ཐན་མཚམས་སྐོར་གྱི་ལག་ལེན་བསླབ་བྱ་ལམ་གྱི་མྱོང་བ་ 

 དཔྱིད་ཀྱི་རྒྱལ་མོའ་ིགླུ་དབྱངས།) 

 མཁའ་སྤྱོད་མའི་ལས་ཚོགས། དཔེ་ཐང། ༡ན༡-༨ན༥

སྡེ་བཀའ། 

 (སྡེ་དགེ་བཀའ་འགྱུར།) 

 བོད་རབ་བྱུང་བཅུ་གཉིས་པའི་ས་བྱ་ཕྱི་ལོ་༡༧༢༩ ནས་ཆུ་གླང་ཕྱི་ལོ་༡༧༣༣བར་བགྲང་བྱ་ལྔའི་རིང་ཁམས་སྡེ་དགེའི་རྒྱལ་ 

 པོའ་ིགདུང་རབས་ཞེ་གཉིས་པ་བསྟན་པ་ཚེ་རིང་ནས་བརྩོན་པ་ཆེན་པོས་དཔར་དུ་བཞེངས་པའི་སྡེ་དགེ་བཀའ་འགྱུར།

སྡེ་བསྟན། 

 (སྡེ་དགེ་བསྟན་འགྱུར།)

 བོད་རབ་བྱུང་བཅུ་གཉིས་པའི་མེ་མོ་སྦྲུལ་ཕྱི་ལོ་༡༧༣༧ལོར་ཁམས་སྡེ་དགེའི་རྒྱལ་པོའ་ིགདུང་རབས་ཞེ་གཉིས་པ་བསྟན་པ་ 

 ཚེ་རིང་ནས་དཔར་དུ་བརྐོ་བའི་དབུ་བརྩམས། དེའི་སྲས་བླ་མ་ཀུན་དགའ་འཕྲིན་ལས་རྒྱ་མཚོས་མཇུག་བསྐྱངས་  

 ནས་ཤིང་བྱི་ཕྱི་ལོ་༡༧༤༤ལོར་ལེགས་པར་གྲུབ་པའི་སྡེ་དགེ་བསྟན་འགྱུར།



༄༅།། དཔལ་ལྡན་བླ་མ་དམ་པ་རྗེ་བཙུན་ཐབ་བསྟན་ཡར་འཕེལ་

དཔལ་བཟང་པོའ་ིརྣམ་ཐར་དད་པའི་སྒོ་འབྱེད་

ཅེས་བྱ་བ་བཞུགས་སོ།།

༈ ཐ བ༵་དབང་ཞལ་ལུང་མདོ་རྒྱུད་རྒྱ་མཚོའི་བཅུད།། 

ཚང་ལ་མ་ནོར་བློ་བཟང་རྒྱལ་བའི་བསྟ༵ན།། 

ཡ༵ར་ངོའ་ིཟླ་བའི་དཔལ་བཞིན་འཕེ༵ལ་མཛད་པའི།། 

བཤེས་གཉེན་དམ་པ་སྤྱི་བོའ་ིརྒྱན་དུ་བསྟེན།། 

རྒྱལ་ཀུན་འཕྲིན་ལས་ཨུཏྤལ་གསར་པའི་རྡུལ།། 

རབ་མཛེས་སྔོ་ལྗང་ལང་ཚོའི་དཔལ་ཡོན་དུ།། 

རབ་སྒེག་ཞི་འཛུམ་ཉམས་ལྡན་རྗེ་བཙུན་མར།། 

གུས་པས་འདུད་དོ་བརྩེ་བས་རྗེས་འཆིང་མཛོད།། 

གང་གི་གསང་གསུམ་མཛད་བཟང་རྒྱ་མཚོ་ལས།། 

ལྷག་བསམ་རྔ་གཡབ་དཀར་པོའ་ིརྩེ་མོ་ཡིས།། 

ཆུ་ཐིགས་ཙམ་ཞིག་བླངས་ཏེ་དད་གུས་ཀྱི།། 

བསོད་ནམས་སྒོ་འཕར་འབྱེད་སླད་སྤེལ་བར་བྱ།། 

དེ་ཡང་མདོ་རྒྱུད་རྒྱ་མཚོའི་མངའ་བདག་མཁས་བཙུན་བཟང་གསུམ་གྱི་བདག་ཉིད་

ཡོངས་ཀྱི་དགེ་བའི་བཤེས་གཉེན་ཆེན་པོ་༸རྗེ་བཙུན་ཐབ་བསྟན་ཡར་འཕེལ་དཔལ་བཟང་

པོ་མཆོག་གང་དུ་སྐུ་འཁྲུངས་པའི་ཡུལ་ནི། མདོ་ཁམས་སྟོད་ཀྱི་བྱེ་བྲག་བར་ཁམས་བྱང་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།28

རྒྱུད་དེང་སྐབས་སོག་རྫོང་ཁུལ་ཆུ་བོ་རྒྱལ་མོ་རྔུལ་ཆུ་དལ་གྱིས་འབབ་པའི་འགྲམ་རྡ་ཧེ་

ཞེས་འབོད་པའི་གྲོང་སྡེར། ཡབ་འདན་མའི་རིགས་སུ་སྐྱེས་པའི་རྡ་ཧེ་བེ་ཅོན་དཔོན་ནོར་

བུ་དབང་ཕྱུག་དང༌། ཡུམ་ཁོག་གཟེ་བཟའ་ནོར་བུ་དཔལ་སྐྱིད་གཉིས་ཀྱི་སྲས་སུ། རབ་

བྱུང་བཅུ་དྲུག་པའི་བགྲང་བྱ་དང་པོ་སྤྱི་ལོ་༡༩༢༧ མེ་མོ་ཡོས་ཀྱི་ལོར་སྐུ་འཁྲུངས། ཡབ་

ཡུམ་དེ་གཉིས་ལ་རིགས་སྲས་བུ་བརྒྱད་དང་བུ་མོ་ལྔ་བྱུང་བའི་ནང་ནས་རྗེ་འདི་ལྔ་པ་ཡིན་

ཞིང་༑ བསྟན་པའི་ཁུར་ཆེན་བདག་གིར་བཞེས་ཤིང་མཁས་བཙུན་བཟང་གསུམ་གྱིས་ཕྱུག་

པའི་སྐུ་མཆེད་གཞན་རྣམས་ཀྱི་མཚན་གྱི་རྣམ་གྲངས་ཙམ་ཞིག་འོག་ཏུ་དགོད་པར་བྱའོ།། 

དམ་པ་འདི་ཉིད་དགུང་ལོ་བདུན་དུ་སོན་པའི་ཚེ་ལོ་རུ་མཚམས་པ་རིན་པོ་ཆེའི་

མདུན་ནས་གསུང་ཆོས་ཀྱི་ཐོག་མ་བྱང་ཆུབ་ལམ་རིམ་མྱུར་ལམ་དམར་ཁྲིད་ཀྱི་ཁྲིད་ལུང་

གསན༑ འདིས་ནི་རྗེ་ཉིད་མ་འོངས་པར་ལམ་རིམ་གྱི་བསྟན་པའི་མངའ་བདག་བྱེད་པའི་

རྟེན་འབྲེལ་འགྲིག་པར་བསམས། དེ་ནས་ཁུ་བོ་དགེ་རྒན་བསྟན་འཛིན་རྣམ་རྒྱལ་གྱི་དྲུང་

ནས་ཡི་གེ་སློབ་པར་མཛད་པས་ཡུན་རིང་མ་འགོར་བར་ཚེགས་མེད་དུ་མཁྱེན་ཏེ། བྲག་

གཡབ་དགེ་བཤེས་རིན་པོ་ཆེ་དང་།  འདན་མ་སྟོང་དཔོན་རིན་པོ་ཆེའི་མདུན་ནས་མདོ་

སྔགས་ཀྱི་ཟབ་ཆོས་མང་དུ་གསན་བཞེས་གནང་།  

དགུང་ལོ་བཅུ་གཅིག་པར་རབ་བརྟན་དགོན་དང་། གདོང་རྫོང་དགོན་དུ་ཡོངས་

རྫོགས་བསྟན་པའི་མངའ་བདག་༸སྐྱབས་རྗེ་བདེ་ཆེན་སྙིང་པོའ་ིཞལ་སྔ་ནས་བྱང་ཆུབ་

ལམ་རིམ་ཆེན་མོའ་ིབཤད་ལུང་དང༌། བདེ་མྱུར་གྱི་ཉམས་ཁྲིད། དཔལ་གསང་བདེ་

འཇིགས་གསུམ་ཀུན་རིག་དང་བཅས་པའི་དབང་ཆེན། ནཱ་རོ་མཁའ་སྤྱོད་མའི་བྱིན་རླབས་

དང༌༑ རིམ་གཉིས་ཀྱི་དམར་ཁྲིད། མགོན་ཆོས་ལྷ་རྣམ་བཅས་ཀྱི་རྗེས་གནང་སོགས་

ལེགས་པར་མནོས་ཏེ་སྙན་བརྒྱུད་ཀྱི་གདམས་པ་རྒྱ་མཚོ་ལྟ་བུས་ཐགས་ཀྱི་བུམ་བཟང་

ཡོངས་སུ་གང་བར་མཛད། དེ་ནས་བཟུང་འཇིགས་བྱེད་དཔའ་གཅིག་དང་མཁའ་སྤྱོད་

མའི་བདག་བསྐྱེད་རྒྱས་པ་ཞལ་འདོན་མཛད་ཅིང༌དེའི་བསྙེན་པ་ཡང་བཏང༌། 

དགུང་ལོ་བཅུ་བདུན་པར་རབ་དགོན་དུ་རྒྱུད་སྟོད་དགེ་བཤེས་རྗེ་བཙུན་བློ་བཟང་

ཐབ་བསྟན་པའི་ཞལ་སྔ་ནས་གསང་བདེ་འཇིགས་གསུམ་གྱི་དབང་ཆེན་སོགས་མདོ་

སྔགས་ཀྱི་ཆོས་མང་དུ་གསན་ཞིང་གཙུག་ཕུད་ཕུལ་བས། མཚན་ཐབ་བསྟན་ཡར་འཕེལ་

ཞེས་སྩལ། གཅུང་པོ་རྒྱལ་བསྟན་རབ་བཟང་དང་མཉམ་དུ་རབ་བརྟན་དགོན་པའི་སྒྲིགས་

ཁོངས་སུ་ཞུགས། དེ་སྐབས་ཤིག་ནས་ལམ་རིམ་ཆེན་མོ་ཚར་གཅིག་གཉིས་ཞིབ་མཇལ་

ཞུས་པས་ཚིག་དོན་རགས་རིམ་གོ་བའི་སྐབས་རེ་རེ་བཞིན་རྗེ་བླ་མ་ལ་མི་ཕྱེད་པའི་དད་

གུས་ཀྱིས་སྤྱན་ཆབ་བསིལ་བ་སོགས་ཉམས་དགའ་བའི་ཚོར་སྣང་འགའ་ཞིག་འཁྲུངས།

དགུང་ལོ་བཅོ་བརྒྱད་པ་ཤིང་སྤྲེལ་ ༡༩༤༤ ཆོ་འཕྲུལ་ཟླ་བའི་ཚེས་བརྒྱད་ལ། རབ་

དགོན་དུ། གོང་གསལ་མཁན་རིན་པོ་ཆེ་ལས་དགེ་ཚུལ་གྱི་སྡོམ་པ་བཞེས་ཏེ་ཚུལ་ཁྲིམས་

རྣམ་པར་དག་པས་ཐགས་ཀྱི་ཡོལ་གོ་ཡོངས་སུ་གང་བར་མཛད། འདི་ལོ་ནས་བཟུང་ལོ་

གསུམ་གྱི་རིང་རབ་དགོན་གྱི་འདོན་ཆོག་སྐྱབས་འགྲོ་སེམས་བསྐྱེད་ནས་བཟུང་སྟེ་བསྟན་

འབར་མའི་བར་ཆ་ཚང་ཐགས་ལ་བཟུང་སྟེ། རྒྱུགས་འབུལ་མཛད་པས་དགོན་པ་ནས་

གཟེངས་བསྟོད་ལེགས་དར་སོགས་གནང༌། 

དགུང་ལོ་ཉི་ཤ ་པ་ཕྱི་ལོ་ ༡༩༤༦ ལོར་རབ་དགོན་དུ་ལྷ་བབ་དུས་ཆེན་ཉིན། ལི་ཐང་

༸སྐྱབས་མགོན་རྗེ་བཙུན་བློ་བཟང་ལུང་རྟོགས་བསྟན་འཛིན་འཕྲིན་ལས་དཔལ་བཟང་པོ་

མཆོག་གི་དབུས་མཁན་སློབ་དགེ་འདུན་གྲངས་ཚང་བའི་དབུས་སུ། བསླབ་གཞི་ཡོངས་

སུ་རྫོགས་པའི་དགེ་སློང་གི་སྡོམ་པ་བཞེས་ཏེ་བསྟན་པའི་གཞི་མ་ལྷག་པ་ཚུལ་ཁྲིམས་ཀྱི་

ཕུང་པོས་ཐགས་རྒྱུད་ཡོངས་སུ་ཕྱུག་པར་མཛད་དེ་བསླབ་སྡོམ་རྣམས་སྤྱན་འབྲས་བཞིན་

བསྲུངས་པར་མཛད། གཞན་ཡང་གནས་དེར་མཁན་རིན་པོ་ཆེ་དེ་ཉིད་ཀྱི་ཞལ་སྔ་ནས་

ལམ་ཁྲིད་དང་དབང་ཆེན་སོགས་མདོ་སྔགས་ཀྱི་ཆོས་བཀའ་མང་དུ་གསན་ཞིང་ཐགས་

རྒྱུད་ཡོན་ཏན་གྱིས་ཕྱུག་པར་མཛད། དེ་ལྟ་ན་ཡང་སྔོན་གྱི་ཐགས་བསྐྱེད་དུས་སུ་བབ་

ཅིང་༑ མཁྱེན་སྤྱན་ཡངས་པའི་དམ་པ་འདིས་ནི་དེ་ཙམ་གྱིས་ཐགས་ཡིད་ཚིམས་པར་མ་

མཛད་པར། འཕགས་བོད་ཀྱི་ཤིང་རྟ་ཆེན་པོ་རྣམས་ཀྱི་གཞུང་ལུགས་རྒྱ་མཚོ་ལྟ་བུ་ལས་

ལེགས་བཤད་ཀྱི་བདུད་རྩི་ལེན་པའི་ཆེད་དུ་བཤལ་རིང་ལམ་གྱི་ངལ་བར་མ་འཛེམ་པར་

སྐུ་མཆེད་༸སྐྱབས་རྗེ་ཆོས་ལྡན་མཆོག་སྤྲུལ་རིན་པོ་ཆེ་དང་ལྷན་དུ་དབུས་ཕྱོགས་དག་

པའི་ཞིང་དུ་ཕེབས།

སེ་ར་ཐེག་ཆེན་གླིང་དུ་ཐོག་མར་ཕེབས་སྐབས་དགོན་པའི་དབུ་རྩེར་ཉི་མ་ཤར་བ་

དང༌༑ ཚོགས་ཆེན་ཐོག་ནས་ཆོས་དུང་འབུད་པ་སོགས་རྟེན་འབྲེལ་བཟང་པོ་ཤར་ཞིང་། 

འདི་དག་གི་གོང་འོག་ཀུན་ཏུ་མནལ་ལྟས་ངོ་མཚར་ཅན་དུ་མ་འཁྲུངས། དེ་ནས་༸སྐྱབས་

མཆོག་ཆོས་ལྡན་མཆོག་སྤྲུལ་རིན་པོ་ཆེ་དང་ལྷན་ཅིག་སེར་བྱེས་མཁས་སྙན་གྲྭ་ཚང་གི་

ཆོས་སྒོར་ཞུགས་ཤིང་།  རིགས་པའི་དབང་ཕྱུག་རྒན་རིན་པོ་ཆེ་བློ་དགའ་མཆོག་དང་། 

གཞུང་བརྒྱ་སྨྲ་བའི་དབང་ཕྱུག་ཏྲེ་ཧོར་དགེ་བཤེས་བློ་བཟང་དབང་ཕྱུག་རིན་པོ་ཆེ་སོགས་

བཤེས་གཉེན་དུ་བསམ་སྦྱོར་དག་པས་བསྟེན་ཅིང༌། རིགས་ལམ་ནས་བཟུང་སྟེ་ལོ་བཅུ་

གསུམ་བར་བློ་རྟགས་དང་། གྲུབ་དོན་ས་གསུམ། ཚད་མ། དབུ་ཕར། འདུལ་བ་བཅས་ལ་

དཀའ་སྤྱད་འབད་བརྩོན་ཆེན་པོས་གོ་རིགས་ཟུང་འབྲེལ་གྱིས་གཞུང་དོན་ལ་དཔྱིས་ཕྱིན་

པའི་གསན་བསམ་ལེགས་པར་མཛད་ཅིང་། བཀའ་པོད་ལྔའི་རྩ་བ་དང་། ལེགས་བཤད་

སྙིང་པོ། སྤྱོད་འཇུག་ཆེན་མོ། རྣམ་བཤད་སྙིང་རྒྱན། དབུ་ཕར་གཉིས་ཀྱི་སྤྱི་དོན་སོགས་

གཞུང་ཆེན་མོའ་ིརྩ་འགྲེལ་དུ་མ་ཐགས་འཛིན་གནང་བ་ཙམ་མ་ཡིན་པར་སྐྱོར་སྦྱང་ཡུན་དུ་

གནང་སྟེ་རྒྱུགས་འབུལ་མཛད་པས་ཨང་དང་པོའ་ིབྱ་དགའ་བཞེས། དེ་སྐབས་འཛིན་གྲྭ་

ཙམ་མ་ཡིན་པར་གྲྭ་ཚང་ནང་མཁས་གྲགས་ཀྱིས་ཁྱབ། འཛིན་གྲྭ་དབུ་མའི་སྐབས་ཁམས་

ཚན་ཕྱི་ནང་གི་གསར་བུ་པ་མི་ཉུང་བ་ཞིག་ལ་དཔེ་ཁྲིད་གནང་ཞིང་། མཚམས་ཤིག་སེ་

ར་ཆོས་ལྡིང་དུ་རྗེའི་གཟིམ་ཁང་སེར་པོར་དཔེ་མཚམས་བྱས་ཏེ། རྩ་ཤེའི་རྣམ་བཤད་

རིགས་པའི་རྒྱ་མཚོ་ཚར་གཅིག་ཞིབ་མཇལ་ཞུས་སྐབས་རྨི་ལྟས་ངོ་མཚར་བ་འགའ་ཞིག་

འཁྲུངས།

གྲྭ་སར་བཞུགས་རིང་འཚོ་ཆས་ཤིན་ཏུ་བཀྲེན་པ་དང་། བར་སྐབས་ཤིག་ནས་རྒྱ་

དམག་ཕོན་ཆེན་གསར་དུ་འབྱོར་བཞིན་པའི་རྐྱེན་གྱིས་འབྲུ་གོང་ལྡབ་ལྔ་དྲུག་ཙམ་གློ་བུར་

དུ་འཕར་བར་བརྟེན། འབྲུ་ཉོ་མ་ཐབ་པར་ཁྲོམ་རྩམ་ཉུང་ངུ་རེས་འཚོ་ཐབས་བྱས་ཤིང༌། དེ་

ཡང་སྟབས་མ་འགྲིག་པར་ཉིན་རེར་བག་ལེབ་རེ་ཙམ་དང༌། དེ་ཡང་མ་འགྲིག་པར་གཏོར་

སྐམ་ཉུང་ཟད་རེ་ཉོས་ཏེ་ཆུའི་ནང་དུ་སྦངས་ཏེ་བཞེས་པ་དང་། གཏོར་སྐམ་ཉོ་བར་རང་ཉིད་

ཕེབས་དུས་གོང་ཁེ་པོའ་ིཐོག་འཚོང་གི་ཡོད་ཀྱང་དམ་པ་འདིས་རང་ལས་གཞན་གཅེས་

པའི་གཤིས་བཟང་གིས་རང་གི་དགེ་ཕྲུག་དང་ངོ་ཤེས་པ་བརྒྱུད་ནས་ཉོ་གནང་མཛད།  

སྐབས་འགར་དེ་ཡང་མ་འབྱོར་བར་མང་ཇ་གྲོལ་རྗེས། མེ་ཤིང་དཀོན་པ་དང༌། མེ་བཏང་

ཡང་ཆུ་ལས་གཞན་མེད་པས་མེ་མ་བཏང་བར་མཚམས་མཚམས་སུ་ཆུ་ཧུབ་མ་གང་

དོས་ཞལ་བཤལ་རྗེས། ཆུ་གྲང་མོ་ཉུང་ཙམ་རེ་བཞེས་ཏེ་བཞུགས་དགོས་པའང་ལན་མང་

བྱུང༌བ་སོགས་དཀའ་སྡུག་མང་པོ་མྱངས་ཀྱང་། བཀའ་གདམས་བླ་མ་རྣམས་ཀྱིས། སྐྱིད་

ན་མི་དགའ་སྡུག་ན་དགའ།། སྐྱིད་ན་སྔོན་བསགས་བསོད་ནམས་ཟད།། སྡུག་ན་ལས་ངན་

སྒྲིབ་པ་བྱང་།། ཞེས་སོགས་ཇི་ལྟར་གསུངས་པའི་རྣམ་ཐར་ལྷུར་ལེན་པར་མཛད་གནང་

ངོ་༑༑ 

གྲྭ་སར་ཕེབས་རྗེས་སློབ་གཉེར་གྱི་ཞོར་དུ་མཁས་ཤིང་གྲུབ་པའི་དབང་ཕྱུག 

༸སྐྱབས་རྗེ་ཡོངས་འཛིན་རྣམ་གཉིས་དང༌། ༸གོང་ས་༸སྐྱབས་མགོན་ཆེན་པོ། 

༸སྐྱབས་རྗེ་བྲག་རི་རིན་པོ་ཆེ་སོགས་ཀྱི་ཞལ་སྔ་ནས་དཔལ་དུས་ཀྱི་འཁོར་ལོ་དང༌། 

གསང་བདེ་འཇིགས་གསུམ་ནཱ་རོ་མཁའ་སྤྱོད་མ་ལ་སོགས་པ་སྨིན་བྱེད་དབང་ཆེན་གྱི་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།32

སྐོར་དང་། བྱང་ཆུབ་ལམ་གྱི་རིམ་པ་དང་།  འགྲེལ་པ་བཞི་སྦྲགས་ལ་སོགས་པ་གྲོལ་

བྱེད་ཁྲིད་ཀྱི་སྐོར།   རྗེ་ཡབ་སྲས་གསུམ་གྱི་གསུང་འབུམ་ལ་སོགས་པ་རྒྱབ་རྟེན་ལུང་

གི་སྐོར།  གཞན་ཡང་ཐན་མོང་དང་ཐན་མོང་མ་ཡིན་པའི་མན་ངག་ཞལ་ཤེས་དང་བཅས་

པ་མཁའ་འགྲོའ་ིཞལ་རླངས་དྲོན་མོའ་ིངད་མ་ཡལ་བའི་དགེ་ལྡན་སྙན་བརྒྱུད་མན་ངག་གི་

བདུད་རྩི་རྣམས་བུམ་པ་གང་བྱོའ་ིཚུལ་དུ་གསན་ཏེ་ཐགས་རྒྱུད་གདམས་ངག་གི་གཏེར་

ཆེན་པོར་གྱུར། 

དགུང་ལོ་སོ་གསུམ་པ་སྤྱི་ལོ ༡༩༥༩ ས་ཕག་ལོར་དམངས་གཙོ་བཅོས་བསྒྱུར་

ཟེར་བ་མི་སྤྱོད་ལས་འདས་པའི་ལས་འགུལ་སྣ་ཚོགས་འགོ་ཚུགས་ཏེ།  རྐྱེན་ངན་རུ་

འཛིངས་ལ་བརྟེན་རེ་ཞིག་གི་བར་ཆོས་སྒྲ་བར་མཚམས་ཆད་ཅིང་། ངལ་རྩོལ་བསྒྱུར་

བཀོད་དང་འཚོ་གོས་སོགས་ཀྱི་དཀའ་ངལ་ཤིན་ཏུ་ཆེ་ཡང་།  རྗེ་འདིས་མངོན་ཆུང་ངང་

བསྟན་འགྲོ་སྤྱི་དང་ཁྱད་པར་༸གོང་ས་༸སྐྱབས་མགོན་ཡིད་བཞིན་ནོར་བུའི་སྐུ་ཚེ་མཛད་

བཞེད་ལྷུན་འགྲུབ་ཡོང་ཆེད་ལྷག་ལྷ་འགའ་ཡི་བསྙེན་སྒྲུབ་སོགས་དང་འབྲེལ་དགེ་སྦྱོར་ལ་

འགྲུས་པར་མཛད།

དགུང་ལོ་བཞི་བཅུ་པ་སྤྱི་ལོ་༡༩༦༦ མེ་རྟ་ཟླ་བ་བདུན་པའི་ཚེས་ཤར་ནས་བསྟན་

པའི་གེགས་ཆག་ཚབས་ཆེན་རིག་གནས་གསར་བརྗེ་ཟེར་བའི་ལས་འགུལ་དེ་བོད་ཡུལ་

གྱི་ལྟེ་བར་དངོས་སུ་ལག་བསྟར་བྱས་པས། རྐྱེན་ངན་གྲོགས་ཤར་ལྟ་བུའི་སྲོག་རླུང་

གི་སྙུན་གཞི་སོགས་ནད་གཞི་ཚབས་ཆེན་བྱུང་བ་དང་སྦྲགས་ནད་དགོངས་ཞུས་པས་

དགོངས་པ་འཁྲོལ། དེ་ནས་བཟུང་སྟེ་ཕྱི་ལོ་༡༩༨༡ ལྕགས་བྱ་ལོའ་ིབར་མི་ལོ་བཅུ་དྲུག་

ལྷག་ཙམ་རིང་གླིང་གི་ལྕགས་རི་ནས་ཕྱིར་མ་ཐོན་པར་དགོན་པའི་ནང་རང་དུ་བཞུགས་ཏེ་

དགེ་སྦྱོར་ལ་འགྲུས་པར་མཛད། དེ་ཡང་ཇི་སྐད་དུ། རྐྱེན་ངན་དགེ་བའི་བསྐུལ་མ་ཡིན།། 

ན་ཚ་སྡིག་སྒྲིབ་ཕྱག་ཤིང་ཡིན།། ཞེས་གསུངས་པ་ལྟར་རྐྱེན་ངན་དགེ་བའི་བསྐུལ་མར་

སོང་སྟེ། ལམ་ཐན་མོང་བ་དང་ཐན་མོང་མ་ཡིན་པའི་ཐགས་དམ་ཉམས་བཞེས་ལ་གཙོ་

བོར་གནང་བཞིན།  ༸སྐྱབས་རྗེ་ཡོངས་འཛིན་རྣམ་གཉིས་ཀྱི་མཚན་སྔགས་གསོལ་

འདེབས་དང་། བླ་མགོན་དབྱེར་མེད་ཀྱི་གསོལ་འདེབས་འབུམ་ཕྲག་སོ་བཞི། ལྷག་པར་

ཡི་དམ་རྡོ་རྗེ་འཇིགས་བྱེད་དང༌། རྗེ་བཙུན་རྡོ་རྗེ་རྣལ་འབྱོར་མ། སྒྲོལ་མ་ཙིཏྟ་མ་ཎི་བཅས་

ཀྱི་གཞི་བསྙེན་ཆེན་མོ་ཁ་སྐོང་དང་བཅས་པ།  ༸སྐྱབས་མགོན་ཡིད་བཞིན་ནོར་བུའི་

དབུས་བསྟན་འཛིན་གྱི་སྐྱེས་ཆེན་དམ་པ་རྣམས་ཀྱི་ཆེད་དུ་དམིགས་ཏེ། སྒྲོལ་དཀར་ཡིད་

བཞིན་འཁོར་ལོའ་ིསྙིང་པོ་ཡི་གེ་བཅུ་པ་འབུམ་ཕྲག་བརྒྱ་ལོངས་ངེས་པ་བཅས་གྲངས་

གསོག་གནད་སྨིན་མཛད་པས། མནལ་ལྟས་ངོ་མཚར་བ་འགའ་ཞིག་འཁྲུངས།  དེ་དག་

གི་བར་སྐབས་སུ་གསུང་རྩོམ་གྱི་ཐོག་མ་སྒྲོལ་བསྟོད་སྲིད་ཞིའི་འཇིགས་སྒྲོལ་སོགས་

གསུང་རྩོམ་མང་ཙམ་མཛད།

དེ་ནས་དགུང་ལོ་ང་གསུམ་པ་རབ་རྒྱལ་ས་ལུག་སྤྱི་ལོ་༡༩༧༩ ལོའ་ིསྔོན་རྗེས་

རྣམས་སུ་ཅུང་ཟད་གུ་ཡངས་ཀྱི་རྣམ་པ་ཤར་བར་བརྟེན། བྲག་རི་མཆོག་སྤྲུལ་རིན་པོ་

ཆེ་དང༌། མཁན་ཟུར་ལྷུན་གྲུབ་ཐབས་མཁས་རིན་པོ་ཆེ། དགེ་བཤེས་སེང་གེ་རིན་པོ་ཆེ་

སོགས་བླ་སྤྲུལ་དགེ་བཤེས་མང་པོ་ཞིག་ཁོང་གི་གཟིམ་ཤག་ཏུ་རྒྱུན་མར་ཕེབས་ཏེ་ཟང་

ཟིང་གི་གནང་སྦྱིན་དང་འབྲེལ་ཆོས་ཕྱོགས་ཀྱི་བཀའ་མོལ་དང་། ལྷག་པར་གཞུང་ཆེན་

ཁག་གི་དཀའ་གནད་ལས་བརྩམས་པའི་བགྲོ་གླེང་མང་དུ་གནང་སྟེ་མཁས་པ་མགུ་བའི་

ལེགས་བཤད་ཀྱི་སྐྱེས་མང་དུ་ཕུལ། དེ་སྐབས་ཆོས་ཕྱོགས་ཀྱི་བྱེད་སྒོར་ཅུང་ཟད་གུ་

ཡངས་ཀྱི་རྣམ་པ་ཡོད་རུང༌། ད་དུང་སེ་འབྲས་སོགས་ལ་དོ་དམ་ཚ་ནན་ཆེ་བར་བརྟེན་

ཐགས་སུན་པ་དང༌། མཆོད་མཇལ་ཡོང་མཁན་མང་བ་སོགས་ཀྱི་རྣམ་གཡེང་ཆེ་རྐྱེན། 

དབེན་པའི་རི་ཁྲོད་ཞིག་ཏུ་བྱང་ཆུབ་ལམ་གྱི་རིམ་པ་སོགས་ཐགས་དམ་ཉམས་བཞེས་

ལ་རྩེ་གཅིག་ཏུ་གཞོལ་བར་དགོངས་ཏེ། དགུང་ལོ་ང་བདུན་པ་ཕྱི་ལོ་༡༩༨༣ ཆུ་ཕག་



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།34

ས་ཟླའི་ཚེས་བཅོ་ལྔ་ཉིན་སེ་ར་ནས་ཆིབས་ཐོན་གནང་སྟེ་རིམ་བཞིན་ནག་སོག་རོང་པོ་

བརྒྱུད་ནས་ཡབ་གཞིས་སུ་འབྱོར་ཞིང་། སྐྱེས་ཆེན་དམ་པ་དུ་མས་བྱིན་གྱིས་བརླབས་

པའི་དབེན་གནས་ཁྱད་འཕགས་གླང་རོ་སྦུག་ཅེས་པའི་རི་ཁྲོད་དུ་ཕེབས་ཏེ། ཡི་དམ་

གསང་བདེ་འཇིགས་གསུམ་གྱི་བསྙེན་སྒྲུབ་སོགས་ཐགས་དམ་ཉམས་བཞེས་ལ་གཙོ་

བོར་གཞོལ་བར་མཛད་བཞིན། བསྟན་པའི་གསལ་བྱེད་དམ་པ་གཅེན་༸སྐྱབས་མཆོག་རྗེ་

བཙུན་བློ་གྲོས་བཟང་པོ་མཆོག་དང་། རྗེ་བཙུན་རྒྱལ་བསྟན་མཆོག་གསལ་རིན་པོ་ཆེ་རྣམ་

གཉིས་ལས་མདོ་སྔགས་ཀྱི་ཟབ་ཆོས་མང་དུ་གསན་ཞིང་དེ་དག་གི་རྒྱུན་སྤེལ་དགོས་པའི་

བཀའ་སློབ་གསེར་གྱི་མེ་ཏོག་སྤྱི་བོར་ཕེབས། 

དེ་སྐབས་ཤིག་ནས་ངེས་པ་དོན་གྱི་དགེ་བའི་བཤེས་གཉེན་ཆེན་པོ་རྒན་སྒོམ་པ་

རིན་པོ་ཆེ་མཇལ་བར་ཁྱུང་པོ་རི་རིག་དགོན་དུ་སྔ་ཕྱིར་ལན་གསུམ་ཙམ་ཕེབས་ཏེ། ཁྲིད་

རྒྱུན་འགང་ཆེན་ལམ་རིམ་མཆན་བུ་བཞི་སྦྲགས་ཀྱི་ཟབ་ཁྲིད་དང༌།  བདེ་མཆོག་ལུས་

དཀྱིལ་གྱི་རིམ་གཉིས་ཀྱི་ཟབ་ཁྲིད་སོགས་མདོ་སྔགས་ཀྱི་ཆོས་བཀའ་མང་དུ་གསན། རྗེ་

ཉིད་ཀྱི་གསུང་གསང་བདེ་འཇིགས་གསུམ་གྱི་བསྙེན་ཡིག་དང༌། རིམ་གཉིས་ཀྱི་ཁྲིད་

ཡིག་རྒྱས་པ་བཅས་གཟིགས་འབུལ་ཞུས་པས་ཐགས་དགྱེས་པའི་སྒོ་ནས་ལེགས་སོའ་ི

བསྔགས་བརྗོད་དང་འབྲེལ། དེང་དུས་བསྟན་པ་ཉག་ཕྲ་བ་ལ་ཐགས་བསམ་བཞེས་ཏེ་

དཀའ་ངལ་ལ་མ་འཛེམ་པར་འཆད་རྩོད་རྩོམ་གསུམ་གྱི་སྒོ་ནས་དོན་གཉེར་ཅན་རྣམས་ཀྱི་

རེ་བ་ཆུད་ཟོས་སུ་མ་སོང་བར་བསྟན་པའི་བྱ་བ་མཛད་དགོས་པའི་ཞལ་ཏ་གནང་ཞིང་། 

ཕེབས་ཁར་ཕྱག་སྤྱི་བོར་བཞག་ནས། ལེགས་བཤད་རི་མོ་བཀྲ་བའི་ལུང་གི་གོས།། ཞེས་

སོགས་ཐགས་སྨོན་བདེན་ཚིག་རྒྱ་ཆེར་གནང༌།  

དེ་ནས་བསྟན་པ་རྒྱས་པ་དང་འགྲོ་བ་བདེ་ཐབས་ཁོ་ནར་ཐགས་ཀྱིས་དགོངས་

ཏེ་ཐགས་ངལ་ལ་མ་འཛེམ་པར་བསྟན་པའི་གསལ་བྱེད་དམ་པ་༸རྗེ་བཙུན་རྒྱལ་བསྟན་

མཆོག་གསལ་རིན་པོ་ཆེ་སོགས་ཀྱིས་ཞུས་བསྐུལ་བཞིན། ཕྱི་ལོ་༡༩༨༦ མེ་སྟག་ཟླ་བ་

དང་པོའ་ིཚེས་བདུན་ནས་དབུ་བཙུགས་ཏེ། གདོང་རྫོང་དགོན་ཝ་ནག་དགའ་ལྡན་ཀུན་

ཁྱབ་རྣམ་གྲོལ་གླིང་དུ་ཡོངས་ཀྱི་དགེ་བའི་བཤེས་གཉེན་ཆེན་པོ་༸རྗེ་བཙུན་བློ་གྲོས་

བཟང་པོའ་ིདབུས་དེ་གའི་ཚོགས་ཡོངས་དང༌། ཅུང་རོང་ལྕམ་གསུམ། པད་དཀྱིལ་དགོན་

སོགས་ནས་ཕེབས་པའི་ལམ་རིམ་ལ་དོན་གཉེར་ཆེ་བའི་བློ་གསལ་བ་དགེ་འདུན་སུམ་

བརྒྱ་ལྷག་ཙམ་ལ་ལམ་རིམ་ཆེན་མོ་མཆན་བུ་བཞི་སྦྲགས་ཀྱི་བཤད་ལུང་དང༌། མྱུར་ལམ་

དམར་ཁྲིད་དང༌། ལམ་རིམ་ས་བཅད། སྐུ་ཚབ་ལམ་རིམ་རྣམ་གྲོལ་ལག་བཅངས་བཅས་

ཀྱི་སྟེང་ནས་ཉམས་ཁྲིད། སྦྱོར་ཆོས་སྐལ་བཟང་མགྲིན་རྒྱན་དང༌། ལམ་ཁྲིད་བདེ་ཆེན་

སྙིང་པོའ་ིཞལ་ལུང༌། བློ་སྦྱོང་དོན་བདུན་མ། བློ་སྦྱོང་མཚོན་ཆ་འཁོར་ལོ་རྩ་འགྲེལ། ལྕང་

སྐྱའི་ལྟ་མགུར་རྩ་འགྲེལ་བཅས་ཀྱི་ཁྲིད་ལུང༌། བྱང་ཆུབ་ལམ་སྒྲོན་གྱི་ལུང་སོགས་ཆོས་

ཀྱི་འཁོར་ལོ་རྒྱ་ཆེར་བསྐོར་ཏེ། སྐལ་བ་དང་ལྡན་པའི་གདུལ་བྱ་མང་པོའ་ིརྒྱུད་ལ་ཉམས་

རྟོགས་མྱུ་གུ་སྐྱེ་བར་ངེས་པའི་དམ་པའི་ཆོས་ཀྱི་ས་བོན་ཁྱད་པར་ཅན་བསྐྲུན་པར་མཛད་

པས་མནལ་ལྟས་ངོ་མཚར་བ་ཅན་དུ་མ་འཁྲུངས། འདི་ནི་ལམ་རིམ་གྱི་བསྟན་པའི་མེ་རོ་

སླར་གསོ་བའི་ཆེས་ཐོག་མའི་ཆོས་འཁོར་ཆེན་པོ་ཞིག་ཡིན་ལ། འདི་ཉིད་ཁྱད་ཆོས་ཆེན་

པོ་ལྔའི་སྒོ་ནས་ཁྱད་པར་དུ་འཕགས་ཚུལ་ཡོད་ཀྱང་མངས་སུ་དོགས་ནས་མ་བྲིས། དེ་

ནས་བཟུང་ལྕམ་མདའ་མངོན་དགའ་བདེ་ཆེན་གླིང་དུ་རྩེ་གཟིགས་ཆེན་པོས་སྔ་ཕྱིར་ཐེངས་

ལྔ་ལྷག་ཞབས་སོར་བཀོད་དེ། ལམ་རིམ་ཆེན་མོ་མཆན་བུ་བཞི་སྦྲགས་ཀྱིས་གཙོས་པའི་

མདོ་སྔགས་ཀྱི་ཟབ་ཆོས་སྤྱི་དང་། ལྷག་པར་རྒྱུད་སྡེ་གཞན་དང་བཤད་སྲོལ་མི་མཚུངས་

པའི་དཔལ་ལྡན་དུས་ཀྱི་འཁོར་ལོ་ཐགས་དཀྱིལ་གྱི་དབང་ཆེན། རྗེ་ཉིད་ཀྱི་གསུང་འབུམ་

ཕལ་ཆེ་བའི་ཁྲིད་ལུང་སོགས་ཆོས་བཀའ་མཐའ་ཡས་པ་བསྩལ་པ་དང་། དཀར་ཤོད་

དགའ་ལྡན་ཆོས་འཁོར་གླིང་དུ་སྔ་ཕྱིར་ཐེངས་གཉིས་ཙམ་ཕེབས་ཏེ།  ལམ་རིམ་ཆེན་མོ་

མཆན་བུ་བཞི་སྦྲགས་དང༌། བདེ་གསང་འཇིགས་གསུམ། ཀུན་རིག་སོགས་མདོ་སྔགས་

ཀྱི་དབང་བཀའ་སྤྱི་དང་། ལྷག་པར་རྒྱུད་སྡེ་གཞན་དང་བཤད་སྲོལ་མི་མཚུངས་པའི་རྒྱུད་

ཀྱི་རྒྱལ་པོ་དཔལ་དུས་ཀྱི་འཁོར་ལོ་སྐུ་གསུང་ཐགས་ཡོངས་སུ་རྫོགས་པའི་དབང་ཆེན་

སོགས་ཟབ་ཆོས་མཐའ་ཡས་པ་བསྩལ། དུས་འཁོར་དབང་ཆེན་སྐབས་ཕྱོགས་མཐའ་

ཁག་ནས་ཕེབས་པ་དང་གཉུག་མར་གནས་པ་སོགས་དད་ལྡན་ཆོས་ཞུ་བ་སེར་སྐྱ་ཁྲི་

སྟོང་མང་པོ་འདུ་འཛོམས་བྱུང་སྐབས། རྒྱ་གཞུང་ནས་དེར་ཉེན་ཁ་ཆེན་པོ་ཞིག་ཏུ་བརྩིས་

ཏེ་བདེ་འཇགས་མི་སྣ་མང་པོ་ཆེད་གཏོང་བྱས་ཀྱང་། རྗེ་ཉིད་ཀྱི་གཞན་ཕན་ཐགས་བརྩེའི་

གཟི་བྱིན་གྱིས་ཆོས་ཞུ་བ་རྣམས་ན་ནད་ཚ་གསུམ་དང་། ལབ་གླེང་གང་ཡང་མ་བྱུང་བར་

ཞི་བདེ་ལྷིང་འཇགས་ངང་ལེགས་གྲུབ་བྱུང་བ་དང་། རྒྱུན་ལྡན་རི་བོ་དགེ་ལྡན་པར་སྡང་

ཟུག་ཆེ་བའི་སྔགས་བོན་རྣམས་ཀྱང་རྗེ་ཉིད་ཀྱི་ཞབས་ལ་གཏུགས་ཏེ་གསུང་གི་བདུད་རྩིའི་

བགོ་སྐལ་ལེན་པ་མ་ཟད། ནང་ཆོས་ལ་བློ་ཁ་མ་ཕྱོགས་པའི་ཀླ་ཀློ་རྒྱ་མི་དག་ཀྱང་ཆོས་

གྲལ་དུ་ཞུགས་པ་སོགས་ངོ་མཚར་བའི་མཛད་པ་བསམ་གྱིས་མི་ཁྱབ་པར་མཛད།  རེ་

ཤོད་དགའ་ལྡན་རབ་བརྟན་གླིང་དུ་སྔ་ཕྱིར་ཐེངས་གཉིས་ཙམ་ཕེབས་ཏེ། ལམ་རིམ་ཆེན་

མོ་མཆན་བུ་བཞི་སྦྲགས་དང་།  དཔལ་རྡོ་རྗེ་འཇིགས་བྱེད་དང༌། རྣལ་འབྱོར་མ་སོགས་

དབང་ཁྲིད་དང་།  རྗེའི་གསུང་དྲང་ངེས་ལེགས་བཤད་སྙིང་པོ། རྗེ་བཙུན་དྲང་ངེས། གུང་

ཐང་མཆན་འགྲེལ་སོགས་ཀྱི་བཤད་ལུང་སོགས་ཆོས་བཀའ་མང་དུ་བསྩལ། དེ་བཞིན་

རྒྱལ་ཤོད་པད་དཀར་རྣམ་རྒྱལ་གླིང་། ནགས་ཤོད་དཔལ་འབར་རྣམ་རྒྱལ་གླིང་། བྱ་མདའ་

དགའ་ལྡན་མཁའ་སྤྱོད་གླིང་། འབྲོང་ཐང་བྱམས་ཆེན་དངོས་གྲུབ་གླིང་། ཁྱུང་པོ་རི་རིག་

དགོན་སོགས་མདོར་ན་སོག་རྫོང་དང་། འབྲི་རུ་རྫོང་། དཔལ་འབར་རྫོང་། སྟེང་ཆེན་རྫོང་

ཁོངས་བཅས་བར་ཁམས་ཁུལ་གྱི་དགོན་སྡེ་ཁག་ཕལ་ཆེ་བར་ལན་གཅིག་མིན་པར་ལན་

དུ་མར་ཕེབས་ཏེ།  རྒྱལ་བའི་གསུང་རབ་ཐམས་ཅད་ཀྱི་གནད་བསྡུས་པ་བྱང་ཆུབ་ལམ་

གྱི་རིམ་པའི་ཁྲིད་ཆེན་བརྒྱད་དང་རྣམ་གྲོལ་ལག་བཅངས་སོགས་ལམ་རིམ་དང་བློ་སྦྱོང་

སྐོར༑ གསང་བདེ་འཇིགས་གསུམ་ཀུན་རིག་སོགས་རྒྱུད་སྡེ་བཞིའི་དབང་ཆེན་གྱི་སྐོར་

དང་༑ དེ་དག་གི་རིམ་གཉིས་ཟབ་ཁྲིད། རྗེ་རིགས་གསུམ་སྤྱི་སྒྲུབ་དང་། འཇམ་དབྱངས་

ཆོས་སྐོར། མགོན་ཆོས་ལྷ་རྣམ་སོགས་རྗེས་གནང་གི་སྐོར། རྗེ་ཉིད་ཀྱི་གསུང་འབུམ་

སོགས་ཆོས་བཀའ་མཐའ་ཡས་པ་གནང་སྟེ། སྐལ་ལྡན་དོན་གཉེར་ཅན་རྣམས་ཀྱི་མོས་

ཁམས་དང་འཚམས་པའི་ཆོས་ཀྱི་འཁོར་ལོ་རྒྱ་ཆེར་བསྐོར་ཅིང་། བསྒྲུབ་བྱ་ཕོ་མོ་སྟོང་

ཕྲག་དུ་མར་རབ་བྱུང་དང་བསྙེན་རྫོགས་བསྒྲུབས་ཏེ་ངུར་སྨྲིག་གོས་བཟང་གིས་ས་གཞིའི་

ཁ་དོག་བསྒྱུར་བ་ལྟ་བུས་འདུལ་བསྟན་རྨང་ནས་གསོ་བར་མཛད་པ་དང་། གཞན་ཡང་

གསུང་ཆོས་སོགས་སྐབས་གང་ཡིན་ཐམས་ཅད་དུ་སེར་སྐྱ་མི་དམངས་རྣམས་ལ་སྐབས་

བབ་ཆོས་དང་འཇིག་རྟེན་ལས་བརྩམས་པའི་འདི་ཕྱི་ཀུན་ཏུ་དགེ་བའི་བླང་དོར་ལེགས་

ལམ་སྟོན་པའི་བཀའ་སློབ་ཟབ་མོ་ཡང་ཡང་གནང་བར་བརྟེན། སོ་སོ་རང་ངོས་ནས་སྤྱིར་

སྲོག་གཅོད་དང་། བྱ་རི་དྭགས་ཀྱི་སྲོག་གཅོད། སྒོ་བཤས། རྐུ་རྫུན། ལོག་གཡེམ། ཆང་

ཨ་རག །ཐ་མ་སྣ་ཐ། ཤོ་བག་སྟག་ཙེ། མནའ་དམོད་ངན་སོགས་བག་མེད་སྤྱོད་ངན་

རིགས་སྤངས་ཏེ། ནངས་དགོང་སྐྱབས་ཕྱག །ཁ་འདོན་དགེ་སྦྱོར། སྔོན་འགྲོ་འབུམ་བཞི། 

མཚམས་བསྙེན་སྒྲུབ། ལམ་རིམ་ཉམས་ལེན། གསུང་རབ་བླུ་འདོན་སོགས་སྡིག་སྤོང་

དགེ་སྒྲུབ་ཀྱི་དམ་འབུལ་ཞུ་མཁན་བགྲངས་ཀྱིས་མི་ལང་བ་ལྟ་བུ་དངོས་སུ་བྱུང་ཡོད་པས། 

དེ་སྔོན་དུས་ངན་རྐྱེན་ངན་དང་། བག་མེད་སྤྱོད་ངན། ཡུལ་གོམས་གཤིས་ངན་སོགས་

ཀྱིས་སྡིག་ལས་སྣ་ཚོགས་བྱེད་པའི་མུན་ནག་གི་གླིང་དེ་དག་ཀྱང་། ཐགས་བསྐྱེད་སྨོན་

ལམ་དུས་སུ་སྨིན་ཏེ་ཐབས་ལ་མཁས་ཤིང་ཐགས་རྗེ་ཆེན་པོ་དང་ལྡན་པའི་བླ་མ་རིན་པོ་

ཆེ་སྐུ་མཆེད་རྣམས་ཀྱིས་དམ་པའི་ཆོས་ཀྱི་གྲུ་ཆར་རྒྱ་ཆེར་ཕབ་པས། ཁུལ་དེ་གའི་བན་

བོན་སེར་སྐྱ་ཁྲི་སྟོང་མང་པོའ་ིརྒྱུད་ལ་ཐར་པ་དང་ཐམས་ཅད་མཁྱེན་པའི་ས་བོན་གྲུང་པོ་

བསྐྲུན་པར་མཛད་དེ། དམ་ཆོས་ཉི་མའི་སྣང་བ་དཀར་པོའ་ིདར་ཡུག་གཅིག་གིས་ཁྱབ་

པར་གྱུར་ཏོ།།   འདི་དག་གི་སྐབས་སུ་མནལ་ལྟས་ངོ་མཚར་ཅན་དུ་མ་ཡོད་ཀྱང་ཡིག་

ཚོགས་ལ་འཇིགས་ནས་མ་བཀོད། 

ཕྱོགས་མཐའ་ཁག་ཏུ་བསྟན་འགྲོའ་ིམཛད་འཕྲིན་གྲུབ་ནས་རི་ཁྲོད་དུ་ཕྱིར་ཕེབས་

རེས་བཞིན་ཐགས་དམ་ཉམས་བཞེས་ཀྱི་རྒྱུན་སྲིང་བཞིན། དད་ལྡན་འབྲེལ་ཐོགས་འདས་

གསོན་ཡོངས་ཀྱི་ཆེད་དུ་བདག་འཇུག་དང་། སྨན་ཆོག  །ལྟུང་བཤགས། སྦྱང་ཁྲུས།  

རྡོར་སེམས་སྒོམ་བཟླས་སོགས་གནང་སྟེ་འབྲེལ་ཚད་དོན་ལྡན་མཛད་པ་མ་ཟད།  དགོན་

སྡེ་ཁག་ནས་དད་རྫས་བྱུང་བ་རྣམས་ཀྱང་སེ་འབྲས་དགེ་གསུམ་སོགས་དབུས་ཕྱོགས་

ཀྱི་གདན་ས་དང་དགོན་པ་ཁག  །རེ་དཀར་སོག་གསུམ་སོགས་བར་ཁམས་ཀྱི་དགོན་

སྡེ་ཁག་དུ་མར་མཆོད་འབུལ་བསྙེན་བཀུར་དང༌། དགོན་པ་ཉམས་གསོ། ཡི་དམ་ཁག་

གི་སྒྲུབ་མཆོད་གཏོང་རྩ་མང་པོ་དང་། ལམ་རིམ་བགྲོ་གླེང་གཏོང་རྩ་སོགས་རྣམ་དཀར་

དགེ་བའི་ཕྱོགས་སུ་ནར་གཏོང་མཛད་པ་ལས་དད་རྫས་ཆུད་ཟོས་ཏེ་བག་མེད་ལོངས་སྤྱོད་

གཏན་ནས་མི་མཛད།

རྒྱུན་ལྡན་རི་ཁྲོད་དུ་བླ་སྤྲུལ་དགེ་བཤེས་དང༌། བྱ་བཏང་རི་ཁྲོད་པ། སྐལ་ལྡན་དོན་

གཉེར་ཅན་བགྲང་ལས་འདས་པ་ཞིག་ལ་ལམ་ཐན་མོང་དང་ཐན་མོང་མ་ཡིན་པའི་ཉམས་

ཁྲིད་དང་། མན་ངག་ཞལ་ཤེས་བཀའ་རྒྱ་ཅན་སོགས་གདུལ་བྱའི་མོས་ཁམས་དང་མཐན་

པའི་ཟབ་ཆོས་མཐའ་ཡས་པ་གནང་ཞིང༌། བར་སྐབས་སུ་ལེགས་བཤད་རྩོམ་པའི་རྒྱུན་

སྐྱོང་མཛད་ཀྱང་།  གཙོ་བོར་ཐགས་དམ་ཉམས་བཞེས་ཁོ་ན་མཛད་པ་ཡིན་ཏེ། རྗེ་ཉིད་

ཀྱི་ཞལ་ནས། དགུང་ལོ་སོ་གཅིག་པ་ཕྱི་ལོ་༡༩༥༧ མེ་བྱ་ལོར་སྐྱབས་རྗེ་ཁྲི་བྱང་རྡོ་རྗེ་

འཆང་ཆེན་པོའ་ིཞལ་སྔ་ནས་ལམ་རིམ་བདེ་མྱུར་གཉིས་དང༌། འཇམ་དཔལ་ཞལ་ལུང་

དབུས་བརྒྱུད་དང་ལྷོ་བརྒྱུད་གཉིས། ལམ་ཟིན་རྣམ་གྲོལ་ལག་བཅངས་བཅས་སྦྲགས་



མཛད་རྣམ་དད་པའི་སྒོ་འབྱེད།  39

པའི་ཐོག་ནས་ལམ་རིམ་ཉམས་ཁྲིད་རྒྱས་པ་དགྱེས་བཞིན་བསྩལ་པ་དེ་ནས་བཟུང་ད་

ལྟའི་བར་ལམ་རིམ་ཤར་སྒོམ་རྒྱས་བསྡུས་གང་རུང་ཆག་མེད་གནང་ཚུལ་དང་། དགུང་

ལོ་ཞེ་གཅིག་པ་སྤྱི་ལོ་༡༩༦༧ མེ་ལུག་བོད་ཟླ་དང་པོའ་ིཚེས་གཅིག་ཉིན་ནས་ཡི་དམ་རྡོ་

རྗེ་འཇིགས་བྱེད་ཀྱི་གཞི་བསྙེན་དབུ་བཙུགས་ཏེ་དེ་ནས་བཟུང་ད་ལྟའི་བར་བདག་བསྐྱེད་

ཀྱི་མཇུག་ཏུ་རྫོགས་རིམ་རྣལ་འབྱོར་བཞི་འབྲས་བུ་འགྲུབ་ཚུལ་དང་བཅས་པ་ལ་ཤར་

སྒོམ་རེ་དང་འབྲེལ་ལམ་ཡོངས་རྫོགས་ཀྱི་རྟོགས་པ་མྱུར་དུ་རྒྱུད་ལ་སྐྱེ་བའི་སྨོན་ལམ་རེ་

བཅས་ཉིན་བཞིན་མ་ཆག་པར་བྱས། ཞེས་ཇི་ལྟར་གསུངས་པ་བཞིན་རྒྱུན་ལྡན་སྐུ་དྲུང་དུ་

བཅར་རེས་བཞིན། མངོན་ཆུང་ངང་ཕྱི་སྒོ་ཕྱེས་ཏེ་གཟིམ་ཁང་གི་བར་ཁྱམས་སུ་ཡར་འགྲོ་

མར་འགྲོ་ཅུང་ཟད་དང་འབྲེལ་སྐད་ཤ གས་ཆུང་ངུས་གྲེ་གསང་ལན་འགའ་བྱས་རྗེས་གཞི་

ནས་ཐགས་དམ་ལས་གྲོལ་བར་མཛད་ཀྱང་། གཟིམ་ཁང་ནང་དུ་ཕྱིན་ཏེ་སྐུ་གམ་སླེབས་

སྐབས་ཕྱག་དཔེ་གཟིགས་རྟོག་མཛད་ཁུལ་ལས་ཐགས་དམ་ཉམས་བཞེས་གནང་གི་ཡོད་

པའི་ཟོལ་ཙམ་ཡང་མི་མཛད་པ་དངོས་སུ་མཐོང་།  ད་དུང་དགེ་བའི་བཤེས་གཉེན་གྱི་

བཀའ་བཞིན་སྒྲུབ་པར་ནུས་ན་སྒོམ་པ་པོ་ཞིག་འོང་ཚོད་ལ། དེ་ལྟར་མ་ནུས་པས་ཀློག་

པ་པོ་རྣམ་གཡེང་མཁན་ཞིག་ཏུ་གྱུར་སོང་ཞེས་ཁེངས་སྐྱུང་མཛད་ཀྱང༌། དོན་དུ་ཐགས་

རྒྱུད་ཉམས་རྟོགས་ཀྱིས་ཡོངས་སུ་ཕྱུག་ཀྱང་ཡོན་ཏན་བུམ་ནང་གི་མར་མེ་བཞིན་སྦ་བར་

མཛད་པའི་རྣལ་འབྱོར་ཆེན་པོ་ཞིག་ཡིན་ཏེ། གསང་ཆེན་སྟོད་རྒྱུད་གྲྭ་ཚང་གིས་འགྲེལ་པ་

བཞི་སྦྲགས་གནང་རོགས་ཞུས་ཀྱང་འོས་བབ་མེད་ཚུལ་གསུངས་པ་དང་། གཞུང་བརྒྱ་སྨྲ་

བའི་དབང་ཕྱུག་རྒན་ངག་དབང་ཟླ་གྲགས་སོགས་ཀྱིས་དམ་པ་འདི་ཉིད་ཀྱི་མཁས་བཙུན་

བཟང་གསུམ་གྱི་ཡོན་ཏན་ལ་བསྔགས་བརྗོད་མང་པོ་གནང་ཚུལ་དང་། ལྷག་པར་མཚན་

དོན་མཐན་པའི་སྐྱེས་མཆོག་ལམ་རིམ་བླ་མ་རིན་པོ་ཆེས་འབྲས་སྤུངས་སུ་ཆོས་ཁྲིའི་

སྒང་ནས་ཚོགས་པ་རྒྱ་མཚོ་ལྟ་བུའི་དབུས་སུ།  དེ་རིང་ངེས་པ་དོན་གྱི་དགེ་བའི་བཤེས་

གཉེན་ཆེན་པོ་ཞེས་དམ་པ་འདིའི་མཚན་ནས་དངོས་སུ་སྨོས་ཏེ་ཆོས་གྲལ་དུ་ཕེབས་ཡོད་

པས༑ ཁོང་ལྟ་བུའི་མཁས་པ་ཆེན་པོའ་ིམདུན་དུ་ངས་ལམ་ཁྲིད་བྱེད་པ་ངོ་ཚ་བའི་གནས་

ཡིན་ཚུལ་གསུངས་པ་དང་། སྐབས་གཞན་དུའང་དམ་པ་འདིའི་མཚན་ཐོས་པ་ཙམ་གྱིས་

ཕྱག་ཐལ་མོ་སྦྱར་ཚུལ་སོགས་གུས་བཀུར་ཆེན་པོ་གནང་གི་ཡོད་པ་སོགས་ཀྱིས་ཀྱང། 

དམ་པ་འདིའི་ཐགས་རྒྱུད་ལ་སྤངས་རྟོགས་ཀྱི་ཡོན་ཏན་ཇི་ཙམ་གྱིས་ཕྱུག་ཡོད་མེད་གོ་

བར་ནུས་སོ།།

སྐུ་ཚེ་གང་པོར་ལྟོ་གོས་གཏམ་གསུམ་ལ་གྱོང་བསྐུར་ཏེ་རྒྱལ་བའི་གསུང་རབ་

དགོངས་འགྲེལ་དང་བཅས་པར་དཀའ་སྤྱད་འབད་བརྩོན་དྲག་པོའ་ིསྒོ་ནས་ཐོས་བསམ་

སྒོམ་གསུམ་དང་། འཆད་རྩོད་རྩོམ་གསུམ་གྱིས་བསྟན་འགྲོའ་ིབྱ་བ་སྤྱི་དང་། ལྷག་པར་

བར་ཁམས་ཁུལ་དུ་རི་བོ་དགེ་ལྡན་པའི་བསྟན་པའི་མེ་རོ་སླར་གསོ་མཛད་དེ་རྒྱལ་བསྟན་

ཉིན་མོ་ལྟར་གསལ་བར་མཛད་པའི་བསྟན་པའི་སྒྲོན་མེ་ཆེན་པོ་ཞིག་ཏུ་གྱུར་ཏོ།། དེ་ཡང་

རྗེ་ཐམས་ཅད་མཁྱེན་པས། དང་པོར་རྒྱ་ཆེན་ཐོས་པ་མང་དུ་བཙལ།། ཞེས་སོགས་ཇི་ལྟར་

གསུངས་པའི་རྣམ་པར་ཐར་པ་ཕྱོགས་ཐམས་ཅད་ནས་བདག་གིར་བཞེས་པར་མ་ཟད་

ཞལ་གྱིས་ཡང་བཞེས་པར་སྣང་བའི་ཉམས་མཚར་ཞིག་ཀྱང་མཆིས་སོ།། 

དེ་ལྟར་སྐུ་དངོས་ཀྱི་གདུལ་བྱའི་དོན་ཕལ་ཆེ་བ་མཛད་ཟིན་ལ་ཉེ་བ་ན་གསུང་ཆོས་

ཀྱི་ཐ་མ་ལྟ་བུ། སྤྱི་ལོ་༡༩༩༥ དགུང་ལོ་རེ་དགུ་པ་ཤིང་ཕག་ཟླ་བ་གསུམ་པའི་ཚེས་

གསུམ་ནས་ཉིན་བརྒྱད་བར་ཡང་དགོན་མཆོག་སྤྲུལ་སོགས་དོན་གཉེར་ཅན་འགའ་ལ་

སྒྲོལ་བསྟོད་སྲིད་ཞིའི་འཇིགས་སྒྲོལ་གྱི་རང་འགྲེལ་ཨུཏྤལ་གསར་པའི་བཤད་ལུང་དང༌། 

ལམ་རིམ་བདེ་ཆེན་སྙིང་པོའ་ིཞལ་ལུང་དང༌། ཐེམ་སྐས་བཅུ་བདུན་དངོས་གྲུབ་ལེན་ཆོག་

ཡན་གྱི་ཁྲིད་ལུང༌། གང་བློ་མའི་བསྟོད་སྒྲུབ་ཀྱི་ལུང་བཅས་དགྱེས་བཞིན་དུ་གནང༌། 

སྐུའི་གཅུང་དབོན་རྒྱལ་བསྟན་རབ་བཟང་དང་། བློ་གྲོས་འཕེལ་རྒྱས་གཉིས་ལ་

སྔ་ཕྱིར་སྐུ་གདུང་ཞུགས་འབུལ་དགོས་མིན་དང་། མཆོད་འབུལ་བསྙེན་བཀུར་ཇི་ལྟར་

དགོས་མིན་སོགས་བྱ་བ་གལ་ཆེན་རྣམས་ཞལ་བཀོད་དང་། ལམ་རིམ་ལ་བློ་སྦྱོང་དགོས་

ཚུལ་སོགས་ཞལ་གདམས་རྣམས་ལེགས་པར་གནང་ཟིན་པས།  ཚེས་བཅུ་གཅིག་ཉིན་

སྔ་དྲོ་ཞལ་འདོན་སོགས་ཐགས་དམ་ཉམས་བཞེས་རྣམས་མཛད་ཟིན་རྗེས།  གཟིམ་མལ་

དུ་སྐུ་གཡས་པ་ས་ལ་ཕབ་ནས་སྟོན་པ་ཐབ་པའི་དབང་པོའ་ིམཛད་རྣམ་ལྟར་སེངྒེའི་ཉལ་

སྟབས་ཀྱི་ཚུལ་དུ་གདུལ་བྱ་རྟག་འཛིན་ཅན་རྣམས་ཆོས་ལ་བསྐུལ་ཕྱིར་རེ་ཞིག་གཟུགས་

སྐུའི་བཀོད་པ་ཆོས་ཀྱི་དབྱིངས་སུ་བསྡུས་པའི་ཚུལ་བསྟན་ཏོ།། 

མཁས་གྲུབ་ཆེན་པོ་འདི་ཉིད་ཀྱིས་སྐུ་ཚེ་གང་པོར་བསྟན་པའི་ཁུར་ཆེན་ཕྲག་ཏུ་

བཞེས་ནས་གསང་གསུམ་རྨད་དུ་བྱུང་བའི་མཛད་བཟང་ཇི་སྙེད་ཅིག་བསྐྱངས་པ་ལས་

མཆོག་ཏུ་གྱུར་པ་ནི་གསུང་གི་མཛད་པ་ཡིན་ཏེ། རྗེ་བདག་ཉིད་ཆེན་པོས། མཛད་པ་

ཀུན་ལས་གསུང་གི་ནི།། མཛད་པ་མཆོག་ཡིན་ཞེས་གསུངས་པ་ལྟར། དམ་པ་འདི་ཉིད་

ཀྱི་ཞལ་གྱི་པདྨོ་ལས་ཉེ་བར་ཐོན་པའི་ལེགས་བཤད་ཀྱི་གཏེར་ཆེན་པོའ་ིགསུང་རྩོམ་པུ་

ཏི་བདུན་ཡོད་པ་དཀར་ཆག་ཟུར་གསལ་ལྟར་དང་། ད་དུང་དཔར་དུ་མ་འཁོད་པའི་བོད་

ཀྱི་རྒྱལ་རབས་གཅིག་དང་། མ་ཕྱི་བོར་བརླག་སོང་བའི་གཞུང་ཆེན་བཀའ་པོད་ལྔ་

ཡི་དཀའ་གནད་གསེད་བཀྲོལ་གནང་བའི་པུ་ཏི་ཁུ་ཚུར་མ་ཟེར་བ་གཅིག་དང་། དུས་

འཁོར་བསྡུས་རྒྱུད་ཀྱི་འགྲེལ་པ་སོགས་ཡོད་པར་མངོན། དེ་ཡང་དམ་པ་འདི་ཉིད་བསྟན་

བཅོས་རྩོམ་པའི་རྒྱུ་ཕུན་སུམ་ཚོགས་པ་མངའ་བ་མ་ཟད། གཞན་ཕན་ལྷག་བསམ་བཟང་

པོས་ཟིན་པ་ཤ་སྟག་ཡིན་སྟབས། རྗེ་ཉིད་ཀྱི་ཞལ་སློབ་ཡིན་མིན་ལ་མ་ལྟོས་པར་རྣམ་

དཔྱོད་བློ་གྲོས་ཀྱི་ནོར་དང་ལྡན་ཞིང་གཟུ་བོར་གནས་པ་དག་གིས་གསུང་སྐྱེས་ལེགས་

བཤད་མཇལ་བ་ཙམ་གྱིས་ཐགས་ཡིད་རང་དབང་མེད་པར་ཕྲོགས་ཏེ། གལ་ཏེ་ཞལ་འཚོ་

བཞུགས་ཡིན་ན་ཐེ་ཚོམ་མེད་པར་ཞབས་ལ་བསྟེན་རྒྱུ་ཡིན་པ་ལ་ད་ལྟ་དེ་འདྲའི་སྐལ་བ་

མེད་ན་ཡང་། གསུང་སྐྱེས་ལེགས་བཤད་མཇལ་རྒྱུ་ཡོད་པ་ཙམ་གྱིས་དགའ་ཚོར་ཆེན་

པོས་མ་འོངས་པ་ན་འདིའི་ཁྲིད་ལུང་གི་རྒྱུན་ཐོབ་འདོད་སྐོམ་པ་ཆུ་འདོད་ལྟར་རེ་སྒུག་བྱེད་

མཁན་འཕགས་བོད་ཡུལ་གྲུ་ཀུན་ཏུ་ཇེ་མང་དུ་འགྲོ་བཞིན་པ་ཀུན་གྱིས་མཐོང་ཆོས་སུ་

གྱུར་པ་འདི་ཉིད་ཡིན་ནོ།།   

གསུང་སྐྱེས་སློབ་མ་ཡང་མཁས་བཙུན་བཟང་གསུམ་གྱི་བདག་ཉིད་བླ་མ་ཆོས་

འབྲེལ་གསན་པ་གསུམ་དང་། གཞན་ཡང་བླ་སྤྲུལ་དགེ་བཤེས། བྱ་བཏང་རི་ཁྲོད་པ་

སོགས་བགྲང་བ་ལས་འདས་པ་ཡོད་ཀྱང་ཡིག་ཚོགས་ལ་འཇིགས་ནས་འདིར་འགོད་པའི་

ངལ་བ་མ་བྱས། འདིར་དགོས་པའི་དབང་གིས་དམ་པ་འདི་ཉིད་དང་ཡབ་ཡུམ་མཚལ་

རུས་གཅིག་པའི་སྐུ་མཆེད་ལ་ཡང་། དུས་མཐར་དམ་ཆོས་འཛིན་པའི་ཐགས་བསྐྱེད་དང་

སྨོན་ལམ་གྱི་མཐ་ཡོངས་སུ་གྲུབ་པས། རྒྱལ་བའི་བསྟན་པ་རིན་པོ་ཆེ་འཛིན་སྐྱོང་སྤེལ་

གསུམ་བྱེད་པ་ལ་འགྲན་པའི་ཟླ་ཐམས་ཅད་དང་བྲལ་ཞིང་། མཁས་བཙུན་བཟང་གསུམ་

གྱིས་རབ་ཏུ་ཕྱུག་པའི་མཚན་སྙན་གྱི་བ་དན་དཀར་པོ་ཕྱོགས་ཀྱི་ཐ་གྲུར་ཁྱབ་པའི་སྐྱེས་བུ་

དམ་པ་ཇི་སྙེད་ཅིག་བྱོན་པ་ལས་མཚན་ཙམ་སྨོས་ན།  སྙན་བརྒྱུད་གདམས་པའི་མཛོད་

འཛིན་གནས་ལྔ་རིག་པའི་དབང་ཕྱུག་སེར་བྱེས་ལྷོ་པ་༸སྐྱབས་རྗེ་ཆོས་ལྡན་རིན་པོ་ཆེ་

རྗེ་བཙུན་བློ་བཟང་རྒྱལ་བསྟན་འཇིགས་བྲལ་དབང་ཕྱུག་དཔལ་བཟང་པོ་མཆོག་གི་ཞལ་

སྔ་ནས་དང་། མང་ཐོས་སྒྲུབ་ལ་བརྩོན་ཞིང་བྱང་ཆུབ་ཀྱི་སེམས་རིན་པོ་ཆེས་ཐགས་རྒྱུད་

ཡོངས་སུ་ཕྱུག་ཅིང་། འདུལ་བསྟན་ཉམས་པ་སླར་གསོ་བ་ལ་བླ་ཆེན་དགོངས་པ་རབ་

གསལ་དང་ཞལ་མི་གཉིས་པ་འབྲས་བློ་གླིང་ལྷོ་པ་༸སྐྱབས་མཆོག་རྗེ་བཙུན་བློ་གྲོས་

བཟང་པོ་དཔལ་བཟང་པོ་མཆོག་དང་།  མདོ་སྔགས་རིག་གནས་དང་བཅས་པར་མཁྱེན་

སྤྱན་པདྨའི་འདབ་མ་ལྟར་ཡངས་ཤིང་བསྟན་པའི་གསལ་བྱེད་དམ་པ་སེར་བྱེས་ལྷོ་པ་༸རྗེ་

བཙུན་རྒྱལ་བསྟན་མཆོག་གསལ་རིན་པོ་ཆེ་དཔལ་བཟང་པོ་མཆོག་དང་། ཚུལ་ཁྲིམས་

དྲི་བཟང་གི་ཁོ་ལག་རྫོགས་ཤིང་གཞན་ཕན་ལྷག་བསམ་གྱི་མེ་ཏོག་བཀྲ་བའི་རྒན་རྒྱལ་

བསྟན་རབ་བཟང་མཆོག་དང་། རྣམ་དཔྱོད་བློ་གྲོས་ཀྱི་འདབ་མ་རྒྱས་ཤིང་མང་ཐོས་ཡོན་

ཏན་གྱི་སྦྲང་རྩིས་ཕྱུག་པའི་རྒན་ངག་དབང་བསམ་གཏན་མཆོག་རྣམས་ཡབ་ཚང་གཅིག་

ལ་སྐུ་འཁྲུངས་ཤིང་། བསྟན་པ་གཅིག་ལ་རབ་ཏུ་བྱུང་སྟེ། སྐུ་ཚེ་གཅིག་ལ་ཐོས་བསམ་

སྒོམ་གསུམ་དང་འཆད་རྩོད་རྩོམ་གསུམ་གྱིས་བསྟན་འགྲོར་སྨན་པའི་ངོ་མཚར་བའི་

རླབས་ཆེན་གྱི་མཛད་འཕྲིན་ཇི་སྙེད་ཅིག་བསྐྱངས་པའི་རྣམ་པར་ཐར་པ་ནི་གཞན་ལས་

ཤེས་པར་བྱའོ།།   འདིར་ནི་བླ་མ་རིན་པོ་ཆེའི་རྣམ་པར་ཐར་པ་མདོར་བསྡུས་སུ་བཀོད་

པ་ཡིན་ལ་རྒྱས་པར་གཟིགས་འདོད་ན་ཞལ་གསུང་བྱིན་ཅན་རང་རྣམ་རང་ལ་སྤྱན་ཞགས་

རེ་འཕེན་འཚལ། 

སྨྲས་པ། རླབས་ཆེན་བསོད་ནམས་གསེར་གྱི་ས་གཞིའི་དབུས།། དམ་ཆོས་འཛིན་

པའི་ཐགས་བསྐྱེད་རྩ་བ་བརྟན།། ཚུལ་ཁྲིམས་དྲི་ཞིམ་ཡོན་ཏན་མེ་ཏོག་བཀྲ།། བཤེས་

གཉེན་ལྗོན་པའི་དབང་པོ་སླར་ཡང་དྲན།། མདོ་རྒྱུད་རྒྱ་མཚོར་ཐོས་པའི་གྲུས་རྩེན་ཞིང།། 

བསམ་སྒོམ་ཡོན་ཏན་ནོར་བུ་རིན་པོ་ཆེས།། རང་རྒྱུད་འབྱོངས་ཤིང་གཞན་རྒྱུད་དེ་ཉིད་

ལ༑༑ ལེགས་པར་འགོད་མཁན་དེད་དཔོན་ཁྱོད་འདྲ་དཀོན།། དེ༷་ཕྱིར་ཁྱོད་ཀྱི་ད ེ༷་ཉིད་

གསང་གསུམ་དཔལ།། ཐ༷ར་འདོད་སྐྱེ་བོའ་ིཐ༷ར་པའི་ས་བོན་དུ།། གོ༷་སླའི་ངག་གིས་གོ༷་

བདེར་བཤད་པ་འདིས།། ཀུ ན༵་ཀྱང་བླ་མེད་ཀུ ན༵་མཁྱེན་མྱུར་ཐོབ་ཤོག །གང་གི་སློབ་གྲལ་

དུ་གཏོགས་པའི་གྱི་ན་བ་ངག་དབང་རྒྱལ་མཚན་གྱིས། རབ་གནས་ཁྲུམས་སྟོད་ཟླ་བའི་

ཡར་ཚེས་བཟང་པོར་དད་གུས་རྩེ་གཅིག་པས་བྲིས།། སརྦ་མངྒ་ལམ།། །།





༈ དཀར་ཆག

༡ གླེང་བརྗོད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་3

༢ དཔེ་སྐྲུན་གསལ་བཤད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་7

༣ བསྡུས་མིང་ངོ་སྤྲོད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ 15

༤ མཛད་རྣམ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་27

༥ ས་བཅད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་45

༦ གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ། ་་་་་་་་་་་་་་་་་་་་་་་༡

༧ གསང་བདེ་འཇིགས་གསུམ་གྱི་བསྙེན་པ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་༩

༼༡ མཆོད་པར་བརྗོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩

༼༢ བསྙེན་པ་གལ་ཆེ་བར་བསྟན་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩

༼༣ བསྙེན་པའི་གོ་དོན། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡

༼༤ བསྙེན་པའི་རྣམ་གྲངས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༣

(ཀ) ལས་རུང་གི་བསྙེན་པ་བྱ་ཚུལ་སྤྱིར་བསྟན་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༤

༡༽ གང་གིས་ཉམས་སུ་ལེན་པ་པོའ་ིརྟེན་གྱི་གང་ཟག ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༤

༢༽ གང་དུ་ཉམས་སུ་ལེན་པའི་གནས་དང་དུས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩

༣༽ དེར་རྣལ་འབྱོར་གྱི་ཡོ་བྱད་འདུ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༤

 ༤༽ ཇི་ལྟར་ཉམས་སུ་ལེན་པའི་ཚུལ་དངོས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༣

༼༡༽ བགྲང་ཕྲེང་ཇི་ལྟར་འདུ་བྱ་ཚུལ་དང་། བགྲང་བའི་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༤



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།46

༼༢༽ བཟླས་བྱའི་སྔགས་ཀྱི་དོན་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦

༼༣༽ བཟླས་པའི་དམིགས་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༨

༼༤༽ བཟླས་པའི་སྐབས་ཀྱི་སྐྱོན་ཡོན་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༠

༼༥༽ ཐན་མཚམས་སུ་སྤང་བླང་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢

༼༦༽ གེགས་སེལ་བོགས་འདོན་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༥

༼༧༽ ཐན་བཞིར་ཇི་ལྟར་ཉམས་སུ་ལེན་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༦

༼༨༽ སྔགས་ལྷག་ཆད་ཀྱི་ཉེས་པ་ཞི་ཕྱིར་ཁ་སྐོང་གི་སྦྱིན་སྲེག་བྱ་དགོས་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་༤༧

༼༩༽ སྦྱིན་སྲེག་གི་མཇུག་ཏུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༠

(ཁ) ལས་རུང་གི་བསྙེན་པ་བྱ་ཚུལ་སོ་སོར་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་ ༥༡

༼ཀ༽དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༡

ཀ   ཐོག་མར་མཆོད་གཏོར་འདུ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༡

ཁ   བསྙེན་མཚམས་བྱེད་པའི་དུས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣

ག   འགྱུར་སྔགས་དང་ངག་བྱིན་རླབས་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༤

ང   ཐོག་མའི་ཉིན་ཞལ་འདོན་སོགས་ཇི་ལྟར་གསུང་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༦

ཅ   ཐན་དང་པོ་ལ་ཇི་ལྟར་བྱ་ཚུལ།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༧

༡ བཟླས་པ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༦༡

༢ བཟླས་པའི་གྲངས་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༦༩

༣ ཐན་གྱི་མཇུག་ཏུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༡

ཆ ཐན་བར་པ་གཉིས་ལ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༢

ཇ ཐན་མཐའ་མ་ལ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༣

ཉ ཐན་མཚམས་སུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༤

༼ཁ༽དཔལ་གསང་བ་འདུས་པའི་བསྙེན་པ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་༧༧

༼ཀ  ཉམས་སུ་ལེན་པའི་གནས་དང་དེར་མཆོད་གཏོར་སོགས་འདུ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༧

༼ཁ  བསྙེན་མཚམས་བྱེད་པའི་དུས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༨

༼ག  ཐན་དང་པོའ་ིསྐབས་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༧༩

༡  བཟླས་པའི་དམིགས་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༣

༢  བཟླས་པའི་གྲངས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༧

༣  བཟླས་པའི་མཇུག་ཏུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༩

༼ང   ཐན་ཕྱི་མ་རྣམས་ལ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༩

༼ཅ   མཐན་མཐའ་མའི་མཇུག་ཏུ་གཏོར་མ་འབུལ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༡

༼ཆ   ཐན་མཚམས་སུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༢

༼ག༽དཔལ་འཁོར་ལོ་སྡོམ་པའི་བསྙེན་པ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༤

ཀ༽ མཆོད་གཏོར་དང་ཡོ་བྱད་འདུ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༥

ཁ༽ བསྙེན་མཚམས་བྱེད་པའི་དུས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༦

 ག༽ ཐན་དང་པོ་ལ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༦

           ༡ བཟླས་པ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༠

༢ བཟླས་པའི་གྲངས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་  ༡༠༣

༣ བཟླས་པའི་མཇུག་ཏུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༠༤

ང༽ ཐན་ཕྱི་མ་རྣམས་ལ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༨

ཅ༽ ཐན་མཐའ་མའི་མཇུག་ཏུ་གཏོར་མ་དང་ཚོགས་འཁོར་བྱ་ཚུལ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༩



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།48

ཆ༽ ཐན་མཚམས་སུ་ཇི་ལྟར་བྱ་ཚུལ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༢

ཇ༽ ཡི་དམ་གསང་བདེ་འཇིགས་གསུམ་ཡ་མ་བྲལ་བ་ཉམས་སུ་ལེན་དགོས་ཚུལ། ་་་་་་་་་་་་་་་་་་་་་་་་་་་་་་་་་་་་་་་་༡༡༥

༨ དཔལ་གསང་བ་འདུས་པའི་སྨོན་ལམ་གྱི་ཊཱིཀྐ ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༦༥

༩ དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༡༡

༡༠ དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ ་་་་་་་་་་་་་་་་་་་་་་་་་་་་་་་་་་་་་་་་་་་་ ༢༣༩

༡༠ བཅོམ་ལྡན་འདས་མ་གདུགས་དཀར་མོའ་ིབསྙེན་པ་ཇི་ལྟར་བྱ་ཚུལ། ་་་་་་་་་་་་་་་་་༢༤༠

༡  སྦྱོར་བའི་སྐོར། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༤༥

༢  དངོས་གཞིའི་བསྙེན་པ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༤༥

༣  བཟླས་བརྗོད་དང་བཅས་པའི་བསམ་གཏན། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༥༤

༤  ལྷ་དྲུག་གི་བསྐྱེད་ཆོག་གི་སྒོ་ནས་རང་ཉིད་ལྷར་བསྐྱེད་པ། ་་་་་་་་་་་་་་་་་་་་་་་་་་་་་་་་་་་་་་་ ༢༦༡

༥  བཟླས་པའི་དམིགས་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༦༧

༦  བཟླས་པའི་གྲངས་ཚད་དང་བཟླས་བྱའི་སྔགས་དོན་བཤད་པ། ་་་་་་་་་་་་་་་་་་་་་་་་་་་་་་་་་ ༢༦༩

༧  བཟླས་པའི་མཇུག་ཏུ་ཇི་ལྟར་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༧༤

༨  ཐན་མཚམས་ཀྱི་ཉམས་ལེན་དང་། གེགས་སེལ་བོགས་འདོན་བྱ་ཚུལ། ་་་་་་་་་་་་་་་་་་་་་་ ༢༧༧

 ༩  བཟླས་བརྗོད་ལ་མི་ལྟོས་པའི་བསམ་གཏན། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༨༣

ཟུར་རྒྱན་དང་པོ།

           གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ་རྣམས་ཀྱི་མཚན་ཐོ། ་་་་་་་་་་་་་་་་༢༨༣

ཟུར་རྒྱན་གཉིས་པ།

          གསུང་འབུམ་དཀར་ཆག  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༡

ཟུར་རྒྱན་གསུམ་པ།

         དཔར་བྱང་སྨོན་ཚིག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༩



༄༅།། གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ི

འདོན་ཆ་མཚམས་གང་བྱེད་ཀྱང་འཁྱེར་བདེ་བར་

བཀོད་པ་ཤེལ་དཀར་མེ་ལོང་ཞེས་

བྱ་བ་བཞུགས་སོ།། 





༄༅༅།། ན་མོ་གུ་རུ་བཛྲ་དྷཱ་རཱ་ཡ། འདིར་དཔལ་གསང་བདེ་འཇིགས་གསུམ་གྱི་བསྙེན་

པའི་སྔོན་འགྲོའ་ིའདོན་ཆ་ནག་འགྲོས་སུ་འགོད་པ་ལ། མཚམས་ཀྱི་ཉིན་སྔ་དྲོའ་ིཆར་གནས་ཁང་གི་ཕྱི་ནང་

ཕྱག་བདར་བྱེད་པ་ནས་མཆོད་གཏོར་འདུ་བྱ་བའི་བར་བསྙེན་ཡིག་གཞུང་དུ་གསལ་བ་ལྟར་ལ། གཞན་ཡང༌། 

མཚམས་ཐོའ་ིལྷ་ལ་འབུལ་རྒྱུའི་མཆོད་པ་དང་དཀར་གཏོར་ཟླུམ་པོ་པད་འདབ་བཞི་པ་ཅན། གཞི་བདག་

གཏོར་མ། བགེགས་གཏོར། མེ་ཕོར། གུ་གུལ། ཡུངས་ཀར། ལྕེ་ལྡེ། ལས་བུམ། རྡོར་དྲིལ། འཐོར་འབྲུ་སོགས་

ཉེར་མཁོ་རྣམས་འདུ་བྱས། ཕྱི་དྲོ་ཀླུང་ལ་གྲིབ་སོ་བབ་ཅིང་གྲིབ་མ་རི་སྐེད་ལ་མ་སླེབ་གོང་དེར་སྟན་ལ་འདུག་

ནས་ཀུན་སློང་བཅོས་ཏེ་སྐྱབས་སེམས་རྒྱུད་དང་འདྲེས་ངེས་བྱས་ལ། རང་ཉིད་སྐད་ཅིག་དཀྲོང་བསྐྱེད་ཀྱིས་

ལྷར་གསལ་བཏབ་སྟེ། བསང་ཆུ་སྒྲུབ་པ་ནི། བུམ་པ་ཧྲཱིཿཥྚྲཱིཿའམ་བིགྷྣཱནྟ་ཀྲྀཏ་སོགས་ལས་སྔགས་ཀྱིས་

བསངས། སྭ་བྷཱ་ཝས་སྦྱངས། སྟོང་པ་ཉིད་དུ་གྱུར། སྟོང་པའི་ངང་ལས་བཾ་ལས་བྱུང་བའི་རིན་

པོ་ཆེའི་བུམ་པ་དཀར་པོ་ལྟོ་བ་ཆེ་བ། མགྲིན་པ་རིང་བ། མཆུ་འཕྱང་བ་ལ་སོགས་པའི་

མཚན་ཉིད་ཐམས་ཅད་དང་ལྡན་པའི་ནང་དུ་ཉི་མའི་དཀྱིལ་འཁོར་གྱི་སྟེང་དུ་ཧཱུཾ་ཡིག་གི་

མཐར་བཟླས་བྱའི་སྔགས་ཕྲེང་གི་བསྐོར་བ་ལས་བདུད་རྩིའི་རྒྱུན་བབས། བསང་ཆུ་ལ་

ཐིམ་པས་མཆོད་རྫས་རྣམས་ཀྱི་བགེགས་དང་མ་དག་པ་སེལ་བའི་ནུས་པ་དང་ལྡན་པར་

གྱུར༑ ལས་སྔགས་ཅི་འགྲུབ་བཟླས་ལ་བསང་ཆུ་བསྒྲུབ། དེ་ནས་བསང་ཆུ་གཏོར་ལ་ནང་མཆོད་གཉིས་དང༌། 

བསང་ཆུ་དང་ནང་མཆོད་གཉིས་ཀ་གཏོར་ལ་མཆོད་གཏོར་རྣམས་སྒྲུབ་ཐབས་ལྟར་བྱིན་གྱིས་བརླབ། དེ་ནས་

སྒྲུབ་ཁང་གི་སྒོའ་ིཕྱི་ནང་གི་མཚམས་ལྟ་བུ་ནས་བགེགས་གཏོར་དང་གཞི་བདག་གཏོར་མ་སྤྱི་འགྲོ་ལྟར་རྒྱས་

པའམ་བསྡུས་པ་ལ་མོས་ན། བགེགས་གཏོར་ལས་སྔགས་ཀྱིས་བསངས། སྭ་བྷཱ་ཝས་སྦྱངས། སྟོང་པའི་

ངང་ལས་བྷྲཱུཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བའི་ནང་དུ་ཨོཾ་ལས་བགེགས་ཀྱི་

གཏོར་མ་ཟག་པ་མེད་པའི་བདུད་རྩིའི་རྒྱ་མཚོ་ཆེན་པོར་གྱུར། ཨོཾ་ཨཱཿཧཱུཾ། ལན་གསུམ། རང་

གི་ཐུགས་ཀའི་ས་བོན་ལས་འོད་ཟེར་འཕྲོས། བསྙེན་སྒྲུབ་བྱ་བ་ལ་བར་དུ་གཅོད་པའི་



གསང་བདེ་འཇིགས་གསུམ་གྱི་བསྙེན་ཡིག4

བགེགས་ཀྱི་ཚོགས་རྣམས་མདུན་དུ་བཀུག་པར་གྱུར། ཨོཾ་སརྦ་བིགྷྣཱན་ན་མཿསརྦ་ཏ་ཐཱ་ག་

ཏ་བྷྱོ་བི་ཤྭ་མུ་ཁེ་བྷྱ་སརྦ་ཏངྑཾ་ཨུཏྒ་ཏེ་སྥ་ར་ཎ་ཧི་མཾ་ག་ག་ན་ཁཾ་གྲིཧྣ་དཾ་བ་ལིཾ་ཏ་ཡེ་སྭཱཧཱ། 

ལན་གསུམ་གྱིས་གཏོར་མ་བསྔོ། ཨོཾ་སུམྦྷ་ནི་སུམྦྷ་ཧཱུཾ། ཨོཾ་གྲིཧྣ་གྲིཧྣ་ཧཱུཾ། ཨོཾ་གྲིཧྣཱ་པཱ་ཡ་གྲིཧྣཱ་པཱ་ཡ་

ཧཱུཾ༑ ཨོཾ་ཨཱ་ན་ཡ་ཧོ་བྷ་ག་ཝན་བིདྱཱ་རཱ་ཛཱ་ཧཱུཾ་ཕཊ། ལན་གསུམ་གྱིས་ཏིང་ལོ་ཆང་བུ་དང་བཅས་པ་

བསྔོ༑ དེ་ནས། ན་མོ་རྩ་རྒྱུད་ཀྱི་དཔལ་ལྡན་བླ་མ་དམ་པ་རྣམས་དང་ཡི་དམ་སངས་རྒྱས་བྱང་

སེམས་དཔའ་བོ་མཁའ་འགྲོ་ཆོས་སྐྱོང་སྲུང་མ་སྤྱི་དང། ཁྱད་པར་དུ་ཡང་བཅོམ་ལྡན་འདས་

འཇམ་དཔལ་གཤིན་རྗེ་གཤེད། ཅེས་པའམ། དཔལ་འཁོར་ལོ་སྡོམ་པའམ། དཔལ་གསང་བ་

འདུས་པའི་ལྷ་ཚོགས་འཁོར་དང་བཅས་པའི་བདེན་པའི་མཐུ་ལ་བརྟེན་ནས་བདག་གིས་

གནས་འདིར་བསྙེན་སྒྲུབ་ཟབ་མོ་བྱེད་པ་ལ་བར་དུ་གཅོད་པར་རྩོམ་པའི་བགེགས་ཀྱི་

ཚོགས་ཐམས་ཅད་མཆོད་སྦྱིན་གྱི་གཏོར་མ་འདིས་ཚིམ་པར་གྱིས་ལ། གནོད་པ་དང་

གདུག་པའི་སེམས་ཞི་ཞིང༌། ཞི་བ་དང་ཕན་པའི་སེམས་དང་ལྡན་པས་རང་རང་སོ་སོའ་ི

གནས་སུ་སོང་ཞིག །ཨོཾ་སུམྦྷ་ནི་དང༌། ལས་སྔགས་དྲག་ཏུ་བརྗོད། གུ་གུལ་གྱིས་བདུག །ཡུངས་ཀར་

གྱིས་བྲབ། རོལ་མོའ་ིསྒྲ་དྲག་པོ་དང་བཅས་གཏོར་མ་རྒྱང་རིང་དུ་བསྐྱེལ་ཞིང་བསྙེན་སྒྲུབ་བྱེད་པ་ལ་མི་དགའ་

བའི་ནག་ཕྱོགས་པ་རྣམས་གཞན་དུ་བསྐྲད་པའི་དམིགས་པ་བརྟན་པོ་བྱ། སྐབས་དེར་སྔར་གྱི་གད་སྙིགས་

རྣམས་ཀྱང་གླུད་ཀྱི་ཚུལ་དུ་ཕྱི་རོལ་དུ་དོར། རང་གི་ཐུགས་ཀའི་ཧཱུཾ་ལས་སོགས་ཐུན་མོང་བའི་སྲུང་

འཁོར་བསྒོམ་སྟེ། མཚམས་འོག་ཏུ་འཇོག་དགོས་རྣམས་དེའི་ནང་དུ་ཡོད་པར་བསམ། བདེ་མཆོག་སྐབས་

དེའི་གཞུང་ནས་བཤད་པའི་སྲུང་འཁོར་བསྒོམ་པ་དང༌། རང་གི་ལུས་ཀྱི་གནས་རྣམས་སུ་གོ་ཆའི་སྔགས་

བཀོད་དེ་བདག་བསྲུང་བ་བཅས་བྱས་ན་ལེགས་ཤིང༌། མ་གྲུབ་ཀྱང་སྲུང་འཁོར་སྤྱི་འགྲོ་ལྟར་དང༌། བདག་

བསྲུང་འོག་ནས་འབྱུང་བས་ཆད་སྐྱོན་དུ་མི་འགྱུར་རོ།། དེ་ནས། གཞི་བདག་གཏོར་མ། ཨ་མྲ་ྀཏས་བསངས། 

སྭ་བྷཱ་ཝས་སྦྱངས། སྟོང་པའི་ངང་ལས་བྷྲཱུཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བའི་

ནང་དུ་ཨོཾ་ལས་གཏོར་མ་དྭངས་ཤིང་ཐོགས་པ་མེད་པའི་ཡེ་ཤེས་ཀྱི་བདུད་རྩིའི་རྒྱ་མཚོ་



སང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ།  5

ཆེན་པོར་གྱུར། ཨོཾ་ཨཱཿཧཱུཾ། ལན་གསུམ་གྱིས་བྱིན་གྱིས་བརླབ། སམྦྷ་ར་ལན་གསུམ་གྱིས་བསྔོ། བདེ་

གཤེགས་བཞིའི་མཚན་བརྗོད། ཕུན་ཚོགས་འདོད་ཡོན་ལྔ་ལྡན་པའི།། བདུད་རྩིའི་རྒྱ་མཚོའི་

གཏོར་མ་འདི།། དཀར་པོའ་ིཕྱོགས་ལ་དགའ་བ་ཡི།། ཡུལ་ལྷ་གཞི་བདག་རྣམས་ལ་

འབུལ༑༑ བཞེས་ནས་རུ་ང་མ་མཛད་པར།། སྡོངས་གྲོགས་གནས་པོ་བཟང་པོ་མཛོད།། 

བདག་གི་བསམ་པའི་སྟོབས་དང་ནི།། ཞེས་སོགས་བདེན་སྟོབས་བརྗོད་དེ་གཉུག་མར་གནས་པའི་

དཀར་ཕྱོགས་པ་རྣམས་ལ་བསྙེན་སྒྲུབ་ལ་བར་ཆད་མི་འབྱུང་བའི་ཕྱིར་དཀར་གཏོར་བསྔོས་ལ་འཕྲིན་བཅོལ་

བྱ༑ དེ་ནས། སྒྲུབ་ཁང་གི་ཕྱི་རོལ་ཏུ་ཕྱོགས་བཞིར་ཐོ་བཞིའམ། སྟབས་མ་བདེ་ན་སྒོ་དྲུང་དུ་ཐོ་ལྕོག་དཀར་པོ་

པདྨའི་གདན་ཅན་ཕྱོགས་བཞིར་ཤར་ནས་རིམ་པ་བཞིན། དྷྲ་ྀབི་བི་བཻ་རྣམས་བྲིས་པ་ཞིག་བརྟན་པར་བཞག་

པའི་མདུན་དུ། སྔར་བཤད་པ་ལྟར་གྱི་གཏོར་མ་དང༌། མཆོད་པ་བཤམ། རང་ཡི་དམ་གྱི་ང་རྒྱལ་དང་ལྡན་པས། 

མཆོད་པ། ཨོཾ་བཛྲ་ཨ་མྲྀ་ཏ་ཀུཎྜ་ལི་ཧ་ན་ཧ་ན་ཧཱུཾ་ཕཊ་ཀྱིས་མ་དག་པ་བསངས། སྭ་བྷཱ་ཝས་སྦྱངས། 

སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་

དུ་ཞུ་བ་ལས་བྱུང་བའི་མཆོད་ཡོན། ཞབས་བསིལ། མེ་ཏོག །བདུག་སྤོས། སྣང་གསལ། དྲི་

ཆབ༑ ཞལ་ཟས། རོལ་མོ་རྣམས་དྭངས་ཤིང་ཐོགས་པ་མེད་པ་ནམ་མཁའ་དང་མཉམ་པར་

གྱུར༑ ཨོཾ་ཨརྒྷཾ་ཨཱཿཧཱུཾ། ནས། ཤཔྟ་ཨཱཿཧཱུཾ་གི་བར་བྱ་རྒྱུད་ལྟར་བྱིན་གྱིས་བརླབ། གཏོར་མ། ཨ་མྀྲ་ཏས་

བསངས། སྭ་བྷཱ་ཝས་སྦྱངས། སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་

བའི་ནང་དུ་ཨོཾ་འོད་དུ་ཞུ་བ་ལས་བྱུང་བའི་གཏོར་མ་ཟག་པ་མེད་པའི་ཡེ་ཤེས་ཀྱི་བདུད་

རྩིའི་རྒྱ་མཚོ་ཆེན་པོར་གྱུར། ཨོཾ་ཨཱཿཧཱུཾ། ལན་གསུམ་གྱིས་བྱིན་གྱིས་བརླབ། ཐོ་ཡོར་ལ་ལས་བུམ་གྱི་

ཆུ་འཐོར་ཞིང་ལས་སྔགས་ཀྱིས་བསངས། སྭ་བྷཱ་ཝས་སྦྱངས། སྟོང་པའི་ངང་ལས་པད་ཟླའི་སྟེང་དུ་

ཐོ་རྣམས་སྐད་ཅིག་གིས་རྒྱལ་པོ་ཆེན་པོ་བཞིའི་སྐུར་བཞེངས་པར་གྱུར་པ་ནི། རྒྱལ་ཆེན་

ཡུལ་འཁོར་སྲུང་སྐུ་མདོག་དཀར་པོ་ཞལ་གཅིག་ཕྱག་གཉིས་ཀྱིས་པི་ཝང་སྒྲེང་བ། 

འཕགས་སྐྱེས་པོ་སྔོན་པོ་གཡས་རལ་གྲི་འཕྱར་ཞིང༌། གཡོན་སྡིགས་མཛུབ་མཛད་པ། 



གསང་བདེ་འཇིགས་གསུམ་གྱི་བསྙེན་ཡིག6

སྤྱན་མི་བཟང་དམར་པོ་གཡས་མཆོད་རྟེན་དང༌། གཡོན་སྦྲུལ་ཞགས་འཛིན་པ། རྣམ་ཐོས་

སྲས་སེར་པོ་གཡས་རྒྱལ་མཚན་དང༌། གཡོན་ནེའུ་ལེ་བསྣམས་པ། བཞི་ཀའང་དར་སྣ་

ཚོགས་ཀྱི་ན་བཟའ་གསོལ་བ། རིན་པོ་ཆེ་སྣ་བདུན་གྱིས་བརྒྱན་ཅིང་རྒྱལ་པོ་རོལ་པའི་

སྟབས་ཀྱིས་བཞུགས་པའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་

གྱུར༑ རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས། རི་རབ་ཀྱི་ཕྱོགས་བཞི་ནས་རྒྱལ་

ཆེན་བཞི་འཁོར་དང་བཅས་པ། ཨོཾ་བཛྲ་ས་མཱ་ཛཿ ཛཿཧཱུཾ་བཾ་ཧོཿ གཉིས་སུ་མེད་པར་གྱུར། 

ཅེས་བསྐྱེད་ལ། རྒྱལ་ཆེན་སྡེ་བཞི་འཁོར་བཅས་ལ།། ཡིད་འོང་མཆོད་པའི་ཚོགས་རྣམས་

དང༌༑༑ མཆོད་སྦྱིན་གཏོར་མ་འདི་འབུལ་གྱིས།། བཞེས་ལ་མཚམས་གཅོད་འཕྲིན་ལས་

མཛོད༑༑ རྒྱལ་པོ་ཆེན་པོ་སྡེ་བཞིའི་ལྗགས་འོད་ཟེར་གྱི་སྦུ་གུས་གཏོར་མའི་བཅུད་དྲངས་ཏེ་

གསོལ་བར་གྱུར། དྷྲི་ཏ་རཥྚ་ཡ། བི་རུ་དྷྲ་ཀ་ཡ། བི་རུ་བཀྵ་ཡ། བཻ་ཤྲ་མ་ཎ་ཡ། མཧཱ་རཱ་ཛཱ་ས་

པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་ཁཱ་ཧི། གསུམ་དང༌། ཨ་ཀཱ་རོ་གསུམ་གྱིས་གཏོར་མ་འབུལ། 

ཨོཾ་མཧཱ་རཱ་ཛཱ་ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། ཤཱཀྱ་སེངྒེའི་སྤྱན་སྔ་རུ།། བསྟན་དང་

བསྟན་འཛིན་སྐྱེས་བུ་རྣམས།། སྲུང་ཞིང་སྐྱོབ་པར་ཞལ་བཞེས་པའི།། རྒྱལ་ཆེན་བཞི་ལ་

ཕྱག་འཚལ་བསྟོད།། ཅེས་བསྟོད། བདག་གི་དགེ་བའི་བྱ་བ་འདི།། ཇི་སྲིད་ལེགས་པར་གྲུབ་

ཀྱི་བར།། ཕྱི་ནང་འགལ་རྐྱེན་ཀུན་ཞི་ཞིང༌།། མཐུན་རྐྱེན་འགྲུབ་པའི་འཕྲིན་ལས་མཛོད།། 

ཅེས་མེ་ཏོག་གཏོར་ལ་འདོད་དོན་ཞུ་ཞིང་ཡིག་བརྒྱ་དང༌། ཡེ་དྷརྨཱས་བརྟན་བཞུགས་དང་བཀྲ་ཤིས་བྱའོ།། དེ་

ནས་ནང་དུ་འོང་སྟེ་གནས་ཁང་ལ་བསང་ཆུ་དང་ནང་མཆོད་གཏོར། ཧྲཱིཿཥྚྲཱིཿསོགས་ལས་སྔགས་ཀྱིས་

བསངས། སྭ་བྷཱ་ཝས་སྦྱངས། སྟོང་པའི་ངང་ལས་རང་གི་ཐུགས་ཀའི་ཧཱུཾ་ལས་འོད་ཟེར་འོག་ཏུ་

འཕྲོས་པས། རྡོ་རྗེའི་ས་གཞི། ཞེས་པ་ནས། མེ་དཔུང་ཕྱོགས་བཅུར་འཕྲོ་བར་གྱུར། ཅེས་བརྗོད་

ལ་བསྲུང་འཁོར་བསྒོམས་ནས་གནས་ཁང་བྱིན་གྱིས་བརླབ། དེ་ནས་གདན་བྱིན་གྱིས་བརླབ་པ་ནི། གཡོན་

དྲིལ་བུ་འཛིན་པས་མཉམ་བཞག །གཡས་རྡོ་རྗེ་འཛིན་པས་ས་གནོན་གྱིས་གདན་ལ་རེག་སྟེ། མཚམས་



སང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ།  7

སྟན་འོག་དབང་ཆེན་གསེར་གྱི་ས་གཞི་ལ་ཐུག་གི་བར་སྲ་ཞིང་འཐས་པ་རྡོ་རྗེའི་རང་

བཞིན་དུ་གྱུར། ཨོཾ་ཨཱཿབཛྲ་ཨ་ས་ན་ཧཱུཾ་སྭཱཧཱ། ཞེས་ལན་བདུན་ཙམ་བརྗོད་ལ་རྡོ་རྗེའི་རང་བཞིན་དུ་

གྱུར་པར་བསམ་སྟེ་སྟོན་པས་རྒྱ་གར་རྡོ་རྗེ་གདན་དུ་ཕྱི་ནང་གི་བདུད་བཅོམ་པའི་རྣམ་ཐར་དྲན་པར་བྱ། དེ་

ནས་ཕྱོགས་སམ་གནས་བསྲུང་བ་ནི། རང་ཉིད་ལྷར་གསལ་བའི་སྐུ་ལས་འོད་ཟེར་དང༌། ཁྲོ་བོའ་ི

ཚོགས་དཔག་ཏུ་མེད་པ་སྤྲོས་ཏེ་ཐོས་བསམ་སྒོམ་སྒྲུབ་བྱེད་པ་ལ་བར་དུ་གཅོད་པའི་

བགེགས་ཐམས་ཅད་བསྐྲད་པར་གྱུར། ཅེས་བརྗོད་ལ་དོན་བསམ་བཞིན་དུ་ཤར་ནས་བཟུང་ཕྱོགས་

བཞིར་རིམ་པ་བཞིན་དུ་མཐེབ་མཛུབ་ཀྱིས་སེ་གོལ་གཏོག་ཅིང༌། ཨོཾ་སུམྦྷ་ནི་ཞེས་སོགས་སྔགས་ཚན་པ་

བཞི་ལན་གསུམ་བརྗོད། དེ་ཡང་འཇིགས་གསང་ལ་ལག་པ་གཡས་པས་སེ་གོལ་གཡས་སྐོར་དང༌། བདེ་

མཆོག་ལ་གཡོན་པས་གཡོན་སྐོར་བྱེད། ཧྲཱིཿཥྚྲཱིཿསོགས་ལས་སྔགས་མང་དུ་བརྗོད་དེ་བདག་དང་གནས་དང་

ཡོ་བྱད་ལ་སྔགས་ཡུངས་སམ། འཐོར་ནས་དང༌། བསང་ཆུ། ནང་མཆོད་བཅས་གཏོར་ལ་སླར་ཡང་བགེགས་

བསྐྲད་ཅིང་བསྲུང༌། དེ་ལྟར་གནས་བསྲུང་བའི་མཇུག་ཏུ་སླར་ཡང༌། རང་གི་ཐུགས་ཀའི་ཧཱུཾ་ལས་ཞེས་

སོགས་ཀྱི་སྲུང་འཁོར་གོང་བཞིན་བསྒོམ། དེ་ནས་བདག་ཉིད་བསྲུང་བ་ནི། རང་གི་སྤྱི་བོར་ཨོཾ་ལས་

འཁོར་ལོ་དཀར་པོའ་ིལྟེ་བར་ཨོཾ་གྱིས་མཚན་པ། མགྲིན་པར་ཨཱཿལས་པདྨ་དམར་པོའ་ིལྟེ་

བར་ཨཱཿས་མཚན་པ། ཐུགས་ཀར་ཧཱུཾ་ལས་རྡོ་རྗེ་སྔོན་པོའ་ིལྟེ་བར་ཧཱུཾ་གིས་མཚན་པར་

གྱུར༑ ཅེས་བརྗོད་ལ་སྤྱི་མགྲིན་སྙིང་ག་གསུམ་དུ་གཡས་རྡོ་རྗེ་དང་བཅས་པའི་སྲིན་མཛུབ་ཀྱིས་བདུད་རྩིའི་

ཆུས་རེག་པའམ། གཡོན་པའི་མཐེབ་སྲིན་གྱིས་ནང་མཆོད་བླངས་པས་ཐིག་ལེ་རེ་བྱས་ལ། ཨོཾ་ཨཱཿཧཱུཾ། ལན་

གསུམ་བརྗོད། དེ་ལྟར་ཡིག་འབྲུ་རྣམས་ལས་འོད་ཟེར་འཕྲོས་པས་ཕྱོགས་བཅུའི་སངས་རྒྱས་

བྱང་སེམས་རྣམས་ཀྱི་སྐུ་གསུང་ཐུགས་ཀྱི་བྱིན་རླབས་ཐམས་ཅད་རྡོ་རྗེ་གསུམ་གྱི་ལྷ་དང་

འོད་ཟེར་གྱི་རྣམ་པར་བཀུག་ནས་རང་གི་གནས་གསུམ་དུ་ཐིམ་པས་སྒོ་གསུམ་རྡོ་རྗེ་

གསུམ་གྱི་བདག་ཉིད་དུ་བྱིན་གྱིས་བརླབས་པར་གྱུར། ཅེས་དོན་དེ་ལྟར་བསམ་ལ་བདག་ཉིད་ཀྱི་

སྒོ་གསུམ་བསྲུང༌། སྐབས་འདིར་ཡང་སྲུང་འཁོར་བསྒོམ་དགོས་ཤིང༌། ཕྱི་མ་གཉིས་ལ་བསངས་སྦྱངས་



གསང་བདེ་འཇིགས་གསུམ་གྱི་བསྙེན་ཡིག8

སོགས་མི་དགོས་པར་སྔར་ཡོད་གསལ་འདེབས་ཀྱི་ཚུལ་དུ་ནན་ཏན་བསྒོམ་པ་ཡིན་ནོ།། དེ་ཡང་འདི་དག་གི་

སྐོར་ལ་རྒྱུད་སྡེ་རང་རང་ནས་དམིགས་བསལ་མི་འདྲ་བའི་ཁྱད་པར་བཤད་པ་ཡོད་ན་དེ་དག་ཀྱང་གྲུབ་ན་

ལེགས་ཤིང༌། སྤྱིར་བཏང་དུ་རྒྱུད་སྡེ་འོག་མར་བསང་བ་ཐམས་ཅད་ལ་བུམ་ཆུ་འཐོར་ཞིང་ཨ་མྲྀ་ཏ་སོགས་

རང་རང་གི་ལས་སྔགས་ཀྱིས་བསང་དགོས་པ་དང༌། ནང་མཆོད་མི་དགོས་པའི་ཁྱད་པར་ཙམ་ལས་མཚམས་

གང་བྱེད་ཀྱང་སྔོན་འགྲོའ་ིའདོན་ཆ་འདིས་ཀྱང་མི་རུང་བ་མེད་དོ།། དེས་སྔོན་འགྲོའ་ིསྐོར་རྣམས་ལེགས་པར་

གྲུབ་པས་ཅུང་ཟད་ངལ་གསོ་ཞིང༌། དེ་ནས་བླ་མའི་རྣལ་འབྱོར་དང་རྡོར་སེམས་བསྒོམ་བཟླས་སོགས་ལ་

འབད༑ དེ་ནས་ཐུན་དངོས་གཞིའི་འགོ་རང་རང་གི་གཞུང་ནས་བཤད་པའི་དུས་ཚོད་ལ་བབ་པ་ན་འཛུགས་པ་

ཡིན་ནོ།། དེ་ནས་བསྙེན་པའི་བཟླས་གྲངས་སོང་བ་ན་སྔ་ཐུན་མདོར་བསྡུས་ཤིག་གི་མཇུག་ཏུ། མཚམས་ཐོའ་ི

མདུན་དུ་མཆོད་གཏོར་གསར་པ་བཤམས་པ་བྱིན་གྱིས་བརླབས་ཏེ། རྒྱལ་པོ་ཆེན་པོ་སྡེ་བཞིའི་ལྗགས་

འོད་ཟེར་གྱི་སྦུ་གུས། ཞེས་པ་ནས། རྒྱལ་ཆེན་བཞི་ལ་ཕྱག་འཚལ་བསྟོད།། ཅེས་པའི་བར་བརྗོད་

ལ༑ མཆོད་ཅིང་བསྟོད། ཡིག་བརྒྱས་ཆད་ལྷག་སྦྱང༌། མ་རྙེད་ཡོངས་སུ་མ་ཤེས་དང༌།། ཞེས་སོགས་

ཀྱིས་བཟོད་པར་གསོལ། རྒྱལ་ཆེན་བཞི་པོ་འཁོར་བཅས་ཀྱིས།། སྟོངས་གྲོགས་འཕྲིན་ལས་

བསྒྲུབས་པ་ལེགས།། རང་གི་གནས་སུ་གཤེགས་ནས་ཀྱང༌།། ཇི་བཞིན་དུས་སུ་འདིར་

སྤྱོན་ཅིག །བཛྲ་མུཿ ཡེ་ཤེས་པ་རང་བཞིན་གྱི་གནས་སུ་གཤེགས་ཤིང༌། དམ་ཚིག་པ་རང་

ལ་ཐིམ་པར་གྱུར། ཅེས་གཤེགས་གསོལ་བྱ་ཞིང་མཆོད་གཏོར་གཤེགས། ཐོ་དབེན་པར་བསྡུའོ།། ཞེས་

གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ་མཚམས་གང་བྱེད་ཀྱང་འཁྱེར་བདེ་བར་

བཀོད་པ་ཤེལ་དཀར་མེ་ལོང་ཞེས་བྱ་བ་འདི་ཡང་གྱི་ན་བ་ཐུབ་མིང་པས་བསྒྲིགས་པའི་ཡི་གེ་པ་ནི་དགེ་སློང་

ཐུབ་བསྟན་ཆོས་འཛིན་གྱིས་བགྱིས་པ་དགེ་ལེགས་སུ་གྱུར་ཅིག །སརྦ་མངྒ་ལཾ།།



༄༅།། དཔལ་གསང་བདེ་འཇིགས་གསུམ་གྱི་བསྙེན་པ་ཇི་ལྟར་

བྱ་ཚུལ་གྱི་ཡི་གེ་དངོས་གྲུབ་རིན་ཆེན་འདྲེན་

པའི་གྲུ་གཟིངས་ཞེས་བྱ་བ་

བཞུགས་སོ།། 

༄༅།། ན་མོ་གུ་རུ་བཛྲ་དྷཱ་ར་ཡ། རབ་འབྱམས་རྒྱལ་བའི་སྐུ་གསུང་ཐུགས་ཀྱི་

གསང་བ་ཀུན་འདུས་རིགས་བརྒྱའི་ཁྱབ་བདག་རྡོ་རྗེ་འཆང༌།། བརྟན་གཡོའ་ིའཁོར་ལོ་

སྒྲིབ་བྲལ་བདེ་སྟོང་ངོ་བོར་སྡོམ་མཛད་ཁྱབ་བདག་དཔལ་ལྡན་ཧེ་རུ་ཀཿ །བདེ་སྟོང་རྡོ་རྗེ་

སྒྲིབ་གཉིས་འཇིགས་བྱེད་ཁྱད་ཆོས་ལྔ་ལྡན་ཕྱི་ནང་གསང་བའི་གཤིན་རྗེའི་གཤེད།། རྣམ་

གསུམ་དབྱེར་མེད་དྲིན་ཅན་བླ་མ་འདབ་བརྒྱད་སྙིང་དབུས་གཉུག་མའི་སེམས་དང་གཉིས་

མེད་རོལ།། གང་ཐུགས་ལས་འོངས་ཟབ་གསང་བདུད་རྩི་ལོངས་སུ་སྤྱོད་དང་འགྱེད་པ་ལ།། 

ཆོས་བདག་གནས་གསུམ་མཁའ་འགྲོ་ཆོས་སྐྱོང་ཁྱད་པར་བཀའ་སྡོད་རྣམ་གསུམ་གྱིས།། 

བརྩེ་བའི་ཐུགས་དང་དགྱེས་པའི་གར་གྱིས་དམ་ལྡན་བུ་བཞིན་སྐྱོང་མཛོད་ལ།། བཤད་སྒྲུབ་

བསྟན་པ་ཕྱོགས་བཅུར་སྤེལ་བའི་རྣམ་བཞིའི་འཕྲིན་ལས་གཡེལ་མེད་མཛོད།། གང་ཞིག་

བཤེས་གཉེན་མཁས་པའི་དེད་དཔོན་ལེགས་བསྟེན་ཏེ།། ལྷག་ལྷར་བསྙེན་ཞིང་སྒྲུབ་པའི་

རྒྱ་མཚོ་ཆེར་ཞུགས་ནས།། མཆོག་ཐུན་དངོས་གྲུབ་རིན་ཆེན་དོན་གཉེར་འགའ་མཆིས་ན།། 

སྐལ་ལྡན་དེ་དག་ལེགས་བཤད་གྲུ་ཆེན་འདིར་ཞུགས་ཤིག །

དེ་ལ་འདིར་རྒྱལ་བ་རྡོ་རྗེ་འཆང་གིས་རྒྱུད་སྡེའི་མཐར་ཐུག་པ་རྣམས་ལས་གསུངས་



གསང་བདེ་འཇིགས་གསུམ་གྱི་བསྙེན་ཡིག10

ཤིང༌༑ འཕགས་བོད་ཀྱི་པཎ་གྲུབ་རྩོད་མེད་དུ་མ་ལས་རིམ་པར་བརྒྱུད་དེ། ཁམས་གསུམ་

ཆོས་ཀྱི་རྒྱལ་པོ་ཙོང་ཁ་པ་ཆེན་པོ་ལ་བཀའ་བབས་ཤིང་ཐུགས་དམ་ལྷག་ལྷའི་གཙོ་བོར་

མཛད་པ་ནས་ཉེ་བར་བཟུང༌། རང་ཅག་དཔལ་མཉམ་མེད་རི་བོ་དགེ་ལྡན་པའི་རིང་ལུགས་

འཛིན་པ་རྣམས་ཀྱི་ཡི་དམ་གྱི་གཙོ་བོ་ནི་གསང་བདེ་འཇིགས་གསུམ་ཉིད་ཡིན་པར་རྗེ་

བཙུན་གྱིས་རྗེ་ཉིད་ལ་གསུངས་པ་ལྟར་གང་གི་ལམ་ལ་ཕ་མའི་རྒྱུད་ཀྱི་ཉམས་ལེན་གྱི་གནད་

ཀྱི་སྙིང་པོ་སྒྱུ་ལུས་དང་འོད་གསལ་གྱི་ཟབ་གནད་གསལ་རྒྱས་ཚང་ཞིང༌། དེས་ན་སྒྱུ་འོད་

ཟུང་འཇུག་གི་རྟོགས་པ་མྱུར་དུ་རྒྱུད་ལ་བསྐྱེད་པར་མཛད་པ་དཔལ་གསང་བདེ་གཉིས་དང༌། 

མཆོག་དང་ཐུན་མོང་གི་དངོས་གྲུབ་སྩོལ་བ་ལ་ཡི་དམ་གྱི་ལྷ་གཞན་ལས་ཁྱད་ཆོས་ཆེན་པོ་

ལྔས་ཁྱད་པར་དུ་འཕགས་པའི་སྒོ་ནས་བྱིན་རླབས་ཀྱི་ཚན་ཁ་ཤིན་ཏུ་ཆེ་ཞིང་མྱུར་བ་དཔལ་

རྡོ་རྗེ་འཇིགས་བྱེད་དེ། དེ་ལྟར་ན་དཔལ་གསང་བདེ་འཇིགས་གསུམ་གྱི་བསྙེན་སྒྲུབ་ཚད་དུ་

འཁྱོལ་བ་བྱས་ན་གནས་སྐབས་བསྟན་འགྲོའ་ིདོན་དུ་ལས་བཞི་ལྷུན་གྱིས་གྲུབ་སྟེ། ཚང་ལ་

མ་ནོར་བའི་བསྟན་པའི་སྙིང་པོ་རང་གཞན་གྱི་རྒྱུད་ལ་རྒྱས་པར་བྱེད་ནུས་པ་སོགས་ཆོས་

མཐུན་གྱི་འདོད་དོན་ཡིད་བསམ་ལྟར་འགྲུབ་པ་དང༌། མཐར་ཐུག་ཟུང་འཇུག་རྡོ་རྗེ་འཆང་གི་

གོ་འཕང་ཡང་སྙིགས་དུས་ཀྱི་ཚེ་འདི་ཉིད་ལ་གེགས་དང་ཉེར་འཚེ་མེད་པར་འཐོབ་པར་ནུས་

ལ༑ གལ་ཏེ་བསོད་ནམས་ཆུང་བའམ་གཡེང་བའི་དབང་གིས་ཚེ་འདིར་ལམ་གྱི་རྟོགས་པ་

མཐར་ཕྱིན་པ་མ་བྱུང་ཡང་ཇི་སྲིད་འཚོའི་བར་དུ་བསྒོམ་བཟླས་ལ་བརྩོན་པར་བྱས་ན་འདི་

ཕྱི་བར་དོ་ཚེ་རབས་ཀྱི་ཕྲེང་བ་ཀུན་ཏུ་བླ་མ་ལྷས་རྗེས་སུ་བཟུང་སྟེ། སྐྱེ་བ་བདུན་ནམ་བཅུ་

དྲུག་ཚུན་ཆད་ལ་སངས་རྒྱས་ཀྱི་གོ་འཕང་འཐོབ་པར་ནུས་པའི་རྟེན་འབྲེལ་རྨད་དུ་བྱུང་བ་

འགྲིག་པར་འགྱུར་བ་སོགས་དགོས་པ་དང་ཕན་ཡོན་ཤིན་ཏུ་ཆེ་བས། དེས་ན་ད་ལྟ་དལ་

འབྱོར་གྱི་མི་ལུས་ཐོབ། སངས་རྒྱས་ཀྱི་བསྟན་པ་དང་མཇལ། ཁྱད་པར་དུ་དངོས་གྲུབ་ཀྱི་

གཏེར་དུ་གྱུར་ཅིང་སྒྲུབ་ཐག་ཉེ་བའི་ལྷག་པའི་ལྷ་འདི་ལྟ་བུ་སྒྲུབ་ཏུ་ཡོད་པ་ནི་ཤིན་ཏུ་རྙེད་

དཀའ་ཞིང་དོན་ཆེ་བ་ཤེས་པར་བྱས་ལ། བདག་ལེགས་སུ་འདོད་པ་རྣམས་ཀྱིས་ཤ གས་

དྲག་ལ་རྒྱུན་རིང་བའི་བརྩོན་འགྲུས་ཀྱི་སྒོ་ནས་ལྷག་པའི་ལྷ་མཆོག་འདི་དག་གི་བསྙེན་

སྒྲུབ་ལ་སྒོ་གསུམ་འབད་པ་ཆིག་དྲིལ་དུ་བྱ་བར་རིགས་སོ།། 

དེ་ལ་བསྙེན་པའི་གོ་དོན་ནི། ལྷག་པའི་ལྷའི་སྐུ་གསུང་ཐུགས་རྡོ་རྗེ་གསུམ་རང་གི་

ལུས་ངག་ཡིད་གསུམ་ལ་བསྙེན་པའམ་ཉེ་བར་བྱེད་པའི་རྣལ་འབྱོར་ཞིག་ལ་ཟེར་བ་ཡིན་

ཏེ༑ སློབ་དཔོན་ཞི་བའི་ཡེ་ཤེས་ཀྱིས། “ཇི་སྲིད་ཏིང་འཛིན་སྔགས་དང་ཆོ་གར་ལྡན་པ་

ཡི༑༑’ ལྷ་ཉེ་རྩེ་གཅིག་མཚན་མ་ཐོབ་པ་བསྙེན་པར་གསུངས།།”1 ཞེས་དང༌། སྔགས་རིམ་

ཆེན་མོ་ལས། “སྤྱིར་བསྙེན་པ་ནི་རིམ་པ་གཉིས་ཀ་ལ་བྱ་སྟེ། འདུས་པ་ཕྱི་མ་ལས། ཐུན་

མོང་མཆོག་གི་དབྱེ་བ་ཡི།། བསྙེན་པ་རྣམ་པ་གཉིས་སུ་འདོད།། ཐ་མལ་པ་ནི་རྡོ་རྗེ་བཞི།། 

མཆོག་ནི་ཡན་ལག་དྲུག་རྣམས་སོ།།”2 ཞེས་གསུངས་པས་སོ།། “དེས་ན་དབང་ཐོབ་ནས་

དམ་ཚིག་དང་སྡོམ་པ་ལ་གནས་ཏེ་རིམ་པ་གཉིས་ལ་རིམ་ཅན་དུ་སློབ་པའི་བསྙེན་པ་ནི་

རང་གིས་ལམ་སྒོམ་པ་ཡིན་པས། དབང་དང་རབ་གནས་སོགས་བྱེད་ན་སྒྲུབ་ལ་མི་བྱེད་

ན་འཇོག་པ་ག་ལ་ཡིན།”3 ཞེས་དང༌། “ཐུན་བཞིའི་རྣལ་འབྱོར་ལ་འབད་པའི་སྒོ་ནས་ལྷའི་

ང་རྒྱལ་དང་གསལ་སྣང་སྒྲུབ་པ་ནི་བསྙེན་པའི་གཙོ་བོ་ཡིན་ཏེ། འདི་ཇི་ལྟར་བྱ་བ་རྒྱས་པར་

བསྐྱེད་རིམ་གྱི་སྐབས་སུ་བཤད་པར་བྱའོ།།”4 ཞེས་ལམ་རིམ་གཉིས་སྒོམ་པ་ནི་བསྙེན་

པའི་གཙོ་བོ་ཡིན་པར་གསུངས་པས། དེས་ན་བླ་མའི་མན་ངག་ལ་བརྟེན་ནས་དེ་དག་གི་

༡  སྡེ་བསྟན། རྒྱུད་འགྲེལ། མི། སློབ་དཔོན་ཞི་བའི་ཡེ་ཤེས། རྡོ་རྗེ་འཇིགས་བྱེད་ཀྱི་བསྙེན་པའི་ཆོ་ག ཤོག་གྲངས་༡༥༢བ༤ ལས་བྱུང་བའི་ནང་ནས་

 ཚིག་རྐང་སྔ་མ་ཅུང་མི་འདྲ་སྟེ། ‘ཇི་སྲིད་ཏིང་འཛིན་སྔགས་དང་མཆོད་པར་ལྡན་པ་ཡིས།།’ ཞེས་སོ།། 

༢  རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༡༣༡ན༡ ལས་བྱུང་བ་ཅུང་མི་འདྲ་སྟེ། 

“སྤྱིར་བསྙེན་པ་ནི་རིམ་པ་གཉིས་ཀ་ལ་བྱ་སྟེ། འདུས་པ་ཕྱི་མ་ལས། ཐུན་མོང་མཆོག་གི་དབྱེ་བ་ཡིས།། བསྙེན་པ་རྣམ་པ་གཉིས་སུ་འདོད།། ཐ་མལ་  

པ་ནི་རྡོ་རྗེ་བཞི།། མཆོག་ནི་ཡན་ལག་དྲུག་གིས་སོ།།” ཞེས་སོ།། 

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༡༣༡ན༢ ལས་བྱུང་བ་ཅུང་མི་འདྲ་སྟེ། 

“དེས་ན་དབང་ཐོབ་ནས་དམ་ཚིག་དང་སྡོམ་པ་ལ་གནས་ཏེ་རིམ་པ་གཉིས་ལ་རིམ་ཅན་དུ་སློབ་པའི་བསྙེན་པ་ནི་རང་གི་ལམ་སྒོམ་པ་ཡིན་པས།   

དབང་དང་རབ་གནས་སོགས་བྱེད་ན་སྒྲུབ་ལ་མི་བྱེད་ན་འཇོག་པ་ག་ལ་ཡིན།” ཞེས་སོ།། 

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༡༣༡བ༦

རྣམ་གཞག་རྒྱས་པར་རྗེ་ཡབ་སྲས་དང་རྗེས་འབྲང་ཚད་ལྡན་གྱིས་མཛད་པའི་རྒྱུད་འགྲེལ་

དང༌༑ སྒྲུབ་ཐབས། བསྐྱེད་རྫོགས་ཀྱི་ཡིག་ཆ་རྣམས་ལ་ཐོས་བསམ་གྱི་སྒོ་ནས་ཤེས་པར་

བྱས་ཏེ། ཉམས་སུ་ལེན་དགོས་པས་བསྙེན་པ་ཞེས་པ་སྔགས་བཟླ་བ་ཁོ་ནར་མི་བཟུང་

ངོ༌༑༑ དེ་ལྟ་ནའང་སྐབས་སུ་བབས་པ་གྲངས་བསྙེན་ཡང་ཤིན་ཏུ་གལ་ཆེ་སྟེ། འཕགས་པ་

ལྷས༑ སྙིང་པོ་མདོར་བསགས་ལས། “དཀྱིལ་འཁོར་མཆོག་གི་སློབ་དཔོན་གྱིས།། སྔོན་དུ་

བསྙེན་པ་ལ་འབད་ནས།། དེ་ནས་དཀྱིལ་འཁོར་དེ་ཉིད་ནི།། ཤིན་ཏུ་དུལ་བས་བརྟག་པར་

བྱ༑༑ ལྷ་ནི་མཉེས་པར་མ་བྱས་ན།། བདག་ཉིད་རྣམ་པར་སུན་འབྱིན་ཡིན།།”1 ཞེས་བསྙེན་

པ་སྔོན་དུ་མ་སོང་བར་དབང་དང་བདག་འཇུག་སོགས་ལ་འཇུག་པ་ནི་རང་གིས་རང་

ལ་གནོད་པ་བྱེད་པ་ཡིན་པར་གསུངས་ཏེ། བསྙེན་སོགས་དག་པར་མ་བྱས་པར་དཀྱིལ་

འཁོར་ལས་ལ་ཞུགས་པའི་སྦོམ་པོ་འབྱུང་བ་ལ་དགོངས་པ་ཡིན་པས་ཁེ་ཉེན་ཤིན་ཏུ་ཆེའོ།། 

དཀྱིལ་ཆོག་རྡོ་རྗེ་ཕྲེང་བ་ལས་ཀྱང༌། “ཐམས་ཅད་མཁྱེན་པའི་ལམ་ཤེས་པས།། ‘སྔོན་དུ་

བསྙེན་པས་ཚོགས་གསོག་ཅིང༌།།’ བགེགས་ནི་རྣམ་པར་ཉམས་བྱེད་བྱ། བསྙེན་པ་མེད་

པས་དངོས་གྲུབ་མེད།། དེ་ཕྱིར་རིམ་གཉིས་དེ་ཉིད་རིག །དབེན་པར་ཡང་དག་གནས་ནས་

ནི༑༑ ལྷ་ཡི་འཁོར་ལོ་བསྒོམ་པར་བྱ།། ‘སྐྱོ་ན་དེ་ཡི་གསང་སྔགས་བཟླས།།”2 ཞེས་ལམ་གྱི་

གོ་རིམ་ཤེས་པའི་སྔགས་པས་སྔོན་དུ་ཚོགས་བསག་པ་དང༌། བགེགས་ཉམས་པར་བྱ་བ་

དང༌༑ ལྷ་མཉེས་པ་སོགས་ཀྱི་ཕྱིར་དུ་ལྷ་སྒོམ་པ་དང་སྔགས་བཟླ་བའི་བསྙེན་པ་བྱ་དགོས་

པར་གསུངས་པས། གཞན་ལ་དབང་བསྐུར་བ་དང༌། རབ་གནས་སྦྱིན་སྲེག་གཏོར་ཆེན་

སོགས་ཀྱི་སློབ་དཔོན་བྱེད་པ་དང༌། རང་ཉིད་བདག་འཇུག་ལེན་པ་སོགས་ལ་དབང་བ་ལ་

༡ སྡེ་བསྟན། རྒྱུད་འགྲེལ། ཡ སློབ་དཔོན་ཨཱརྱ་དེ་བ། སྙིང་པོ་མདོར་བསགས། སློབ་མ་ཡོངས་སུ་བརྟག་པའི་ཆོ་ག ཤོག་གྲངས་༡༡༤བ༣

༢ སྡེ་བསྟན། རྒྱུད་འགྲེལ། ཕུ། པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཐིག་གདབ་པའི་ཆོ་ག ཤོག་གྲངས་༦ན༦ ལས་བྱུང་

བའི་ནང་ནས་ཚིག་རྐང་གཉིས་པ་དང་ཕྱི་མ་གཉིས་ཅུང་མི་འདྲ་སྟེ། ‘སྔོན་དུ་བསྙེན་པའི་ཚོགས་བསགས་ཤིང།།’ ‘སྐྱོ་ན་དེ་ཡི་གསང་སྔགས་བཟླ།།’ 

ཞེས་སོ།། 

ཐོག་མའི་བསྙེན་པ་ཤིན་ཏུ་གལ་ཆེ་བས་འདི་ལ་གསུམ་ལས། 

དང་པོ་མཚན་མའི་བསྙེན་པ་ནི། གྲངས་ཀྱི་བཟླས་པ་དང་ལྷའི་རྣལ་འབྱོར་བྱས་

པས་ལྷས་གནང་བའི་མཚན་མ་ཐོབ་པ་དང༌། ལྷའི་རྣལ་འབྱོར་བརྟན་པའི་སེམས་དག་པ་

ཐོབ་པ་གང་རུང་ཞིག་དགོས་པར་གསུངས་ལ། གཉིས་པ་དུས་ཀྱི་བསྙེན་པ་ནི། ལོའམ་

ལོ་ཕྱེད་དམ་ཟླ་བ་བཞིར་སྒོམ་པ་དང༌། གསུམ་པ་གྲངས་ཀྱི་བསྙེན་པ་ལ་རྒྱས་བསྡུས་

གཉིས་ལས། དང་པོ་དངོས་གྲུབ་སྒྲུབ་པའི་གྲངས་བསྙེན་རྒྱས་པ་ནི། གདོང་དྲུག་གི་རྒྱུད་

ལས༑ “བྱེ་བ་ཚང་བར་བཟླས་པ་ཡིས།། རབ་འབྱམས་ལས་ལ་མི་འགྲུབ་པ།། མེད་དེ་དེ་

ཡིས་ཐམས་ཅད་འགྲུབ།།”1 ཅེས་དང༌། ཛྙཱ་ན་ཀ་རས། “སྔགས་པས་སྔོན་དུ་བསྙེན་པ་ནི།། 

‘བྱེ་བ་བཟླས་ནས་ལས་རྣམས་བརྩམ།།’ ཡང་ན་མཚན་མ་ཐོབ་ནས་བྱ།།”2 ཞེས་སོགས་

གསུངས་པ་དང་མཐུན་པར་རྗེ་ཐམས་ཅད་མཁྱེན་པས། “ཞི་སོགས་ཀྱི་ལས་མང་པོ་སྒྲུབ་

པའི་བཟླས་པ་ལ་ནི། ད་ལྟའི་གང་ཟག་གིས་ཇི་སྐད་བཤད་པའི་མཚན་མ་བརྟན་པོ་ཐོབ་ན་

མ་གཏོགས་པ་གྲངས་ཀྱི་བསྙེན་པ་བྱེ་བར་གསུངས་པ་ལེགས་པར་མཐོང་ངོ༌།།”3 ཞེས་

གསུངས་པ་ལྟར་ཡིན་ཞིང༌། གཉིས་པ་ལས་རུང་གི་གྲངས་བསྙེན་ནི། རྒྱུད་བརྟག་གཉིས་

ལས༑ “དཀྱིལ་འཁོར་བདག་པོའ་ིབཟླས་པ་འབུམ།། དཀྱིལ་འཁོར་པ་ཡི་དེ་བཞིན་ཁྲི།།”4 

ཞེས་དང༌། ཕྲེང་བ་ལས། “འཁོར་ལོའ་ིགཙོ་བོའ་ིའབུམ་བཟླས་ཤིང༌།། ‘ཡང་ན་རང་གི་ལྷ་

ཡི་འབུམ།།’ དཀྱིལ་འཁོར་པ་ཡི་ཁྲི་ཡིན་ཏེ།། འདི་ནི་སྔོན་དུ་བསྙེན་པར་བརྗོད།།”5 ཅེས་

༡ སྡེ་བཀའ། རྒྱུད་འབུམ། ཇ ཐམས་ཅད་གྲུབ་པར་བྱེད་པ་ཞེས་བྱ་བའི་རྒྱུད། ཤོག་གྲངས་༡༨༢ན༣

༢ སྡེ་བསྟན། རྒྱུད་འགྲེལ། མི སློབ་དཔོན་ཛྙཱ་ནཱ་ཀཱ་ར། རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས། ཤོག་གྲངས་༢༡༥བ༧ ལས་བྱུང་བའི་ནང་ནས་ཚིག་

རྐང་གཉིས་པ་ཅུང་མི་འདྲ་སྟེ། ‘བྱེ་བ་བཟླས་ནས་ལས་རྣམས་བརྩམས།།’ ཞེས་སོ།། 

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཐ བདུད་ལས་རྣམ་རྒྱལ། གཙང་དཔར། ཤོག་གྲངས་༡༣ན༤ ལས་བྱུང་བ་ཅུང་མི་འདྲ་སྟེ། “ཞི་

སོགས་ཀྱི་ལས་མང་པོ་འགྲུབ་པ་ལ་ནི་ད་ལྟའི་གང་ཟག་གིས་ཇི་སྐད་བཤད་པའི་མཚན་མ་བརྟན་པོ་ཐོབ་ན་མ་གཏོགས་པ་གྲངས་ཀྱི་བསྙེན་པ་བྱེ་

བར་གསུངས་པ་ལེགས་པར་མཐོང་ངོ༌།།” ཞེས་སོ།། 

༤ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་དང་པོའ་ིལེའུ་བཅུ་པ། ཤོག་གྲངས་༡༢བ༡ ལས་བྱུང་བ་ཅུང་མི་འདྲ་སྟེ། “འཁོར་ལོའ་ིབདག་

པོའ་ིབཟླས་པ་འབུམ།། དཀྱིལ་འཁོར་ཅན་གྱི་དེ་བཞིན་ཁྲི།།” ཞེས་སོ།། 

༥ སྡེ་བསྟན། རྒྱུད་འགྲེལ། ཕུ། པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཐིག་གདབ་པའི་ཆོ་ག ཤོག་གྲངས་༦ན༧ ལས་བྱུང་

གསུངས་པ་ལྟར་རོ།། མངོན་བརྗོད་སོགས་ལས་གཙོ་བོ་དང་རང་གིས་མེ་ཏོག་ཕོག་པའི་

ལྷ་གཉིས་ཀ་ལ་འབུམ་བཟླ་བར་གསུངས་པའི་དགོངས་པ་གདམ་ང་ཅན་ལ་བྱ་བར་སྔགས་

རིམ་ལས་གསུངས་ཤིང༌། བདེ་མཆོག་སྐོར་ལ་ནག་པོ་སྤྱོད་པ་དང་དྭ་རི་ཀ་པས་བསྙེན་པའི་

གྲངས་དེ་དག་དང་མི་འདྲ་བར་གསུངས་པ་སོགས་ཀྱང་ཡོད་དོ།། དེ་ལྟར་མཚན་མ་དང༌། 

དུས་དང༌། གྲངས་ཀྱི་བསྙེན་པ་གསུམ་ལས་ལྷས་གནང་བའི་མཚན་མ་ཐོབ་པ་གཙོ་བོ་ཡིན་

ཞིང༌༑ ལོ་ལ་སོགས་པའི་དུས་གསུམ་པོ་གང་རུང་དུ་བསྒོམས་པ་དང༌། སེམས་དག་པའི་

མཚན་མ་བྱུང་ཡང་ལྷས་གནང་བའི་མཚན་མ་མ་བྱུང་ན་བཟླས་པའི་གྲངས་རྫོགས་དགོས་

པར་སྔགས་རིམ་ལས་གསུངས་པས་གྲངས་བསྙེན་ཡང་གལ་ཆེ་ལ། དེ་ལ་གཉིས་ལས་ད་

ལམ་ལས་རུང་གི་བསྙེན་པ་བྱེད་ཚུལ་གཙོ་བོར་འཆད་པ་ཡིན་པས། 

(ལས་རུང་གི་བསྙེན་པ་བྱེད་ཚུལ་གཙོ་བོར་འཆད་པ་)འདི་ལ་གཉིས། སྤྱིར་བསྟན་པ་དང༌། སོ་སོར་

བཤད་པའོ།། དང་པོ་(སྤྱིར་བསྟན་པ་)ལ་བཞི། གང་གིས་ཉམས་སུ་ལེན་པ་པོའ་ིརྟེན་གྱི་གང་

ཟག༑ གང་དུ་ཉམས་སུ་ལེན་པའི་གནས་དང་དུས། དེར་རྣལ་འབྱོར་གྱི་ཡོ་བྱད་འདུ་བྱ་

བ༑ ཇི་ལྟར་ཉམས་སུ་ལེན་པའི་ཚུལ་དངོས་སོ།། དང་པོ་རྟེན་གྱི་གང་ཟག་ནི། སྣོད་རུང་

གི་ཆོས་གསུམ་དང་ལྡན་པ་ཞིག་དགོས་པས། ཐོག་མར་ཐེག་ཆེན་གཉིས་ཀྱི་ཐུན་མོང་བ་

སྐྱེས་བུ་གསུམ་གྱི་ལམ་གྱི་རིམ་པ་ལ་བློ་སྦྱངས་ཏེ་རྒྱུད་སྣོད་རུང་དུ་གྱུར་པ་ཞིག་ངེས་པར་

དགོས་ཏེ། རྒྱུད་རྡོ་རྗེ་ཕྲེང་བ་ལས། “ཇི་ལྟར་སེང་གེའི་འོ་མ་ནི།། ས་ཡི་སྣོད་དུ་བཞག་མི་

བྱ༑༑ དེ་བཞིན་རྣལ་འབྱོར་ཆེན་པོའ་ིརྒྱུད།། སྣོད་མིན་དག་ལ་སྦྱིན་མི་བྱ།།”1 ཞེས་དང༌། 

རྗེ་བླ་མས། “ཐུན་མོང་ལམ་སྦྱངས་སྣོད་དུ་གྱུར་པ་ན།།”2 ཞེས་སོ།། སྣོད་དུ་མི་རུང་བ་

ལ་དབང་དང་གདམས་ངག་བྱིན་ན་ཅིར་འགྱུར་སྙམ་ན། “སློབ་མ་སྐད་ཅིག་དེ་ལ་འཆི།། 

བའི་ནང་ནས་ཚིག་རྐང་གཉིས་པ་ཅུང་མི་འདྲ་སྟེ། ‘ཡང་ན་རང་གི་ལྷག་ལྷའི་འབུམ།།’ ཞེས་སོ།། 

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་ལྔ་པ། ཤོག་གྲངས་༢༧༢ན༣

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཁ གསུང་ཐོར་བུ་ལས་ལམ་མཆོག་སྒོ་འབྱེད། གཙང་དཔར། ཤོག་གྲངས་༣ན༣

འདི་དང་ཕ་རོལ་ཏུ་ནི་ཕུང༌།། སྣོད་མིན་མན་ངག་རབ་བཤད་ན།། སློབ་དཔོན་དངོས་གྲུབ་

ཉམས་པར་འགྱུར།།”1 ཞེས་བླ་སློབ་གཉིས་ཀ་ལ་ཉེན་ཆེ་ཚུལ་དང༌། ༸རྒྱལ་མཆོག་ལྔ་པས། 

“ཐུན་མོང་ལམ་སྦྱངས་སྔོན་དུ་མ་སོང་བར།། མ་དུལ་གླང་པོ་ཞོན་པས་རང་ཉིད་ཕུང༌།།”2 

ཞེས་ཕུང་ཚབས་ཆེ་ཚུལ་དཔེ་དང་བཅས་ཏེ་གསུངས་པ་ལྟར་འགྱུར་བས་དོན་འདི་ལ་བླ་སློབ་

གཉིས་ཀས་གཟབ་དགོས་སོ།། དེ་ཡང་མཁས་པ་ཁ་ཅིག་གིས་དབང་སྔགས་ལམ་གྱི་འཇུག་

སྒོ་ཡིན་པས་དབང་མཚན་ཉིད་པ་ཐོབ་པ་ལ་བྱང་ཆུབ་ཀྱི་སེམས་རྒྱུད་ལ་སྐྱེས་པ་ཞིག་དགོས་

པར་བཞེད་ལ། ཡང་ཕྱིས་ཀྱི་མཁས་པ་ཕལ་ཆེ་བ་དང་ཁྱད་པར་བདག་ཅག་གི་སྐྱབས་མཆོག་

རྡོ་རྗེ་འཆང་བདེ་ཆེན་སྙིང་པོ་ཡབ་སྲས་ཀྱི་བཞེད་པ་ནི། སྔགས་ཀྱི་འཇུག་སྒོ་དང༌། སྔགས་

ལམ་གྱི་འཇུག་སྒོ་སོ་སོར་བྱས་ཏེ། དབང་བསྐུར་དུ་རུང་བའི་སྣོད་རུང་ལམ་ཐུན་མོང་བས་

རྒྱུད་སྦྱངས་པའི་ཚད་ནི། ལམ་གྱི་རྩ་བ་དགེ་བའི་བཤེས་གཉེན་མཚན་ཉིད་དང་ལྡན་པ་ཞིག་

བསམ་སྦྱོར་གཉིས་ཀྱི་སྒོ་ནས་ཚུལ་བཞིན་དུ་བསྟེན་ཏེ། དེ་ལས་བྱང་ཆུབ་ལམ་གྱི་རིམ་པའི་

མན་ངག་མྱོང་ཁྲིད་དམ་ཉམས་ཁྲིད་ཀྱི་ཚུལ་དུ་ལེགས་པར་མནོས་ཏེ། ཚུལ་བཞིན་དུ་ཉམས་

སུ་བླངས་པས་ངེས་འབྱུང་བྱང་སེམས་ཡང་དག་པའི་ལྟ་བ་གསུམ་ལ་རབ་རྩོལ་མེད་ཀྱི་

མྱོང་བ་ཐོན་པ། འབྲིང་རྩོལ་བཅས་ཀྱི་མྱོང་བ་ཐོན་པ། དམའ་ཐའང་ལམ་གྱི་གཙོ་བོ་དེ་

གསུམ་ལ་གོ་བ་ཆགས་ནས་ཉམས་འོག་ཏུ་ཚུད་པ་ཞིག་ངེས་པར་དགོས་པར་བཞེད་དོ།། 

དཀར་ཆག་ཐོའ་ིཡིག་ཆུང་ལས་ཀྱང༌། “སློབ་མ་ནི་ཐེག་པ་ཐུན་མོང་གི་ལམ་གྱི་རིམ་པས་

རྒྱུད་སྦྱངས་པ་ཚེ་འདི་ལ་མ་ཆགས་ཤིང༌། བྱང་ཆུབ་དོན་གཉེར་གྱི་བསམ་པ་ལ་མྱོང་བ་

སྣ་ཟིན་སྐྱེས་པ། སྟོང་པ་ཉིད་ཀྱི་ལྟ་བ་ལ་ངེས་པ་རྙེད་ཅིང༌། ཟབ་མོ་རྡོ་རྗེ་ཐེག་པ་ལ་མོས་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་ལྔ་པ། ཤོག་གྲངས་༢༧༢ན༤

༢ རྒྱལ་དབང་ལྔ་པ་བློ་བཟང་རྒྱ་མཚོའི་གསུང་འབུམ། ཛ ལུགས་ཟུང་བསླབ་བྱ། སྐུ་བཅར་རྣམ་གྲྭ་ཕན་བདེ་གླིང་གི་དེབ་གཟུགས། 

ཤོག་གྲངས་༢༢༦།༦ ལས་བྱུང་བ་ཅུང་མི་འདྲ་སྟེ། “ཐུན་མོང་ལམ་གྱིས་རྒྱུད་སྦྱངས་མ་སོང་བར།། མ་དུལ་གླང་པོ་ཞོན་ན་རང་ཉིད་ཕུང།།” ཞེས་སོ།།



གསང་བདེ་འཇིགས་གསུམ་གྱི་བསྙེན་ཡིག16

པ་ཡོད་པ་སྟེ།”1 ཞེས་གསུངས་པ་ལྟར་རོ།། གལ་ཏེ་དེ་ལྟ་ན་སྡོམ་འབྱུང་རྡོར་ཕྲེང་སོགས་

ལས་སློབ་མའི་མཚན་ཉིད་གསུངས་པ་དང༌། ལག་ན་རྡོ་རྗེ་དབང་བསྐུར་བའི་རྒྱུད་དང་སྤྱོད་

བསྡུས་སོགས་ལས་ལམ་གྱི་གོ་རིམ་གསུངས་པ་རྣམས་དང་མི་འགལ་ལམ་སྙམ་ན། དེ་

དག་ལས་འགའ་ཞིག་ནི་རིན་པོ་ཆེ་ལྟ་བུའི་གདུལ་བྱས་ལམ་བགྲོད་ཚུལ་ཡིན་ཞིང༌། ཕལ་

ཆེ་བ་ནི་སྤྱིར་བཏང་གི་དབང་དུ་བྱས་པ་སྟེ། རིན་ཆེན་ཕྲེང་བ་ལས། “སྤྱིར་བཏང་དམིགས་

ཀྱིས་བསལ་བ་ནི།། བསྟན་བཅོས་ཀུན་ལས་རབ་ཏུ་བསྔགས།།”2 ཞེས་གསུངས་པ་ལྟར་

སོ་ཐར་དང་བྱང་སེམས་ཀྱི་སྡོམ་པ་ལེན་པའི་རྟེན་གྱི་གང་ཟག་ལ་སྤྱིར་བཏང་དམིགས་

བསལ་གྱི་ཁྱད་པར་ཡོད་ཅིང༌། སྒྲུབ་གྲོགས་ལ་སྤྱིར་བཏང་དམིགས་བསལ་དཔུང་བཟང་

གིས་ཞུས་པའི་རྒྱུད་ལས་གསུངས་ལ། སློབ་དཔོན་གྱི་མཚན་ཉིད་ལ་སྤྱིར་བཏང་དམིགས་

བསལ་དོན་དམ་བསྙེན་པ་ལས་གསུངས་པ་ལྟར་ཡིན་ཚུལ་དང༌། སློབ་མ་ལ་ཡང་དེ་ལྟར་

སྤྱི་རྒྱུད་ལས་གསུངས་ཚུལ་སྔགས་རིམ་དུ་བཀོད་པ་ལྟར་ཡིན་ཞིང༌། མདོར་བསྡུས་ན། 

དབང་རྫོགས་པར་བསྐུར་དུ་རུང་བའི་སློབ་མ་ལ་སྐྱེས་བུ་གསུམ་གྱི་ལམ་གྱི་རིམ་པས་རྒྱུད་

སྦྱངས་པ་དང༌། སྡོམ་པ་ལ་དོན་གཉེར་ཆེ་ཞིང་རྡོ་རྗེ་ཐེག་པ་ལ་དད་པ་བརྟན་པ་ཞིག་ངེས་

པར་དགོས་སོ།། སྣོད་རུང་གཉིས་པ་དབང་གིས་རྒྱུད་སྨིན་ཏེ་ལམ་གསང་ཆེན་ཟབ་མོ་ཉན་

བསམ་སྒོམ་པའི་སྣོད་དུ་གྱུར་པ་ཞིག་དགོས་ཏེ། ཕྱག་ཆེན་ཐིག་ལེ་ལས། “དང་པོར་རེ་

ཞིག་གང་ཚེ་སློབ།། ལན་གཅིག་དབང་རྣམས་ཀྱིས་ནི་བསྐུར།། དེ་ཚེ་གསང་ཆེན་བཤད་

པ་ཡི།། ངེས་པར་སྣོད་དུ་གྱུར་པའོ།། དབང་མེད་ན་ནི་དངོས་གྲུབ་མེད།། བྱེ་མ་བཙིར་

ལ་མར་མེད་ལྟར།། གང་ཞིག་རྒྱུད་ལུང་ང་རྒྱལ་གྱིས།། དབང་བསྐུར་མེད་པར་འཆད་

༡ མཁས་གྲུབ་དགེ་ལེགས་དཔལ་བཟང་གི་གསུང་འབུམ། ཐ དཀར་ཆག་ཐོའ་ིཡིག་ཆུང། གཙང་དཔར། ཤོག་གྲངས་༡༣ན༡ ལས་བྱུང་བ་ཅུང་མི་

འདྲ་སྟེ། “སློབ་མ་ནི་ཐེག་པ་ཐུན་མོང་བས་རྒྱུད་སྦྱངས་པའི་ཚེ་འདི་ལ་མ་ཆགས་ཤིང། བྱང་ཆུབ་དོན་གཉེར་གྱི་བསམ་པ་ལ་མྱོང་བ་སྣ་ཟིན་སྐྱེས་པ། 

སྟོང་པ་ཉིད་ཀྱི་ལྟ་བ་ལ་ངེས་པ་རྙེད་ཅིང་ཟབ་མོ་རྡོ་རྗེ་ཐེག་པ་ལ་མོས་པ་ཡོད་པ་སྟེ།” ཞེས་སོ།། 

༢ སྡེ་བསྟན། སྐྱེས་རབས། གེ མགོན་པོ་ཀླུ་སྒྲུབ། རིན་ཆེན་ཕྲེང་བ། ལེའུ་བཞི་པ། ཤོག་གྲངས་༡༢༡ན༣ ལས་བྱུང་བ་ཅུང་མི་འདྲ་སྟེ། “སྤྱིར་བཏང་

དམིགས་ཀྱིས་བསལ་བ་དག །བསྟན་བཅོས་དག་ནི་ཀུན་ལ་བསྔགས།།” ཞེས་སོ།། 

བྱེད་པ།། སློབ་དཔོན་སློབ་མ་ཤི་མ་ཐག །དངོས་གྲུབ་ཐོབ་ཀྱང་དམྱལ་བར་འགྲོ།། དེ་བས་

འབད་པ་ཐམས་ཅད་ཀྱིས།། བླ་མ་ལ་ནི་དབང་ནོད་ཞུ།།”1 ཞེས་དང༌། རྡོར་ཕྲེང་ལས་ཀྱང༌། 

“ཡང་དག་དབང་བསྐུར་གྱིས་དབེན་ན།། སྒྲུབ་པོས་རྒྱུད་ཀྱི་དོན་ཤེས་ཀྱང༌།། ‘སློབ་དཔོན་

སློབ་མ་མཚུངས་པར་ནི།།’ མི་བཟད་དམྱལ་བ་ཆེན་པོར་འགྲོ།།”2 ཞེས་གསུངས་པ་ལྟར་

ཡིན་ལ། དབང་ཡང་བྱིན་རླབས་ཟབ་མོས་དབང་བསྐུར་གྱི་གོ་གཅོད་པ་དང༌། རྗེས་གནང་

ཙམ་དང༌། ཕྱག་ལེན་མ་དག་པ་སོགས་གང་བྱུང་གིས་མི་ཆོག་པས། རྒྱུད་དོན་བསྡུས་པ་ལྔ་

བཅུ་པ་ལས་གསུངས་པ་ལྟར་དངོས་གྲུབ་ཀུན་གྱི་འབྱུང་གནས་རྡོ་རྗེ་སློབ་དཔོན་མཚན་ཉིད་

དང་ལྡན་པ་ཞིག་ཚུལ་བཞིན་དུ་བསྟེན་ནས་གསོལ་བ་རྩེ་གཅིག་ཏུ་བཏབ་སྟེ། རྒྱུད་སྡེ་ཁུངས་

མ་ནས་བཤད་པའི་དཀྱིལ་འཁོར་མཚན་ཉིད་དང་ལྡན་པ་འདི་དག་ལྟ་བུ་ཞིག་ཏུ་ཞུགས་ཏེ་

རྒྱུད་དང་གྲུབ་ཆེན་གྱི་དགོངས་པ་དང་མཐུན་པར་ངོ་བོ་མ་ནོར་ཞིང༌། གྲངས་དང་གོ་རིམ་

མ་འཁྲུགས་པའི་ཆོ་ག་ཕྱག་ལེན་རྣམ་པར་དག་པའི་སྒོ་ནས་སྒོ་གསུམ་གྱི་དྲི་མ་འཁྲུད་ཅིང་

གསང་ཆེན་ཟབ་མོའ་ིལམ་ཉན་བསམ་སྒོམ་གསུམ་ལ་དབང་བ་དང༌། འབྲས་བུ་སྐུ་བཞིའི་

ས་བོན་འཇོག་ངེས་པའི་དབང་མནོས་ཏེ་རྡོ་རྗེ་ཐེག་པའི་ལམ་གྱི་རྨང་གཞི་ཚུགས་པ་ཞིག་

བྱེད་དགོས་སོ།། སྣོད་རུང་གསུམ་པ་དམ་ཚིག་དང་སྡོམ་པ་གཅེས་སྤྲས་ཆེན་པོའ་ིསྒོ་ནས་

བསྲུང་བ་ཞིག་གལ་ཤིན་ཏུ་ཆེ་སྟེ། བདེ་མཆོག་རྩ་རྒྱུད་ལས། “ཤིན་ཏུ་མཉམ་བཞག་སྒྲུབ་

པ་པོས།། དམ་ཚིག་རྟག་ཏུ་བསྐྱང་བར་བྱ།།”3 ཞེས་སོགས་དང༌། མཉམ་སྦྱོར་ལས་ཀྱང༌། 

“དཀྱིལ་འཁོར་དག་ཏུ་མ་ཞུགས་དང༌།། དམ་ཚིག་རྣམས་ནི་སྤངས་པ་དང༌།། གསང་བའི་

༡ སྡེ་བཀའ། རྒྱུད་འབུམ། ང ཕྱག་ཆེན་ཐིག་ལེ། ལེའུ་གཉིས་པ། ཤོག་གྲངས་༦༦བ༤ ལས་བྱུང་བ་ཅུང་མི་འདྲ་སྟེ། “དང་པོ་རེ་ཞིག་སློབ་མ་ལ།། 

དབང་རྣམས་ལན་ཅིག་བསྐུར་བ་ཡིས།། དེ་ཚེ་གསང་ཆེན་བཤད་པ་ཡི།། ངེས་པར་སྣོད་དུ་གྱུར་པའོ།། དབང་མེད་ན་ནི་དངོས་གྲུབ་མེད།། བྱེ་མ་

བཙིར་ཡང་མར་མེད་ལྟར།། གང་ཞིག་རྒྱུད་ལུང་ང་རྒྱལ་གྱིས།། དབང་བསྐུར་མེད་ལ་གསལ་བྱེད་པ།། སློབ་དཔོན་སློབ་མ་ཤི་མ་ཐག །དངོས་གྲུབ་

ཐོབ་ཀྱང་དམྱལ་བར་འགྲོ།། དེ་བས་འབད་པ་ཐམས་ཅད་ཀྱིས།། བླ་མ་ལ་ནི་དབང་དོན་ཞུ།།” ཞེས་སོ།། 

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་གཉིས་པ། ཤོག་གྲངས་༢༡༢ན༣ ལས་བྱུང་བའི་ནང་ནས་ཚིག་རྐང་གསུམ་པ་ཅུང་མི་

འདྲ་སྟེ། ‘སློབ་དཔོན་སློབ་མར་མཚུངས་པར་ནི།།’ ཞེས་སོ།། 

༣ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་དང་པོ། ཤོག་གྲངས་༢༡༣ན༦ ལུང་ཁོངས་སུ་ཚིག་རྐང་འདི་གཉིས་གོ་རིམ་ལྡོག་ནས་ཡོད།



གསང་བདེ་འཇིགས་གསུམ་གྱི་བསྙེན་ཡིག18

དེ་ཉིད་མི་ཤེས་པས།། སྒྲུབ་ཀྱང་ཅི་ཡང་མི་འགྲུབ་བོ།།”1 ཞེས་དང༌། སྡོམ་འབྱུང་ལས། “ཅི་

སྟེ་དངོས་གྲུབ་མཆོག་འདོད་ན།། སྲོག་ནི་ཡོངས་སུ་གཏོང་ཡང་སླ།། ‘འཆི་བའི་དུས་ལ་

བབས་ཀྱང་སླ།།’ རྟག་ཏུ་དམ་ཚིག་བསྲུང་བར་བྱ།།”2 ཞེས་མཆོག་གི་དངོས་གྲུབ་འདོད་

ན་དམ་ཚིག་སྲོག་དང་བསྡོས་ཏེ་སྲུང་དགོས་པར་གསུངས་པའི་ཕྱིར་རོ།། མདོར་ན་རྒྱུད་རྡོ་

རྗེ་རྩེ་མོ་ལས། “བྱང་ཆུབ་སེམས་ནི་མ་སྐྱེས་དང༌།། ཐེ་ཚོམ་ལྡན་པ་ཉིད་དང་ནི།། ‘བཀའ་

བཞིན་དུ་ནི་མི་བྱེད་དང༌།།’ དད་པ་མེད་ཉིད་འགྲུབ་མི་འགྱུར།།”3 ཞེས་སྐྱོན་བཞི་དང་ལྡན་

པ་ཞིག་གིས་བསྐལ་པ་དུ་མར་བསྒྲུབས་ཀྱང་མཆོག་མི་འགྲུབ་པར་དངོས་སུ་གསུངས་

པས་ཡོན་ཏན་བཞི་དང་ལྡན་པས་སྒྲུབ་ན་མྱུར་དུ་འགྲུབ་པ་དོན་གྱིས་བསྟན་པ་ཡིན་ཞིང༌། 

ཡོན་ཏན་བཞི་ནི། སྔགས་རིམ་ལས། “ཐེག་ཆེན་གྱི་འཇུག་སྒོ་བྱང་ཆུབ་ཀྱི་སེམས་མན་ངག་

བཞིན་དུ་སྦྱངས་ནས་མཚན་ཉིད་དང་ལྡན་པར་བསྐྱེད་པ་དང༌། རྒྱུད་ལ་ཡིད་ཤིན་ཏུ་ཆེས་

ནས་ཐེ་ཚོམ་དང་ཡིད་གཉིས་མེད་པ་དང༌། རྒྱལ་བས་འཇུག་ལྡོག་གི་བསླབ་པ་བཅས་པའི་

དམ་ཚིག་རྣམས་ཇི་ལྟར་བཤད་པ་བཞིན་དུ་སྲུང་བར་ནུས་པ་དང༌། ལྷ་དང་བླ་མའི་ཡུལ་ལ་

དད་པ་བརྟན་པའོ།།”4 ཞེས་གསུངས་པ་ལྟར་རོ།། ཞི་བའི་ཡེ་ཤེས་ཀྱིས་ཀྱང༌། “དད་པས་

ཕྱིར་མི་ལྡོག་པ་དང༌། ཤེས་རབ་ཀྱིས་ཐེ་ཚོམ་མི་ཟ་བ། ཏིང་ངེ་འཛིན་རྩེ་གཅིག་པ། ཤིན་

ཏུ་གསང་བ་རྣམས་”5དངོས་གྲུབ་འགྲུབ་པའི་རྒྱུ་ཡིན་པར་གསུངས་ཏེ། སྣོད་རུང་གི་ཆོས་

༡ སྡེ་བཀའ། རྒྱུད་འབུམ། ཀ མཉམ་སྦྱོར། རྟོག་པ་བདུན་པ། ཤོག་གྲངས་༡༦༤བ༢ ལས་བྱུང་བ་ཅུང་མི་འདྲ་སྟེ། “དཀྱིལ་འཁོར་དུ་ནི་མ་ཞུགས་

ཤིང་༑༑ དམ་ཚིག་རྣམས་ནི་སྤངས་པ་དག །གསང་བ་ཡང་དག་མི་ཤེས་པས།། བསྒྲུབས་ཀྱང་ཅི་ཡང་མི་འགྲུབ་པོ།།” ཞེས་སོ།། 

༢ སྡེ་བཀའ། རྒྱུད་འབུམ། ཁ བདེ་མཆོག་གི་བཤད་རྒྱུད་སྡོམ་འབྱུང། རིམ་པར་ཕྱེ་བ་ཉེར་བདུན། ཤོག་གྲངས་༣༠༢ན༧ ལས་བྱུང་བའི་ནང་ནས་

ཚིག་རྐང་གསུམ་པ་ཅུང་མི་འདྲ་སྟེ། ‘འཆི་བར་མཉམ་པར་འགྲོ་ཡང་སླའི།།’ ཞེས་སོ།། 

༣ སྡེ་བཀའ། རྒྱུད་འབུམ། ཉ རྒྱུད་རྡོ་རྗེ་རྩེ་མོ། ཤོག་གྲངས་༡༩༩བ༢ ལས་བྱུང་བའི་ནང་ནས་ཚིག་རྐང་གསུམ་པ་ཅུང་མི་འདྲ་སྟེ། ‘བཀའ་བཞིན་དུ་

ནི་མི་བྱེད་པ།།’ ཞེས་སོ།། 

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༩༩བ༥

༥ སྡེ་བསྟན། རྒྱུད་འགྲེལ། མི། སློབ་དཔོན་ཞི་བའི་ཡེ་ཤེས། རྡོ་རྗེ་འཇིགས་བྱེད་ཀྱི་བསྙེན་པའི་ཆོ་ག ཤོག་གྲངས་༡༥༢བ༧ ལས་བྱུང་བ་ཅུང་མི་འདྲ་

སྟེ༑ “དད་པ་མི་ལྡོག་པ་དང། ཤེས་རབ་ཀྱིས་ཐེ་ཚོམ་མི་ཟ་བ་དང། སེམས་རྩེ་གཅིག་པ་དང་ཤིན་ཏུ་གསལ་བ་རྣམས་”ཞེས་སོ།། 



གང་དུ་ཉམས་སུ་ལེན་པའི་གནས་དང་དུས།  19

དེ་དག་ནི་སྦྱོར་དངོས་ཐམས་ཅད་དུ་གལ་ཆེ་བས་འབད་པས་བསྒྲུབ་པར་བྱའོ།། དེ་ལྟར་ན་

འདི་དག་གི་བསྙེན་སྒྲུབ་བྱེད་པ་ལ་རབ་བསྐྱེད་རྫོགས་ཀྱི་ཁྲིད་ཐོབ་པའམ། དེ་ལྟ་མིན་ནའང་

བསྒོམ་བཟླས་ཀྱི་རིམ་པ་ལ་ཐོས་བསམ་གྱིས་སྒྲོ་འདོགས་ཆོད་པ་དང༌། བླ་མ་ལས་ལྷག་

པའི་ལྷ་སྒྲུབ་པའི་གནང་བ་ཐོབ་པའམ། གནང་བ་མ་བཀག་པ་ཞིག་ངེས་པར་དགོས་སོ།། 

གཉིས་པ་(གང་དུ་ཉམས་སུ་ལེན་པའི་གནས་དང་དུས་)ནི། སྣོད་རུང་གི་ཆོས་གསུམ་དང་ལྡན་

ཞིང་དངོས་གྲུབ་འགྲུབ་པའི་རྒྱུ་བཞི་ལ་གནས་པའི་སྒྲུབ་པ་པོས་གང་དུ་སྒྲུབ་པ་བྱ་བའི་

གནས་ནི། གསང་འདུས་རྩ་རྒྱུད་ལས། “དགོན་པ་ཆེན་པོའ་ིས་ཕྱོགས་སུ།། མེ་ཏོག་

འབྲས་བུ་སོགས་ཀྱིས་བརྒྱན།།”1 ཞེས་སོགས་དང༌། བདེ་མཆོག་རྩ་རྒྱུད་ལས། “རི་བོ་

ཚང་ཚིང་སྨན་ལྗོངས་དང༌།།”2 ཞེས་སོགས་ལ་དྲང་ངེས་ཀྱི་བཤད་པ་ཡོད་པས་དྲང་དོན་

གྱི་སྐབས་བསྐྱེད་རིམ་བསྒོམ་པའི་གནས་བསྟན་ཞིང༌། རྟོག་བདུན་ལས་ཀྱང༌། “དེ་ལ་

གནས་གསུངས་པ་ནི། དུར་ཁྲོད་དམ། ཆུ་ཀླུང་གི་འགྲམ་མམ། ཤིང་གཅིག་གམ། མཚན་

མ་གཅིག་པའམ། བཞི་མདོའམ། རིའི་རྩེ་མོའམ། ཁང་སྟོང་ངམ། མ་མོའ་ིཁྱིམ་མམ། ལྷའི་

ཁང་པའམ།”3 ཞེས་སོགས་གསུངས། དེ་ཡང་གྲོང་ལས་རྒྱང་གྲགས་གཅིག་སོང་བ་དགོན་

པ་དང༌། དཔག་ཚད་བཅོ་ལྔ་འདས་པའི་དགོན་པ་ཆེན་པོ། ཤིང་གཞན་གྱི་གྲིབ་མ་དེ་དང་

དེའི་གྲིབ་མ་ཤིང་གཞན་ལ་མི་འབབ་པའི་ཤིང་གཅིག་དང༌། མ་མོའ་ིཁྱིམ་ནི་མ་མོ་བདུན་

གྱི་ལྷ་ཁང་ལྟ་བུ་ལ་བཤད་ཅིང༌། མཚན་མ་གཅིག་པ་ནི་རྒྱ་གར་ན་དབང་ཕྱུག་གི་རྟེན་ཡོད་

པ་ལ་ཟེར། བོད་དུ་དེའི་དོད་ལབ་རྩེས་བཏུབ་ཅེས་རྭ་ལོ་ཙཱ་བས་གསུངས་ལ། སྒྲོན་གསལ་

མཆན་བུར། “ཞི་བ་ནི་རྟག་ཞི་བ་ཞེས་པ་དབང་ཕྱུག་ཡིན་ལ། དེའི་གནས་ནི་དབང་ཕྱུག་

༡ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བཅུ་གཉིས་པ། ཤོག་གྲངས་༡༠༨བ༦ ལས་བྱུང་བ་ཅུང་མི་འདྲ་སྟེ། “དགོན་པ་ཆེན་པོའ་ིས་

ཕྱོགས་མཆོག །མེ་ཏོག་འབྲས་བུ་སོགས་པས་བརྒྱན།།” ཞེས་སོ།། 

༢ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་དང་པོ། ཤོག་གྲངས་༢༡༤ན༢ ལས་བྱུང་བ་ཅུང་མི་འདྲ་སྟེ། “རི་བོ་ཚང་ཚིང་སྨན་ལྗོངས་

སམ༑༑” ཞེས་སོ།། 

༣ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་དང་པོ། ཤོག་གྲངས་༡༥༡བ༦



གསང་བདེ་འཇིགས་གསུམ་གྱི་བསྙེན་ཡིག20

གི་མཚན་མ་ཡོད་པའི་གནས་སོ་”1ཞེས་གསུངས་ཏེ། འདིས་མ་མོའ་ིཁྱིམ་ཞེས་པ་ལའང་

རིགས་འགྲེ་སྦྱར་དུ་རུང་ངམ་སྙམ་མོ།། དེའང་རྣལ་འབྱོར་པ་བརྟན་པ་ཅུང་ཟད་ཐོབ་པ་

ཡིན་ན་རྒྱུད་ལས་གསུངས་པའི་གནས་དེ་རྣམས་སུ་བསྒོམ་ན་ཡུལ་དེའི་མི་མ་ཡིན་གྱིས་

འཚུབ་བསླང་སྟེ་དེ་ལ་བརྟེན་ནས་བྱང་ཆུབ་ཀྱི་སེམས་གཉིས་དང་ལྷའི་རྣལ་འབྱོར་སྔར་

ཡོད་བརྟན་ཅིང་བོགས་དབྱུང་བ་གཅོད་ཀྱི་སྐབས་དང་འདྲ་བར་གསུངས་ཀྱང་ལས་དང་

པོ་པ་ལ་ཡིད་མཐུན་གྱི་གནས་གལ་ཆེ། དེ་ཡང་རྣལ་འབྱོར་སྒྲུབ་པ་དང་རྗེས་སུ་མཐུན་པ་

ལས་རྣམ་གཡེང་ངམ་སྐྱིད་ཉལ་དང་མཐུན་པས་མི་ཆོག་པས། ཐམས་ཅད་ལ་ཐུན་མོང་དུ་

ཤིས་པ་ནི་དུས་འཁོར་ལས། “གང་ན་ས་སྐྱོང་ཆོས་ལྡན་ཞིང༌།། གང་ཞིག་ཁོ་ནར་སྐྱེ་རྒུ་

རྣམས༑༑ བདེར་གནས་ས་འཛིན་སྐྱོན་མེད་པ།། གནས་དེར་རྣལ་འབྱོར་བརྩམ་པར་བྱ།།”2 

ཞེས་དང༌། དཔུང་བཟང་གིས་ཞུས་པའི་རྒྱུད་ལས། “སངས་རྒྱས་བྱང་ཆུབ་སེམས་དཔས་

བསྟེན་པ་ཡི།། གནས་སུ་བཟླས་ན་ཡིད་འོང་དངོས་གྲུབ་འཐོབ།།”3 ཅེས་དང༌། མདོ་སྡེ་

རྒྱན་ལས། “བློ་ལྡན་གང་དུ་སྒྲུབ་པའི་ཡུལ།། ལེགས་པར་རྙེད་དང་གནས་བཟང་དང༌།། ས་

བཟང་བ་དང་གྲོགས་བཟང་དང༌།། རྣལ་འབྱོར་བདེ་བའི་ཡོ་བྱད་ལྡན།།”4 ཞེས་གསུངས་པ་

ལྟ་བུའི་གནས་དགོས། ལེགས་པར་རྙེད་པ་ནི་སྤྱིར་སྡིག་ཟས་དང་ཁྱད་པར་ལོག་འཚོ་དང་

འབྲེལ་བའི་ཉེས་རྙེད་མ་ཡིན་པའི་ཟས་གོས་གནས་མལ་ཆུ་ཤིང་སོགས་སྒྲུབ་པའི་ཆ་རྐྱེན་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ང རྒྱུད་འགྲེལ་ཆེན་མོ། ལེའུ་བཅུ་བདུན་པ། གཙང་དཔར། ཤོག་གྲངས་༥༠༠ན༦ ལས་བྱུང་བ་

ཅུང་མི་འདྲ་སྟེ། “ཞི་བ་ནི་རྟག་ཞི་བ་ཞེས་པ་དབང་ཕྱུག་ཡིན་ལ། དེའི་གནས་ནི་དབང་ཕྱུག་གི་ལིང་གའི་མཚན་མ་ཡོད་པའི་གནས་སོ།།” 

ཞེས་སོ།། 

༢ སྡེ་བསྟན། རྒྱུད་འགྲེལ། ད རིགས་ལྡན་པདྨ་དཀར་པོ། དུས་འཁོར་འགྲེལ་ཆེན་དྲི་མེད་འོད། ཤོག་གྲངས་༣༠བ༧ ལས་བྱུང་བ་ལས་ཚིག་རྐང་ཕྱི་

མ་གཉིས་ཅུང་མི་འདྲ་སྟེ། “གང་ན་ས་སྐྱོང་ཆོས་ལྡན་ཞིང།། གང་ཞིག་ཁོ་ནར་སྐྱེ་དགུ་རྣམས།། བདེར་གནས་ས་འཛིན་རྩོད་མེད་པ།། དེར་ནི་རྣལ་

འབྱོར་བརྩམ་པར་བྱ།།” ཞེས་སོ།། 

༣ སྡེ་བཀའ། རྒྱུད་འབུམ། ཝ དཔུང་བཟང་གིས་ཞུས་པའི་རྒྱུད། ལེའུ་ལྔ་པ། ཤོག་གྲངས་༡༢༦ན༦ ལས་བྱུང་བ་ཅུང་མི་འདྲ་སྟེ། “སངས་རྒྱས་བྱང་

ཆུབ་སེམས་དཔའ་བསྟེན་པ་ཡི།།  གནས་སུ་བཟླས་ན་ཡིད་འོང་དངོས་གྲུབ་ཐོབ།།” ཅེས་སོ།། 

༤ སྡེ་བསྟན། སེམས་ཙམ། ཕི འཕགས་པ་བྱམས་པ། མདོ་སྡེ་རྒྱན། ལེའུ་བཞི་པ། ཤོག་གྲངས་༡༧བ༧



གང་དུ་ཉམས་སུ་ལེན་པའི་གནས་དང་དུས།  21

འཛོམས་པ་སྟེ། དེ་ཡང་རྣལ་འབྱོར་སློང་མོས་མི་རྒྱུ་ཞིང༌།། ཞེས་པ་ལྟར་འབད་རྩོལ་ཆེན་

པོ་ལ་མི་ལྟོས་པར་མཐུན་རྐྱེན་སྲོག་འཚོ་ཙམ་འབྱོར་བས་ཆོག་པ་ལུ་ཨི་པ་ཉའི་རྒྱུ་ལྟོ་རུལ་

བ་དང༌། མིད་ལ་ཟྭ་ཚོད་ལ་བརྟེན་ནས་མཆོག་གི་དངོས་གྲུབ་བརྙེས་པ་ལྟར་ཆོས་རྣམ་དག་

འོང་དང་མི་འོང་འདོད་ཆུང་ཆོག་ཤེས་ཐུབ་མིན་ལ་རག་ལས་པས་འདོད་ཆུང་ཆོག་ཤེས་

བྱེད་དགོས་ཤིང་མ་ཐུབ་ནའང་དེ་ལ་སྨོན་ལམ་འདེབས་དགོས་གསུངས། རྒྱལ་པོ་གདུག་

པ་ཅན་དང་དགྲ་ཇག་ཆོམ་རྐུན་སོགས་མི་དང་གཅན་གཟན་གཏུམ་པོ་དང་རྒྱལ་འགོང་ཀླུ་

བདུད་སོགས་མི་མ་ཡིན་གྱིས་འཚེ་བ་མེད་པ། དགེ་འདུན་སྡེ་དཀྲུག་བྱས་པའི་ས་ལྟ་བུ་མ་

ཡིན་ཞིང༌། རང་དང་ལྷ་དང་བླ་མ་ལ་དམ་སེལ་ཅན་མི་གནས་པའི་གནས་བཟང་བ། ས་ཆུ་

སོགས་ཀྱིས་ལུས་ལ་ནད་མི་སྐྱེད་པས་ས་བཟང་བ། སྒྲུབ་པ་ལ་བར་ཆད་མི་བྱེད་པར་གོང་

འཕེལ་དུ་གཏོང་བའི་གྲོགས་བཟང་པོ་དགོས། གསང་འདུས་རྩ་རྒྱུད་ལས། “འདོད་པ་ཀུན་

ལ་ལོངས་སྤྱོད་ཅིང༌།། སྔགས་ཀྱི་ཡན་ལག་མ་ཉམས་བཟླས།།”1 ཞེས་དང༌། རྟོག་བདུན་

ལས༑ “ཕྱི་ནས་སྔགས་པས་སྔོན་དུ་བསྙེན་པ་བྱ་སྟེ། བདག་དང་ཤིན་ཏུ་མཐུན་པ་བཞིའམ་”2 

ཞེས་སོགས་གསུངས་པ་ནི་སྒྲུབ་པ་པོ་ཁྱད་པར་ཅན་ལ་དགོངས་པ་ཡིན་ཞིང༌། ལས་དང་

པོ་པ་ལ་ལྟ་སྤྱོད་མཚན་མཐུན་གྱི་གྲོགས་གལ་ཆེའོ།། རྣལ་འབྱོར་བདེ་བའི་ཡོ་བྱད་ནི། 

ཉིན་མོ་སྐྱེ་བོའ་ིརྒྱུན་ལུགས་ཏེ་འགྲིམ་འགྲུལ་ཉུང་ཞིང༌། མཚན་མོ་ཀླག་ཅོར་གྱི་སྒྲ་ཆུང་བ། 

གཞན་ཡང་དབང་ཁྲིད་དཔེ་ཆ་སོགས་འགྲིགས་པ་དང༌། གཙོ་བོ་ནི་ཉམས་ལེན་གྱི་གནད་

ལ་མཁས་པ་རྣམས་བདེ་བའི་ཡོ་བྱད་ཡིན་པར་བླ་མའི་མན་ངག་ལས་འབྱུང་ངོ༌།། སྔར་

རིམ་གཉིས་བཀའ་ཁྲིད་སྐབས་སྒྲུབ་གནས་གྲྭ་ས་ལས་ལྷག་པ་མེད་པར་གསུངས་པ་ཡང་

གནས་ཉམས་པ་སོར་ཆུད་བྱུང་མཚམས་ནས་གསུང་ཟིན་ལྟར་རོ།། མདོར་ན་དེ་ལྟ་བུའི་

༡ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བདུན་པ། ཤོག་གྲངས་༡༠༠ན༢

༢ རྟོག་བདུན་གྱི་རྟོག་པ་དྲུག་པའི་ནང་དུ་ལུང་འདིའི་བརྗོད་དོན་གྱི་ཆ་ཅུང་འདྲ་བ་ཞིག་ལས་གཞན་མ་རྙེད། 



གསང་བདེ་འཇིགས་གསུམ་གྱི་བསྙེན་ཡིག22

མཐུན་ཡུལ་མཚན་ཉིད་ལྔ་ལྡན་སྐྱེས་ཆེན་དམ་པ་གོང་མ་རྣམས་ཀྱི་ཞབས་ཀྱིས་བཅགས་

ཤིང་བྱིན་གྱིས་བརླབས་པའི་གནས་གཡའ་རི་དང༌། གངས་རི་ལ་སོགས་པ་བཀྲ་ཤིས་

ཤིང་བྱིན་ཆགས་པའི་རི་བོ་དང༌། ནགས་ཚང་ཚིང་དང༌། རི་སུལ་སྨན་ལྗོངས་སོགས་

ཡིད་དུ་འོང་ཞིང་ཉམས་དགའ་བའི་ས་ཕྱོགས་དང༌། ལྷག་པར་རང་གི་རྩ་བའི་བླ་མའི་སྒྲུབ་

གནས་ལྟ་བུར་བསྒོམ་ན་གནས་ཀྱིས་གང་ཟག་བྱིན་གྱིས་རློབ་པའི་དགོས་པ་ཁྱད་པར་

ཅན་ཡོད་པར་གསུངས་པས་དེ་ལྟ་བུ་རྙེད་ན་ལེགས་ལ། གལ་ཏེ་མ་བྱུང་ཡང་རང་གི་ཁྱིམ་

མམ་རྣལ་འབྱོར་དང་རྗེས་སུ་མཐུན་པའི་ཕུག་པའམ། རང་དབང་འདུས་པའི་སྒྲུབ་ཁང་

མཚམས་ཀྱི་དབུ་ཚུགས་ནས་མ་གྲོལ་གྱི་བར་དུ་བར་ཆད་མི་འབྱུང་བའི་གནས་སུ་སྒྲུབ་

པ་ལ་འཇུག་པར་བྱའོ།། དེ་ཡང་ཕྱི་འདུ་འཛིས་དབེན་པ་དང༌། ནང་རྣམ་རྟོག་གིས་དབེན་

པ༑ ལྷག་པར་རང་དོན་ཡིད་བྱེད་ཀྱིས་དབེན་པ་སོགས་དགོས་པར་མཛོད་དང༌། ཤེར་མདོ་

སོགས་ལས་གསུངས་པས་དེ་དག་འདིར་ཡང་གལ་ཆེའོ།། གང་གི་ཚེ་ཉམས་སུ་ལེན་པའི་

དུས་ནི། གསང་བ་སྤྱི་རྒྱུད་ལས། “སྟོན་ཟླ་འབྲིང་པོའ་ིཉ་ནས་ནི།། ‘དཔྱིད་ཟླ་ཐ་ཆུང་ཉ་ཡི་

བར༑༑”1 ཞེས་དཀྱིལ་འཁོར་བྲི་སྒྲུབ་དུས་དེ་དག་ཏུ་བྱ་བར་གསུངས་ཤིང་གཞན་དུ་དབྱར་

ཡང་རུང་བར་གསུངས་པའི་རིགས་པ་སྦྱར་ན་སྟོན་འབྲིང་པོ་ནས་དཔྱིད་ཐ་ཆུང་གི་བར་ནི་

རུང་ལ་དབྱར་ཡང་མི་རུང་བ་མེད་ཅིང༌། འོན་ཀྱང་སྟོན་དགུན་ཁམས་དྭངས་པ་དང༌། ལྷག་

པར་ཆོ་འཕྲུལ་གྱི་དུས་ཆེན་དང་འཕྲད་པ་བྱུང་ན་འགྱུར་ཆེ་བའི་ཁྱད་ཡོད་པས་དམ་པ་མང་

པོས་དུས་དེ་དག་ཏུ་བསྙེན་སྒྲུབ་མཛད་པར་སྣང་བས་དེ་བཞིན་བྱ། དེ་ཡང་ལས་བཞི་གང་

ཡང་རུང་བ་གཅིག་གཙོ་ཆེ་བའི་དམིགས་བསལ་ཅན་བྱེད་ན། རྒྱུད་རྡོར་ཕྲེང་ལས། “ཞི་བ་

དང་ནི་རྒྱས་པ་དག །ཟླ་བ་ཡར་གྱི་ངོ་ལ་བྱ།། དབང་དང་མངོན་སྤྱོད་ལ་སོགས་པ།། ཟླ་བ་

༡ སྡེ་བཀའ། རྒྱུད་འབུམ། ཝ གསང་བ་སྤྱི་རྒྱུད། ཤོག་གྲངས་༡༤༢བ༥ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། ‘དཔྱིད་ཟླ་ཆ་ཆུངས་

ཉ་ཡི་བར།།’ ཞེས་སོ།། 

མར་གྱི་ངོ་ལ་བརྩམ།།”1 ཞེས་པ་ལྟར་དང༌། དགྲ་ནག་ལས། ཚེས་གཅིག་ལ་ཞི་བ། བཅོ་ལྔ་

ལ་རྒྱས་པ། ཡར་ངོའ་ིཚེས་བརྒྱད་ལ་དབང༌། མར་ངོའ་ིབཅུ་བཞི་ལ་དྲག་པོ་བྱ་བར་བཤད་

ཅིང་འདི་སྦྱིན་སྲེག་ལ་གསུངས་ཀྱང་གཞན་ལའང་འདྲ་བར་བཞེད། ཚེས་གཅིག་སོགས་

ཀྱི་སྔ་ཕྱི་གང་ལ་བྱ་བ་ཡང༌། རྡོར་ཕྲེང་ལས། “ཞི་བ་ཕལ་ཆེར་སྲོད་ལ་བྱ།། དེ་བཞིན་

རྒྱས་པ་སྔ་དྲོ་ལ།། དབང་དང་མངོན་སྤྱོད་དག་གི་ལས།། ཉི་མ་གུང་དང་མཚན་ཕྱེད་ལ།། 

‘ཞི་བར་འགྱུར་བས་ཞི་བ་ཡིན།། བཟླས་པའང་ཡང་ན་སྦྱིན་སྲེག་བྱ།།”2 ཞེས་གསུངས་

པ་ལྟར་བྱེད། དེ་དག་གི་རྒྱུ་མཚན་དངོས་གྲུབ་རྒྱ་མཚོར་གསུངས་པ་དེ་ཉིད་ལས་ཤེས་

དགོས་ཤིང༌། གཞན་ཡང་བླ་མ་རྣམས་ཀྱིས་ཕྱིའི་རྟེན་འབྲེལ་ལ་སྦྱར་ནས་སྲོད་ལ་བྲེལ་བ་

གང་ཡོད་ཚར་ནས་སེམས་ཞི་ཞིང་འཇམ་པོར་གནས་པས་ཞི་བ། སྔ་དྲོ་ཉི་མ་ཤར་ཏེ་དྲོད་

རྒྱས་ཤིང་བག་ཕེབས་པ་དང་ལྗོན་ཤིང་སོགས་ལ་མེ་ཏོག་རྒྱས། བྱ་བ་ཐམས་ཅད་ཀྱི་མགོ་

རྩོམ༑ བྱ་རི་དྭགས་ཚུན་ཆད་བག་ཕེབས་ནས་སྟོབས་རྩལ་འཕེལ་བའི་དུས་ཡིན་པས་རྒྱས་

པ༑ ཉིན་ཕྱེད་གཡེང་ནས་ཚོང་དུས་སོགས་ལ་འཁྱམས་པས་དབང་དུ་བསྡུ་ཕྱིར་འགུགས་

སླ་བས་དབང༌། མཚན་ཕྱེད་གཉིད་ལོག་སྟེ་བག་མེད་དུ་བླ་འཁྱམས་པའི་དུས་ཡིན་པས་

དགྲའི་རྣམ་ཤེས་འགུགས་སླ་བས་དྲག་པོ་བྱེད་པར་གསུངས་པ་སྤྱིར་བཏང་དང༌། བདེ་

མཆོག་ལ་ཡར་ངོ་མར་ངོའ་ིཚེས་བཅུ་དང༌། མཚན་མོ་གལ་ཆེ་བ་རྒྱུད་ལས་གསུངས་པ་

ལྟ་བུའི་དམིགས་བསལ་ཀྱང་ཡོད་ཅིང༌། གཞན་ཡང་ཉི་མ་ལྷོ་བགྲོད་བྱང་བགྲོད་དང་རླུང་

གི་རྒྱུ་དུས་ལ་བརྟགས་ནས་ཞི་རྒྱས་དབང་དྲག་གི་ལས་སྒྲུབ་ཚུལ་ཡང་ཡོད་དོ།། སྤྱི་རྒྱུད་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་དྲུག་པ། ཤོག་གྲངས་༡༧༢བ༢ ལས་བྱུང་བ་ཅུང་མི་འདྲ་སྟེ། “ཞི་བ་དང་ནི་རྒྱས་པ་

གཉིས།། ཟླ་བ་ཡར་གྱི་ངོ་ལ་བྱ།། དབང་དང་མངོན་སྤྱོད་ཀྱི་ནི་ལས།། ཟླ་བ་མར་གྱི་ངོ་ལ་བརྩམ།།” ཞེས་སོ།། 

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་དྲུག་པ། ཤོག་གྲངས་༡༧༢བ༤ ལས་བྱུང་བ་ཅུང་མི་འདྲ་བ་མ་ཟད་ཚིག་རྐང་ཕྱི་མ་

གཉིས་ལུང་ཁུངས་སུ་མི་གསལ། “ཞི་ལ་ཕལ་ཆེར་ཐོ་རངས་བྱ།། དེ་བཞིན་རྒྱས་པ་སྔ་དྲོ་བྱ།། དབང་དང་མངོན་སྤྱོད་དག་གི་ལས།། ཉི་མ་གུང་དང་

མཚན་ཕྱེད་ལའོ།།” ཞེས་སོ།།

ལས༑ ཚེས་གྲངས་སོགས་ཀྱི་དུས་བཟང་ངན་གྱི་ཚེ་ཆོ་ག་བྱེད་པ་ལ་ཕན་ཡོན་དང་ཉེས་

དམིགས་ཆེ་བར་གསུངས་ཤིང༌། རབ་གནས་ཀྱི་རྒྱུད་ལས། “གལ་ཏེ་གཟའ་དང་རྗེས་

མཐུན་ན།།’ ནག་པོའ་ིཕྱོགས་ལའང་བརྩམ་པར་བྱ།།”1 ཞེས་གསུངས་པས་གཟའ་སྐར་

སྦྱོར་བྱེད་དུས་ཚེས་བཟང་པོ་ནས་འགོ་རྩོམ་པའང་གནད་ཆེའོ།། 

གསུམ་པ་དེར་རྣལ་འབྱོར་གྱི་ཡོ་བྱད་འདུ་བྱ་བ་ལ། མཚམས་ལ་མ་ཞུགས་གོང་

གཞན་ནས་གཡར་བའི་དངོས་པོ་དང་གདོན་ཅན་གྲིབ་ཅན་གྱི་རིགས་རང་གནས་སུ་སྐྱེལ་

བ་དང༌། གསང་བདེ་འཇིགས་གསུམ་གྱི་བསྙེན་སྒྲུབ་དཀྱུས་གཅིག་ཏུ་བྱེད་ཚེ་ཟླ་བ་བཞི་

ཡན་མན་དགོས་པས་དེའི་རིང་འདང་བའི་ཟས་གོས་བུད་ཤིང་སོགས་ཉེར་མཁོ་རྣམས་

ཚགས་སུ་ཚུད་པར་བྱས་ཏེ། བྱ་བ་བྱེད་དགོས་རྣམས་སྔགས་གཡོག་ལ་ལེགས་པར་

མངགས་ཏེ་རང་ཉིད་གཡེང་བ་མི་འབྱུང་བའི་ཐབས་བྱེད་པ་དང༌། བསྙེན་སྒྲུབ་ལ་བར་ཆད་

མི་འོང་བར་ལམ་དུ་འགྲོ་བའི་ཕྱིར་སྔོན་དུ་སྐྱབས་འགྲོ་དང་སངས་རྒྱས་ཆོས་ཚོགས་མའི་

སྒོ་ནས་སེམས་བསྐྱེད། རྡོར་སེམས་བསྒོམ་བཟླས་དང་འབྲེལ་བའི་ཡིག་བརྒྱ། ལྟུང་

བཤགས་དང་འབྲེལ་བའི་ཕྱག །བླ་མའི་རྣལ་འབྱོར་དང་འབྲེལ་བའི་མཎྜལ་དང༌། བླ་མའི་

གསོལ་འདེབས་རྣམས་འབུམ་ཕྲག་རེའམ་གནད་སྨིན་ཅི་འགྲོ་རེ་དང༌། གཞན་ཡང་དཀོན་

མཆོག་ལ་ཕྱག་མཆོད་གསོལ་འདེབས། དགེ་འདུན་ལ་བསྙེན་བཀུར། མདོ་སྡེ་བསྐལ་

བཟང་དང་བརྒྱད་སྟོང་པ་སོགས་རྒྱལ་བའི་བཀའ་རྒྱས་བསྡུས་ཅི་རིགས་ཀློག་པ། གཏོར་

མ་བརྒྱ་རྩ་དང་ཆ་གསུམ། དབུལ་ཕོངས་ལ་སྦྱིན་གཏོང་དང༌། སྲོག་བསླུ་བྱེད་པ། སྲུང་མའི་

བསྐང་འཕྲིན་དང༌། བསང་བརྔན་གསེར་སྐྱེམས་སོགས་རང་གི་འབྱོར་འཁོས་དང་

བསྟུན་པའི་ཚོགས་གསོག་རྒྱ་གང་ཆེ་བསྒྲུབ། དེ་ནས་བཟའ་ཚེས་དགེ་བར་སྒྲུབ་ཁང་གི་

༡ སྡེ་བཀའ། རྒྱུད་འབུམ། ཏ རབ་གནས་ཀྱི་རྒྱུད། ཤོག་གྲངས་༡༤༩ན༧ ལས་བྱུང་བའི་ནང་ནས་ཚིག་རྐང་དང་པོ་ཅུང་མི་འདྲ་སྟེ། ‘གང་ཚེ་གཟའ་

དང་རྗེས་མཐུན་ན།།’ ཞེས་སོ།། 



རྣལ་འབྱོར་གྱི་ཡོ་བྱད་འདུ་བྱ་བ།  25

རྒྱབ་རི་མཐོ་བའི་རི་སྐེད་ལ་ཉི་མ་ཤར་ཞིང༌། ཀླུང་ལ་མ་བབས་པའི་སྐབས་དེར་སྒྲུབ་ཁང་

གི་ཕྱི་རོལ་ཐག་རིང་ཐུང་འཚམས་པར་ཐོ་ཞིག་བསླངས་ཏེ་ཕྱི་མཚམས་བཅད། དེའི་ནང་

དམ་གཙང་ཡིད་ཆེས་ལས་མི་གཏོང། དེ་ནས་རྒྱུད་ལས་མཎྜལ་བྱི་དོར་བྱ་བར་གསུངས་པ་

ལྟར༑ གནས་ཁང་གི་ཕྱི་ནང་ཐམས་ཅད་དང༌། མཆོད་གཏོར་གྱི་སྟེགས་སོགས་ཕྱག་བདར་

ལེགས་པར་བྱས་ལ་བསང་བདུག་གཏོང༌། བ་བྱུང་གིས་བྱུག་ལ་དྲི་བཟང་གི་ཆུ་དང་བདུད་

རྩི་ལྔས་ཆག་ཆག་གདབ། མེ་ཏོག་གཅལ་དུ་བཀྲམ། བདུད་རྩི་རིལ་བུ་སོགས་མེད་ན་ནང་

མཆོད་བྱིན་རླབས་བྱས་པ་གཏོར་བས་འགྲུབ། གད་སྙིགས་རྣམས་ཕྱིར་མ་བོར་བར་

ལོགས་སུ་བཞག །དེ་ལྟར་ཕྱག་བདར་བྱེད་པ་དང༌། མེ་ཏོག་བཀྲམ་པ་ནི་རྟག་ཏུ་ངུ་དང༌། 

མགོན་པོ་གསེར་གླིང་པའི་རྣམ་ཐར་ཡིན་ཞིང༌། འདུལ་བ་ལས་ཀྱང་ཉེ་འཁོར་གཙང་བར་

བྱའོ༑༑ ཞེས་གསུངས། ཕན་ཡོན་ནི་མདོ་སྡེ་དང་འདུལ་བ་ལས་རང་གི་སེམས་དང་བ་

སོགས་ལྔ་གསུངས་པ་ལས་སྡོད་གནས་སྤྲོ་སིང་ངེ་བ་ཞིག་བྱུང་ན་རིག་པ་དྭངས་སིང་ངེར་

འོང་བ་མྱོང་བས་གྲུབ་ཅིང༌། དེ་བྱུང་ན་རྒྱལ་སྲས་ཐོགས་མེད་པས། “ཡུལ་ངན་སྤངས་པས་

ཉོན་མོངས་ངང་གིས་འགྲིབ།།’ རྣམ་གཡེང་མེད་པས་དགེ་སྦྱོར་ངང་གིས་འཕེལ།། རིག་པ་

དྭངས་པས་ཆོས་ལ་ངེས་ཤེས་སྐྱེ།། དབེན་པ་བསྟེན་པ་རྒྱལ་སྲས་ལག་ལེན་ཡིན།།”1 ཞེས་

གསུངས་པ་ལྟར་ཡོང་བ་དང༌། ལས་སྒྲིབ་དག་ནས་ཤེས་རབ་འཕེལ་བ་དང༌། བསོད་ནམས་

འཕེལ་ཏེ་མཐུན་རྐྱེན་འགྲུབ་པའི་ཐབས་སུ་འགྱུར་བ་ནི། ལམ་ཆུང་བ་དང་ལྡེ་གུས་གསོས་

ཀྱི་བྱུང་བ་ལྟར་དང༌། བ་བྱུང་བྱུགས་པས་བགེགས་མི་འཇུག །བདུད་རྩི་ལྔ་བཏབ་པས་

དངོས་གྲུབ་མྱུར་གསུངས། ཕྱག་གཙང་དང་མེ་ཏོག་བཀྲམ་པ་ནི་སངས་རྒྱས་ཀྱི་ཞིང་སྦྱོང་

བའི་ཉམས་ལེན་ཡིན་པས་དག་ཞིང་དུ་སྐྱེ་བའི་རྒྱུར་ཡང་འགྱུར་རོ།། མལ་སྟན་དང་

༡ རྒྱལ་སྲས་ཐོགས་མེད་བཟང་པོ་དཔལ་གྱི་བཀའ་འབུམ། དང་པོ། བཀའ་འབུམ་ཐོར་བུ་ལས་རྒྱལ་སྲས་ལག་ལེན་སོ་བདུན་མ། ཤིང་དཔར། ཤོག་

གྲངས་༣༨བ༡ ལས་བྱུང་བའི་ནང་ནས་ཚིག་རྐང་དང་པོ་ཅུང་མི་འདྲ་སྟེ། ‘ཡུལ་ངན་སྤངས་པས་ཉོན་མོངས་རིམ་གྱིས་འགྲིབ།།’ ཅེས་སོ།། 



གསང་བདེ་འཇིགས་གསུམ་གྱི་བསྙེན་ཡིག26

མཚམས་སྟན་སོ་སོར་བྱུང་ན་ལེགས་པས་བདེ་ན་དེ་ལྟར་བྱ། རྒྱུད་རྡོར་ཕྲེང་ལས། ཞི་རྒྱས་

དབང་དྲག་ལ་རིམ་པ་བཞིན་ཤར་ལྷོ་ནུབ་བྱང་དུ་ཁ་བལྟ་བར་བཤད་ཀྱང་བསྙེན་སྒྲུབ་ཐུན་

མོང་བའི་སྐབས་འདིར་གནས་ཁང་གི་བཀོད་པས་བདེ་ན་གསང་འདུས་ལ་རང་ཉིད་ཁ་

ཤར་དང་བདེ་འཇིགས་ལ་ལྷོར་བལྟ་བ་དང༌། དེ་མིན་སྒྲུབ་ཁང་གི་ཕྱོགས་གང་ཡང་རུང་

བར་རོ་གདན་དངོས་སམ་རོ་རས་ལ་རི་མོར་བྲིས་པ་མགོ་བོ་གཡས་སུ་བསྟན་པ་དང། མ་

འབྱོར་ནའང་རང་གི་སྟན་གྱི་འོག་ཏུ་སྣ་ཚོགས་རྡོ་རྗེའི་དོད་ས་དཀར་རམ་འབྲུ་དཀར་གྱིས་

གཡུང་དྲུང་ཆོས་སྐོར་ཏེ་གཡས་སྐོར་དུ་བྲིས་པའི་སྟེང་དུ་རྩྭ་ཀུ་ཤ་དང་དུར་བ་རྩེ་མོ་ནང་དུ་

བསྟན་ནས་འཇོག །དེའི་སྟེང་དུ་འོག་བཞའ་སོགས་ཀྱིས་ལུས་ལ་ནད་མི་སྐྱེད་པ་དང་

གདན་མི་རུལ་བའི་ཕྱིར་ཁྲི་སྟན་ཆེ་མཐོ་དང༌། སྲིན་བལ་འབའ་ཞིག་ཆ་གཉིས་དང༌། ཞེས་

སོགས་གསུངས་པ་ལྟར་མ་ཡིན་པའི་ཤིང་ཁྲི་དྲ་མིག་ཅན་འདུལ་བ་ནས་བཤད་པ་ལྟར་

རམ༑ དེ་མ་འབྱོར་ནའང་གདན་དང་སའི་བར་དུ་སྟོང་ཆ་ཅུང་ཟད་ཡོད་པ་ཞིག་བྱ་བ་གལ་

ཆེ་ཞིང༌། དེའི་སྟེང་དུ་གདན་འཇམ་ཞིང་བདེ་བ་རྒྱབ་ཅུང་ཟད་མཐོ་བ་ཞིག་གདིང་ངོ༌།། 

གནས་དུར་ཁྲོད་དང་གདན་རོ་གདན་དུ་མོས་པ་ལ་དྲག་པོའ་ིལས་འགྲུབ་པ་དང༌། སྣོད་

བཅུད་རང་བཞིན་གྱིས་གྲུབ་པས་སྟོང་པའི་སྟོང་ཉིད་ལ་ལྷན་སྐྱེས་ཀྱི་བདེ་བ་ཆེན་པོས་

རོལ་དགོས་པ་མཚོན་པའི་དགོས་པ་ཡང་ཡོད་མོད། ཐོག་མར་གལ་ཆེ་བ་ནི་ལས་དང་པོ་

བ་རྣམས་མི་རྟག་པ་དང་སྡུག་བསྔལ་བ་དང་མི་གཙང་བ་དང་སྟོང་པ་དང་བདག་མེད་པ་

སོགས་འཁོར་བའི་ཉེས་དམིགས་དྲན་ནས་ཡིད་འབྱུང་བསྐྱེད་པའི་ཆེད་ཡིན་ཞིང༌། རྩྭའི་

སྟན་བཏིང་བ་ནི་སྔོན་སྟོན་པ་ཐུགས་རྗེ་ཅན་དེ་ཉིད་ཀྱིས་རྩྭ་ཚོང་ཁྱེའུ་བཀྲ་ཤིས་ལས་རྩྭ་

བཞེས་ནས་རྡོ་རྗེ་གདན་དུ་རྩྭ་དུར་བའི་གདན་ལ་བཞུགས་ཏེ། བདུད་དཔུང་བྱེ་བ་ཕྲག་སོ་

དྲུག་བྱམས་པའི་ཏིང་ངེ་འཛིན་གྱིས་བཏུལ་ཞིང་དམ་བཅའ་མཛད་པ་མཐར་ཕྱིན་ཏེ་རྣམ་པ་

ཐམས་ཅད་མཁྱེན་པའི་ཡེ་ཤེས་བརྙེས་པ་ལྟར། སྔོན་བྱུང་སྟོན་པའི་རྣམ་ཐར་ཉམས་ལེན་



རྣལ་འབྱོར་གྱི་ཡོ་བྱད་འདུ་བྱ་བ།  27

དུ་འཁྱེར་བ་ཡིན་པས་དགོས་དོན་དེ་དག་དྲན་པར་བྱེད་པ་གནད་ཆེའོ།། གཞན་ཡང་རྡོ་

རྗེའམ་གཡུང་དྲུང་གིས་སྒྲུབ་པ་བརྟན་པ་དང༌། ཀུ་ཤ་དང་བ་བྱུང་གིས་གྲིབ་དང་མི་

གཙང་བ་སེལ་བ་དང༌། དུར་བས་ཚེ་དང་སྒྲུབ་པ་ཡུན་རིང་བར་བྱེད་པ་སོགས་ཀྱི་རྟེན་

འབྲེལ་ཡང་ཡོད་པར་གསུངས། རང་གི་མདུན་ཕྱོགས་སམ་གང་འོས་སུ་དཔའ་བོའ་ི

རིན་གྱིས་ཉོས་པའི་རས་ལ་བཟོ་བོ་མཚན་ཉིད་དང་ལྡན་པས་བྲིས་པ་ལྟ་བུའི་ཡི་དམ་

གྱི་ལྷའི་བྲིས་འབུར་གྱི་སྐུ་ཚད་དང་ལྡན་པ་རབ་གནས་ཅན་བཤམ། དེ་ཡང་དམིགས་

རྟེན་ཐང་ག་ལྟ་བུ་མཐོ་དྲག་ན་རྒོད་པ་དང༌། དམའ་ན་བྱིང་བ་སྐྱེ་སླ་བས་མཐོ་དམན་

འཚམས་པ་དགོས། གཞན་ཡང་རང་གི་བླ་མའི་སྐུ་དང་རྒྱུད་ཀྱི་པོ་ཏི་སོགས་མཆོག་གསུམ་

གྱི་རྟེན་ལེགས་པར་དགྲམ། དེ་ནས་མཆོད་གཏོར་འདུ་བྱ་དགོས་པས། གཏོར་མའི་རྫས་

རྒྱུད་ལས་གསུངས་པ་ལྟར་ཟན་དང༌། འབྲས་ཆན་དང༌། སྲན་མ་དང༌། ཤ་དང༌། ཉ་ཤ་དང༌། 

ཆང་དང༌། ཆུ་དང༌། ཙོང་དང༌། སྒོག་སྐྱ་དང༌། ཆན་ཐུག་དང༌། འཁུར་བ་དང༌། ཞོ་དང་འོ་མ་

ལ་སོགས་པ་ཅི་འབྱོར་དང༌། ལྷག་པར་འདུས་པའི་རྒྱུད་ལས་ཤ་ལྔ་འབུལ་བར་བཤད་ལ། 

ཀུན་སྤྱོད་ལས། “མྱུར་དུ་འབད་པས་ཤ་དང་ཆང་དག་གིས།། རྡོ་རྗེ་ལྷ་མོ་རབ་ཏུ་མཆོད་

པར་བྱ།།”1 ཞེས་གསུངས་པ་ལྟར་ཤ་ཆང་གཉིས་གཙོ་བོ་ཡིན་པས་ཤ་གཅིག་ལ་ཤ་ལྔ་ཀ་

ཚང་བར་མོས་པའམ་ཟན་ལ་གླང་པོ་སོགས་ཀྱི་གཟུགས་བཟོས་པ་རང་དགར་ཤི་བར་

མོས་ནས་དེ་གཏོར་ཟན་དང་བསྲེ་བ་འདུས་པའི་རྒྱུད་ལས། “ཤ་རྣམས་ཐམས་ཅད་མེད་ན་

ཡང༌༑༑ ཐམས་ཅད་བསམ་པས་རྣམ་པར་བརྟག །”2ཅེས་པའི་དགོངས་པ་ཡིན་ཞིང༌། ཆང་

ནི་གྲྭ་སར་དགག་བྱ་ཆེ་བས་ཆང་སྐམ་རྗེན་བཏགས་བྱས་པའི་ཕྱེ་ཆུ་ཁོལ་མའི་ནང་དུ་

༡ སྡེ་བཀའ། རྒྱུད་འབུམ། ག ཀུན་སྤྱོད། ལེའུ་བཅུ་པ། ཤོག་གྲངས་༣༨བ༤ ལས་བྱུང་བ་ཅུང་མི་འདྲ་སྟེ། “འབད་པས་དཔའ་བོ་ཆང་སོགས་དང།།  

རྡོ་རྗེ་ལྷ་མོ་རབ་མཆོད་ཅིང།།” ཞེས་སོ།། 

༢ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བཅུ་གཉིས་པ། ཤོག་གྲངས་༡༡༠བ༣ ལས་བྱུང་བ་ཅུང་མི་འདྲ་སྟེ། “ཤ་རྣམས་ཐམས་ཅད་

མ་རྙེད་ན།།  ཐམས་ཅད་བསམས་པས་རྣམ་པར་བརྟག །”ཅེས་སོ།། 



གསང་བདེ་འཇིགས་གསུམ་གྱི་བསྙེན་ཡིག28

བཏབ་ན་ཆང་དྲི་ཐོན་ཙམ་ཡོད་པ་རྟེན་འབྲེལ་གྱི་རྫས་སུ་ཆོག་ཅེས་གསུངས། གཏོར་མའི་

བཟོ་དབྱིབས་རྒྱུད་ལས་མ་གསུངས་པས་གཏོར་རྫས་གཙང་མ་བྱུང་ན་རུང་བར་གསུངས་

པ་དང༌། གཏོར་རྫས་ཀྱང་བསྡུ་ན་ཟན་དང་ཆུ་ཙམ་གྱིས་ཆོག་པར་གསུངས་པ་ཡོད་ཀྱང་རྒྱུ་

དབྱིབས་ཁ་དོག་ཕུན་སུམ་ཚོགས་པ་བྱུང་ན་རྒྱུ་མཐུན་གྱི་འབྲས་བུ་འགྲུབ་པའི་རྟེན་འབྲེལ་

གྱི་གནད་ཆེ་སྟེ། མཛོད་ལས། “ཁ་དོག་ལ་སོགས་ཕུན་ཚོགས་དངོས།།’ དེ་ལས་གཟུགས་

བཟང་གྲགས་ལྡན་དང༌།། དགའ་དང་ཤིན་ཏུ་གཞོན་ཤ་དང༌།། དུས་སུ་རེག་ན་བདེ་ལུས་

འགྱུར༑༑”1 ཞེས་སོ།། དེས་ན་བདུད་རྩི་རིལ་བུ་དང་ཤ་ཆང་ཅུང་ཟད་བསྲེས་པའི་རྩམ་དཀར་

སོགས་ཕྱེ་གཙང་མ་ལ་མར་ཁུ་བཙགས་ཆོད་པས་ཁུ་བ་བྱས་པའི་ཟན་སོགས་ལ་བྱ་ཞིང༌། 

གཏོར་མའི་དབྱིབས་དང་ཁ་དོག་ནི། བདག་གི་དྲིན་ཅན་རྩ་བའི་བླ་མ་ཡོངས་འཛིན་ཁྲི་ཆེན་

རྡོ་རྗེ་འཆང་ཆེན་པོའ་ིཞལ་སྔ་ནས་རིམ་གཉིས་ཀྱི་ཟབ་ཁྲིད་སྩོལ་སྐབས་གཏོར་མ་རྒྱུད་

གྲྭའི་ཕྱག་བཞེས་དང༌། རང་རང་གི་བླ་མའི་ཕྱག་བཞེས་གང་ལྟར་བྱས་ཀྱང་ཆོག་ཅེས་

གསུངས་ཤིང༌། སྲད་དང་སྨད་རྒྱུད་པས་ཤ་ཆང་བདུད་རྩི་བསྲེས་པའི་གཏོར་མ་སྙིང་པོ་

ཟླུམ་པོ་མཐར་བཤོས་བུའམ་བཅད་ཁམ་ལྷ་གྲངས་ཀྱིས་བསྐོར་བ་དང༌། ཕྱོགས་སྐྱོང་དང་

མཁའ་འགྲོའ་ིའབུལ་གཏོར་སྔོན་འགྲོ་ཕྱི་འགྲོ་བཅས་དགོས་པ་ཁྲིད་ཡིག་ཏུ་གསལ་ཞིང་

བདེ་གསང་ལ་སོ་རྩི་ཡང་དགོས་སོ།། དཔལ་ལྡན་སྟོད་རྒྱུད་ཀྱི་ཕྱག་བཞེས་ལ་འབུལ་

གཏོར་ལྷ་གྲངས་དང་མཉམ་པ། མཆོད་པ་ཕ་མའི་རྒྱུད་ཀྱི་འགོ་བརྩམ་ཚུལ་སྤྱི་ལྟར་དང༌། 

མཁའ་འགྲོ་སྤྱི་གཏོར་དང༌། ཕྱོགས་སྐྱོང་གཏོར་མ་སོ་རྩི་རྣམས་རང་རང་མཆོད་པའི་མཐར་

ཞལ་ཟས་དང་མཉམ་དུ་བཤམ། ཁ་དོག་ནི་སྤྱིར་བཏང་གསང་འདུས་ལ་འབུལ་གཏོར་

དཀར་པོ་དང༌། བདེ་འཇིགས་གཉིས་ལ་དམར་པོ། མཆོད་གྲལ་གྱི་གཏོར་མ་རྣམས་དཀར་

༡ སྡེ་བསྟན། མངོན་པ། ཀུ སློབ་དཔོན་དབྱིག་གཉེན། ཆོས་མངོན་པ་མཛོད། གནས་བཞི་པ། ཤོག་གྲངས་༡༥ན༧ ལས་བྱུང་བའི་ནང་ནས་ཚིག་རྐང་

དང་པོ་ཅུང་མི་འདྲ་སྟེ། ‘ཁ་དོག་ལ་སོགས་ཕུན་སུམ་དངོས།།’ ཞེས་སོ།། 



རྣལ་འབྱོར་གྱི་ཡོ་བྱད་འདུ་བྱ་བ།  29

པོ་ཡིན་པར་གསུངས། གཞན་ཡང་གཏོར་མའི་མཐར་ཤ་སོགས་གོང་བུའི་རྫས་དང༌། ཆང་

སོགས་བཏུང་བའི་རྫས་རྣམས་སྣོད་སོ་སོར་བཤམ་དགོས་ཤིང༌། གཏོར་མ་དབུས་མའི་

མདུན་དུ་བདུད་རྩི་རིལ་བུ་བཏབ་པའི་ནང་མཆོད་ཀྱང་བཤམ་མོ།། བླ་མའི་ཕྱག་བཞེས་

ལྟར་གྱི་མཆོད་གཏོར་བཤམ་ཚུལ་སོ་སོའ་ིཐད་དུ་འབྱུང་ཞིང༌། ཕ་རྒྱུད་ལ་མཆོད་འགོ་

འབུལ་ཡུལ་གྱི་གཡས་དང༌། མ་རྒྱུད་ལ་གཡོན་ནས་རྩོམ་པའི་རྒྱུ་མཚན་ནི། གཡས་པས་

ཐབས་དང༌། གཡོན་པས་ཤེས་རབ་མཚོན་ཞིང་ཕ་རྒྱུད་ལ་ཐབས་སྒྱུ་ལུས་དང༌། མ་རྒྱུད་ལ་

ཤེས་རབ་དོན་དམ་འོད་གསལ་གྱི་ཉམས་ལེན་རྩལ་དུ་འདོན་པའི་གནད་ཀྱིས་ཡིན། ཆག་

མེད་འདོན་དགོས་ཀྱི་ཡི་དམ་ཆོས་སྐྱོང་གི་གཏོར་མ་གཞན་ཡོད་ན་དེ་དག་དང༌། ཤ་ཆང་

སོགས་མ་འདྲེས་པའི་གཞི་བདག་གཏོར་མ་དང༌། ཐོག་མའི་ཉིན་དགོས་པའི་མཆོད་གཏོར་

རྣམས་ལེགས་པར་བཤམ། མཆོད་གཏོར་བཤམས་གྲུབ་མ་ཐག་བྱིན་རླབས་ཡོངས་

གྲགས་ལྟར་རམ། འབྲུ་གསུམ་བརྗོད་དེ་བྱིན་གྱིས་བརླབས་པར་མོས། མཆོད་གཏོར་དེ་

དག་རྒྱུ་དང་བཟོ་དབྱིབས་མ་ནོར་ཞིང་གཙང་སྦྲ་ཐོན་པ་དང༌། རང་དང་ལྷ་དང་བླ་མ་ལ་དམ་

སེལ་ཡོད་པའི་རྫས་དང་མ་འདྲེས་པ་གལ་ཆེ་ལ། བདུད་རྩི་རིལ་བུ་ཡང་དགེ་ལྡན་སེལ་

མེད་ཀྱི་རིལ་བུ་མ་གཏོགས་གཞན་གང་བྱུང་མི་བསྲེའོ།། རང་གི་མདུན་དུ་སྟེགས་ཀྱི་ཁར་

དྲིལ་བུ་ཞལ་རང་ལ་བསྟན་པ། དེའི་གཡས་སུ་རྡོ་རྗེ། དེའི་གཡས་སུ་ནང་མཆོད་དང་བགྲང་

ཕྲེང༌༑ དྲིལ་བུའི་གཡོན་དུ་ཌཱ་མ་རུ་དང༌། འཐོར་འབྲུ། ལས་བུམ་བཅུད་ལྡན་རྣམས་བཤམ་

མོ༑༑ དམ་ཚིག་གི་རྫས་རྣམས་དབང་མ་ཐོབ་པ་སོགས་ཀྱིས་མཐོང་དུ་མི་རུང་བས་རྡོར་

དྲིལ་སོགས་རྒྱུན་སྤྱོད་ལས་གཞན་པ་རེ་ཡོད་ན་དེ་དག་སྦས་ན་ལེགས་པར་གསུངས། རོ་

གདན་རུས་རྒྱན་སོགས་ཆ་ཚད་དང་ལྡན་པ་བཞེངས་ནས་བྱིན་གྱིས་བརླབ་པ་སོགས་

ཚད་ལྡན་འདོད་ན་རྣལ་འབྱོར་རོལ་པའི་དགའ་སྟོན་ལྟར་བྱ། གལ་སྲིད་མ་གྲུབ་ཀྱང་རྒྱ་གར་

གྱི་གྲུབ་ཆེན་དུ་མ་དང༌། མིད་ལ་སོགས་མི་མེད་ཀྱི་རི་སུལ་དང་ཐང་སྟོང་དུ་བཞུགས་པ་ལ་

སྐུ་གསུང་ཐུགས་རྟེན་དང་མཆོད་གཏོར་ཁྲ་ལམ་མེ་བའི་ཤོམ་ཅན་མེད་ཀྱང་ཉམས་ལེན་

གྲུབ་འདུག་པས། དེས་ན་འཁོས་མེད་རྒས་འཁོགས་བདག་དང་བདག་ལྟ་བུ་ལ་ནི་གྲ་སྒྲིག་

མང་ན་གྲུབ་འཕྲལ་དུ་འགྲོ་རན་པ་རྡོ་བརྡར་བའི་གཏམ་རྒྱུད་ལྟར་འོང་ཚོད་དུ་སྣང་བས་

དགག་དགོས་དང་བསྟུན་ནས་རྟེན་དང་མཆོད་གཏོར། ཁ་ཊྭཱཾ་དང་ཅང་ཏེའུ་རྒྱན་དྲུག་སོགས་

རི་མོར་བྲིས་པ་ཚུན་ཆད་ཅི་དགོས་རྟེན་འབྲེལ་ཚང་བ་བྱས་པས་འཐུས་ཤིང་རྡོར་དྲིལ་ཚད་

ལྡན་དངོས་བྱུང་ན་ལེགས། དེ་ལྟར་དམ་ཚིག་གི་རྫས་དང་ཡོ་བྱད་རྣམས་འཚོགས་པར་

བྱ་སྟེ། རྡོ་རྗེ་མཁའ་འགྲོ་ལས། “པདྨའི་ཚལ་ནི་ཉམས་དགའ་བར།། བུང་བའི་ཚོགས་

འདུ་ཇི་བཞིན་དུ།། དམ་ཚིག་རྫས་སོགས་ལེགས་གནས་ན།། རིང་དུ་གནས་ཀྱང་བྱིན་

གྱིས་རློབ།།”1 ཅེས་དེ་དག་ཡོད་ན་དཔའ་བོ་མཁའ་འགྲོ་སྤྲིན་བཞིན་དུ་འདུས་ནས་བྱིན་

གྱིས་རློབ་པར་གསུངས་པས་སོ།། གྲོགས་མཚམས་གཡོག་པ་ནི། དཔུང་བཟང་གིས་

ཞུས་པའི་རྒྱུད་ལས་གསུངས་པ་ལྟར་གྱི་ཡོན་ཏན་དང་ལྡན་པ་ཞིག་དགོས་མོད་ཀྱང་ཤིན་

ཏུ་དཀའ་བས་མ་རྙེད་ནའང་རང་བཞིན་གྱིས་རྒྱུད་འཇམ་ཞིང༌། དཀོན་མཆོག་ལ་དད་གུས་

དང་ལས་འབྲས་ལ་བརྩི་འཇོག་ཆེ་བ། གཙང་སྦྲ་ཡོད་པ། རང་དང་དམ་ཚིག་གཙང་ཞིང༌། 

ཕར་ལབ་པ་དང་བརྡ་བསྟན་པས་ཀྱང་གོ་ནུས་ཤིང་གོ་བ་ལྟར་བྱེད་པའི་ཡིད་དང་མཐུན་པ་

དགོས༑ དེ་ན་བ་སོགས་བྱུང་ཚེ་གཡོག་བྱེད་རྩིས་ཀྱིས་གཞན་གཅིག་གཉིས་དང་རང་གི་

བླ་མ་སྨན་པ་ཕ་མ་སོགས་དང༌། ཡོ་བྱད་ཕར་སྟེར་ཚུར་ལེན་སོགས་འཇུག་འོས་རྣམས་རྒྱ་

མ་ཆུང་ཙམ་བཞག་ན་སླད་དེ་རིགས་མཚམས་འོག་ཏུ་མི་བཏང་མཐུ་མེད་བྱུང་ཡང་

མཚམས་བུག་རལ་གྱི་སྐྱོན་དུ་མི་འགྲོ །འོན་ཀྱང་དགོས་པ་ཆེར་མེད་ན་མཚམས་འོག་ཏུ་

མང་པོ་བཏང་ན་བར་ཆད་འབྱུང་ཉེན་ཆེ་བར་གསུངས་པ་བཞིན། ཤེས་པ་འཚུབས་པ་

སོགས་ནི་ངེས་པར་འོང༌། ཡི་གེ་གལ་ཅན་ལྟ་བུ་མི་ལེན་ཀ་མེད་བྱུང་ཡང་མཚམས་སྟན་དེ་

༡ ལུང་འདི་མ་རྙེད། 

ཉིད་ཀྱི་སྟེང་དུ་ཁ་མི་འབྱེད་པ་གནད་ཡིན་གསུངས་སོ།། མཚམས་འོག་ཏུ་མེད་པའི་མིས་

རང་ཚུར་མཐོང་ན་མཚམས་རལ་བ་དང༌། ཚུར་མ་མཐོང་ཡང་རང་གིས་ཕར་མཐོང་ན་

མཚམས་བུག་པ་ཞེས་ངན་པར་གསུངས་པས་སྡོད་བབ་གོ་ཡུལ་དང་བསྟུན་ཏེ་མཛད་ཚུལ་

མཁྱེན་དགོས། ཡང་གྲྭ་རྐྱང་ལྟ་བུས་མངོན་ཆུང་གི་སྒོ་ནས་ཆུ་རང་ཉིད་ཀྱིས་ལེན་དགོས་

ཚེ་དར་གྱི་ཡོལ་བ་རླུང་གིས་དེད་པ་ལྟར་སྲུང་འཁོར་རྒྱ་བསྐྱེད་དེ་རང་ཉིད་སྲུང་འཁོར་གྱི་

ནང་རང་དུ་ཡོད་པའི་མོས་པ་བྱེད་དགོས་གསུངས། དེ་མ་ཟད་གདན་མཚམས་དང་རྒྱུན་

བསྙེན་ལྟ་བུ་བྱེད་ཚེ་གཡོག་སོགས་གང་སྤྱི་ཕུན་སུམ་ཚོགས་པ་མེད་ན་རང་ལྷ་གང་ཡིན་

གྱི་བསྙེན་པ་བྱེད་པ་གཞན་གྱིས་གཏན་ནས་མི་ཤེས་པའི་གསང་བ་བྱས་ཏེ་ཆུ་ལེན་ཡོ་བྱད་

འཚོལ་བ་སོགས་ཆོག་ཅིང་གནས་གཞན་དུ་ཞག་ཏུ་མ་ལུས་པར་བྱེད་དགོས་ཞེས་གསེར་

ཀོང་རིན་པོ་ཆེས་གསུངས་སྣང་ངོ༌།། འདི་ལའང་རང་སྲུང་འཁོར་གྱི་ནང་རང་དུ་ཡོད་པའི་

མོས་པ་གོང་ལྟར་བྱེད་དགོས་ཤིང༌། འདི་གཉིས་ལ་རྒྱལ་ཆེན་བཞིས་ཕྱོགས་བཞི་ནས་སྲུང་

བར་མོས་པ་ཙམ་ལས་མཚམས་ཐོ་ལྷར་བསྐྱེད་མ་བྱས་ཀྱང་རུང་ངོ༌།། ད་ལྟ་རི་ཁྲོད་ལྟ་

བུར་མཚམས་བྱེད་སྐབས་སྤྱིར་བཏང་དུ་ཐོ་ལྷར་བསྐྱེད་མཛད་ཅིང༌། དེ་ཡང་བདག་ཅག་གི་

སྟོན་པས། རྒྱལ་ཆེན་བཞི་ལ་ཕྱོགས་བཞི་ནས་ངའི་བསྟན་པ་སྲུངས་ཤིག་ཅེས་བཀའ་

བསྒོས་ཤིང༌། དེ་རྣམས་ཀྱིས་ཀྱང་དེ་ལྟར་བྱ་བར་ཞལ་གྱིས་བཞེས་པ་ཡིན་པས། ཐོ་བཞི་

ཡོད་ན་རྒྱལ་ཆེན་བཞི། ཐོ་གྲུ་བཞི་ཡིན་ན་ལོགས་བཞིའམ། ཡང་ན་ཁང་པའི་ལོགས་

བཞིའམ་ཟུར་བཞི་རྒྱལ་ཆེན་བཞིར་བསྐྱེད། ཡང་ན་འཕགས་སྐྱེས་པོར་བསྐྱེད་ན་ལྷོ་ཕྱོགས་

སྐྱོང་བ་ཡིན་པས་ཁྱད་ཆེ་བ་དང༌། རྣམ་ཐོས་སྲས་སུ་བསྐྱེད་ནས་རྟག་ཏུ་བཞུགས་པར་

མོས་ན་ཚུལ་ཁྲིམས་དག་པ་སོགས་ཀྱི་དགོས་པ་ཆེ་ཞེས་སྐྱབས་རྗེ་ཁྲི་བྱང་རྡོ་རྗེ་འཆང་

གིས་གསུང་ངོ་།། ཡང་བདེ་མཆོག་ལ་དུམ་སྐྱེས་མར་བསྐྱེད་པ་ལྟ་བུ་ལྷ་རང་རང་གི་ལས་

ལྷར་བསྐྱེད་པ་དང༌། ལྷ་རང་གི་བཀའ་སྡོད་དུ་བསྐྱེད་པ་དང༌། ཡང་རྗེ་རིན་པོ་ཆེའི་བཀའ་

སྡོད་ཐུན་མོང་མ་ཡིན་པ་ཡིན་པས་བདེ་གསང་འཇིགས་གསུམ་གར་དམ་ཅན་ཆོས་རྒྱལ་

དུ་བསྐྱེད་པ་སོགས་ཡོད་པ་ལས་ཕྱི་མ་འདི་དང་རྒྱལ་ཆེན་དུ་བསྐྱེད་པ་གཉིས་གཙོ་བོར་

ཕྱག་ལེན་དུ་མཛད་དོ།། རྒྱལ་ཆེན་བཞིར་བསྐྱེད་ཚེ་ཐོའ་ིལོགས་བཞིར་སོ་སོའ་ིམིང་ཡིག་

དང་པོ་རེ་བྲི་བར་མཛད་པ་ནི་དམིགས་རྟེན་ལྟ་བུ་དང༌། ཆོས་རྒྱལ་དུ་བསྐྱེད་སྐབས་ཧཱུཾ་

ཡིག་བྲི་བ་ནི་གོང་གནོན་ལྟ་བུ་ཡིན་ནམ་སྙམ་སྟེ་སྐྱེད་བྱེད་ཀྱི་ས་བོན་ཡིན་ན་ཡ་ཡིག་བྲི་

དགོས་པས་སོ།། མཚམས་ནང་དེར་རབ་ལྷའི་ང་རྒྱལ་གསལ་སྣང་སོགས་ལམ་རིམ་

གཉིས་དང༌། ལམ་གྱི་གཙོ་བོ་རྣམ་གསུམ་ཡན་ཆད་ཀྱི་བསམ་པ་ལས། རྣམ་རྟོག་གཞན་

གྱིས་མཚམས་ཆོད་དགོས་པ་ལོ་ཆེན་དང་ཁ་རག་པ་སོགས་ཀྱི་རྣམ་ཐར་ལྟར་ཏེ། ལོ་ཆེན་

རིན་ཆེན་བཟང་པོས་ཐོ་གསུམ་བསླངས་ཏེ་ཕྱི་མ་ལ་འདིའི་ནང་ཚེ་འདི་སྣང་གི་བསམ་པ་

སྐད་ཅིག་མ་གཅིག་སྐྱེས་ན་ཆོས་སྲུང་གིས་ཚར་ཆོད་ཅེས་དང༌། བར་མ་ལ་ཐར་པ་དོན་

གཉེར་གྱི་བློ་སྐད་ཅིག་མ་གཅིག་དོར་ན་ཆོས་སྲུང་གིས་ཚར་ཆོད་ཅེས་དང༌། ནང་མར་བྱང་

ཆུབ་ཀྱི་སེམས་གཉིས་སྐད་ཅིག་དོར་ན་ཚར་ཆོད་ཅིག་ཅེས་བྲིས་པ་ལྟ་བུ་སྟེ། མ་མཐའ་མི་

དགེ་བའི་བསམ་པ་བཀག་ནས་ཆོས་ཀྱི་བསམ་པ་མ་དོར་བ་དགོས་པ་ཐོ་བསླང་བའི་དོན་

ཏེ༑ དགོས་དོན་དེ་རྣམས་དྲན་པའི་སྒོ་ནས་ཕྱི་དྲོ་ཀླུང་ལ་གྲིབ་སོ་བབས། གྲིབ་མ་རི་སྐེད་ལ་

མ་མསླེབ་གོང་སྒོ་ཕྱི་ནང་གི་མཚམས་ལྟ་བུ་ནས་བགེགས་གཏོར་བཏང་ལ་བསྙེན་སྒྲུབ་ལ་

མི་དགའ་བའི་ནག་ཕྱོགས་པ་རྣམས་གཞན་དུ་བསྐྲད། སྔར་གྱི་གད་སྙིགས་རྣམས་ཀྱང་གླུད་

ཀྱི་ཚུལ་དུ་བགེགས་གཏོར་དང་མཉམ་པོར་ཕྱི་རོལ་དུ་དོར། སྲུང་འཁོར་བསྒོམ། སྐབས་

འདིར་མཚམས་འོག་ཏུ་འཇུག་འོས་རྣམས་སྲུང་འཁོར་གྱི་ནང་དུ་ཡོད་པར་མོས་དགོས། 

དཀར་གཏོར་བསྔོས་ནས་གཉུག་མར་གནས་པའི་གཞི་བདག་སོགས་དཀར་ཕྱོགས་པ་

རྣམས་ལ་འཕྲིན་ལས་བཅོལ། ཕྱི་སྒོའ་ིའགྲམ་ལྟ་བུ་ཇི་ལྟར་འཚམས་པར་ནང་མཚམས་ཀྱི་

ཐོ་བསླང༌། ལྷར་བསྐྱེད་ན་མཆོད་གཏོར་ཕུལ་ཏེ། སྒྲུབ་པ་ལ་བར་གཅོད་མི་འབྱུང་ཞིང་ཆོས་

དང་མཐུན་པའི་རྐྱེན་རྣམས་ཡིད་བསམ་ལྟར་འགྲུབ་པ་དང༌། ཁྱད་པར་དུ་མཚམས་ཀྱི་རིང་

འགྲོ་འོང་དང་ཕར་སྟེར་ཚུར་ལེན་འདི་དང་འདིའི་སྐབས་སུ་ཕྱིའི་བར་ཆད་ནང་དུ་མི་

གཏོང༌༑ ནང་གི་དངོས་གྲུབ་ཕྱིར་མི་འཆོར་བའི་འཕྲིན་ལས་བཅོལ་ལ་མཚམས་རྡེར་ཐོའ་ི

རྩར་འཇོག །ངེས་མེད་དུ་འདི་དང་འདི་ཡོང་དགོས་ཤས་ཆེ་སྙམ་པ་ཐམས་ཅད་ཡིད་ལ་

བཞག་ནས་མི་བརྗེད་པའི་བརྡར་རྡེའུ་རེ་འཇོག་པ་ལ་མཚམས་རྡེར་ཟེར་ཞིང་ངེས་ཅན་དུ་

དགོས་པ་མིན། ཕྱོགས་སྐྱོང་ངམ་ལས་གཤིན་ལ་མཆོད་གཏོར་འབུལ་སྐབས་མཚམས་

ཐོའ་ིལྷ་ལ་ཡང་འབུལ་བའི་དམིགས་པ་བྱ་དགོས། དེ་ནས་ནང་དུ་འོངས་ཏེ་གནས་ཁང་དང་

གདན་བྱིན་གྱིས་བརླབས། དེ་ནས་ཕྱོགས་སམ་གནས་བསྲུང་བའི་སྐབས་འཇིགས་གསང་

ལ་ཧཱུཾ་བཞི་པའི་སྔགས་དང་སེ་གོལ་གཡས་སྐོར། བདེ་མཆོག་སྐབས་ཞལ་བཞི་པའི་

སྔགས་བརྗོད་ཅིང་གཡོན་པའི་མཐེབ་མཛུབ་ཀྱིས་སེ་གོལ་གཡོན་སྐོར་དུ་གཏོགས། སླར་

ཡང་སྲུང་འཁོར་བསྒོམ། དེ་ནས་གོ་ཆ་དང༌། གོ་ཆ་ཆེན་པོ་ཚམ་རྔམ་སྔགས་ཀྱི་བསྲུང་བ་

བཅས་བྱས་ཏེ་བདག་ཉིད་བསྲུང༌། ཡང་ན་གསང་བདེ་གཉིས་དང་འཇིགས་བྱེད་གསུམ་

གར་རང་གི་སྤྱི་མགྲིན་སྙིང་ག་གསུམ་དུ་ཡི་གེ་གསུམ་བཀོད་དེ་གནས་དེ་གསུམ་དུ་ནང་

མཆོད་ཀྱིས་ཐིག་ལེ་རེ་བྱས་ལ། འབྲུ་གསུམ་ལན་གསུམ་བརྗོད་དེ། སྒོ་གསུམ་རྡོ་རྗེ་

གསུམ་གྱི་བདག་ཉིད་དུ་བྱིན་གྱིས་བརླབས་པར་བསམ་ལ་བདག་ཉིད་བསྲུང༌། འདིར་ཡང་

སྲུང་འཁོར་སྔར་ཡོད་གསལ་འདེབས་ཀྱི་ཚུལ་དུ་བསྒོམ་མོ།། དེ་ནས་ལོང་ཡོད་ན་ཉིན་ཞག་

བདུན་ནམ་གསུམ་ལ་སོགས་པར་འགལ་རྐྱེན་སྡིག་ལྟུང་སྦྱོང་བ་རྡོར་སེམས་བསྒོམ་

བཟླས་དང༌། མཐུན་རྐྱེན་ཚོགས་གསོག་པ་བླ་མའི་རྣལ་འབྱོར་བསྒོམས་ནས་མཆོད་པ་

དང་མཎྜལ་གང་རྒྱས་དང༌། བྱིན་རླབས་མྱུར་དུ་འཇུག་པའི་ཕྱིར་གསོལ་འདེབས་གང་མང་

གཙོ་བོར་བྱེད་རྒྱུ་བྱུང་ན་ཤིན་ཏུ་ཕུན་སུམ་ཚོགས་པ་ཡིན་གསུངས། 

དེ་ནས་བཞི་པ་ཇི་ལྟར་ཉམས་སུ་ལེན་པའི་ཚུལ་དངོས་གཞིའི་དབུ་རང་རང་གི་



གསང་བདེ་འཇིགས་གསུམ་གྱི་བསྙེན་ཡིག34

གཞུང་ནས་བཤད་པའི་དུས་ཚོད་ལ་འཛུགས་པ་ཡིན་པས། བདེ་བའི་སྟན་ལ་འཁོད་དེ་

བདུད་རྩི་མྱང་བ་ནས། བཟླས་པའི་བར་སོ་སོའ་ིསྐབས་ནས་འབྱུང་བ་ལྟར་བྱ། བཟླས་པ་བྱ་

ཚུལ་ལ། བགྲང་ཕྲེང་ནི། ཞི་བ་ལ་ས་དང་ཉ་ཕྱིས་མུ་ཏིག་ཤེལ་ཕྲེང་སོགས་དང༌། རྒྱས་པ་ལ་

གསེར་དངུལ་ཟངས་དང་པདྨའི་སྙིང་པོ་སོགས་དང༌། དབང་ལ་བྱུ་རུ་དང་ཙན་དན་དམར་

པོ་སོགས་ལས་བཟོས་པ་དང༌། དྲག་པོ་ལ་རུ་རཀ་ཤ་དང་ལུང་ཐང་དང་མི་རུས་ཀྱི་ཕྲེང་བ་

སོགས་རྒྱུད་ལས་བཤད་པ་ལྟར་རམ། མ་རྙེད་ན་ཐུན་མོང་དུ་ཤིས་པ་ནི་མངོན་བརྗོད་ལས། 

“དུང་ཆེན་ཕྲེང་བ་བླངས་ནས་སུ།།”1 ཞེས་པ་ལྟར་ཐོད་ཕྲེང་དང། གདན་བཞི་ལས། “ཞི་རྒྱས་

དབང་དང་མངོན་སྤྱོད་ལ།། བོ་དེ་ཙེ་ནི་ལས་ཀུན་བྱེད།།”2 ཅེས་པ་ལྟར་དེ་གཉིས་གང་རུང་ 

དང༌༑ གྲངས་ནི་དེ་ཉིད་ལས། “སྔགས་ཀྱི་སྒྲུབ་པ་ལྔ་བཅུ་སྟེ།། དབང་ལ་དེ་ཡི་ཕྱེད་ཉིད་

དོ༑༑ བརྒྱ་ཕྲག་གཅིག་ནི་ཞི་བ་ལ།། དེ་བཞིན་རྒྱས་ལ་ལྷག་པ་བརྒྱད།། མངོན་སྤྱོད་ལ་ནི་

དྲུག་ཅུ་ཉིད།། ཁྱད་པ་དུ་ནི་ལས་ལ་སྦྱར།།”3 ཞེས་ལས་ཐམས་ཅད་པའི་སྔགས་སྒྲུབ་པའི་

དོན་དུ་ཕྲེང་རྡོག་གི་གྲངས་ལྔ་བཅུ་བྱ་བ་སོགས་ལས་ཀྱི་དབྱེ་བས་སོ་སོར་གསུངས་ཀྱང༌། 

བསྙེན་པའི་སྐབས་འདིར་བརྒྱ་དང་བཅུ་གཅིག་ཚང་བར་བྱས་ན་ཁ་སྐོང་ཟུར་དུ་གསོག་

མི་དགོས་པས་དེ་ལྟར་བྱས་ཀྱང་ཆོག་པར་གསུངས། ཕྲེང་ཐག་ནི་གསེར་གྱི་སྐུད་པའམ་

གཞོན་ནུ་མ་ཡན་ལག་མ་ཉམས་པས་བཀལ་བའི་རས་བལ་གྱི་སྐུད་པ་དགུ་སྒྲིལ་གྱིས་བྱ་

བར་གསུངས་ལ་དམ་ཚིག་གཙང་མ་གཞན་གྱིས་བཀལ་བས་ཀྱང་རུང་ངོ༌།། སཾ་བྷུ་ཊ་དང་

མན་སྙེ་ལས། ཕྲེང་ཐག་གི་དབུས་ཀྱི་སྐུད་པ་རྡོ་རྗེ་སེམས་དཔའ་དང༌། ཕྱོགས་མཚམས་

ཀྱི་སྐུད་པ་བརྒྱད་ཕྱག་ན་པདྨ་དང༌། བྱམས་པ་སོགས་བརྒྱད་ཀྱི་རང་བཞིན་དང༌། ཕྲེང་

༡ སྡེ་བཀའ། རྒྱུད་འབུམ། ཀ མངོན་བརྗོད་བླ་མ། ལེའུ་དག་པ། ཤོག་གྲངས་༢༦༩ན༣ ལས་བྱུང་བ་ཅུང་མི་འདྲ་སྟེ། “དུང་ཆེན་ཕྲེང་བ་བླངས་ནས་ནི།།” ཞེས་སོ།།

༢ སྡེ་བཀའ། རྒྱུད་འབུམ། ག སཾཔུཊ རབ་བྱེད་གཉིས་པ། ཤོག་གྲངས་༡༤༥བ༣ ལས་བྱུང་བའི་ནང་ནས་ཚིག་རྐང་གཉིས་པ་ཅུང་མི་འདྲ་སྟེ། ‘ཕུ་ཏྲ་

ཛཱི་ཝ་ལས་ཀུན་བྱེད།།’ ཅེས་སོ།།  གཞུང་དུ་གདན་བཞི་ལས་ཞེས་གསལ་ཡང་དེར་མ་རྙེད་པས་སཾཔུཊ་རུ་འདི་དང་འདྲ་བ་ཞིག་འདུག་པས་འདིར་

བཀོད་ཡོད།

༣ སྡེ་བཀའ། རྒྱུད་འབུམ། ག སཾཔུཊ རབ་བྱེད་གཉིས་པ། ཤོག་གྲངས་༡༤༥བ༣ གཞུང་དུ་གདན་བཞི་ལས་ཞེས་གསལ་ཡང་དེར་མ་རྙེད་པས་

སཾཔུཊ་རུ་ཚིག་འདི་ཇི་བཞིན་འབྱུང་བས་འདིར་བཀོད་ཡོད། 

རྡོག་རྣམས་ཐེག་ཆེན་དགྲ་བཅོམ་པ་རྣམས་ཀྱི་གཟུགས་སྐུ་དང༌། མདོ་འཛིན་སྟོབས་དང་

མི་འཇིགས་པ་ལ་སོགས་པའི་ཡེ་ཤེས་ཆོས་སྐུ་དང༌། དེའི་སྟེང་དུ་ཏོག་ཆོས་ཀྱི་དབྱིངས་ངོ་

བོ་ཉིད་སྐུའི་རང་བཞིན་དུ་མོས་དགོས་པར་གསུངས་སོ།། བོ་དེ་ཙེ་སོགས་ཅིས་ཀྱང་མ་རྙེད་

ན་ཕྲེང་སེར་ཁྲ་དྲུག་མ་འདིས་ཀྱང་མི་རུང་བ་མེད་དེ། ཞི་རྒྱས་དང་མཐུན་པར་མ་ཟད། རྗེ་

རིན་པོ་ཆེས་འཇམ་དབྱངས་སྒྲུབ་པའི་སྐབས་སུ་བསྙེན་ཕྲེང་འདི་ལ་མཛད་པའི་རྟེན་འབྲེལ་

གྱི་གནད་ཀྱིས་བྱིན་རླབས་ཆེ་བར་གྲྭ་སའི་ཚོགས་གཏམ་ཆེན་མོའ་ིསྐབས་མཁས་པ་དུ་མའི་

གསུང་རྒྱུན་ལས་འབྱུང་བ་ལྟར་རོ།། དེ་བཞིན་དུ་ཕྲེང་ཐག་གླ་རྒྱུན་ལ་བྱེད་དགོས་པའང་འཆི་

བ་མི་རྟག་པ་དྲན་པའི་ཆེད་དུ་ཡིན་པར་གསུང་ངོ་།། བགྲང་ཕྲེང་བྱིན་གྱིས་བརླབ་པ་ནི། ཁ་

སྦྱོར་དང་གདན་བཞིའི་ལུགས་ཀྱི་རབ་གནས་རྒྱས་པ་བྱ་ཚུལ་སྔགས་རིམ་དང་བསྙེན་ཡིག་

འགའ་ཞིག་ཏུ་གསལ་བ་ལྟར་དང༌། བསྡུས་པ་སོ་སོའ་ིསྐབས་ནས་འབྱུང་ངོ༌།། བགྲང་བའི་

ཚུལ་ནི། རྡོ་རྗེ་མཁའ་འགྲོ་ལས། “ཞི་བ་ལ་ནི་མཛུབ་མོར་བཞག །རྒྱས་ལ་གུང་མོར་དགར་

བར་བྱ།། དབང་དུ་བྱ་བར་སྲིན་ལག་གསུངས།། མཐའ་མ་ལ་ནི་མངོན་སྤྱོད་བྱ།། མཐེ་བོང་

ལྕགས་ཀྱུར་བྱས་ནས་ནི།། ལྷ་རྣམས་ཐམས་ཅད་དགུག་པར་བསམ།། ཤིན་ཏུ་མཉམ་

བཞག་སྔགས་བཟླས་ན།། འགྲུབ་འགྱུར་འདིར་ནི་ཐེ་ཚོམ་མེད།།”1 ཅེས་སོར་མོ་གང་ལ་

དགར་བ་དང་གང་གིས་འདྲེན་པའི་དམིགས་པ་དང་བཅས་པ་གསུངས་པ་རྣམས་སྐབས་

དང་སྦྱར། ཁ་སྦྱོར་ལས། “དེ་ཉིད་ལས་ནི་འགྲུབ་པར་འགྱུར།། ‘ཀུན་ཏུ་གསལ་བར་མེད་ན་

རིང༌༑༑”2 ཞེས་གསུངས་ཏེ་འགྲེལ་པར་ལག་པ་རྡོ་རྗེ་དང་པདྨར་བསྒོམས་པ་སྟོང་པ་དང༌། 

སྙིང་རྗེ་དབྱེར་མེད་པར་བསྒོམས་ནས་གཡས་པས་བགྲང་བ་དང༌། ལྷའི་སྐུ་རང་བཞིན་མེད་

༡ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོ། རིམ་པར་ཕྱེ་བ་ཞེ་ལྔ་པ། ཤོག་གྲངས་༩༧ན༡ ལས་བྱུང་བ་ཅུང་མི་འདྲ་སྟེ། “ཞི་བ་ལ་ནི་མཛུབ་མོར་

བཞག༑ རྒྱས་ལ་གུང་མོར་དགལ་བར་བྱ།། དབང་དུ་བྱ་བ་སྲིན་ལག་གསུངས།། མཐའ་མ་ལ་ནི་མངོན་སྤྱོད་བྱ།། མཐེ་བོ་ལྕགས་ཀྱུར་བྱས་ནས་ནི།། 

ལྷ་རྣམས་ཐམས་ཅད་འགུགས་པར་བསམ།། ཤིན་ཏུ་མཉམ་བཞག་སྔགས་བཟླས་ན།། འགྲུབ་འགྱུར་འདི་ལ་ཐེ་ཚོམ་མེད།།” ཞེས་སོ།།  

༢ སྡེ་བཀའ། རྒྱུད་འབུམ། ག སཾཔུཊ རབ་བྱེད་གཉིས་པ། ཤོག་གྲངས་༡༤༦ན༤ ལས་བྱུང་བའི་ནང་ནས་ཚིག་རྐང་གཉིས་པ་ཅུང་མི་འདྲ་སྟེ། ‘ཀུན་

དུ་གསལ་བ་མེད་ན་རིང།།’ ཞེས་སོ།། 



གསང་བདེ་འཇིགས་གསུམ་གྱི་བསྙེན་ཡིག36

པར་ཤེས་པའི་དེ་ཉིད་ཡོད་ན་འགྲུབ་ཀྱི་གཞན་མི་འགྲུབ་པར་གསུངས་སོ།། 

སྔགས་བཟླས་པའི་དགོས་པ་ནི་སྔར་བཤད་པ་ལྟར་ཡི་དམ་གྱི་ལྷ་དེ་ཉིད་རང་ལ་ཉེ་

བར་བྱེད་པ་དང༌། སྡིག་སྒྲིབ་ཟད་ཅིང་ངག་ནུས་ལྡན་དུ་འགྱུར་བ་དང༌། ཞི་སོགས་ཀྱི་ལས་

མང་པོ་མྱུར་དུ་འགྲུབ་པ་དང༌། རྡོར་བཟླས་ཀྱི་སྨིན་བྱེད་དུ་འགྱུར་བ་དང༌། ཆོས་ཚིགས་སུ་

བཅད་པ་རེ་རེས་ཀྱང་སེམས་ཅན་དཔག་ཏུ་མེད་པ་སྨིན་པ་དང་གྲོལ་བར་བྱེད་ནུས་པའི་

སངས་རྒྱས་ཀྱི་གསུང་རྣམ་པ་ཐམས་ཅད་པ་འགྲུབ་པའི་ནུས་པ་འཇོག་པ་སོགས་ཕན་

ཡོན་ཤིན་ཏུ་ཆེ་ཞིང༌། དེ་ལ་སྤྱིར་སྔགས་ཀྱི་དོན་ནི། འགྲོ་བ་ཀུན་གྱི་ཡིད་སྡུག་བསྔལ་རྒྱུ་

དང་བཅས་པ་ལས་སྐྱོབ་པར་བྱེད་པ་ཞིག་ཡིན་ལ། དེས་ན་ཤེས་རབ་དང་ཏིང་ངེ་འཛིན་

མཚུངས་ལྡན་དང་བཅས་པ་ནི། སྙིང་པོ་དང༌། ཤེས་རབ་དང་སྙིང་རྗེ་མཚུངས་ལྡན་དང་

བཅས་པ་ནི་གསང་སྔགས་དང༌། ཤེས་རབ་དང་ཡེ་ཤེས་མཚུངས་ལྡན་དང་བཅས་པ་ནི། 

རིག་སྔགས་དང༌། ཤེས་རབ་དང་དྲན་པ་མཚུངས་ལྡན་དང་བཅས་པ་ནི། གཟུངས་སྔགས་

དངོས་ཡིན་ལ། དེ་དག་མཚོན་ཅིང་བརྟན་པར་བྱེད་པ་དང༌། བསྐུལ་བར་བྱེད་པའི་དོན་

ཅན་དུ་བྱིན་གྱིས་བརླབས་ཏེ་གསུངས་པའི་སྔགས་ཀྱི་ཚིག་གི་ཚོགས་རྣམས་ནི། རིམ་

པ་ལྟར་སྙིང་པོའ་ིསྔགས་ལ་སོགས་པའི་ཐ་སྙད་དུ་སློབ་དཔོན་ཀ་མ་ངྷེ་ནུས་གསུངས། དེ་

ཡང་སོ་སོའ་ིངོས་འཛིན་ཙམ་ཡིན་གྱི་འགལ་བ་ནི་མ་ཡིན་ནོ།། སྙིང་པོའ་ིསྔགས་བཟླས་

པས་ལྷ་དེ་དང་དེའི་ཐུགས་རྒྱུད་བསྐུལ་བར་བྱེད་པ་དང༌། ཉེ་སྙིང་གིས་ལྷ་དེའི་ཐུགས་རྒྱུད་

བསྐུལ་བ་ལ་ཉེ་བར་བྱེད་པ་དང༌། གསང་སྔགས་སོགས་གསུམ་གྱིས་ནི་ལྷ་དེ་ལ་འབོད་པ་

དང༌༑ རིག་པ་ཁྱད་པར་ཅན་བསྐྱེད་པ་དང༌། ཡ་ང་བའི་གནས་སུ་ལྟུང་བ་ལས་འཛིན་པར་

བྱེད་པ་ཡིན་ཏེ། ཀ་མ་ངྷེ་ནུས་“སྙིང་པོ་ནི་ལྷ་རྣམས་ཡང་དག་པར་མངོན་དུ་ཕྱོགས་པར་

བྱ་བའི་ཕྱིར་བསྐུལ་བར་བྱེད་པ་ཞེས་པ་ནས། ཇི་སྐད་དུ། སངས་རྒྱས་བྱང་ཆུབ་སེམས་

དཔའ་དང༌།། ཁྲོ་བོ་ཆེན་པོ་བཟང་པོ་རྣམས།། འབོད་ཅིང་མངོན་དུ་བྱེད་པའི་ཕྱིར།། གསང་



ཇི་ལྟར་ཉམས་སུ་ལེན་པའི་ཚུལ་དངོས།  37

སྔགས་ཞེས་ནི་མངོན་པར་བརྗོད།། དཔེར་ན་མི་ཆེན་འགའ་ཞིག་གིས།། སྐད་ནི་དྲག་པོས་

བོས་གྱུར་ན།། ཐོས་པ་ཙམ་གྱིས་འོང་བ་ལྟར།། དེ་བཞིན་སངས་རྒྱས་མོད་ལ་འབྱོན།། 

ཞེས་གསུངས་སོ།། མ་རིག་པ་ནི་གཞིག་པ་དང༌།། ངག་གི་རིག་མཆོག་བསྒྲུབ་པའི་ཕྱིར།། 

དངོས་གྲུབ་དམ་པ་སྩོལ་བ་སྟེ།། དེས་ན་རིག་སྔགས་ཞེས་བྱའོ།།”1 ཞེས་དང༌། “ཚིག་དང་

དོན་དང་གཉིས་ཀའི་གཟུངས།། ལེགས་པ་ལས་ནི་ཉམས་པ་ན།། འཛིན་པར་བྱེད་པ་དེ་

ཕྱིར་གཟུངས།།”2 ཞེས་གསུངས་པའི་ཕྱིར། ཉེ་སྙིང་ཡང་སྙིང་པོའ་ིནང་དུ་འདུའོ།། ཇོ་བོ་

ཆེན་པོས་ཀྱང་“འཇིག་རྟེན་པའི་སེམས་ལས་སྐྱོབ་པས་གསང་སྔགས་དང༌། ཡང་དང་ཡང་

དུ་བསྐུལ་བས་ཤེས་རབ་ཁྱད་པར་ཅན་སྐྱེད་པས་རིག་སྔགས་དང༌། བྱང་ཆུབ་ཀྱི་སེམས་

མི་བརྗེད་པའི་དྲན་པ་སྐྱེད་པས་གཟུངས་སྔགས་སོ།།”3 ཞེས་གསུངས་པ་ལྟར་སྔགས་སོ་

སོའ་ིབྱེད་ལས་རྣམས་ཤེས་པར་བྱས་ཏེ་བཟླས་ན་ཤིན་ཏུ་ལེགས་ཤིང་གཙོ་བོ་ནི་ཇོ་བོ་

ཆེན་པོས། “སྙིང་རྗེ་དང་ཤེས་རབ་ཀྱི་ཐབས་ཤེས་དབྱེར་མེད་པའི་བྱང་ཆུབ་ཀྱི་སེམས་ནི་

༡ སྡེ་བསྟན། རྒྱུད་འགྲེལ། ཅུ ཀཱ་མ་དྷེ་ནུ། ངན་སོང་སྦྱོང་བ། ཤོག་གྲངས་༣༣༠ན༥ ལས་བྱུང་བ་འདིར་བཀོད་ན། “སྙིང་པོ་ཉིད་ལྷ་རྣམས་ཡང་དག་

པར་མངོན་དུ་ཕྱོགས་པར་བྱ་བའི་ཕྱིར་སྐུལ་བར་བྱེད་པ་སྟེ་འདི་ཡིས་བསྐུལ་བས་མྱུར་དུ་འགྲུབ་ཅིང་ཞེས་བྱ་བ་ལ་སོགས་པ་གསུངས་པ་ལྟ་བུའོ།། 

དེ་ཉིད་རིག་པ་སྟེ་སྔ་མ་བཞིན་ནོ།། སྙིང་པོ་དམ་པའོ་ཞེས་བྱ་བ་ལ། སྙིང་པོ་ཉིད་འདོད་པ་དམ་པའི་བར་དུ་བསྒྲུབས་པས་ན། དམ་པའམ་འདི་འཇིག་

རྟེན་པའི་ལྷའི་སྙིང་པོ་ལས་དམ་པར་གྱུར་པས་ན་སྙིང་པོ་དམ་པའོ།། གསང་བའི་སྙིང་པོའ་ིཞེས་བྱ་བ་ནི། གསང་བར་བྱ་བའི་སྙིང་པོ་ཡིན་པས་ན་

གསང་བའི་སྙིང་པོ་སྟེ། ཇི་སྲིད་དུ། ཁ་ཅིག་གིས་གསང་སྔགས་རྣམས་འགྲུབ་པའི་རྒྱུ་ནི་གསང་བ་ཉིད་ཡིན་ཏེ་ཞེས་བཤད་པ་ལྟ་བུའོ།། འདིར་སྙིང་པོ་

དང་གསང་སྔགས་ལ་ཐ་དད་པ་ཅི་ཡོད་ཅེ་ན། སྙིང་པོ་ནི་ཡི་གེ་འབྲུའི་ངོ་བོར་སྙིང་ག་ལ་སོགས་པར་བསྒོམ་པར་བྱ་བ་ཁོ་ན་ཡིན་ལ། གསང་སྔགས་

ནི་བརྗོད་པ་ཙམ་གྱིས་ཀྱང་དོན་དེ་ཀུན་འགྲུབ་པར་སྲིད་དེ། གཅིག་ཏུ་བསྒོམ་པ་ཁོ་ནར་པ་ངེས་ཏེ་དབྱེ་བ་ནི་དེ་ཡིན་ནོ།། དེ་བཞིན་དུ་གསང་སྔགས་

རྣམས་ལ་ཡང་རིག་པ་དང་གཟུངས་དང༌། གསང་སྔགས་ཞེས་གསུམ་དུ་གསུངས་ཏེ། ལྷ་དེ་འབོད་པ་དང་རིག་པ་བསྐྱེད་པ་ལ་སོགས་པ་དང༌། ངན་

འགྲོ་ལ་འཛིན་པར་བྱེད་པའི་ཕྱིར་དེ་དག་ལ་དེ་སྐད་ཅེས་བྱ་སྟེ། ཇི་སྐད་དུ། སངས་རྒྱས་བྱང་ཆུབ་སེམས་དཔའ་དང༌།། མཁའ་འགྲོ་བཙུན་མོ་བཟང་

མོ་རྣམས།། འབོད་ཅིང་སྔོན་དུ་བྱེད་པའི་ཕྱིར།། གསང་སྔགས་ཞེས་ནི་མངོན་པར་བརྗོད།། དཔེར་ན་མི་ཆེན་འགའ་ཞིག་གིས།། སྐད་ནི་དྲག་པོས་

བོས་གྱུར་ན།། ཐོས་པ་ཙམ་གྱིས་འོང་བ་ལྟར།། དེ་བཞིན་སངས་རྒྱས་མདོ་ལ་བྱོན།།  ཞེས་གསུངས་སོ།། མ་རིག་པ་ནི་གཞིག་པ་དང༌།། ངག་གི་

རིགས་མཆོག་བསྒྲུབ་པའི་ཕྱིར།། དངོས་གྲུབ་དམ་པ་ཡོད་པ་སྟེ།། དེ་བས་རིག་སྔགས་ཞེས་བྱའོ།།” ཞེས་སོ།། 

༢ སྡེ་བསྟན། རྒྱུད་འགྲེལ། ཅུ ཀཱ་མ་དྷེ་ནུ། ངན་སོང་སྦྱོང་བ། ཤོག་གྲངས་༣༣༠བ༣  ལས་བྱུང་བ་ཅུང་མི་འདྲ་སྟེ། “ཚིག་དང་དོན་དང་གཉི་གའི་

གཟུངས།། ལེགས་པ་ལས་ནི་ཉམས་པ་ན།། འཛིན་པར་བྱེད་པ་དེ་ཕྱིར་གསུངས།།” ཞེས་སོ།།

༣ སྡེ་བསྟན། རྒྱུད་འགྲེལ། ཞ དཱི་པཾ་ཀ་ར་ཤྲཱི་ཛྙཱ། མངོན་རྟོགས་རྣམ་འབྱེད། ཤོག་གྲངས་༡༩༨བ༤ ལས་བྱུང་བ་ཅུང་མི་འདྲ་སྟེ། “འཇིག་རྟེན་པའི་

སེམས་ལས་སྐྱོབ་པས་གསང་སྔགས་ཞེས་བྱའོ།། དེ་ལྟར་ཡང་དང་ཡང་དུ་བསྐུལ་བས་ཤེས་རབ་ཁྱད་པར་ཅན་སྐྱེ་བས་རིག་སྔགས་སོ།། བྱང་ཆུབ་

ཀྱི་སེམས་མི་བརྗེད་པའི་དྲན་པ་སྐྱེད་པས་གཟུངས་སྔགས་ཞེས་བྱའོ།།” ཞེས་སོ།། 



གསང་བདེ་འཇིགས་གསུམ་གྱི་བསྙེན་ཡིག38

ལྷའི་སྙིང་པོ་ཡིན་ལ། སེམས་དེ་བསྐུལ་བར་བྱེད་པས་སྙིང་པོ་དང༌། ཉེ་བར་བསྐུལ་བས་

ཉེ་སྙིང་དང༌།”1 ཞེས་པ་ལྟར་དོན་དམ་པའི་སྔགས་བདེ་སྟོང་གཉིས་སུ་མེད་པའི་ཡེ་ཤེས་

མཐར་ཐུག་སྔགས་ཕྲེང་གི་རྣམ་པར་ཤར་བ་སྔར་དབང་གི་སྐབས་བླ་མ་དང་གཙོ་བོ་ཐ་མི་

དད་པའི་ཐུགས་ཀ་ནས་བྱུང་བ་ཞལ་ནས་ཐོན། རང་གི་རྣ་བ་ནས་ཞུགས་ཏེ་སྙིང་གའི་ས་

བོན་ལ་ཐིམ་པའམ། ཁ་ནས་ཞུགས་ཏེ་ས་བོན་གྱི་མཐར་འཁོད་པ་དེ་ཉིད་ཡིན་པར་མོས་

ན་ལེགས་ཤིང༌། དེ་ཡང་བླ་མ་ཡི་དམ་རང་སེམས་རྣམས་དབྱེར་མེད་ཀྱི་ངོ་བོར་མོས་ན་

གནད་ཆེའོ།། སྔགས་ཀྱི་ཁ་དོག་ནི། བསྙེན་པའི་སྐབས་ལྷ་དང་མཐུན་པར་སྣ་ཚོགས་བྱ་

བའམ༑ ལྷ་དབང་དུ་སྡུད་པས་དམར་པོར་བྱ་གསུང་བ་ལྟར་དང༌། ལས་ཀྱི་དམིགས་བསལ་

ཅན་ལ་ཁྱད་དུ་དམིགས་ནས་བྱེད་ན། སྡིག་པ། སྒྲིབ་པ། ནད་རིམས་གདོན་བགེགས་

སོགས་ཞི་བར་བྱ་བའི་ཆེད་དུ་དཀར་པོ། ལུང་རྟོགས་ཀྱི་ཡོན་ཏན་དང༌། ཚེ་དང་བསོད་

ནམས་སོགས་རྒྱས་པའི་ཆེད་དུ་སེར་པོ། སྲིད་ཞིའི་སྣོད་བཅུད་དབང་དུ་བསྡུ་བའི་ཆེད་དུ་

དམར་པོ། བླ་མ་དཀོན་མཆོག་དང་བསྟན་འགྲོ་ཡོངས་ལ་གནོད་ཅིང་འཚེ་བར་བྱེད་པའི་

དགྲ་བོ་དང་གདོན་བགེགས་སོགས་དྲག་པོས་ཚར་གཅོད་པའི་ཆེད་དུ་ནག་པོར་བསམ་པ་

དང་འོད་ཟེར་ཀྱང་དེ་དང་འདྲ། ངག་ཏུ་འདོན་མི་འདོན་ནི། རྡོ་རྗེའི་བཟླས་པ་དང༌། ཁྲོ་བོའ་ི

བཟླས་པ་གཉིས་ལས། དང་པོ་ནི། སྔགས་ཚིག་ངག་ཏུ་མི་བརྗོད་པར་ཡིད་བཟླས་བྱེད་པ་

བསྐྱེད་རིམ་པའི་རྡོར་བཟླས་ཡིན་ལ། སྒྲོན་གསལ་མཆན་བུར། བསྐྱེད་རིམ་པས་སྔགས་

ཀྱིས་ལས་སྒྲུབ་པ་ལ་རྡོར་བཟླས་ཀྱིས་གྲོགས་བྱས་ན་འགྲུབ་མྱུར་བར་གསུངས་པའི་རྡོར་

བཟླས་ནི་རྫོགས་རིམ་གྱི་སྐབས་ནས་བཤད་པའི་རྡོར་བཟླས་སོ།། སྙིང་པོ་ལ་སོགས་པ་

རང་ངམ་གཞན་གྱིས་ཐོས་པར་དྲག་ཏུ་བརྗོད་པ་ཁྲོ་བོའ་ིབཟླས་པ་སྟེ། འདི་ཕྲེང་སྔགས་དང་

སྙིང་པོ་དང་ཉེ་སྙིང་གསུམ་གའི་བཟླས་པའོ།། 

བཟླས་པའི་དམིགས་པ་ལ་ལྔ་ལས། བཟླ་བྱའི་སྔགས་ཐུགས་ཀའི་ས་བོན་ལས་ཐོན་

༡ སྡེ་བསྟན། རྒྱུད་འགྲེལ། ཞ དཱི་པཾ་ཀ་ར་ཤྲཱི་ཛྙཱ། མངོན་རྟོགས་རྣམ་འབྱེད། ཤོག་གྲངས་༡༩༨བ༤ ལས་བྱུང་བ་ཅུང་མི་འདྲ་སྟེ། “སྙིང་རྗེས་ཤེས་རབ་དང་ཐབས་

ཤེས་རབ་དབྱེར་མེད་པའི་བྱང་ཆུབ་ཀྱི་སེམས་སོ།། དེ་ལ་སེམས་སྐུལ་བར་བྱེད་པས་སྙིང་པོ་དང།། སེམས་ཉེ་བར་བསྐུལ་བས་ཉེ་བའི་སྙིང་པོའ།ོ།” ཞེས་སོ།།



ཇི་ལྟར་ཉམས་སུ་ལེན་པའི་ཚུལ་དངོས།  39

ནས་གསང་གནས་ཀྱི་རྡོ་རྗེའི་རྩེ་མོ་ནས་ཡུམ་གྱི་པད་མར་ཞུགས་པ་ཡར་སོང་སྟེ་ལྷ་མོའ་ི

ཞལ་ནས་རང་གི་ཞལ་དུ་ཞུགས་ཐུགས་ཀའི་ས་བོན་ལ་ཐིམ་ནས་ཡང་སྔར་བཞིན་འཁོར་

བར་དམིགས་ནས་བཟླ་བ་དང༌། ཡང་དང་པོར་ཡུམ་གྱི་ཞལ་ནས་རང་གི་ཞལ་དུ་ཞུགས་

ནས་སྔར་བཞིན་འཁོར་བར་བསྒོམ་པ་དང༌། ཡང་འཁོར་འདས་ཀྱི་ཆོས་ཐམས་ཅད་རང་

བཞིན་མེད་པར་མཉམ་པ་ཉིད་ཀྱི་ཡུལ་སྟོང་པ་ཉིད་དང་ཡུལ་ཅན་བདེ་བ་ཆེན་པོ་གཉིས་

དབྱེར་མེད་རོ་གཅིག་ཏུ་སོང་བའི་ཡེ་ཤེས་མཐར་ཐུག་རྟེན་དང་བརྟེན་པའི་དཀྱིལ་འཁོར་

གྱི་འཁོར་ལོར་ཤར་བ་ཙམ་ལས་གཙོ་འཁོར་དང་ཡབ་ཡུམ་རྒྱུད་ཐ་དད་མེད་པའི་ཚུལ་ལ་

ངེས་པ་དྲངས་ཏེ། དེ་ལྟ་བུའི་ང་རྒྱལ་གྱིས་རང་བཞིན་གྱི་གནས་ནས་སྔགས་ཕྲེང་བྱུང་བ་

རང་གི་ཞལ་དུ་ཞུགས་པ་ཐུགས་ཀའི་ས་བོན་ལ་ཐིམ། དེ་ལས་ཐོན་ཏེ་འོག་ཏུ་སོང་བ་རྩ་

དབུ་མ་བརྒྱུད་རྡོ་རྗེའི་རྩེ་ནས་ཐོན་ཕྱག་རྒྱའི་པདྨར་སོང་བ་དབུ་མ་ལས་གྱེན་དུ་བྱུང་སྟེ་

ཡུམ་གྱི་ཞལ་ནས་རང་གི་ཞལ་དུ་ཞུགས་ནས་འཁོར་བར་བསྒོམ་ཞིང་ཡི་གེ་ལྷོད་ཅིང་ཞི་

བའི་ཕྲེང་སྔགས་ཟློ་བ་གསུམ་ཁྱོགས་ཀྱི་བཟླས་པ་དང༌། དང་པོ་ཡུམ་གྱི་ཞལ་དུ་ཞུགས་

ནས་སྔར་བཞིན་འཁོར་བ་ཡི་གེ་རྣམས་སྟུག་ཅིང་རྩུབ་པའི་རྣམ་པ་ཅན་དུ་དམིགས་ནས་

ཁྲོ་བོའ་ིཕྲེང་སྔགས་རྣམས་བཟླ་བ་ཁྲོས་པའི་བཟླས་པ་སྟེ་འདི་ཡང་རྩ་སྔགས་ཀྱི་བཟླས་

པའོ༑༑ ཐུགས་ཀའི་ས་བོན་ལ་སྙིང་པོ་དང་ཉེ་སྙིང་གིས་བསྐོར་བ་ལས་དཀྱིལ་འཁོར་བའི་

ལྷ་ཚོགས་སམ་འོད་ཟེར་སྤྲོས་ཏེ་འགྲོ་བའི་དོན་བྱས་ནས། སྔགས་དང༌ལྷན་ཅིག་ཏུ་ཕྲེང་

བའི་སྐུད་པ་འདྲེན་པའི་ཚུལ་གྱིས་འཇུག་པའི་རླུང་གིས་སྙིང་གའི་ས་བོན་ལ་གཞུག་ཅིང་

ལྷ་སོ་སོའ་ིསྔགས་བརྗོད་པ་རྫོགས་པ་ན་སྡུད་པར་བསམ་ནས་ཟློ་བ་དམ་ཚིག་གི་བཟླས་

པའོ༑༑ ཐུགས་ཀའི་ས་བོན་ལ་སྔགས་རྣམས་མགོ་གྱེན་བསྟན་ཟླུམ་པོར་བསྐོར་བ་མར་

མེའི་ཕྲེང་བ་བཞིན་དུ་ཡིད་ཀྱིས་བཀོད་ལ་སེམས་ཀྱིས་བྲིས་པ་བཞིན་འོད་ཟེར་འབར་བར་

བསམ་ནས་ཟློ་བ་གོང་བུའི་བཟླས་པ་སྟེ། འདི་གཉིས་གསུམ་གའི་བཟླས་པའོ།། ཡི་གེ་



གསང་བདེ་འཇིགས་གསུམ་གྱི་བསྙེན་ཡིག40

འབར་བ་ལ་སེམས་བཟུང་ནས་བཟླས་ན་དངོས་གྲུབ་མྱུར་བར་ལཱ་ལི་ཏས་གསུངས་ཤིང༌། 

བཟླས་པའི་སྐབས་ཐམས་ཅད་དུ་དྲིལ་བུ་པ་དང་ལཱ་བ་པས་གསུངས་པ་ལྟར་གཙོ་བོ་ལ་

ཞལ་དུ་ཡོད་དང་འཁོར་གྱི་ལྷ་ཐམས་ཅད་ཀྱིས་འདོན་པར་མོས་ནས་བཟླ་བ་ནི་ལྔ་པ་སྟེ། 

དེ་ལྟར་མོས་ནས་བཟླས་ན་དེ་ཉིད་ཀྱི་འགྱུར་ཡོད་པར་འཁྲུལ་སྤོང་ལས་གསུངས་ཤིང༌། 

འདི་ལའང་དམ་ཚིག་གི་བཟླས་པ་ཞེས་ཛཱ་ལན་ངྷ་རི་པས་བཤད་དོ།། 

བཟླས་པའི་ཚེ་མྱུར་བུལ་དང་སྒྲ་ཆེ་ཆུང་སོགས་ཇི་ལྟར་བྱ་བ་ནི་དཔལ་འབྲས་རྡོ་

རྗེས༑ “གསལ་བར་ཞེས་པ་ནི་གུག་བསྐྱེད་དང་ཚེག་དང་ཡོངས་སུ་མ་བྲལ་བ་སྟེ། མྱུར་

བར་མ་ཡིན། དལ་བར་མ་ཡིན། དབུགས་རྔུབ་པ་དང་འབྱིན་པས་ཀྱང་གནོད་པར་མ་གྱུར་

པ་དང་དབང་པོ་དང་རྩོལ་བས་བསྐྱོད་པའི་སྒྲ་ཆེ་བ་མ་ཡིན་པ་སྟེ།”1 ཞེས་གསུངས་ཤིང༌། 

དཔུང་བཟང་གི་རྒྱུད་ལས། “བཟླས་བརྗོད་བྱེད་ཚེ་མི་མྱུར་མི་དལ་ཞིང༌།། སྒྲ་ཆེར་མི་བྱ་

ཧ་ཅང་ཆུང་བ་མིན།། སྨྲ་ཞིང་མ་ཡིན་གཞན་དུ་གཡེང་བཞིན་མིན།། གུག་བསྐྱེད་ཀླད་ཀོར་

ཚེག་རྣམས་ཉམས་པ་མིན།།”2 ཞེས་གསུངས་པ་ལྟར་བཟླས་པའི་སྐྱོན་བརྒྱད་དང་བྲལ་

བར་བྱ་དགོས་ལ། ཡང་དེ་ཉིད་ལས། “ལེ་ལོ་འདོད་ཆགས་མི་དགར་ལྡན་པའི་སེམས།། 

‘གང་དང་གང་དུ་གཡེང་ཞིང་རྒྱུ་བ་དག །’དེ་དང་དེ་ནས་མྱུར་དུ་བཟློག་ནས་ནི།། གསང་

སྔགས་ཡི་གེ་མཆོག་ལ་ལེགས་པར་སྦྱར།།”3 ཞེས་དང༌། གོང་དུ་དྲངས་པ་ལྟར། “ཤིན་

ཏུ་མཉམ་གཞག་སྔགས་བཟླས་ན།། ‘འགྲུབ་འགྱུར་འདིར་ནི་ཐེ་ཚོམ་མེད།།”4 ཅེས་པ་

༡ ལུང་འདི་མ་རྙེད། 

༢ སྡེ་བཀའ། རྒྱུད་འབུམ། ཝ དཔུང་བཟང་གིས་ཞུས་པའི་རྒྱུད། ལེའུ་ལྔ་པ། ཤོག་གྲངས་༡༢༦བ༢ ལས་བྱུང་བ་ཅུང་མི་འདྲ་སྟེ། “བཟླས་བརྗོད་བྱེད་

ཚེ་མི་མྱུར་མི་དལ་ཞིང།།  སྒྲ་ཆེར་མི་དབྱུང་ཧ་ཅང་ཆུང་བའང་མིན།།  སྨྲ་བཞིན་མ་ཡིན་གཞན་དུ་གཡེངས་བཞིན་མིན།།  གུག་སྐྱེད་ཀླད་ཀོར་

ཚེག་རྣམས་ཉམས་པར་མིན།།” ཞེས་སོ།། 

༣ སྡེ་བཀའ། རྒྱུད་འབུམ། ཝ དཔུང་བཟང་གིས་ཞུས་པའི་རྒྱུད། ལེའུ་ལྔ་པ། ཤོག་གྲངས་༡༢༦བ༣ ལས་བྱུང་བའི་ནང་ནས་ཚིག་རྐང་གཉིས་པ་ཅུང་

མི་འདྲ་སྟེ། ‘གང་དག་གང་དུ་གཡོ་ཞིང་རྒྱུ་བ་དག །’ ཅེས་སོ།། 

༤ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོ། རིམ་པར་ཕྱེ་བ་ཞེ་ལྔ་པ། ཤོག་གྲངས་༩༧ན༢ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། 

‘འགྲུབ་འགྱུར་འདི་ལ་ཐེ་ཚོམ་མེད།།’ ཅེས་སོ།། 



ཇི་ལྟར་ཉམས་སུ་ལེན་པའི་ཚུལ་དངོས།  41

ལྟར་བཟླས་པའི་དམིགས་པ་ཡང་ཡང་གསལ་འདེབས་ཤིང་སེམས་འཕྲོ་རྒོད་ལས་ནང་དུ་

བརླན་ཏེ་བྱིང་རྨུགས་ཀྱི་སྐྱོན་སྤངས་ནས་སྔགས་ཀྱི་ཕན་ཡོན་ལ་ཡིད་ཆེས་པའི་ངང་ནས་

ལྷ་དང་བླ་མ་ལ་དད་གུས་སྒོམ་བཞིན་བཟླས་བརྗོད་བྱས་ན་ཡུན་རིང་པོ་མ་ཡིན་པར་བྱིན་

རླབས་ཀྱི་མཚན་མ་གདོན་མི་ཟ་བར་འབྱུང་ལ། ཐ་མལ་པའི་རྣམ་རྟོག་ལ་ཤེས་པ་རྒྱ་ཡན་

དུ་བཏང་ནས་བགྲངས་པས་གྲངས་ཇི་ཙམ་མང་ཡང་བྱིན་རླབས་ཚུལ་མཐུན་མི་འབྱུང་བ་

སྤྱོད་འཇུག་ལས། “བཟླས་བརྗོད་དང་ནི་དཀའ་ཐུབ་སོགས།། ཡུན་རིང་དུས་སུ་སྤྱད་བྱས་

ཀྱང༌༑༑ སེམས་གཞན་གཡེང་བས་བྱས་པ་ནི།། དེ་ཉིད་རིག་པས་དོན་མེད་གསུངས།།”1 

ཞེས་དང༌། གཞན་ཡང་གདོང་དྲུག་གི་རྒྱུད་སོགས་གཞུང་དུ་མ་ལས་དེ་ལྟར་གསུངས་

པས་སེམས་མ་ཡེངས་པ་འདི་ལ་ནན་ཏན་བྱའོ།། དེ་ལྟར་སྔགས་དག་པ་དང་སེམས་མ་

གཡེངས་པ་གཉིས་ཤིན་ཏུ་གལ་ཆེ་ཡང་རང་རེ་ལ་དེ་འདྲའི་ནུས་པ་མེད་པས་ཕན་ཡོན་

དང་དགོས་པ་མེད་དམ་སྙམ་ན། འདི་ལ་ཨ་རིག་དགེ་བཤེས་ཆེན་མོས། ལྐུགས་པས་

བརྡ་བྱས་ཏེ་ཟས་བླངས་ནའང་རྙེད་པའི་དཔེ་དང་བཅས་ཏེ་གསུངས་པ་དང༌། ཁྲི་ཆེན་ངག་

དབང་ནོར་བུས། “འོ་སྐོལ་ཉོན་མོངས་ཤིན་ཏུ་རགས་ཤིང༌། སེམས་རྐྱེན་ཅུང་ཟད་རེས་

ཀྱང་གཡེང་བས་གནས་པའི་མཐུ་མེད་པས། མགོ་མཇུག་ཐམས་ཅད་དུ་གཡེང་མེད་ཤིན་

ཏུ་དཀའ་མོད་ཀྱི། འོན་ཀྱང་དམིགས་པ་རྒྱ་ཡན་དུ་མི་གཏོང་བར་དྲན་ཙམ་དྲན་ཙམ་བྱེད་

ཅིང་གཙོ་བོ་བླ་མ་དང་ཡི་དམ་དབྱེར་མེད་པ་ལ་དད་གུས་དྲག་པོས་བདག་གི་རྒྱུད་བྱིན་

གྱིས་བརླབ་ཏུ་གསོལ། མཆོག་དང་ཐུན་མོང་གི་དངོས་གྲུབ་མ་ལུས་པ་ད་ལྟ་ཉིད་དུ་སྩལ་

དུ་གསོལ་སྙམ་དུ་གསོལ་འདེབས་ཀྱི་ཚུལ་དུ་བཟླ་བ་གནད་དམ་པ་ཡིན་ནོ།།”2 ཞེས་པ་

གཉིས་རང་རེ་ལས་དང་པོ་བ་རྣམས་ཀྱིས་སེམས་ལ་འཛིན་དགོས་པའི་གདམས་ངག་ཡིན་

༡ སྡེ་བསྟན། དབུ་མ། ལ རྒྱལ་སྲས་ཞི་བ་ལྷ། སྤྱོད་འཇུག  ལེའུ་ལྔ་པ། ཤོག་གྲངས་༡༠བ༦ ལས་བྱུང་བ་ཅུང་མི་འདྲ་སྟེ། “བཟླས་བརྗོད་དང་ནི་དཀའ་

ཐུབ་ཀུན།།  ཡུན་རིང་དུས་སུ་སྤྱད་བྱས་ཀྱང།།  སེམས་གཞན་གཡེངས་པས་བྱས་པ་ནི།།  དེ་ཉིད་རིག་པས་དོན་མེད་གསུངས།།” ཞེས་སོ།། 

༢ ལུང་ཁུངས་ཀྱི་མ་དཔེ་ལག་སོན་མ་བྱུང་། 



གསང་བདེ་འཇིགས་གསུམ་གྱི་བསྙེན་ཡིག42

ཞིང༌༑ ལྷག་པར་ལས་དང་པོ་བ་རྣམས་ཀྱིས་བཟླས་པའི་སྐབས་བྱང་ཆུབ་ལམ་གྱི་རིམ་པའི་

དམིགས་རྣམ་སྐྱོང་དགོས་ཚུལ་སོགས་ཀྱི་སྐོར་སྐྱབས་རྗེ་རྡོ་རྗེ་འཆང་གིས། དགེ་བསྙེན་རྡོ་

རྗེ་རབ་བརྟན་ལ་བསྩལ་བ་ཐུན་དང་ཐུན་མཚམས་ཀྱི་སྐོར་གྱི་ལག་ལེན་བསླབ་བྱ་ལམ་གྱི་

མྱོང་བ་དཔྱིད་ཀྱི་རྒྱལ་མོའ་ིགླུ་དབྱངས་ཞེས་པའི་དཔེ་དེ་འབྲལ་མེད་ལྟ་བུར་བྱས་ནས་དེ་

ལས་གསུངས་པ་རྣམས་ལག་ལེན་དུ་བསྟར་ཅི་ཐུབ་བྱས་ན་ཤིན་ཏུ་གནད་ཆེ་བར་ཡོད་

དོ༑༑ ཐུན་གྱི་ངོ་བོ་ལ་བཟའ་བཏུང་འགྲོ་ཉལ་གཏམ་སྨྲ་བ་སོགས་ཀྱིས་བར་མ་ཆོད་པར་བྱ་

ཞིང༌༑ བཟླས་པའི་མཇུག་ཏུ་ཡིག་བརྒྱ་བཟླས་ལ་ལྷག་ཆད་བསྐང་བར་བྱའོ།། 

བདེ་མཆོག་རྩ་རྒྱུད་ལས། “ཉལ་དང་མ་ཉལ་འདུག་པ་དང༌།། ཟས་དང་སྦྱོར་སོགས་

ཐམས་ཅད་ལ།། སྔགས་པས་རྟག་ཏུ་ཟློ་བྱེད་ན།། དེ་ལ་བགེགས་ནི་མེད་པ་ཡིན།།”1 ཞེས་

གསུངས་པ་ལྟར་སྔགས་ཀྱི་ནུས་པ་བསྐྱེད་པ་དང་བར་ཆད་སྲུང་བ་སོགས་ཀྱི་ཕྱིར་ཐུན་

མཚམས་སུ་ཡང་ལྷའི་ང་རྒྱལ་དང་ལྡན་པའི་ངང་ནས་སྔགས་འདྲེན་པ་གལ་ཆེ་མོད། འོན་

ཀྱང་འདི་དང་གྲངས་ཀྱི་འགྱུར་གཉིས་བསྙེན་པའི་གྲངས་སུ་མི་བརྩིའོ།། མེ་ལ་ཕུ་འདེབས་

པ་དང་མཚོན་རྩེ་ཁ་ནང་དུ་འཇུག་པ་དང༌། སྒོག་བཙོང་ལ་ཕུག་དང༌། ཁྱད་པར་ལྕེ་ཤ་

ཟོས་ན་ངག་གི་ནུས་པ་ཉམས་པས་སྤང་དགོས་ཞེས་བཤད་ཅིང༌། གཙོ་བོར་བརྫུན། ཕྲ་

མ༑ ཚིག་རྩུབ། ངག་འཁྱལ་རྣམས་ལ་འཛེམ་དགོས། མཚམས་ཀྱི་རིང་གཞན་ལ་སྔགས་

ཆུ་དང་སྲུང་བ་སྟེར་བ་སོགས་ཀྱང་མི་བྱ་བར་གསུངས་སོ།། དཔུང་བཟང་གི་རྒྱུད་ལས། 

“སྔགས་འཆང་ནམ་ཡང་སྨྲ་བར་མི་བྱ་ཞིང༌།།’ ཅི་སྟེ་དགོས་པ་ཡོད་ན་སྔགས་གཡོག་

དང༌༑༑ བཟླས་བརྗོད་ཟིན་ནས་ཅུང་ཟད་སྨྲ་བར་བྱ།།”2 ཞེས་གསུངས་པ་ལྟར་ནམ་དུའང་

༡ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་ཞེ་དགུ་པ། ཤོག་གྲངས་༢༤༥ན༣ ལས་བྱུང་བ་ཅུང་མི་འདྲ་སྟེ། “ཉལ་དང་མ་ཉལ་འདུག་

པའམ༑༑ ཟས་དང་སྦྱོར་བ་སོགས་རྣམས་ལའང་།། མཁས་པས་རྟག་ཏུ་ཟློ་བྱེད་ན།། དེ་ལ་བགེགས་ནི་ཡོད་མ་ཡིན།།” ཞེས་སོ།། 

༢ སྡེ་བཀའ། རྒྱུད་འབུམ། ཝ དཔུང་བཟང་གིས་ཞུས་པའི་རྒྱུད། ལེའུ་གསུམ་པ། ཤོག་གྲངས་༡༢༢ན༣ ལས་བྱུང་བའི་ནང་ནས་ཚིག་རྐང་དང་པོ་ཅུང་

མི་འདྲ་སྟེ། ‘སྔགས་འཆང་ནམ་ཡང་སྨྲ་བར་མི་བྱའོ།།’ ཞེས་སོ།། 



ཇི་ལྟར་ཉམས་སུ་ལེན་པའི་ཚུལ་དངོས།  43

འབྲེལ་མེད་ཀྱི་ཅལ་ཅོལ་མང་པོ་མི་སྨྲ་བ་དང༌། ཐུན་མཚམས་སུའང་ལྷ་གཞན་གྱི་བསྒོམ་

བཟླས་ཆག་མེད་ཀྱི་དམ་བཅའ་ཅན་མ་གཏོགས། ཁ་ཏོན་སྣ་ཚོགས་བྱེད་པ་དང༌། ལས་

ཚོགས་རིག་གནས་སོགས་ཀྱི་དཔེ་སྣ་ཚོགས་ལ་བལྟ་བ་སོགས་ཡིད་བསྒོམ་བཟླས་

ལས་གཡེང་བའི་རྒྱུ་རྣམས་སྤོང་བ་ཤིན་ཏུ་གལ་ཆེ་ཞིང༌། ལམ་རིམ་བློ་སྦྱོང་གི་སྐོར་དང༌། 

རིམ་གཉིས་ཀྱི་ཁྲིད་ཡིག་སོགས་བལྟ་བ་ལ་སྐྱོན་མེད། གཉིད་དང་བཟའ་བཏུང་གི་ཚོད་

ཟིན་པར་བྱ་བ་སོགས་ལམ་རིམ་ནས་གསུངས་པའི་ཐུན་མཚམས་ཀྱི་ཉམས་ལེན་དེ་དག་

བསྙེན་མཚམས་ཀྱི་སྐབས་སུའང་ཤིན་ཏུ་གལ་ཆེ་བ་མྱོང་བས་གྲུབ་པ་ལྟ་བུར་ཡོད་ཅིང༌། 

མདོར་ན་སྡོམ་གསུམ་གྱི་བཅས་མཚམས་དག་པར་སྲུང་བ་གསང་སྔགས་འགྲུབ་པའི་རྒྱུའི་

གཙོ་བོར་དཔུང་བཟང་གི་རྒྱུད་སོགས་ལས་གསུངས་པས་དེ་ལ་ནན་ཏན་བྱ་ཞིང༌། ལས་

རུང་སྔོན་སོང་ཡིན་ན་དམ་ཚིག་ཉམས་ཆག་གསོ་ཕྱིར་བདག་འཇུག་ཅི་ནུས་བླངས་ན་

ལེགས་ཤིང༌། བདེ་འཇིགས་གསང་གསུམ་གྱི་བསྙེན་པ་གང་གི་སྐབས་སུའང་རབ་དྲུག་ཅུ་

མ་ཉིན་རེ་བཞིན་དང༌། དེ་མིན་ཡང་ཡང་འབུལ་དགོས། བདེ་མཆོག་ལྟ་བུའི་ཚེ་རང་བདེ་

མཆོག་གི་ང་རྒྱལ་ལ་གནས་ནས། མདུན་དུ་ཆོས་རྒྱལ་བསྐྱེད་དེ། མཆོད་གཏོར་ཧྲཱིཿཥྚྲཱིཿས་

བསངས་ནས་འཇིགས་བྱེད་ཀྱི་གཞུང་ལྟར་བྱིན་གྱིས་བརླབས་ནས་དྲུག་ཅུ་མ་བསྔོ་བ་རྒྱུད་

དོན་དང་མཐུན་པའི་ཕྱག་ལེན་ཡིན་གསུངས། འདིར་མཚམས་ཀྱི་སྐབས་ཀྱི་སྤང་བླང་བྱ་

ཚུལ་དམ་པ་གོང་མ་རྣམས་ཀྱི་གསུང་བྱིན་རླབས་ཅན་འགའ་ཞིག་ཕྱོགས་གཅིག་ཏུ་འགོད་

པ་ལ། “མཚམས་ཀྱི་སྐབས་རྨི་ལམ་བཟང་ངན་ཅི་བྱུང་ཡང་དགའ་མི་དགའ་དང་རྣམ་རྟོག་

མང་པོ་མི་བྱེད། བྱས་ན་བར་ཆད་འཇུག་པའི་རྒྱུར་འགྲོ། རང་དང་ལྷན་ཅིག་སྐྱེས་པའི་

བགེགས་རང་གི་ལུས་སེམས་ལ་གནས་པ་རྣམས་མ་དགའ་ན་ལུས་སེམས་ལ་མི་བདེ་

བ་ཕྲན་ཚེགས་འབྱུང་བ་ཆོས་ཉིད་ཡིན། ‘གལ་ཏེ་སྒྲུབ་སྲི་རྒྱལ་འགོང་སོགས་ཀྱིས་གནོད་

སྲིད་ནའང་དེ་ལ་སྙིང་རྗེ་བསྒོམ། གཏོང་ལེན་མང་དུ་གྱིས། བླ་མ་ཡི་དམ་ལ་མཎྜལ་ཕུལ། 

བར་ཆད་ཞི་ཞིང་དགེ་སྦྱོར་གྱི་གྲོགས་སུ་འགྱུར་བའི་གསོལ་འདེབས་ཤ གས་དྲག་པོ་མང་

དུ་གྱིས།”1 ཞེས་དང༌། “སྐབས་འགར་ལུས་བདེ་ཞིང་སེམས་གསལ་བ་དང༌། དམིགས་

པ་གསལ་ཞིང་རྨི་ལྟས་བཟང་བ་སོགས་བྱུང་ཡང་བར་ཆད་ཀྱི་མཚན་མ་ཡང་འབྱུང་བས་

ཁེངས་པ་མེད་པར་རྒྱུན་སྐྱོང་གང་ཐུབ་དང༌། སྐབས་འགར་ལུས་ལ་ན་ཚ། སེམས་ལ་བྱིང་

རྒོད༑ རྨི་ལྟས་མཚན་ངན། མི་མིན་གྱི་གནོད་འཚེ་སོགས་བྱུང་ཡང༌། དངོས་གྲུབ་ཀྱི་མཚན་

མ་ཡང་འབྱུང་བས་ཞུམ་པ་མེད་པར་རྐྱེན་ངན་བསྒོམ་བཟླས་ཀྱི་བོགས་འདོན་དུ་བསྒྱུར་

གང་ཐུབ་བྱ།”2 ཞེས་དང༌། “སྙིང་འདར་བ་དང་རྨི་ལམ་འཚུབ་པ་ལ་ཉེས་སྐྱོན་ཆེར་མེད། 

ལུས་སེམས་མི་བདེ་བ་འབྱུང་བ་ནི་སྡིག་པ་དག་པའི་རྟགས་ཡིན། དགེ་སྦྱོར་གྱི་བསྐུལ་མ་

ཡིན༑ བླ་མ་ཡི་དམ་གྱི་བྱིན་རླབས་ཡིན་སྙམ་དུ་སེམས་དགའ་སྤྲོ་བསྐྱེད་ཅི་ཐུབ་བྱ་”3ཞེས་

དང༌༑ “སྔགས་མ་དག་སྙམ་དུ་ཐེ་ཚོམ་ཟ་བ་དང༌། རྨི་ལྟས་ལེགས་པ་ཙམ་མ་བྱུང་བ་ལ་ཡི་

ཆད་པ་སོགས་མི་བྱེད་པར། རྨི་ལམ་བཟང་ངན་སོགས་ལེགས་ཉེས་ཀྱི་མཚན་མ་ཅི་བྱུང་

ཡང༌༑ བླ་མ་དང་ཡི་དམ་དབྱེར་མེད་དུ་མོས་ནས་གསོལ་བ་ཤ གས་དྲག་ཏུ་འདེབས་པ་

དང༌༑ རྡོ་རྗེ་མཁའ་འགྲོའ་ིསྦྱིན་སྲེག་དང༌། ཕྱོགས་སྐྱོང་ལ་འཕྲིན་ལས་བཅོལ་ཞིང༌། སྲུང་

འཁོར་སོགས་བློས་གང་ཆུན་བྱས་ཏེ་བློ་བདེ་འབོལ་གྱིས་བཏང་ནས་བསྙེན་སྒྲུབ་ལ་བརྩོན་

པར་བྱ་”4ཞེས་དང༌། “རྟགས་མེད་རྟགས་ཀྱི་རྒྱལ་པོ་ཡིན།།”5 ཞེས་དང༌། “དམ་ཆོས་སྒྲུབ་

པའི་མཐུན་རྐྱེན་གྱི་གཙོ་བོའ་ིརྒྱུ་ལུས་ལ་བཟའ་བཏུང་དང༌། སྤྱོད་ལམ་སོགས་ཁམས་དང་

བསྟུན་ནས་གང་འཕྲོད་བསྟེན་པ་འཕྲལ་ཕུགས་གང་ལའང་ལེགས་པས་ཨུ་ཚུགས་མི་རུང༌། 

༡ རྒྱུད་སྟོད་གསུང་རབ་རྙིང་པ། ད རྗེ་གསེར་ཁང་ངག་དབང་ཚུལ་ཁྲིམས་དོན་ལྡན། བསྙེན་སྒྲུབ་དངོས་གྲུབ་ཀུན་འབྱུང། ཤོག་གྲངས་༡༠བ༤ ལས་

བྱུང་བའི་ནང་ནས་བརྗོད་པ་བཞི་པ་ནས་ཅུང་མི་འདྲ་སྟེ། ‘གལ་སྟེ་སྒྲུབ་སྲི་རྒྱལ་བསེན་སོགས་ཀྱིས་གནོད་སྲིད་ནའང་དེ་ལ་སྙིང་རྗེ་བསྒོམ། གཏོང་

ལེན་མང་དུ་བགྱིས། བླ་མ་དང་ཡི་དམ་ལ་མཎྜལ་ཕུལ། བར་ཆད་ཞི་ཞིང་དགེ་སྦྱོར་འཕེལ་བ་ལྟས་ངན་གཡེང་དུ་ལེན་ཅིང་བར་ཆད་དགེ་སྦྱོར་གྱི་

གྲོགས་སུ་འགྲོ་བར་འགྱུར་བའི་གསོལ་འདེབས་ཤ གས་དྲག་པོ་ལན་མང་དུ་བགྱིས།’ ཞེས་སོ།། 

༢ རྒྱུད་སྟོད་གསུང་རབ། ཇ གླིང་སྤྲུལ་བློ་བཟང་ལུང་རྟོགས་བསྟན་འཛིན་འཕྲིན་ལས། གླིང་གི་ཐེམ་སྐས། ཐེམ་སྐས་ལྔ་པ། ཤོག་གྲངས་༦བ༥

༣ རྒྱུད་སྟོད་གསུང་རབ་རྙིང་པ། ད རྗེ་གསེར་ཁང་ངག་དབང་ཚུལ་ཁྲིམས་དོན་ལྡན། བསྙེན་སྒྲུབ་དངོས་གྲུབ་ཀུན་འབྱུང། ཤོག་གྲངས་༡༠བ༦

༤ རྒྱུད་སྟོད་གསུང་རབ་རྙིང་པ། ད རྗེ་གསེར་ཁང་ངག་དབང་ཚུལ་ཁྲིམས་དོན་ལྡན། བསྙེན་སྒྲུབ་ནོར་བུའི་གཏེར་མཛོད། ཤོག་གྲངས་༧ན༣

༥ ལུང་འདི་མ་རྙེད།

དགའ་སྡུག་རེ་དོགས་སོགས་རྣམ་རྟོག་མང་པོ་མི་བྱེད་པར་ཐུགས་ཤིན་ཏུ་ལྷོད་པོར་བྱས་

ཏེ་བསམ་པ་རྒྱ་གང་ཆེ་དང༌། གང་བཟང་བསྐྱེད་ནས་བླ་མ་ལྷ་ལ་སྐྱིད་སྡུག་ལེགས་ཉེས་

ཅི་བྱུང་ཡང་ཁྱེད་ཤེས་སྙམ་པའི་བློ་བཀལ་ནས། ལོག་གནོན་ཐམས་ཅད་གཅིག་གིས་

བྱ༑༑ ཞེས་པ་ལྟར་སྐྱབས་འགྲོ་གསོལ་འདེབས་ནས་བཟུང་བླ་མ་ལྷའི་བསྙེན་སྒྲུབ་ཐུན་

མཚམས་ཀྱི་དགེ་སྦྱོར་དང་བཅས་པ་ཉམས་སུ་བླངས་པས་རྐྱེན་ངན་བར་ཆད་ཅི་བྱུང་ཡང་

སེལ་ཅི་ཐུབ་དང༌། ལམ་དུ་སྒྱུར་ཅི་ཐུབ་བྱེད་པ་ནི་གནད་ཤིན་ཏུ་ཆེ། གཏོར་བསྔོས་སྐབས་

ཆོས་རྒྱལ་ཕྱི་ནང་གཉིས་ལ་གཏོར་མ་ཕུལ་ནས་བརྐྱང་བསྐུམ་མ་དང་འཆི་བདག་མ་ཚར་

གསུམ་རེ། མྱུར་མཛད་མ་དང་བླ་མགོན་དབྱེར་མེད་ཀྱི་གསོལ་འདེབས་གང་མང་”1ཞེས་

སོགས་དང༌། “ཕྱིར་བཟློག་བྱེད་པ་ལས་གཏོར་མ་གཏོང་བ། གཏོང་ལེན་བྱེད་པ་དང་

ཕན་སེམས་སྦྱོང་བ་སོགས་བླ་མ་དམ་པའི་ཕྱག་བཞེས་ལྟར་ལག་ལེན་དུ་བཏབ་ན་འཕྲལ་

ཕུགས་གང་དུའང་ངེས་པར་ཕན་པར་འགྱུར་ལ། སྐུ་ཚེ་བརྟན་ཅིང་ཐུགས་བཞེད་འགྲུབ་

པར་འགྱུར་བས་ལེགས་སོ།།”2 ཞེས་དང༌། “བསྙེན་སྒྲུབ་འདི་མཐར་མ་ཐོན་གྱི་བར་དུ་རང་

གཞན་གྱི་བྱ་བ་དང་སྐྱིད་སྡུག་ཆེ་ཆུང་ཅི་བྱུང་ཡང༌། དེའི་དབང་དུ་མ་སོང་བར་བྱ་སྙམ་

པའི་སྙིང་རུས་དང༌། སྤྱིར་བླ་མ་དཀོན་མཆོག་ཁྱད་པར་ཡི་དམ་གྱི་ལྷ་འདི་ལྟ་བུ་ལ་བརྟེན་

ན་སྔོན་གྱི་ལས་དབང་མ་གཏོགས་བློ་བུར་བར་ཆད་སོགས་ཀྱིས་གླགས་ཅི་ཁེལ་སྙམ་པའི་

སྙིང་ཁམས་བསྐྱེད།”3 ཅེས་དང༌། 

“སྤྱིར་གེགས་སེལ་བོགས་འདོན་གྱི་རིགས་རང་རང་ལ་མི་འདྲ་བ་མང་དུ་ཡོད་ཀྱང༌། 

༡ རྒྱུད་སྟོད་གསུང་རབ་རྙིང་པ། ད རྗེ་གསེར་ཁང་ངག་དབང་ཚུལ་ཁྲིམས་དོན་ལྡན། བསྙེན་སྒྲུབ་དངོས་གྲུབ་ཀུན་འབྱུང། ཤོག་གྲངས་༡༡ན༡ ལས་

བྱུང་བའི་ནང་ནས་བརྗོད་པ་དྲུག་པ་ནས་ཅུང་མི་འདྲ་སྟེ། ‘ཞེས་པ་ལྟར་སྐྱབས་འགྲོ་གསོལ་འདེབས་ནས་བཟུང་བླ་མ་ལྷའི་བསྙེན་སྒྲུབ་སྦྱོར་དངོས་

རྗེས་གསུམ་ཐུན་མཚམས་ཀྱི་དགེ་སྦྱོར་དང་བཅས་པ་ཉམས་སུ་བླངས་པས་རྐྱེན་ངན་བར་ཆད་ཅི་བུང་ཡང་སེལ་ཅི་ཐུབ་དང། ལམ་དུ་སྒྱུར་ཅི་ཐུབ་

བྱེད་པ་ནི་གནད་ཤིན་ཏུ་ཆེ། གཏོར་བསྔོས་སྐབས་ཆོས་རྒྱལ་ཕྱི་ནང་གཉིས་ལ་གཏོར་མ་ཕུལ་ནས་བརྐྱངས་སྐུམ་མ་དང་འཆི་བདག་མ་གཉིས་ལན་

གསུམ་རེ། མྱུར་མཛད་མ་དང་བླ་མགོན་དབྱེར་མེད་ཀྱི་གསོལ་འདེབས་ཅི་མང།’ ཞེས་སོ།། 

༢ རྒྱུད་སྟོད་གསུང་རབ་རྙིང་པ། ད རྗེ་གསེར་ཁང་ངག་དབང་ཚུལ་ཁྲིམས་དོན་ལྡན། བསྙེན་སྒྲུབ་དངོས་གྲུབ་ཀུན་འབྱུང། ཤོག་གྲངས་༡༡ན༦

༣ སྐྱབས་རྗེ་ཁ་ཕོང་ཁའི་གསུང་འབུམ། ང མཁའ་སྤྱོད་བགྲོད་པའི་ཐེམ་སྐས། ཤིང་དཔར། ཤོག་གྲངས་༧བ༡



གསང་བདེ་འཇིགས་གསུམ་གྱི་བསྙེན་ཡིག46

ཐམས་ཅད་ལ་སྤྱི་ཁྱབ་རྒྱལ་པོ་ལྟ་བུ་ནི་བླ་མ་ལ་གསོལ་བ་འདེབས་པ་ཉིད་ཡིན། དགེ་སྦྱོར་

འདི་དག་ལ་འཕྲལ་འཕྲལ་དུ་རྟོགས་པ་སྐྱེ་རེ་བ་དང༌། ལྷ་ཞལ་མཇལ་དུ་རེ་བ་ལྟ་བུའི་བློ་སྣ་

བྲེལ་འཚུབ་མི་བྱ་བར་ཡུན་བསྲིང་སྟེ་མཐར་ཐོན་པའི་བློ་རྒྱ་བསྐྱེད་”1ཅེས་དང་། “དེ་ལྟར་

བྱས་པས་ལུས་སེམས་དང་སྣང་བ་ཇེ་བདེ། སྤྱིར་བླ་མ་དཀོན་མཆོག་དང་ཁྱད་པར་རང་གི་

བླ་མ་དང་ཡི་དམ་ལ་དད་པ་དང་ཡིད་ཆེས་ཇེ་འཕེལ། བསྒོམ་བཟླས་ལ་སྤྲོ་བ་ཇེ་ཆེ། ལྷའི་

ང་རྒྱལ་དང་གསལ་སྣང་ཇེ་བརྟན། བཟླས་པའི་དམིགས་པ་ཇེ་གསལ། ཆགས་སྡང་སོགས་

ཀྱི་ངན་རྟོག་ཇེ་ཆུང༌། རྣམ་གཡེང་ཇེ་ཉུང༌། ཤེས་རྒྱུད་ཇེ་འཇམ། བསམ་པ་ཇེ་བཟང་ལ་

སོང་ན་བསྙེན་པ་ལམ་དུ་འགྲོ་བ། བླ་མ་དང་ཡི་དམ་གྱིས་རྗེས་སུ་འཛིན་པ། བྱིན་རླབས་

འཇུག་པ༑ རྟོགས་པ་ཇེ་མཐོར་འགྲོ་བ་རྣམས་ཀྱི་འགོ་ཚུགས་པ་ཡིན་པས་རྒྱུན་བསྲིང་བ་ལ་

འབད་དགོས༑”2 ཞེས་ཐུགས་བརྩེ་བས་གདམ་པར་མཛད་པ་ལྟར་ཐུན་དང་ཐུན་མཚམས་

སུ་བཤད་ཚོད་ཇི་ལྟ་བ་བཞིན་བྱ་བ་ལ་སྒྲིམ་ཞིང་འཕྲལ་དགའ་སྤྲོ་དང་བཅས་པའི་སེམས་

བདེ་འབོལ་བ་བྱས་ཏེ། ཐུན་མཚམས་སུ་ཡང་རང་ཉིད་ལྷའི་ང་རྒྱལ་དང་མ་བྲལ་བའི་སྒོ་

ནས་གང་སྣང་བདེ་སྟོང་གི་རྒྱས་བཏབ་ནས་སྒོམ་པ་དང༌། ཁྲུས་དང་ཁ་ཟས་དང་ཉལ་བ་

དང་ལྡང་བའི་རྣལ་འབྱོར་རྣམས་སོ་སོའ་ིསྐབས་ནས་འབྱུང་བ་ལྟར་བྱའོ།། 

དེ་ལྟ་བུའི་རིམ་པས་ཐུན་བཞིར་བཅད་དེ་ཉམས་སུ་ལེན་དགོས་པས། ཐོར་ཐུན་ནི། 

སྐྱ་རེངས་ཤར་ནས་ཉི་མ་འཆར་ཁའི་བར་དང༌། གུང་ཐུན་ནམ་སྔ་ཐུན་ནི། ཉི་མ་རྫོགས་པར་

ཤར་ནས་གུང་མ་ཟིན་གྱི་བར་དང༌། ཕྱི་དྲོའ་ིཐུན་ནི། གུང་ཡོལ་ནས་ཉི་མ་ནུབ་ཁའི་བར་

དང༌༑ སྲོད་ཐུན་ནི། ཉི་མ་ནུབ་ནས་ནམ་གྱི་ཆ་དང་པོ་རྫོགས་ཀྱི་བར་ལ་བྱ་སྟེ། གྲུབ་ཆེན་

ཛཱ་ལན་ངྷ་རི་པས། “ཐུན་བཞིར་བྱིན་གྱིས་བརླབས་པའི་རིམ་པ་ཞེས་བྱ་བ་ནི། ཐོ་རངས་

༡ མཁའ་སྤྱོད་མའི་ལས་ཚོགས་ཀྱི་ཆོས་ཚན་ཉ་པ། སྐྱབས་རྗེ་ཕ་བོང་ཁ་བདེ་ཆེན་སྙིང་པོ། བསླབ་བྱ་དཔྱིད་ཀྱི་རྒྱལ་མོའ་ིགླུ་དབྱངས། དཔེ་ཐུང། ཤོག་

གྲངས་༦བ༤ 

༢ ལུང་འདི་མ་རྙེད།

དང༌༑ ཉི་མ་གུང་དང༌། ཕྱི་དྲོ་དང༌། མཚན་མོ་སྟེ་བསྒོམ་པའི་རིམ་པའོ།།”1 ཞེས་དང༌། སྒྲོན་

གསལ་མཆན་བུར། “ཐོ་རངས་དང། སྔ་དྲོ་དང༌། ཕྱི་དྲོ་དང༌། སྲོད་ཀྱི་དུས་བཞིར་”2ཞེས་

གསུངས་པས་སོ།། དེ་ལྟར་བྱས་ན་ཉི་མ་འཆར་ནུབ་ཀྱི་ཟེར་ཁ་གཉིས་དང་ཉིན་གུང་མཚན་

གུང་གཉིས་ཏེ་བཞི་པོ་ཏིང་ངེ་འཛིན་འཇིག་པའི་དུས་ཡིན་པས་དེ་བཞི་ལ་ཐུན་མཚམས་

ཁེལ་བ་དགོས་ཞེས་གསུངས་པ་ལྟར་འོང་ཞིང་དགེ་སློང་སོགས་དུས་མིན་གྱི་ཁ་ཟས་སྤོང་

བ་པོ་ཡིན་ན་གུང་ཚིགས་ཀྱང་དུས་སུ་བྱས་ཆོག་པས་སོ།། ཡང་དེ་ལྟར་མ་ཐུབ་ཀྱང་ཉིན་

རེ་ཐུན་གསུམ་རེའམ། གཉིས་རེ་ཙམ་མཛད་ཀྱང་ཆོག །མ་མཐའ་ཐུན་རེ་མ་ཆག་པ་ངེས་

པར་དགོས་ཞེས་བླ་མའི་གསུང་ལས་བྱུང་བ་འགལ་བར་མི་བསམ་སྟེ། གྲུབ་ན་སྔ་མ་སྔ་

མ་ལྟར་བྱེད་དགོས་པ་དང༌། ཅིས་ཀྱང་མ་གྲུབ་ན་རྣམ་གཡེང་ཅན་དང་ན་རྒས་ཀྱི་སྐྱོན་

བཅས་སོགས་ལའང་རང་འཁོས་དང་བསྟུན་པའི་ཉམས་ལེན་བྱེད་རྒྱུ་ཡོད་པ་ལ་དགོངས་

པའི་ཐབས་མཁས་ཡིན་པའི་ཕྱིར་རོ།། ཐུན་གྱི་རིང་ཐུང་ཐོག་མར་ཡུན་ཐུང་བ་རིམ་གྱིས་

ཇེ་རིང་དུ་བཏང་སྟེ་བསྙེན་པའི་དཀྱིལ་དུ་རིང་ཙམ་བྱེད་པ་དང༌། དེ་ནས་ཇེ་ཐུང་དུ་བཏང་

བ་ནས་འབྲུ་ལྟར་བྱས་ན་ཡི་ཆད་ཞེ་སུན་མི་འབྱུང་བའི་དགོས་པ་ཡོད་པར་གསུངས་པས་

ཡུན་རིང་ཐུང་གི་ཁམས་ལ་དཔགས་ཏེ་ཇི་ལྟར་འཚམས་པ་བྱ་ཡི། ཧ་ཅང་རིང་ན་ངལ་དུབ་

ལ་སོགས་པའི་སྐྱོན་འབྱུང་བ་དང༌། ཧ་ཅང་ཐུང་ནས་བསྒོམ་བཟླས་བྱ་ལོང་མེད་པ་ཡང་མི་

བྱའོ༑༑ 

དེ་ལྟར་ཐུན་བཞིའམ་གསུམ་ལ་སོགས་པའི་སྒོ་ནས་གནས་ཁང་དང་གདན་ཐོག་

གཅིག་ཏུ་མཚམས་ཁོངས་གཅིག་ལ་བཟླས་གྲངས་རྫོགས་པར་བྱས་ཏེ། དེ་ནས་སཾ་བྷུ་

ཊ་ལས། “སྦྱིན་སྲེག་ལྷ་རྣམས་ཚིམ་པར་བྱེད།། ཚིམས་པ་ལས་ནི་དངོས་གྲུབ་སྩོལ།། 

༡ སྡེ་བསྟན། རྒྱུད་འགྲེལ། ཉ གྲུབ་ཆེན་ཛཱ་ལནྡྷ་རི། ཀྱེ་རྡོ་རྗེའི་སྒྲུབ་ཐབས་སྒྲོན་མ། ཤོག་གྲངས་༩༡བ༢ ལས་བྱུང་བ་ཅུང་མི་འདྲ་སྟེ། “ཐུན་བཞིར་བྱིན་

གྱིས་བརླབ་པའི་རིམ་པས་ཞེས་པ་ནི་ཐོ་རངས་དང། ཉི་མ་གུང་དང། ཕྱི་དྲོ་དང། མཚན་མོ་སྟེ་བསྒོམ་པའི་རིམ་པའོ།།” ཞེས་སོ།། 

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ང རྒྱུད་འགྲེལ་ཆེན་མོ། ལེའུ་བཅུ་དྲུག་པ། གཙང་དཔར། ཤོག་གྲངས་༤༥༩བ༣



གསང་བདེ་འཇིགས་གསུམ་གྱི་བསྙེན་ཡིག48

སྔགས་ནི་ལྷག་གམ་མ་ཚང་ན།། ཐམས་ཅད་སྦྱིན་སྲེག་དག་གིས་སྐོང༌།། དེ་བས་སྐུ་

གསུམ་མཆོག་བསྐྱེད་པས།། སྦྱིན་སྲེག་གི་ནི་བསྔགས་པ་མཛད།།”1 ཅེས་དང༌། རྡོ་རྗེ་

སྙིང་པོ་རྒྱན་གྱི་རྒྱུད་ལས། “གསང་སྔགས་ལྷག་ཆད་གང་ཡིན་པ།། ‘ཐམས་ཅད་སྦྱིན་

སྲེག་དག་གིས་སྐོང༌།།”2 ཞེས་གསུངས་པ་ལྟར་ཁ་སྐོང་གི་སྦྱིན་སྲེག་མཚམས་ནང་དེར་

རམ་གྲོལ་ནས་ཀྱང་བྱ་བར་རུང་ལ། འོན་ཀྱང་བདག་འཇུག་སོགས་བྱེད་པའི་སྔ་རོལ་ཏུ་

ཅིས་ཀྱང་བྱེད་དགོས། བསྙེན་པ་སོང་མཚམས་གྲོལ་བ་ཡིན་ཟེར་ནས་ཡི་དམ་གྱི་ལྷ་རྒྱང་

སྐྱུར་བྱ་མི་རུང་བས་ལོ་རེ་བཞིན་དགུན་མཚམས་ལ་ཟབ་ལམ་རིམ་གཉིས་ལ་ཤར་སྒོམ་

དང་འབྲེལ་བའི་བསྙེན་པ་རེ་གཏོང་རྒྱུ་བྱུང་ན་ཤིན་ཏུ་ལེགས་ཤིང༌། རྒྱུན་པར་ཡང་ཉིན་རེ་

བཞིན་བསྒོམ་བཟླས་སོགས་ལ་བརྩོན་པར་བྱེད་དགོས་ལ། ལྷག་པར་སྦྱིན་སྲེག་མ་གྲུབ་

བར་བདག་བསྐྱེད་ཚར་རེ་མ་ཆག་པ་བྱེད་དགོས་ཞེས་བདག་གི་བླ་མ་རྣམས་གསུང་ངོ༌།། 

སྤྱིར་སྦྱིན་སྲེག་བྱེད་པ་ལ་ཡང་བསྙེན་པ་སྔོན་དུ་འགྲོ་དགོས་ཏེ། དངོས་གྲུབ་རྒྱ་མཚོ་ལས། 

སྔོན་དུ་བཟླས་པ་ཅི་ཙམ་ཞིག་སོང་བ་དགོས་པ་ནི། ཁ་སྦྱོར་ལས། “དང་པོར་སྔགས་པས་

འབུམ་བཟླས་ནས།། ཕྱིས་ནས་ལས་ནི་ཡང་དག་བརྩམ།།”3 ཞེས་གསུངས་ཏེ། ཞེས་པ་

ནས་བསྙེན་པ་སྔོན་དུ་སོང་བ་ཞིག་གིས་སྦྱིན་སྲེག་བྱའོ།། ཞེས་སོ།། འདི་ལ་བྲག་རི་རྡོ་

རྗེ་འཆང་གི་ཞལ་ནས། ཡོ་བྱད་གཏན་ནས་མི་འབྱོར་བའི་གྲྭ་རྐྱང་ལྟ་བུ་ཡིན་ན་ཚོགས་

མང་གིས་སྦྱིན་སྲེག་མཛད་སྐབས་ཞལ་འདེབས་ཅི་འབྱོར་ཕུལ་ཏེ། དམིགས་པ་ནན་ཏན་

བྱས་ན་རང་ཉིད་ཀྱིས་བདག་འཇུག་ལེན་པ་ལ་རུང་ཙམ་ཨེ་ཡིན། གཞན་ཡོ་བྱད་འབྱོར་

༡ སྡེ་བཀའ། རྒྱུད་འབུམ། ག སཾཔུཊ རབ་བྱེད་བཞི་པ། ཤོག་གྲངས་༡༣༦བ༦ ལས་བྱུང་བ་ཅུང་མི་འདྲ་སྟེ། “སྦྱིན་སྲེག་གིས་ནི་ལྷ་རྣམས་ཚིམ།། 

ཚིམ་ནས་དངོས་གྲུབ་རབ་ཏུ་སྩོལ།། གང་ཞིག་སྔགས་ཀྱི་ལྷག་ཆད་དག །སྦྱིན་སྲེག་གིས་ནི་དེ་ཀུན་དགང་།། སྐུ་གསུམ་མཆོག་གི་རྩེ་ལས་སྐྱེས།། 

དེ་ཕྱིར་སྦྱིན་སྲེག་རབ་ཏུ་བསྔགས།།” ཞེས་སོ།། 

༢ སྡེ་བཀའ། རྒྱུད་འབུམ། ཆ རྡོ་རྗེ་སྙིང་པོ་རྒྱན་གྱི་རྒྱུད། ལེའུ་བདུན་པ། ཤོག་གྲངས་༤༦བ༤ ལས་བྱུང་བའི་ནང་ནས་ཚིག་རྐང་གཉིས་པ་ཅུང་མི་

འདྲ་སྟེ། ‘ཐམས་ཅད་སྦྱིན་སྲེག་དག་གིས་བསྐོངས།།’ ཞེས་སོ།། 

༣ སྡེ་བཀའ། རྒྱུད་འབུམ། ག སཾཔུཏ། རབ་བྱེད་གཉིས་པ། ཤོག་གྲངས་༡༢༦ན༥ ལས་བྱུང་བ་ཅུང་མི་འདྲ་སྟེ། “དང་པོར་སྔགས་པས་འབུམ་བཟླས་

བྱ༑༑  ཕྱི་ནས་ལས་ནི་ཡང་དག་བརྩམ།།” ཞེས་སོ།། 



ཇི་ལྟར་ཉམས་སུ་ལེན་པའི་ཚུལ་དངོས།  49

བ་དང་གཞན་ལ་དབང་བསྐུར་བ་དང་རབ་གནས་གཏོར་ཆེན་སོགས་ཀྱི་སློབ་དཔོན་བྱེད་

པ་ལ་ཐབ་དང་རྫས་སོགས་དང་འདོད་བྱེད་པ་ལས་ཁྲལ་ཆོས་སླ་ཆོས་བྱས་ན་གཏན་ནས་

མི་འགྲིག་ཅེས་ནན་ཏན་དུ་འདོམས་པར་མཛད་དོ།། སྦྱིན་སྲེག་གི་སྐབས་འདིར་དགེ་སློང་

ཡིན་ན་དུས་དྲན་དང་རྫས་ལ་རུང་བ་སོགས་ལེགས་པར་བྱ་དགོས་ཤིང༌། ལྷག་པར་སྲོག་

ཆགས་ལ་མ་གནོད་པ་བྱེད་དགོས་ཏེ། དེ་ལྟར་མ་བྱས་ན་ས་རྐོ་མེ་རེག་དང་གླུ་གར་རོལ་

མོ་བྱེད་པའི་ལྟུང་བ་འབྱུང་བར་མ་ཟད་ཡམ་ཤིང་དང་ཏིལ་དང་ནས་སོགས་འབྲུ་རེ་རེ་

མེར་བསྲེགས་པ་ན་ས་བོན་བཅོམ་པའི་ལྟུང་བྱེད་རེ་འབྱུང་ཞིང༌། དེའི་སྟེང་དུ། “སྡོམ་པ་

གཉིས་ཀྱི་བཅས་པ་ལས།། དགོས་པ་མེད་པར་འདའ་བ་དང༌།།”1 ཞེས་པའི་སྐབས་ནས་

བསྟན་པའི་སྦོམ་པོ་རེ་འབྱུང་ངོ༌།། གཞན་ཡང་སྲོག་ཆགས་འདེད་སྤྱོད་གསོད་གསུམ་གྱི་

ལྟུང་བྱེད་དང༌། སྣོད་དུ་མི་རུང་བ་ལ་གསང་རྫས་སྟོན་པའི་སྦོམ་པོ་ཡང་འབྱུང་ཉེན་ཆེ་བར་

འདུག་པས། བདག་ལེགས་སུ་འདོད་པ་རྣམས་ཀྱིས་འདི་དག་གི་སྐབས་སུ་ཤིན་ཏུ་གཟབ་

པར་བྱ་དགོས་སོ།། ཕྱི་ནང་གི་སྦྱིན་སྲེག་དང་པོ་གཉིས་ནི་ནང་གི་སྦྱིན་སྲེག་ཁྱད་པར་བའི་

སྨིན་བྱེད་དུ་དམིགས་ནས་བྱ་དགོས་ལ། དེ་ཡང་བླ་ན་མེད་པའི་སྦྱིན་སྲེག་བྱ་བའི་ཕྱིར་

དུ་དམིགས་ནས་བྱ་དགོས་པའི་ཚུལ་རྣམས་ལེགས་པར་ཤེས་ནས་སྦྱིན་སྲེག་བྱེད་པ་ནི། 

ལས་རབ་འབྱམས་འགྲུབ་པ་དང་ཆོ་ག་དང་སྔགས་ལྷག་ཆད་ཀྱི་ཉེས་པ་ཞི་བར་འགྱུར་བ་

ཙམ་དུ་མ་ཟད་རྫོགས་རིམ་གྱི་རྟོགས་པ་སྐྱེ་བའི་རྒྱུད་སྨིན་བྱེད་དུ་འགྱུར་བ་ལ་ཁྱད་ཤིན་ཏུ་

ཆེ་བ་དང༌། མདོར་ན་སྦྱིན་སྲེག་ནི་དངོས་གྲུབ་ཐམས་ཅད་ཀྱི་རྩ་བ་ཡིན་པར་རྗེ་ཐམས་ཅད་

མཁྱེན་པས་གསུངས་པ་ལྟར་ཡིན་པས་སྦྱིན་སྲེག་གསུམ་གྱི་རྣམ་གཞག་དངོས་གྲུབ་རྒྱ་

མཚོ་ནས་གསུངས་པ་རྣམས་བླ་མའི་མན་ངག་ལ་བརྟེན་ནས་ཤེས་པར་བྱས་ཏེ། དེ་ནས་

གནས་སྐབས་ཀྱི་དགོས་པའི་ཆེད་ཙམ་མ་ཡིན་པར་སྐུ་གསུམ་གྱི་གོ་འཕང་བདེ་བླག་ཏུ་

༡ སྡེ་བསྟན། རྒྱུད་འགྲེལ། ཟི སློབ་དཔོན་ཆེན་པོ་དཔལ་ལཀྵ་མཱི་ཀ་ར། རྩ་བའི་ལྟུང་བ་བཅུ་བཞི་པའི་འགྲེལ་པ། ཤོག་གྲངས་༡༨༥ན༥

འགྲུབ་པའི་ཕྱིར་དུ་ཕྱི་དང་ནང་དང་བླ་ན་མེད་པའི་སྦྱིན་སྲེག་ལ་བརྩོན་པ་ནི་དལ་འབྱོར་གྱི་

རྟེན་ལ་སྙིང་པོ་ལེན་པའི་ཐབས་མཆོག་ཏུ་གྱུར་པ་ཡིན་ནོ།། 

སྦྱིན་སྲེག་གི་མཇུག་ཏུ་བདག་འཇུག་ལེན་པ་དང་ཚོགས་མཆོད་འབུལ་བ། སང་ཉིན་

མཚམས་གྲོལ་རྒྱུའི་དེ་རིང་གི་དགོང་ཐུན་ནམ། སྲོད་ཐུན་གྱི་མཇུག་ཏུ་ཚོགས་ཀྱི་འཁོར་

ལོའམ༑ དཔའ་བོའ་ིསྟོན་མོ་ལ་སོགས་པས་ལྷ་མཉེས་པར་བགྱིས་ན་ཕུན་སུམ་ཚོགས་

པར་འགྱུར་ཞིང༌། མ་གྲུབ་ཀྱང་ཆད་སྐྱོན་མེད་དོ།། གྲོལ་ཉིན་ཐོར་ཐུན་གྱི་མཇུག་ཏུ་གཏོར་

འབུལ་སོགས་གང་ཟབ་བགྱིས་ཏེ། དགེ་བའི་རྩ་བ་བྱང་ཆུབ་ཏུ་བསྔོ་ཞིང་དམིགས་མེད་ཀྱི་

རྒྱས་བཏབ་སྟེ་བཀྲ་ཤིས་ཀྱི་མེ་ཏོག་ཆར་དུ་བསྙིལ་བར་བྱའོ།། མཚམས་ཐོའ་ིལྷ་ལ་མཆོད་

གཏོར་ཕུལ་ཏེ་གཤེགས་སུ་གསོལ། ཐོ་འགོམ་ཡུག་མི་འགྲོ་སར་འཇོག །གཏང་རག་

གི་ཚུལ་དུ་ཆོས་སྐྱོང་ལ་བསྐང་གསོ། ཡུལ་ལྷ་གཞི་བདག་ལ་གཏོར་འབུལ་དང་བསང་

སོགས་རྒྱས་པ་གཏོང༌། རང་གི་ཡི་དམ་གྱི་གཏོར་མ་བསྡུས་ཏེ་བྱ་ཁྱི་སློང་མོ་བ་སོགས་

ལ་མི་སྟེར་བར་དངོས་གྲུབ་ཀྱི་ཚུལ་དུ་རང་གིས་ལོངས་སྤྱོད། མཆོད་པ་གཤེགས་དགོས་

རྣམས་གཙང་སའམ་ཆུ་ཆེན་པོར་གཤེགས། ཡི་དམ་གྱི་སྐུ་དང་རྒྱུད་ཀྱི་གླེགས་བམ། དམ་

ཚིག་གི་རྫས་རྡོར་དྲིལ་ཌཱ་མ་རུ་ཐོད་པ་སོགས་ཕྱག་མཚན། བསྙེན་སྒྲུབ་སྐབས་ཀྱི་བགྲང་

ཕྲེང་ལ་སོགས་པ་དབང་མ་ཐོབ་པ་དང་ཐོབ་ཀྱང་མི་དད་པ་དང་དམ་ཚིག་མི་གཙང་བ་

ལ་སོགས་པ་ལ་བསྟན་ན་དངོས་གྲུབ་ཉམས་པ་དང་བར་ཆད་ཀྱི་རྒྱུར་འགྲོ་བར་གསུངས་

པས་གཞན་གྱིས་མི་མཐོང་བར་སྦས། མཚམས་གྲོལ་དུས་ཐོག་མར་རང་དང་དམ་ཚིག་

གཙང་བ་རྣམས་དང་འཕྲད། རང་ཡང་མཚམས་ཀྱི་ཕྱི་རོལ་ཏུ་མི་མང་གིས་མི་མཐོང་སར་

ཅུང་ཟད་རེ་འཆག །དེ་ནས་རིམ་གྱིས་ཕྱི་མཚམས་གྲོལ་ཏེ་མི་གཞན་དག་དང་འཕྲད་པར་

བྱ་དགོས་པ་སོགས་གཞུང་དང་དམ་པའི་མན་ངག་ལས་འབྱུང་བ་ལྟར་མཛད་ནས། དེ་

ལྟར་བགྱིས་པའི་དགེ་བའི་རྩ་བ་བླ་མེད་རྫོགས་བྱང་གི་རྒྱུར་བསྔོས་ན་རང་གཞན་གྱི་དོན་

གཉིས་ལྷུན་གྱིས་གྲུབ་པར་གདོན་མི་ཟ་བ་ཡིན་ནོ།། ཞེས་གསུང་ངོ༌།།

༈ གཉིས་པ་སོ་སོར་བཤད་པ་ལ་གསུམ་ཡོད་པ་ལས། ཐོག་མར་འཆད་པ་སྐབས་

སུ་བབས་པ་ནི། ཇི་སྐད་དུ། རྗེ་ཐམས་ཅད་མཁྱེན་པའི་གསུང་ལས། “སྐལ་ལྡན་ཐར་ལམ་

སྒྲུབ་པའི་གཙོ་བོའ་ིགེགས།། སེམས་འཇོམས་རྨོངས་པ་ལུས་འཇོམས་གཤིན་རྗེ་ཡིན།། 

རྨོངས་འཇོམས་ཤེས་རབ་སྩོལ་ལ་འཇམ་དབྱངས་མཆོག །འཆི་བདག་འཇོམས་པའི་ཕུལ་

བྱུང་འཇིགས་བྱེད་དོ།།”1 ཞེས་གསུངས་པ་ལྟར་གྱི་ཁྱད་ཆོས་གཉིས་དང༌། རྗེ་བཙུན་འཇམ་

དབྱངས་ཀྱིས་རྗེ་བླ་མར་གསུངས་པ་ལྟར་ཁྱད་ཆོས་ཆེན་པོ་ལྔའི་སྒོ་ནས་སྤྱིར་ཡི་དམ་གྱི་

ལྷ་གཞན་དང༌། ཁྱད་པར་དུ་ཤེས་རབ་འཕེལ་བ་ལ་གཤིན་རྗེ་གཤེད་གཞན་ལས་ཁྱད་པར་

དུ་འཕགས་པའི་ལྷ་མཆོག་ཕྱི་ནང་གཞན་གསུམ་གྱི་གཤིན་རྗེ་མ་ལུས་པ་འཇོམས་པའི་

གཉེན་པོ་དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ་འཆད་པ་ལ། སྦྱོར་དངོས་རྗེས་

གསུམ་གྱི་བྱ་བ་གཞན་དང་ཐུན་མོང་བ་རྣམས་ནི་གོང་དུ་བཤད་མ་ཐག་པ་ལྟར་དང༌། 

ཐུན་མོང་མིན་པ་ལ་གཏོར་མ་ནི་རྟེན་གྱི་མདུན་དུ་འཇིགས་བྱེད་ལྷ་བཅུ་གསུམ་མར་

ཡི་དམ་ཡབ་ཡུམ་གྱི་གཏོར་མ་ནི་ལྕགས་སྡེར་སོགས་གས་ཆག་མེད་པའི་སྣོད་ཀྱི་ནང་

དུ་རྩེ་མོ་ཟུར་གསུམ་ལྟ་བུ་ལ་རྩ་བ་ཅུང་ཟད་ཟླུམ་པ་རྭ་ལོའ་ིསྙིང་གཟུགས་མར་གྲགས་པ་

དང༌༑ འཁོར་བཅུ་གཉིས་ལ་མཐའ་སྐོར་དུ་ཟླུམ་གཏོར་བཅུ་གཉིས། གཡས་གཡོན་དུ་སྔོན་

འགྲོ་ཕྱི་འགྲོའ་ིཕྱོགས་སྐྱོང་གི་གཏོར་མ་ཟླུམ་གཏོར་པད་འདབ་གསུམ་པའམ་བཞི་པ་ཅན། 

མདུན་དུ་ཆོས་རྒྱལ་ལ་མདུན་ལེབ་ཤ་གཟུགས་མར་གྲགས་པའམ་ཟུར་གསུམ་གང་རུང་

བྱེད༑ དེ་དག་གི་མཐར་མཐེབ་ཀྱུ་གང་མང༌། དེའང་རྒྱས་དབང་ལ་ཁ་ནང་བསྟན། བར་

ཆད་སེལ་བ་ལ་ཁ་ཕྱིར་བསྟན་བྱེད་པར་གསུངས། ཡང་ན་དཔའ་གཅིག་དང་བཅུ་གསུམ་

མ་གཉིས་ཀར་སྙིང་གཟུགས་གཤོག་པ་ཅན་གཤོག་པའི་མར་སྣེ་གཏོར་མའི་དཀྱིལ་སྨད་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཐ སྒྲུབ་ཐབས་བདུད་ལས་རྣམ་རྒྱལ། གཙང་དཔར། ཤོག་གྲངས་༡བ༤



གསང་བདེ་འཇིགས་གསུམ་གྱི་བསྙེན་ཡིག52

ནས་ཡར་གུག་སྟེ་སྣེ་དཀྱིལ་ཐད་དུ་ཟུག་པ་གཅིག་དང༌། ཕྱོགས་སྐྱོང་དང་ལས་གཤིན་གྱི་

གཏོར་མ་གོང་ལྟར་རམ། ཡང་ན་བཅུ་གསུམ་མར་ཕྱོགས་སྐྱོང་ལ་ཤ་གཟུགས་མ་བྱ། དེ་

ཐམས་ཅད་ལ་དམར་རྩིས་བྱུག་ཅིང༌། བྲང་རྒྱན་རྩེ་རྒྱན་དང༌། རྩེ་ཕྲན་ལ་ཟླ་ཉི་ནཱ་ད་མེ་

རིས་ཅན་དུ་བྱེད། ཡང་ན་བསྙེན་ཆེན་སྐབས་ཀྱི་བླ་མའི་ཕྱག་བཞེས་ལྟར་བཅུ་གསུམ་

མར་ཡང༌། བསྙེན་པའི་སྐབས་འདིར་སྙིང་གཟུགས་ཐུན་མོང་མ་ཡིན་པ་གཤོག་པའི་མར་

སྣེ་གཏོར་མའི་འོག་ཏུ་ཚུད་པ་བྱས་ཀྱང་རུང༌། རྩེ་མོར་ཉི་ཟླ་ཐིག་ལེ་མེ་རིས་དང༌། ཐིག་

ལེའི་དབུས་སུ་ནཱ་དའི་མཚོན་བྱེད་མར་སྐུད་ཤིན་ཏུ་ཕྲ་བ་སུམ་འཁྱོག་ཅན། བྲང་རྒྱན་དང༌། 

མདུན་རྒྱབ་རྣམས་སུ་མར་གྱི་རྒྱན་བཙག་ཅི་མཛེས་བྱེད། གཡས་སུ་ཕྱོགས་སྐྱོང་དང༌། 

གཡོན་དུ་ཆོས་རྒྱལ་གཏོར་མ་མདུན་ལེབ་མ། ཆག་མེད་འདོན་དགོས་ཀྱི་ལྷ་སྲུང་རྣམས་ཀྱི་

གཏོར་མ་དང༌། མཁའ་འགྲོ་སྤྱི་གཏོར། གཞི་བདག་དཀར་གཏོར་བཅས་དང༌། ཡང་བྲག་རི་

རྡོ་རྗེ་འཆང་གི་ཞལ་སྔ་ནས་དཔའ་བོ་གཅིག་པའི་ཟབ་ཁྲིད་སྩོལ་སྐབས་གཤོག་པའི་མར་

སྣེ་སྙིང་གཟུགས་འོག་ཏུ་ཚུད་པ་ངེས་པར་དགོས། གཤོག་པའི་ཡར་སྣེ་ནས་མར་སྐུད་ལྔ་

རེ་བཏང་བ་ཡར་གུག་སྟེ་གཏོར་མའི་སྙིང་གའི་ཐད་དུ་སླེབས་པ་དང༌། རྩེ་མོར་ཟླ་ཉི་ནཱ་ད་

སུམ་འཁྱོག་བཅས་ལ་མཚོན་དོན་དང་མཐུན་པའི་མར་ཚོན་བྱས་ཀྱང་རུང་བར་སྐྱབས་རྗེ་

རྡོ་རྗེ་འཆང་གིས་གསུངས། འོན་ཀྱང་འདི་དག་བསྙེན་པའི་སྐབས་མ་གཏོགས་གཞན་དུ་མི་

བྱེད༑ ལྷག་པར་གྲོང་ཆོག་ལ་ཤ་གཟུགས་མ་ལས་སྙིང་གཟུགས་སོགས་གཏན་ནས་མི་རུང་

ཞེས་གསུང་ངོ༌།། འདི་དག་ལ་རྫོགས་རིམ་གྱི་སྨིན་བྱེད་དུ་འགྱུར་བའི་མཚོན་དོན་ཁྱད་པར་

ཅན་རེ་ཡོད་པ་བླ་མའི་ཞལ་ལས་ཤེས་དགོས་སོ།། གཏོར་མའི་མདུན་ནམ་འོས་འགབ་ཀྱི་

ཕྱོགས་སུ་གཏོར་མགྲོན་གྱི་མཆོད་པ་འབུལ་ཡུལ་གྱི་གཡས་ནས་འགོ་བརྩམས་པའི་ཆུ་

གཉིས་དྲི་ཆབ་སྔོན་དུ་འགྲོ་བའི་ཉེར་སྤྱོད་ཚར་བཅུའམ། བཅུ་གསུམ་མར་ལྷ་གྲངས། ཉུང་

མཐར་གཉིས་གསུམ་སོགས་ཅི་འབྱོར། ཕྱོགས་སྐྱོང་ལ་ཚར་བཅུ་དྲུག་གམ་གཉིས། བསྡུ་



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  53

ན་གཅིག །ལས་གཤིན་གྱི་མཆོད་པ་ཨརྒྷཾ་དང་ཉེར་སྤྱོད་ལྔ། བདག་སྐྱེད་ཀྱི་མཆོད་པ་རང་

གི་གཡས་ནས་འགོ་བརྩམས་པའི་ཆུ་གསུམ་སྔོན་འགྲོའ་ིཉེར་སྤྱོད་དང༌། རང་མདུན་དུ་ནང་

མཆོད་རྡོར་དྲིལ་ཌཱ་མ་རུ་སོགས་གོང་ལྟར་བཤམ་མོ།། 

དུས་ནི་རྩ་རྒྱུད་རྟོག་བདུན་ལས། “དེ་ཡིས་ལྷ་རྣམས་ཐམས་ཅད་ལ།། དྲག་ཤ ལ་

ཆེ་ཞིང་འཇིགས་པར་བྱེད།།”1 ཅེས་གསུངས་པ་ལྟར་ཤིན་ཏུ་ཁྲོས་པའི་ཚུལ་བསྟན་པ་

ཡི་དམ་གྱི་ལྷ་འདི་ལྟ་བུ་ནི་དྲག་པོ་མངོན་སྤྱོད་ཀྱི་ལས་གཙོ་ཆེ་བ་ཡིན་པས། རྟོག་བདུན་

ལས་གསུངས་པ་ལྟར་ཉེར་དགུའི་མཚན་ཕྱེད་ནས་འགོ་རྩོམ་པ་བསྙེན་ཆེན་དང་ལྷག་

པར་བསྙེན་སྒྲུབ་སྦྲགས་མ་སོགས་ཀྱི་སྐབས་ངེས་ཅན་ལྟ་བུར་མཛད་ཀྱང༌། ལས་རུང་ལ་

སྟབས་འགྲིག་ན་དེ་ལྟར་བྱ་བ་དང༌། དེ་མིན་དགུ་གསུམ་གང་རུང་ངམ་ཚེས་གྲངས་བཟང་

བ་ཞིག་གི་སྲོད་ཐུན་ནས་དབུ་འཛུགས་པའང་ཕྱག་ལེན་དུ་མཛད་དོ།། དེ་དག་གང་ལྟར་ན་

ཡང་གོང་དུ་བཤད་པའི་སྦྱོར་བའི་སྐོར་རྣམས་སྔོན་དུ་བཏང་སྟེ། དེ་ནས་རང་འདུག་པའི་

གནས་དུར་ཁྲོད་དང་གདན་རོ་གདན་དུ་མོས་ཏེ། སྟན་བདེ་བ་ལ་ཁ་ལྷོར་ཕྱོགས་པའམ་

ཕྱོགས་པར་མོས་ཏེ་འཁོད་པ་ནི་གདུལ་བྱའི་གཙོ་བོ་གཤིན་རྗེ་ལྷོ་ཕྱོགས་སུ་གནས་པ་དང་

དྲག་པོའ་ིལས་འགྲུབ་པའི་གནད་དོ།། དེ་ནས་དབེན་ས་སྙན་བརྒྱུད་ཀྱི་ཕྱག་བཞེས་ལྟར་

“རང་ཉིད་གྲུབ་པ་དང་རིག་པ་འཛིན་པ་དང་ཞེས་པ་ནས། ཅང་ཏེའུ་དང་ཐོད་པ་དང་ཁ་ཊྭཱཾ་

ག་འཛིན་པར་གྱུར།”2 ཅེས་བརྗོད་ཅིང་ཐལ་ཆེན་གྱིས་ལུས་བྱུགས་པ་དང་གཅེར་བུ་སྐྲ་

བཤིག་པ་སོགས་རང་གྲུབ་ཆེན་གྱི་རྣམ་པར་མོས་ལ་ཌཱ་དྲིལ་དཀྲོལ་ཙམ་བྱ། འདི་ལ་རྒྱུད་

བྱིན་གྱིས་རློབ་པ་དང་བར་ཆད་ཀྱིས་མི་ཚུགས་པའི་དགོས་པ་ཡོད་པར་བཤད། བདུད་རྩི་

རིལ་བུའམ་དེ་བཏབ་པའི་བྱིན་གྱིས་བརླབས་པའི་ནང་མཆོད་ཀྱིས་ཁ་དག་པར་བྱས་ཏེ་

༡ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་དང་པོ། ཤོག་གྲངས་༡༥༡བ༥ ལས་བྱུང་བ་ཅུང་མི་འདྲ་སྟེ། “དེ་ནི་ལྷ་རྣམས་ཐམས་ཅད་ལ།།  

དྲག་ཤ ལ་ཆེ་ཞིང་འཇིགས་པར་བྱེད།།” ཅེས་སོ།། 

༢ རྒྱུད་སྟོད་གསུང་རབ། ཇ གླིང་སྤྲུལ་བློ་བཟང་ལུང་རྟོགས་བསྟན་འཛིན་འཕྲིན་ལས། གླིང་གི་ཐེམ་སྐས། ཐེམ་སྐས་དང་པོ། ཤོག་གྲངས་༨བ༤ 



གསང་བདེ་འཇིགས་གསུམ་གྱི་བསྙེན་ཡིག54

རྒྱུད་བྱིན་གྱིས་བརླབ་ཕྱིར་ཐུན་རེ་རེ་བཞིན་ཁོང་དུ་མིད། བགྲང་ཕྲེང་ལ་བདུད་རྩི་བྱུག །

དེ་ནས། ཨོཾ་སམྦྷ་ར་སམྦྷ་ར་བི་མ་ན་ས་ར་མཧཱ་ཛ་བ་ཧཱུཾ། ཨོཾ་སྨ་ར་སྨ་ར་བི་མ་ན་སྐ་

ར་མཧཱ་ཛ་བ་ཧཱུཾ། ཞེས་པའི་འགྱུར་སྔགས་འདི་ལན་བདུན་བཟླས་ནས་དགེ་སྦྱོར་གང་བྱས་

འབུམ་འགྱུར་དུ་འགྲོ་བ་ཡོངས་སུ་བསྔོ་བའི་འཁོར་ལོའ་ིམདོ་ནས་གསུངས། ཨོཾ་རུ་ཙི་ར་

མ་ཎི་པྲ་ཝརྟ་ཡ་ཧཱུཾ། འདི་བདུན་བཟླས་ནས་ཕྲེང་བ་ལ་ཕུ་བཏབ་སྟེ་བཟླས་བརྗོད་བྱས་ན་དེ་

བཞིན་གཤེགས་པས་གསུངས་པའི་གསང་སྔགས་ཐམས་ཅད་བྱེ་བ་ཁྲག་ཁྲིག་བརྒྱ་སྟོང་

དུ་མར་བཟླས་པར་འགྱུར་བ་ནོར་བུ་རྒྱས་པའི་གཞལ་མེད་ཁང་ལས་གསུངས། དེ་ནས་

དཔལ་རྭ་ལོ་ཆེན་པོ་དང༌། མཁས་གྲུབ་ཁྱུང་པོས་ཞལ་གདམས་མགུར་དུ་བཞེས་པ། “སྔར་

ངག་ལ་བྱིན་གྱིས་མ་བརླབ་པས།། སྔགས་བཟླས་པ་རྣམས་ལ་ནུས་པ་ཆུང༌།། དཔལ་

ཨཱ་ལི་ཀཱ་ལིའི་གདམས་པ་བདོག །སྔགས་མི་འགྲུབ་སྙམ་པའི་དོགས་པ་མེད།།”1 ཅེས་

གསུངས་པའི་དོན་ངག་བྱིན་རླབས་ཉམས་སུ་ལེན་ཚུལ་དངུལ་ཆུའི་གསུང་ལས་འབྱུང་བ་

ལྟར་རམ། ཡང་བདག་གི་བླ་མའི་ཞལ་ལས་ཐོས་པ་ནི། གཞི་དངུལ་ཆུ་ལྟར་ལ་ཡི་དམ་གྱི་

སྔགས་དང༌། དབྱངས་ཀྱི་མགོར་ཨོཾ། གསལ་བྱེད་ཀྱི་མཐར་སྭཱཧཱ། རྟེན་འབྲེལ་སྙིང་པོའ་ི

མགོར་ཨོཾ་དང་མཐར་སྭཱཧཱ་སྦྱར་བ་བཅས་སྦྲེལ་ནས་ཚར་གསུམ་མམ། ཡང་ན་གསུམ་ག་

སྦྲེལ་བ་ཚར་གསུམ་གྱི་དང་པོའ་ིམགོར་ཨོཾ། བར་པའི་མཐར་སྭཱཧཱ། ཐ་མའི་མགོར་ཨོཾ་དང་

མཇུག་ཏུ་སྭཱཧཱ་སྦྱར་ནས་བཟླ། ཡི་དམ་གྱི་སྙིང་པོ་སྙིང་གར་བཀོད་ཀྱང་ཆོག་གསུངས། 

བྲག་དཀར་སྔགས་རམས་པས་ཀྱང་ཨོཾ་ཨ་ཨཱ་སོགས་ཨཱ་ལི་གཡས་སྐོར། དེའི་ནང་དུ་ཀཱ་

ལི་གཡོན་སྐོར། དེ་གཉིས་ཀྱི་ཕྱི་རོལ་ཏུ་ཨོཾ་ཡེ་དྷརྨ་ནས་སྭཱཧཱའི་བར་འགོད་པར་གསུངས་

པ་བླ་མའི་གསུང་དང་ཕལ་ཆེར་མཐུན། འོན་ཀྱང་ཨཱ་ལི་ནང་དུ་འགོད་པ་དངུལ་ཆུས་ནང་

༡ ཨ་ཁུ་ཤེས་རབ་རྒྱ་མཚོའི་གསུང་འབུམ། ག ངག་བྱིན་རླབས་ཀྱི་ཁྲིད་ཡིག ཤིང་དཔར། ཤོག་གྲངས་༢བ༣ མཁས་གྲུབ་ཁྱུང་པོའ་ིམགུར་གྱི་ཕྱག་

དཔེ་མ་རྙེད་སྟབས་གཞུང་འདི་ལ་ཁུངས་བཅོལ་ཡོད། 



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  55

རིམ་ནས་བཟླ་བར་གསུངས་པ་ལྟར་བྱས་ན་བདེའོ།། དེ་ལྟར་ན་ངག་འདོན་གཞི་དངུལ་

ཆུའི་གསུང་ལྟར་ལ་བླ་མའི་མན་ངག་གིས་བརྒྱན་ཏེ་འགོད་པ་ལ། དཀོན་མཆོག་གསུམ་ལ་

སྐྱབས་སུ་འཆི།། འགྲོ་ལ་ཕན་ཕྱིར་སངས་རྒྱས་ཤོག །ལན་གསུམ། རང་ཉིད་ལྷར་གསལ་

ལྕེ་སྟེང་དུ།། ཨ་ལས་ཟླ་སྟེང་ཨོཾ་དཀར་མཐར།། ཨཱ་ལི་དཀར་པོ་གཡས་སྐོར་དང༌།། ཀཱ་ལི་

དམར་པོ་གཡོན་སྐོར་དང༌།། རྟེན་སྙིང་སྔོན་པོ་གཡས་སྐོར་ལ།། དམིགས་ནས་ནང་རིམ་

སྦྲུལ་དུ་བཟླས།། ཡི་དམ་གྱི་སྙིང་པོ་དང༌། ཨོཾ་ཨ་ཨཱ། ཨི་ཨཱི། ཨུ་ཨཱུ། རྀ་རཱྀ། ལྀ་ལཱྀ། ཨེ་ཨཻ། 

ཨོ་ཨཽ། ཨཾ་ཨཿ ཀ་ཁ་ག་གྷ་ང༌། ཙ་ཚ་ཛ་ཛྷ་ཉ། ཊ་ཋ་ཌ་ཌྷ་ཎ། ཏ་ཐ་ད་དྷ་ན། པ་ཕ་བ་བྷ་མ། 

ཡ་ར་ལ་ཝ། ཤ་ཥ་ས་ཧཀྵ་སྭཱཧཱ། ཨོཾ་ཡེ་དྷརྨཱ་ཧེ་ཏུ་པྲ་བྷ་ཝ་ཧེ་ཏུནྟེ་ཥཱནྟ་ཐཱ་ག་ཏོ་ཧྱ་ཝ་དཏ། 

ཏེ་ཥཱཉྩ་ཡོ་ནི་རོ་དྷ་ཨེ་ཝཾ་བཱ་དཱི་མཧཱ་ཤྲ་མ་ཎ་ཡེ་སྭཱཧཱ། དེ་ལྟར་སྔགས་བཞི་སྦྲེལ་ནས་ལན་

གསུམ་མམ་བདུན་ལ་སོགས་པར་བརྗོད། ས་བོན་སྔགས་འཕྲེང་འོད་ཟེར་གྱིས།། འཇིག་

རྟེན་འདས་དང་མ་འདས་ཀྱི།། གསུང་ངག་བྱིན་མཐུ་སྔགས་གསུམ་དང༌།། ཕུན་ཚོགས་

རྒྱལ་སྲིད་རིན་ཆེན་བདུན།། བཀྲ་ཤིས་རྟགས་བརྒྱད་རྣམ་པར་བཀུག །ཐིམ་པས་རྟེན་སྙིང་

ཀཱ་ལི་དང༌།། ཨཱ་ལི་ཨོཾ་ཡིག་ཟླ་གདན་རྣམས།། སྔ་མ་ཕྱིར་ཐིམ་ཨ་ཡིག་གྱུར།། དེ་ཡང་

དཀར་དམར་བདུད་རྩིར་ཞུ།། ལྕེར་ཐིམ་རྡོ་རྗེའི་རང་བཞིན་གྱུར།། ཅེས་བརྗོད་ཅིང་བསམ། 

ཡི་དམ་གྱི་སྙིང་པོ་བཟླ་སྐབས་སྔགས་འཕྲེང་ལས་འོད་ཟེར་འཕྲོས། རང་གི་ལུས་ཀྱི་ནང་

ཐམས་ཅད་གང༌། ཐོག་མེད་ནས་བསགས་པའི་ངག་གི་སྡིག་སྒྲིབ་ཐམས་ཅད་བསྲེགས་

པར་བསམ། ཕྱི་མ་གསུམ་གྱི་སྐབས་གཙོ་བོ་རྒྱལ་བ་སྲས་བཅས་ཀྱི་གསུང་གི་བྱིན་རླབས་

ཐམས་ཅད་དང༌། གཞན་ཡང་དྲང་སྲོང་བདེན་ཚིག་གྲུབ་པ་དང་མཁས་པ་པཎྜི་ཏ་ཐམས་

ཅད་དང་གྲུབ་པ་ཐོབ་པའི་རྣལ་འབྱོར་པ་རྣམས་ཀྱི་ངག་ནུས་ཐམས་ཅད་དབྱངས་གསལ་

དང་རྟེན་འབྲེལ་སྙིང་པོའ་ིརྣམ་པར་བཀུག་ནས་སྔགས་ཕྲེང་ཨོཾ་དང་བཅས་པ་ལ་ཐིམ་པས་

རྒྱལ་བ་སྲས་བཅས་ཀྱི་གསུང་གི་བྱིན་རླབས་ཐམས་ཅད་རང་གི་ངག་ལ་ཞུགས། ངག་ནུས་

པ་ཕུན་སུམ་ཚོགས་པ་དང་ལྡན་པར་བྱིན་གྱིས་བརླབས་བྱུང་སྙམ་དུ་བསམ་པར་བྱའོ།། 

མཐར་ལྕེ་རྡོ་རྗེར་བསྐྱེད་པའམ་དེའི་རང་བཞིན་དུ་མོས། དེ་ལྟར་ངག་བྱིན་གྱིས་བརླབས་

པས་བཟླས་བརྗོད་གང་བྱས་བྱེ་བར་འགྱུར་བ་དང༌། སྨེ་དང་མ་ད་སྒོག་ཙོང་ལ་ཕུག་དང་

ལྕེ་ཤ་ཟོས་པ་སོགས་ཀྱིས་སྔགས་ཀྱི་ནུས་པ་མི་འཕྲོག་ཅིང་ཐ་ན་དེ་ཉིན་ངག་འཁྱལ་སྨྲས་

པ་རྣམས་ཀྱང་བཟླས་བརྗོད་དུ་འགྲོ་བར་བཤད་པས། དེས་ན་འགྱུར་སྔགས་དང༌། འཕྲེང་

སྔགས༑ ངག་བྱིན་རླབས་འདི་དག་ནི་ཚེགས་ཆུང་ངུས་དོན་ཆེན་པོ་འགྲུབ་པའི་མན་ངག་

ཟབ་ལ་ཁུངས་བཙུན་རིན་ཐང་དང་བྲལ་བ་ཡིན་པས་ཉམས་སུ་ལེན་དགོས་ཞེས་བདག་གི་

བླ་མ་རྣམས་གསུང་ངོ༌།། ངག་བྱིན་རླབས་ཀྱི་མཇུག་ཏུ། དེས་ནི་རྫས་སྔགས་འཁྲུལ་འཁོར་

བསམ་གཏན་ལ།། བརྟེན་ནས་གྲུབ་པ་ཆེན་པོ་བརྒྱད་དང་ནི།། ཞི་སོགས་རབ་འབྱམས་

ལས་ཀུན་འགྲུབ་པ་ཡི།། ལས་ཀྱི་རྒྱལ་པོ་མཆོག་ནི་འགྲུབ་པར་ཤོག །ཅེས་བརྗོད་པ་རྒྱུད་

པ་བསམ་གཏན་སེང་གེའི་ཕྱག་བཞེས་ཡིན་པར་གསུངས་ལ། དཀོན་མཆོག་གསུམ་གྱི་

བདེན་པ་དང༌། ཞེས་སོགས་བདེན་སྟོབས་བརྗོད་པའམ་དོན་ཡིད་ལ་དྲན་པར་བྱ་སྟེ། གོང་

གི་ཕན་ཡོན་དེ་རྣམས་འབྱུང་བའི་རྒྱུ་མཚན་ཡང་འདི་ལ་བརྟེན་ནས་ཤེས་དགོས་སོ།། 

དེ་ནས་ཀུན་སློང་ལེགས་པར་བཅོས་ཏེ། དགེ་སེམས་ཁྱད་པར་ཅན་བྱང་ཆུབ་ཀྱི་

སེམས་བཅོས་མ་ཚུན་ཆད་ཀྱིས་ཟིན་པའི་སྒོ་ནས་བླ་མའི་རྣལ་འབྱོར་རྒྱས་པ་ཟབ་ལམ་བླ་

མ་མཆོད་པ་སྐྱབས་སེམས་ནས་བཟུང༌། འབད་མེད་ལྷུན་གྱིས་གྲུབ་པའི་བཀྲ་ཤིས་སྩོལ།། 

ཞེས་པའི་བར་བཏོན་ཏེ་ཡན་ལག་བདུན་པའི་རྗེས་སུ་དམིགས་བརྩེ་མ་དང་ལམ་རིམ་

གསོལ་འདེབས། དབང་བཞི་བྱིན་རླབས་ཀྱི་རྗེས་སུའང་མཚན་སྔགས་ཀྱི་སྒོ་ནས་བླ་མའི་

གསོལ་འདེབས་ནན་ཏན་ཡིད་འཁུལ་ངེས་དང༌། ཞིང་མཆོག་མའི་སྐབས་སུ་ལམ་ཡོངས་

རྫོགས་ལ་ཤར་སྒོམ་བཅས་བྱ། དེ་ནས་འཇིགས་བྱེད་བླ་མ་བརྒྱུད་པའི་གསོལ་འདེབས་

དང་སྔོན་འགྲོ་གཏོར་མ་ནས་བཟླས་པ་དང་གཏོར་འབུལ་གྱི་བར་སྒྲུབ་ཐབས་རྒྱས་པའི་



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  57

ལུགས་བཞིན་བྱ་ཞིང་མགོན་ཆོས་གཉིས་སམ་ལས་གཤིན་གྱི་མངོན་རྟོགས་སྤྱན་འདྲེན། 

བསྐང་བཤགས། བཟློག་པ། གཏོར་འབུལ་རྣམས་གང་རྒྱས་བྱས་ལ་སྒྲུབ་པའི་བར་ཆད་ཞི་

བའི་འཕྲིན་ལས་བཅོལ། རང་གིས་བསྟེན་པའི་ཆོས་སྐྱོང་གཞན་ཡོད་ན་དེ་དག་གི་གཏོར་

འབུལ་དང་འཕྲིན་ལས་བཅོལ་བ་ཡང་བྱ། དེ་ནས་དུར་ཁྲོད་གཞལ་ཡས་ཁང་ལ་བསྟིམ་པ་

སོགས་ཉེར་བསྡུ་མན་ངག་ལྟར་བྱས་ནས། འདི་ཉིད་ཀྱི་སྨོན་ལམ་དང་ཤིས་བརྗོད་འདོན། 

དེ་ལྟར་གསོལ་བ་བཏབ་པས་བླ་མ་མཆོག །སོགས་ཀྱིས་ཚོགས་ཞིང་བསྡུས་ཏེ་བླ་མ་སྙིང་

ཞུགས་ཀྱི་དམིགས་པ་ནན་ཏན་བྱ། དེ་ནས་བླ་མཆོད་སྨོན་ཤིས་གསུངས་ཏེ་ཐུན་གྲོལ་ནས་

ཉལ་བའི་རྣལ་འབྱོར་ལ་འཇུག །

དེའི་ཕྱི་ཉིན་ནས་ཉིན་རེ་བཞིན་ཐོ་རངས་ནམ་གྱི་ལྔ་ཆའམ་བརྒྱད་ཆ་ཙམ་ལུས་པ་ན་

ལྡང་བའི་རྣལ་འབྱོར་གྱིས་མལ་ནས་བཞེངས་ཏེ། ཕྱི་ནང་གི་ཁྲུས་དང༌། དགེ་སློང་ཡིན་ན་

དུས་དྲན་བསྟེན། དེ་ནས་ལུས་བྱིན་རླབས་ལྷའི་ང་རྒྱལ་གསལ་སྣང་དང་བཅས་བདེ་བའི་

སྟན་ལ་ལུས་རྣམ་སྣང་གི་ཆོས་བདུན་ལྡན་ནམ་བག་མེད་དུ་མ་སོང་བའི་སྤྱོད་ལམ་གང་

བདེར་འཁོད་དེ། བདུད་རྩི་མྱང༌། ངག་བྱིན་རླབས་དང༌། འགྱུར་སྔགས། འཕྲེང་སྔགས་

བཅས་གོ་རིམ་དེ་ལྟར་བྱས་ཀྱང་རུང་ཞིང༌། འཇམ་དཔལ་ནག་པོའམ་ཁྲོ་བོ་སྨེ་རྩེགས་

སམ་རྣམ་འཇོམས་ཅི་རིགས་ཀྱི་སྔགས་གསུམ་མམ་བདུན་ཙམ་བཟླ། ཆག་མེད་ཚེ་སྒྲུབ་

ཀྱི་ཉམས་ལེན་ཡོད་ན་འདིར་འདོན། ཐུན་བཞིར་ཆོ་ག་རྒྱས་བསྡུས་གྲུབ་ཆེན་རྣམས་ཀྱི་

གཞུང་དུ་ཅི་རིགས་བཤད་ཀྱང༌། འདིར་དེང་སང་གི་ཕྱག་བཞེས་མན་ངག་སྙེ་མ་ལྟར་ཐུན་

དང་པོ་རྒྱས་ལ། ཕྱི་མ་གསུམ་བསྡུས་པའི་ལུགས་སུ་བྱེད་པ་ཡིན་པས། ཐོག་མར་སེམས་

བྱིན་རླབས་ཀུན་སློང་བཅོས་པ་ལ་རླུང་རོ་གསལ་བ་དང་རླུང་གི་འགྲོ་འོང་ལ་དམིགས་པའི་

ཐབས་སོགས་ཀྱིས་རིག་པ་དྭངས་སྙིགས་ལེགས་པར་ཕྱེ་སྟེ། སེམས་ཀྱི་གཏིང་གྲིམས་ལ་

འཕྲལ་ལུས་སེམས་ལྷོད་ཤིག་གེ་བ་ཞིག་གི་ངང་ནས། བླ་མ་དཀོན་མཆོག་ལ་མོས་གུས་



གསང་བདེ་འཇིགས་གསུམ་གྱི་བསྙེན་ཡིག58

ཤགས་དྲག་པོའ་ིསྒོ་ནས། བདག་མདང་མ་ཤི་བར་ད་ནངས་ལངས་རྒྱུ་བྱུང་བ་འདི་བླ་མ་

དཀོན་མཆོག་གི་ཐུགས་རྗེ་ཡིན། ད་ནི་སྤྱིར་ཟུང་འཇུག་གི་གོ་འཕང་མ་ཐོབ་ཀྱི་བར་དང༌། 

ཁྱད་པར་ཚེ་འདི་དང་ལོ་འདི་དང་ཟླ་བ་འདི་དེའི་ནང་ནས་དེ་རིང་གི་ཉིན་ཞག་འདི་དང༌། ད་

རེས་ཀྱི་ཐུན་འདི་ལ་དོན་མེད་པའི་རྣམ་གཡེང་ལེ་ལོ་ཆགས་སྡང་གཉིད་རྨུགས་སོགས་ཀྱི་

དབང་དུ་མི་གཏོང་བར་མ་རྒན་སེམས་ཅན་ཐམས་ཅད་ཀྱི་དོན་དུ་ཟུང་འཇུག་གི་གོ་འཕང་

ཐོབ་པར་བྱ་བའི་ཕྱིར་དུ་བླ་མ་ལྷའི་བསྙེན་སྒྲུབ་རྣམ་པར་དག་པ་ཞིག་བྱའོ་སྙམ་དུ་ཀུན་སློང་

ཤགས་དྲག་གསལ་ཅི་ཐེབས་བྱ་བ་ཐུན་ཐམས་ཅད་ལ་འདྲ། དེ་ཡང་ཅུང་རྒྱས་ཙམ་བྱེད་ན། 

བདག་འཁོར་བ་ཐོག་མ་མེད་པ་ནས་ད་ལྟའི་བར་དུ་སྡུག་བསྔལ་བར་མ་ཆད་དུ་མྱོང་འདུག་

ཀྱང་སྐྱོ་བ་དང་སུན་པ་སྐད་ཅིག་ཀྱང་མེད་པར་འཁོར་བའི་གནས་འབའ་ཞིག་ལ་མངོན་

པར་དགའ་བའི་བློ་ངན་འདིས་ད་དུང་སྔར་ལྟར་མཐའ་མེད་མུ་མེད་དུ་སྡུག་བསྔལ་འབའ་

ཞིག་མྱོང་དགོས་པར་འདུག །དེས་ན་ད་རེས་བླ་མ་དཀོན་མཆོག་གི་ཐུགས་རྗེས་དལ་

འབྱོར་གྱི་རྟེན་བཟང་པོ་ཐོབ། ལམ་མ་ནོར་བར་སྟོན་པའི་བཤེས་གཉེན་དམ་པས་རྗེས་སུ་

བཟུང༌༑ མཇལ་བར་དཀའ་བ་སངས་རྒྱས་ཀྱི་བསྟན་པ་ཡོངས་སུ་རྫོགས་པ་དང་མཇལ། 

རང་གི་ངོས་ནས་ཉམས་སུ་ལེན་ནུས་ན་སྙིགས་དུས་ཀྱི་ཚེ་ཐུང་གཅིག་ལ་སངས་རྒྱས་ཀྱི་

གོ་འཕང་བདེ་བླག་ཏུ་སྟེར་བའི་གདམས་པ་ཟབ་མོ་འདི་ལྟ་བུ་ཐོབ། དེ་ལྟ་བུའི་ཆོས་ཟབ་མོ་

ཉམས་སུ་ལེན་པ་ལ་རང་དབང་ཡོད་པའི་སྐབས་འདིར་འབད་ནས་བཙན་ས་ཟིན་པ་ཞིག་

མ་བྱས་ན། མི་ལུས་མ་ཐོབ་པ་ལས་ཀྱང་ཐབས་སྡུག་པར་འདུག །དེ་ཡང་ད་རེས་ཀྱི་ལུས་

རྟེན་འདིའི་སྟེང་ནས་མ་འབད་ན། སླར་རྟེན་བཟང་འདི་འདྲ་རྙེད་རྒྱུ་ལྟ་བཞག་རྣ་བས་ཀྱང་

མི་ཐོས་པའི་ས་ཕྱོགས་ཤིག་ཏུ་འགྲོ་བ་ལས་འོས་མི་འདུག །ལན་གཅིག་རྙེད་པ་འདི་ཡང་

ཡུན་རིང་དུ་མི་གནས་པར་མྱུར་དུ་འཇིག་སྟེ། ངེས་པར་འཆི། ནམ་འཆི་ལ་ངེས་པ་མེད། 

འཆི་བའི་ཚེ་ཆོས་མ་གཏོགས་གང་གིས་ཀྱང་མི་ཕན། ཤི་ནས་ངན་སོང་དུ་ལྷུང་ན་ནི་ཚ་



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  59

གྲང་དང༌། བཀྲེས་སྐོམ་དང་བཀོལ་སྤྱོད་དང༌། གླེན་ཞིང་གཏི་མུག་པ་སོགས་སྡུག་བསྔལ་

བཟོད་གླགས་མེད་པ་མྱོང་དགོས་ཤིང༌། ཆོས་ཀྱི་སྒྲ་ཙམ་ཡང་ཐོས་པར་དཀའ། བརྒྱ་ལ་

བདེ་འགྲོའ་ིརྟེན་ཞིག་ཐོབ་ཀྱང་སྡུག་བསྔལ་ལས་མ་འདས་ཏེ། མི་ལ་སྐྱེ་རྒ་ན་འཆིའི་སྡུག་

བསྔལ༑ ལྷ་མ་ཡིན་ལ་འཐབ་རྩོད། ལྷ་ལ་འཆི་འཕོ་ལྟུང་བའི་སྡུག་བསྔལ། མདོར་ན་རིགས་

དྲུག་གི་གནས་གང་དུ་སྐྱེས་ཀྱང་ལས་དང་ཉོན་མོངས་པའི་གཞན་དབང་ཅན་དུ་སོང་སྟེ་

སྡུག་བསྔལ་ལས་མ་འདས་པས་འཁོར་བ་ལས་ཐར་པ་ཞིག་བྱའོ།། དེ་ཡང་རང་གཅིག་པུ་

བདེ་བས་མི་ཆོག །མཁའ་ཁྱབ་ཀྱི་སེམས་ཅན་ཐམས་ཅད་དྲིན་ཅན་གྱི་མ་ཡིན། མ་རྒན་འདི་

རྣམས་འཁོར་བའི་གནས་སུ་བསྐྱུར་ན་བདག་ཁྲེལ་མེད་ཡིན། མ་འདི་ཚོ་བུ་ལ་མི་རེ་ན་སུ་

ལ་རེ། མ་འདི་ཚོས་སྔོན་ཡང་སྡུག་བསྔལ་དྲག་པོ་བཟོད་དཀའ་བ་ཡང་དང་ཡང་དུ་མྱངས། 

ད་ལྟ་ཡང་དམྱལ་བ་སོགས་ན་འཚོད་ཀྱིན་སྣང༌། ད་ལྟ་ཅུང་ཟད་བདེ་བ་འདི་ཚོ་ཡང་སྡིག་

པའི་ལས་ལ་མི་འཛེམས་པས་སླར་ཡང་དམྱལ་བར་ལྟུང་བར་ཐག་ཆོད། དེས་ན་བདག་གི་

དྲིན་ཅན་གྱི་མ་རྣམས་སྡུག་བསྔལ་ལས་བསྒྲལ་ཏེ་བདེ་བ་ཕུན་སུམ་ཚོགས་པ་ལ་འགོད་

པ་ཞིག་ངས་མི་བྱེད་ན་སུས་བྱེད། འོན་ཀྱང་ད་ལྟ་སེམས་ཅན་ཐམས་ཅད་ལྟ་ཞོག་སེམས་

ཅན་གཅིག་ཙམ་གྱི་དོན་མཐར་ཕྱིན་པར་བྱེད་པའི་ནུས་པ་ཉན་རང་དགྲ་བཅོམ་པ་ལ་ཡང་

མེད་ན་བདག་ལ་ཇི་ལྟར་ཡོད། དེས་ན་རང་གཞན་གྱི་དོན་གཉིས་མཐར་ཕྱིན་པ་བྱེད་ནུས་

པ་སངས་རྒྱས་ཉག་གཅིག་ཏུ་ངེས་པས། བདག་གིས་མ་སེམས་ཅན་ཐམས་ཅད་ཀྱི་དོན་དུ་

མྱུར་བ་མྱུར་བར་སངས་རྒྱས་ཀྱི་གོ་འཕང་ཐོབ་པར་བྱ། དེའི་ཆེད་དུ་བླ་མ་རྡོ་རྗེ་འཇིགས་

བྱེད་ཀྱི་སྒྲུབ་པ་ལ་འཇུག་པར་བྱའོ་སྙམ་དུ་བདག་གི་བླ་མའི་གསུང་བྱིན་རླབས་ཅན་

འདི་ལ་བརྟེན་ནས་བྱམས་སྙིང་རྗེ་བྱང་ཆུབ་ཀྱི་སེམས་ཤ གས་དྲག་ཡིད་འཁུལ་ངེས་སུ་

བསྒོམས་ཏེ། ཐོར་ཐུན་ལ་བླ་མའི་རྣལ་འབྱོར་བླ་མ་མཆོད་པ་རེ་འདོན་ཐུབ་ན་ལེགས་ཤིང༌། 

ཡང་ན་སྐྱབས་སེམས། ཚད་མེད། དགའ་ལྡན་ལྷ་བརྒྱ། ས་གཞི་སྤོས་བྱུགས། ཡོན་ཏན་



གསང་བདེ་འཇིགས་གསུམ་གྱི་བསྙེན་ཡིག60

གཞིར་གྱུར། དམིགས་བརྩེ་མ་བརྒྱ་རྩའམ་ཅི་འགྲུབ། དཔལ་ལྡན་ས་གསུམ་མ་ཆ་ཚང་ངམ་

དེང་བརྩམས་མ་བཅས་དང༌། དེ་ནས་བླ་བརྒྱུད་གསོལ་འདེབས་འདོན། སྐད་ཅིག་དཀྲོང་

བསྐྱེད་དང་ནང་མཆོད་བྱིན་རླབས་བྱ། ཕྱོགས་སྐྱོང་ལ་མཆོད་གཏོར་ཕུལ་ཏེ་འཕྲིན་ལས་

བཅོལ༑ བདག་བསྐྱེད་ཀྱི་མཆོད་པ་བྱིན་རླབས་བྱ། རྡོར་སེམས་བསྒོམ་བཟླས། ཚོགས་

ཞིང་མཆོད་པ། སྔགས་གཉིས་ཀྱི་དོན་བསྒོམས་ཏེ་འཆི་བ་ཆོས་སྐུ། སྔར་ཡོད་གསལ་

འདེབས་ཀྱི་ཚུལ་དུ་ཐུན་མོང་དང་ཐུན་མོང་མ་ཡིན་པའི་བསྲུང་འཁོར་བསྒོམ། གཞལ་ཡས་

ཁང་གདན་བཅས། རྒྱུ་རྡོ་རྗེ་འཛིན་པ་བསྐྱེད་པ་བར་དོ་ལོངས་སྐུ། འབྲས་བུ་རྡོ་རྗེ་འཛིན་

པ་ཡུམ་བཅས་སམ་དཔའ་གཅིག་བསྐྱེད་པ་སྐྱེ་བ་སྤྲུལ་སྐུ་སྟེ་ལམ་འཁྱེར་གསུམ་བསྒོམ། 

ལྷ་བཅུ་གསུམ་མར་དཀྱིལ་འཁོར་རྒྱལ་མཆོག་སྤྲོ་བསྡུ་དང་བཅས་པ་དགོས། ལས་རུང་

གི་བསྙེན་མཚམས་ལྟ་བུ་ལ་ལྷན་ཐབས་ལྟར་བྱས་ན་མི་རུང་བ་ཆེར་མེད་ཀྱང༌། ཟ་མ་ཏོག་

ལྟར་བཏང་ན་ལེགས་པ་ཕྱག་ལེན་གྱི་རྒྱུན་ཡིན་པར་གསུངས་པས། སྐབས་འདིར་ཕྱོགས་

སྐྱོང་བསྐྱེད་ཆོག་མི་དགོས། སྐྱེ་མཆེད་དང་གནས་གསུམ་བྱིན་རླབས། ཡེ་ཤེས་པ་དགུག་

གཞུག༑ དབང་བསྐུར་རྒྱས་གདབ། ཕྱི་ནང་གི་མཆོད་པ། བསྟོད་པ། བསྙེན་པའི་གཙོ་བོ་

རགས་པ་དྲན་པ་གཅིག་པའི་རྣལ་འབྱོར། དག་པ་དྲན་པ། བགྲང་ཕྲེང་བྱིན་རླབས་རྣམས་

སྒྲུབ་ཐབས་ལས་འབྱུང་བ་བཞིན་ཡིད་མ་ཡེངས་པར་མཐར་ཆགས་སུ་བསྒོམ། དེ་ཡང་

ལམ་འཁྱེར་གསུམ་གྱི་སྐབས་སྦྱང་གཞི་སྦྱོང་བྱེད་ངོ་འཕྲོད་པར་བྱས་ནས་སྒོམ་པ་དང༌། 

གཞལ་ཡས་ཁང་དང་ལྷ་སྒོམ་པ་ན། སངས་རྒྱས་ཀྱི་ཞིང་དག་པ་དང༌། རང་ཉིད་ལྷ་དེ་དང་

དེ་དངོས་ལྟ་བུའི་གསལ་བའི་ཉམས་འདོན་པ་དང༌། དེ་ཉིད་དངོས་ཡིན་ནོ་སྙམ་པའི་ང་རྒྱལ་

ཤགས་ཅན་བསྐྱེད་དེ། དེ་ཐམས་ཅད་ཀྱང་སྣང་ལ་རང་བཞིན་མེད་པ་སྒྱུ་མ་ལྟ་བུའི་རྣམ་

རོལ་ཏུ་བལྟ་བ་ལ་སློབ་པ་དང༌། དེ་ཐམས་ཅད་ཀྱང་བདེ་བ་ཆེན་པོའ་ིཡེ་ཤེས་ཀྱི་ངོ་བོར་

མོས་ནས་བསྒོམ་པ་ནི་བསྐྱེད་རིམ་གྱི་སྙིང་པོ་དམ་པ་ཡིན་པར་གསུངས་པས། དེ་རྣམས་



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  61

ཁྲིད་རྒྱུན་ལས་ཇི་ལྟར་འབྱུང་བ་ལྟར་ངེས་པར་བྱས་ཏེ་ལེགས་པར་བསྒོམ། དེ་ལྟར་མི་ནུས་

པས་ཀྱང་མངོན་རྟོགས་རྒྱས་པ་ཡིད་གཞན་དུ་མི་གཡེང་བར་དལ་བུས་འདོན་ཅིང༌། ཆོ་

གའི་ཚིག་རིས་ལྟར་མོས་སྒོམ་ནན་ཏན་བྱས་ཏེ་བསྐྱེད་རིམ་ཡིད་བཤར་གྱི་ཚུལ་དུ་བསྒོམ་

པ་གནད་དམ་པ་ཡིན་གསུངས། ཕྲེང་ཆོག་གི་བཟླས་པའི་སྐབས་ཕྲེང་རྡོག་རྣམས་ལྷར་

གསལ་བའི་ཐུགས་ཀ་ནས་འོད་ཟེར་འཕྲོས། དོན་གཉིས་བྱས། རྒྱལ་བ་སྲས་བཅས་ཀྱི་

གསུང་གི་བྱིན་རླབས་ནུས་མཐུ་ཐམས་ཅད་ཨཱ་ལི་ཀཱ་ལིའི་རྣམ་པར་སྤྱན་དྲངས་ཏེ་ཐུགས་

ཀའི་སྔགས་ཕྲེང་ས་བོན་དང་བཅས་པ་ལ་ཐིམ་པར་མོས་ནས་ཕྲེང་བ་གསར་པ་ལ་བརྒྱ་རྩ་

བརྒྱད་དང་རྒྱུན་པར་བདུན་སོགས་སྐབས་དང་སྦྱར། ཐུན་རྗེས་མ་རྣམས་ལ་ཕྲེང་བ་ལྷར་

བསྐྱེད་བྱས་མེད་ན་རང་གི་ཐུགས་ཀའི་འོད་ཟེར་གྱིས་སངས་རྒྱས་སྲས་བཅས་ཀྱི་གསུང་

གི་བྱིན་རླབས་འོད་ཟེར་གྱི་རྣམ་པར་སྤྱན་དྲངས་ཏེ་ཕྲེང་བ་ལ་ཐིམ་པར་མོས་དགོས་ཤིང༌། 

མཐར་ཕྲེང་བ་གསུང་རྡོ་རྗེའི་རང་བཞིན་དུ་གྱུར་པར་བསམ། 

བཟླས་པའི་ཚེ་ཐོག་མར་ཞི་ཁྲོ་སྦྲགས་སྒྲུབ་ཀྱི་བསྙེན་པ་བྱས་ན་འཚུབ་ཆ་ཆུང་ཞིང་

ལེགས་པར་གསུངས་པས། བགྲང་ཕྲེང་འོད་འབར་བའི་རིན་པོ་ཆེའི་ཕྲེང་བར་བསམ་ལ། 

ཕྲེང་རྡོག་རེ་རེའི་ངོས་སུ་འཇམ་དབྱངས་རེ་གསལ་བཏབ་སྟེ། འཇིགས་གསང་གཉིས་ཀྱི་

སྐབས་ཕྲེང་བ་ལག་པ་གཡས་པས་བཟུང་ནས་མཐེ་བོང་ལྕགས་ཀྱུས་ཕྲེང་རྡོག་རེ་འདྲེན་པ་

དང་ལྷ་རང་འདྲ་རེ་བཀུག་ནས་རང་གི་ཐུགས་ཀའི་ས་བོན་ལ་བསྟིམ་པར་མོས་པ་དང་

བཅས་བཟླས་པ་ལ་འཇུག་གོ །དེ་ཡང་རང་སེམས་དཔའ་སུམ་བརྩེགས་སུ་གསལ་བའི་

ཐུགས་ཀའི་ཉི་གདན་ཟླ་གདན་དུ་གྱུར། ཧཱུཾ་ཡིག་དྷཱིཿདམར་སེར་རིང་ཆ་ཚེག་དྲག་དང་

བཅས་པར་གྱུར་པའི་མཐར་ཨོཾ་ཨ་ར་པ་ཙ་ན་ཞེས་པའི་སྔགས་ཀྱིས་བསྐོར་བ་ལས་འོད་

ཟེར་དམར་སེར་གྱིས་ཁོང་པའི་ནང་ཐམས་ཅད་གང༌། མི་ཤེས་པའི་མུན་པ་བསལ། ཤེས་

རབ་ཀྱི་སྣང་བ་རྒྱས་པར་བསམ་ལ། ཨོཾ་ཨ་ར་པ་ཙ་ན་དྷཱིཿ ཞེས་ཅི་འགྲུབ་བཟླ། འདི་ལ་ཉི་



གསང་བདེ་འཇིགས་གསུམ་གྱི་བསྙེན་ཡིག62

གདན་ཟླ་གདན་དུ་བསྒྱུར་བའི་སྦྲགས་སྒྲུབ་ཟེར་ཞིང༌། ལས་དང་པོ་པ་ལ་འདི་རང་ལེགས་

ཞེས་ཁྲི་བྱང་རྡོ་རྗེ་འཆང་གིས་གསུང་ངོ༌།། ཉི་གདན་འཁོར་ལོར་བསྒྱུར་བའི་གདམས་པ་

ནི༑ རང་གི་ཐུགས་ཀའི་ཉི་གདན་ཡོངས་སུ་གྱུར་པ་ལས་འཁོར་ལོ་སེར་པོ་རྩིབས་དྲུག་པ་

ལྟེ་བ་མུ་ཁྱུད་དང་བཅས་པར་གྱུར་པའི་ལྟེ་བར་ཏིང་ངེ་འཛིན་སེམས་དཔའ་ཧཱུཾ་ཡིག་དེ་ཉིད་

དྷཱིཿདམར་སེར་འོད་འབར་བ་གྱེན་འགྲེང་གི་རྣམ་པར་གྱུར་པར་བསམ་པའམ། ཡང་ན་

འཁོར་ལོ་གོང་ལྟར་གྱི་ལྟེ་བར་རལ་གྲི་གྱེན་འགྲེང་གི་ལྕགས་མཚམས་ཀྱི་གཞུང་ཐུར་རམ་

ཡུ་བའི་རྡོ་རྗེའི་ལྟེ་བར་དྷཱིཿགསལ་བཏབ་ཀྱང་རུང་ལ། དེ་གཉིས་གང་ལྟར་ཡང་མཐར་

མདུན་ནས་བརྩམས་ཏེ་གཡས་སྐོར་དུ་རྩིབས་རེ་ལ་ཨོཾ་ཨ་ར་པ་ཙ་ན་ཞེས་པའི་ཡི་གེ་རེ་རེ་

གསལ་ཞིང་འཚེར་བ་མར་མེའི་ཕྲེང་བ་ལྟར་འཁོད་པར་བསམ། འཁོར་ལོ་མ་བསྐོར་ཡང་

ཆོག་ལ་བསྐོར་བར་འདོད་ན་འཁོར་ལོ་དང་ཡིག་འབྲུ་རྣམས་རེག་ལ་མ་འབྱར་བའི་ཚུལ་

གྱིས་འཁོད་པའི་འཁོར་ལོ་གཡས་དང་ཡིག་འབྲུ་གཡོན་ཕྱོགས་སུ་འཁོར་བར་བསམས་

ནས་བཟླ། འཁོར་ལོ་མང་དུ་བསྐོར་ན་སྲོག་རླུང་གི་རྒྱུར་འགྱུར་བས་ལས་དང་པོ་བ་རྣམས་

ཀྱིས་ཐོག་མར་རེ་གཉིས་ཙམ་ལས་མང་བ་མི་བྱ་གསུངས། འདི་ལ་ཉི་གདན་འཁོར་ལོ་

རྩིབས་དྲུག་པར་བསྒྱུར་བའི་གདམས་པ་ཟེར་ཏེ། འབྲོང་རྩེ་ལྷ་བཙུན་རིན་ཆེན་རྒྱ་མཚོའི་

གསེར་ཆོས་སུ་ཡང་གྲགས། འདི་དག་གི་ཚེ་རང་གཙོ་བོ་ཡེ་ཤེས་སེམས་དཔའི་ང་རྒྱལ་

དང་ཏིང་ངེ་འཛིན་སེམས་དཔའ་ལ་སེམས་བཟུང་ནས། དྷཱིཿཡིག་སྔགས་ཕྲེང་འཁོར་ལོ་དང་

བཅས་པ་ལས། ཡེ་ཤེས་ཀྱི་ངོ་བོ་འོད་ཟེར་དཔག་ཏུ་མེད་པ་འཕྲོས། རང་གི་ལུས་ཀྱི་ནང་

ཐམས་ཅད་གང༌། ཐོགས་མེད་ནས་བསགས་པའི་སྡིག་སྒྲིབ་སྤྱི་དང༌། ཁྱད་པར་དུ་ཤེས་

བྱའི་གནས་ལ་རྨོངས་པའི་མི་ཤེས་པའི་མུན་པ་ཐམས་ཅད་མུན་ཁུང་དུ་ཉི་ཟེར་ཞུགས་པ་

བཞིན་དུ་བསལ། རྗེ་བཙུན་འཇམ་པའི་དབྱངས་བཞིན་ཤེས་བྱ་ཐམས་ཅད་ལ་ཐོགས་པ་

མེད་པའི་བློ་གྲོས་ཀྱི་སྣང་བ་པདྨའི་འདབ་མ་ལྟར་རྒྱས་པར་བསམ། འོད་ཟེར་བ་སྦུའི་བུ་ག་



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  63

ཐམས་ཅད་ནས་ཕྱིར་འཕྲོས་པ་ཉི་མ་འབུམ་གྱི་འོད་འཕྲོས་པ་ལྟར་ཕྱོགས་བཅུར་ཁྱབ་སྟེ་

སེམས་ཅན་ཐམས་ཅད་ལ་ཕོག །དེ་རྣམས་ཀྱི་སྡིག་སྒྲིབ་སྤྱི་དང་ཁྱད་པར་མི་ཤེས་པའི་མུན་

པ་མཐའ་དག་བསལ་ཏེ། འཇམ་པའི་དབྱངས་ཀྱི་གོ་འཕང་ལ་བཀོད། འོད་ཟེར་གྱི་སྣེ་ལ་

མཆོད་ལྷ་སྤྲོས་ཏེ། རྒྱལ་བ་སྲས་བཅས་ལ་མཉེས་པའི་མཆོད་པ་ཕུལ། དེ་རྣམས་ཀྱི་སྐུ་

གསུང་ཐུགས་ཀྱི་ཡོན་ཏན་ཐམས་ཅད་འཇམ་པའི་དབྱངས་ཀྱི་སྐུ་དང༌། གསང་སྔགས་ཀྱི་

ཡིག་འབྲུ་དང༌། ས་བོན་དྷཱིཿཨཱཿཧཱུཾ་སོགས་དང༌། ཕྱག་མཚན་གླེགས་རལ། གླེགས་བམ་

རྐྱང་པ་དང༌། རལ་གྲིའི་འཁོར་ལོ། གླེགས་བམ་དང་རལ་གྲིའི་འཁོར་ལོ་འབྲེལ་མའི་རྣམ་

པ་ཅན་དཔག་ཏུ་མེད་པ་སྤྱན་དྲངས། ཐུགས་ཀའི་ས་བོན་སྔགས་ཕྲེང་དང་བཅས་པ་ལ་

ཐིམ་པས། ཐོས་བསམ་སྒོམ་གསུམ་དང་འཆད་རྩོད་རྩོམ་གསུམ་སོགས་གང་ལའང་ཐོགས་

པ་མེད་པའི་ཤེས་རབ་ཆེ་གསལ་མྱུར་ཟབ་ཕུན་སུམ་ཚོགས་པ་རྒྱུད་ལ་སྐྱེས་པར་བསམ་

ལ་ཞི་བའི་སྔགས་ཅི་ནུས་བཟླའོ།། འདི་གཉིས་ཀ་ལ། མི་ཤེས་གཅོད་ཅིང་མ་དག་འཁྲུད།། 

ཅེས་པའི་དམིགས་པ་གཉིས་སྔོན་དུ་འགྲོ་བའི་སྒོ་ནས། “སྐུ་ཡིས་ཆེ་ཞིང་གསུང་གིས་

གསལ༑༑ ས་བོན་མྱུར་བ་ཕྱག་མཚན་ཟབ།། གླེགས་བམ་རལ་གྲི་གླེགས་རལ་གྱིས།། 

འཆད་དང་རྩོད་དང་རྩོམ་པའོ།།”1 ཞེས་པའི་མན་ངག་རྣམས་སྦྱར་ཏེ་ཤེས་རབ་བདུན་

ཀའམ་གང་བསྒྲུབ་པར་འདོད་པའི་ཤེས་རབ་དེ་གཙོ་བོར་བྱས་ནས་སྒྲུབ་ཀྱང་རུང་ངོ་།། 

འདིའི་སྐབས་སུ་སེམས་ཅན་དོན་བྱེད་ཀྱི་དམིགས་པ་འདི་ཤིན་ཏུ་གལ་ཆེ། སྔགས་ཀྱི་དོན་

ཡང་འགྲོ་བ་སྨིན་བྱེད་ཁྱོད་ལ་འདུད།། ཅེས་ཟེར་བ་ཡིན་ཞེས་བྲག་རི་རྡོ་རྗེ་འཆང་གིས་

གསུང་ངོ༌།། འདི་དག་གི་སྐབས་སུ་ཀུན་རྫོབ་དང་དོན་དམ་པའི་བྱང་ཆུབ་ཀྱི་སེམས་གཉིས་

ཀྱི་དམིགས་རྣམ་ལེགས་པར་གསལ་འདེབས་ཚུལ་དང༌། དེ་གཉིས་ཀྱིས་ཟིན་པའི་སྒོ་ནས་

ལས་རྣམས་བྱ་བ་ནི་ཞི་སོགས་ལས་རབ་འབྱམས་རྣམས་འགྲུབ་པའི་རྒྱུའི་དོན་པོར་བླ་

མཆོད་ཁྲིད་ཡིག་ལས་གསུངས་ཏེ་དེ་གཉིས་ཀྱི་ཕན་ཡོན་སྟོན་པའི་མདོ་རྒྱུད་དུ་མ་དང༌། 

༡ འཇམ་དབྱངས་ཆོས་སྐོར་དཔར་མ།  རྒྱལ་ཁམས་པ་འཇམ་དབྱངས་འཕྲིན་ལས། ཤེས་རབ་སྣང་བ་འཕེལ་བྱེད།  ཤོག་གྲངས་༧ན༤



གསང་བདེ་འཇིགས་གསུམ་གྱི་བསྙེན་ཡིག64

ཁྱད་པར་མདོ་སྡུད་པ་ལས། “རྒྱུ་རྣམས་བཞི་ཡིས་བྱང་ཆུབ་སེམས་དཔའ་མཁས་སྟོབས་

ལྡན༑༑”1 ཞེས་སོགས་དང༌། བཤད་རྒྱུད་རྟོག་གསུམ་ལས། “རང་སེམས་རིན་ཆེན་རྣམ་

གཉིས་འགྱུར།། རིན་ཆེན་གཉིས་ལས་གྲུབ་པ་འབྱུང༌།།”2 ཞེས་དང༌། “ཆོས་ཉིད་བསམ་

གྱིས་མི་ཁྱབ་པའི།། དོན་ལ་ཐེ་ཚོམ་མེད་པ་ཡི།། མཁས་པ་ལ་ནི་དངོས་གྲུབ་ཉེ།།”3 ཞེས་

སོགས་ཀྱི་དོན་ནོ།། གཞན་ཡང་ཁྱད་ཆོས་ཆེན་པོ་ལྔ་དང་ལྡན་ཚུལ་དང༌། དེའི་ནང་ནས་

ཀྱང་འཆི་བདག་འཇོམས་པའི་ཕུལ་བྱུང་འཇིགས་བྱེད་ཡིན་ཚུལ། ལྷག་པར་རྗེ་བཙུན་ནི་

སངས་རྒྱས་ཐམས་ཅད་ཀྱི་མཁྱེན་པའི་ཡེ་ཤེས་གཅིག་ཏུ་བསྡུས་པའི་རང་གཟུགས་ཡིན་

པར་མཚན་བརྗོད་ལས་གསུངས་པ་དང༌། སྤྱོད་པ་ལ་སློབ་པའི་ཚེ་བྱང་སེམས་གཞན་

ཐམས་ཅད་ལས་སེམས་ཅན་གྱི་དོན་མཛད་པ་རྒྱ་ཆེ་ཞིང༌། དེས་ན་རྨོངས་པ་འཇོམས་པ་

ལ་དུས་གསུམ་གྱི་སངས་རྒྱས་བྱང་སེམས་ཀྱི་མཚན་རྒྱུན་པར་ཡིད་ལ་བྱས་པ་ལས། 

འཇམ་དབྱངས་ཀྱི་མཚན་ལན་གཅིག་བརྗོད་པ་ལྷག་པར་ཞིང་བཀོད་ཀྱི་མདོ་ལས་

གསུངས་པ་རྣམས་ཀྱང་དྲན་པར་བྱས་ཏེ། དེ་དག་ལ་ཡིད་ཆེས་པའི་སྒོ་ནས་བཟླས་ན་

དགོས་པ་ཤིན་ཏུ་ཆེའོ།། མི་བརྗེད་པའི་གཟུངས་སྒྲུབ་པར་འདོད་ན། རང་གི་ལྕེ་སྟེང་དུ་རྗེ་

བཙུན་འཇམ་པའི་དབྱངས་ཀྱི་མཁྱེན་རབ་ཀྱི་ངོ་བོ་དྷཱིཿཡིག་དམར་སེར་རིང་ཆ་ཚེག་དྲག་

དང་བཅས་པ་མགོ་གྲེ་སྦུག་ཏུ་བསྟན་པ་ཞིག་གསལ་བཏབ་ལ་དེ་ལས་འོད་ཟེར་དཔག་མེད་

འཕྲོས་པས། ཕྱོགས་བཅུའི་རྒྱལ་བ་སྲས་བཅས་ཐམས་ཅད་ཀྱི་སྐུ་གསུང་ཐུགས་ཀྱི་བྱིན་

རླབས་ནུས་མཐུ་ཐམས་ཅད་འོད་དམར་སེར་དང་དྷཱིཿཡིག་གི་རྣམ་པར་སྤྱན་དྲངས་ཏེ་

ལྕེ་སྟེང་གི་དྷཱིཿལ་ཐིམ། དྷཱིཿརེ་བགྲང་བ་དང་མཉམ་དུ་ལྕེ་སྟེང་གི་དྷཱིཿལས་རང་འདྲ་རེ་ཆད་

༡ སྡེ་བཀའ། ཤེས་རབ་སྣ་ཚོགས། ཀ མདོ་སྡུད་པ། ཤོག་གྲངས་༡༥བ༥ ལས་བྱུང་བ་ཅུང་མི་འདྲ་སྟེ། ལས་བྱུང་བ་ཅུང་མི་འདྲ་སྟེ། “རྒྱུ་རྣམ་བཞི་

ཡིས་བྱང་ཆུབ་སེམས་དཔའ་མཁས་སྟོབས་ལྡན།།” ཞེས་སོ།། 

༢ སྡེ་བཀའ། རྒྱུད་འབུམ། ཇ རྒྱུད་རྟོག་གསུམ། རྟོག་པ་གསུམ་པ། ཤོག་གྲངས་༡༦༧བ༢

༣ སྡེ་བཀའ། རྒྱུད་འབུམ། ཇ རྒྱུད་རྟོག་གསུམ། རྟོག་པ་གསུམ་པ། ཤོག་གྲངས་༡༦༧ན༦



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  65

ནས་སྙིང་གའི་དྷཱིཿལ་ཐིམ་པར་བསམ་ལ་དབུགས་ཐེངས་གཅིག་ལ་དྷཱིཿབརྒྱ་རྩའམ་གང་

ལྕོགས་བགྲང༌། མཐར་མཆིལ་མ་སྒྲ་མེད་མིད་པ་དང་མཉམ་དུ་ལྕེའི་དྷཱིཿཡིག་འཁོར་ལོའ་ི

དབུས་ཀྱི་དྷཱིཿཡིག་གམ་སྙིང་གའི་ཟླ་བའི་དབུས་ཀྱི་དྷཱིཿཡིག་ལ་ཐིམ་པས་མེའི་ཕུང་པོར་

མར་ཁུ་བླུགས་པ་ལྟར་དྷཱིཿཡིག་ལས་འོད་ཟེར་ཆེར་འབར་ཏེ་ལུས་ཀྱི་ནང་ཐམས་ཅད་གང་

ཞིང་གསལ། དྷཱིཿཡིག་འབའ་ཞིག་གིས་བར་མཚམས་མེད་པར་གཏམས་ཏེ་གསུང་རབ་ཀྱི་

ཚིག་དོན་མི་བརྗེད་པའི་གཟུངས་དང་སྤོབས་པ་ཁྱད་པར་ཅན་ཐོབ་བྱུང་སྙམ་པ་བྱའོ།། 

“མཐར་མཆོད་བསྟོད་དང༌། མཚན་བརྗོད་བཀླག་པ་མང་དུ་བྱ་ཞིང༌། བླ་མའི་ཞལ་གྱི་བདུད་

རྩིའོ༑༑”1 ཞེས་མཁས་གྲུབ་ཐམས་ཅད་མཁྱེན་པས་གསུངས་སོ།། དེ་ལྟ་བུའི་ཚུལ་གྱིས་

འཇམ་དབྱངས་ཀྱི་བསྙེན་པ་ཡིག་འབུམ་མམ་འབུམ་ཕྲག་འགྲོ་བར་བྱའོ།། ཡབ་དང་ཡུམ་

གྱི་སྦྲགས་སྒྲུབ་སྲད་རྒྱུད་ལུགས་ལྟར་བྱ་བར་འདོད་ན་བསྐྱེད་རིམ་གྱི་ཁྲིད་རྒྱུན་ལས་འབྱུང་

བ་ལྟར་བྱ་དགོས་ཤིང༌། ཐུན་མོང་མ་ཡིན་པའི་ཞི་ཁྲོ་སྦྲགས་སྒྲུབ་ཀྱི་རྣམ་གྲངས་མང་པོ་བྱེད་

པ་ལ་ནི་རྗེའི་གསུང་བཀའ་རྒྱ་མ་དང༌། འཇམ་བཞད་ཀྱི་ཁྲིད་ཡིག་འབྲིང་པོའ་ིཁྲིད་རྒྱུན་ཟུར་

དུ་ཐོབ་དགོས་ཤིང༌། དེ་ཡང་ལུང་ཞུ་བ་ལ་ཟླ་བ་གསུམ་དང་ཁྲིད་ལ་ལོ་གསུམ་གྱི་གོང་ནས་

སྙན་གསན་ཞུ་དགོས་པར་གསུངས་པའང་ཡོད་དོ།། དེ་ནས་དྲག་པོའ་ིཚེ་འཁོར་ལོའམ་ཟླ་

གདན་ཡིག་འབྲུ་དང་བཅས་པ་ཡོངས་སུ་གྱུར་པ་ལས་ཉི་གདན་གྱི་སྟེང་དུ་ཧཱུཾ་ཡིག་སྔར་

ལྟར་གནས་པའི་མཐར་རྩ་སྔགས། སྙིང་པོ། ཉེ་སྙིང་གསུམ་ཕྱི་ནས་རིམ་པ་བཞིན་གཡས་

སྐོར་དུ་འཁོད་པར་བསྒོམ་ནས་རྩ་སྔགས་ཚར་གཅིག་བཟླས་ཀྱང་གསུམ་ག་བཀོད་ཡོད་

པས་དེ་གསུམ་བཟླས་པའི་བྱིན་རླབས་འབྱུང༌། དེ་རྗེས་རྩ་སྔགས་སྙིང་པོ་ལ་བསྟིམས། དེ་

བཟླས་པས་སྔ་མ་ཐིམ་པ་དང༌། ཉེ་སྙིང་བཀོད་ཡོད་པས་གསུམ་གའི་ཕན་ཡོན་འཐོབ། དེ་

རྗེས་སྙིང་པོ་ཉེ་སྙིང་ལ་བསྟིམས། དེ་བཟླས་པས་སྔ་མ་གཉིས་ཐིམ་པས་གསུམ་ག་བཟླས་

༡ ལུང་འདི་མཁས་གྲུབ་རིན་པོ་ཆེའི་གསུང་འབུམ་ལས་མ་རྙེད།



གསང་བདེ་འཇིགས་གསུམ་གྱི་བསྙེན་ཡིག66

པའི་ཕན་ཡོན་འབྱུང་བ་གསུང་བཤད་ཡིན་ཞེས་གསུངས། བཟླས་དམིགས་ལ་སྤྱིར་གོང་

དུ་བཀོད་པ་ལྟར་མང་དུ་ཡོད་ཀྱང་འདིར་སྐབས་སུ་བབས་པ་ནི་རང་གཙོ་བོ་དམ་ཚིག་

སེམས་དཔའ་རྡོ་རྗེ་འཇིགས་བྱེད་ཀྱི་ང་རྒྱལ་བརྟན་པོས་ཏིང་ངེ་འཛིན་སེམས་དཔའ་ཧཱུཾ་

ཡིག་དང་ཡི་གེ་རྣམས་འོད་ཀྱི་གོང་བུ་ལྟ་བུ་འོད་ཟེར་འབར་བ་ལ་སེམས་བཟུང་ནས་

སྔགས་བཟླས་པས། ཏིང་ངེ་འཛིན་སེམས་དཔའ་ལས་འོད་ཟེར་སྣ་ལྔ་དཔག་ཏུ་མེད་པ་

ཕྱོགས་བཅུར་འཕྲོས་པ་དབུགས་ཕྱིར་འགྲོ་བ་དང་མཉམ་དུ་ཤངས་བུག་གཡས་ནས་ཐོན་

ཏེ་འཇིག་རྟེན་ཁམས་ཀྱི་སྣོད་བཅུད་ཐམས་ཅད་ལ་ཁྱབ་པས་དེ་རྣམས་ཀྱི་ཉེས་སྐྱོན་ཐམས་

ཅད་སྦྱངས་ཏེ་སྣོད་ཐམས་ཅད་གཞལ་ཡས་ཁང་དང༌། བཅུད་ཐམས་ཅད་རྡོ་རྗེ་འཇིགས་

བྱེད་ཀྱི་ལྷ་དང་ལྷ་མོའ་ིརྣམ་པར་བསྒྱུར། སླར་ཚུར་འདུས་ནས་དབུགས་ནང་དུ་འགྲོ་བ་དང་

བསྟུན་ནས་ཤངས་བུག་གཡོན་ནས་ཞུགས་ཏེ་སྙིང་གའི་ཧཱུཾ་ལ་ཐིམ་པར་བསམ། ཡང་ཧཱུཾ་

ཡིག་སྔགས་ཕྲེང་དང་བཅས་པ་ལས་ཞལ་གཅིག་ཕྱག་གཉིས་པ་དང༌། ཞལ་ཕྱག་ཡོངས་

སུ་རྫོགས་པའི་ཡབ་ཡུམ་སྤྲོས་ཏེ་ཕྱོགས་བཅུའི་སེམས་ཅན་རྣམས་ཀྱི་སྤྱི་བོར་བཞུགས་

ནས་སྙོམས་པར་ཞུགས་པའི་བྱང་སེམས་ཀྱི་རྒྱུན་བབས་པས་སྒོ་གསུམ་གྱི་སྡིག་སྒྲིབ་

བག་ཆགས་དང་བཅས་པ་སྦྱངས་ནས་རྡོ་རྗེ་འཇིགས་བྱེད་ཀྱི་གོ་འཕང་ལ་བཀོད། སྣོད་ཀྱི་

འཇིག་རྟེན་རྣམས་ཀྱང་དག་པའི་ཞིང་ཁམས་སུ་བསྒྱུར་ནས་འོད་དང་བདེ་བའི་རང་བཞིན་

དུ་གྱུར་པ་སྔར་ལྟར་སྙིང་གར་བསྡུ། ཡང་ཐུགས་ཀའི་ཧཱུཾ་ཡིག་གི་ནཱ་ད་ལས་ཁྲོ་བོའ་ིཚོགས་

བསམ་གྱིས་མི་ཁྱབ་པ་སྤྲོས་ཏེ། གདོན་བགེགས་ལོག་འདྲེན་ཐམས་ཅད་ཚར་བཅད་དེ། 

སླར་ཁྲོ་བོ་རྣམས་རང་གནས་སུ་ཐིམ་པར་བསམ། ཡང་ཧཱུཾ་ཡིག་སྔགས་ཕྲེང་དང་བཅས་པ་

ལས་མེ་འོད་དཔག་ཏུ་མེད་པ་སྤྲོས་ཏེ་ལུས་ཀྱི་ནང་ཐམས་ཅད་གང་བས་ནད་གདོན་སྡིག་

སྒྲིབ་ཐམས་ཅད་བྱ་སྒྲོ་མེས་བསྲེགས་པ་ལྟར་གཞོབ་ཐུལ་གྱིས་བསྲེགས། མེ་དཔུང་ཕྱིར་

འཕྲོས་ཏེ་སྣང་སྲིད་ཐམས་ཅད་མེ་དཔུང་དུ་འབར་བས་སེམས་ཅན་རྣམས་བྱང་ཆུབ་ཀྱི་

ལམ་ཉམས་སུ་ལེན་པ་ལ་བར་དུ་གཅོད་པའི་དགྲ་བགེགས་གདུག་པ་ཅན་ཐམས་ཅད་

བསྲེགས་ཤིང་མེ་དཔུང་ལས་སྔགས་ཀྱི་སྒྲ་འབྲུག་སྟོང་ལྡིར་བ་ལྟར་སྒྲོག་པར་བསམ། ཡང་

ཧཱུཾ་ཡིག་ལས་འོད་ཟེར་གྱི་སྣེ་མོར་མཆོད་པའི་ལྷ་མོ་མཆོད་རྫས་སྣ་ཚོགས་ཐོགས་པ་

དཔག་ཏུ་མེད་པ་སྤྲོས་པས་ཕྱོགས་བཅུའི་རྒྱལ་བ་སྲས་བཅས་ཐམས་ཅད་རྡོ་རྗེ་འཇིགས་

བྱེད་ཀྱི་རྣམ་པར་གྱུར་པ་ལ་ཕྱི་ནང་གསང་བ་དེ་ཁོ་ན་ཉིད་ཀྱི་མཆོད་པ་ཕུལ་བས་ཟག་མེད་

ཀྱི་བདེ་སྟོང་ཁྱད་པར་ཅན་འཁྲུངས་ཤིང༌། དེ་རྣམས་ཀྱི་སྐུའི་བྱིན་རླབས་ཐམས་ཅད་རྡོ་རྗེ་

འཇིགས་བྱེད་ཀྱི་སྐུ་ཆེ་བ་རི་རབ་ནས་ཆུང་བ་རྡུལ་ཕྲན་ཙམ་གྱི་བར་དང༌། གསུང་གི་བྱིན་

རླབས་ཐམས་ཅད་རྟེན་འབྲེལ་སྙིང་པོ་དང༌། དབྱངས་གསལ་དང་རྩ་སྔགས་ལ་སོགས་པ་

སྔགས་ཕྲེང་གི་རྣམ་པ་དང༌། ཐུགས་ཀྱི་བྱིན་རླབས་ཐམས་ཅད་གྲི་ཐོད་དང༌། རྡོ་རྗེ་ལ་

སོགས་པའི་ཕྱག་མཚན་གྱི་རྣམ་པ་དཔག་ཏུ་མེད་པ་སྤྱན་དྲངས་སྟེ་རང་གི་གནས་གསུམ་

དུ་ཐིམ་པས་རང་ཉིད་སངས་རྒྱས་ཐམས་ཅད་ཀྱི་སྐུ་གསུང་ཐུགས་རྡོ་རྗེ་གསུམ་དབྱེར་མི་

ཕྱེད་པའི་བདག་ཉིད་དུ་བྱིན་གྱིས་བརླབས་པར་བསམ། བཟླས་མཚམས་བྱེད་ཁར་

དམིགས་པ་ཕྱི་མ་འདི་ཚར་རེ་མ་ཆག་པ་བྱེད་རྒྱུ་བྱུང་ན་གནད་ཆེའོ།། གཞན་ཡང་རེས་

འགའ་ལྷའི་སྐུ་དང༌། རེས་འགའ་གཞལ་ཡས་ཁང་སོགས་ལ་གསལ་སྣང་དང༌། བདེ་སྟོང་

དང༌༑ སྔགས་འཁོར་དང༌། སྔགས་ཀྱི་སྒྲ་དང༌། ང་རྒྱལ་སོགས་ལ་སེམས་འཛིན་བཞིན་དུ་

བཟླ༑ ཡང་རེས་འགའ་སྲུང་འཁོར་གྱི་སྐབས་ནས་བཤད་པའི་གནད་ལྔ་སོགས་ཀྱང་ཅི་

རིགས་པར་བྱའོ།། ཡང་རྩ་སྔགས་ལ་ཁྱོགས་ཀྱི་བཟླས་པ་དང༌། གཞན་གཉིས་ལ་གོང་

བུའི་བཟླས་པ་ཡང་བྱ་བར་ལྕང་སྐྱ་རིན་པོ་ཆེས་གསུངས་ཤིང༌། བཟླ་ཚུལ་ལ་ཁྲོ་བོའ་ི

བཟླས་པ་ལས་ཡིད་བཟླས་མི་བྱེད་པ་གཤིན་རྗེ་གཤེད་ཀྱི་ཁྱད་ཆོས་སུ་སྔགས་རིམ་ལས་

གསུངས་ཤིང༌། འདི་དེའི་སྒོ་ནས་དྲག་ལས་སྒྲུབ་པའི་སྐབས་ཀྱི་བཟླས་པ་ལ་དགོངས་ཞེས་

བསྐྱེད་རིམ་ཆེན་མོ་ལས་གསུངས་སོ།། དེ་ལྟར་བསྙེན་ཡིག་སོགས་ལས་བཤད་པའི་

དམིགས་པའང་ཅུང་ཟད་རེ་བྱེད་དགོས་མོད། འོན་ཀྱང་དང་པོ་ནས་སྙིང་གར་དམིགས་པ་

གཏད་པ་མང་ན་སྲོག་རླུང་གི་རྒྱུར་འགྱུར་ཉེན་ཆེ་བར་གསུངས་པས། ལས་དང་པོ་པ་རྣམས་

ལ་གལ་ཆེ་བ་ནི་གཙོ་བོ་ལམ་རིམ་གྱི་དམིགས་རྣམ་སྐྱོང་དགོས་པར་གསུངས་པ་འདི་དང༌། 

ཐོག་མར་རྩ་ཞལ་གྱིས་དབུ་བསྐུལ་ཏེ་གཙོ་འཁོར་གྱི་ཞལ་དུ་ཡོད་དང༌། སྣོད་གཞལ་ཡས་

ཁང་དང༌། བཅུད་ཐམས་ཅད་རྡོ་རྗེ་འཇིགས་བྱེད་དུ་གསལ་བ་དེ་ཐམས་ཅད་ཀྱིས་སྔགས་

འུར་ཆེམས་ཀྱིས་སྒྲོག་པར་མོས་པ་ལྷ་ཐམས་ཅད་ལ་འདྲ་ཞེས་པ་འདི་གཉིས་དང༌། ལྷག་

པར་ལྷ་དང་བླ་མ་ལ་དད་གུས་དང༌། དེས་གསུངས་པའི་སྔགས་ཀྱི་བྱིན་རླབས་དང་ནུས་

མཐུ་ལ་ཐེ་ཚོམ་མེད་པའི་ཡིད་ཆེས་ཀྱི་མོས་གུས་ཤ གས་དྲག་དང་བཅས་ཏེ་སྔགས་

གསོལ་འདེབས་ཀྱི་ཚུལ་དུ་བགྲང་བ་འདི་ཤིན་ཏུ་གནད་ཆེ་སྟེ། བཤད་རྒྱུད་རྟོག་གསུམ་

ལས༑ “དད་པ་བརྟན་པོས་བསྒྲུབས་བྱས་ན།། ནམ་མཁའ་མེད་པར་འགྱུར་བའང་སྲིད།།’ 

སྔགས་ཀྱི་དངོས་གྲུབ་མེད་མི་སྲིད།། ལྷ་དང་དྲང་སྲོང་གིས་བཤད་པའི།། རིག་སྔགས་

བསླུ་བ་མི་སྲིད་ན།། འདོད་ཆགས་བྲལ་བས་བཤད་པ་ཡི།། གསང་སྔགས་སྦྱོར་བས་བསླུ་

བ་ནི།། མ་བྱུང་འབྱུང་བར་མི་འགྱུར་རོ།།”1 ཞེས་སོ།། དེ་ནས་རྩ་སྔགས་སྙིང་པོ་ལ་ཐིམ་

པར་བསམས་ནས་དེ་ཉིད་བཟླ་ཞིང༌། དེ་ཉེ་སྙིང་དང༌། དེ་ཡང་མཐར་འོད་དུ་ཞུ་ནས་ཧཱུཾ་

ཡིག་ལ་ཐིམ་པར་བསམ་པ་ནི་རྫོགས་རིམ་གྱི་སྐབས་སུ་རླུང་རྣམས་རིམ་བཞིན་སྙིང་གར་

ཐིམ་ནས་འོད་གསལ་འཆར་བའི་སྨིན་བྱེད་ཡིན་པས་གནད་ཆེའོ།། དེ་ནས་ཡུམ་གྱི་ཐུགས་

ཀར་ཉི་གདན་ལ་རྡོ་རྗེ་སྔོན་པོ་གྱེན་འགྲེང་གི་ལྟེ་བར་ཉི་གདན་གྱི་སྟེང་དུ་ཧཱུཾ་ཡིག་གི་མཐར་

སྔགས་ཕྲེང་བཀོད་ནས་བཟླ་ཞིང༌། འཁོར་རྣམས་ཀྱི་སྔགས་བཟླ་བའི་ཚེའང་གཏི་མུག་

གཤིན་རྗེའི་གཤེད་ལ་མཚོན་ན། ཐུགས་ཀར་ཉི་གདན་ལ་འཁོར་ལོ་དཀར་པོའ་ིལྟེ་བའི་

༡ སྡེ་བཀའ། རྒྱུད་འབུམ། ཇ རྒྱུད་རྟོག་གསུམ། རྟོག་པ་གསུམ་པ། ཤོག་གྲངས་༡༦༧ན༥ ལས་བྱུང་བའི་ནང་ནས་ཚིག་རྐང་སྔ་མ་གཉིས་ཅུང་མི་འདྲ་

སྟེ། ‘དད་པ་བརྟན་པོས་བསྒྲུབ་པ་ན།།  ནམ་མཁའ་མེད་པར་གྱུར་ན་ཡང།།’ ཞེས་སོ།། 

སྦུབས་སུ་ས་བོན་ཀྵེ་དང་དེའི་མཐར་ཉི་གདན་གྱི་སྟེང་དུ་མཚན་སྔགས་ཀྱིས་བསྐོར་བ་ལ་

དམིགས་ནས་བཟླ་ཞིང་བསྙེན་པའི་ཚེ་རང་རང་གི་གྲངས་གསོག་སྐབས་ལྷ་དེ་དང་དེའི་ང་

རྒྱལ་གཙོ་བོར་འཛིན་ཅིང་དཀྱིལ་འཁོར་རྒྱལ་མཆོག་གི་སྐབས་སུ་མཛད་པ་ལྟར་སྤྲོ་བསྡུ་

ཡང་བྱ་སྟེ། དེས་འཁོར་ཐམས་ཅད་ལ་རིགས་འགྲེའོ།། དེའང་ཛི་ན་ཛིཀ་བཟླ་བའི་ཚེ་ཙ་རྩི་

ཀའི་ཡབ་དང༌། མོ་ཧ་ར་ཏི་བཟླ་ཚེ་གཏི་མུག་གཤིན་རྗེ་གཤེད་དང༌། ཐོ་བ་གཤིན་རྗེ་

གཤེད་ཀྱི་ཡུམ་གྱི་ཐུགས་ཀར་སྔགས་ཕྲེང་བཀོད་ནས་བཟླ་བ་དེས་གཞན་ལ་རིགས་འགྲེ། 

དེ་ལྟར་དམིགས་པ་འཆར་མ་བདེ་ན་མོས་པ་ཙམ་གྱིས་ཀྱང་རུང་བ་འདྲ་ཞིང༌། ཡུམ་དང་

འཁོར་རྣམས་ཀྱི་ཐུགས་ཀར་ཕྱག་མཚན་བློར་འཆར་མ་བདེ་ནའང་གཙོ་བོའ་ིསྐབས་བཞིན་

དུ་ལྷ་རང་རང་གི་ཐུགས་ཀར་ཉི་གདན་ལ་ཧཱུཾ་ཡིག་གམ་རང་རང་གི་ས་བོན་གྱི་མཐར་

སྔགས་ཕྲེང་བཀོད་ནའང་རུང་ངོ༌།། སྔགས་དོན་ནི་བསྐྱེད་རིམ་གྱི་སྐབས་སུ་འབྱུང་བ་ལྟར་

ཤེས་དགོས་ལ། 

བཟླས་པའི་གྲངས་ནི། ཟ་མ་ཏོག་ལས། “དེ་ལ་གཉིས་ལས་དབང་བསྐུར་བ་ལ་ནི། 

ཨ་མོ་གྷ་བཛྲས་ཡི་གེ་བཅུ་པ་འབུམ་བཟླ་བར་བཤད་པ་ནི། དཔའ་བོ་གཅིག་པའི་དབང་དུ་

བྱས་ལ། འདིར་ནི་འཁོར་རྣམས་ལའང་ཁྲི་ཕྲག་རེ་ཟླ་དགོས་སོ།།”1 ཞེས་གསུངས་པ་ལྟར་

ཡིན་ཞིང༌། རྩ་སྔགས་དང་ཉེ་སྙིང་ཡང་ཁྲི་ཕྲག་རེ་བཟླ་བ་ཕྱག་ལེན་དུ་མཛད་དོ།། དེས་

ན་དཔའ་བོ་གཅིག་པའི་བསྙེན་པ་བྱས་ན། དེས་ལྷ་བཅུ་གསུམ་མ་ལ་ཡང་གོ་ཆོད་པར་

འདོད་པ་མི་འཐད་དེ། དེ་གཉིས་ཀྱི་དབང་དང་བསྙེན་པས་ཕན་ཚུན་གོ་ཆོད་པར་བཤད་པ་

ནོར་འཁྲུལ་ཡིན་པར་ཁྲི་བྱང་རྡོ་རྗེ་འཆང་གིས་གསུངས་པའི་ཕྱིར་རོ།། ཞིབ་པར་ཞེ་དགུ་

མའི་བསྙེན་གྲངས་ཐད་ཀྱི་བསྐྱེད་རིམ་ཆེན་མོ་དང༌། གུང་ཐང་འཇམ་པའི་དབྱངས་དང༌། 

ཡོངས་འཛིན་གླིང་གི་བསྐྱེད་རིམ་ལས་ཤེས་པར་བྱའོ།། ཡང་རྩ་རྒྱུད་ཀྱི་རྟོག་པ་གསུམ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཐ འཇིགས་བྱེད་སྒྲུབ་ཐབས་ཟ་མ་ཏོག གཙང་དཔར། ཤོག་གྲངས་༡༣བ༦



གསང་བདེ་འཇིགས་གསུམ་གྱི་བསྙེན་ཡིག70

པར༑ “འདི་ནི་མ་ཧེའི་གདོང་ཅན་གྱི།། སྙིང་པོའ་ིསྔགས་སུ་རབ་ཏུ་གྲགས།། ‘ཡི་གེ་རེ་རེ་

འབུམ་བཟླས་པས།།’ འཇིག་རྟེན་གསུམ་གྱི་ལས་ནི་གང༌།། ཅི་ཡང་རུང་བ་ཐམས་ཅད་

བྱེད༑༑”1 ཅེས་ཉེ་སྙིང་ཡི་གེ་བདུན་པ་ལ་ཡིག་འབུམ་སྟེ་འབུམ་ཕྲག་བདུན། “ཐམས་ཅད་

ལས་ནི་བྱེད་པ་སྟེ།། ལས་ཀྱི་སྔགས་སུ་རབ་ཏུ་གྲགས།། སུམ་འབུམ་བཟླས་པས་ལས་

ཀུན་བྱེད།།”2 ཅེས་ལས་སྔགས་སམ་སྙིང་པོ་ཡི་གེ་བཅུ་པ་འབུམ་ཕྲག་གསུམ། “མ་ཧེའི་

གདོང་ཅན་རྩ་སྔགས་ཏེ།།’ འབུམ་བཟླས་པ་ཡིས་ལས་ཀུན་བྱེད།།”3 ཅེས་དང༌། ཡང་

རྟོག་པ་བཞི་པར། “སུམ་འབུམ་རྩ་བའི་སྔགས་བཟླས་བྱ།། འདི་བཟླས་པ་ཡི་སྔགས་པ་

ཡི༑༑ ཐམས་ཅད་ལས་ནི་བྱེད་པར་འགྱུར།།”4 ཅེས་རྩ་སྔགས་གྲངས་དེ་ལྟར་བཟླས་ན་རྒྱུད་

ལས་བཤད་པའི་ལས་ཀུན་བྱ་ནུས་པར་གསུངས། འདི་ལྟར་གསུངས་པ་ནི། ལས་སྒྲུབ་

པའི་སྐབས་ལ་དགོངས་པ་ཡིན་ཞིང༌། དེ་ཡང་རྫོགས་ལྡན་ལ་དགོངས་པ་ཡིན་པས། ད་

ལྟ་དེ་ཙམ་གྱིས་ལས་རབ་འབྱམས་སྒྲུབ་པའི་བསྙེན་པའི་གོ་མི་ཆོད་ཀྱང་རྟོག་པ་གསུམ་

པ་ནས་བཤད་པའི་གྲངས་ལྟར་བཟླ་བ་རྒྱ་གཞུང་མང་པོ་ལས་ཀྱང་འབྱུང་བས་ལོང་ཡོད་

ན་དེ་ལྟར་བྱེད་པ་མཆོག་ཡིན་པར་གསུངས་ཏེ། འདི་ནི་ལས་རུང་རྒྱས་པའོ།། ཡང་ད་ལྟ་

སྙིང་པོ་འབུམ་ཕྲག་བཞི་ཙམ་བཟླ་བའི་ཕྱག་ལེན་སྣང་བ་ནི་འབྲིང་པོ་སྟེ། དེ་ལྟར་ན་ལས་

རུང་ལ་རྒྱས་འབྲིང་བསྡུས་གསུམ་མོ།། ཡང་དེང་སང་ལས་བསྙེན་དུ་གྲགས་པ་ལྟར་བྱེད་

ན་ལས་རུང་འབྲིང་བསྡུས་གང་རུང་ཁ་སྐོང་གི་སྦྱིན་སྲེག་དང་བཅས་པ་སྔོན་དུ་བཏང༌། དེ་

༡ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་གསུམ་པ། ཤོག་གྲངས་༡༥༧ན༡ ལས་བྱུང་བའི་ནང་ནས་ཚིག་རྐང་གསུམ་པ་ཅུང་མི་འདྲ་སྟེ། 

‘ཡི་གེ་རེ་རེ་འབུམ་བཟླས་ན།།’ ཞེས་སོ།། 

༢ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་གསུམ་པ། ཤོག་གྲངས་༡༥༦བ༦ ལས་བྱུང་བ་ཅུང་མི་འདྲ་སྟེ། “ཐམས་ཅད་ལས་ནི་བྱེད་

པའོ༑༑  ལས་ཀྱི་སྔགས་སུ་གྲགས་པ་སྟེ།།  སུམ་འབུམ་བཟླས་ན་ལས་ཀུན་བྱེད།།” ཅེས་སོ།། 

༣ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་གསུམ་པ། ཤོག་གྲངས་༡༥༦བ༢ ལས་བྱུང་བའི་ནང་ནས་ཚིག་རྐང་སྔ་མ་ཅུང་མི་འདྲ་སྟེ། ‘མ་

ཧེ་གདོང་ཅན་རྩ་སྔགས་ཏེ།།’ ཞེས་སོ།། 

༤ སྡེ་བཀའ། རྒྱུད་འབུམ། ཇ རྒྱུད་རྟོག་བདུན། རྟོག་པ་བཞི་པ། ཤོག་གྲངས་༡༥༨བ༤ ལས་བྱུང་བའི་ནང་ནས་ཚིག་རྐང་གཉིས་པ་ཅུང་མི་འདྲ་སྟེ། 

‘འདི་ཟློས་པ་ཡི་སྔགས་པ་ཡིས།།’ ཞེས་སོ།། 



དཔལ་རྡོ་རྗེ་འཇིགས་བྱེད་ཀྱི་བསྙེན་པ་བྱ་ཚུལ།  71

ནས་རྩ་སྔགས། སྙིང་པོ། ཉེ་སྙིང་གསུམ་གའམ་གང་རུང་རྒྱུད་ནས་བཤད་པའི་གྲངས་དེ་

དག་སྡོམ་འབྱུང་ལས་བཤད་པ་ལྟར་བཞི་འགྱུར་དུ་བཟླས་ཏེ། དེ་ནས་བསྙེན་སྒྲུབ་སྦྲགས་

མ་དང༌། བཅུ་ཆའི་སྦྱིན་སྲེག་བཅས་བྱ་སྟེ། དེ་ཙམ་ཞིག་བྱ་རྒྱུ་བྱུང་ནའང་ཤིན་ཏུ་ལེགས་པ་

ཡིན་ནོ།། འོན་ཀྱང་རྒྱས་པ་ནུས་བཞིན་སླ་ཆོས་བྱས་ན་མི་རུང་བས། རྗེ་བདག་ཉིད་ཆེན་

པོས༑ ཞི་སོགས་ཀྱི་ལས་མང་པོ་སྒྲུབ་པའི་བཟླས་པ་ལ་ནི། ད་ལྟའི་གང་ཟག་གིས་གྲངས་

བསྙེན་བྱེ་བ་རེ་བྱ་དགོས་པར་གསུངས་པ་ལྟར་བྱས་ན་ལེགས་སོ།། ཡེ་ཤེས་འབེབས་

སྔགས་རྒྱས་པ་དཀྱིལ་ཆོག་ལས་འབྱུང་བ་དེ་དང༌། བསྡུས་པ་སྙིང་པོ་ཡི་གེ་བཅུ་པ་ལ་ཧཱུཾ་

ཧཿཨཿཛྷཱཻཿཞེས་བཏགས་པ་གཉིས་གང་རུང་ཁྲི་ཕྲག་གཅིག་བཟླ་དགོས་ལ། དེ་ཡང་ངག་

བྱང་བ་དང་བྱིན་རླབས་མྱུར་དུ་འཇུག་པའི་ཕྱིར་ཐོག་མ་ནས་བཟླས་པའི་མཐར་ཅུང་ཟད་

རེ་བཟླ་ཞིང་དངོས་གཞི་གཙོ་འཁོར་ཐམས་ཅད་ཀྱི་བཟླས་གྲངས་སོང་བའི་མཚམས་སུ་

གསག་གོ །འདིའི་སྐབས་ཀྱི་དམིགས་པ་ནི་འོག་ཏུ་འབྱུང་ངོ༌།། 

ཐུན་གྱི་མཇུག་ཏུ། བསྙེན་པའི་འཁོར་གསུམ་རང་བཞིན་གྱིས་མ་གྲུབ་ཀྱང༌། ཐ་

སྙད་དུ་རྒྱུ་འབྲས་རྟེན་འབྲེལ་མི་བསླུ་བའི་ཚུལ་ལ་ངེས་པ་དྲངས་ཏེ་དེ་མཚོན་པའི་ཕྱིར་དུ་

དྲིལ་བུ་གསིལ་ཞིང༌། རིགས་བདག་སོ་སོའ་ིཐུགས་ཀར་ཟླ་གདན་ལ་ཧཱུཾ་ཡིག་གི་མཐར་

སྔགས་ཕྲེང་གིས་བསྐོར་བ་ལས་བདུད་རྩི་འབེབས་སྦྱངས་དང་བཅས་ཡིག་བརྒྱ་བཟླས་

ཏེ་ལྷག་ཆད་བསྐང་ཞིང་བྱིན་རླབས་བརྟན་པར་བྱས་ལ། མཆོད་བསྟོད་མདོར་བསྡུས་

བྱའོ༑༑ ཐུན་དང་པོ་གསུམ་གྱི་མཐར་གཏོར་མ་མི་འབུལ་ན་རྣམ་དག་ཡིད་ཀྱི་ཞེས་སོགས་

ཤླཽ་ཀ་ལྔ་དང༌། ཟབ་ལམ་རིམ་པ་ཞེས་སོགས་ཤླཽ་ཀ་གཅིག་དང༌། རྨད་བྱུང་སྲས་བཅས་

ཞེས་སོགས་འདོན། ཡང་ན། རྣམ་དག་བསམ་པས་ཚུལ་འདིར་འབད་པ་ལས།། ཞེས་

སོགས་དང༌། ནམ་མཁའ་ཇི་སྲིད་ཅེས་སོགས་ཀྱི་སྨོན་ལམ་མདོར་བསྡུས་དང༌། མཚམས་

ཀྱི་རིང་སྲུང་འཁོར་མི་བསྡུ་བ་ཕྱག་ལེན་དུ་ཡོད་པས། དུར་ཁྲོད་གཞལ་ཡས་ཁང་ལ་ཐིམ་

ཞེས་སོགས་ཉེར་བསྡུའི་རྗེས་སུ། སྟོང་པའི་ངང་ལས་རང་ཉིད་སྐད་ཅིག་གིས་དཔལ་རྡོ་རྗེ་

འཇིགས་བྱེད་ཞལ་གཅིག་ཕྱག་གཉིས་པའི་རྣམ་པར་གྱུར་པའི་སྤྱི་བོར་ཨོཾ། མགྲིན་པར་ཨཱཿ 

ཐུགས་ཀར་ཧཱུཾ་གིས་མཚན་པའམ། ཡང་ན་སྟོང་པའི་ངང་ལས་ཞེས་པ་ནས་གྲི་གུག་དང་

ཐོད་པ་འཛིན་པ། དེའི་མིག་གཉིས་སུ་ཀྵིཾ། ཞེས་པ་ནས་ཐུགས་ཀར་ཧཱུཾ་གིས་མཚན་པར་

གྱུར༑ ཐུན་དང་པོ་གསུམ་གྱི་སྐབས་སུ་ཉེར་བསྡུ་ཤིན་ཏུ་བསྡུས་པ་ལ་མོས་ན། དུར་ཁྲོད་

གཞལ་ཡས་ཁང་ལ་ཐིམ། གཞལ་ཡས་ཁང་འཁོར་རྣམས་ལ་ཐིམ། འཁོར་རྣམས་དང་ཡུམ་

རང་ལ་ཐིམ་པར་གྱུར་ཅེས་བརྗོད། དེ་ནས། རྩ་རྒྱུད་བླ་མ་རྣམས་ཀྱི་བཀྲ་ཤིས་ཤོག །ཅེས་

སོགས་དང༌། ནམ་མཁའི་ཁྱོན་ལྟར་ཡངས་པའི་ཞེས་སོགས་ཀྱིས་ཤིས་བརྗོད་བྱས་ནས། 

མཚམས་སྟན་གྱི་སྟེང་དུ་ཕྱམ་རྩེ་སོགས་ཀྱི་ཁར་བགྲང་ཕྲེང་ལ་རྡོ་རྗེའི་མདུད་པ་བཏབ་སྟེ་

བཞག་ནས། རང་རྡོ་རྗེ་འཇིགས་བྱེད་ཀྱི་ང་རྒྱལ་དང་མ་བྲལ་བའི་ངང་ནས། དྲན་ཤེས་བག་

དང་ལྡན་པས་ཐུན་མཚམས་ཀྱི་བྱ་བ་ལ་འཇུག་པར་བྱའོ།། 

ཐུན་བར་པ་གཉིས་ལ་སྟན་ལ་འཁོད་ནས་བདུད་རྩི་མྱང༌། ཀུན་སློང་བཅོས་ཏེ་དཔལ་

ལྡན་རྩ་བའི་བླ་མ་ནས། སྩལ་དུ་གསོལ། དམིགས་བརྩེ་མ་ཚར་བདུན་སོགས་དང་ཐུན་

དྲུག་བླ་མའི་རྣལ་འབྱོར། ཡོན་ཏན་གཞིར་གྱུར་བཅས་ཟིན་ནས། དཀོན་མཆོག་གསུམ་

ལ་སྐྱབས་སུ་འགྲོ །ཞེས་སོགས་སྐྱབས་སེམས་བྱ། མཆོད་པ་བྱིན་གྱིས་བརླབ། རང་ཉིད་

འཇིགས་བྱེད་ཞལ་གཅིག་ཕྱག་གཉིས་པར་གསལ་བའི། ཞེས་པ་ནས། རབ་ཏུ་དང་བས་

བསྟེན་པར་བགྱི།། ཞེས་པའི་བར་དང༌། དེ་ནས་སེམས་ཅན་ཐམས་ཅད་བདེ་བ་དང་ལྡན་

པར་གྱུར་ཅིག །ཅེས་པ་ནས། མེ་དཔུང་ཕྱོགས་བཅུར་འཕྲོ་བར་གྱུར། ཅེས་པའི་བར་དང༌། 

དེ་ནས། རྭ་བའི་དབུས་སུ་རང་ཉིད་རྡོ་རྗེ་སེམས་དཔའ། ཞེས་པ་ནས། དབང་ལྷ་བསྟིམ་

པའི་བར་དང༌། མཆོད་པ་སྔར་བྱིན་གྱིས་བརླབས་མེད་ན་འདིར་བརླབ་ཀྱང་ཆོག །ཕྱི་ནང་

གི་མཆོད་པ་དང༌། བསྟོད་པ་བསྡུས་པ་བྱ། དེ་ནས་བསྐྱེད་རིམ་རགས་པ་ཅུང་ཟད་བསྒོམ། 

ཐུན་རྗེས་མ་རྣམས་ལ་དག་པ་དྲན་པའང་མི་གསུང༌། ཕྲེང་བ་འགོམ་ཡུག་དང༌། བཤང་གཅི་

འདོར་སར་ཁྱེར་བ་སོགས་ཀྱི་བྱིན་རླབས་ཉམས་མེད་ན་ཐུན་ཕྱི་མ་གསུམ་ལ་ཕྲེང་ཆོག་མི་

དགོས༑ འདི་རྣམས་གཉིས་ཀར་འདྲ། བཅུ་གསུམ་མར་དཀྱིལ་འཁོར་རྒྱལ་མཆོག་སྐབས་

གཙོ་བོ་ཡབ་ཡུམ་གྱི་མངོན་རྟོགས་བསྡུ་བར་འདོད་ན། དབུས་ཀྱི་གདན་ལ་དཔལ་རྡོ་རྗེ་

འཇིགས་བྱེད་ཆེན་པོ། ཞེས་པ་ནས། གཡོན་བརྐྱངས་པའི་སྟབས་ཀྱིས་མེ་དཔུང་རབ་ཏུ་

འབར་བའི་ཀློང་དཀྱིལ་ན་ཡུམ་རྡོ་རྗེ་རོ་ལངས་མ་དང་མཉམ་པར་སྦྱོར་བའི་ཚུལ་གྱིས་

བཞུགས་པ། ནང་གི་ཤར་དུ་ནས། དམ་ཚིག་གི་གཞལ་ཡས་ཁང་ལ་ཐིམ་པར་གྱུར། ཅེས་

པའི་བར་དང༌། སྐྱེ་མཆེད་དང་སྐུ་གསུང་ཐུགས་བྱིན་རླབས་བསྡུས་པ་ལ་མོས་ན། གཙོ་

འཁོར་ཐམས་ཅད་ཀྱི་མིག་ཏུ་ཀྵིཾ། རྣ་བར་ཛྲིཾ་ཞེས་པ་ནས། ཐུགས་ཀར་ཧཱུཾ་གིས་མཚན་པར་

གྱུར༑ ཅེས་བརྗོད། བསྡུ་ན་རྡོ་རྗེ་གསུམ་གྱི་ལྷ་ཚོགས་ཡེ་ཤེས་པ་དང་མཉམ་དུ་སྤྱན་དྲངས་

ཀྱང་ཆོག་པར་བསྐྱེད་རིམ་ཟིན་བྲིས་ལས་གསུངས་པས། དེ་ལྟར་ན་རྡོ་རྗེ་གསུམ་གྱི་ལྷ་

དགུག་བསྟིམ་གྱི་ཚིག་རྣམས་བརྗོད་མི་དགོས་ཀྱང་སྐབས་འདི་དང༌། འོག་ཏུ་ཡེ་ཤེས་པ་

དམ་ཚིག་པ་ལ་ཐིམ་པའི་མཚམས་དེ་བཞིན་གཤེགས་པ་ཐམས་ཅད་ཀྱི་རྡོ་རྗེ་གསུམ་གྱི་ངོ་

བོ་ང་ཡིན་ནོ་སྙམ་དུ་ང་རྒྱལ་རེ་བྱ་དགོས་སོ།། སྤྱན་འདྲེན་གྱི་ཚིགས་བཅད་བཞག །མཆོད་

པ་ཕྱི་མ་གཉིས་མ་གྲུབ་ན་ཆད་སྐྱོན་མེད་ནའང༌། བྱས་ན་ལེགས་པས་ལོང་སྐབས་དང་

བསྟུན༑ མཇུག་ཆོག་ཐུན་དང་པོ་ལྟར་བྱ། 

ཐུན་ཐ་མ་ལ་ཡང་བཟླས་པའི་མཇུག་གི་མཆོད་བསྟོད་བར་ཐུན་བར་པ་གཉིས་དང་

མཚུངས་ལ། དེ་ནས་ཐུན་ཐ་མའི་མཐར་གཏོར་མ་ངེས་པར་འབུལ་དགོས་པས་དེའི་ཚུལ་

ནི༑ འདས་མ་འདས་ཀྱི་མགྲོན་ལས་གཤིན་དང་བཅས་པའི་མཆོད་གཏོར་རྣམས་འཇུག་པ་

གཅིག་ཏུ་བྱིན་གྱིས་བརླབས་ཏེ། སྒྲུབ་ཐབས་ནས་འབྱུང་བ་ལྟར་ཆོ་ག་རྒྱས་བསྡུས་གང་

ཡང་རུང་བས་མགྲོན་སྤྱན་དྲངས་ནས་ལྗགས་བྱིན་གྱིས་བརླབས་ཏེ་མགྲོན་སོ་སོར་རིམ་

པ་བཞིན་གཏོར་མ་འབུལ། མཆོད་བསྟོད་དང༌། འཕྲིན་ལས་བཅོལ་བ་བཅས་བྱ། དེ་ནས་

ནོངས་པ་བཟོད་པར་གསོལ་ཏེ། མགྲོན་གཤེགས་བསྟིམ་དང༌། ཉེར་བསྡུ། སྤྱོད་ལམ་གྱི་

ལྷར་ལྡང་བ། སྨོན་ལམ། ཤིས་བརྗོད་བཅས་ཆོ་ག་རྒྱས་པའི་ལུགས་བཞིན་བྱའོ།། ཐུན་

ཐམས་ཅད་ཀྱི་མཐར་གཏོར་མ་འབུལ་ན་ཆོ་ག་བསྡུས་ཀྱང་རུང་བས། ཧཱུཾ་ཞེས་བརྗོད་པ་

ཙམ་གྱིས་གཏོར་མགྲོན་སྐད་ཅིག་གིས་གསལ་བཏབ་ནས་འབུལ་བ་བླ་མའི་མན་ངག་ཡིན་

ཞེས་པཎ་ཆེན་དཔལ་ལྡན་ཡེ་ཤེས་ཀྱིས་གསུངས་པ་ལྟར་བྱེད་པའམ། ལས་དང་པོ་བར་

དེ་ཙམ་གྱིས་དམིགས་རྣམ་འཆར་དཀའ་བས་དེའི་དབང་དུ་བྱས་ན། དཔའ་བོ་གཅིག་པའི་

གཏོར་མགྲོན་བསྐྱེད་ཆོག་བསྡུས་པའི་ལུགས་ལྟར་བྱ་སྟེ། མདུན་དུ་སྐད་ཅིག་གིས་བཅོམ་

ལྡན་འདས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་གྱི་རྟེན་དང་བརྟེན་པར་བཅས་པའི་

དཀྱིལ་འཁོར་ཡོངས་སུ་རྫོགས་པར་གྱུར། རང་གི་སྙིང་གའི་ས་བོན་གྱི་འོད་ཟེར་གྱིས། ཡེ་

ཤེས་ཀྱི་འཁོར་ལོ་ཕྱོགས་སྐྱོང་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿ ཡེ་ཤེས་པ་དམ་

ཚིག་པ་དང་གཉིས་སུ་མེད་པར་གྱུར། ཕྱོགས་སྐྱོང་རྣམས་ཕྱིའི་ཕྱོགས་མཚམས་རྣམས་

སུ་འཁོད་པར་གྱུར་པར་བསམ། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་༝༝ སྦུ་གུ་ཅན་

རྣམས་སུ་གྱུར། ཅེས་འདས་མ་འདས་ཀྱི་མགྲོན་རྣམས་ཀྱི་ལྗགས་སྟབས་གཅིག་ཏུ་བྱིན་

གྱིས་བརླབས་ལ། དེ་ནས་རང་གི་ཐུགས་ཀ་ནས་ལྷ་མོ་སྤྲོས་ཏེ། གཏོར་མ་འབུལ་བ་དང༌། 

མཆོད་བསྟོད། འཕྲིན་ལས་བཅོལ་བ་སོགས་སྔར་བཞིན་བྱ་ཞིང༌། ཐུན་དང་པོ་གསུམ་ལ་

སྨོན་ལམ་རྒྱས་བསྡུས་ལོང་སྐབས་དང་བསྟུན་པས་ཆོག་གོ །

ཐུན་མཚམས་ཀྱི་རྣལ་འབྱོར་ལ་ལྔ། སྤྱོད་ལམ། ཁ་ཟས། ཉལ་བ། ལྡང་བ། ཁྲུས་ཀྱི་

རྣལ་འབྱོར་རོ།། དང་པོ་(སྤྱོད་ལམ་གྱི་རྣལ་འབྱོར་)ནི། ཉེར་བསྡུའི་མཐར་རྡོ་རྗེ་འཇིགས་བྱེད་ཀྱི་ང་

རྒྱལ་གྱིས་ལངས་ཏེ་དེ་དང་མ་བྲལ་བའི་ངང་ནས། ཡུལ་དུ་སྣང་བ་ཀུན་ཀྱང་རྡོ་རྗེ་འཇིགས་

བྱེད་དུ་བལྟས་ལ། རང་གི་སྒོ་གསུམ་གྱི་བྱ་བ་ཀུན་ཕྱག་རྒྱ་དང་སྔགས་དང་བདེ་སྟོང་གི་

བདག་ཉིད་དུ་བསམས་ནས་བྱ་བ་རྣམས་ལ་འཇུག་པ་ནི། སྤྱོད་ལམ་གྱི་རྣལ་འབྱོར་རོ།། 

གཉིས་པ་(ཁ་ཟས་ཀྱི་རྣལ་འབྱོར་)ནི། ཐོར་ཐུན་གྱི་གོང་དུ་བཟའ་བཏུང་བྱེད་མི་བྱེད་སྐབས་དང་སྦྱར་

ཆོག་ཅིང༌། ཐོར་ཐུན་དང་སྔ་ཐུན་གྱི་བར་དུ་སྔ་དྲོའ་ིཇ་ཐུག་སོགས་དང༌། སྔ་ཐུན་དང་ཕྱི་དྲོའ་ི

ཐུན་གྱི་མཚམས་སུ་གུང་ཚིགས། ཕྱི་ཐུན་དང་སྲོད་ཐུན་གྱི་མཚམས་སུ་དགོང་ཇ་སོགས་

མདོར་ན་ཐུན་མཚམས་དེ་རྣམས་སུ་སྡོམ་གསུམ་གྱི་བསླབ་བྱ་དང་མི་འགལ་ཞིང༌། ལུས་

ཀྱི་ཁམས་ལ་འཕྲོད་པའི་བཟའ་བཏུང་རྣམས་བདུད་རྩིར་བྱིན་གྱིས་བརླབས་ལ། ཁ་ཐབ་ཁུང་

དང་ལག་པ་གཉིས་དགང་གཟར་བླུགས། བཟའ་བཏུང་རྣམས་བསྲེག་རྫས་སུ་མོས་ནས། 

ལྷ་ཐམས་ཅད་འདུས་པའི་བདག་ཉིད་སྙིང་གའི་ཧཱུཾ་ཡིག་གི་ནཱ་ད་ལས་མེ་འབར་བ་ལ་ནང་

གི་སྦྱིན་སྲེག་གི་ཚུལ་དུ་འབུལ་བའམ། ཧཱུཾ་གི་ཐིག་ལེའི་ནང་རང་གི་ཡི་དམ་གསལ་བཏབ་

སྟེ་དེ་ཉིད་སྐྱབས་གནས་ཀུན་འདུས་སུ་མོས་པ་ལ། རང་གི་སྙིང་ག་ནས་ལྷ་མོ་སྤྲོས་ཏེ་

བཟའ་བཏུང་མཆོད་པར་ཕུལ་བས་བདེ་སྟོང་གིས་མཉེས་པར་བསམ་མོ།། གསུམ་པ་(ཉལ་

བའི་རྣལ་འབྱོར་)ནི། ཉེར་བསྡུའི་མཐར་ལྷར་མི་ལྡང་བར་ཐབས་ལྷན་སྐྱེས་ཀྱི་བདེ་བ་དང་ཤེས་

རབ་སྟོང་པ་གཉིས་དབྱེར་མེད་དུ་སོང་བར་མོས་ནས་བདེ་སྟོང་དེའི་ངང་དུ་ཉལ་ལོ།། བཞི་

པ་(ལྡང་བའི་རྣལ་འབྱོར་)ནི། ཐོ་རངས་གཉིད་ཀྱི་འོད་གསལ་ལས་ལྡང་བའི་ཚེ་རང་རྒྱུད་ཀྱི་ཚད་

མེད་བཞི་ལྷ་མོ་བཞིའི་རྣམ་པར་ཕྱོགས་བཞིར་སྤྲོས་ཏེ་གར་སྔོན་དུ་འགྲོ་བས། ཤར་ནས་

ཙ་རྩི་ཀས། “སྙིང་རྗེས་ཁྲོས་པའི་དད་སྒྲོལ་བཞེངས།། ‘ཁམས་གསུམ་གྱི་ནི་གཏི་མུག་

སོལ།།”1 ཅེས་དང༌། ལྷོ་ནས་ཕག་མོས། “བདུད་བཞི་དག་ལས་རྒྱལ་བར་མཛོད།། 

དད་སྒྲོལ་རྩོལ་བས་མ་བཞུགས་བཞེངས།།”2 ཞེས་དང༌། ནུབ་ནས་དབྱངས་ཅན་

༡ སྡེ་བསྟན། རྒྱུད་འགྲེལ། བི པྲཛྙཱ་ཤྲཱི་ཛྙཱ་ན་ཀཱིརྟི། གཤིན་རྗེའི་རྒྱུད་ཀྱི་རྒྱ་ཆེར་བཤད་པ། ལེའུ་བཅུ་བདུན་པ། ཤོག་གྲངས་༢༤༩ན༧ ལས་བྱུང་བའི་

ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། ‘ཁམས་གསུམ་གྱི་ནི་གཏི་མུག་སེལ།།’ ཞེས་སོ།། 

༢ སྡེ་བསྟན། རྒྱུད་འགྲེལ། བི པྲཛྙཱ་ཤྲཱི་ཛྙཱ་ན་ཀཱིརྟི། གཤིན་རྗེའི་རྒྱུད་ཀྱི་རྒྱ་ཆེར་བཤད་པ། ལེའུ་བཅུ་བདུན་པ། ཤོག་གྲངས་༢༤༩ན༧ ལུང་ཁུངས་སུ་

ཚིག་རྐང་འདི་གཉིས་གོ་རིམ་ལྡོག་ནས་ཡོད།

མས༑ “འཇིག་རྟེན་མགྲོན་བོས་སྟོང་ཉིད་ཇི་སྟེ་བཞུགས།། དད་སྒྲོལ་འཇིག་རྟེན་བསོད་

ནམས་ཀྱིས་བཞེངས་ཤིག །”1ཅེས་དང༌། བྱང་ནས་གཽ་རིས། “བྱང་ཆུབ་འདོད་པས་འཇིག་

རྟེན་མགྲོན་བོས་ནས།། ‘ཁྱོད་ནི་ཅི་ཕྱིར་སྟོང་པ་ཉིད་ལ་སེམས།།”2 ཞེས་འོད་གསལ་

ལས་བཞེངས་པར་བསྐུལ་བའི་གླུ་དབྱངས་ཀྱིས་སད་པར་མོས་ནས་སེམས་ཅན་གྱི་དོན་

དུ་གཟུགས་སྐུར་ལྡང་བར་བྱའོ་སྙམ་པའི་འཕེན་པ་དང་བཅས་སྟོང་པའི་ངང་ལས་རང་ཉིད་

སྐད་ཅིག་གིས་དཔལ་རྡོ་རྗེ་འཇིགས་བྱེད་ཅེས་སོགས་བརྗོད་དེ་ལྷའི་སྐུར་ལྡང་ངོ༌།། ལྔ་

པ་(ཁྲུས་ཀྱི་རྣལ་འབྱོར་)ནི། བླ་མེད་ཀྱི་སྐབས་འདིར་ཁྲུས་མ་བྱས་ཀྱང་ཆོ་ག་ཆད་སྐྱོན་མེད་ལ། 

རྣལ་འབྱོར་གྱི་གྲོགས་སུ་འགྲོ་ན་ཁྲུས་བྱ་དགོས་པས་དེའི་ཚེ་འགྲོ་བ་རང་བཞིན་གྱིས་རྣམ་

པར་དག་པས་ན། དྲི་མ་གློ་བུར་བ་སེམས་རྒྱུད་དང་འབྲལ་རུང་ཡིན་པའི་ཚུལ་ལ་ངེས་པ་

དྲངས་ཏེ་ཙ་རྩི་ཀ་ལ་སོགས་པའི་ལྷ་མོ་རྣམས་ཀྱིས་ཆུ་དབང་གི་སྐབས་བཞིན་བཀྲ་ཤིས་

ཀྱི་གླུ་དབྱངས་དང་བཅས་བདུད་རྩིའི་ཆུ་རྒྱུན་གྱིས་དབང་བསྐུར་བར་བསམ་སྟེ་ཁྲུས་བྱས་

པས་སྒོ་གསུམ་གྱི་སྡིག་སྒྲིབ་སྤྱི་དང་ཁྱད་པར་གྲིབ་དང་མི་གཙང་བ་ཐམས་ཅད་བཀྲུས་ཏེ་

དག༑ ཚེ་དང་བསོད་ནམས་ཐམས་ཅད་འཕེལ་ཞིང་རྒྱས། ལུང་རྟོགས་ཀྱི་ཡོན་ཏན་ཐམས་

ཅད་རྫོགས་པར་མོས། ལུས་སེམས་དུབ་ན་བརྟས་པར་བྱེད་པའི་ཆོ་ག་ནི། འདུས་པའི་

རྒྱུད་ལས་གསུངས་པའི་ཐབས་དེས་ངལ་བསོའ།ོ། དེའི་ཚུལ་ནི། རང་གི་སྤྱི་བོར་མཐོ་གང་

ཙམ་གྱིས་དཔགས་པའི་བར་སྣང་ལ་ཝ་ཡིག་དཀར་པོ་ཡོངས་སུ་གྱུར་པ་ལས། ཟླ་བའི་

དཀྱིལ་འཁོར་དཀར་བསིལ་ཉ་གང་བ། དེའི་འོག་གི་དབུས་སུ་ཨོཾ་ཡིག་དཀར་པོ་མགོ་ཐུར་

བསྟན་འོད་ཟེར་ཁ་དོག་ལྔ་འཕྲོ་བ་ཞིག་ཡོད་པར་བསམས་ལ། དེ་དང་རླུང་འབྱུང་འཇུག་

༡ སྡེ་བསྟན། རྒྱུད་འགྲེལ། བི པྲཛྙཱ་ཤྲཱི་ཛྙཱ་ན་ཀཱིརྟི། གཤིན་རྗེའི་རྒྱུད་ཀྱི་རྒྱ་ཆེར་བཤད་པ། ལེའུ་བཅུ་བདུན་པ། ཤོག་གྲངས་༢༤༩བ༡ ལས་བྱུང་བ་ཅུང་

མི་འདྲ་སྟེ། “འཇིག་རྟེན་མགོན་པོ་སྟོང་ཉིད་ཇི་སྟེ་བཞུགས།།  དད་སྒྲོལ་འཇིག་རྟེན་བསོད་ནམས་ཀྱིས་བཞུགས་ཤིང།།” ཞེས་སོ།། 

༢ སྡེ་བསྟན། རྒྱུད་འགྲེལ། བི པྲཛྙཱ་ཤྲཱི་ཛྙཱ་ན་ཀཱིརྟི། གཤིན་རྗེའི་རྒྱུད་ཀྱི་རྒྱ་ཆེར་བཤད་པ། ལེའུ་བཅུ་བདུན་པ། ཤོག་གྲངས་༢༤༩བ༡ ལས་བྱུང་བའི་

ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། ‘ཁྱོད་ནི་སྟོང་པ་ཉིད་ལ་སེམས་པར་བྱེད།།’ ཅེས་སོ།།

གི་འོད་ཟེར་གྱིས་ཕྱོགས་བཅུ་ནས་རིགས་ལྔ་ཡབ་ཡུམ་དཔག་ཏུ་མེད་པ་སྤྱན་དྲངས་ཏེ་ཟླ་

བ་ཨོཾ་དང་བཅས་པ་ལ་ཐིམ། དེ་ལས་དེ་བཞིན་གཤེགས་པ་ལྔའི་ངོ་བོ་བདུད་རྩི་ཁ་དོག་

ལྔ་ལྡན་གྱི་རྒྱུན་བབས། རང་གི་སྤྱི་གཙུག་ནས་རྐང་མཐིལ་གྱི་བར་གང་བས་ལུས་ངག་

ཡིད་གསུམ་བདེ་བས་ཚིམ་པར་བསམས་ལ་རླུང་བུམ་ཅན་ཅུང་ཟད་རེ་འཛིན། འདི་རྒྱུན་

དུ་གོམས་པར་བྱས་ན་ལུས་སྟོབས་རྒྱས་ཤིང་ལུས་སེམས་མི་ངལ་བ་དང༌། དགེ་སྦྱོར་ལ་

སྤྲོ་ཤ གས་ཆེ་ཞིང་ཚེ་རིང་བ་ལ་སོགས་པའི་ཕན་ཡོན་མང་དུ་གསུངས་སོ།། འདི་ནི་ནམ་

ངལ་བའི་ཚེ་བྱས་པས་ཆོག་གི་མཇུག་ཁོ་ནར་མ་ངེས་ཞེས་སྔགས་རིམ་ལས་གསུངས་པ་

ལྟར་སྔགས་དང་འབྲེལ་བའི་ཉམས་ལེན་གང་ལའང་སྦྱར་ཆོག་གོ །དེ་ལྟར་ལྷ་བསྒོམ་པ་

དང་སྔགས་བཟླ་བ་སྤེལ་མར་བྱེད་པའི་བསྙེན་པ་བྱེད་དགོས་ཤིང༌། བསྙེན་པའི་སྐབས་སུ་

རྟགས་བཟང་བ་དང་བར་ཆད་འདྲ་མི་ཡོང་ངམ་སྙམ་པའི་རེ་དོགས་བྱེད་པ་ཡང་བར་ཆད་

ཀྱི་རྒྱུ་ཡིན་པས་མི་བྱ། རྣམ་པ་ཀུན་ཏུ་བླ་མ་དང་ལྷ་དང་རང་སེམས་གསུམ་ངོ་བོ་དབྱེར་

མེད་དུ་བསྒོམ་པ་ནི་གེགས་སེལ་བོགས་འདོན་གྱི་རྒྱལ་པོ་ཡིན་པར་གསུངས་པས་དེ་

ལྟར་བྱ། མདོར་ན་སྟེང་ནས་ཐོག་བབས་པ་དང་འོག་ནས་མཚོ་རྡོལ་བ་ལྟ་བུའི་རྐྱེན་བཟང་

ངན་ཅི་འདྲ་ཞིག་བྱུང་ཡང་དེའི་དབང་དུ་མི་གཏོང་བར་བསྙེན་སྒྲུབ་འདི་མཐར་ཕྱིན་པ་ཞིག་

བྱ༑ དེ་ལྟར་བྱེད་ནུས་པར་བླ་མ་དཀོན་མཆོག་རིན་པོ་ཆེ་མཁྱེན་སྙམ་པ་བྱེད་དགོས་པར་

གསུངས་ཏེ། འདི་རྣམས་ཐུན་དང་ཐུན་མཚམས་ཐམས་ཅད་དུ་ཡང་ཡང་གསལ་འདེབས་

པ་ཤིན་ཏུ་གནད་ཆེའོ།། །།

༈ གཉིས་པ་དཔལ་གསང་བ་འདུས་པ་འཕགས་ལུགས་མི་བསྐྱོད་རྡོ་རྗེ་ལྷ་སོ་གཉིས་

པའི་གྲངས་བསྙེན་ཇི་ལྟར་བྱ་བའི་རིམ་པ་ལ། རྟེན་གྱི་གང་ཟག་སྣོད་རུང་གི་ཆོས་གསུམ་

དང་ལྡན་པའི་སྒྲུབ་པ་པོས་གང་དུ་སྒྲུབ་པ་བྱ་བའི་གནས་ནི། སྒྲུབ་ཐབས་ཀུན་བཟང་ལས། 

“ལ་ལར་དྲི་མེད་ཆུ་ནི་ཕུན་ཚོགས་ཤིང༌།། ཤིང་མཆོག་མཛེས་པས་རྣམ་པར་བརྒྱན་པ་

ཡི༑༑ རི་བོའ་ིཕྱོགས་གཅིག་ཏུ་ནི་བཅོམ་ལྡན་འདས།། འཇམ་པའི་དབྱངས་ཞེས་བྱ་བ་

བསྒོམ་པར་བྱ།།”1 ཞེས་གསུངས་པ་ལྟར། དེ་ལྟ་བུའི་གནས་ཆུ་ཤིང་སོགས་ཆོས་མཐུན་

གྱི་ཡོ་བྱད་རྙེད་སླ་ཞིང༌། འགལ་རྐྱེན་དང་འདུ་འཛིའི་གཡེང་བས་དབེན་པ། རང་དབང་

འདུས་ཤིང་ཡིད་དང་མཐུན་པའི་སྒྲུབ་ཁང་དང་སྔགས་གཡོག་ཡོད་པའི་གནས་སུ་བྱའོ།། 

དེར་རྣལ་འབྱོར་གྱི་ཡོ་བྱད་འདུ་བྱ་བ་ལ། འདས་ལྷའི་འབུལ་གཏོར་དཀར་ཟླུམ་ལྷ་གྲངས་

ལྟར་སོ་གཉིས་རྟེན་གྱི་མདུན་ཕྱོགས་སུ་བཤམ། གཏོར་སྒམ་ལྟ་བུར་འཇོག་ན་འོས་འགབ་

ཀྱི་ཕྱོགས་སུ་འཇོག །རྟེན་གྱི་མདུན་ནམ་གཏོར་མའི་མདུན་ལྟ་བུར་གཏོར་མགྲོན་གྱི་འདས་

ལྷའི་མཆོད་པ་ཆུ་བཞི། ཉེར་སྤྱོད་ལྔ། ཕྱོགས་སྐྱོང་དང་སྔོན་འགྲོའ་ིམཆོད་པ་ཡང་གཞན་

གོང་ལྟར་ལ། ཞལ་ཟས་དང༌། དཀར་གཏོར་པད་འདབ་ཅན། ཏམ་བུ་ལ་རྣམས་སྣོད་གཅིག་

ཏུ་བཞག་པའི་ཉེར་སྤྱོད་ཚར་གཉིས་སམ། བསྡུ་ན་ཐུན་མོང་དུ་ཚར་གཅིག །དེའི་མདུན་དུ་

བདག་བསྐྱེད་ཀྱི་མཆོད་པ་ཆུ་གཉིས་ཉེར་སྤྱོད་ལྔ་བཅས་བཤམ། ཡང་ན་འདས་ལྷའི་འབུལ་

གཏོར་དཀར་ཟླུམ་པད་འདབ་བཞི་པ་ཅན་ཅུང་ཆེ་ཙམ་ཞིག་དང༌། དེའི་གཡས་གཡོན་དུ་

སྔོན་འགྲོ་ཕྱི་འགྲོའ་ིཕྱོགས་སྐྱོང་གི་གཏོར་མ་དབྱིབས་དང་ཁ་དོག་གོང་མཚུངས། མཐར་

ཏམ་བུ་ལ་རེ་རེ། མཆོད་གྲལ་དུ་གཏོར་མ་དང་ཏམ་བུ་ལ་མི་དགོས། རང་གི་མདུན་དུ་

བགྲང་ཕྲེང༌། ནང་མཆོད། རྡོར་དྲིལ་བཅས་བཤམ། འདིར་ཌཱ་མ་རུ་མི་དགོས། 

དུས་ནི། བཤད་རྒྱུད་རྡོར་ཕྲེང་ལས། “ཞི་བར་འདོད་པས་ཞི་བ་ཡི།། བཟླས་པའམ་

ཡང་ན་སྦྱིན་སྲེག་བྱ།། ཟླ་བ་ཡར་གྱི་ཚེས་གཅིག་ནས།། ལས་ནི་རབ་ཏུ་བརྩམ་པར་བྱ།།”2 

ཞེས་གསུངས་པ་ལྟར། སྡིག་སྒྲིབ་ཐམས་ཅད་ཞི་བར་འགྱུར་བའི་ཆེད་དང༌། ཐོ་རངས་

༡ སྡེ་བསྟན། རྒྱུད་འགྲེལ། དི སློབ་དཔོན་ཆེན་པོ་སངས་རྒྱས་ཡེ་ཤེས། སྒྲུབ་ཐབས་ཀུན་བཟང། ཤོག་གྲངས་༢༩ན༣ ལས་བྱུང་བ་ཅུང་མི་འདྲ་སྟེ། 

“ལ་ལ་དྲི་མེད་ཆུ་ནི་ཕུན་ཚོགས་ཤིང༌།། ཤིང་མཆོག་མཛེས་པས་རྣམ་པར་བརྒྱན་པ་ཡི།།  རི་བོའ་ིཕྱོགས་གཅིག་ཏུ་ནི་བཅོམ་ལྡན་འདས།། འཇམ་

དབྱངས་ཞེས་བྱ་དེ་ལྟར་རབ་བསྒྲུབ་བྱ།།” ཞེས་སོ།། 

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་དྲུག་པ། ཤོག་གྲངས་༢༧༢བ༢ ལས་བྱུང་བ་མི་འདྲ་སྟེ། “ཞི་བ་དང་ནི་རྒྱས་པ་

གཉིས༑༑ ཟླ་བ་ཡར་གྱི་ངོ་ལ་བྱ།། དབང་དང་མངོན་སྤྱོད་ཀྱི་ནི་ལས།། ཟླ་བ་མར་གྱི་ངོ་ལ་བརྩམ།།”  ཞེས་སོ།།  

གནས་གཙང་གི་ལྷ་རྣམས་གླིང་བཞིར་རྒྱུ་ཞིང་སེམས་ཅན་ལ་གཟིགས་པའི་དུས་ཡིན་ལ། 

འདུས་པའི་དཀྱིལ་འཁོར་འོག་མིན་ནས་སྤྱན་འདྲེན་དགོས་པའི་རྟེན་འབྲེལ་གྱིས་ཟླ་བ་

བཅུ་གཉིས་པའི་གནམ་སྟོང་གི་ཉིན་ལྟ་བུར་མཚམས་ཐོ་བསྐྱེད་ཆོག་སོགས་བྱས་ཏེ་རྡོར་

སེམས་བསྒོམ་བཟླས་དང༌། བླ་མའི་རྣལ་འབྱོར་གསོལ་འདེབས་དང་བཅས་པ་གནད་སྨིན་

བྱ༑ ཕྱི་ཉིན་ཆོ་འཕྲུལ་ཟླ་བའི་ཚེས་གཅིག་གི་ཐོ་རངས་སམ་དེ་མིན་ཟླ་བ་གང་ཡང་རུང་བའི་

ཚེས་གཅིག་དང་བཅོ་ལྔ་སོགས་ཀྱི་ཐོ་རངས་ནས་ཆོ་གའི་འགོ་རྩོམ་པ་ཡིན་ནོ།། ཁ་བལྟ་

ཕྱོགས་ནི་བཤད་རྒྱུད་རྡོར་ཕྲེང་ལས། “བྱང་དུ་ཁ་བལྟས་རྒྱས་པའི་ལས།། དེ་བཞིན་ཞི་བ་

ཤར་དུ་བལྟ།། དྲག་པོའ་ིལས་ལ་ལྷོ་ཡི་ཕྱོགས།། དབང་གི་ལས་ལ་ནུབ་ཏུ་བལྟ།།”1 ཞེས་

སྤྱིར་ལས་སོ་སོར་ཁ་བལྟ་ཕྱོགས་དེ་ལྟར་བཤད་ལ། བསྙེན་སྒྲུབ་ཐུན་མོང་བའི་སྐབས་སུ་

གསང་འདུས་ལ་ཁ་ཤར་དུ་ཕྱོགས་ནས་སྒྲུབ་པར་དཔལ་ལྡན་ཟླ་བས་གསུངས་སོ།། 

དེ་ཡང་ཉི་ཟླ་སྐར་མ་རྣམས་ཤར་ནས་འཆར་བ་བཞིན་དུ་རང་རྒྱུད་ལ་ལུང་རྟོགས་

ཀྱི་ཡོན་ཏན་འཆར་བའི་རྟེན་འབྲེལ་ཡོད་པར་གསུངས་པས། བདག་ཅག་གི་སྟོན་པས་རྡོ་

རྗེ་གདན་དུ་བདུད་བཏུལ་བ་དང༌། སངས་རྒྱས་པའི་མཛད་པའི་ཚེ་ཞལ་ཤར་དུ་ཕྱོགས་

ནས་བཞུགས་པ་ལྟར་དེ་བཞིན་གཤེགས་པ་མི་འཁྲུགས་པའམ་མི་བསྐྱོད་པས་མཆོག་གི་

སྤྲུལ་སྐུའི་མཛད་པ་སྟོན་པའི་གནས་ཤར་ཕྱོགས་མངོན་པར་དགའ་བའི་ཞིང་ཁམས་སུ་

ཁ་ཕྱོགས་པའམ་ཕྱོགས་པར་མོས་ནས་བདེ་བའི་སྟན་ལ་སེམས་དཔའི་དཀྱིལ་ཀྲུང་གིས་

འཁོད་དེ། བདུད་རྩི་མྱང་བ་དང༌། འགྱུར་སྔགས། ཕྲེང་སྔགས། ངག་བྱིན་རླབས་སོགས་

གོང་དུ་བཤད་པ་ལྟར་བྱ། བསམ་པ་ནི་རྩ་རྒྱུད་ལས། “བྱམས་པའི་སེམས་ཀྱིས་ཞི་བ་ལ།། 

དགའ་བའི་སེམས་ཀྱིས་རྒྱས་པ་ལ།། ཆགས་པའི་སེམས་ཀྱིས་དབང་དག་ལ།། ‘ཁྲོ་བའི་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་དྲུག་པ། ཤོག་གྲངས་༢༧༢བ༢ ལས་བྱུང་བ་མི་འདྲ་སྟེ། “བྱང་དུ་ཁ་བལྟས་ཞི་བ་ལ།། 

དེ་བཞིན་རྒྱས་པ་ཤར་དུ་བལྟ།། དྲག་པོའ་ིལས་ལ་ལྷོ་ཕྱོགས་སུ།། དབང་གི་ལས་ལ་ནུབ་ཏུ་བལྟ།།” ཞེས་སོ།། 

སེམས་ཀྱིས་གསོད་པ་ལའོ།།”1 ཞེས་ལས་སོ་སོའ་ིབསམ་པ་དེ་ལྟར་བཤད་ཅིང་བསྙེན་

སྒྲུབ་ཐུན་མོང་བ་ལ་སྒྲུབ་ཐབས་ཀུན་བཟང་ལས། “དལ་འབྱོར་འདི་ནི་ཤིན་ཏུ་གཡོ་བ་དང༌།། 

‘འཇིག་རྟེན་སྐྱེ་བོ་དམ་པ་འཕྲད་རྙེད་དཀའ།།’ དེ་བས་ཤེས་རབ་ཐབས་ལ་གཞོལ་བ་ཡི།། 

ཡིད་ལ་བྱེད་པའི་མཆོག་དེ་བསྒྲུབ་པར་བྱ།།”2 ཞེས་གསུངས་པ་ལྟར། དལ་འབྱོར་ཤིན་ཏུ་

རྙེད་དཀའ་ཞིང༌། འཇིག་སླ་བ་དང༌། སྐྱེས་བུ་དམ་པ་དགེ་བའི་བཤེས་གཉེན་དང་འཕྲད་པ་

དང༌༑ དེའི་གདམས་ངག་ཐོབ་ནས་རྣམ་པར་དག་པའི་ལམ་སྒྲུབ་པ་ཤིན་ཏུ་རྙེད་དཀའ་ཞིང༌། 

ལྷག་པར་དུ་རྒྱུད་ཕྱི་མ་ལས། “ཨེ་མ་ཧོ་ཤིན་ཏུ་རྙེད་དཀའ་བ།། བྱང་ཆུབ་སྒྲུབ་པའི་ཐབས་

འདི་ཡིན།། རྒྱུད་ཀྱི་ཕྱི་མའི་ཕྱི་མར་གྱུར།། གསང་བ་འདུས་པ་ཞེས་བྱའི་རྒྱུད།།”3 ཅེས་

འདི་ཉིད་ཤིན་ཏུ་རྙེད་པར་དཀའ་བ་དང༌། རྙེད་ན་དོན་ཆེ་བ་དང༌། རྒྱུད་ཐམས་ཅད་ཀྱི་རྒྱལ་

པོ་ཡིན་པའི་དོན་གྱིས། རྒྱུད་དོན་བསྐྱེད་རྫོགས་ལ་ཐུན་བཞིའི་རྣལ་འབྱོར་བྱེད་པ་རྣམས་

ལྟ་སྨོས་ཀྱང་ཅི་དགོས། ཉན་པ་དང༌། འདྲི་བ་དང༌། འདོན་པ་དང༌། མཆོད་པ་བྱེད་པ་དང༌། 

རྒྱུད་འདིའི་ལམ་སྒོམ་པའི་སྒྲུབ་པ་པོ་དེ་དང༌། དེ་གང་གིས་མཐོང་བའམ། ཐོས་པའམ་དྲན་

ཅིང་རེག་པ་དང༌། དད་ཅིང་རྒྱུད་ཀྱི་ཕྱོགས་གཅིག་ཙམ་ཞིག་འཛིན་པ་ཡན་ཆད་ཀྱང་རྡོ་རྗེ་

འཆང་དང་འདྲ་བར་བལྟས་ནས་ཕྱག་བྱ་བའི་ཡུལ་དུ་འགྱུར་བར་གསུངས་པ་སོགས་ཀྱི་ཆེ་

བ་དང་ཁྱད་ཆོས་བསམ་གྱིས་མི་ཁྱབ་པ་དང་ལྡན་པ་དཔལ་ལྡན་འདུས་པའི་ལམ་འདི་ཤིན་

ཏུ་རྙེད་དཀའ་ཞིང༌། དོན་ཆེ་བའི་ཚུལ་ལ་ངེས་པ་དྲངས་ནས། འདི་ལྟ་བུའི་བསྙེན་སྒྲུབ་བྱེད་

རྒྱུ་བྱུང་བ་ཤིན་ཏུ་སྐལ་བ་བཟང་ངོ་སྙམ་པའི་ཡིད་དགའ་སྤྲོ་དུང་དུང་བ་དང་བཅས། དེས་ན་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་རེ་དྲུག་པ། ཤོག་གྲངས་༢༧༢བ༤ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་

སྟེ༑ ‘ཁྲོ་བའི་སེམས་ཀྱིས་གསོད་པའོ།།’ ཞེས་སོ།། 

༢ སྡེ་བསྟན། རྒྱུད་འགྲེལ། དི སློབ་དཔོན་ཆེན་པོ་སངས་རྒྱས་ཡེ་ཤེས། སྒྲུབ་ཐབས་ཀུན་བཟང། ཤོག་གྲངས་༢༩ན༡ ལས་བྱུང་བའི་ནང་ནས་ཚིག་

རྐང་གཉིས་པ་ཅུང་མི་འདྲ་སྟེ། ‘འཇིག་རྟེན་སྐྱེ་བོ་དམ་པ་ཕྲད་རྙེད་དཀའ།།’ ཞེས་སོ།། 

༣ སྡེ་བཀའ། རྒྱུད་འབུམ། ཅ འདུས་པའི་རྒྱུད་ཕྱི་མ། ལེའུ་བཅོ་བརྒྱད་པ། ཤོག་གྲངས་༡༤༨བ༣ ལས་བྱུང་བ་ཅུང་མི་འདྲ་སྟེ། “ཨེ་མའོ་ཤིན་ཏུ་རྙེད་

དགའ་བ།། བྱང་ཆུབ་སྒྲུབ་པའི་ཐབས་འདི་ཡིན།། རྒྱུད་ཀྱི་མཆོག་གི་མཆོག་གྱུར་པ།། གསང་བ་འདུས་པ་ཞེས་བྱའི་རྒྱུད།།” ཞེས་སོ།། 

ད་རེས་ཆོས་སྒྲུབ་པའི་ཕྱི་ནང་གི་མཐུན་རྐྱེན་ཐམས་ཅད་འཛོམས་པའི་སྐབས་འདིར་ངས་

ཚེ་འདིའི་བདེ་སྐྱིད་སྙན་གསུམ་དང༌། ཕྱི་མ་མངོན་མཐོ་ལྷ་དང་མིའི་བདེ་བ་ཙམ་དང༌། རང་

གཅིག་པུ་འཁོར་བའི་སྡུག་བསྔལ་ཉེ་བར་ཞི་བའི་ཉེར་ཞི་ཙམ་དོན་དུ་གཉེར་བ་མ་ཡིན་པར་

ནམ་མཁའི་མཐའ་དང་མཉམ་པའི་མ་རྒན་སེམས་ཅན་ཐམས་ཅད་ཀྱི་དོན་དུ་ཟུང་འཇུག་

རྒྱལ་བ་རྡོ་རྗེ་འཆང་གི་གོ་འཕང་རིན་པོ་ཆེ་སྙིགས་དུས་ཀྱི་ཚེ་འདི་ཉིད་ལ་མངོན་དུ་བྱེད་

ཐུབ་པ་ཞིག་ཅི་ནས་ཀྱང་བྱའོ།། དེའི་ཆེད་དུ་དེའི་སྒྲུབ་པ་ལ་འཇུག་པར་བྱའོ་སྙམ་དུ་བྱམས་

པ་དང་སྙིང་རྗེའི་རྩ་བ་ཅན་གྱི་བྱང་ཆུབ་ཀྱི་སེམས་གསལ་ཅི་ཐེབས་བྱས་ཏེ། དགེ་སེམས་

ཁྱད་པར་ཅན་དེས་ཟིན་པའི་སྒོ་ནས་བླ་མའི་རྣལ་འབྱོར་གསོལ་འདེབས་དང་བཅས་པ་

གོང་བཞིན་བྱ། དེ་ནས་བླ་བརྒྱུད་གསོལ་འདེབས་དང༌། སྐད་ཅིག་དཀྲོང་བསྐྱེད། རྡོར་དྲིལ་

དང་ནང་མཆོད་བྱིན་རླབས། ཕྱོགས་སྐྱོང་ལ་གཏོར་མ་ཕུལ་ཏེ་འཕྲིན་ལས་བཅོལ། བདག་

བསྐྱེད་ཀྱི་མཆོད་པ་བྱིན་གྱིས་བརླབ། རྡོར་སེམས་བསྒོམ་བཟླས་དང༌། ཚོགས་ཞིང་མཆོད། 

ཐུན་མོང་མ་ཡིན་པ་ཁྲོ་བཅུའི་བསྲུང་འཁོར། ཕུར་གདབ། ཐུན་མོང་བ་རྭ་གུར། གནས་

གསུམ་དུ་ཡི་གེ་གསུམ་བཀོད་དེ་གོ་ཆའི་བསྲུང་བ་བྱ། འདོད་ན་ཁྲོ་བཅུའི་སྔགས་བགྲང༌། 

ཡེ་ཤེས་ཀྱི་ས་བསྒོམ། འབྱུང་བ་རིམ་བརྩེགས་གཞལ་ཡས་ཁང་གདན་བཅས་དང༌། དེར་

ལྷག་མོས་ཀྱི་ལྷ་བསྐྱེད། ལྷག་མོས་ཀྱི་མཛད་པ་དང༌། ལྷག་མོས་ལུས་ལ་བཀོད། རགས་

པ་ཉེར་ལྔའི་ཐིམ་རིམ་དང་སྦྱར་ཏེ་ལྷག་མོས་ལུས་ལ་བསྡུས་ནས་འཆི་བ་ཆོས་སྐུའི་ལམ་

འཁྱེར༑ མངོན་བྱང་ལྔ་ལས་དང་པོའ་ིམགོན་པོ་བསྐྱེད་པ་བར་དོ་ལོངས་སྐུའི་ལམ་འཁྱེར། 

མི་བསྐྱོད་པ་ཐམས་ཅད་གཞལ་ཡས་ཁང་གི་ནང་དུ་འདྲེས་པ་ལ་དང་པོའ་ིམགོན་པོ་ཞུགས་

ཏེ་སྤྲུལ་སྐུ་རྡོ་རྗེ་འཆང་བསྐྱེད་པ་སྐྱེ་བ་སྤྲུལ་སྐུའི་ལམ་འཁྱེར། ལུས་རྟེན་གཞལ་ཡས་ཁང་

དང༌༑ ཕུང་སོགས་བརྟེན་པ་ལྷར་བསྒོམ། སྐུ་གསུང་ཐུགས་སོ་སོ་དང་ཐུན་མོང་དུ་བྱིན་

གྱིས་བརླབ། སེམས་དཔའ་སུམ་བརྩེགས་བྱེད། རིགས་བདག་ཡབ་ཡུམ་གྱི་བྱང་ཆུབ་ཀྱི་

སེམས་ཀྱིས་དབང་བསྐུར། ལུས་ངག་ཡིད་གསུམ་རྒྱས་པར་བྱེད་པའི་རྣལ་འབྱོར་གྱིས་

ཡིག་བརྒྱ་བཟླ། རིག་མ་ཆོ་ག་སུམ་བསྐྱེད་ཀྱི་ལུས་ལ་ལྷ་བཀོད། མཁའ་གསང་བྱིན་གྱིས་

བརླབ༑ རྗེས་ཆགས་དང་མཆོད་པའི་ང་རྒྱལ་བཟུང༌། ཐིག་ལེ་ཡིད་ཀྱིས་ཡུམ་གྱི་པདྨར་

ཕབ་སྟེ་ཡུམ་གྱི་ཐུགས་ཀར་དཀྱིལ་འཁོར་རྒྱལ་མཆོག་གི་ལྷ་བསྐྱེད། མཛད་པ་མཛད་དེ་

རང་གནས་སུ་བཀོད། གནས་སྐབས་བཞི་ལས་དང་པོ་གསུམ་བསྐྱེད་རིམ་རགས་པའི་

སྐབས་དང༌། ཐ་མར་ཕྲ་མོ་ལ་ཆིག་དྲིལ་བྱ། དེ་ཡང་དཀྱིལ་འཁོར་རྒྱལ་མཆོག་གི་མཇུག་

ཏུ་ཁྲིད་རྒྱུན་ལས་ཇི་ལྟར་འབྱུང་བ་ལྟར་རྟེན་དང་བརྟེན་པའི་དཀྱིལ་འཁོར་གསལ་བཏབ་

སྟེ༑ དཔལ་གསང་བ་འདུས་པའི་རྟེན་དང་བརྟེན་པའི་དཀྱིལ་འཁོར་དེ་དང་དེ་ཉིད་དངོས་

དེ་ངའོ་སྙམ་དུ་ང་རྒྱལ་ཤ གས་ཅན་བསྐྱེད་ལ་རང་བཞིན་མེད་པར་ངེས་པའི་ངེས་ཤེས་ཀྱི་

འཛིན་སྟངས་དང་བཅས་བསྙེན་པའི་གཙོ་བོ་རགས་པ་དྲན་པ་གཅིག་པའི་རྣལ་འབྱོར་ཅི་

ནུས་སུ་བསྒོམ་དགོས་ཤིང༌། སྤྲོ་ན་ཕྲ་བ་རྟོག་པའི་རྣལ་འབྱོར་ཡང་ཅུང་ཟད་རེ་བསྒོམ། དེ་

ལྟར་བསྙེན་སྒྲུབ་ཡན་ལག་བཞི་རྫོགས་པར་ཚང་ཞིང་ཏིང་ངེ་འཛིན་གསུམ་གྱི་ཆིངས་དང་

ལྡན་པའི་ཆོ་ག་རྒྱས་པའི་ཚེ་བཟླས་པ་བྱ་བ་ལ། ཐོག་མར་ཕྲེང་བ་བྱིན་རླབས་ནི། བུམ་

པའི་ཆུ་གཏོར་ཏེ། ཨོཾ་ཨཱཿབིགྷྣཱནྟ་ཀྲྀཏ་ཧཱུཾ། ཨོཾ་ཤཱུ་ནྱ་ཏཱ། ཞེས་པ་ནས་ཧཾ། སྟོང་པ་ཉིད་དུ་

གྱུར༑ སྟོང་པའི་ངང་ལས་ཕྲེང་རྡོག་རྣམས་རེ་རེ་ནས་པད་ཟླའི་སྟེང་དུ་ཨཱཿདམར་པོ་ཡོངས་

སུ་གྱུར་པ་ལས་འོད་དཔག་མེད་དམར་པོ་མི་བསྐྱོད་པའི་དབུ་རྒྱན་ཅན། དམར་ནག་དཀར་

བའི་ཞལ་གསུམ་ཕྱག་དྲུག་གི་གཡོན་གྱི་དང་པོས་དྲིལ་བུ་དང་བཅས་པའི་པདྨ་དམར་པོའ་ི

རྩ་བ་དཀུར་བརྟེན་ནས་འཛིན་ཅིང༌། གཡས་ཀྱི་དང་པོས་ཐུགས་ཀར་པདྨ་ཁ་འབྱེད་པར་

མཛད་པ། ལྷག་མ་གཡས་རྡོ་རྗེ་འཁོར་ལོ། གཡོན་རིན་ཆེན་རལ་གྲི་འཛིན་པར་གྱུར་པའི་

སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པ། དེ་ལས་འོད་ཟེར་འཕྲོས། རང་

འདྲའི་ཡེ་ཤེས་པ་སྤྱན་དྲངས། གཉིས་སུ་མེད་པར་གྱུར། བུམ་ཆུ་གཏོར་ཏེ། ཨོཾ་ཨཱ་རོ་ལིཀ་

ཨརྒྷཾ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱའི་བར་དང༌། ཨོཾ་ཨཱ་རོ་ལིཀ་ཨོཾ་ཨཱཿཧཱུཾ་གིས་མཆོད་ནས། རྡོ་

རྗེ་དཔག་མེད་རྒྱལ་པོ་ཆེ།། མི་རྟོག་ནམ་མཁའ་རྡོ་རྗེ་འཛིན།། འདོད་ཆགས་ཕ་རོལ་ཕྱིན་

པ་བརྙེས།། རྡོ་རྗེ་གསུང་ལ་ཕྱག་འཚལ་ལོ།། ཞེས་བསྟོད། ཨོཾ་ཨཱཿཨཱ་རོ་ལིཀ་ཨཱཿཧཱུཾ། ཕྲེང་

བ་གསར་པ་ལ་བརྒྱ་རྩ་བརྒྱད་དང༌། རྒྱུན་པར་མང་ཉུང་སྐབས་དང་སྦྱར་ནས་བཟླས་ཏེ། 

གསུང་རྡོ་རྗེ་ཡོངས་སུ་གྱུར་པ་ལས་ཕྲེང་བའི་རྣམ་པར་གྱུར་པར་བསམ། 

བཟླས་པའི་དམིགས་པ་ནི། བཟླས་བྱའི་སྔགས་ཀྱིས་བསྐོར་བའི་ཞེས་སོགས་ལྟར་

ཡིན་པས་འདི་ལ་ནང་བསྐྱེད་རིམ་པའི་རྡོར་བཟླས་སམ་ཡིད་བཟླས་དང༌། ཕྱི་ངག་བཟླས་

གཉིས་ལས་དང་པོ་ནི། སྔགས་ངག་ནས་མི་བརྗོད་པར་ཡིད་ཀྱིས་བཟླ་བ་ཡིན་པས། དེའི་

ཚེ་ཐུགས་ཀའི་ས་བོན་ལས་རླུང་ཧཱུཾ་གི་གདངས་ཀྱིས་ཕྱིར་འཕྲོ་བ་དང་ལྷ་སོ་གཉིས་ཀྱི་

དཀྱིལ་འཁོར་སྤྲོས། འགྲོ་བའི་དོན་བྱས། ཨོཾ་གྱི་གདངས་ཀྱིས་ལྷའི་ཚོགས་དང་ལྷན་ཅིག་

ནང་དུ་ཞུགས་ནས་ཐུགས་ཀའི་ས་བོན་ལ་ཐིམ། ཨཱཿའི་གདངས་ཀྱིས་གནས་པར་བསམ་

ལ་རླུང་ནང་དུ་བཟུང་སྟེ་ཅུང་ཟད་རེ་འཇོག །གཉིས་པ་ངག་བཟླས་ཇི་ལྟར་བྱ་བ་ནི། འབྲུ་

གསུམ་གྱི་ཡིད་བཟླས་འཚམས་པ་རེ་གྲུབ་ནས། གཙོ་བོའ་ིསྔགས་བཟླ་བ་ན། རང་སྤྲུལ་

སྐུ་རྡོ་རྗེ་འཆང་དུ་གསལ་བའི་ཐུགས་ཀར་ལུས་དཀྱིལ་གྱི་མི་བསྐྱོད་པ། དེའི་ཐུགས་ཀར་

སྣ་ཚོགས་པད་ཟླའི་གདན་ལ་ཡེ་ཤེས་སེམས་དཔའ་སྐུ་མདོག་དམར་པོ་ཡབ་ཡུམ། ཡབ་

ཀྱི་ཐུགས་ཀར་ཟླ་གདན་ལ་རྡོ་རྗེ་སྔོན་པོ་རྩེ་ལྔ་པ་གྱེན་འགྲེང་གི་ལྟེ་བར་ཉི་གདན་ལ་ཏིང་

ངེ་འཛིན་སེམས་དཔའ་ཧཱུཾ་ཡིག་སྔོན་པོ་འོད་ཟེར་ཚད་མེད་པར་འཕྲོ་བ། དེ་དང་ཡུམ་གྱི་

སྙིང་གའི་མི་བསྐྱོད་པའི་ཐུགས་ཀར་ས་བོན་གྱི་མཐར་ཉེ་སྙིང་བཛྲ་དྷྲྀཀ་ཚར་གཉིས། དེའི་

མཐར་སྙིང་པོ་ཨོཾ་ཨཱཿབཛྲ་དྷྲཀྀ་ཧཱུཾ་ཧཱུཾ་དང༌། དེའི་མཐར་དེ་ཉིད་བསྡུས་པ་ལས་གསུངས་པའི་

མི་བསྐྱོད་པའི་རྩ་སྔགས་ན་མོ་རཏྣ་ཏྲ་ཡ་ཡ་ཞེས་པ་རྒྱུད་སྡེ་འོག་མའི་ཁྱད་ཆོས་ཡིན་པས་

དོར༑ ཨོཾ་ཀཾ་ཀ་ནི་མན་ཆད་བཀོད་པ་འདུས་པའི་རྩ་སྔགས་སོ།། འདི་ཡང་ཁྲི་ཕྲག་གཅིག་



གསང་བདེ་འཇིགས་གསུམ་གྱི་བསྙེན་ཡིག84

བཟླས་ན་ལེགས་ཞེས་ཁྲིད་ཀྱི་སྐབས་གསུང་ངོ༌།། སྔགས་ཕྲེང་འགོད་པའི་གནས་གཙོ་བོ་

ཡབ་ཡུམ་དང་ཁྲོ་བོ་བཅུའི་ཐུགས་ཀར་ཉི་གདན། གཞན་རྣམས་ལ་ཟླ་གདན་བྱེད་པ་ཡིན་

པས༑ རེག་བྱ་རྡོ་རྗེ་མའི་སྔགས་བཟླ་བའི་ཚེ་གཙོ་བོའ་ིཡུམ་དང༌། ཡབ་ཡུམ་གྱི་ལུས་ལ་

བཀོད་པའི་རེག་བྱ་རྡོ་རྗེ་མ་གཉིས་ཏེ་གསུམ་གྱི་ཐུགས་ཀར་ཉི་གདན་ལ་ས་བོན་ཁཾ་གི་

མཐར་ཉེ་སྙིང་དང་སྙིང་པོ། རྣམ་སྣང་གི་ཚེ་ཕྱི་དཀྱིལ་གྱི་རྣམ་སྣང་དང༌། ཡབ་ཡུམ་གྱི་ལུས་

ལ་བཀོད་པའི་རྣམ་སྣང་སྟེ་གསུམ་གྱི་ཐུགས་ཀར་ཟླ་གདན་ལ་ས་བོན་ཨོཾ་གྱི་མཐར་ཉེ་སྙིང་

དང་སྙིང་པོས་བསྐོར་བ་ལ་དམིགས་དགོས་ཤིང༌། གཤེགས་པ་གཞན་གསུམ་དང༌། ཡུམ་

བཞི་ལ་དེས་རིགས་འགྲེ། དེ་བཞིན་དུ་ཕྱི་དཀྱིལ་གྱི་གཟུགས་རྡོ་རྗེ་མ་དང༌། ཡབ་ཡུམ་གྱི་

སྤྱན་འབྲས་ཀྱི་གཟུགས་རྡོ་རྗེ་མ་བཅས་ལྔའི་ཐུགས་ཀར་ས་བོན་ལ་དེའི་སྔགས། སྒྲ་རྡོ་རྗེ་

མའི་ཚེ་ཡང་ལྷ་ལྔ། དྲི་རྡོ་རྗེ་མ་དང་རོ་རྡོ་རྗེ་མའི་ཚེ་ལྷ་གསུམ་རེ། བྱམས་འཇམ་དབྱངས་

གཉིས་ཀྱི་ཚེ་ལྷ་གཉིས་རེ། ས་སྙིང་དང་ཕྱག་རྡོར་གྱི་ཚེ་ལྷ་ལྔ་རེ། ནམ་སྙིང་འཇིག་རྟེན་

དབང་ཕྱུག་སྒྲིབ་སེལ་གསུམ་གྱི་ཚེ་ལྷ་གསུམ་རེ། ཀུན་བཟང་གི་ཚེ་ཕྱི་དཀྱིལ་གྱི་ཀུན་

བཟང་དང༌། ལུས་དཀྱིལ་གྱི་ཀུན་བཟང་སུམ་བརྒྱ་དྲུག་ཅུའམ། ཡང་ན་ཚིགས་ཆེན་བརྒྱད་

ལ་བཀོད་པའི་ཀུན་བཟང་བཅས་དགུ་ལ་དམིགས་ཤིང༌། དེ་ཡང་མ་ནུས་ན་སྙིང་གའི་ཐད་

ཀྱི་ཚིགས་ཆེན་དེ་གཙོ་བོ་ཡིན་པས་དེ་ལ་བཀོད་པའི་ཀུན་བཟང་སྟེ་ལྷ་གཉིས། གནོད་

མཛེས་མ་གཏོགས་པའི་ཁྲོ་བོ་རྣམས་ཀྱི་ཚེ་ཕྱི་དཀྱིལ་དང་ལུས་དཀྱིལ་གྱི་ཁྲོ་བོ་གཉིས་

རེ་དང༌། ཡུམ་གྱི་ལུས་ལ་བཀོད་པའི་ཁྲོ་མོ་རེ་བཅས་ལྷ་གསུམ་རེ། གནོད་མཛེས་ཀྱི་ཚེ་

ཁྲོ་བོ་གསུམ་དང་ཁྲོ་མོ་གཉིས་ཏེ་ལྔ་ལ་དམིགས་ནས་བཟླ་དགོས་ལ། དེ་དག་སོ་སོའ་ི

ཐུགས་ཀར་ཟླ་ཉི་ཅི་རིགས་པའི་གདན་ལ་སོ་སོའ་ིས་བོན་གྱི་མཐར་ཉེ་སྙིང་དང་སྙིང་པོས་

བསྐོར་བ་དང༌། ཁྱད་པར་ཡུམ་བཞི་དང་ཁྲོ་བོ་བཅུའི་ཕྲེང་སྔགས་བཟླ་བར་འདོད་ན་སོ་

སོའ་ིསྔགས་ཕྲེང་གི་མཐར་བཀོད་ནས་བཟླ་བའམ། ཡང་ན་ཞི་བའི་ཕྲེང་སྔགས་རྣམས་ལ་

ཁྱོགས་ཀྱི་བཟླས་པ་དང༌། ཁྲོ་བོའ་ིཕྲེང་སྔགས་ལ་ཁྲོས་པའི་བཟླས་པ་དང་ཁྲོ་བོའ་ིབཟླས་

པ་ཅི་རིགས་བྱས་ཀྱང་རུང་ངོ༌།། ལྷ་རིགས་འདྲ་མང་པོ་ལ་དམིགས་དགོས་པར་བཤད་པ་

དེ་དག་དམིགས་པ་གསལ་ན་ཅིག་ཅར་དུ་དམིགས་པ་དང༌། མི་གསལ་ན་རེས་མོས་སུ་

དམིགས་ནས་མ་ཆད་པར་བཟླ་ལ། ས་བོན་སྔགས་ཕྲེང་ཐམས་ཅད་གྱེན་འགྲེང་ལྷའི་རང་

མདོག་ཅན་ལ་འོད་ཟེར་འབར་བར་བསམ། ལྷ་རྣམས་ཀྱི་ཉེ་སྙིང་གི་སྔགས་ཕྲེང་བཀོད་

ནས་བཟླ་བ་འདི་ལྷན་ཐབས་ཀྱི་དཀྱུས་སུ་མི་འབྱུང་ཡང༌། རྣལ་འབྱོར་དག་རིམ་དང༌། 

དེའི་རྣམ་བཤད་དངོས་གྲུབ་རྒྱ་མཚོ་གཉིས་ཀ་མཐུན་པར། ཐུགས་ཀའི་ས་བོན་ལ་སྙིང་

པོ་དང་ཉེ་སྙིང་གིས་བསྐོར་བར་བསམ་ལ། ཞེས་འབྱུང་ཞིང་སྔགས་ཕྲེང་བཀོད་པ་བཟླ་

བའི་དོན་དུ་ཡིན་པས་བསྙེན་པའི་སྐབས་འདིར་ཅི་ནུས་རེ་ངེས་པར་བཟླ། དེ་ལྟར་སྔགས་

ཕྲེང་བཀོད་དེ་གོང་དུ་བཀོད་པའི་བཟླས་དམིགས་ལྔ་པོ་ཅི་རིགས་དང་འབྲེལ་བར་བཟླས་

ཆོག་ཀྱང༌། དེའི་ནང་ནས་དམ་ཚིག་གི་བཟླས་པ་འདི་གལ་ཆེ་ཞིང༌། དེ་ཡང་གོང་བུའི་

བཟླས་དམིགས་དང་འབྲེལ་བར་བྱས་ན་ལེགས་པས་དེའི་ཚུལ་ནི། ཐོག་མར་རང་སེམས་

ས་བོན་ཧཱུཾ་ཡིག་དང་དབྱེར་མེད་དུ་བྱས་ནས་དེས་མཐའ་སྐོར་གྱི་སྔགས་ཕྲེང་མར་མེའི་

ཕྲེང་བ་བཞིན་དུ་འོད་ཀྱི་གོང་བུ་འོད་ཟེར་འབར་བའི་རྣམ་པ་ཅན་དུ་ཡོད་པ་ཀློག་པའི་ཚུལ་

གྱིས་ཡིད་ལ་འཆར་དུ་བཅུག་སྟེ་ཅུང་ཟད་བཟླས། དེ་ལ་སེམས་བརྟན་པ་ན་ཧཱུཾ་གི་འོད་ཟེར་

གྱིས་སྔགས་འཁོར་གསལ་བར་བྱས། སྔགས་ཕྲེང་ལས་འོད་ཟེར་འཕྲོས། ཡེ་ཤེས་སེམས་

དཔའི་སྐུ་གང༌། འོད་ཟེར་ཕྱིར་འཕྲོས། དམ་ཚིག་སེམས་དཔའི་སྐུ་གང༌། མུན་ཁུང་དུ་སྒྲོན་

མེ་སྦར་བ་ལྟར་འོད་ཀྱི་གོང་བུར་གྱུར་པའི་བ་སྤུའི་བུ་ག་ནས་འོད་ཟེར་ཕྱིར་འཕྲོས། གཞལ་

ཡས་ཁང་འཁོར་གྱི་ལྷ་དང་བཅས་པ་གསལ་བར་བྱས། ཕྱིའི་འོད་ཕྲེང་དང་འདྲེས་པ་ཡང་

ཚུར་བསྡུས། དེ་ལྟར་འོད་ཟེར་གྱི་སྤྲོ་བསྡུ་གོམས་ནས་རྩེ་མོ་ལས། འོད་ཟེར་དཔག་ཏུ་མེད་

པ་གཅིག་ལས་གཉིས། གཉིས་ལས་བཞི། བཞི་ལས་བརྒྱད་འཕྲོས་ཀྱི་ཚུལ་གྱིས་ཕྱོགས་

བཅུའི་ཞིང་ཁམས་ཐམས་ཅད་ཁྱབ། འོད་ཟེར་གྱི་སྣེ་ལ་སྤྲུལ་པ་རབ་འབྱམས་ཀྱིས་ཕྱོགས་

བཅུའི་རྒྱལ་བ་སྲས་བཅས་ལ་སྒོ་གསུམ་གྱིས་ཕྱག་འཚལ་བ་དང༌། ཉེར་སྤྱོད། ཕྱི་ནང་གི་

འདོད་ཡོན་སོགས་མཆོད་རྫས་རེ་རེའང་ནམ་མཁའི་ཁྱོན་གང་བ་ཕུལ་ཏེ། དེ་རེ་རེའི་སྟེང་

ནས་ཀྱང་སྡིག་པ་བཤགས་པ་དང༌། དགེ་བ་ལ་ཡི་རང༌། ཆོས་འཁོར་བསྐོར་བར་བསྐུལ་

བ༑ མྱ་ངན་ལས་མི་འདའ་བར་གསོལ་བ་འདེབས་པ། བསྔོ་བའི་ཡན་ལག་རྣམས་བསྒྲུབ། 

ཡན་ལག་རེ་རེའི་ནང་མགོ་བཤེས་གཉེན་བསྟེན་ཚུལ་ནས་མཇུག་མི་སློབ་པའི་ཟུང་འཇུག་

གི་བར་གྱི་ལམ་ལ་བཤར་སྒོམ་བྱེད་ཅིང༌། ཕྱོགས་བཅུའི་རྒྱལ་བ་སྲས་བཅས་ཀྱི་སྐུ་གསུང་

ཐུགས་ཀྱི་བྱིན་རླབས་ཐམས་ཅད་ཨོཾ་ཨཱཿཧཱུཾ་དང༌། བདུད་རྩི་དང་འོད་ཟེར་དཀར་དམར་

མཐིང་གསུམ་གྱི་རྣམ་པར་སྤྱན་དྲངས་ཏེ་རང་ལ་ཐིམ་པས་ལམ་ཡོངས་རྫོགས་ཀྱི་རྟོགས་

པ་རྒྱུད་ལ་སྐྱེ་བར་བྱིན་གྱིས་བརླབས་པར་བསམ། ཡང་འོད་ཟེར་གྱི་སྣེ་ལ་དཀྱིལ་འཁོར་

ཡོངས་རྫོགས་སམ། ལྷ་ཞལ་གཅིག་ཕྱག་གཉིས་སམ། ལྷ་སོ་སོའ་ིས་བོན་དང༌། ཕྱག་

མཚན༑ ལམ་སྟོན་པའི་བླ་མ། ལམ་སྒྲུབ་པའི་གྲོགས། ལམ་གྱི་མཐུན་རྐྱེན་སོགས་གང་

འདུལ་གྱི་བཀོད་པ་སྤྲོས་ཏེ། འགྲོ་རྣམས་ཞི་བའི་ལས་དང་ནི།། ཞེས་སོགས་ལྟར་འཕྲིན་

ལས་ཉེར་བདུན་གྱིས་ངན་སོང་བ་བདེ་འགྲོ་ལ་བཀོད། ཆོས་བསྟན་ནས་ཉོན་མོངས་པ་རེ་

རེའི་དམིགས་རྣམ་བྱེད་ལས་འབྲས་བུ་དང་བཅས་པ་སྦྱངས་ནས་ལམ་དང་འབྲས་བུ་ལ་

བཀོད་པ་དང༌། སྔགས་དོན་ལྟར་གྱི་ལམ་ཡོངས་རྫོགས་ལ་ཤར་སྒོམ་ནན་ཏན་བྱས་ན་ས་

ཆོད་ཆེ་བས་སྔགས་གྲངས་གསོག་པ་ལས་སྤྲོ་བསྡུའི་དམིགས་པ་མཆོག་ཡིན་གསུངས། 

གཙོ་འཁོར་སོ་སོའ་ིསྔགས་བཟླ་བའི་སྐབས་ཐུགས་ཀ་ནས་ལྷ་དེ་དང་དེ་གཙོ་བོར་འཕོས་

པའི་ལྷ་སོ་གཉིས་ཀྱི་དཀྱིལ་འཁོར་སྤྲོས་ནས་དཀྱིལ་འཁོར་རྒྱལ་མཆོག་གི་སྐབས་ལྟར་

རང་རང་གི་སྤྱི་དང་སྒོས་ཀྱི་མཛད་པས་སེམས་ཅན་ཐམས་ཅད་ལྷ་རང་རང་གི་གོ་འཕང་

ལ་བཀོད། སླར་འདུས་ནས་སྔགས་ཕྲེང་ས་བོན་དང་བཅས་པ་ལ་ཐིམ་པ་འདི་ཡང་ཡང་

གོམས་པ་ཤིན་ཏུ་གནད་ཆེ་ཞིང༌། དཀྱིལ་འཁོར་ཡོངས་རྫོགས་སྤྲོ་མི་ནུས་ན་གཙོ་བོ་ཡབ་

ཡུམ་ཙམ་སྤྲོ་བ་ཡིན་ལ་ཚུལ་འདི་ནི་གཞན་ལའང་སྦྱོར་རོ།། སྔགས་བརྗོད་པ་ན་ཕྱིར་སྤྲོ་

ཞིང༌༑ རྫོགས་པ་ན་བསྡུ་བ་འདི་ནི། ལེའུ་བཅུ་གསུམ་པ་ལས། “བརྗོད་ནས་རྡོ་རྗེ་སྤྲོ་བ་

ནི༑༑ རྫོགས་ནས་རབ་ཏུ་བསྡུ་བར་བྱ།།”1 ཞེས་པའི་དོན་ཡིན་པས་དབུགས་འབྱུང་རྔུབ་རེ་

ལ་སྔགས་གྱི་སྤྲོ་བསྡུ་རེའམ་དབུགས་ཕར་འགྲོ་བ་ན་སྔགས་ཚར་གཅིག །ཚུར་རྔུབ་པ་ན་

ཚར་གཅིག་ལྟ་བུ་བྱེད། ཡང་སྐབས་འགར་རྟེན་དང་བརྟེན་པའི་དཀྱིལ་འཁོར་ལ་གསལ་

སྣང་འདོན་པ་དང༌། སྔར་བཤད་པ་ལྟར་གཙོ་འཁོར་ཐུགས་རྒྱུད་གཅིག་པའི་ཚུལ་ལ་ངེས་

པ་དྲངས་ཏེ་གཙོ་འཁོར་ཐམས་ཅད་ལ་ང་རྒྱལ་བཞག་བཞིན་པའི་སྟེང་ནས། སྔགས་བཟླ་བ་

གང་ཡིན་གྱི་ལྷ་དེའི་ང་རྒྱལ་ཤ གས་ཅན་རེ་འཛིན་པ་དང༌། ལྷ་ཐམས་ཅད་ཀྱི་ཞལ་དུ་ཡོད་

ནས་འདོན་པར་བསམ་པ་དང༌། ལྷ་རྣམས་བདེ་སྟོང་གི་རྣམ་རོལ་ཡིན་པ་དང༌། དེ་དག་

གི་ཐུགས་གཉིས་སུ་མེད་པའི་ཡེ་ཤེས་བསྐུལ་བའི་དོན་དུ་དམིགས་ནས་བཟླ་བ་སོགས་

དམིགས་རིམ་དེ་རྣམས་ནི་མཆོག་གི་དངོས་གྲུབ་སྒྲུབ་པའི་དམིགས་པ་ཡིན་པས་གལ་ཆེ་

ལ༑ ཐུན་མོང་བ་ཞི་སོགས་ཀྱི་ལས་སྒྲུབ་པའི་དམིགས་རིམ་ཀྱང་མང་དུ་ཡོད་དོ།། 

བཟླས་པའི་གྲངས་ནི། ལས་རུང་ཙམ་གྱི་བཟླས་པ་ལ། “གཙོ་བོ་ལ་འབུམ། འཁོར་

རེ་རེ་ཞིང་ཁྲི། བགེགས་མཐར་བྱེད་ཀྱི་ཕྲེང་སྔགས་ལ་ཁྲི་ཕྲག་གཅིག་དང༌། ཡེ་ཤེས་

འབེབས་པའི་སྔགས་ལ་འབུམ། དེའི་བཅུ་ཆའི་སྦྱིན་སྲེག་དང་བཅས་པ་རྫོགས་པའོ།།”2 

ཞེས་བསྐྱེད་རིམ་དངོས་གྲུབ་རྒྱ་མཚོ་ལས་གསུངས་ལ། དེ་ནི་རང་གི་མེ་ཏོག་ཕོག་པའི་

ལྷའམ་གཙོ་བོའ་ིསྙིང་པོའ་ིམཇུག་ཏུ་ཧཱུཾ་ཧཿཨཱཿཛྷཱཻཿབཏགས་པ་འདི་འབུམ་བཟླ་བ་འདིར་

ངེས་ཅན་ལྟ་བུར་མཛད་ལ། ཡེ་ཤེས་པ་བཤད་ཚོད་བཞིན་ཕེབས་པ་ལ་ནི། དེའི་བཅུ་

༡ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བཅུ་གསུམ་པ། ཤོག་གྲངས་༡༡༢བ༢ ལས་བྱུང་བ་ཅུང་མི་འདྲ་སྟེ། “བརྗོད་ནས་རྡོ་རྗེ་སྤྲོ་བྱ་

ཞིང༑༑  རྫོགས་ནས་རབ་ཏུ་བསྡུ་བར་བྱ།།” ཞེས་སོ།། 

༢ མཁས་གྲུབ་དགེ་ལེགས་དཔལ་བཟང་པོའ་ིགསུང་འབུམ། ཆ བསྐྱེད་རིམ་དངོས་གྲུབ་རྒྱ་མཚོ། གཙང་དཔར། ཤོག་གྲངས་ ༡༣༦བ༡



གསང་བདེ་འཇིགས་གསུམ་གྱི་བསྙེན་ཡིག88

ཆའི་དབང་གི་སྦྱིན་སྲེག་སོགས་ཀྱང་དགོས་སོ།། དེར་མ་ཟད་འདུས་པའི་དཀྱིལ་ཆོག་

ལས་ཀྱང༌། ཡེ་ཤེས་འབེབས་སྔགས་འབུམ་གྱི་བཅུ་ཆའི་སྦྱིན་སྲེག་བྱ་བར་གསུངས་པས། 

དམིགས་བསལ་ཡོད་ན་དེ་བཞིན་བྱ།། ཞེས་བསྙེན་པའི་ཁ་སྐོང་ལ་ཡང་འདིར་བཅུ་ཆའི་

སྦྱིན་སྲེག་བྱ་དགོས་པར་བསྙེན་ཡིག་དངོས་གྲུབ་རྒྱ་མཚོ་སོགས་ལས་གསུངས་པས། དེ་

ལྟར་གྲུབ་ན་ཕུན་སུམ་ཚོགས་པ་ཡིན་ནོ།། བགེགས་མཐར་བྱེད་ཀྱི་ཕྲེང་སྔགས་རྒྱས་པ་

བུམ་བསྐྱེད་དུ་ཡོད་པ་དེའམ། ཡང་བཀའ་ཁྲིད་སྐབས་ཁྲི་པ་ཞིག་གི་གསུང་འབུམ་དུ་ཕྲེང་

སྔགས་བསྡུས་པ་ཡི་གེ་ཉེར་བཞི་པ་ཞིག་ཀྱང་ཡོད་ཅེས་གསུང་ངོ༌།། དེ་ནི་རྒྱུད་རྡོ་རྗེ་ཕྲེང་

བ་ལས། “བགེགས་མཐར་བྱེད་པའི་སྙིང་པོའ་ིསྔགས།། ཡི་གེ་ཉི་ཤ ་རྩ་བཞི་མཆོག །སྟོང་

ཕྲག་བཅུ་ནི་ཡོངས་སུ་བཟླ།།”1 ཞེས་སོགས་ཀྱི་སྐབས་ནས་བསྟན་པའི་ཡི་གེ་ཉེར་བཞི་

པ༑ ཨོཾ་མཧཱ་ཀྲོ་དྷ་ཛྭ་ལཱཪྐ། སརྦ་བྷུ་ད་གྲ་ཧ་ཨུད་གཙྪ་ད་ཨུད་གཙྪ་ད་ཧཱུཾ་ཕཊ། ཅེས་པ་འདི་

ཉིད་ཡིན་པར་བཀྲ་ཤིས་འཁྱིལ་གྱི་ཁྲི་པ་དཀོན་མཆོག་རྒྱལ་མཚན་སོགས་ཀྱི་གསུང་ལས་

འབྱུང་བས་དེ་གཉིས་གང་རུང་ཁྲི་གཅིག་བཟླའོ།། དངོས་གྲུབ་སྒྲུབ་པའི་སྐབས་ཀྱི་གྲངས་

བསྙེན་ནི་གཙོ་བོའ་ིསྔགས་བྱེ་བ་ལ་སོགས་པ་དང༌། ཡི་དམ་གྱི་ལྷས་བྱིན་གྱིས་བརླབས་

པ་དང༌། དངོས་གྲུབ་ཆུང་འབྲིང་ཆེ་གསུམ་གང་རུང་འགྲུབ་པའི་མཚན་མ་མ་རྙེད་ཀྱི་བར་

དུ་བཟླ་དགོས་ལ། གཞན་ཡང་ལས་གང་སྒྲུབ་ཀྱང་སྔོན་དུ་དཀྱིལ་འཁོར་གྱི་ལྷ་གཙོ་འཁོར་

ཐམས་ཅད་ཀྱི་བསྙེན་པ་ཡོངས་སུ་རྫོགས་པར་བྱས་ནས། དེའི་རྗེས་སུ་ལྷ་མོ་བཞིའི་ཕྲེང་

སྔགས་དང༌། ཁྲོ་བོའ་ིཕྲེང་སྔགས་སོགས་སྔགས་གང་གི་སྒོ་ནས་ལས་སྒྲུབ་པའི་སྔགས་དེ་

ལ་སྒོས་སུ་བཟླས་པ་འབུམ་བྱ་བར་གསུངས་ཤིང༌། སྡོམ་འབྱུང་ལས་ནི། དངོས་གྲུབ་སྒྲུབ་

པའི་ལས་སྦྱོར་གྱི་སྒོས་ཀྱི་བཟླས་པའི་ཚད་རྒྱུད་ལས་ཇི་ཙམ་གསུངས་པ་དེ་ད་ལྟ་བཞི་

འགྱུར་དུ་བཟླ་དགོས་པར་གསུངས་ལ། འདི་དག་གི་སྐབས་ཀྱི་མན་ངག་གི་གནད་ཞིབ་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ང་བཞི་པ། ཤོག་གྲངས་༢༥༤ན༢

པར་ནི་འགྲེལ་པ་བཞི་སྦྲགས་སོགས་མཉན་པ་ལས་ཤེས་དགོས་སོ།། གཙོ་འཁོར་ཐམས་

ཅད་ཀྱི་སྔགས་གྲངས་ལྷག་དང་བཅས་པ་རིམ་ཅན་ནམ་དུས་གཅིག་ལ་རྫོགས་པ་བྱས་ཏེ་

དེ་རྗེས་ཐུན་རེར། གཙོ་འཁོར་གྱི་སྔགས་ཅི་འགྲུབ་རེ་བཟླས་པའི་རྗེས་སུ་ཡེ་ཤེས་འབེབས་

སྔགས་ལ་གྲངས་བཟུང་ནས་བཟླ་དགོས་ལ། དེའི་ཚེ་དམིགས་པ་ནི། རང་ལྷར་གསལ་བ་

སྔགས་ཕྲེང་ས་བོན་དང་བཅས་པ་ཁ་དོག་དམར་པོར་གྱུར་པ་ལས་འོད་ཟེར་དམར་པོ་རྩེ་

མོ་ལྕགས་ཀྱུའི་དབྱིབས་ཅན་དཔག་ཏུ་མེད་པ་འཕྲོས། ཕྱོགས་བཅུའི་རྒྱལ་བ་སྲས་བཅས་

ཀྱིས་གསང་བ་གསུམ་གྱི་བྱིན་རླབས་ནུས་མཐུ་ཐམས་ཅད་ཡི་དམ་གྱི་ལྷའི་རྣམ་པར་སྤྱན་

དྲངས་ཏེ་ཆར་ཆེན་པོ་བབས་པ་བཞིན་དུ་རང་ལ་སིབ་སིབ་ཐིམ་པས་རྒྱུད་བྱིན་གྱིས་བརླབ་

པར་བསམ། ཡང་སྐབས་འགར་རྒྱུད་ལས་གསུངས་པ་ལྟར་དཀྱིལ་ཆོག་ཏུ་བཀོད་པའི་

དམིགས་པ་དེ་རྣམས་ཀྱང་རེ་ཟུང་བྱས་ན་ལེགས་སོ།། 

བཟླས་པའི་མཇུག་ཏུ་ཡིག་བརྒྱས་ལྷག་ཆད་བསྐང༌། ཞུ་བ་གླུས་བསྐུལ་བྱ། རིགས་

ལྔའི་ཡོན་ཏན་གྱི་སྒོ་ནས་བསྟོད། ཕྱི་ནང་གསང་བ་དེ་ཁོ་ན་ཉིད་ཀྱི་མཆོད་པས་མཆོད། 

ཉེར་བསྡུ་དཀྱུས་ལྟར་ལ་པད་ཀོར་མཐར་འཁྱུད་པའི་ཕྱག་རྒྱ་དང་བཅས། ཨོཾ་ཡོ་ག་ཤ ད་

དྷཿསོགས་བརྗོད་དེ་ང་རྒྱལ་བཟུང༌། དགེ་བ་འདི་ཡིས་མྱུར་དུ་བདག །ཅེས་སོགས་ཤླཽ་

ཀ་གཉིས་ཀྱིས་ཐུན་དང་པོའ་ིདགེ་བ་བསྔོས་ལ། ཐུན་མཚམས་ཀྱི་བྱ་བ་ལ་འཇུག་གོ །དེ་

ཡང་དང་པོ་སྦྱོར་བ་རྒྱལ་མཆོག་གཉིས་དང་བཅས་པ་ལ་སྒྲུབ་ཐབས་རྒྱས་པ་དང༌། དང་པོ་

སྦྱོར་བ་ལས་རྒྱལ་མཆོག་ཙམ་དང་བཅས་པ་ལ་སྒྲུབ་ཐབས་བསྡུས་པར་རྗེ་བླ་མ་ཡབ་སྲས་

བཞེད་ཅིང༌། 

དེས་ན་ཐུན་ཕྱི་མ་རྣམས་ལ་སྒྲུབ་ཐབས་བསྡུས་པ་བསྒོམ་ཚུལ་ནི། སྔ་དྲོའ་ིཐུན་ལ་

འཇུག་པ་ན། བདུད་རྩི་མྱང༌། ཐུན་དྲུག་བླ་མའི་རྣལ་འབྱོར་དང༌། དམིགས་བརྩེ་མའི་སྒོ་

ནས་གསོལ་འདེབས་ཅི་འགྲུབ་བྱ། སྔོན་འགྲོ་གཏོར་མའི་སྐོར་མི་དགོས་པས། བདག་



གསང་བདེ་འཇིགས་གསུམ་གྱི་བསྙེན་ཡིག90

བསྐྱེད་ཀྱི་མཆོད་པ་བྱིན་གྱིས་བརླབས་ལ། ཡིད་ཀྱི་རོལ་པ་ཞེས་སོགས་ལན་གཅིག་གིས་

སྐྱབས་སེམས་བྱ། རྡོར་སེམས་བསྒོམ་བཟླས་ལོང་སྐབས་དང་བསྟུན། ལས་དང་པོ་པའི་

སྐབས་སུ་བསག་སྦྱང་དང༌། བར་ཆད་བསྲུང་བ་གནད་ཆེ་བས་སྐབས་ཡོད་ན་ཚོགས་ཞིང་

མཆོད་པ་སོགས་དང༌། སྲུང་འཁོར་གཉིས་བསྒོམ་པ་ཡང་བྱས་ན་ལེགས་ཤིང༌། དེ་ཙམ་

མ་འགྲུབ་ནའང་ཚོགས་ཞིང་མཆོད་པ་གནད་ཆེ་ལ། ཆོ་ག་ཆད་སྐྱོན་དུ་མི་འགྱུར་བས་མི་

སྤྲོ་ན་འདི་དང་སྲུང་འཁོར་གཉིས་སོགས་བཞག་སྟེ། སྒྲུབ་ཐབས་དངོས་གཞིའི་འགོ་ཡེ་

ཤེས་ཀྱི་ས་བསྐྱེད་པ་འདི་ནས་འཛིན་པ་ཡིན་པས། དངོས་པོ་མེད་པས་བསྒོམ་པ་མེད།། 

ཅེས་པ་ནས། པཱུ་ཛ་བཛྲ་སྭ་བྷཱ་ཝ་ཨདྨ་ཀོ྅ཧཾ། ཞེས་མཆོད་པའི་ང་རྒྱལ་འཛིན་པ་ཡན་གྱི་

དང་པོ་སྦྱོར་བ་ཙམ་སོང་རྗེས། དཀྱིལ་འཁོར་རྒྱལ་མཆོག་བཞག་ནས་བསྐྱེད་རིམ་ཅུང་

ཟད་བསྒོམ། ཡིད་བཟླས་དང་གཙོ་བོའ་ིབཟླས་དམིགས་སྔར་བཞིན་དང༌། འཁོར་རྣམས་

ཀྱི་སྔགས་བཟླ་བའི་ཚེ། སྒྲུབ་ཐབས་བསྡུས་པའི་སྐབས་འདིར་གདན་དབུས་མའི་སྟེང་གི་

གཙོ་བོ་ཡབ་ཡུམ་མ་གཏོགས་ཕྱི་དཀྱིལ་ལ་ལྷ་གཞན་མེད་པའི་གནད་ཀྱིས་ཕྱི་དཀྱིལ་གྱི་

ལྷ་ལ་དམིགས་མི་དགོས་པ་མ་གཏོགས་པ་གཞན་སྔར་བཤད་པ་ཇི་ལྟ་བ་བཞིན་ནོ།། ཐུན་

མཐར་ཡིག་བརྒྱས་ལྷག་ཆད་བསྐང༌། ཞུ་བ་གླུས་བསྐུལ་མི་དགོས། བསྟོད་པ་རྒྱས་བསྡུས་

གང་རུང་དང༌། ཕྱི་ནང་གསང་བའི་མཆོད་པ་བྱ། འོན་ཀྱང་དང་སྦྱོར་ལ། གཙོ་བོ་སྤྲུལ་སྐུ་

རྡོ་རྗེ་འཆང་ཡིན་པས། རང་ཉིད་མི་བསྐྱོད་པར་གྱུར་ཅེས་པ་ལ། རང་ཉིད་རྡོ་རྗེ་འཆང་དུ་

གྱུར་ཅེས་དང༌། འཁོར་མེད་པས་དཀྱིལ་འཁོར་བའི་ལྷ་ཐམས་ཅད་ཀྱིས་ཞེས་པ་ལ། ལུས་

དཀྱིལ་གྱི་ལྷ་ཐམས་ཅད་ཀྱིས་ཞེས་སྦྱར་དགོས། ཕྱི་དཀྱིལ་གྱི་ལྷ་རྣམས་བསྡུ་བའི་ཉེར་

བསྡུ་སྔར་ལྟར་མི་དགོས་པས། གཞལ་ཡས་ཁང་གི་ཆ་སོ་སོ་ཡང་རང་གི་ལུས་ཀྱི་ཆ་སོ་

སོ་ལ་ཐིམ་པར་གྱུར། རང་ཡབ་ཡུམ་སྙོམས་པར་ཞུགས་པའི་ཞེས་པ་ནས། ཡོ་ག་ཤ དྡྷོ྅ཧཾ་

ཞེས་པའི་བར་གྱི་ཉེར་བསྡུ་བྱས་ལ་ཐུན་གཉིས་པའི་དགེ་བ་བསྔོ། དང་སྦྱོར་ཙམ་བྱེད་

ན་ལུས་དཀྱིལ་གྱི་ལྷ་སོ་སོའ་ིཐུགས་ཀར་སྔགས་ཕྲེང་བཀོད་ནས་བཟླས་པ་སོགས་བྱ་

དགོས་པས་གོང་དུ་ལྷ་མི་བཞུ་བར་མ་ཟད། བདག་བསྐྱེད་རྒྱས་པ་ལ་ཡང་དེ་དང་མཚུངས་

པས༑ དེས་ན་ལུས་དཀྱིལ་གྱི་ལྷ་ཐམས་ཅད་ཚིམས་ནས་ཞུ་བའི་ཐིག་ལེ་ཞེས་པའི་སྐབས་

སུ་དམིགས་པ་ཇི་ལྟར་བྱ་བ་སོགས་གོང་འོག་ཀུན་ཏུ་མན་ངག་གི་གནད་བླ་མའི་ཞལ་ལས་

ཤེས་དགོས་པ་ད་དུང་མང་དུ་ཡོད་པར་སྣང་ངོ༌།། 

ཐུན་ཕྱི་མ་གཉིས་ཀྱང་དེ་ཁོ་ན་བཞིན་དུ་བྱས་ལ་ཐུན་ཕྱི་མའི་མཐར་གཏོར་མ་ངེས་

པར་འབུལ་དགོས་པས། དེའི་ཚུལ་ནི། ཉེར་བསྡུའི་མཇུག་ཏུ་མཆོད་གཏོར་བྱིན་གྱིས་

བརླབས་ལ། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས། ཁྲོ་

བོ་བཅུ་དང་བཅས་པའི་བསྲུང་བའི་འཁོར་ལོ་རྩིབས་བཅུ་པའི་ལྟེ་བའི་ནང་དུ། འདུས་པའི་

རྟེན་དང་བརྟེན་པར་བཅས་པའི་དཀྱིལ་འཁོར་སྤྱན་དྲངས་པའི་ཕྱི་རོལ་ཏུ། ཕྱོགས་སྐྱོང་བཅོ་

ལྔ་འཁོར་དང་བཅས་པ་དང༌། ཀླུ་རྣམས་དང་སེམས་ཅན་ཐམས་ཅད་བཀུག་པའི་གཞལ་

ཡས་ཁང་གི་དབུས་སུ་མི་བསྐྱོད་པ་ཡབ་ཡུམ། ཤར་དུ་རྣམ་པར་སྣང་མཛད་ནས། འོག་

ཏུ་གནོད་མཛེས་རྒྱལ་པོ། ཕྱིའི་ཤར་དུ་རྡོ་རྗེ་མཚོན་ཆ་སེར་པོ་ཞེས་པ་ནས། སའི་ལྷ་མོ་

སེར་མོ་པདྨ་ལ་གནས་པ། པདྨ་འཛིན་པ། དབང་པོ་ལ་སོགས་པའི་ཞེས་པ་ནས། འོད་ཀྱི་

སྦུ་གུ་ཅན་རྣམས་སུ་གྱུར། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། དེ་བཞིན་དུ་

ཨརྒྷཾ་གྱི་གནས་སུ། པཱདྱཾ། ཨཱཉྩ་མ་ཎཾ། པྲོཀྵ་ཎཾ་བཅུག་ལ་ཐུན་མོང་དུ་ཆུ་བཞི་འབུལ། དྲིལ་

བུ་འཁྲོལ་ཞིང༌། ཨོཾ་ཨཱཿབཛྲ་དྷྲྀཀ་ཧཱུཾ་ཧཱུཾ། ཞེས་པ་ནས། སུམྦྷ་རཱ་ཛཱ་ཧཱུཾ་ཧཱུཾ། སརྦ་དུཥྚན་ས་མ་

ཡ་མུ་དྲ་པྲ་བྷཉྫ་ཀ །མ་མ་ཤཱིནྟཾ་རཀྵ་ཙ་ཀུ་རུ་ཧཱུཾ་སྭཱཧཱ། ཨོཾ་ཨཱཿ དུས་གསུམ་སྐྱེས་པ་ཞེས་པ་

ནས༑ བསྲུང་བར་མཛད་དུ་གསོལ། ཧཱུཾ་སྭཱཧཱ། ཞེས་འཇིག་རྟེན་ལས་འདས་མ་འདས་ཀྱི་

མགྲོན་ལ་གཏོར་མ་འབུལ། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨཱཉྩ་མཱ་ཎཾ། ཞེས་པ་ནས། ཨརྒྷཾ་

པྲ་ཏཱིཙྪ་ཧཱུཾ་སྭཱཧཱ། ཞེས་ཞལ་བསིལ་དང་མཆོད་ཡོན་འབུལ། ཨོཾ་བཛྲ་ཏཾ་བུ་ལ་ཡེ་སྭཱཧཱ། ཞེས་

སོ་རྩི་དང༌། ཨོཾ་སརྦ་ཏ་ཐཱ་ག་ཏ་པུཥྤེ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་ཉེར་སྤྱོད། 

བཛྲ་དྷྲྀཀ །ཨོཾ་ཨཱཿཧཱུཾ། ཞེས་པ་ནས། སུཾ་བྷ་རཱ་ཛཱ་ཨོཾ་ཨཱཿཧཱུཾ། གིས་ནང་མཆོད་འབུལ། ཨོཾ་

ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་པུཥྤེ། ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ད་ཤ་དིཀ་ལོ་

ཀ་པཱ་ལ་ས་པ་རི་ཝཱ་ར་ཨོཾ་ཨཱཿཧཱུཾ། ཨོཾ་བཛྲ་སཏྭ་སོགས་ཡིག་བརྒྱ་བཟླ། མ་རྙེད་ཡོངས་སུ་

མ་ཤེས་དང༌།། ཞེས་སོགས་ཀྱིས་བཟོད་པར་གསོལ། པད་ཀོར་དང་འཁྱུད་རྒྱ་བྱེད་ཅིང་

འདུས་པའི་རྟེན་དང་བརྟེན་པའི་དཀྱིལ་འཁོར་རང་ཉིད་ལ་ཐིམ་པར་གྱུར། ཨོཾ་ཡོ་ག་ཤ དྡྷཿ 

ནས། ཤད་དྷོ྅ཧཾ། སེ་གོལ་གསུམ་གཏོག་ཅིང༌། ཨོཾ་ཨཱཿཧཱུཾ། བཛྲ་མུཿ ཕྱོགས་སྐྱོང་འཁོར་

བཅས་རང་གནས་སུ་གཤེགས་པར་གྱུར་ཅེས་བརྗོད་པའམ། ཡང་ན་གཤེགས་གསོལ་གྱི་

ཚིག་མི་བརྗོད་པར། ཤད་དྷོ྅ཧཾ། གི་མཇུག་ཏུ། ཕྱོགས་སྐྱོང་བཅོ་ལྔ་འཁོར་དང་བཅས་པ་

རང་གི་སྟེང་འོག་ཕྱོགས་མཚམས་རྣམས་སུ་འཁོད་ནས་བགེགས་རྣམ་པར་བཟློག་པའི་

འཕྲིན་ལས་མཛོད་ཅིག །ཅེས་བརྗོད། ཧཱུཾ་ཞེས་པ་ལྷན་ཐབས་སུ་མི་འབྱུང་ཡང་སྒྲུབ་ཐབས་

ལས་གསུངས་སོ།། ཐུན་ཐ་མའི་མཇུག་འདིར་ལམ་ཡོངས་རྫོགས་ལ་ཤར་སྒོམ་དང་འབྲེལ་

སྨོན་ལམ་རྒྱས་པ་དང༌། ཤིས་བརྗོད་རྒྱས་བསྡུས་གང་ཡང་རུང་བས་མཐའ་བརྒྱན་པར་

བྱའོ༑༑ དབང་པོ་ཤིན་ཏུ་རྟུལ་བའམ། ཚིག་ཉུང་ངུས་དོན་རྫོགས་པར་བློ་ཡུལ་དུ་འཆར་ཐུབ་

པའི་དབང་རྣོན་ཡིན་ན། ཐུན་རྗེས་མ་རྣམས་ལ་སྒྲུབ་ཐབས་མདོར་བསྡུས་མཆོག་གི་དགའ་

སྟོན་ལྟར་བྱས་ནའང་རུང་བས། གཏོར་མ་འབུལ་ཚུལ་ཡང་དེ་ལས་འབྱུང་བ་ལྟར་བྱའོ།། 

ཁ་ཟས་ཀྱི་རྣལ་འབྱོར་ནི། བཟའ་བཏུང་བདུད་རྩིར་བྱིན་གྱིས་བརླབས་ཏེ། རང་གི་

མགྲིན་པ་ཟངས་དུང་དམར་པོའ་ིདབྱིབས་ལྟ་བུའི་ནང་དུ་པདྨ་དམར་པོ་འདབ་མ་བརྒྱད་པ། 

དེའི་ལྟེ་བར་ལྕེ་རྡོ་རྗེ་སྔོན་པོ་རྩེ་ལྔ་པའི་ལྟེ་བར་ཨོཾ་ཡིག་དཀར་པོ་འོད་ཟེར་སྣ་ཚོགས་པ་

འཕྲོ་བར་བསམ། དེས་རང་གི་མགྲིན་པ་སྦྱངས། དེའི་འོད་ཟེར་ཟས་ལ་ཕོག་པས་ཁ་ཟས་

ཀྱང་སྦྱངས། རང་གི་སྙིང་གར་ལྷ་དང་བླ་མ་ཐམས་ཅད་འདུས་པའི་ངོ་བོ་ཧཱུཾ་ཡིག་སྔོན་པོ་

མེ་ལྕེ་རྩེ་མོ་གསུམ་པ་རབ་ཏུ་འབར་བ་བསམས་ལ་སྙིང་ག་སྦྱངས། ལག་པ་གཉིས་དགང་

གཟར་བླུགས་གཟར་དང༌། ཁ་ཐབ་ཁུང་དང༌། བཟའ་བཏུང་བསྲེག་རྫས་སུ་མོས་ནས། ཨོཾ་གྱི་

འོད་ཟེར་གྱིས་བཟའ་བཏུང་རྣམས་དྲངས་ཏེ་ལྕེ་རྡོ་རྗེ་རྩེ་ལྔ་པའི་སྦུ་གུ་ནས་ཞུགས་ཏེ། སྙིང་

གའི་ཏིང་ངེ་འཛིན་སེམས་དཔའ་ལ་སྦྱིན་སྲེག་གི་ཚུལ་དུ་ཕུལ་བས་མཉེས་ཤིང་ཚིམས་

ནས་བདེ་བ་ཆེན་པོའ་ིཡེ་ཤེས་འབར་བར་བསྒོམ། རྒྱས་པར་སྤྲོ་ན་བསྐྱེད་རིམ་ནས་འབྱུང་

བ་ལྟར་བྱ། ལོངས་སྤྱད་པ་ཅུང་ཟད་ཞུ་བ་ན་ལྟེ་བར་རླུང་ཁ་སྦྱར་ཅུང་ཟད་འཛིན་པ་ཡང་རྗེ་

ཡབ་སྲས་ཀྱི་ལེགས་བཤད་ལྟར་བྱ་བ་གནད་ཆེའོ།། ཉལ་བའི་རྣལ་འབྱོར་ནི། ལུས་དཀྱིལ་

གྱི་ལྷ་རྣམས་ལྷག་མོས་འོད་གསལ་དུ་སྡུད་པ་བཞིན་དུ། བདག་ཉིད་ཀྱི་ལུས་ཀྱི་ལྷ་རྣམ་

སྣང་ནས། གཙོ་བོ་ཡང་རིམ་གྱིས་འོད་གསལ་དུ་ཐིམ་པར་གྱུར་ཅེས་བསྡུས་ལ། སེམས་

གཞན་དུ་མི་གཏོང་བར་འོད་གསལ་དེ་ལ་རྩེ་གཅིག་ཏུ་དམིགས་ནས་ཉལ་ཏེ་གཉིད་ཀྱི་འོད་

གསལ་ལ་འཇུག་གོ །ཐོ་རངས་ལྡང་བ་ན། སེམས་ཅན་ཁམས་ན་གནས་ཀྱི་དབང་ཕྱུག་

ཁྱོད་ནི་རྡོ་རྗེའི་ཐུགས།། ཞེས་སོགས་ལྷ་མོ་བཞིའི་གླུ་དབྱངས་ཀྱིས་འོད་གསལ་དེ་ལས་

བསྐུལ་བར་མོས་ཏེ་གཙོ་བོ་ཡབ་ཡུམ་གྱི་སྐུར་ལྡང་ངོ༌།། ཁྲུས་ཀྱི་ཚེ་ནམ་མཁར་དབང་ལྷ་

གསལ་བཏབ་སྟེ་དེ་རྣམས་ཀྱིས་སྤྲོས་པའི་ལྷ་མོ་རྣམས་ཀྱིས་བུམ་ཆུ་སོགས་ཐོགས་ནས་

དབང་བསྐུར་བས་སྒོ་གསུམ་གྱི་སྡིག་སྒྲིབ་བག་ཆགས་དང་བཅས་པ་བཀྲུས་པས་ཟད་པར་

བསམ་པ་ཕྱིའི་ཁྲུས་དང༌། རང་གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་

དབང་བསྐུར་བས་དྲི་མ་ཐམས་ཅད་སྦྱངས། ལུས་སེམས་དགའ་བདེས་ཚིམས་པར་བསམ་

པ་ནང་གི་ཁྲུས་སོ།། རྣལ་འབྱོར་པའི་ལུས་ཉམས་སྟོབས་ཆུང་དུ་སོང་ན་ལུས་བརྟས་པའི་

ཆོ་ག་གོང་དུ་བཤད་པ་ལྟར་བྱའོ།། དེ་ལྟར་ཐུན་དངོས་གཞིའི་སྐབས་སུ་རྟེན་བརྟེན་པའི་

གསལ་སྣང་དང་ང་རྒྱལ་བསྟེན་ཞིང༌། དེ་དག་ཀྱང་སྣང་ལ་རང་བཞིན་མེད་པའི་རྩིས་ཟིན་

འི་སྒོ་ནས་བསྙེན་སྒྲུབ་ཡན་ལག་བཞིའི་རྣལ་འབྱོར་ལ་འབད་ཅིང༌། ལྷག་པར་རྩ་རྒྱུད་

ལེའུ་བདུན་པར། “སློང་མོ་ཟ་ཞིང་མི་བཟླ་སྟེ།།”1 ཞེས་སོགས་ལྟར་དོན་མེད་པའི་ཕྱི་ནང་

གི་རྣམ་གཡེང་སྤྱི་དང༌། ཁྱད་པར་དུ་རང་དོན་ཡིད་བྱེད་དང༌། ཐ་མལ་སྣང་ཞེན་གྱི་ཀུན་རྟོག་

རིང་དུ་དོར་ཏེ། བསྙེན་པའི་འཁོར་གསུམ་པོ་ཐམས་ཅད་ལ་བདེ་སྟོང་གི་རྒྱས་བཏབ་པའི་

ངང་ནས་རླུང་སྔགས་ངོ་བོ་དབྱེར་མེད་དུ་མོས་ཏེ་བཟླས་པ་ལ་བརྩོན་དགོས་པར་མ་ཟད། 

ཐུན་མཚམས་སུ་ཡང་སྣོད་བཅུད་སྦྱང་བསྒྱུར་ཡང་ཡང་བྱེད་ཆོག །ཅེས་དཔལ་ལྡན་བླ་མ་

དམ་པའི་ཞལ་ལས་དངོས་སུ་ཐོས་པས། དེས་ན་རང་ཡབ་ཡུམ་སྙོམས་པར་ཞུགས་པས་

ཞེས་སོགས་ལྟར་སྣོད་བཅུད་ཐམས་ཅད་བསྡུས་ཏེ་བདེ་སྟོང་གི་རྒྱས་བཏབ། བདེ་བ་ཆེན་

པོའ་ིཡེ་ཤེས་ཀྱི་སྣང་ཆ་དག་པ་རབ་འབྱམས་ཀྱི་སྣོད་བཅུད་དུ་འཆར་བ་ལ་མོས་པ་ཡིད་

བྱེད་ཚུན་ཆད་ཀྱིས་སློབ་ཅིང༌། རང་གི་སྒོ་གསུམ་གྱི་བྱ་བ་རྣམས་ཀྱང་ཐ་མལ་དུ་མི་འཆོར་

བར་ལུས་ལྷ་སྐུ། ངག་བཟླས་བརྗོད། ཡིད་བདེ་སྟོང་གི་རྣམ་རོལ་དུ་འཆར་བའི་ཐབས་ལ་

འབད་པར་བྱས་ན། ཚོགས་རྒྱ་ཆེན་པོ་བདེ་བླག་ཏུ་རྫོགས་ཤིང་གང་སྣང་ཐམས་ཅད་དག་

པ་ལྷའི་འཁོར་ལོར་ཤར་ནས་དལ་བའི་རྟེན་ལ་སྙིང་པོ་དམ་པ་ལོན་པར་འགྱུར་བས་དེ་ལྟར་

དུ་བསླབ་དགོས་ཏེ། རྗེ་བླ་མ་མཆོག་གིས། “ཐ་མལ་སྣང་ཞེན་ཀུན་རྟོག་སྤངས་པ་ཡིས།།’ 

ཞེས་པ་ནས། ‘གང་སྣང་ལྷ་ཡི་འཁོར་ལོར་འཆར་བར་ཤོག །”2ཅེས་གསུངས་པའི་དོན་

ཉམས་སུ་བླང་བར་འགྱུར་བའི་ཕྱིར་རོ།། །།

༈ གསུམ་པ་(དཔལ་འཁོར་ལོ་སྡོམ་པ་ལཱུ་ཨི་པའི་ལུགས་ཀྱི་ལྷ་རེ་གཉིས་པའི་གྲངས་བསྙེན་ཇི་ལྟར་བྱ་བའི་རིམ་པ་)

ནི༑ དེ་ཡང་རྗེ་བདག་ཉིད་ཆེན་པོས། “འདིར་འཛམ་བུ་གླིང་འདི་ཉིད་ཀྱི་ཡུལ་ཉི་ཤ ་རྩ་བཞི་

༡ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བདུན་པ། ཤོག་གྲངས་༡༠༠ན༢ ལས་བྱུང་བ་ཅུང་མི་འདྲ་སྟེ། “སློངས་མོ་ཟ་ཞིང་མི་བཟླས་

ཏེ༑༑” ཞེས་སོ།། 

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཁ གསུང་ཐོར་བུ། གསང་འདུས་སྨོན་ཤིས། གཙང་དཔར། ཤོག་གྲངས་༢༦༢བ༤ ལས་བྱུང་

བ་འདིར་བཀོད་ན། “ཐ་མལ་སྣང་ཞེན་ཀུན་རྟོག་སྤངས་པ་ཡི།། ལུས་ཀྱི་གཡོ་བ་ངག་གི་བརྗོད་པ་དང༌།། ཡིད་ཀྱི་བསམ་པ་ཀུན་གྱིས་འབད་མེད་

པར༑༑ རླབས་ཆེན་ཚོགས་རྣམས་ཡོངས་སུ་སྡུད་བྱེད་པའི།། ཐུན་བཞིའི་སྦྱོར་བ་བསྙེན་སྒྲུབ་ཡན་ལག་བཞི།། རིམ་པ་དང་པོའ་ིརགས་དང་ཕྲ་བའི་

ལམ༑༑ མ་ལུས་ཤིན་ཏུ་བརྟན་པ་རྙེད་ནས་ནི།། གང་སྣང་ལྷ་ཡི་འཁོར་ལོར་འཆར་བར་ཤོག །”ཅེས་སོ།། 

སོགས་སུ་དཔའ་བོ་དང་དཔའ་མོའ་ིདབང་ཕྱུག་མས་སྤྲུལ་པའི་དཀྱིལ་འཁོར་ད་དུང་ཡང་

བཞུགས་པས། ནུས་པ་དང་ཡོན་ཏན་ཐམས་ཅད་མྱུར་དུ་འཐོབ་ཅིང༌། དུས་ཀྱི་མཐར་ཡང་

ནུས་པ་མི་ཉམས་པར་ཐོགས་པ་མེད་པར་འབྱུང་བའི་ཕྱིར། བྱིན་རླབས་ཅན་དུ་གྲགས་པའི་

དཔལ་འཁོར་ལོ་སྡོམ་པར་བརྗོད་པ་”1ཞེས་གསུངས་པ་ལྟར། སྙིགས་དུས་འདིར་ཡང་ཡི་

དམ་གྱི་ལྷ་གཞན་ལས་སྒྲུབ་ཐག་ཆེས་ཆེར་ཉེ་བའི་ཁྱད་ཆོས་དུ་མ་དང་ལྡན་པ། བྱིན་རླབས་

ཀྱི་གཏེར་ཆེན་པོ་དཔལ་འཁོར་ལོ་སྡོམ་པ་ལཱུ་དྲིལ་གཉིས་ཀྱི་བསྙེན་པ་བྱེད་ཚུལ་ཕྱོགས་

གཅིག་ཏུ་འཆད་པ་ལ། 

གང་གིས་བྱེད་པའི་རྟེན་དང༌། གང་དུ་བྱ་བའི་གནས་སོགས་གོང་དུ་བཤད་ཟིན་

ལྟར་དང༌། དེར་ཡོ་བྱད་འདུ་བྱ་བ་ལ། གཏོར་མ་ནི། ལཱུ་ཨི་པ་དང་ཕྱི་དཀྱིལ་ལྷ་ལྔའི་

སྐབས་འདས་ལྷའི་གཏོར་མ་ལྷ་གྲངས་ལྟར་ཟླུམ་གཏོར་རེ་གཉིས་སམ། ལྔ། སྔོན་འགྲོ་

ཕྱི་འགྲོའ་ིའཇིག་རྟེན་པའི་གཏོར་མ་རང་རང་གི་མཆོད་པའི་མཐར་འཇོག་པའམ། ཡང་

ན་ལུས་དཀྱིལ་སྐབས་ཀྱི་བླ་མའི་ཕྱག་བཞེས་ལྟར་ལཱུ་དྲིལ་གསུམ་གའི་སྐབས་སུ་འདས་

ལྷ་དང༌། སྔོན་འགྲོའ་ིགཏོར་མ་མཁའ་འགྲོ་སྤྱི་གཏོར་བཅས་ཟླུམ་གཏོར་རྐེད་དཀྲིས་ཅན་

གསུམ༑ ཁ་དོག་དཀར་དམར་གང་བྱས་ཀྱང་རུང༌། དམར་པོ་བྱེད་པ་དབང་དང་མཐུན་པ་

ཡིན་གསུངས། དེ་གསུམ་ག་ལ་བྲང་རྒྱན་རྩེ་རྒྱན་དང༌། རྩེ་ཕྲན་ལ་ཟླ་ཉི་ནཱ་ད་ངེས་པར་བྱ། 

རྐེད་དཀྲིས་ལ་ཡང་མར་ལྕུག་དང་མར་ཚེག་གི་ཕྲེང་བས་མཛེས་པར་བརྒྱན། མཆོད་པ་

ནི༑ ལཱུ་ཨི་པའི་སྐབས་སུ་གཏོར་མགྲོན་གྱི་མཆོད་པ་ཆུ་གཉིས་ཉེར་སྤྱོད། ཏཾ་བུ་ལ་བཅས་

དང་༑ དེའི་མདུན་དུ་སྔོན་འགྲོའ་ིམཆོད་པ་ཆུ་གཉིས། ཉེར་སྤྱོད་ལྔ། འདི་གསུམ་ག་ལ་འདྲ། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཉ སྦས་དོན་ཀུན་གསལ། གཙང་དཔར། ཤོག་གྲངས་༢བ༢ ལས་བྱུང་བ་ཅུང་མི་འདྲ་སྟེ། “འདིར་

འཛམ་བུའི་གླིང་འདི་ཉིད་ཀྱི་ཡུལ་ཉི་ཤ ་རྩ་བཞི་སོགས་ན། དཔའ་བོ་དང་དཔའ་མོའ་ིདབང་ཕྱུག་མའི་སྤྲུལ་པའི་དཀྱིལ་འཁོར་སྤྲུལ་པ་ད་དུང་ཡང་

བཞུགས་པས། ནུས་པ་དང་ཡོན་ཏན་ཐམས་ཅད་མྱུར་དུ་འཐོབ་ཅིང༌། དུས་ཀྱི་མཐར་ཡང་ནུས་པ་མི་ཉམས་པར་ཐོགས་པ་མེད་པར་འབྱུང་བའི་ཕྱིར། 

བྱིན་རླབས་ཅན་དུ་གྲགས་པའི་དཔལ་འཁོར་ལོ་སྡོམ་པར་བརྗོད་པ།” ཞེས་སོ།། 



གསང་བདེ་འཇིགས་གསུམ་གྱི་བསྙེན་ཡིག96

དེའི་མདུན་དུ་བདག་བསྐྱེད་ཀྱི་མཆོད་པ་ཆུ་བཞི། ཉེར་སྤྱོད་ལྔ། དྲིལ་བུ་ལྷ་ལྔ་དང༌། ལུས་

དཀྱིལ་གཉིས་ལ་མདུན་བསྐྱེད་གཏོར་མགྲོན་གྱི་མཆོད་པ་ཆུ་གཉིས་ཉེར་སྤྱོད་ཚར་གཉིས་

རེ༑ བདག་བསྐྱེད་མཆོད་པ་ལྷ་ལྔ་ལ་ཆུ་གཉིས་ཉེར་སྤྱོད། ལུས་དཀྱིལ་སྐབས་ཆུ་གསུམ་

སྔོན་འགྲོའ་ིཉེར་སྤྱོད་ལྔ་དང༌། མཚམས་ཀྱི་སྐབས་འདིར་ཚོགས་ཞིང་མཆོད་པ་ཡང་

བཤམ་ཐུབ་ན་ལེགས་ཤིང༌། དེ་དག་འབུལ་ཡུལ་གྱི་གཡོན་ནས་འགོ་བརྩམས་ཏེ་བཤམས་

ལ༑ བདག་མདུན་གྱི་མཆོད་པ་ཕྱོགས་གཅིག་ཏུ་བྱིན་གྱིས་བརླབས་ན་འཇུག་པ་བདེ། རོ་

གདན་དངོས་སམ་བཅོས་མ་སོགས་མཁའ་འགྲོ་འདུ་བའི་དམ་རྫས་ཚང་བར་བྱ། རང་གི་

མདུན་དུ་བགྲང་ཕྲེང༌། ཅང་ཏེའུ། དྲིལ་བུ། རྡོ་རྗེ། ནང་མཆོད། འཐོར་འབྲུ་སོགས་དང༌། 

ཡོད་ན་ཁ་ཊྭཱཾ་ག་དང་ཚངས་སྐུད་རུས་རྒྱན་སོགས་ཀྱང་ཉེ་ལོགས་སུ་འཇོག །

གང་གི་ཚེ་བྱ་བའི་དུས་ནི། ཀུན་སྤྱོད་ལས། “དགུན་ཟླ་འབྲིང་པོ་ལ་སོགས་པའི།། 

ཚེས་བཅུ་ལ་ནི་གུས་པས་མཆོད།།”1 ཅེས་དང༌། རྡོ་རྗེ་མཁའ་འགྲོ་ལས། “ཡུལ་འདི་

རྣམས་ཀྱི་བུ་མོ་གང༌།། སྒྲུབ་པ་པོ་ལ་དངོས་གྲུབ་སྟེར།། རྟག་ཏུ་མཚན་མོ་འཕྱན་པ་དང༌།། 

རྟག་ཏུ་མཚན་མོ་འདུ་བར་བྱེད།། མཁའ་སྤྱོད་ཤིན་ཏུ་རྙེད་དཀའ་བའི།། དངོས་གྲུབ་ཆེན་པོ་

སྟེར་བར་འགྱུར།།”2 ཞེས་གསུངས་པ་ལྟར་མཁའ་འགྲོ་འདུ་བའི་དུས་ཁྱད་པར་ཅན་དགུན་

འབྲིང་རྒྱལ་ཟླའི་ཡར་མར་གྱི་ཚེས་བཅུ་གཉིས་གང་རུང་གི་སྲོད་ཐུན་ནས་ཉམས་ལེན་གྱི་

འགོ་བརྩམས་ན་རྟེན་འབྲེལ་གྱི་གནད་ཆེ་ཞིང༌། ཚེས་བཅུ་གཞན་དང་ཟླ་ཚེས་གཞན་གྱི་

གཟའ་སྐར་འཕྲོད་སྦྱོར་བཟང་བ་ཞིག་གི་སྲོད་ཐུན་ནས་བརྩམས་ཀྱང་མི་རུང་བ་མེད་དོ།། 

ཇི་ལྟར་བྱ་བའི་ཚུལ་ནི། སྦྱོར་བའི་སྐོར་རྣམས་སྔོན་དུ་གྲུབ་པར་བྱས་ཏེ། མཁའ་

༡ སྡེ་བཀའ། རྒྱུད་འབུམ། ག ཀུན་སྤྱོད། ལེའུ་བཅུ་པ། ཤོག་གྲངས་༣༨བ༧

༢ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོ། རིམ་པར་ཕྱེ་བ་ཞེ་ལྔ་པ། ཤོག་གྲངས་༥༠བ༢ ལས་བྱུང་བ་ཅུང་མི་འདྲ་སྟེ། “ཞིང་འདི་རྣམས་ཀྱི་བུ་

མོ་དང་།། དཔའ་བོ་རྣམས་ནི་དངོས་གྲུབ་སྟེར།། རྟག་ཏུ་མཚན་མོ་འཕྱན་པ་དང་།། རྟག་ཏུ་མཚན་མོ་འདུ་བར་བྱེད།། མཁའ་ལ་སྤྱོད་པ་རྙེད་དཀའ་

བའི༑༑ དངོས་གྲུབ་ཡངས་པ་སྟེར་འགྱུར་ཏེ།།” ཞེས་སོ།། 

འགྲོ་འདུ་བའི་དུས་སྲོད་ཀྱི་ཚེ་སྟན་བདེ་བ་ལ་ལུས་གནད་དང་ལྡན་པས་འདུག་སྟེ། བདུད་

རྩི་མྱང༌། ཀུན་སློང་བཅོས་ཏེ་བླ་མའི་རྣལ་འབྱོར་དང༌། བླ་བརྒྱུད་གསོལ་འདེབས་ནས་

སྨོན་ཤིས་ཀྱི་བར་བདག་བསྐྱེད་རྒྱས་པ་ཚར་གཅིག་དལ་བུས་གསུངས་རྗེས་ཉལ་བའི་

རྣལ་འབྱོར་ལ་འཇུག །ཐོ་རངས་ལྡང་བའི་སྐབས་ནམ་མཁའ་ནས་རང་རྒྱུད་ཀྱི་ཚད་མེད་

བཞིའི་ངོ་བོ་སྙིང་པོའ་ིརྣལ་འབྱོར་མ་བཞིས་ཌཱ་མ་རུའི་སྒྲ་དང༌། “རྐང་པ་བརྐྱང་བ་སྤངས་

ནས་ནི།། འཁོར་བའི་མངག་གཞུག་དོར་ནས་སུ།། རྡོ་རྗེ་སེམས་དཔའ་རྒྱལ་པོ་ཆེ།། ཡང་

དང་ཡང་དུ་བསྐུལ་བར་བྱ།།”1 ཞེས་རྡོ་རྗེའི་གླུས་བསྐུལ་བར་བསམ། དེ་ཡང་རྐང་པ་དང་

པོས་ཚེ་འདིར་ཆགས་ཞེན་གྱིས་སོས་བདེར་སྡོད་པ་སྤངས་ནས་སྐྱབས་འགྲོ་དང༌། ལས་

འབྲས་ཀྱི་བླང་དོར་ལ་འབད་པ་སྐྱེས་བུ་ཆུང་ངུ་དང་ཐུན་མོང་བའི་ལམ་ལ་བློ་སྦྱང་དགོས་

པ་དང༌། གཉིས་པས་ཐོག་མེད་ནས་ད་ལྟའི་བར་མ་རིག་པ་རྒྱལ་པོ། ཆགས་སོགས་ཉོན་

མོངས་གཞན་བློན་པོ། དེའི་དབང་གིས་ལས་གསོག་པའི་ཕོ་ཉ་ལྟར་སོང་སྟེ་འབྲས་བུ་སྡུག་

བསྔལ་སྣ་ཚོགས་མྱོང་བའི་མངག་གཞུག་ཏུ་བཀོལ་བ་འདི་དོར་ཞེས་ཐར་པ་དོན་གཉེར་གྱི་

བློ་བསྐྱེད་པ་འབྲིང་དང་ཐུན་མོང་བའི་ཆོས་སྐོར། ཕྱི་མ་གཉིས་ཀྱི་སྡུག་བསྔལ་གསུམ་གྱིས་

རྒྱུན་ཆད་མེད་པར་གཟིར་བའི་མ་རྒན་སེམས་ཅན་གྱི་དོན་དུ་བྱང་ཆུབ་མཆོག་ཏུ་སེམས་

བསྐྱེད་དེ་ཕྱི་ངག་བཟླས་དང༌། ནང་རྡོར་བཟླས་སོགས་ཟུང་འཇུག་གི་ལམ་རིམ་ལ་འབད་

ནས་རྡོ་རྗེ་སེམས་དཔའ་ཡང་ཡང་བསྐུལ་བ་སྟེ་དེའི་གོ་འཕང་མྱུར་དུ་ཐོབ་པར་གྱིས་ཞེས་

ཆེན་པོའ་ིཆོས་སྐོར་བསྟན། མདོར་ན་ཐུན་མོང་དང་ཐུན་མོང་མ་ཡིན་པའི་ལམ་གྱི་རིམ་པ་

ལ་བརྟེན་ནས་ཚེ་ཐུང་འདི་ཉིད་ལ་ཟུང་འཇུག་གི་གོ་འཕང་སྒྲུབ་པར་བསྐུལ་བྱུང་སྙམ་དུ་

བསམས་ཏེ་འོད་གསལ་གྱི་ངང་ལས་ཧེ་རུ་ཀཿཞལ་གཅིག་ཕྱག་གཉིས་པ་ཡུམ་བཅས་ཀྱི་

སྐུར་བཞེངས་པར་མོས་ཏེ་ལྡང༌། རྣལ་འབྱོར་མ་བཞི་ཡུམ་ཕག་མོ་ལ་ཐིམ་པར་བསམ། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ འདོད་འཇོ། གཙང་དཔར། ཤོག་གྲངས་༡༥བ༤

གོས་འབྲུ་གསུམ་གྱིས་བྱིན་གྱིས་བརླབས་ཏེ། རུས་རྒྱན་དང་གླང་ལྤགས་སོགས་སུ་

བསམས་ནས་རང་ལྷར་གསལ་བ་ལ་ཕུལ་བར་མོས་ཏེ་གྱོན། དེ་ནས་མངོན་བརྗོད་ལས། 

“དམ་ཚིག་ཅན་ནི་ལངས་དུས་སུ།། བླ་མ་མཆོད་པ་རྗེས་དྲན་ནས།། ‘བྱང་ཆུབ་སེམས་ཀྱི་

ཆུ་ཁྲུས་བྱ།།”1 ཞེས་གསུངས་པ་ལྟར་ནམ་མཁར་བཞུགས་པའི་དབང་ལྷས་དབང་བསྐུར་

བར་བསམ་སྟེ་བུམ་ཆུ་སོགས་ཀྱིས་དྲི་མ་འཁྲུད་པ་ཕྱིའི་ཁྲུས། སྡིག་སྒྲིབ་ཐམས་ཅད་བྱང་

བར་མོས་པ་ནང་གི་ཁྲུས། རང་གི་ལུས་བདུད་རྩིས་གང་བདེ་ཆེན་སྐྱེས་པར་མོས་པ་

གསང་བའི་ཁྲུས། དེས་སྟོང་ཉིད་ངེས་པར་མོས་པ་དེ་ཁོ་ན་ཉིད་ཀྱི་ཁྲུས་ཏེ་ཁྲུས་བཞི་བྱ། དེ་

ནས་གདན་གྱི་སྟེང་དུ་ལུས་གནད་དང་བཅས་འཁོད་དེ། དུར་ཁྲོད་འཇིགས་རུང་གནས་སུ་

རོ་གདན་ལ།། རང་ཉིད་འཁོར་ལོ་སྡོམ་པའི་རྣལ་འབྱོར་པ།། གཅེར་བུ་སྐྲ་བཤིགས་ལུས་

ལ་ཐལ་ཆེན་བྱུགས།། ལྷོར་བལྟས་ལུས་གནད་ཚང་བས་ཀུན་སློང་བཅོས།། ཞེས་བརྗོད་

ཅིང་དེ་ལྟར་དུ་མོས་ནས་ཀུན་སློང་བཅོས། བདུད་རྩི་རིལ་བུ་བཏབ་པའི་ནང་མཆོད་མྱངས་

ནས་ཁ་དག་པར་བྱས་ལ། སྟོང་པ་ལས་རྟེན་འབྱུང་དང༌། རྟེན་འབྱུང་ལས་སྟོང་པ་ཤར་བའི་

དོན་དྲན་བཞིན་དུ། ཨོཾ་ཚུར་སྤྱོན་ཚུར་སྤྱོན་དཔའ་བོ་ཆེ།། དག་པའི་ཚིག་ནི་སྟོན་པ་པོ།། སྐྱེ་

དང་འཇིག་དང་རང་བྱུང་བ།། སྟོང་ཉིད་ཡེ་ཤེས་འདི་ཁོ་ན།། ཞེས་པ་འདི་ཞོགས་པར་བདེ་

སྟོང་དབྱེར་མེད་ཀྱི་ངང་ནས་ལྷ་སྐུ་ཕར་སྤྲོ་བ་དང༌། དགོང་མོར་འོད་གསལ་དུ་ཚུར་བསྡུ་

བའི་ཆེད་དུ་འདོན་དགོས། བདེ་མཆོག་གི་ཐུན་མོང་མིན་པའི་ངག་བྱིན་རླབས་བྱ་ཚུལ་ལ། 

བརྟག་གཉིས་རྣམ་བཤད་ལས། “ཨཱ་ལི་ཤེས་རབ་དང་ཀཱ་ལི་ཐབས་ཡིན་པས་ཐབས་ཤེས་

ཀྱི་རྣལ་འབྱོར་དང་མ་བྲལ་བས་ངག་བརྗོད་པ་ཡིན་ལ། དེའི་ཕྱིར་བརྗོད་པ་དེ་དག་སོ་སོར་

སྔགས་ཀྱི་རང་བཞིན་ནོ།།”2 ཞེས་གསུངས་པ་ལྟར་སྣོད་བཅུད་ཀྱིས་ཆོས་ཐམས་ཅད་བདེ་

༡ སྡེ་བཀའ། རྒྱུད་འབུམ། ཀ མངོན་བརྗོད་བླ་མ། ལེའུ་བཅུ་གསུམ་པ། ཤོག་གྲངས་༢༨༦ན༤ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། 

‘བྱང་ཆུབ་སེམས་ཀྱི་ཆུས་ཁྲུས་བྱ།།’ ཞེས་སོ།།

༢ མཁས་གྲུབ་དགེ་ལེགས་དཔལ་བཟང་གི་གསུང་འབུམ། ཆ བརྟག་གཉིས་རྣམ་བཤད། ལེའུ་ལྔ་པ། གཙང་དཔར། ཤོག་གྲངས་༩༡བ༥

སྟོང་གི་རྣམ་འགྱུར་དང་ངག་གི་སྨྲ་བརྗོད་ཐམས་ཅད་ཨཱ་ལི་ཀཱ་ལིའི་བདག་ཉིད་དུ་ཁོང་དུ་

ཆུད་པར་བྱས་ཏེ་ཞོགས་པར། ཨོཾ་ཨ་ཨཱ་ནས། ས་ཧ་ཀྵཿ ཞེས་མཇུག་ཏུ་ཧཱུཾ་ཧཱུཾ་ཕཊ། མེད་

པ་བདུན་ནམ་ཉེར་གཅིག་སོགས་བཏོན་ནས་ངག་བྱིན་གྱིས་བརླབ། དམིགས་པ་དང་ཕན་

ཡོན་བཤད་ཟིན། འགྱུར་སྔགས་དང༌། ཕྲེང་སྔགས་འདོན། དེ་ནས་ལམ་ཡོངས་རྫོགས་རྒྱུད་

ལ་སྐྱེ་བ་བླ་མའི་བྱིན་རླབས་འཇུག་པ་ཁོ་ན་ལ་རག་ལས་པར་བསམས་ནས། ཐོར་ཐུན་ལ་

བླ་མའི་རྣལ་འབྱོར་རྒྱས་པ་བླ་མ་མཆོད་པ་འདོན་ཐུབ་ན་ཞིང་མཆོག་མའི་སྐབས་སུ་ལམ་

ཡོངས་རྫོགས་ལ་ཤར་སྒོམ་འགྲོ་བ་བཅས་ཤིན་ཏུ་ལེགས། དེ་ནས་མ་རྒན་སེམས་ཅན་

ཐམས་ཅད་ཀྱི་དོན་དུ་ཟུང་འཇུག་ཧེ་རུ་ཀའི་གོ་འཕང་ཚེ་འདི་ཉིད་ལ་མངོན་དུ་བྱ། དེའི་ཕྱིར་

དུ་ཡི་དམ་ཁྱད་པར་ཅན་འདིའི་བསྙེན་སྒྲུབ་ལ་བརྩོན་པར་བྱའོ་སྙམ་པའི་སྒོ་ནས་ཆོ་ག་ལ་

འཇུག་པར་བྱ་སྟེ། ཐོག་མར་བླ་བརྒྱུད་གསོལ་འདེབས་དང༌། སྐད་ཅིག་དཀྲོང་བསྐྱེད། ནང་

མཆོད་བྱིན་རླབས། སྔོན་འགྲོའ་ིམཆོད་གཏོར་ཕུལ་ཏེ་འཕྲིན་ལས་བཅོལ། བདག་བསྐྱེད་

ཀྱི་མཆོད་པ་བྱིན་གྱིས་བརླབ། རྡོར་སེམས་བསྒོམ་བཟླས་བྱ། དག་པ་གསུམ་གྱི་རྣལ་

འབྱོར་དང༌། ཚད་མེད་བཞི་བསྒོམ། ཕུང་ཁམས་སྐྱེ་མཆེད་བྱིན་གྱིས་བརླབ། འགལ་རྐྱེན་

འགོག་པའི་ཕྱིར་དུ་སྲུང་འཁོར་བསྒོམ་ཞིང་མཐུན་རྐྱེན་བསྟེན་པའི་དོན་དུ་ཚོགས་ཞིང་སྤྱན་

དྲངས་ནས་བསོད་ནམས་ཀྱི་ཚོགས་བསགས། དེ་ནས་ཡེ་ཤེས་ཀྱི་ཚོགས་གསོག་པ་དང་

འབྲེལ་འཆི་བ་ཆོས་སྐུའི་ལམ་འཁྱེར། སྟོང་པ་ལས་ལངས་ནས་ནམ་མཁར་ནཱ་ད་འཇོག་པ་

བར་དོ་ལོངས་སྐུའི་ལམ་འཁྱེར། འབྱུང་བཞི་རི་རབ་སོགས་ཀྱི་སྟེང་དུ་མངོན་བྱང་ལྔ་ལས་

རྟེན་དང་བརྟེན་པའི་དཀྱིལ་འཁོར་ཅིག་ཅར་དུ་བསྐྱེད་པ་སྐྱེ་བ་སྤྲུལ་སྐུའི་ལམ་འཁྱེར། རིམ་

གྱིས་གསལ་གདབ། ལམ་དང་འབྲས་བུའི་དག་པ་དྲན། གཙོ་བོ་ཡབ་ཡུམ་གསལ་བཏབ་

ཟིན་པ་དང༌། གསང་གནས་བྱིན་རླབས་སོགས་བྱས་ནས་སྙོམས་པར་ཞུགས་ཏེ་བདེ་སྟོང་

སྦྱར་ནས་བསྒོམ། འཁོར་རྣམས་གསལ་བཏབ་ཟིན་པ་ནའང༌། སྔར་ལྟར་སྙོམས་འཇུག་



གསང་བདེ་འཇིགས་གསུམ་གྱི་བསྙེན་ཡིག100

བྱས་ལ། ཆོས་སོ་བདུན་གྱི་དག་པ་དྲན་པར་བྱ། དེ་ནས་ལུས་དཀྱིལ་བསྒོམ་པ་དང༌། གོ་

ཆ་བགོ་བ། ཡེ་ཤེས་པ་དགུག་བསྟིམ། དབང་བསྐུར་རྒྱས་གདབ། ཕྱི་ནང་གསང་བ་དེ་ཁོ་

ན་ཉིད་ཀྱི་མཆོད་པ་དང༌། སྔགས་མཆོད། རྐང་བརྒྱད་ཀྱི་བསྟོད་པ། ལྷའི་འཁོར་ལོ་བསྒོམ་

པ་དང༌། དག་པ་དྲན་པ་བཅས་སོང་རྗེས། རྫོགས་རིམ་རྣལ་འབྱོར་ཆེན་པོ་ཅུང་ཟད་བསྒོམ། 

དེ་ནས་བཟླས་པ་ལ་འཇུག་པ་ཡིན་ལ། མདོར་ན་ལུ་དྲིལ་གསུམ་གའི་སྐབས་སུ་ཐུན་དང་

པོ་ལ་རང་རང་གི་སྒྲུབ་ཐབས་རྒྱས་པར་བརྒྱུད་པའི་གསོལ་འདེབས་ནས་བཟླས་པའི་བར་

ཆོ་ག་རྣམས་དལ་བུས་འདོན་ཅིང་སྐབས་སྐབས་ཀྱི་དམིགས་རྣམ་གསལ་བཏབ་ལ་རིག་

པ་རྒྱ་ཡན་དུ་མ་སོང་བར་ཤེས་བཞིན་གྱི་བྱ་ར་དང་བཅས་ཏེ་རྩལ་ཅི་ཡོད་ཀྱིས་འབད་པར་

བྱ་ཞིང༌། ཁྱད་པར་སྐུ་གསུམ་ལམ་འཁྱེར་གྱི་སྐབས་སུ་སྦྱང་གཞི་འདི་དང་འདི་སྦྱང་བའི་

ཕྱིར་དུ་དམིགས་པ་འདི་དང་འདི་བསྒོམ་སྙམ་དུ་འཕེན་པ་བཏང་ནས་བསྒོམ་པ་དང༌། ལུས་

དཀྱིལ་གྱི་ཚེ་སྤྱི་བོ་སོགས་རང་ལུས་ཀྱི་གནས་དེར་བསྐྱེད་པའི་ལྷ་དང་གནས་གཉིས་ཀ་

ཕྱིའི་ཡུལ་ཉེར་བཞི་སོགས་ཀྱི་གནས་དང་དཔའ་བོ་དཔའ་མོ་དངོས་ཡིན་སྙམ་དུ་བསྒོམ་པ་

དང༌༑ ཡང་ལུས་ཀྱི་རྩ་ཁམས་དེ་དང་དེ་ལྷ་དེ་དང་དེའི་ངོ་བོར་མེ་ལོང་གི་གཟུགས་བརྙན་

ལྟར་ཕྱི་ནང་མི་སྒྲིབ་པར་གསལ་བར་མོས་པ་རྣམས་གལ་ཆེ་ཞིང་གཞན་ཡང་ཆོ་གའི་འགོ་

མཇུག་ཐམས་ཅད་དུ་ཐད་ཀ་ཐད་ཀའི་གསལ་སྣང་དང་ང་རྒྱལ་བསྐྱེད་པ་དང༌། སེམས་

འཛིན་ཚུལ་སོགས་དང༌། ལྷག་པར་དུ་ཡང་ལྷའི་རྣལ་འབྱོར་དང་བཟླས་པ་སོགས་ཀྱི་ཆོ་

གའི་རིམ་པ་ཐམས་ཅད་བདེ་སྟོང་དབྱེར་མེད་ཀྱི་བྱང་ཆུབ་ཀྱི་སེམས་ཀྱི་ངོ་བོར་མོས་ནས་

ངེས་པར་བྱ་དགོས་པར་འདོད་འཇོ་ལས་གསུངས་པ་འདི་ཤིན་ཏུ་གནད་ཆེ་བས། དེ་དག་

བསྐྱེད་རིམ་གྱི་ཁྲིད་རྒྱུན་ལས་ཇི་ལྟར་འབྱུང་བ་དེ་ལྟར་དུ་བསྒོམ་པར་བྱའོ།། 

བཟླས་པ་བྱ་ཚུལ་ལ། བསྐྱེད་རིམ་པའི་ཡིད་བཟླས་ནི། རང་གི་ལྟེ་བའམ་སྙིང་གར་

ཟླ་ཉི་གང་རུང་གི་སྟེང་དུ་ཧཱུཾ་ཡིག་དཀར་ལ་དམར་བའི་མདངས་ཅན་གྱི་ནཱ་ད་ལས་རླུང་

ཕྱིར་འཕྲོ་བ་ན་ཧཱུཾ་གི་གདངས་ཀྱིས་འཁོར་ལོ་ལྔའི་ལྷ་ཚོགས་འཕྲོས། སྣ་བུག་གཡས་ནས་

ཐོན་ཏེ་འགྲོ་བ་རྣམས་འཁོར་ལོ་ལྔའི་ལྷར་བཀོད། ནང་དུ་རྔུབ་པ་ན་ཨོཾ་གྱི་གདངས་ཀྱིས་སྣ་

བུག་གཡོན་ནས་ཞུགས་ཏེ་ནཱ་དར་ཐིམ། ཨཱཿའི་གདངས་ཀྱིས་གནས་པར་བསམ་ལ་རླུང་

བཟུང་ནས་ཅུང་ཟད་མཉམ་པར་བཞག །བགྲང་ཕྲེང་ནི། ཐོད་ཕྲེང་ངམ་བོ་དེ་ཙེ་སོགས་བྱིན་

གྱིས་བརླབས་ལ། ཇི་ལྟར་བགྲང་བ་ནི་མངོན་བརྗོད་ལས། “ལག་གཡོན་མཐེ་བོང་སྲིན་

ལག་གིས།། ‘གསང་སྔགས་དག་ནི་བཟླ་བར་བྱ།།”1 ཞེས་གསུངས་པས། དང་པོར་ལག་

པ་གཡོན་པའི་སྲིན་ལག་གི་སྟེང་དུ་བཀལ་ནས་མཐེ་བོས་དབབ་ཅིང་ཅི་ནུས་བགྲང་ལ། 

དེ་ནས་མི་བདེ་ན་སོར་མོ་བཞི་སྦྱར་བའི་སྟེང་དུ་བཀལ་ནས་བགྲང་ཆོག་སྟེ། སློབ་དཔོན་

ལོངས་སྤྱོད་རྡོ་རྗེས། “དུང་ཆེན་གྱི་ཕྲེང་བ་བླངས་པ་ནི་ལག་པ་གཡོན་པས་མཐེ་བོང་སྲིན་

ལག་གིས་བླངས་ཏེ་ཕྱིས་ཅི་བདེར་བཟླ་བར་བྱའོ།།”2 ཞེས་གསུངས་པས་སོ།། མཐེ་བོང་

ལྕགས་ཀྱུའི་ཚུལ་གྱིས་དངོས་གྲུབ་དགུག་པས་བསམ་པས་བགྲང་བར་བྱའོ།། བཟླས་

བྱའི་སྔགས་ནི། རྩ་རྒྱུད་ལས། “ས་སྟེང་ན་ནི་རིན་ཆེན་བཞི།།’ ཕྲེང་བའི་སྔགས་ནི་དམ་པ་

ཡིན།།”3 ཞེས་ཡབ་ཡུམ་གྱི་རྩ་སྔགས་དང༌། སྙིང་པོ་དང༌། ཉེ་སྙིང་དང༌། གོ་ཆའི་སྔགས་

ཏེ་རིན་ཆེན་བཞིའི་སྔགས་དང་ཕྲེང་སྔགས་མཆོག་ཏུ་གསུངས་ལ། འཁོར་ལ་རང་རང་གི་

སྔགས་བཟླ། བཟླས་པའི་དམིགས་པ་ནི། ལཱུ་ཨི་པའི་སྐབས་བཟླས་པའི་ས་བོན་ལྟེ་བར་

བཀོད་པ་ནི་སྔར་གྱི་རྫོགས་རིམ་གྱི་རྒྱུན་དང༌། རྡོར་བཟླས་ཀྱི་ཆེད་ཡིན་པས་སྙིང་གར་

བཀོད་ཀྱང་མི་རུང་བ་མེད། སྦྲགས་ནས་འགོད་ན་ཡབ་ཀྱི་ཐུགས་ཀར་ཉི་གདན་གྱི་སྟེང་དུ་

༡ སྡེ་བཀའ། རྒྱུད་འབུམ། ཀ མངོན་བརྗོད་བླ་མ། ལེའུ་བཅུ་བཞི་པ། ཤོག་གྲངས་༢༩༡ན༣ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། 

‘གསང་སྔགས་དག་ནི་བཟླས་པ་བྱ།།’ ཞེས་སོ།།

༢ སྡེ་བསྟན། རྒྱུད་འགྲེལ། ཙ ཤཱུ་རཾ་བཛྲ། རྒྱུད་བླ་མའི་རྩ་འགྲེལ། ལེའུ་བཞི་པ། ཤོག་གྲངས་༡༧༥བ༦ ལས་བྱུང་བ་ཅུང་མི་འདྲ་སྟེ། “དུང་ཆེན་གྱི་

ཕྲེང་བ་བླང་བ་ནི་ལག་པ་གཡོན་པའི་མཐེ་བོང་དང་སྲིན་ལག་གིས་བླངས་ནས་ཕྱིས་ཅི་བདེར་བཟླས་པར་བྱའོ།།” ཞེས་སོ།། 

༣ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་བརྒྱད་པ། ཤོག་གྲངས་༢༢༡ན༤ ལས་བྱུང་བའི་ནང་ནས་ཚིག་རྐང་སྔ་མ་ཅུང་མི་འདྲ་སྟེ། ‘ས་

སྟེངས་ན་ནི་རིན་ཆེན་བཞི།།’ ཞེས་སོ།།

ཧཱུཾ་ཡིག་གི་མཐར་སྙིང་པོ་ཕྲེང་གཅིག་གི་ནང་དུ་ཉེ་སྙིང་ཚར་གཅིག་གམ་གཉིས། ཡུམ་གྱི་

ཐུགས་ཀར་སྙིང་པོ་ཚར་གཉིས་སམ་གསུམ་གྱི་ནང་དུ་ཉེ་སྙིང་ཕྲེང་གཅིག་འགོད། འདོད་

ན་ལུས་དཀྱིལ་གྱི་ལྷ་ཡོངས་རྫོགས་ལའང་སྔགས་ཕྲེང་འགོད། བདེ་མཆོག་ལ་སྤྱིར་བཏང་

གཡོན་སྐོར་དང༌། གཡས་སྐོར་བྱེད་པའི་སྐབས་ཀྱང་ཡོད། གོ་ཆ་བསྡུས་པའི་ཚེ་སྔར་

བཀོད་པའི་ས་བོན་གྱི་མགོར་ཨོཾ་དང་མཇུག་ཏུ་ཧཱུཾ་ཧཱུཾ་ཕཊ་བཀོད་ནས་བཟླ། དེ་དག་གི་ཚེ་

ཡབ་ཡུམ་གྱི་རྩ་སྔགས་ལ་ནི་ཕལ་ཆེར་ཁྱོགས་བཟླས་སམ་དོ་ལིའི་བཟླས་པ་བྱ་བ་སྟབས་

བདེ་ཞིང༌། སྙིང་པོ་དང་ཉེ་སྙིང་ལ་ཡང་དེ་ལྟར་བཟླ་བར་ལུས་དཀྱིལ་སྒྲུབ་ཐབས་ལས་

གསུངས་པ་ལྟར་རམ། བསྐྱེད་རིམ་ཟིན་བྲིས་ལས། དེ་གཉིས་ལ་དམ་ཚིག་གི་བཟླས་པ་

ཡང་བྱ་བར་གསུངས་པས། དེ་ལྟར་ན་འདི་གཉིས་དང༌། གོ་ཆའི་སྔགས། འཁོར་སོ་སོའ་ི

སྔགས་བཅས་བཟླ་ཚུལ་ནི། ལྷ་རང་རང་གི་ཐུགས་ཀར་ཉི་གདན་ལ་གནས་པའི་ཞེས་

སོགས་ལྟར་ཡིན་ཞིང༌། འདི་ལ་དམ་ཚིག་གི་བཟླས་པ་དང༌། གོང་བུའི་བཟླས་པ་གཉིས་

ཀའི་གནད་ཚང་བར་བྱས་ནས་བཟླ་དགོས་གསུངས། རྡོར་བཟླས་དང་ཁྲོ་བོའ་ིབཟླས་པ་

ཡང་བྱ་བར་གསུངས་པས་རྡོར་བཟླས་ནི་གོང་ལྟར་དང༌། ལྷ་ཐམས་ཅད་ཀྱིས་སྐད་གདངས་

དྲག་པོས་བཟླ་བར་མོས་ནས་སྔགས་སྒྲ་བཅས་དཔལ་ལྡན་སྨད་རྒྱུད་པའི་གསུང་ལུགས་

ལྟར་བྱེད་པ་ཁྲོ་བོའ་ིབཟླས་པའོ།། འཁོར་སྔགས་བསྡུས་པ་ལ་མོས་ན། རྀྀཾ་རཱྀཾ་ལྀཾ་ལཱྀཾ་བཞི་

མཁའ་འགྲོ་མ་སོགས་བཞི། ཀཾ་ཁཾ་གཾ་གྷཾ་ངཾ་ཙཾ་ཚཾ་ཛཾ་བརྒྱད་ཐུགས་འཁོར། ཛྷཾ་ཉཾ་ཊཾ་ཋཾ་ཌཾ་ཌྷཾ་

ཎཾ་ཏཾ་བརྒྱད་གསུང་འཁོར། ཐཾ་དཾ་དྷཾ་ནཾ་པཾ་ཕཾ་བཾ་བྷཾ། བརྒྱད་སྐུ་འཁོར། ཡཾ་རཾ་ལཾ་ཝཾ་ཤཾ་ཥཾ་

སཾ་ཧཾ། རྣམས་སྒོ་མཚམས་མ་རྣམས་ཀྱི་ས་བོན་ཡིན་པས་དེ་དག་རེ་རེའི་མགོར་ཨོཾ་དང༌། 

མཐར་ཧུཾ་ཧཱུཾ་ཕཊ་སྦྱར་ནས་བཟླ། སྔགས་ཕྲེང་འགོད་ཚུལ་ཤར་གྱི་མཁའ་འགྲོ་མའི་ཐུགས་

ཀར་ཨོཾ་རྀཾ་ཧུཾ་ཧཱུཾ་ཕཊ། བྱང་གི་ལ་མའི་ཐུགས་ཀར་ཨོཾ་རཱྀཾ་ཧུཾ་ཧཱུཾ་ཕཊ། ཅེས་ཕྱོགས་གཡོན་

སྐོར་དང༌། མཚམས་གཡས་སྐོར་དུ་དགོད། ཨོཾ་ཀཾ་ཧུཾ་ཧཱུཾ་ཕཊ། ཅེས་པ་ཐོད་པའི་དུམ་བུ་

དང་རབ་གཏུམ་མ་གཉིས་ཀའི་སྔགས་ཡིན་པས་སྔགས་ཕྲེང་སོ་སོར་འགོད་དགོས་ཀྱང༌། 

བསྡུས་པའི་རིགས་འགྲེ་སྦྱར་ན་བཟླ་ཚེ་གཅིག་གི་རུང་ངམ་སྙམ། དེས་གཞན་ལ་རིགས་

འགྲེ༑ ཡང་ལྷ་དྲུག་ཅུའི་སྔགས་ཤིན་ཏུ་བསྡུས་པ་ནི། ཨོཾ་རྀཾ་རཱྀཾ་ལྀཾ་ལཱྀཾ་སོགས་ཏེ་སྔགས་ཕྲེང་

གོང་ལྟར་བཀོད་ནས། ཨོཾ་དང༌། ཧུཾ་ཧཱུཾ་ཕཊ་བརྗོད་དུས་ཐམས་ཅད་ཀྱི་ཨོཾ་སོགས་བརྗོད་པའི་

ཚུལ་གྱིས་བཟླ། དེ་ཡང་བཟླས་དམིགས་གསལ་བཏབ་སྟེ་གཅིག་ཐོག་ཏུ་གཅིག་བརྩེགས་

པ་ལྟ་བུའི་ཧ་ཅང་མྱུར་བ་དང༌། ཡི་གེ་རེ་རེ་ནས་འདོན་པའི་ཧ་ཅང་དལ་བ་དང༌། གཞན་

གྱིས་ཐོས་པའི་སྒྲ་ཆེས་པ་དང༌། རང་གིའང་མི་ཐོས་པ་སྒྲ་ཧ་ཅང་ཆུང་བ་དང༌། གཏམ་སྨྲ་

བས་བར་ཆོད་པ་དང༌། སེམས་གཞན་དུ་གཡེང་བ་དང༌། ཐུང་ངུ་རིང་པོར་འདོན་པ་དང༌། 

རིང་པོ་ཐུང་ངུར་འདོན་པ་སྟེ་སྐྱོན་བརྒྱད་དང་བྲལ་བར་བཟླ་དགོས། 

བཟླས་པའི་གྲངས་ནི། ལས་རུང་གི་གྲངས་བསྙེན་ལ་གཉིས་ལས། རྒྱས་པ་ནི། གཙོ་

བོ་ཡབ་ཡུམ་ལ་ཁྲི་ཕྲག་གསུམ་གསུམ། འཁོར་ལོ་གསུམ་གྱི་ལྷ་རེ་རེ་ལ་ཁྲི་ཕྲག་གཉིས་

གཉིས༑ ལྷ་མོ་གཞན་བཅུ་གཉིས་པོ་རེ་རེ་ལ་སྟོང་ཕྲག་ཕྱེད་དྲུག་རེ་བཟླ་བར་གྲུབ་ཆེན་

ནག་པོ་སྤྱོད་པས་བཤད་དོ།། འབྲིང་དང་བསྡུས་པ་ནི་གཙོ་བོ་ལ་འབུམ། འཁོར་རྣམས་ལ་

ཁྲི་ཕྲག་རེ་དང༌། གོ་ཆའི་སྔགས་ཅི་ནུས་རེ། ཐུན་མོང་དུ་ཡེ་ཤེས་འབེབས་པའི་སྔགས་ཁྲི་

ཕྲག་གཅིག །ཁ་སྐོང་ཞི་བའི་སྦྱིན་སྲེག་ཇི་ལྟར་འཚམས་པ་རེ་བྱ་བར་གསུངས་ཏེ། ཡུམ་གྱི་

སྙིང་པོའང་འབུམ་བཟླ་བ་ཕྱག་ལེན་དུ་མཛད་དོ།། འབེབས་སྔགས་ཡི་གེ་བཞི་ཡབ་ཡུམ་

གྱི་སྙིང་པོ་སྦྲེལ་བའི་མཐར་རམ། ཡབ་རྐྱང་གི་སྙིང་པོའ་ིམཐར་བཏགས་ནས་བཟླ་བའི་

ལུགས་གཉིས་དང༌། ཡང་དབང་ཆོག་ནས་འབྱུང་བ་ལྟར་བཟླས་ཀྱང་རུང་བར་གསུངས་

ལ༑ ཤིན་ཏུ་བསྡུས་པ་ལ་མོས་ན་དངུལ་ཆུའི་གསུང་ལས་འབྱུང་བ་ལྟར། ཨོཾ་ཧྲཱིཿཧ་ཧ་ཧུཾ་

ཧཱུཾ་ཕཊ། ཨོཾ་ཏིཥྛ་མཧཱ་ཀྲོ་དྷ་ཨ་ཝེ་ཤ་ཡ་ཧཱུཾ། ཞེས་བཟླ། དེའི་ཚེ་དམིགས་པ་ནི། རང་གི་

ཐུགས་ཀའི་ཧཱུཾ་གི་འོད་ཟེར་དམར་པོ་ལྕགས་ཀྱུ་ལྟ་བུས། ཕྱོགས་བཅུའི་སངས་རྒྱས་བྱང་

སེམས་ཐམས་ཅད་དང་ལྷན་སྐྱེས། ཞིང་སྐྱེས། སྔགས་སྐྱེས་ཀྱི་ཕྱག་རྒྱ་མ་ཐམས་ཅད་སྤྲིན་

གྱི་ཕུང་པོ་བཞིན་དུ་བསྡུས་ནས་རང་དང་ཡུམ་ལ་བསྟིམ། ཁྱད་པར་ཡུལ་ཉེར་བཞིའི་དཔའ་

བོ་དང་རྣལ་འབྱོར་མ་ཐམས་ཅད་འཁོར་ལོ་བདེ་མཆོག་གི་ལྷའི་རྣམ་པར་སྤྱན་དྲངས། རང་

གི་ལུས་ལ་ཆར་ཆེན་པོ་བབས་པ་བཞིན་དུ་བ་སྤུའི་སྒོ་ཐམས་ཅད་ནས་ཞུགས་ཤིང་གཉིས་

སུ་མེད་པར་ཐིམ་པར་བསམ། བཟླས་པའི་མཇུག་ཏུ་ཡིག་བརྒྱ་བཟླས་ལ་ལྷག་ཆད་བསྐང་

ཞིང་བྱིན་རླབས་བརྟན་པར་བྱའོ།། 

མངོན་བརྗོད་ལས། “ཆོ་ག་འདི་ཡི་རིམ་པ་ཡིས།། ཐུན་མཚམས་བཞི་རུ་སྦྱིན་པར་

བྱ༑༑”1 ཞེས་ཐུན་ཐམས་ཅད་ཀྱི་མཐར་གཏོར་མ་འབུལ་ཐུབ་ན་ལེགས་པར་གསུངས་པས། 

དེ་ལྟར་ན་ཐུན་དང་པོ་གསུམ་ལ་ཆོ་ག་བསྡུས་པ་བྱ་བར་འདོད་ན། གཏོར་མགྲོན་སྤྱན་

དྲངས་ཏེ་ཆུ་གཉིས་ནས་རོལ་མོའ་ིབར་གྱིས་མཆོད། དེ་ནས་ལག་པ་རྡོ་རྗེ་ཐལ་མོ་དང་

མཆོད་པའི་འཁོར་གསུམ་པོ་རྣམས་བདེ་སྟོང་དབྱེར་མེད་དུ་གྱུར། ཅེས་བརྗོད། ལྗགས་

བྱིན་རླབས་ནས་མགྲོན་གཤེགས་བསྟིམ་གྱི་བར་དཀྱུས་ལྟར་ལ་བསྡུས་པའི་སྐབས་འདིར་

འཇིག་རྟེན་པར་རྐང་བརྒྱད་ཀྱི་བསྟོད་པ་བཞག་ཀྱང་ཆད་སྐྱོན་དུ་མི་འགྱུར། འཕྲིན་བཅོལ་

བསྡུ་ན། ནང་མཆོད་ཀྱི་རྗེས་སུ། ཕྱོགས་སྐྱོང་ཞིང་སྐྱོང་ཀླུ་སོགས་ཀྱིས།། མཆོད་སྦྱིན་

གཏོར་མ་འདི་བཞེས་ལ།། རྣལ་འབྱོར་བདག་ཅག་འཁོར་བཅས་ལ།། ཅི་འདོད་དངོས་གྲུབ་

སྩལ་དུ་གསོལ།། ཞེས་པས་བྱ། ཐུན་དང་པོ་གསུམ་ལ་གཏོར་མ་མི་འབུལ་ན། ལྟེ་བའི་ཡེ་

ཤེས་སེམས་དཔའ་ཡབ་ཡུམ་སྙོམས་པར་ཞུགས་པས་ཞེས་སོགས་དང༌། ལྷ་ལྔ་དང་ལུས་

དཀྱིལ་སྐབས་རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས་ཞེས་སོགས་ཉེར་བསྡུ་

ནས་ཚམས་རྔམ་གྱི་བསྲུང་བའི་བར་སྒྲུབ་ཐབས་ནས་འབྱུང་བ་ལྟར་བྱ། སྲིད་པ་གསུམ་

འབར་སོགས་ཀྱིས་དགེ་རྩ་རྣམས་རྫོགས་བྱང་དུ་བསྔོ་ཞིང་སྨོན་ལམ་གདབ། བཀྲ་ཤིས་

༡ སྡེ་བཀའ། རྒྱུད་འབུམ། ཀ མངོན་བརྗོད་བླ་མ། ལེའུ་དགུ་པ། ཤོག་གྲངས་༢༧༢ན༢

ནམ་མཁའི་ཁྱོན་ཡོངས་མས་འཐུས། ཡིག་བརྒྱ་མང་དུ་བརྗོད་དེ་ལྷའི་ང་རྒྱལ་གྱིས་སྤྱོད་

ལམ་ལ་འཇུག་པར་བྱའོ།། ཡང་དངུལ་ཆུའི་གསུང་ལྷ་ལྔའི་བསྙེན་ཡིག་ལས། “ཐུགས་ཀའི་

ཧཱུཾ་གི་འོད་ཟེར་གྱིས། རྟེན་གཞལ་ཡས་ཁང་འཁོར་རྣམས་ལ་ཐིམ། འཁོར་རྣམས་ཞལ་བཞི་

ལ་ཐིམ། རང་ཡབ་ཡུམ་ཐུགས་ཀའི་ཧཱུཾ་ལ་ཐིམ། ཧཱུཾ་ཡིག་ཡོངས་སུ་གྱུར་པ་ལས་རང་ཉིད་

ཧེ་རུ་ཀར་གསལ་བའི་གནས་གསུམ་དུ་ཨོཾ་ཨཱཿཧཱུཾ་གིས་མཚན་པར་གྱུར།”1 ཅེས་ཉེར་བསྡུ་

བྱས་ཏེ། བསྔོ་སྨོན་བྱ་བར་གསུངས་པས། དེ་ལྟར་ན་ལཱུ་ཨི་པའི་སྐབས་བསྡུ་ཆོག །བསྡུས་

པ་བྱ་ཚུལ་ནི། རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས། འགྲོ་བ་རྣམས་བཀུག་

སྟེ་དུར་ཁྲོད་ལ་ཐིམ། དེ་རྟེན་གྱི་འཁོར་ལོ་ལ་ཐིམ། རྟེན་གཞལ་ཡས་ཁང་འཁོར་རྣམས་

ལ་ཐིམ། འཁོར་རྣམས་རིམ་བཞིན་གཙོ་བོའ་ིཞལ་བཞི་ལ་ཐིམ་ཞིང༌། ལུས་དཀྱིལ་གྱི་ལྷ་

རྣམས་རང་གནས་སུ་ཐིམ་པས་རྩ་དང་ཁམས་རྣམས་བྱིན་གྱིས་བརླབས་པར་གྱུར། རང་

ཡབ་ཡུམ་ཐུགས་ཀའི་ཧཱུཾ་ལ་ཐིམ་པ་མན་ཆད་གོང་ལྟར་རོ།། 

ཐུན་བར་པ་གཉིས་ལ་ཆོ་ག་བསྡུས་པ་བྱ་ཚུལ་གསུངས་པ་གང་ཟག་མཆོག་ལ་

དགོངས་པར་གསུངས་པས། ལས་དང་པོ་བ་རྣམས་ཀྱིས་ཆོ་ག་རྒྱས་པ་འདོན་ཐུབ་ན་

ལེགས་ཀྱང་བསྙེན་མཚམས་ཀྱི་ཚེ་སྔགས་གྲངས་གསོག་མང་བས་ཐུན་ཕྱི་མ་རྣམས་ལ་

ཆོ་ག་ཅུང་བསྡུས་པ་བྱེད་ལུགས་རྗེ་ངག་དབང་བྱམས་པའི་གསུང་རྒྱུན་ཀློང་རྡོལ་རིན་པོ་

ཆེས་ཟིན་བྲིས་མཛད་པ་ལྟར་བྱེད་པ་ཕྱག་ལེན་ཡིན་པར་གསུངས་པས་འདི་ལྟར། སངས་

རྒྱས་ཆོས་དང་དགེ་འདུན་ལ།། རྟག་ཏུ་བདག་ནི་སྐྱབས་སུ་འཆི།། སེམས་ཅན་ཀུན་གྱི་དོན་

གྱི་ཕྱིར།། བདག་ནི་ཧེ་རུ་ཀར་གྱུར་ཅིག །ཅེས་ལན་གསུམ་གྱིས་སྐྱབས་སེམས་བྱ། བདག་

བསྐྱེད་མཆོད་པ་བྱིན་གྱིས་བརླབ། དག་པ་གསུམ་གྱི་རྣལ་འབྱོར་དང༌། ཚད་མེད་བཞི་

བསྒོམ༑ ཕུང་པོ་སྐྱེ་མཆེད་ཁམས་བྱིན་རླབས་བསྡུས་པ་བྱ་ཚུལ་ནི། རང་གི་དཔྲལ་བའི་

༡ དངུལ་ཆུ་དྷརྨ་བྷ་དྲའི་གསུང་འབུམ། ཁ དྲིལ་བུ་ལྷ་ལྔའི་བསྙེན་ཡིག སྡེ་དཔར། ཤོག་གྲངས་༦བ༢ 

དབུས་སུ་རྣམ་སྣང་གི་ངོ་བོ་བྷྲུཾ་དཀར་པོ། ལྟེ་བར་རྡོ་རྗེ་ཉི་མའི་ངོ་བོ་ཨཾ་སེར་པོ། མགྲིན་

པར་པདྨ་གར་དབང་གི་ངོ་བོ་ཧྲཱིཿདམར་པོ། རྐང་པ་གཉིས་ཀྱི་ལོང་བུའི་འོག་ཏུ་རྡོ་རྗེ་རྒྱལ་

པོའ་ིངོ་བོ་ཧོ་ལྗང་གུ །སྙིང་གར་རྡོ་རྗེ་སེམས་དཔའི་ངོ་བོ་ཧཱུཾ་དཀར་པོ། སྤྱི་གཙུག་ཏུ་ཧེ་རུ་

ཀའི་ངོ་བོ་ཧི་ནག་པོ། མིག་གཉིས་སུ་གཏི་མུག་རྡོ་རྗེའི་ངོ་བོ་ཨོཾ་དཀར་པོ། རྣ་བ་གཉིས་སུ་

ཞེ་སྡང་རྡོ་རྗེའི་ངོ་བོ་ཧཱུཾ་ནག་པོ། སྣ་བུག་གཉིས་སུ་སེར་སྣ་རྡོ་རྗེའི་ངོ་བོ་ཏྲཾ་སེར་པོ། ལྕེའི་རྩ་

བར་འདོད་ཆགས་རྡོ་རྗེའི་ངོ་བོ་ཨཾ་དམར་པོ། དཔྲལ་བར་ཕྲག་དོག་རྡོ་རྗེའི་ངོ་བོ་ཁཾ་ལྗང་

གུ༑ སྙིང་ཁར་དབང་ཕྱུག་རྡོ་རྗེའི་ངོ་བོ་ཧཾ་དཀར་པོ། ལྟེ་བར་ལྟུང་བྱེད་མའི་ངོ་བོ་ལཾ་སེར་

པོ༑ སྙིང་གར་གསོད་བྱེད་མའི་ངོ་བོ་མཾ་ནག་པོ། མགྲིན་པར་འགུགས་བྱེད་མའི་ངོ་བོ་པཾ་

དམར་པོ། དཔྲལ་བར་གར་གྱི་དབང་ཕྱུག་མའི་ངོ་བོ་ཏཱཾ་ལྗང་གུ །གསང་གནས་སུ་པདྨའི་

དྲ་བ་ཅན་གྱི་ངོ་བོ་ཁཾ་དུད་ཁ། ཨོཾ་པྲ་ཀྲི་ཏ་ཞེས་སོགས་དང༌། ཨོཾ་སུཾ་བྷ་ཞེས་པ་ནས། ཨ་ན་

ལཱརྐ་ཧཱུཾ་ཧཱུཾ་ཧཱུཾ། ཞེས་པའི་བར་སྲུང་འཁོར་བསྡུས་པའོ།། བསྲུང་འཁོར་གྱི་དབུས་སུ་རང་ཉིད་

ཧེ་རུ་ཀར་གནས་པའི་ཞེས་པ་ནས། དུར་ཁྲོད་ཀྱི་བར་དཀྱུས་ལྟར་ལ་དུར་ཁྲོད་བསྡུ་ཚུལ་

ནི༑ སྟེང་དང་ལོགས་ཀུན་ཏུ་ཁྱབ་པར་གཡོན་སྐོར་དུ་འཁྱིལ་ཞིང་འབར་བ། དེའི་ཕྱི་རོལ་ཏུ་

གཏུམ་དྲག་ལ་སོགས་པའི་དུར་ཁྲོད་བརྒྱད། དེ་ན་གནས་པའི་ཤིར་ཥཱ་ལ་སོགས་པའི་ཤིང་

བརྒྱད༑ དེའི་རྩ་བར་བརྒྱ་བྱིན་ལ་སོགས་པའི་ཕྱོགས་སྐྱོང་བརྒྱད། རྩེ་མོར་རྫུ་འཕྲུལ་ཆེན་

པོ་པ་གླང་པོ་ཆེའི་གདོང་པ་ཅན་ལ་སོགས་པའི་ཞིང་སྐྱོང་བརྒྱད། ཐུགས་རྗེའི་ཆུ་བརྒྱད། དེ་

ལ་གནས་པའི་ནོར་རྒྱས་ལ་སོགས་པའི་ཀླུ་བརྒྱད། དེ་དག་གི་སྟེང་གི་ནམ་མཁའ་ལ་སྒྲོག་

པ་ལ་སོགས་པའི་སྤྲིན་བརྒྱད། ཤར་ལ་སོགས་པར་རིན་པོ་ཆེའི་རང་བཞིན་གྱི་ལྷུན་པོ་

ལ་སོགས་པའི་རི་བརྒྱད། དེ་དག་ལ་གནས་པའི་མཆོད་རྟེན་དཀར་པོ་བརྒྱད། གྲུབ་ཆེན་

བརྒྱད་དོ།། གཞན་ཡང་ཡེ་ཤེས་ཀྱི་མེ་བརྒྱད། ཅེས་པ་ནས། མི་རུས་ཀྱི་ཐལ་བས་ལུས་

ཐམས་ཅད་ལ་བྱུགས་པའོ།། ཞེས་པའི་བར་དཀྱུས་ལྟར་ལ་ཡབ་ཡུམ་གྱི་ལམ་དང་འབྲས་

བུའི་དག་པ་བཞག །བཅོམ་ལྡན་འདས་ལ་སྔོན་དུ་ཕྱོགས་པར་བཅོམ་ལྡན་འདས་མ་རྡོ་རྗེ་

ཕག་མོ་ཞེས་སོགས་དང༌། པདྨའི་འདབ་མ་ལ་ཞེས་སོགས་ནས། བདེ་སྟོང་དབྱེར་མེད་དུ་

སྦྱར་བ་དེ་ཉིད་རང་གི་ངོ་བོ་དང་གྲོགས་དང༌། བྱེད་ལས་སོགས་ཀྱི་སྒོ་ནས་བྱང་ཆུབ་ཀྱི་

ཕྱོགས་ཀྱི་ཆོས་སུམ་ཅུ་སོ་བདུན་ཏེ། དེ་ཉིད་ལྷ་སོ་བདུན་ཤར་བའོ།། ཞེས་དག་པ་བསྡུ་

ཚུལ་ལོ།། རང་གི་རྐང་པ་གཉིས་བགྲད་པ་གཞུའི་དབྱིབས་སུ། ཞེས་པ་ནས། ཡུངས་ཀར་

སྦོམ་པོའ་ིཚད་ཀྱི་དཔྱིད་ཧཱུཾ་ཡིག་ཡོངས་སུ་གྱུར་པ་ལས་བཅོམ་ལྡན་འདས་ཧེ་རུ་ཀཿདང༌། 

ལྟེ་བའི་དམར་ཆ་གཏུམ་མོའ་ིམེའི་གཟུགས་ཀྱི་ཐིག་ལེ་ཡོངས་སུ་གྱུར་པ་ལས་བཅོམ་ལྡན་

འདས་མ་རྡོ་རྗེ་ཕག་མོ་སྟེ་དཔྱིད་དང་ཐིག་ལེའི་ངོ་བོ་གཉིས་སྙིང་གར་ཕྲད་ནས་སྙོམས་

པར་འཇུག་པས་བཞུགས་པའོ།། སྙིང་གའི་ཤར་ལ་སོགས་པའི་འབྱུང་བ་བཞིའི་རླུང་རྒྱུ་

བའི་རྩ་འདབ་བཞི་ཡོངས་སུ་གྱུར་པ་ལས་ཕྱོགས་བཞིར་མཁའ་འགྲོ་མ་སོགས་བཞི་དང༌། 

ཤར་ལྷོ་ལ་སོགས་པའི་མཆོད་པ་བཞིའི་རྩ་འདབ་བཞི་ཡོངས་སུ་གྱུར་པ་ལས། མཚམས་

བཞིར་བདུད་རྩི་ལྔས་གང་བའི་ཐོད་པ་བཞི་སྟེ་བདེ་ཆེན་འཁོར་ལོ། རང་གི་སྤྱི་བོ་ལ་སོགས་

པའི་གནས་ཉེར་བཞིར་པཱུ་ཛཱ། ཨཽ་ཨ། ཞེས་པ་ནས། གནས་ཉེར་བཞིའི་རྩ་དང་ཁམས་ངོ་བོ་

དབྱེར་མེད་དུ་གནས་པ་ཡོངས་སུ་གྱུར་པ་ལས། དཔའ་བོ་དང༌། དཔའ་མོ་ཉེར་བཞི་དང༌། 

ལྕེའི་རྩ་བར་གནས་པའི་རྩ་ལ་སོགས་པའི་རྩ་བརྒྱད་ཡོངས་སུ་གྱུར་པ་ལས། ཁ་གདོང་མ་

ལ་སོགས་པ་བརྒྱད་དུ་གྱུར། ཅེས་ལུས་དཀྱིལ་བསྡུ་ཚུལ་ལོ།། རང་གི་སྙིང་གར་ཟླ་གདན་

ལ་རྡོར་སེམས་ཀྱི་ངོ་བོ་ཨོཾ་ཧ་དཀར་པོ། ཞེས་པ་ནས། ཕཊ་ཕཊ་དུད་ཁས་མཚན་པར་གྱུར། 

ཅེས་གོ་ཆ་བསྡུས་པ་བྱ། ཕཻཾ༑ ལྷ་ཐམས་ཅད་ཀྱི་ཞེས་པ་ནས། དོན་གྲུབ་ཀྱིས་དབུ་བརྒྱན་

པར་གྱུར། དབང་ལྷག་མ་བཞག །ཕྱི་ནང་གསང་བ་སྔགས་ཀྱི་མཆོད་པ། བསྟོད་པ། དཔའ་

བོ་ཉེར་བཞིའི་སྔགས་ཀྱིས་ནང་རྩ་ཁམས་དང༌། ཕྲེང་སྔགས་སོགས་ཀྱིས་ཕྱི་རྒྱན་དྲུག་གི་

དག་པ་དང༌། ལྷ་དང་ཕྱག་མཚན་གྱི་དག་པ་ཉམས་སུ་ལེན། རྗེས་གཞིག་གི་སྡུད་རིམ་རྣལ་

འབྱོར་ཆེན་པོ་རྣམས་བསྡུ་མི་རུང་ངོ༌།། ཡང་ཤིན་ཏུ་བྲེལ་བའི་སྐབས་དེ་ལས་ཀྱང་བསྡུས་

པ་བྱ་བར་འདོད་ན། སྐྱབས་སེམས་ནས་རིགས་བདག་གིས་རྒྱས་གདབ་པའི་བར་གོང་གི་

ཆོ་ག་བསྡུས་པ་ལྟར་ལ། ཡེ་ཤེས་པ་དང་དབང་ལྷར་ལུས་དཀྱིལ་གྱི་སྐབས་ལྟར་མཆོད་

ཡོན་ཙམ་དང༌། ཕྱི་མཆོད་སྐབས་ཆུ་བཞི་དང༌། ཉེར་སྤྱོད་རོལ་མོའ་ིརྗེས་སུ་རིག་མ་དྲུག་

གིས་མཆོད། ཨོཾ་མཆོད་དོ།། སྐྱབས་གསུམ་ཀུན་འདུས་ཀྱི་ངོ་བོ་དྲིན་ཅན་རྩ་བ་དང་བརྒྱུད་

པར་བཅས་པའི་དཔལ་ལྡན་བླ་མ་དམ་པ་རྣམས་ཀྱི་ཞལ་དུ་ཨོཾ་ཨཱཿཧཱུཾ། ཨོཾ་ཧཱུཾ་བཾ། རྀཾ་རཱྀཾ། ལྀཾ་

ལཱྀཾ་སོགས་ནང་མཆོད་བསྡུས་པ་བྱ། བསྟོད་པའི་རྗེས་སུ་བསྐྱེད་རིམ་ཅུང་ཟད་བསྒོམ། དེ་

ནས་རྒྱན་རྣམས་སྔགས་ཀྱི་རང་བཞིན། སྔགས་རྣམས་བདེ་སྟོང་དབྱེར་མེད་ཀྱི་ཡེ་ཤེས་

ཀྱི་རང་བཞིན་དུ་ཤེས་པར་བྱས་ཏེ། ཕྱི་ནང་གི་དག་པ་སོགས་དྲན་ཙམ་བྱས་ནས་རྫོགས་

རིམ་རྣལ་འབྱོར་ཆེན་པོ་བསྒོམས་ལ། དེ་ནས་བཟླས་པ་ལ་འཇུག །ལྷ་ལྔ་དང་ལུས་དཀྱིལ་

འདོན་ཆ་ཉུང་བས་བསྡུ་དགོས་པ་ཆེར་མེད་ཀྱང༌། བསྡུ་བར་འདོད་ན་ཆོ་གར་གསལ་བ་

ལྟར་ལ། འདིས་ཀྱང་རིགས་འགྲེའོ།། ཡང་ན་ལུས་དཀྱིལ་གྱི་སྐབས་སུ་ཐུན་རྗེས་མ་རྣམས་

ལ༑ སྐྱབས་མཆོག་ཁྲི་བྱང་རྡོ་རྗེ་འཆང་གི་གསུང་སྒྲུབ་ཐབས་བསྡུས་པ་ལྟར་བྱའོ།། 

བཟླས་པའི་མཇུག་ཏུ་ཡིག་བརྒྱ་བཟླ། དེ་ནས་མཁའ་གསང་བྱིན་རླབས་སོགས་

སྔོན་དུ་བཏང་ནས་འདོད་དོན་དངོས་གྲུབ་ཞུ་བ་དང༌། ཐུགས་རྒྱུད་བསྐུལ་བའི་གསོལ་

འདེབས་ཀྱི་ཚུལ་དུ་དཔྱིད་ཀྱི་རྒྱལ་མོའ་ིགླུ་ཚིག་དོན་རྒྱུད་དང་འདྲེས་ངེས་བྱ་བར་གསུངས་

ལ༑ འོག་ཏུ་ཚོགས་འབུལ་ན་དེའི་སྐབས་སུ་བཏོན་པས་ཆོག །དེ་ནས་གཏོར་མ་བྱིན་གྱིས་

བརླབས་ལ། སྒྲུབ་ཐབས་ཀྱི་གཞུང་ནས་འབྱུང་བ་ལྟར་འདས་མ་འདས་ཀྱི་མགྲོན་ལ་མཆོད་

གཏོར་ཕུལ་ཏེ། འདོད་དོན་དངོས་གྲུབ་ཞུ། ཡིད་ལ་འདོད་པ་ཀུན་འགྲུབ་ཤོག །ཅེས་པའི་

མཚམས་ཚོགས་མཆོད་འབུལ། དེ་ཡང་བདེ་མཆོག་གི་བསྙེན་པའི་སྐབས་རབ་ཉིན་རེར་

ཚོགས་འཁོར་རེ་བྱ་དགོས་པ་སྒོས་ཆོས་ཡིན་པར་གསུངས་པས། ཚོགས་འཁོར་ཆེ་བ་

ཚུགས་ནས་མ་གྲོལ་བར་བཞག་སྟེ་ཉིན་ལྟར་གསོས། ཨེ་མ་ཧོ་ཡེ་ཤེས་རོལ་པ་ཆེ།། ཞེས་

པ་ནས། ཨ་ཧོ་མཧཱ་སུ་ཁའི་བར་དང༌། ཚོགས་ཆུང་བ་ཉིན་ལྟར་ཚོགས་ལྷག་བར་བཏང་

ནས༑ དཔྱིད་གླུ་བྱ། འདིའི་ཚོགས་དང་རྫས་རྣམས་རང་ལས་གཞན་ལ་མ་གྱར་བ་བྱེད་

གསུངས། དེ་ལྟར་མ་གྲུབ་ཀྱང་འཛུགས་གྲོལ་གཉིས་དང༌། ཚེས་བཅུ་གཉིས་ལ་མ་ཆག་པ་

ངེས་པར་དགོས་སོ།། དེ་ནས་ཡིག་བརྒྱ་ལན་གསུམ་བརྗོད་དེ་ལྷག་ཆད་བསྐང༌། གཏོར་

མགྲོན་གཤེགས་བསྟིམ་དང༌། ཉེར་བསྡུ་དཀྱུས་ལྟར་བྱས་ཏེ་ལུས་དཀྱིལ་སྐབས་རྫོགས་

རིམ་བསྒོམ། དེ་ནས་ཐུན་མཚམས་ཀྱི་གོ་ཆའི་ལྷ་དང༌། གོ་ཆ་ཆེན་པོ། ཚམ་རྔམ་སྔགས་

ཀྱི་བསྲུང་བ་རྣམས་གཞུང་ལྟར་བྱས་ལ། ཞལ་བཞི་པའི་སྔགས་བརྗོད་པ་དང་མཉམ་དུ་

སྲུང་འཁོར་བསྒོམ། ལམ་ཡོངས་རྫོགས་རྫོགས་རིམ་དང་བཅས་པ་ལ་ཤར་སྒོམ་དང་འབྲེལ་

མྱུར་དུ་རྒྱུད་ལ་སྐྱེ་བའི་སྨོན་འདུན་ཤ གས་དྲག་དང་བཅས་སྨོན་ལམ་དང༌། ཤིས་བརྗོད་

རྒྱས་པ་བྱའོ།། 

ཐུན་མཚམས་སུ་ཇི་ལྟར་བྱ་བའི་ཚུལ་ནི། མཐོང་ཐོས་ལ་སོགས་པའི་སེམས་ཅན་

ཐམས་ཅད་འཁོར་ལོ་བདེ་མཆོག་ཏུ་བལྟ་བའི་ཚངས་སྤྱོད་ལ་རྟག་ཏུ་གནས་པ་དང༌། བླ་

མ་དང་སངས་རྒྱས་བྱང་སེམས་ཀྱི་སྐུ་མཐོང་བའི་ཚེ་བདེ་མཆོག་ཏུ་མོས་ནས་རྐང་བརྒྱད་

ཀྱིས་བསྟོད་ཅིང་རང་ཉིད་ལ་ཡང་དེས་མཆོད་པར་བྱའོ།། དུས་ཐམས་ཅད་དུ་བདེན་འཛིན་

གྱི་དམིགས་གཏད་ཐམས་ཅད་བཤིགས་པའི་རང་བཞིན་མེད་རྟོགས་ཀྱི་ལྟ་བ་དང༌། དེ་

ཡང་བདེ་བ་ཆེན་པོའ་ིངོ་བོར་བསྐྱེད་ནས་ཁམས་གསུམ་གྱི་འཁོར་ལོ་ཐམས་ཅད་བདེ་

བའི་མཆོག་ལྷན་སྐྱེས་ཀྱི་བདེ་བའི་ངོ་བོར་དབྱེར་མེད་པར་སྡོམ་པ་ལ་གནས་ནས། བདེ་

སྟོང་གི་ཏིང་ངེ་འཛིན་རྒྱས་པའི་ཕྱིར་དུ་ཕྱི་རོལ་གྱི་འདོད་པའི་ཡོན་ཏན་སྤྱི་དང་བྱེ་བྲག་ལ་

ཡང་བདེ་སྟོང་གི་ཡེ་ཤེས་དེ་ཉིད་ཀྱི་རོལ་པ་ལས་མ་འདས་པའི་རྒྱས་བཏབ་ནས་སེང་གེ་

བཞིན་དུ་མི་འཇིགས་པར་ལོངས་སྤྱད། ཧེ་རུ་ཀའི་ང་རྒྱལ་གྱི་ངང་ནས་ལུས་ཀྱི་བསྒུལ་

བསྐྱོད་དང་ངག་གི་སྨྲ་བརྗོད་ཐ་མལ་པ་རྣམས་ཀྱིས་ཀྱང་ཕྱག་རྒྱ་བཅིངས་པ་དང་སྔགས་

བཟླས་པ་དང་འདྲ་བའི་ཚོགས་སྡུད་པར་ཀུན་སྤྱོད་ལས་གསུངས་པས། སྤྱོད་ལམ་ཀུན་ཏུ་

དེའི་ང་རྒྱལ་གྱིས་རྒྱུན་ལྡན་དུ་གནས་པར་བྱའོ།། ཁྲུས་ཀྱི་ཚེ་ཇི་ལྟར་བྱ་བ་བཤད་ཟིན་ལྟར་

དང་༑ ཁ་ཟས་ཀྱི་རྣལ་འབྱོར་ནི། སྒྲུབ་ཐབས་སུ་གསལ་བ་ལྟར་དང༌། བསྡུ་ན། བཟའ་བཏུང་

རྣམས་བྱིན་གྱིས་བརླབས་ལ། དེ་བཞིན་གཤེགས་པ་ཐམས་ཅད་དང༌།། ཞེས་པ་ནས་ཀུན་

ལ་བདག་ནི་མཆོད་པ་འབུལ།། ཞེས་པའི་བར་བརྗོད་ཅིང༌། ཕུད་ཀྱིས་དེ་བཞིན་གཤེགས་

པ་ཐམས་ཅད་ཀྱི་ངོ་བོ་བླ་མ་དང༌། དཔའ་བོ་དང་རྣལ་འབྱོར་མ་རྣམས་མཆོད་ནས། རང་

གི་ལྕེ་ལ་ཧཱུཾ་དཀར་པོ་ལས་སྐྱེས་པའི་རྡོ་རྗེ་རྩེ་གསུམ་པ་དཀར་པོ་ནས་འབྲུ་ཙམ་འཁོད་

པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་སྙིང་གའི་བདེ་ཆེན་འཁོར་ལོའ་ིལྷ་རྣམས་ལ་

ཕུལ་བས་ལྷ་རྣམས་ཚིམས་ཤིང་མཉེས་པར་གྱུར་པར་བསམ་པའམ། ལྷ་ལྔའི་སྐབས་སྙིང་

གའི་ཧཱུཾ་ཡིག་ལྷ་ཐམས་ཅད་འདུས་པའི་ངོ་བོར་མཆོད་པའི་བསམ་པས་ནང་གི་སྦྱིན་སྲེག་

གི་ཚུལ་དུ་ལོངས་སྤྱོད། ཁ་ཟས་ལ་ལོངས་སྤྱོད་པའི་ཚེ་ལག་མཆོད་དང་འབྲེལ་བར་བྱས་

ན་དབུལ་བ་སེལ་ཞིང༌། ཅི་བསམ་འགྲུབ་པ་སོགས་ཕན་ཡོན་དཔག་ཏུ་མེད་པ་གསུངས་

པས་སྐྱབས་མཆོག་བདེ་ཆེན་སྙིང་པོའ་ིགསུང་ལས་འབྱུང་བ་ལྟར་ཉམས་སུ་ལེན་རྒྱུ་བྱུང་ན་

ཤིན་ཏུ་ལེགས་ཤིང༌། དེས་མཚོན་གཡོན་པའི་ཀུན་སྤྱོད་སོགས་དམ་ཚིག་བརྒྱད་ལ་ཚུལ་

བཞིན་དུ་སློབ་པ་དང༌། ཡར་ངོ་མར་ངོའ་ིཚེས་བཅུ་སྤྱི་དང༌། ཁྱད་པར་རྒྱལ་ཟླའི་ཚེས་བཅུ་

གཉིས་ཀྱི་མཆོད་པ་ལ་བརྩོན་པ་དང༌། བར་གཅོད་བསྲུང་བ་དང་དམ་ཚིག་ཉམས་ཆག་

བསྐང་བའི་ཕྱིར་དང༌། བྱིན་རླབས་འཇུག་པའི་ཕྱིར་སྤྱོད་ལམ་ཐམས་ཅད་དུ་སུམ་བྷ་ནི་

དང༌༑ ཡིག་བརྒྱ་དང༌། རིན་ཆེན་རྣམ་བཞིའི་སྔགས་བགྲང་བ་དང༌། སྔགས་དོན་ལྟར་བདེ་

སྟོང་དབྱེར་མེད་ཀྱི་རྣལ་འབྱོར་ལ་མོས་པ་ཡིད་བྱེད་ཚུན་ཆད་ཀྱིས་སློབ་པ་སོགས་ཚུལ་

འདི་ལ་ཤིན་ཏུ་གལ་ཆེ་བས་ཐུན་མཚམས་སུའང་དོན་མེད་དུ་མི་གཏོང་བར་དོན་ལྡན་དུ་

འགྱུར་བའི་ཐབས་ལ་ནན་ཏན་གྱིས་བསླབ་པར་བྱའོ།། དགོང་མོ་ཐུན་མཐར་ཨོཾ་ཚུར་སྤྱོན་

སོགས་འདོན་ཅིང་ཡུལ་ཉེར་བཞིས་མཚོན་པའི་བརྟན་གཡོ་ཐམས་ཅད་དང༌། ཁྱད་པར་དུ་

ངག་གི་སྨྲ་བརྗོད་ཐམས་ཅད་འོད་གསལ་སྟོང་པ་ཉིད་ཀྱི་འཕྲུལ་དུ་ཤེས་པའི་སྒོ་ནས་དབུར་

ཨོཾ་མེད་ལ་མཐར་ཧཱུཾ་ཧཱུཾ་ཕཊ་སྦྱར་བའི་ཨཱ་ལི་ཀཱ་ལི་ཚར་གསུམ་མམ་བདུན་བརྗོད་ཅིང༌། 

གོང་དུ་བཤད་པ་ལྟར་སྣོད་བཅུད་འོད་གསལ་དུ་བསྡུས་ཏེ་མཐར་སྙིང་གའི་ནཱ་ད་ལ་ཐིམ། 

དེ་ཡང་མི་དམིགས་པའི་སྟོང་པར་སྦྱངས་ཏེ་རང་གི་ཤིན་ཏུ་ཕྲ་བའི་གཉུག་སེམས་བདེ་བ་

ཆེན་པོའ་ིངོ་བོར་གྱུར་པའི་བློས་རང་བཞིན་མེད་པའི་སྟོང་ཉིད་ཡུལ་དུ་བྱས་པའི་བདེ་སྟོང་

དབྱེར་མེད་ཀྱི་ངང་དུ་ཉལ་བར་མོས་ནས་རྣམ་རྟོག་གཞན་གྱིས་བར་མ་ཆོད་པར་ཉལ་ན་

གཉིད་འོད་གསལ་དུ་འཆར་བའི་དགོས་པ་ཡོད། སང་ཞོགས་འོད་གསལ་དེ་ལས་ལྷ་སྐུར་

ལྡང་བ་སོགས་ཉམས་ལེན་ཆུ་བོའ་ིརྒྱུན་གྱི་རྣལ་འབྱོར་ལ་འབད་དགོས་སོ།། དེ་ལྟར་ཐུན་

དང་ཐུན་མཚམས་ཐམས་ཅད་དུ་དྲན་ཤེས་བག་ཡོད་དང་ལྡན་པའི་སྒོ་ནས་དཔལ་འཁོར་

ལོ་སྡོམ་པའི་བསྙེན་སྒྲུབ་ལ་བརྩོན་པར་བྱས་ན་བགེགས་དང་བར་ཆད་ཀྱིས་མི་ཚུགས་

ཤིང༌༑ ལྷག་པའི་ལྷས་རྒྱུད་བྱིན་གྱིས་རློབ། སྐུ་གསུམ་ལམ་འཁྱེར་གྱི་གནད་ཚང་བའི་

བསྐྱེད་རིམ་གྱིས་རྫོགས་རིམ་ཡོངས་རྫོགས་སྐྱེ་བའི་རྒྱུད་སྨིན་པར་བྱེད་ཅིང༌། རབ་རྫོགས་

རིམ་མཚན་ཉིད་ཚང་བ་རྒྱུད་ལ་སྐྱེས་ནས་ཚེ་འདིའམ་བར་དོར་སངས་རྒྱ། མ་མཐའང་སྐྱེ་

བ་བརྒྱུད་ནས་མཆོག་འགྲུབ་པ་དང༌། དཔལ་ཧེ་རུ་ཀའི་རྩ་སྔགས་དང༌། རྡོ་རྗེ་རྣལ་འབྱོར་

མའི་ཉེ་སྙིང་བཀླག་པ་ཙམ་གྱིས་ཀྱང་ལས་ཐམས་ཅད་འགྲུབ་པ་དང༌། ལམ་འདི་ལ་བསམ་

གཏན་བྱས་པ་ཙམ་དང༌། གླེགས་བམ་ཀློག་པ་དང༌། ཁ་ཏོན་དུ་འདོན་པ་དང༌། རྒྱུད་ཀྱི་

གླེགས་བམ་བྲིས་པས་ཀྱང་ཆོས་འདི་སྤྱོད་པའི་རྒྱལ་རིགས་སུ་སྐྱེ་བ་སོགས་མཐོ་རིས་

ཀྱི་དཔལ་སྤྱི་དང་ཁྱད་པར་བ་འཁོར་སྒྱུར་འཐོབ་པར་གསུངས་ཤིང༌། ལས་སྒྲིབ་ཚན་པོ་

ཆེ་འདག །འཇིག་རྟེན་འདི་ནས་ཕ་རོལ་ཏུ་འཕོ་བའི་ཚེ་ན་ཤི་བ་རྣམ་རྟོག་གིས་བཏགས་

པ་ཙམ་ལས་འཇིགས་སྐྲག་དང་བཅས་པའི་འཆི་བ་ནམ་ཡང་མི་འབྱུང་བར་བུ་ཕའི་ཁང་

ཁྱིམ་བཟང་པོར་འགྲོ་བ་ལྟར་དཔའ་བོ་དང་རྣལ་འབྱོར་མ་རྣམས་ཀྱིས་གདུགས་དང་རྒྱལ་

མཚན་སོགས་མཆོད་པའི་ཡོ་བྱད་དང༌། གླུ་གར་གྱིས་བསུས་ནས་ཕྱིའི་གནས་དག་པ་

མཁའ་སྤྱོད་དུ་འཁྲིད་པར་མཛད་པ་དང༌། ནང་གི་མཁའ་སྤྱོད་འཆི་བའི་འོད་གསལ་ལམ་གྱི་

ངོ་བོར་བསྒྱུར་ཏེ། བཅོམ་ལྡན་འདས་ཧེ་རུ་ཀ་ཡབ་ཡུམ་གྱིས་རྗེས་སུ་བཟུང་ནས་མཁའ་

སྤྱོད་ཀྱི་རྟེན་དེ་ལ་ལམ་ལྷག་མ་མངོན་དུ་བྱས་ཏེ་ཟུང་འཇུག་གི་གོ་འཕང་ཐོབ་པར་ངེས་པ་

ཡིན་ཞེས་གསུངས་ལ། དེས་ན་རྗེ་ཙོང་ཁ་པ་ཆེན་པོས། ཕན་ཡོན་དེ་རྣམས་མངོན་དུ་བྱེད་

ནུས་པའི་ལམ་ལ་སྒྲུབ་པ་བྱེད་པའི་རྣལ་འབྱོར་པ་དང༌། རྣལ་འབྱོར་མ་ནི་ས་སྟེང་ན་ཤིན་

ཏུ་དཀོན་པར་གསུངས་པས། འདི་འདྲ་བའི་རྙེད་དཀའ་བའི་ལམ་ལ་ཉམས་ལེན་བྱ་ས་ཡོད་

པའི་དུས་སུ་ནི་ཤིན་ཏུ་རྙེད་དཀའ་བ་ཤེས་པར་གྱིས་ལ། ལམ་འདི་ལ་ཐོས་བསམ་སྒོམ་པ་

ལ་འབད་པར་བྱོས་ཤིག་ཅེས་གསུངས་པ་ལྟར་ཡིན་པས་འབད་འཚལ་ལོ།། 

དེ་ཡང་རྗེ་རིན་པོ་ཆེའི་བཀའ་སྲོལ་འདི་ལ་བདེ་གསང་འཇིགས་གསུམ་ཡ་མ་བྲལ་

བར་ཉམས་སུ་བླངས་ན་གསང་བདེའི་ལམ་ལ་ཟུང་འཇུག་གི་ཡ་གྱལ་སྒྱུ་འོད་ཀྱི་ཉམས་

ལེན་རྫོགས། འཇིགས་བྱེད་ལ་གཉིས་ཀ་ཚང་བར་མ་ཟད། གནད་ལྔ་དང༌། ཆོས་མགོ་

ཐོན་པ་སོགས་རེད་མདའ་བའི་དྲིས་ལན་ལྟར་ཡིན་པས། ཉིན་རེར་བདེ་གསང་འཇིགས་

གསུམ་ཀའམ་བདེ་གསང་རེས་མོས། འཇིགས་བྱེད་རྒྱས་བསྡུས་ཅི་རིགས་མ་ཆག་པར་

བྱེད་པ་ཕྱག་ལེན་ཡིན་པར་གསུངས་པས། ལྷག་པའི་ལྷ་མཆོག་འདི་དག་གི་བསྙེན་སྒྲུབ་

སྦྱིན་སྲེག་དང་བཅས་པ་ལེགས་པར་གྲུབ་པར་བྱས་ཏེ། དེ་ནས་ཉིན་རེ་བཞིན་ཆོ་ག་རྒྱས་

བསྡུས་ཅི་རིགས་རེ་དང༌། རྫོགས་རིམ་ཡང་ཅུང་ཟད་རེ་བསྒོམ། མ་མཐའ་བླ་མ་མཆོད་

པའམ༑ དགའ་ལྡན་ལྷ་བརྒྱ་མ་དང༌། ཡོན་ཏན་གཞིར་གྱུར་མའི་རྗེས་གསང་བདེ་འཇིགས་

གསུམ་གྱི་སྨོན་ལམ་རེ་བཏོན་ནས། ངེས་འབྱུང་བྱང་སེམས་ཡང་དག་པའི་ལྟ་བ་དང༌།  



དཔལ་འཁོར་ལོ་སྡོམ་པའི་བསྙེན་པ་བྱ་ཚུལ།  113

ཟབ་ལམ་རིམ་གཉིས་བཅས་ལ་ཤར་སྒོམ་རེ་དང་འབྲེལ་མྱུར་དུ་རྒྱུད་ལ་སྐྱེ་བའི་སྨོན་ལམ་

ལེགས་པར་བཏབ་སྟེ། ལམ་ཡོངས་རྫོགས་ལ་བག་ཆགས་ཅི་ཐེབས་ཀྱི་སྒོ་ནས་བསྟན་པའི་

སྙིང་པོ་དྲི་མ་མེད་པ་རང་གཞན་གྱི་རྒྱུད་ལ་རྒྱས་པར་བྱའོ།། དེ་ལྟར་ལྷག་པའི་ལྷ་མཆོག་

རྣམ་པ་གསུམ།། ཟབ་ལམ་སྒོམ་དང་བཟླས་པས་མཉེས་བྱས་ཏེ།། མཆོག་ཐུན་དངོས་གྲུབ་

རིན་ཆེན་བྱེ་བ་འབུམ།། འདྲེན་པའི་བསྙེན་ཡིག་རིན་ཆེན་གྲུ་གཟིངས་འདི།། རྩ་བཤད་

རྒྱུད་དང་དེ་འགྲེལ་རྒྱ་བོད་གཞུང༌།། ཁྱད་པར་འཇམ་མགོན་ཡབ་སྲས་ལེགས་བཤད་ལ།། 

ལེགས་པར་བརྟགས་ནས་བྲིས་མོད་དེ་ལྟ་ནའང༌།། བྱིས་བློས་གང་ནོངས་ལྷ་དང་བླ་མར་

འཆགས།། འདིར་འབད་དགེ་ཚོགས་གང་གཱའི་ཆུ་རྒྱུན་གྱིས།། སྒོ་གསུམ་ཉེས་ཚོགས་

དྲི་མ་ཀུན་བཀྲུས་ཏེ།། སྒྲིབ་བྲལ་ཐུགས་དང་བཞི་ལྷག་དྲུག་ཅུའི་གསུང།། ཟུང་འཇུག་སྒྱུ་

འཕྲུལ་དྲ་བའི་སྐུ་ཐོབ་ཤོག །ཚུལ་འདིར་བརྟེན་ནས་སྒྲུབ་ལ་བརྩོན་པ་ཀུན།། བསྐྱེད་རིམ་

ཐུན་མོང་བསྙེན་པ་རྡོ་རྗེ་བཞི།། རྫོགས་རིམ་མཆོག་གི་བསྙེན་པ་ཡན་ལག་དྲུག །མཐར་

ཕྱིན་རྡོ་རྗེ་འཛིན་པའི་སར་བགྲོད་ཤོག །རྒྱལ་བ་ཡབ་སྲས་སྐུ་ཚེ་མཛད་འཕྲིན་རྒྱས།། རྒྱལ་

བསྟན་དྲི་མེད་ཕྱོགས་དུས་ཀུན་ཏུ་རྒྱས།། རྒྱལ་ཁམས་ཀུན་ཏུ་ཆོས་འབྱོར་བདེ་སྐྱིད་རྒྱས།། 

ཕུན་ཚོགས་དཔལ་གྱི་སྣང་བ་རྒྱས་གྱུར་ཅིག །དེ་ལྟར་བྱིན་རླབས་ཀྱི་གཏེར་ཆེན་པོ་དཔལ་གསང་

བདེ་འཇིགས་གསུམ་གྱི་བསྙེན་པ་ཇི་ལྟར་བྱ་ཚུལ་གྱི་ཡི་གེ་དངོས་གྲུབ་རིན་ཆེན་འདྲེན་པའི་གྲུ་གཟིངས་ཞེས་

བྱ་བ་འདི་ནི་དེང་སྐབས་བསྙེན་པ་གཏོང་མཁན་མང་ཞིང༌། བསྙེན་ཡིག་རྒྱས་བསྡུས་ཇི་སྙེད་ཅིག་བཞུགས་

ཀྱང་ཤིན་ཏུ་ཁ་གསལ་ནག་པོ་འགྲོ་ཤེས་ཤིག་ཕྱོགས་འདིར་དཀོན་པར་བརྟེན། ལས་དང་པོ་བ་རྣམས་ཀྱིས་

བཟླས་གྲངས་ཁ་ཁྲལ་ཙམ་གཙོ་བོར་འཛིན་པ་ལས་བསྙེན་པའི་གོ་དོན་ཁོང་དུ་ཆུད་དཀའ་ཞིང༌། ཐོག་མཐའ་

བར་གསུམ་གྱི་ཕྱག་ལེན་རྣམས་ཇི་བཞིན་ཡོང་དཀའ་བར་མ་ཟད། ཆད་ལྷག་གི་ཉེས་པ་འབྱུང་ཉེན་ཆེ་བར་

མཐོང་ནས་དེ་དག་ལ་ཕན་པའི་ཕྱིར་དང༌། རང་གི་བླ་མའི་གསུང་རྒྱུན་དང་ཕྱག་བཞེས་མི་ཉམས་པའི་ཆེད་

དང༌༑ རང་རྩོམ་བསྐྱེད་རིམ་གྱི་ཆ་ལག་ཏུ་དམིགས་ཏེ། སྔགས་རིམ་ཆེན་མོ་སོགས་རྗེ་ཡབ་སྲས་ཀྱི་གསུང་

རབ་དང༌། རྗེས་འབྲང་མཁས་གྲུབ་ཆེན་པོ་དག་གིས་མཛད་པའི་བསྐྱེད་རིམ་གྱི་ཁྲིད་ཡིག་དང༌། བསྙེན་ཡིག་

དུ་མ་ལས་བཏུས་ཏེ་བླ་མའི་མན་ངག་གིས་ཀྱང་བརྒྱན་ནས་བསྐྱེད་རིམ་གྱི་ཁྲིད་རྒྱུན་ཡང་ཚང་བའི་ཁུལ་དུ་

བྱས་ཏེ་ཡིག་ཚོགས་ལ་མ་འཛེམས་པར་ཕྱོགས་གཅིག་ཏུ་ཡི་གེར་འགོད་པ་པོ་ནི་མདོ་སྟོད་པ་ཤཱཀ་བཙུན་

མུ་ནི་ཤཱ་ས་ནའི་མིང་ཅན་ཏེ། བསྟན་འགྲོའ་ིཕན་བདེའི་རྩ་ལག་རྒྱལ་བསྟན་མཆོག་གསལ་རིན་པོ་ཆེར་ཡང་

གཟིགས་འབུལ་ཞུས་ཏེ། བཀའ་དགོངས་ལྟར་དག་བཅོས་བྱས་ཡོད་པས་ཡིད་ཆེས་པའི་གནས་སུ་ཡོད་

དོ༑༑ འདིས་ཀྱང་རྗེ་རྒྱལ་བ་གཉིས་པའི་བསྟན་པ་རིན་པོ་ཆེ་ཕྱོགས་དུས་ཀུན་ཏུ་དར་ཞིང་རྒྱས་ལ་ཡུན་རིང་དུ་

གནས་པར་བྱེད་ནུས་པར་གྱུར་ཅིག ། 

ལམ་རིམ་པ་བློ་བཟང་ཡོན་ཏན་གྱིས་རོགས་རམ་དང་འབྲེལ་ལྕམ་དགོན་གྲྭ་རིགས་ཐུབ་བསྟན་ཆོས་

འཛིན་གྱིས་ཟིན་བྲིས་ལས་ཤོག་བུར་ཕབ་པ་དགེ་ལེགས་འཕེལ། འདིས་མཚོན་བདག་གཞན་དུས་གསུམ་

དང་འབྲེལ་བའི་དགེ་བའི་རྩ་བ་ཐམས་ཅད་གསང་བདེ་འཇིགས་གསུམ་གྱི་ཆོས་སྐོར་འདི་དག་བྲིས་བཤས་

བྱེད་སྐབས་ཀྱི་ཞལ་ལྟ་བ་དང༌། ཡི་གེ་པ། གཞན་ཡང་སྣག་ཤོག །སྨན་དང་འཚོ་བ། ཆུ་ཤིང་ཡན་ཆད་ཀྱིས་

འབྲེལ་བ་ཐོགས་ཚད་ཀྱི་གཙོས་པའི་ཕ་མ་སེམས་ཅན་ཐམས་ཅད་སངས་རྒྱས་ཀྱི་གོ་འཕང་ཐོབ་པའི་རྒྱུར་

གྱུར་ཅིག །



༄༅།། དཔལ་གསང་བ་འདུས་པའི་སྨོན་ལམ་གྱི་

ཊཱིཀྐ་གསང་ཆེན་གཞུང་ལམ་གཞུང་

དོན་རབ་གསལ་ཞེས་བྱ་བ་

བཞུགས་སོ།། 

༈ སྐུ་བཞི༷འི་བདག་ཉིད་རྒྱལ་བ་མ་ལུས་པའི།། 

གསང་གསུ མ༷་གསང་བ་གཅིག་ཏུ་འདུས་པའི་གར།། 

བདེན་གཉི༷ས་དབྱེར་མེད་ཟུང་འཇུག་སྐུ་མངའ་བ།། 

སྐྱབས་གཅི༷ག་དྲིན་ཅན་བླ་མ་སྤྱི་བོར་མཆོད།། 

མགོན་དེའི་སྒྱུ་འཕྲུལ་རྒྱུད་ཀྱི་སྟོན་པ་དང༌།། 

རྒྱུད་རྒྱལ་བསྡུས་ཤིང་རྒྱུད་དོན་གསལ་མཛད་པའི།། 

གསང་བའི་བདག་པོ་ཀླུ་སྒྲུབ་ཡབ་སྲས་སོགས།། 

བརྒྱུད་པའི་བླ་མ་རྣམས་ལ་གུས་ཕྱག་འཚལ།། 

ཁྱད་པར་རྒྱུད་ཀྱི་མཐར་ཐུག་འདུས་པའི་ལམ།། 

ཕྱོགས་འདིར་གསལ་མཛད་སྒྲ་བསྒྱུར་ལོ་པཎ་དང༌།། 

བློ་བཟང་རྒྱལ་བ་གཉིས་པ་ཡབ་སྲས་ལ།། 

སྙིང་ནས་འདུད་དོ་རེ་བ་འབྲས་ལྡན་མཛོད།། 



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ116

འདིར་གང་བཤད་པར་བྱ་བའི་ཆོས་ནི། རྒྱལ་སྲས་སྙིང་སྟོབས་ཆེན་པོ་ཞིང་འདིར་

ཟབ་མོ་དབུ་མའི་ལྟ་བ་དང་ཉེ་བར་འབྲེལ་བའི་གསང་སྔགས་ཀྱི་བསྟན་པ་རྒྱ་ཆེར་སྤེལ་

བའི་ཆེད་དུ་བསམ་བཞིན་དུ་མིའི་སྲིད་པ་བཟུང་བ་ཁྱབ་བདག་རྡོ་རྗེ་སེམས་པའི་ངོ་བོ་

ཁམས་གསུམ་ཆོས་ཀྱི་རྒྱལ་པོ་ཤར་ཙོང་ཁ་པ་བློ་བཟང་གྲགས་པའི་དཔལ་ཞེས་མཚན་

ཉི་ཟླ་ལྟར་ཡོངས་སུ་གྲགས་པའི་དཔལ་ལྡན་བླ་མ་དམ་པ་གང་དེས་རང་ཉིད་གང་ནས་

གཤེགས་པའི་ལམ་སྲོལ། དཔལ་གསང་བ་འདུས་པའི་ལམ་རིམ་པ་གཉིས་ལ་བརྟེན་ནས་

ཟུང་འཇུག་རྡོ་རྗེ་འཛིན་པའི་སར་བགྲོད་པའི་ཚུལ་སྨོན་ལམ་དུ་བྱ་བའི་ཚིགས་སུ་བཅད་

པའི་སྒོ་ནས་སྟོན་པར་བྱེད་པ་འདི་ཡིན་ལ། དེ་ཡང་རྡོ་རྗེའི་ཚིག་ཟབ་མོ་འདི་དག་གི་དོན་

བདག་ལྟ་བུས་རང་སྟོབས་ཀྱིས་ཅུང་ཟད་ཀྱང་སྨྲ་བར་མི་ནུས་མོད། དེ་ལྟ་ནའང་རྒྱུད་ཕྱི་མ་

སོགས་ལས་གསུངས་པའི་ཕན་ཡོན་ཐོས་པ་དང༌། མཐོང་བས་ཡིད་བསྐུལ་ཏེ་རྗེ་བླ་མ་ཉིད་

ལ་གསོལ་བ་འདེབས་བཞིན་དུ་འཇམ་མགོན་ཡབ་སྲས་ཀྱི་ལེགས་བཤད་དང༌། དམ་པ་

གོང་མ་རྣམས་ཀྱི་གསུང་གི་རྗེས་སུ་འབྲངས་ནས་འདིའི་དོན་རང་བློས་གང་སྤོབས་ཀྱིས་

ཅུང་ཟད་འཆད་པ་ལ་གཉིས། 

བསྔོ་བྱའི་དགེ་རྩ་ངོས་བཟུང་བ་དང༌། དེ་ཇི་ལྟར་བསྔོ་བའི་ཚུལ་ལོ།། དང་པོ་(བསྔོ་བྱའི་

དགེ་རྩ་ངོས་བཟུང་བ་)ནི། དེ་ལྟར་སྒྱུ་མ་ཇི་བཞིན་རྨི་ལམ་བཞིན།། ཞེས་པ་ནས། བདག་གིས་ཇི་

སྙེད་བསགས་པའི་དགེ་བ་འདིས།། ཞེས་པའི་བར་གྱིས་འཆད། 

དེ་ལྟར་སྒྱུ་མ་ཇི་བཞིན་རྨི་ལམ་བཞིན།། 

སྣང་སྟོང་ལྷ་སྐུར་གསལ་བའི་ངང་ཉིད་ནས།། 

ཕྱོགས་བཅུའི་རྒྱལ་བ་རབ་འབྱམས་ཀུན་བསྡུས་པ།། 

མི་བསྐྱོད་རྡོ་རྗེའི་དཀྱིལ་འཁོར་ལྷ་ཚོགས་ལ།། ༡

རྨད་བྱུང་བདེ་བས་དགྱེས་པ་བསྐྱེད་པའི་ཕྱིར།། 

ཕྱི་དང་ནང་དང་གསང་བའི་མཆོད་བསྟོད་དང་།། 

སྒོམ་དང་བཟླས་པ་སོགས་ལ་འདིར་འབད་པས།། 

བདག་གིས་ཇི་སྙེད་བསགས་པའི་དགེ་བ་འདིས།། ༢

 དོན་ནི། སྨོན་ལམ་གྱི་ཚིག་འདི་དག་མ་བརྗོད་པའི་གོང་དུ་སྟོང་པའི་ངང་ལས་

དཀྱིལ་འཁོར་གྱི་འཁོར་ལོ་བསྒོམས་པ་སོགས་རྣལ་འབྱོར་གང་ཡིད་ལ་བྱས་པ་དེ༷་ལྟ༷ར་

བདེན་པས་སྟོང་བཞིན་དུ་སྣང་བའི་སྒྱུ  ་༷མ༷་ཇི༷་བཞི༷ན་དང༌། ཁྱད་པར་དུ་ལྷག་མོས་འོད་

གསལ་དུ་བསྡུས་པའི་དེ་བཞིན་ཉིད་ལས་བྱང་ཆུབ་པ་སོགས་མངོན་བྱང་ལྔའི་སྒོ་ནས་དང་

པོའ་ིམགོན་པོ་བསྐྱེད་པ་དང༌། དེ་སྤྲུལ་སྐུ་རྡོར་སེམས་སུ་བསྒྱུར་བ་དང༌། ལུས་དཀྱིལ་

བསྒོམས་པ་སོགས་ནི་རྨ ི༷་ལ༷མ་དུ་སྣོད་བཅུད་ཀྱི་བཀོད་པ་སྣ་ཚོགས་ཤིག་རྨིས་པ་ན་དེ་

ཐམས་ཅད་བློ་ལ་ཤར་བའི་དབང་གིས་འཇོག་པ་ལས་དོན་རང་ངོས་ནས་ཅུང་ཟད་ཀྱང་

མ་གྲུབ་པ་དེ་ཇི་ལྟ་བ་བཞི༷ན་དུ་རང་ཉིད་སྣ༷ང་བཞིན་དུ་སྟོང་ལ། སྟོ༷ང་བཞིན་དུ་སྣང་བའི་

ལྷ༷འི་སྐུ༷ར་གས༷ལ་བ༷འི་ང༷ང་དེ་ཉི༷ད་ནས༷་སྐུ་གསུང་ཐུགས་བྱིན་རླབས་ཀྱི་སྐབས་སོགས་

སུ་ཕྱོ༷གས་བཅུ འི༷་རྒྱ  ༷ལ་བ༷་ར༷བ་འབྱ༷མས་མ་ལུས་པ་ཀུ ན༷་གཅིག་ཏུ་བསྡུ༷ས་པ༷འི་ངོ་བོ། ཉོན་

མོངས་པའི་ཚོགས་ཐམས་ཅད་ཀྱིས་མི་གཡོ་ཞིང་མཚན་འཛིན་གྱི་རྣམ་རྟོག་གིས་མི་ཕྱེད་

པས་ན་མི༷་བསྐྱ  ོ༷ད་རྡོ༷་རྗེ༷་སྟེ་དེ་ཉིད་ཀྱིས་གཙོ་བོ་མཛད་པའི༷་དཀྱ ི༷ལ་འཁོ༷ར་གྱི་ལྷ་༷ཚོ༷གས་

རྣམས་ལ༷། མདོ་རྒྱུད་གཞན་གྱི་སྐབས་ནས་བཤད་པའི་བདེ་བ་ལས་ཕུལ་དུ་བྱུང་ཞིང་སོ་སོ་

རང་རིག་པའི་སྤྱོད་ཡུལ་དུ་གྱུར་པས་ན་ངོ་མཚར་རྨ ༷ད་དུ་བྱུ  ༷ང་བའི་ཟག་མེད་ཀྱི་བདེ༷་བ༷ས་

དགྱ ེ༷ས་པ༷་བསྐྱ  ེ༷ད་པ༷འི་ཕྱ ི༷ར་དུ་རང་གི་ཐུགས་ཀ་ནས་སྤྲོས་པའི་ལྷ་མོ་རྣམས་ཀྱིས་ཆུ་གཉིས་

ཉེར་སྤྱོད་རོལ་མོ་དང་འདོད་ཡོན་ལྔའི་མཆོད་པ་སོགས་ཕུལ་བས་བླ་མ་དང་དཀྱིལ་འཁོར་

བའི་ལྷ་རྣམས་ཀྱི་དབང་པོ་དྲུག་གི་སྤྱོད་ཡུལ་དུ་ཟག་མེད་ཀྱི་བདེ་བ་ཁྱད་པར་ཅན་འཁྲུངས་

པར་མོས་པ་ཕྱ ི༷འི་མཆོད་པ་དང༷༌། ཤ་ལྔ་དང་བདུད་རྩི་ལྔ་བདུད་རྩི་ལྟར་བྱིན་གྱིས་བརླབས་

ནས་འབུལ་བ་ནང༷་གི་མཆོད་པ་དང༷༌། གཙོ་བོ་ཡབ་ཡུམ་སྙོམས་པར་ཞུགས་ཏེ་བདེ་བ་

ཆེན་པོ་བསྐྱེད་པས་དཀྱིལ་འཁོར་བའི་ལྷ་ཐམས་ཅད་ཀྱིས་ཀྱང་མཆོག་ཏུ་དགའ་བའི་བདེ་

བ་ཉམས་སུ་མྱོང་བར་བསམ་པ་གས༷ང་བ༷འི་མཆོ༷ད་པ་དང༌། ལྷ་ཐམས་ཅད་བདེ་བ་ཆེན་པོ་

དང་དེ་ཁོ་ན་ཉིད་དབྱེར་མི་ཕྱེད་པའི་ཏིང་ངེ་འཛིན་ལ་སྙོམས་པར་ཞུགས་པས་མཉེས་པར་

བསམ་པ་དེ་ཁོ་ན་ཉིད་ཀྱི་མཆོད་པ་དང༌། རིགས་ལྔའི་ཡོན་ཏན་གྱི་སྒོ་ནས་བསྟོ༷ད་པ་དང༷༌། 

ཐ་མལ་གྱི་སྣང་བ་འོད་གསལ་དུ་བསྡུས་པའི་འོག་ཏུ། ལྷག་པར་མོས་པ་དང་ས་བོན་ལ་

སོགས་པ་ལས་ལྷའི་གནས་ལུས་ལོངས་སྤྱོད་མཛད་པ་རྣམས་སུ་བསྐྱེད་པ་ན། རྒྱུ་དེ་དག་

ལས་རྡོ་རྗེ་འཆང་ལ་སོགས་པ་དེ་རྣམས་སུ་དངོས་སུ་སྐྱེས་པར་མོས་པའི་ངེས་ཤེས་ཀྱི་

འཛིན་སྟངས་རེ་བསྐྱེད་པ་དང༌། བསྒོམ་རྒྱུ་གང་ཡིན་པ་དེའི་ཁ་དོག་དང་དབྱིབས་ཀྱི་རྣམ་

པ་རྣམས། ཡིད་ཀྱིས་ཇི་ལྟར་གསལ་བཏབ་པ་དེ་བཞིན་དུ་འཆར་བའི་རྣམ་པ་ལ་བསླབ་པ་

དང༌། རྟེན་དང་བརྟེན་པའི་དཀྱིལ་འཁོར་ཐམས་ཅད་བདེ་སྟོང་དབྱེར་མེད་ཀྱི་རྣམ་རོལ་ཏུ་

བལྟས་ནས་སེམས་མི་གཡོ་བར་གནས་པའི་ཏིང་ངེ་འཛིན་སྒོ༷མ་པ་དང༷༌། ཕྱི་ནང་གི་བཟླ ༷ས་

པ༷་དང་སོ༷གས་ཀྱིས་བསྡུས་པ་ཐུན་མཚམས་ཀྱི་ཉམས་ལེན་རྣམས་དང་དཀྱིལ་འཁོར་སྒྲུབ་

མཆོད་སོགས་ལ༷་སྐབས་འདི༷ར་འབ༷ད་པ༷ས་བདག༷་གི༷ས་ཇི༷་སྙེ༷ད་བས༷གས་པ༷འི་དགེ༷་བ༷་

འདི༷ས་མཚོན་བདག་གཞན་དུས་གསུམ་དང་འབྲེལ་བའི་དགེ་བ་རྣམས་ནི་འདིར་བསྔོ་བྱའི་

དགེ་རྩ་ཡིན་ལ། 

དེ་ཇི་ལྟར་བསྔོ་བའི་ཚུལ་ནི། དེ་ལ་སྤྱིར་དགེ་རྩ་མི་ཟད་པར་འདོད་པའི་འདུན་པས་

ཟིན་པའི་སྒོ་ནས་རང་དོན་གྱི་འཁྲི་བ་མེད་པར་གཞན་གྱི་དོན་དུ་དགེ་རྩ་རྫོགས་བྱང་གི་

རྒྱུར་སྒྱུར་བར་བྱེད་པའི་སེམས་པ་ནི་ཐེག་ཆེན་གྱི་བསྔོ་བའི་ངོ་བོ་ཡིན་ནོ།། འོ་ན་བསྔོ་བ་

དང་སྨོན་ལམ་གྱི་ཁྱད་པར་གང་ཡིན་སྙམ་ན། དབུས་མཐའ་ལས། “མི་ཟད་པ་དང་རྟག་

འཇུག་དང༌།།”1 ཞེས་བསྔོ་བས་སྔར་བྱས་ཀྱི་དགེ་རྩ་མི་ཟད་པར་བྱེད་པ་དང༌། སྨོན་ལམ་ནི་

སླར་དགེ་བ་ལ་རྟག་ཏུ་འཇུག་པའི་རྒྱུར་འགྱུར་བས་བྱེད་ལས་ཀྱི་སྒོ་ནས་སོ་སོར་གསུངས་

པ་དང༌། སྤྱོད་འཇུག་དར་ཊཱིཀ་ལས། “བསྔོ་བ་དང་སྨོན་ལམ་ཁྱད་པར་ཆེར་མེད་མོད་ཀྱི། 

འདོད་བྱའི་འབྲས་བུ་དོན་གཉེར་གྱི་འདུན་པས་ཁྱད་པར་དུ་བྱས་པ་སྨོན་ལམ་དང༌། རྒྱུའི་

དགེ་བ་རྣམས་འབྲས་བུ་དེའི་རྒྱུར་འགྱུར་བའི་འདུན་པས་ཁྱད་པར་དུ་བྱས་པ་བསྔོ་བའོ།།”2 

ཞེས་གསུངས་པ་ལྟར་ཡིན་ལ་འདིར་ནི་འོག་གི་སྨོན་ཚིག་ཐམས་ཅད། བདག་གིས་ཇི་སྙེད་

བསགས་པའི་དགེ་བ་འདིས།། ཞེས་པའི་ཚིག་དང་འབྲེལ་བ་ལྟར། དེ་དང་མཐུན་པར་རྒྱུ་

འབྲས་གཉིས་ཀ་ལ་དམིགས་ནས་སྨོན་ལམ་འདེབས་དགོས་པས་བསྔོ་སྨོན་གཉིས་ཀ་

ཡིན་ནོ།། དེ་ཡང་སྨོན་ལམ་གྱི་ཐོག་མ་ཉིད་ནས། དེ་ལྟར་སྒྱུ་མ་ཇི་བཞིན་རྨི་ལམ་བཞིན།། 

ཞེས་གསུངས་པ་ནི་ཤིན་ཏུ་གནད་ཆེ་སྟེ། བསྐྱེད་རིམ་བསྒོམ་པ་འཁོར་བ་ལས་གྲོལ་བའི་

རྒྱུར་འགྱུར་བ་དང༌། ཁྱད་པར་དུ་བསྐྱེད་རིམ་གྱི་སྐབས་འདིར་བློ་གཅིག་གི་སྟེང་དུ་ཐབས་

ཤེས་གཉིས་ཀའི་ཉམས་ལེན་ཚང་བ་དང༌། དེ་ལ་བརྟེན་ནས་ཆོས་གཟུགས་ཀྱི་སྐུ་གཉིས་

མྱུར་དུ་འགྲུབ་པའི་ཟབ་ཁྱད་ཐོན་པ་ནི། དེ་ལྟ་བུའི་ཟབ་གསལ་གཉིས་མེད་ཀྱི་རྣལ་འབྱོར་

གོམས་པར་བྱེད་པ་ལ་རག་ལས་པའི་ཕྱིར་རོ།། དེ་ལྟར་ཡང་བསྐྱེད་རིམ་དངོས་གྲུབ་རྒྱ་

མཚོ་ལས། “བསྐྱེད་རིམ་གྱི་ཐོག་མཐའ་བར་གསུམ་དུ་སྣང་ཕྱོགས་ལྷའི་འཁོར་ལོ་གང་

བསྒོམ་ཐམས་ཅད་ཀྱི་སྐབས་སྟོང་ཉིད་ངེས་པར་བསྒོམས་ནས། སྟོང་ཉིད་རྟོགས་པའི་བློའ་ི

གཟུང་རྣམ་ལྷའི་རྣམ་པར་ཤར་བའི་སྣང་སྟོང་ཚོགས་པ་སྒྱུ་མ་ལྟ་བུ་ལ་བསླབ་དགོས་པའི་

ཚུལ༑’ ཞེས་པ་ནས། ‘བློ་གཅིག་ཉིད་འཁོར་བའི་རྩ་བ་གཅོད་པ་ལ་ནུས་པ་མཐུ་ལྡན་གྱི་

ཚོགས་གཉིས་ཁྱད་པར་ཅན་གྱི་ངོ་བོར་སྐྱེ་བ་འདི་ལྟ་བུའི་ལམ་ལ་ལེགས་པར་འབད་ནས་

༡ སྡེ་བསྟན། སེམས་ཙམ། ཕི འཕགས་པ་བྱམས་པ། དབུས་མཐའ་རྣམ་འབྱེད། ཤོག་གྲངས་༤༤ན༢

༢ རྒྱལ་ཚབ་དར་མ་རིན་ཆེན་གྱི་གསུང་འབུམ། ང སྤྱོད་འཇུག་དར་ཊཱིཀ ལེའུ་བཅུ་པ། གཙང་དཔར། ཤོག་གྲངས་༡༥༤བ༦ 

དལ་བའི་རྟེན་ལ་སྙིང་པོ་ལོན་པར་གྱིས་ཤིག །དོན་གྱི་དབང་འདི་གཟིགས་ནས་བརྟག་

གཉིས་ལས་ཀྱང༌། བསྐྱེད་པའི་རིམ་པའི་རྣལ་འབྱོར་གྱིས།། བརྟུལ་ཞུགས་ཅན་གྱི་སྤྲོས་པ་

བསྒོམ༑༑ སྤྲོས་པ་རྨི་ལམ་ལྟར་བྱས་ནས།། སྤྲོས་པ་ཉིད་ཀྱང་སྤྲོས་མེད་བྱ།།”1 ཞེས་དང༌། 

ཞེས་སོགས་རྒྱ་ཆེར་གསུངས་པ་ལྟར་རོ།། 

གཉིས་པ་(ཇི་ལྟར་བསྔོ་བའི་ཚུལ་)ལ་གསུམ། གོང་དུ་བཤད་པའི་དགེ་བའི་རྩ་བ་དེ་རྣམས་

ཀྱི་མཐུ་ལ་བརྟེན་ནས་ཐེག་ཆེན་ཐུན་མོང་བའི་ལམ་རྣམས་མཐར་ཕྱིན་པར་སྨོན་པ་དང༌། 

ཐུན་མོང་མ་ཡིན་པའི་ལམ་མཆོག་འདི་ཉིད་ལ་རིམ་པ་བཞིན་དུ་སློབ་པར་སྨོན་པ། ལམ་སྤྱི་

ལ་སྨོན་ཏེ་མཇུག་བསྡུ་བའོ།། དང་པོ་(གོང་དུ་བཤད་པའི་དགེ་བའི་རྩ་བ་དེ་རྣམས་ཀྱི་མཐུ་ལ་བརྟེན་ནས་ཐེག་

ཆེན་ཐུན་མོང་བའི་ལམ་རྣམས་མཐར་ཕྱིན་པར་སྨོན་པ་)ལ་གཉིས། སྤྱོད་པའི་རྟེན་སེམས་བསྐྱེད་པར་སྨོན་

པ་དང༌། སེམས་བསྐྱེད་ནས་སྤྱོད་པ་ལ་སློབ་པར་སྨོན་པའོ།། དང་པོ་(སྤྱོད་པའི་རྟེན་སེམས་བསྐྱེད་

པར་སྨོན་པ་)ནི། རང་ཉིད་སྲིད་མཚོར་ལྷུང་བ་ཇི་བཞིན་དུ།། ཞེས་པ་ནས། བྱང་ཆུབ་སེམས་

མཆོག་འབྱོངས་པ་ཉིད་གྱུར་ཅིག །ཅེས་པའི་བར་གྱིས་འཆད། 

རང་ཉིད་སྲིད་མཚོར་ལྷུང་བ་ཇི་བཞིན་དུ།། 

མར་གྱུར་འགྲོ་བ་ཀུན་ཀྱང་དེ་འདྲ་བར།། 

མཐོང་ནས་འགྲོ་བ་སྒྲོལ་བའི་ཁུར་འཁྱེར་བའི།། 

བྱང་ཆུབ་སེམས་མཆོག་འབྱོངས་པ་ཉིད་གྱུར་ཅིག ། ༣

དོན་ནི། ར༷ང་ཉི༷ད་ལས་ཉོན་གྱི་གཏིང་དང་སྡུག་བསྔལ་གྱི་མཐའ་རྟོགས་པར་དཀའ་

བའི་སྲ ༷ ིད་པ་སྟེ་འཁོར་བའི་རྒྱ་མཚོ༷ར་ལྷུ༷ང་ནས་ལས་དང་ཉོན་མོངས་པ་དང༌། སྡུག་བསྔལ་

གསུམ་གྱིས་རྒྱུན་ཆད་མེད་པར་མནར་བ༷་ཇི༷་བཞི༷ན་དུ །༷ ཐོག་མ་མེད་པ་ནས་རང་ལ་དྲིན་

གྱིས་བསྐྱངས་བསྐྱངས་པའི་ཕ་མ༷ར་གྱུ  ༷ར་པའི་འགྲ ༷ ོ་བ༷་སེམས་ཅན་ཀུ ན༷་ཀྱ ༷ང་ད ེ༷་དང་འ༷དྲ་

༡ མཁས་གྲུབ་དགེ་ལེགས་དཔལ་བཟང་གི་གསུང་འབུམ། ཆ བསྐྱེད་རིམ་དངོས་གྲུབ་རྒྱ་མཚོ། གཙང་དཔར། ཤོག་གྲངས་༢༨བ༣

བ༷ར་མཐོ༷ང་བ་ལ་བརྟེན་ནས༷་སྙིང་རྗེའི་ཤ གས་ཆེས་ཆེར་འཕེལ་ཏེ། འགྲ ༷ ོ་བ༷་མ་ལུས་པ་

འཁོར་བ་སྡུག་བསྔལ་གྱི་རྒྱ་མཚོ་ཆེན་པོར་ལྷུང་བ་ལས་སྐུ་གསུམ་ནོར་བུའི་གླིང་དུ་སྒྲ  ོ༷ལ་

བ༷འི་ཁུ ར༷་ཆེན་སྙིང་སྟོབས་ཀྱི་ཕྲག་པར་འཁྱ ེ༷ར་བ༷འི་ལྷག་བསམ་གྱིས་ཀུན་ནས་བསླངས་

ཏེ་བླ་མེད་བྱ ༷ང་ཆུ བ༷་ཐོབ་པར་འདོད་པའི་སེ༷མས་ཀྱི་མཆོ༷ག་ལ་སྦྱངས་པས་རྒྱུད་ལ་འབྱོ༷ངས་

པ༷་ཉི༷ད་དུ་གྱུ  ༷ར་ཅི༷ག །ཅེས་སྨོན་པའོ།། གཉིས་པ་(སེམས་བསྐྱེད་ནས་སྤྱོད་པ་ལ་སློབ་པར་སྨོན་པ་)ནི། 

སེམས་ཙམ་བསྐྱེད་ཀྱང་ནས། ཉིད་གྱུར་ཅིག །ཅེས་པའི་བར་གྱིས་འཆད། 

སེམས་ཙམ་བསྐྱེད་ཀྱང་ཚུལ་ཁྲིམས་རྣམ་གསུམ་ལ།། 

གོམས་པ་མེད་ན་བྱང་ཆུབ་མི་འགྲུབ་པར།། 

ལེགས་པར་མཐོང་ནས་རྒྱལ་སྲས་སྡོམ་པ་ལ།། 

བརྩོན་པ་དྲག་པོས་སློབ་པ་ཉིད་གྱུར་ཅིག ། ༤

དོན་ནི། དེ་ལྟར་སེ༷མས་ཙ༷མ་བསྐྱ  ེ༷ད་ཀྱ ༷ང་སྡོམ་པའི་ཚུ ལ༷་ཁྲ ི༷མས་དང༌། དགེ་བ་ཆོས་

སྡུད་ཀྱི་ཚུལ་ཁྲིམས་དང༌། སེམས་ཅན་དོན་བྱེད་ཀྱི་ཚུལ་ཁྲིམས་རྣ༷མ་པ་གསུ མ༷་ལ༷་ཡང་

ཡང་གོ༷མས་པ༷་མེ༷ད་ན།༷ འཐོབ་བྱ་རྫོགས་པའི་བྱ ༷ང་ཆུ བ༷་སུས་ཀྱང་མི༷་འགྲུ  ༷བ་པ༷ར་ལེ༷གས་

པ༷ར་མཐོ༷ང་ནས༷་རྒྱ  ༷ལ་སྲ ༷ས་བྱང་ཆུབ་སེམས་དཔའི་སྡོ༷མ་པ༷་ལེགས་པར་བཟུང༌། དེ་ནས་

དེའི་བསླབ་བྱ་རྒྱལ་སྲས་ཀྱི་སྤྱོད་པའི་སྡོམ་དུ་གྱུར་པ་ཚུལ་ཁྲིམས་གསུམ་ལ༷་ཉིན་མཚན་

ཀུན་ཏུ་བརྩ ོ༷ན་པ༷་རྒྱུན་རིང་ལ་ཤ གས་དྲ ༷ག་པོ༷ས་སློ༷བ་པ༷་དེ་ཁོ་ན་ཉི༷ད་དུ་གྱུ  ༷ར་ཅི༷ག །ཅེས་

པའོ༑༑ གཉིས་པ་(ཐུན་མོང་མ་ཡིན་པའི་ལམ་མཆོག་འདི་ཉིད་ལ་རིམ་པ་བཞིན་དུ་སློབ་པར་སྨོན་པ་)ལ་བཞི། 

སྔགས་ཀྱི་འཇུག་སྒོ་དབང་གི་དོན་དུ་སྨོན་པ་དང༌། དབང་དུས་སུ་ཁས་བླངས་པའི་དམ་

ཚིག་དང་སྡོམ་པ་ཚུལ་བཞིན་དུ་སྲུང་བར་སྨོན་པ། སྐྱེ་འཆི་བར་དོ་གསུམ་སྦྱོང་ཞིང་རྒྱུད་

སྨིན་པར་བྱེད་པའི་བསྐྱེད་རིམ་ལ་སློབ་པར་སྨོན་པ། སྙིགས་དུས་ཀྱི་ཚེ་འདི་ཉིད་ལ་ཟུང་

འཇུག་གི་ལམ་སྒྲུབ་པར་བྱེད་པ་རྫོགས་རིམ་ལ་སློབ་པར་སྨོན་པའོ།། དང་པོ་(སྔགས་ཀྱི་འཇུག་

སྒོ་དབང་གི་དོན་དུ་སྨོན་པ་)ལ་གཉིས། མདོར་བསྟན་པ་དང༌། རྒྱས་པར་བཤད་པའོ།། དང་པོ་(མདོར་

བསྟན་པ་)ནི། ཐུན་མོང་ལམ་སྦྱངས་སོགས་ཤླཽ་ཀ་གཅིག་གིས་འཆད། 

ཐུན་མོང་ལམ་སྦྱངས་སྣོད་དུ་གྱུར་པ་ན།། 

ཐེག་པ་ཀུན་གྱི་མཆོག་གྱུར་རྡོ་རྗེའི་ཐེག །

སྐལ་བཟང་སྐྱེ་བོའ་ིའཇུག་ངོགས་དམ་པ་དེར།། 

བདེ་བླག་ཉིད་དུ་འཇུག་པ་ཉིད་གྱུར་ཅིག ། ༥

དོན་ནི། ཐེག་ཆེན་གཉིས་ཀྱི་ཐུ ན༷་མོ༷ང་བ་སྐྱེས་བུ་གསུམ་གྱི་ལ༷མ་གྱི་རིམ་པས་རྒྱུད་

སྦྱ  ༷ངས་ཏེ་གསང་སྔགས་ཟབ་མོའ་ིསྒོར་འཇུག་པའི་སྣོ༷ད་རུང་དུ ་༷གྱུ  ༷ར་པ༷་ན།༷ རྒྱུ་འབྲས་ཀྱི་

ཐེ༷ག་པ༷་ཀུ ན༷་གྱ ི༷་མཆོ༷ག་ཏུ་གྱུ  ༷ར་པ་ཐབས་ཤེས་དབྱེར་མི་ཕྱེད་པའི་ཟབ་མོ་རྡོ༷་རྗེ༷་ཐེ༷ག་པ་

ཞེས་བྱ་བ་སྐ༷ལ་བཟ༷ང་གི་སྐྱ  ེ༷་བོ༷་རིན་པོ་ཆེ་ལྟ་བུའི༷་གང་ཟག་ལ་སོགས་པའི་འཇུ ག༷་ངོ༷གས་

དམ༷་པ༷་ད ེ༷ར་གེགས་དང་ཉེར་འཚེ་མེད་ཅིང་མཐུན་རྐྱེན་ཀུན་ཚང་བའི་སྒོ་ནས་དབང་

ལེགས་པར་མནོས་ཏེ། བདེ༷་བླག་༷ཉི༷ད་དུ ་༷འཇུ ག༷་པ༷་ཉི༷ད་གྱུ  ༷ར་ཅི༷ག །ཅེས་པའོ།། གཉིས་པ་

(རྒྱས་པར་བཤད་པ་)ནི། བུམ་དབང་གངྒཱའི་ཆུ་རྒྱུན་ཞེས་སོགས་རྐང་པ་གཉིས་རེས་དབང་བཞི་

རིམ་པ་བཞིན་དུ་འཆད། 

བུམ་དབང་གངྒཱའི་ཆུ་རྒྱུན་བསྐུར་བ་ཡིས།། 

ཐ་མལ་སྣང་ཞེན་དྲི་མ་འཁྲུད་པར་ཤོག །

གསང་དབང་ཡེ་ཤེས་བདུད་རྩི་མྱངས་པ་ཡིས།། 

ངག་གནས་རླུང་ནི་སྔགས་སུ་འཆར་བར་ཤོག ། ༦

གསུམ་པ་ལྷན་སྐྱེས་དགའ་བའི་ལྕགས་ཀྱུ་ཡིས།། 

ཡིད་ནི་འོད་གསལ་དབྱིངས་སུ་འདྲེན་པར་ཤོག །

བཞི་པ་ཟུང་འཇུག་དོན་ལ་ངོ་སྤྲད་པས།། 

མཐར་ཐུག་དོན་ལ་སྒྲོ་འདོགས་ཆོད་པར་ཤོག ། ༧

དོན་ནི། དབང་དྲུག་ཀ་ལ་བུམ་པའི་ཆུའི་བྱ་བ་རྗེས་སུ་འགྲོ་བས་ན་བུ མ༷་དབ༷ང་

གང༷ྒཱའི༷་ཆུ་རྒྱུན་ཏེ་རྡོ་རྗེ་སློབ་དཔོན་མཚན་ཉིད་དང་ལྡན་པས་ཡེ་ཤེས་ལྔའི་རང་བཞིན་བུམ་

ཆུ འི༷་རྒྱུ  ན༷་དང༌། ཅོད་པན་ལ་སོགས་པ་རིགས་ལྔའི་དབང་དང༌། ཁྱད་པར་དུ་རྡོ་རྗེ་སློབ་

དཔོན་གྱི་དབང་བསྐུ༷ར་བ༷་ཡི༷ས་ལུས་ལ་ཐ༷་མ༷ལ་དུ་སྣ༷ང་ཞིང་ཞེ༷ན་པའི་དྲ ི༷་མ༷་འཁྲུ  ༷ད་པ༷ར་

ནུས་པ་དང༌། ལམ་བསྐྱེད་རིམ་ཡན་ལག་དང་བཅས་པ་སྒོམ་པ་ལ་དབང་བར་ཤ ོ༷ག་ཅེས་

པ་དང༌། རྫས་གས༷ང་བ་ལ་བརྟེན་པའི་དབ༷ང་བླ་མ་ཡབ་ཡུམ་སྙོམས་པར་ཞུགས་པའི་བྱང་

ཆུབ་ཀྱི་སེམས་དེ་བཞིན་གཤེགས་པ་ཐམས་ཅད་འདུས་པའི་ངོ་བོ་ཡེ༷་ཤ ེ༷ས་ཀྱི་བདུ ད༷་རྩ ི༷་

གནང་བ་མྱ ༷ངས་པ༷འི་མཐུ་ཡི༷ས་རྩ་རླུང་ཐིག་ལེ་བྱིན་གྱིས་བརླབས་ཏེ་གསང་དབང་གི་ངོ་

བོ་བདེ་སྟོང་གི་ཡེ་ཤེས་སྐྱེས་པ་ནི་གསུང་རྡོ་རྗེའི་ངོ་བོ་ཡིན་པས། དེས་ང༷ག་གི་གནས༷་

རླུ  ༷ང་ནི༷་སྔ ༷གས་ཀྱི་གདངས་སུ ་༷འཆ༷ར་བའི་ངག་དབེན་གྱི་རྟོགས་པ་སྐྱེ་བ་དང༌། ཀུན་རྫོབ་

སྒྱུ་མའི་རྫོགས་རིམ་སྒོམ་པ་ལ་དབང་བ༷ར་ཤ ོ༷ག་ཅེས་པ་དང༌། བླ་མས་གནང་བའི་ལས་

སམ་ཡེ་ཤེས་ཀྱི་ཕྱག་རྒྱ་གང་རུང་ལ་ཆོ་ག་བཞིན་དུ་སྙོམས་འཇུག་བྱས་པ་ལས་བྱུང་བའི་

དབང་གསུ མ༷་པ༷་ཤེས་རབ་ཡེ་ཤེས་ཀྱི་དབང་གི་ངོ་བོ་བདེ་སྟོང་གཉིས་སུ་མེད་པའི་ལྷ༷ན་

སྐྱ  ེ༷ས་དགའ༷་བ༷འི་ཡེ་ཤེས་ལྕགས༷་ཀྱུ  ༷་ལྟ་བུ་དེ་ཡི༷ས་འོད་གསལ་མཚོན་པར་བྱས་པས། དོན་

དམ་འོད་གསལ་གྱི་རྫོགས་རིམ་བསྒོམ་པ་ལ་དབང་བ་དང༌། སྒྲུབ་པ་པོའ་ིཡི༷ད་ལྷན་སྐྱེས་

ཀྱི་དགའ་བའི་ངོ་བོར་སྐྱེས་པ་དེ་ནི༷་དོན་དམ་འོ༷ད་གས༷ལ་ཆོས་སྐུའི་དབྱ ི༷ངས་སུ ་༷འདྲ ེ༷ན་

པ༷ར་ཤ ོ༷ག་ཅིག །ཅེས་པ་དང༌། དབང་བཞི༷་པ༷་ཚིག་དབང་རིན་པོ་ཆེ་བླ་མའི་སྐུ་ཐུགས་ཟུ ང༷་

འཇུ ག༷་གི་ད ོ༷ན་ལ༷་ཚིག་གི་སྒོ་ནས་ངོ༷་སྤྲ  ༷ད་པ༷ས་རང་གི་རྒྱུད་ལ་ཟུང་འཇུག་གི་གོ་བ་སྐྱེས་

ནས་མཐ༷ར་ཐུ ག༷་འཐོབ་བྱའི་ད ོ༷ན་ལ༷་སྒྲ  ོ༷་འདོ༷གས་ཆོ༷ད་དེ། ལམ་ཟུང་འཇུག་གི་རྫོགས་རིམ་

སྒོམ་པ་ལ་དབང་བ་དང༌། འབྲས་བུ་མི་སློབ་པའི་ཟུང་འཇུག་མྱུར་དུ་མངོན་དུ་བྱེད་ནུས་

པ༷ར་ཤ ོ༷ག་ཅིག །ཅེས་སྨོན་པའོ།། གཉིས་པ་(དབང་དུས་སུ་ཁས་བླངས་པའི་དམ་ཚིག་དང་སྡོམ་པ་ཚུལ་བཞིན་

དུ་སྲུང་བར་སྨོན་པ་)ནི། དེ་ཚེ་དངོས་གྲུབ་ཅེས་སོགས་ཀྱིས་འཆད། 

དེ་ཚེ་དངོས་གྲུབ་རྣམ་གཉིས་འགྲུབ་པའི་གཞི།། 

རྣམ་དག་དམ་ཚིག་སྡོམ་པར་གསུངས་པ་ལ།། 

བཅོས་མ་མིན་པའི་ངེས་པ་རྙེད་གྱུར་ནས།། 

སྲོག་དང་བསྡོས་ཏེ་རྟག་ཏུ་བསྲུང་བར་ཤོག ། ༨

དོན་ནི། དབང་ཐོབ་ནས་རིམ་གཉིས་ཉམས་སུ་ལེན་པ་ལ་འཇུག་པ་ད ེ༷འི་ཚེ༷་མཆོག་

དང་ཐུན་མོང་གི་དངོ༷ས་གྲུ  ༷བ་རྣ༷མ་པ་གཉི༷ས་འགྲུ  ༷བ་པ༷འི་གཞི༷འམ་རྒྱུ་ནི། རྩ་ལྟུང་སོགས་

ཀྱིས་རྣ༷མ་པར་དག༷་པའི་དམ༷་ཚི༷ག་དང་སྡོ༷མ་པ་མིག་འབྲས་ལྟར་སྲུང་བ་འདི་ཉིད་ཡིན་པ༷ར་

རྒྱལ་བ་རྡོ་རྗེ་འཆང་གིས་རྒྱུད་སྡེ་རྣམས་སུ་ཡང་ཡང་གསུ ང༷ས་པ༷་ལ༷་བཅོ༷ས་མ༷་མི༷ན་པ༷འི་

ངེ༷ས་པ༷་བརྟན་པོ་རྙེ༷ད་པར་གྱུ  ༷ར་ནས༷་རང་གི་སྲོག༷་དང༷་བསྡོ༷ས་ཏེ༷་དུས་རྟ༷ག་ཏུ ་༷བསྲུ  ༷ང་བ༷ར་

ཤོ༷ག་ཅིག་ཅེས་པའོ།། དེ་ཡང་ཁས་བླངས་པ་དེ་ལས་འདར་མི་རུང་བར་བསྲུང་དགོས་པའི་

ཆ་ནས་དམ་ཚིག་དང༌། སྒོ་གསུམ་མི་མཐུན་ཕྱོགས་ཉེས་སྤྱོད་ལ་འཇུག་པ་འགོག་པའི་ཆ་

ནས་སྡོམ་པ་ཞེས་གསུངས་པ་ལས་དེ་གཉིས་འགལ་བ་ནི་མིན་ནོ།། གསུམ་པ་(སྐྱེ་འཆི་བར་

དོ་གསུམ་སྦྱོང་ཞིང་རྒྱུད་སྨིན་པར་བྱེད་པའི་བསྐྱེད་རིམ་ལ་སློབ་པར་སྨོན་པ་)ལ་གཉིས། མདོར་བསྟན་པ་དང༌། 

རྒྱས་པར་བཤད་པའོ།། དང་པོ་མདོར་བསྟན་པ་ལ། ཐ་མལ་སྣང་ཞེན་ཀུན་རྟོག་སྤངས་པ་

ཡི༑༑ ཞེས་སོགས་ཤླཽ་ཀ་གཉིས་གསུངས། 

ཐ་མལ་སྣང་ཞེན་ཀུན་རྟོག་སྤངས་པ་ཡི།། 

ལུས་ཀྱི་གཡོ་བ་ངག་གི་བརྗོད་པ་དང་།།

ཡིད་ཀྱི་བསམ་པ་ཀུན་གྱིས་འབད་མེད་པར།། 

རླབས་ཆེན་ཚོགས་རྣམས་ཡོངས་སུ་སྡུད་བྱེད་པའི།། ༩

 

ཐུན་བཞིའི་སྦྱོར་བ་བསྙེན་སྒྲུབ་ཡན་ལག་བཞི།། 

རིམ་པ་དང་པོའ་ིརགས་དང་ཕྲ་བའི་ལམ།། 

མ་ལུས་ཤིན་ཏུ་བརྟན་པ་རྙེད་ནས་ནི།། 

གང་སྣང་ལྷ་ཡི་འཁོར་ལོར་འཆར་བར་ཤོག ། ༡༠

དོན་ནི། ལྷའི་ང་རྒྱལ་དང་གསལ་སྣང་གོམས་པར་བྱས་པ་ལ་བརྟེན་ནས། ཡིད་ཀྱི་

ཤེས་པ་ལ་སྣོད་བཅུད་རྣམས་ཐ༷་མ༷ལ་རང་ག་བར་སྣ༷ང་ཞིང་ཞེ༷ན་པའི་ཀུ ན༷་རྟོ༷ག་སྤ༷ངས་པ༷་

སྟེ་རྒྱང་བསྲིངས་པའི༷་སྒོ་ནས་ལུ ས༷་ཀྱ ི༷་གཡོ༷་བ༷་བསྒུལ་བསྐྱོད་དང་ང༷ག་གི༷་སྨྲ་བརྗོ༷ད་བཏང་

སྙོམས་པ༷་རྣམས་ཀྱིས་ཀྱང་ཕྱག་རྒྱ་བཅིངས་པ་དང་སྔགས་བཟླས་པ་དང་འདྲ་བའི་བསོད་

ནམས་ཀྱི་ཚོགས་རྫོགས་པ་དང༷༌། དེ་བཞིན་དུ་ལྷའི་ང་རྒྱལ་བརྟན་པའི་དབང་གིས་ཡི༷ད་

ཀྱ ི༷་བས༷མ་པ༷་ཀུ ན༷་གྱ ི༷ས་ཀྱང་འབ༷ད་རྩོལ་ཆེན་པོ་ལ་ལྟོས་པ་མེ༷ད་པ༷ར་ཚོགས་ལམ་ནས་ས་

བརྒྱད་པའི་བར་གྱི་བསོད་ནམས་ཀྱི་ཚོགས་མཐའ་ཡས་པ་དང་ཆ་འདྲ་བའི་རླ ༷བས་ཆེ༷ན་

ཚོ༷གས་རྣ༷མས་ཡོ༷ངས་སུ ་༷སྡུ༷ད་པར་བྱ ེ༷ད་པ༷འི་ཐུ ན༷་བཞི༷འི་སྦྱ  ོ༷ར་བ༷་སྟེ་རྣལ་འབྱོར་གྱི་སྒོ་ནས་

ཡེ་ཤེས་ཀྱི་ས་སྒོམ་པ་ནས་ལྷག་མོས་འོད་གསལ་དུ་སྡུད་པའི་བར་ནི་བསྙེན་པ་དང༌། འོད་

གསལ་ལས་ཉི་མའི་དཀྱིལ་འཁོར་དུ་ལངས་ཏེ་ལུས་དཀྱིལ་སྒོམ་པའི་བར་ནི་ཉེར་སྒྲུབ། སྐུ་

གསུང་ཐུགས་བྱིན་རླབས་ནས་རིག་བདག་གིས་རྒྱས་འདེབས་པའི་བར་ནི་བསྒྲུབ་པ། རིག་

མ་འདུ་བྱ་བ་ནས་བསྐྱེད་རིམ་མཐར་ཕྱིན་ཏེ་ལས་རབ་འབྱམས་སྒྲུབ་པའི་བར་ནི་སྒྲུབ་ཆེན་

གྱི་ཡན་ལག་སྟེ་བསྙེ༷ན་སྒྲུ  བ༷་ཡ༷ན་ལ༷ག་བཞི༷་ལེགས་པར་བསྒོམས་པས་རྫོགས་རིམ་ཡོངས་

རྫོགས་སྐྱེ་བའི་རྒྱུད་སྨིན་པར་བྱེད་པ་དང༌། རྟེན་དང་བརྟེན་པའི་དཀྱིལ་འཁོར་ལ་ང་རྒྱལ་



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ126

འཇོག་ཅིང་གསལ་སྣང་འདོན་པ་རི༷མ་པ༷་དང༷་པོ༷འ་ིསྐབས་ཀྱི་ར༷གས་པའི་རྣལ་འབྱོར་དང༷༌། 

སྟེང་འོག་གི་སྣ་རྩེར་ཕྲ་ཐིག་སྒོམ་པ་ཕྲ ༷་བ༷འི་ལ༷མ་སྟེ་བསྐྱེད་རིམ་ཕྲ་རགས་མ༷་ལུ ས༷་པ་ལ་

རེག་མཐོང་གི་མཚན་མ་ཤ ི༷ན་ཏུ ་༷བརྟ༷ན་པ༷་རྙེ༷ད་ནས༷་ནི༷། ག༷ང་ཤར་སྣོད་བཅུད་ཀྱི་སྣ༷ང་བ་

རྟེན་གཞལ་ཡས་ཁང་དང་བརྟེན་པ་ལྷ༷འི་འཁོ༷ར་ལོ༷ར་འཆ༷ར་བའི་རིམ་པ་དང་པོའ་ིརྟོགས་པ་

སྐྱེ་བ༷ར་ཤ ོ༷ག་ཅིག་ཅེས་པའོ།། ཡང་ན་ཐུན་བཞིའི་སྦྱོར་བ་ཞེས་སོགས་ཀྱི་དོན། ཐུ ན༷་བཞི༷འི་

རྣལ་འབྱོར་གྱི་སྒོ་ནས་སྦྱ  ོ༷ར་བ༷་ཚོགས་བསག་སོགས་དང༌། དངོས་གཞི་བསྙེ༷ན་སྒྲུ  བ༷་བཞིའི་

སྒོ་ནས་ལེགས་པར་བསྒོམ་པས་བསྐྱེད་རིམ་ཕྲ་རགས་མཐར་ཕྱིན་པར་ཤོག་ཅེས་པའོ།།

 གཉིས་པ་རྒྱས་པར་བཤད་པ་ལ་གཉིས། སྔོན་འགྲོ་དང༌། དངོས་གཞིའོ།། དང་པོ་

(སྔོན་འགྲོ་)ལ་གཉིས། མཐུན་རྐྱེན་བསྟེན་པའི་ཕྱིར་བསོད་ནམས་ཀྱི་ཚོགས་བསགས་ནས་

རང་རྒྱུད་དག་པར་སྨོན་པ་དང༌། འགལ་རྐྱེན་འགོག་པའི་དོན་དུ་བསྲུང་བའི་འཁོར་ལོ་

བསྒོམས་ནས་བགེགས་བཟློག་པར་སྨོན་པའོ།། དང་པོ་(མཐུན་རྐྱེན་བསྟེན་པའི་ཕྱིར་བསོད་ནམས་ཀྱི་

ཚོགས་བསགས་ནས་རང་རྒྱུད་དག་པར་སྨོན་པ་)ནི། ཞིང་གི་ཕུལ་བྱུང་ཞེས་སོགས་ཀྱིས་འཆད། 

ཞིང་གི་ཕུལ་བྱུང་ཐུགས་ཀྱི་དཀྱིལ་འཁོར་ལ།། 

བརྟེན་ནས་འཁོར་གསུམ་དག་པའི་མཆོད་སྦྱིན་སོགས།། 

སྦྱོར་བ་ཚོགས་བསགས་ཆོ་ག་བཞིན་བྱས་པས།། 

རང་གི་རྒྱུད་ནི་ཡོངས་སུ་དག་པར་ཤོག ། ༡༡

དོན་ནི། བསོད་ནམས་གསོག་པའི་ཞ ི༷ང་གི༷་ཕུ ལ༷་དུ་བྱུ  ༷ང་བ་ཐུ ག༷ས་ཀྱ ི༷་དཀྱིལ་འཁོར་

ཏེ་བླ་མ་དང་གཉིས་སུ་མེད་པའི་མི་བསྐྱོད་པའི་དཀྱ ི༷ལ་འཁོ༷ར་ལ༷་བརྟེ༷ན་ནས༷་མཆོད་ཡུལ་

དང་མཆོད་རྫས་དང་མཆོད་པའི་ངོ་བོ་རྣམས་བདེན་སྟོང་སྒྱུ་མ་ལྟ་བུར་རྟོགས་པའི་ཤེས་

རབ་ཀྱིས་ཟིན་པའི་འཁོ༷ར་གསུ མ༷་རྣམ་པར་དག༷་པ༷འི་མཆོ༷ད་སྦྱ  ི༷ན་ཏེ་མཆོད་པའི་ཡན་ལག་

དང༌༑ སོ༷གས་ཀྱིས་བསྡུས་པ་ཕྱག་འཚལ་བ། སྡིག་པ་བཤགས་པ། དགེ་བ་ལ་རྗེས་སུ་ཡི་

རང་ཞིང་བསྔོ་བ། སྐྱབས་སུ་འགྲོ་བ། སེམས་བསྐྱེད་ཅིང་ལམ་ལ་བསྟེན་པ། སྡོམ་པ་བཟུང་

བའི་ཡན་ལག་དང་བཅས་བདུན་གྱི་སྒོ་ནས་སྦྱ  ོ༷ར་བ༷་བསོད་ནམས་ཀྱི་ཚོ༷གས་གསོ༷ག་པའི་

ཚུལ་སྒྲུབ་ཐབས་ཀྱི་ཆོ༷་ག༷་ལས་འབྱུང་བ་ཇི་ལྟ་བ་བཞི༷ན་དུ་བྱ ༷ས་པ༷ས། ར༷ང་གི༷་རྒྱུ  ད༷་སྡིག་

ལྟུང་གི་དྲི་མས་སྦགས་པ་ནི༷་མ་ལུས་པ་ཡོ༷ངས་སུ ་༷བྱང་ཞིང་དག༷་ནས་ཟབ་ལམ་རིམ་

གཉིས་སྒོམ་པའི་སྣོད་རུང་དུ་འགྱུར་བ༷ར་ཤ ོ༷ག་ཅེས་པའོ།། གཉིས་པ་(འགལ་རྐྱེན་འགོག་པའི་དོན་

དུ་བསྲུང་བའི་འཁོར་ལོ་བསྒོམས་ནས་བགེགས་བཟློག་པར་སྨོན་པ་)ནི། དཔལ་ལྡན་ཞེ་སྡང་རྡོ་རྗེ་ཞེས་སོགས་

ཀྱིས་འཆད། 

དཔལ་ལྡན་ཞེ་སྡང་རྡོ་རྗེ་ཁྲོ་བོ་བཅུའི།། 

འཁོར་གྱིས་ཡོངས་སུ་བསྐོར་བའི་ཏིང་འཛིན་གྱིས།། 

ཕྱོགས་བཅུར་རྒྱུ་བའི་གདུག་པའི་བསམ་པ་ཅན།། 

མ་ལུས་ཚར་གཅོད་འཕྲིན་ལས་འགྲུབ་པར་ཤོག ། ༡༢

དོན་ནི། སྟོང་པའི་ངང་ལས་བསྲུང་བའི་འཁོར་ལོ་སེར་པོ་རྩིབས་བཅུ་པའི་ལྟེ་བ་དང༌། 

ཕྱོགས་མཚམས་ཀྱི་རྩིབས་བརྒྱད་ཀྱི་རྩེ་མོ་དང་སྟེང་འོག་གི་རྩིབས་ཀྱི་ནང་གི་གནས་

རྣམས་སུ་རང་ཉིད་ཕྱི་ནང་གི་བདུད་དང་བགེགས་རིགས་མ་ལུས་པ་འཇོམས་པ་ལ་མཐུ་

སྟོབས་ནུས་པའི་དཔ༷ལ་དང་ལྡ༷ན་པ་ཞེ༷་སྡ༷ང་རྣམ་པར་དག་པ་ཆོས་དབྱིངས་ཡེ་ཤེས་དང་

ངོ་བོ་དབྱེར་མི་ཕྱེད་པའི་རྡོ༷་རྗེ༷་ཞེས་པའམ། ཡེ་ཤེས་དེ་ཉིད་སེམས་ཅན་རྣམས་ཀྱི་ཞ ེ༷་སྡ༷ང་

འདུལ་བའི་ཕྱིར་དུ་རྡོ་༷རྗེ་༷རྩེ་དགུ་པ་ཕྱག་མཚན་དུ་བསྣམས་པའི་ཁྲོ་བོའ་ིདབང་པོའ་ིསྐུར་

བཞེངས་པ་སྟེ་ཞེ༷་སྡ༷ང་འཇོམས་པའི་རྡོ་༷རྗེ་༷ཡུམ་རེག་བྱ་རྣམ་པར་དག་པའི་རང་བཞིན་གྱི་

རྡོ་རྗེ་མ་དང་སྙོམས་པར་འཇུག་པའི་ཚུལ་གྱིས་བཞུགས་པ་སེམས་དཔའ་གསུམ་གྱི་བདག་

ཉིད་ཅན་དུ་གྱུར་པ་ལ། སངས་རྒྱས་ཀྱི་སའི་ཆོས་ཤེས། རྗེས་ཤེས། བདེན་བཞི་ཤེས་པ་ལ་

སོགས་པ་ཤེས་པ་བཅུའི་ངོ་བོ་གཤིན་རྗེ་གཤེད་ལ་སོགས་པའི་ཁྲ ོ༷་བོ༷་བཅུ འི༷་འཁོ༷ར་གྱ ི༷ས་

ཡོ༷ངས་སུ ་༷བསྐོ༷ར་བ༷ར་བསྒོམས་པའི༷་ཏ ི༷ང་ངེ་འཛི༷ན་གྱ ི༷་ངང་ནས༷། ཕྱོག༷ས་བཅུ ར༷་རྒྱུ  ་༷བ༷འི་

གདུ ག༷་པ༷འི་བས༷མ་པ༷་ཅ༷ན་གྱི་ཕྱི་ནང་གི་གདོན་བགེགས་མ༷་ལུ ས༷་པ་ཞགས་པ་དང་ལྕགས་

ཀྱུའི་སྦྱོར་བས་བཀུག་ནས་ཕུར་བུས་གདབ་པ་ལ་སོགས་པའི་སྒོ་ནས་ཚ༷ར་གཅོ༷ད་རྗེས་

འཛིན་གྱི་འཕྲ ི༷ན་ལ༷ས་མ་ལུས་པ་ཡིད་བཞིན་དུ་འགྲུ  ༷བ་པ༷ར་ཤ ོ༷ག་ཅིག་ཅེས་པའོ།། 

གཉིས་པ་དངོས་གཞི་ལ་གསུམ། གཞིའི་སྲིད་པ་འཆགས་འཇིག་གི་རིམ་པ་དང་

ཆོས་མཐུན་པར་རང་དོན་ཕུན་ཚོགས་སྒྲུབ་བྱེད་དང་པོ་སྦྱོར་བའི་ཏིང་ངེ་འཛིན་མཐར་

ཕྱིན་པར་སྨོན་པ་དང༌། འབྲས་བུ་སངས་རྒྱས་ཀྱི་སྐུའི་མཛད་པ་དང་ཆོས་མཐུན་པར་

དཀྱིལ་འཁོར་རྒྱལ་མཆོག་གི་ཏིང་ངེ་འཛིན་མཐར་ཕྱིན་པར་སྨོན་པ་དང༌། ཐུགས་དང་

གསུང་གི་མཛད་པ་དང་ཆོས་མཐུན་པར་ལས་རྒྱལ་མཆོག་གི་ཏིང་ངེ་འཛིན་མཐར་ཕྱིན་

པར་སྨོན་པའོ།། དང་པོ་(གཞིའི་སྲིད་པ་འཆགས་འཇིག་གི་རིམ་པ་དང་ཆོས་མཐུན་པར་རང་དོན་ཕུན་ཚོགས་སྒྲུབ་

བྱེད་དང་པོ་སྦྱོར་བའི་ཏིང་ངེ་འཛིན་མཐར་ཕྱིན་པར་སྨོན་པ་)ལ་གཉིས། དངོས་དང༌། མྱུར་ལམ་བདེ་བ་ཆེན་

པོས་རྒྱལ་བ་རྣམས་ལ་མཆོད་པར་སྨོན་པའོ།། དང་པོ་(དངོས་)ནི། གང་དུ་འཚང་རྒྱའི་ཞིང་

ཀུན་དག་བྱས་ནས།། ཞེས་པ་ནས། སྦྱོང་བྱེད་དང་པོའ་ིསྦྱོར་བ་ཐོབ་པར་ཤོག །ཅེས་པའི་

བར་གྱིས་འཆད། 

གང་དུ་འཚང་རྒྱའི་ཞིང་ཀུན་དག་བྱས་ནས།། 

དེར་ནི་སྐུ་གསུམ་གོ་འཕང་མངོན་འགྱུར་བའི།། 

ཐབས་ཀྱི་དམ་པ་འཆི་བ་ཆོས་སྐུ་དང་།། 

བར་དོ་ལོངས་སྐུ་སྐྱེ་བ་སྤྲུལ་པའི་སྐུར།། ༡༣

ཚུལ་བཞིན་ཉམས་སུ་ལེན་པའི་རྡོ་རྗེ་མཆོག །

རིམ་པ་ཇི་བཞིན་རྒྱུད་ལ་བསྐྱེད་པ་ཡིས།། 



རང་དོན་ཕུན་ཚོགས་སྒྲུབ་བྱེད་དང་པོ་སྦྱོར་བའི་ཏིང་ངེ་འཛིན།  129

ཐ་མལ་སྐྱེ་ཤི་བར་དོའ་ིསྣང་ཞེན་ཀུན།། 

སྦྱོང་བྱེད་དང་པོའ་ིསྦྱོར་བ་ཐོབ་པར་ཤོག ། ༡༤

དོན་ནི། སྣོད་སྔ་མ་ཞིག་ཅིང་སྟོང་པའི་རིམ་པ་དང་ཆོས་མཐུན་པར་ཡེ་ཤེས་ཀྱི་ས་

སྟོང་ཉིད་སྒོམ་བཞིན་པའི་ངང་ལས་སྐད་ཅིག་གིས་རྡོ་རྗེའི་ས་གཞི་རྭ་བ་གུར་བླ་རེ་མེ་རི་

དང་བཅས་པ་རྫོགས་པའི་དབུས་སུ་རྣམ་ཐར་སྒོ་གསུམ་གྱི་སྟོང་ཉིད་རྟོགས་པའི་ལྷན་སྐྱེས་

ཀྱི་བདེ་ཆེན་མཚོན་པའི་ཆོས་འབྱུང་དཀར་པོ། སྐུ་གསུང་ཐུགས་གསུམ་མཚོན་པའི་ཟུར་

གསུམ་པའི་ནང་དུ་སྣ་ཚོགས་པདྨའི་ལྟེ་བར་སྣོད་ཕྱི་མ་འཆགས་པའི་རིམ་པ་དང་ཆོས་

མཐུན་པར་འོག་གཞི་རླུང་དཀྱིལ་སོགས་བསྒོམས་ཏེ་སྤྱན་སོགས་ལྷ་མོ་བཞིའི་ངོ་བོར་

བསམ༑ དེ་ནས་དཀྱིལ་འཁོར་བཞི་པོ་གཅིག་ཏུ་འདྲེས་པ་ལས་སྣ་ཚོགས་རྡོ་རྗེར་གྱུར་པའི་

ལྟེ་བའི་སྟེང་དུ། གཞི་ལ་སྟེང་གི་རི་གླིང་སོགས་འཆགས་པ་དང་ཆོས་མཐུན་པར་བྷྲུཾ་དཀར་

པོ་ལས་གཞལ་ཡས་ཁང་མཚན་ཉིད་ཐམས་ཅད་ཡོངས་སུ་རྫོགས་པ་གདན་དང་བཅས་

པ་དུས་གཅིག་ཏུ་རྫོགས་པ་རིམ་གྱིས་གསལ་བཏབ་སྟེ་ཡེ་ཤེས་རང་སྣང་ལས་གྲུབ་པའི་

གཞལ་ཡས་ཁང་དངོས་ཡིན་སྙམ་དུ་བསྒོམས་པའི་མཐུ་ལ་བརྟེན་ནས། རང་ཉིད་མ་འོངས་

པ་ན་མ་དག་པའི་གནས་ལ་ལོངས་སྤྱོད་དགོས་པའི་ལས་ཀྱི་ནུས་པ་སྦྱངས་ནས་ག༷ང་དུ ་༷

འཚ༷ང་རྒྱ  ༷་བའི༷་ཞ ི༷ང་ཀུ ན༷་ཡོངས་སུ་སྦྱོང་ཞིང་དག༷་པར་བྱ ༷ས་ནས༷། དེ་ལྟ་བུའི་གཞལ་ཡས་

ཁང་དེ༷ར་ནི༷་བསྐལ་པ་དང་པོའ་ིམི་བརྫུས་ཏེ་སྐྱེས་པ་དང་ཆོས་མཐུན་པར་གང་གིས་འཚང་

རྒྱ་བའི་རྟེན་ལྷག་མོས་ཀྱི་ལྷ་རྣམས་སྐད་ཅིག་གིས་དུས་གཅིག་ཏུ་དཀྲོང་སྟེ་བསྐྱེད། བསྐལ་

པ་དང་པོའ་ིའཛམ་བུ་གླིང་པའི་མི་རིམ་གྱིས་ཕོ་མོར་སོང་བ་དང་མཐུན་པར་ལྷག་མོས་ཀྱི་

ལྷ་རྣམས་ཕོ་མོའ་ིརྣམ་པར་བསྒོམ། དེ་ནས་རིམ་པ་གཉིས་པ་དང་འབྲས་བུའི་སྐབས་སུ་

སེམས་ཅན་ལ་ཏིང་ངེ་འཛིན་གྱིས་དབང་བསྐུར་བའི་རྒྱུར་ལྷག་མོས་ཀྱི་མཛད་པ་རྣམས་

མཛད༑ དེ་ནས་ལྷག་མོས་འོད་གསལ་དུ་སྡུད་པའི་གཞི་འདིང་བ་དང༌། རྩ་རླུང་ཐིག་ལེ་བྱིན་



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ130

གྱིས་བརླབ་པ་དང༌། འབྲས་བུའི་སྐབས་སུ་ལྷ་སོ་གཉིས་དངོས་གནས་ལ་འགྲུབ་པའི་རྒྱུར་

ལྷག་མོས་ཀྱི་ལྷ་རྣམས་རང་གི་ལུས་ལ་བཀོད་དེ། ཕུང་སོགས་དང་ངོ་བོ་དབྱེར་མེད་དུ་

མོས་ཏེ་བསྒོམ་མོ།། དེ་ལྟར་གང་གིས་འཚང་རྒྱ་བའི་རྟེན་ལྷ་ཐམས་ཅད་འདུས་པའི་བདག་

ཉིད་རྡོ་རྗེ་འཆང་གི་རྣལ་འབྱོར་དང་ལྡན་པས། གང་གི་ངོ་བོར་འཚང་རྒྱ་བའི་སྐུ༷་གསུ མ༷་གྱི་

གོ༷་འཕ༷ང་མངོ༷ན་དུ་འགྱུ  ༷ར་བ༷འི་ཐ༷བས་རྣམས་ཀྱ ི༷་དམ༷་པ༷་ནི། བསྐལ་པ་དང་པོའ་ིའཛམ་བུ་

གླིང་པའི་མིའི་ཤི་བ་བར་དོ་སྐྱེ་བ་གསུམ་དང་ཆོས་མཐུན་ཞིང༌། རང་ཉིད་ལ་མ་འོངས་པ་ན་

འབྱུང་བར་འགྱུར་བའི་འཆི་བ་བར་དོ་སྐྱེ་བ་གསུམ་པོ་དེ་རང་དང་རྣམ་པ་མཐུན་པའི་ལམ་

གྱིས་སྦྱོང་བར་བྱེད་པ་དེ་ཡིན་ལ། དེ་ཡང་རིམ་པ་དང་པོའ་ིསྐབས་སུ་སྦྱང་གཞི་གསུམ་པོ་

དེ་རང་དང་རྣམ་པ་མཐུན་པའི་ལམ་བསྒོམས་ཏེ་མོས་པ་ཡིད་བྱེད་ཀྱིས་སྦྱོང༌། དེས་རྒྱུད་

སྨིན་ཏེ་རིམ་པ་གཉིས་པའི་སྐབས་སུ་དངོས་གནས་ལ་སྦྱངས་ཏེ། དེ་དང་རྣམ་པ་མཐུན་

པའི་ལམ་དུས་ཀྱི་སྐུ་གསུམ་འགྲུབ་པར་བྱེད་དོ།། དེས་ནས་བསྐལ་པ་དང་པོའ་ིམི་རིམ་

གྱིས་ཐ་མལ་པར་གྱུར་ཏེ། ཕུང་སོགས་རིམ་གྱིས་ཐིམ་ནས་འཆི་བ་འོད་གསལ་མངོན་དུ་

བྱས་པ་དང་རྗེས་སུ་མཐུན་པར་ལྷག་མོས་ཀྱི་ལྷ་རིམ་གྱིས་དོན་དམ་པའི་འོད་གསལ་དུ་

བསྡུས་ཏེ། ཤཱུ་ནྱ་ཏཱའི་སྔགས་དོན་ལྟར་ཆོས་སྐུ་ལ་ང་རྒྱལ་འཇོག་པ་འཆི༷་བ༷་སྦྱོང་བྱེད་ཆོ༷ས་

སྐུ༷འི་ལམ་འཁྱེར་དང༷༌། འཆི་བ་འོད་གསལ་གྱི་རླུང་སེམས་ལས་ཡིད་ཀྱི་ལུས་ཅན་གྱི་བར་

དོ་གྲུབ་པ་དང་མཐུན་པར་མངོན་བྱང་ལྔ་ལས། དང་པོའ་ིམགོན་པོ་བསྐྱེད་པའི་ལོངས་སྐུ་

བསྒོམ་པ་བ༷ར་དོ༷་སྦྱོང་བྱེད་ལོ༷ངས་སྐུ༷འི་ལམ་འཁྱེར་དང༌། བར་དོ་མའི་མངལ་དུ་སྐྱེ་བ་ལེན་

པ་དང་མཐུན་པར་དང་པོའ་ིམགོན་པོ་སྤྲུལ་སྐུ་རྡོར་སེམས་སུ་བསྒྱུར་བའི་སྤྲུལ་སྐུ་བསྒོམ་

པ་དང༌། དེའི་ལུས་ཀྱི་གནས་རྣམས་སུ་ལུས་དཀྱིལ་གྱི་ལྷ་རྣམས་འགོད་པ། སྐུ་གསུང་

ཐུགས་བྱིན་གྱིས་བརླབ་པ། སེམས་དཔའ་སུམ་བརྩེགས་བྱས་ནས་རིགས་བདག་གིས་

རྒྱས་གདབ་པ་རྣམས་ནི་ཐ་མལ་གྱི་སྐྱེ་བ་སྦྱོང་བྱེད་སྐྱ  ེ༷་བ༷་སྤྲུ  ལ༷་པ༷འི་སྐུ༷ར་འཁྱེར་བའི་ལམ་

འཁྱེར་དུ་ཤེས་ནས་གཞིའི་སྐུ་གསུམ་གྱི་ཚུ ལ༷་ཇི་བཞི༷ན་དུ་ལམ་དུ་བྱེད་པའམ་ཉམ༷ས་སུ ་༷

ལེ༷ན་པ༷འི་རྣལ་འབྱོར་རྒྱུད་ཕྱི་མ་ལས་གསུངས་པའི་རྡོ་རྗེ་བཞི་སྟེ། ཡེ་ཤེས་ཀྱི་ས་སྒོམ་པ་

ནས་དེ་བཞིན་ཉིད་ལས་བྱང་ཆུབ་པའི་བར་ནི་དང་པོ་སྟོང་པ་ཉིད་ལས་བྱང་ཆུབ་པའི་རྡོ་རྗེ་

དང༌༑ ཉི་མ་སོགས་ལ་དམིགས་ཏེ་ལྡང་བ་ནས་ཕྱག་མཚན་ལས་བྱང་ཆུབ་པའི་བར་གཉིས་

པ་ས་བོན་བསྡུས་པའི་རྡོ་རྗེ། སྐུ་རྫོགས་པ་ལས་བྱང་ཆུབ་པ་ནས་ལུས་དཀྱིལ་རྫོགས་པའི་

བར་ནི་གསུམ་པ་གཟུགས་ཉིད་རྫོགས་པའི་རྡོ་རྗེ། སྐུ་བྱིན་རློབ་ནས་མཆོད་པའི་དེ་ཉིད་ཀྱི་

བར་ལ་ཡི་གེ་འགོད་པ་གང་ཡོད་ནི་ཡི་གེ་འགོད་པའི་རྡོ་རྗེ་སྟེ་རྡོ༷་རྗེ༷་མཆོ༷ག་བཞིའི་ཆིངས་

ཀྱིས་བསྟན་པའི་ལམ་གྱི་རི༷མ་པ༷་ཇི༷་ལྟ་བ་བཞི༷ན་དུ་རྒྱུ  ད༷་ལ༷་བསྐྱ  ེ༷ད་པ༷་ཡི༷ས་ནི། སྦྱང་གཞི་

ཐ༷་མ༷ལ་གྱི་སྐྱ  ེ༷་ཤ ི༷་བ༷ར་དོ༷འ་ིསྣ༷ང་ཞེ༷ན་ཀུ ན༷་སྦྱ  ོ༷ང་བར་བྱ ེ༷ད་པའི་བསྐྱེད་རིམ་པའི་ལམ་གྱི་གཙོ་

བོ་དཀྱིལ་འཁོར་གྱི་ལྷ་སྤྲུལ་པའི་དང༷་པོ༷་སྟེ་སྔོན་དུ་ཐབས་ཤེས་གཉིས་མེད་དུ་སྦྱོར་བའི༷་

ཏིང་ངེ་འཛིན་ཡིན་པས་ན་དང་པོ་སྦྱོར༷་བ༷་སྟེ། དེ་ལྟ་བུའི་དཀྱིལ་འཁོར་གྱི་ལྷ་སྤྲུལ་པ་པོའ་ི

སེམས་རྩེ་གཅིག་པའི་ཏིང་ངེ་འཛིན་ཐོ༷བ་སྟེ་མཐར་ཕྱིན་པ༷ར་ཤ ོ༷ག་ཅིག་ཅེས་པའོ།། 

གཉིས་པ་(མྱུར་ལམ་བདེ་བ་ཆེན་པོས་རྒྱལ་བ་རྣམས་ལ་མཆོད་པར་སྨོན་པ་)ནི། རྡོ་རྗེ་འཆང་གིས་ཐོག་

མར་སྐུ་གསུམ་གྱི་གོ་འཕང་མངོན་དུ་མཛད་དེ། མཆོག་གི་སྤྲུལ་པའི་སྐུའི་སྒོ་ནས་སེམས་

ཅན་གྱི་དོན་མཛད་པ་ན། གདུལ་བྱ་དམན་པ་ལ་མོས་པ་རྣམས་ལ་ཆགས་བྲལ་གྱི་སྤྱོད་པ་

དང་རྒྱ་ཆེན་པོ་ལ་མོས་པ་རྣམས་ལ་ས་དང་ཕ་རོལ་ཏུ་ཕྱིན་པའི་སྤྱོད་པ། ཟབ་མོ་ལ་ལྷག་

པར་མོས་པ་རྣམས་ལ་འདོད་ཆགས་ཀྱི་སྤྱོད་པ་གསུམ་བསྟན་ནས་འཕྲིན་ལས་མཛད་པ་

ལས་འདིར་ཐ་མ་དང་མཐུན་པར་ལམ་འདིའི་གདུལ་བྱ་རྣམས་ཀྱི་ཚེ་གཅིག་ལ་སངས་རྒྱས་

འགྲུབ་པའི་ལམ་གྱི་སྲོག་དམ་པ་བདེ་ཆེན་འདྲེན་པའི་ཐབས་ཀྱིས་བདེ་ཆེན་དྲངས་ནས་

བྱང་ཆུབ་བསྒྲུབ་པར་བྱ་དགོས་པས་དེའི་ཚུལ་སྟོན་པ་ལ། རང་དོན་ཕུན་ཚོགས་དེ་ཡི་མྱུར་

བའི་ལམ།། ཞེས་སོགས་གསུངས། 

རང་དོན་ཕུན་ཚོགས་དེ་ཡི་མྱུར་བའི་ལམ།། 

འདོད་ཆགས་ཆེན་པོའ་ིཚུལ་གྱི་ཏིང་འཛིན་གྱིས།། 

རང་རིགས་ཕྱག་རྒྱར་གཞོལ་བའི་ཐབས་ལ་མཁས།། 

ལྷན་སྐྱེས་བདེ་བས་རྒྱལ་རྣམས་མཆོད་པར་ཤོག ། ༡༥

དོན་ནི། ར༷ང་དོ༷ན་ཕུ ན༷་སུམ་ཚོ༷གས་པ་སྐུ་གསུམ་གྱི་གོ་འཕང་ད ེ༷་ཡི༷་སྒྲུབ་བྱེད་ཟབ་

གསང་མྱུ  ༷ར་བ༷འི་ལམ༷་གྱི་གནད་ནི། དེ་ཁོ་ན་ཉིད་ཀྱི་དོན་དེ་ཡུལ་ཅན་ལྷན་སྐྱེས་ཀྱི་བདེ་

ཆེན་གྱིས་བསྒོམ་པ་དེ་ཡིན་ལ། དེས་ན་འདོད་ཆགས་ལམ་དུ་བྱས་པ་ལ་བརྟེན་ནས་སྐྱེས་

པའི་ལྷན་སྐྱེས་ཉིད་ཀྱིས་འདོད་ཆགས་རྩ་བ་ནས་སྤང་བར་བྱ་བའི་ཕྱིར་འདོ༷ད་ཆ༷གས་ཆེ༷ན་

པོ༷་རིག་མའི༷་འདོད་ཡོན་རྣམས་ལ་ཆགས་པའི་ངང་ཚུ ལ༷་གྱ ི༷་འོག་ནས་འབྱུང་བའི་རིམ་པ་

རྣམས་ལ་སེམས་རྩེ་གཅིག་པའི་ཏ ི༷ང་ངེ་འཛི༷ན་གྱ ི༷ས་ར༷ང་རི༷གས་ཕྱ ༷ག་རྒྱ  ༷ར་གཞོ༷ལ་བ་སྟེ། 

སྨེ་ཤ་ཅན་གྱི་བུ་མོ་ལྟ་བུ་ཕྱི་རོལ་གྱི་རིག་མ་དངོས་སམ། ཡང་ན་སྙིང་ག་ནས་རང་རིགས་

ཀྱི་རིག་མ་མིའི་བུ་མོའ་ིརྣམ་པར་ཕྱུང་ལ། སྟོང་པར་སྦྱངས་ཏེ་ཁཾ་ལས་རྡོ་རྗེ་ཁཾ་གིས་མཚན་

པ་དེ་ཡོངས་སུ་གྱུར་པ་ལས་རེག་བྱ་རྡོ་རྗེ་མར་བསྐྱེད་པའི་ལུས་ལ་ལྷ་ཉེར་དགུ་བཀོད་དེ་

རིག་མ་འདུ་བྱས། དེ་ནས་ཡབ་ཡུམ་གྱི་མཁའ་གསང་བྱིན་གྱིས་བརླབས་ལ། རིན་འབྱུང་

གི་ང་རྒྱལ་གྱིས་ཡབ་ཡུམ་རྗེས་སུ་ཆགས་པས། ཕན་ཚུན་འཁྱུད་པ་སོགས་བྱས་ལ། ཨོཾ་

ཞེས་སོགས་བརྗོད་དེ་སྔགས་དོན་ལྟར་རྗེས་ཆགས་ཀྱི་ང་རྒྱལ་ལ་སློབ་པ་དང༌། དེ་ནས་

རྡོ་རྗེ་འཆང་གི་ང་རྒྱལ་དུ་འཕོས་ནས། ཧཱུཾ་གླུར་བླངས་ཏེ་སྙོམས་པར་འཇུག་པའི་ལས་ལ་

གནས་པར་བྱས་པས་དགའ་བཞི་དྲངས་ཏེ། ལྷན་སྐྱེས་ཀྱི་དུས་སུ་བདེ་སྟོང་སྦྱར་ནས་སྒོམ་

པ་དང༌། མཐར་དོན་གྲུབ་ཀྱི་ང་རྒྱལ་གྱིས་ཕཊ་ཅེས་བརྗོད་པས་ལུས་དཀྱིལ་གྱི་ལྷ་རྣམས་

ཞུ་བའི་ཐིག་ལེ་ཡུམ་གྱི་པདྨར་ཕྱུང་བ༷འི་མོས་པ་བྱས་ནས། དེ་ལྟ་བུའི་འདོད་ཆགས་ལམ་

དུ་བྱེད་པའི་ཐ༷བས་ལ༷་མཁ༷ས་པས་དྲངས་པའི་ལྷ༷ན་སྐྱ  ེ༷ས་ཀྱི་བདེ༷་བ་ཆེན་པོ་ཀུན་ཏུ་འབར་



སངས་རྒྱས་ཀྱི་སྐུའི་མཛད་པ་དང་ཆོས་མཐུན་པར་དཀྱིལ་འཁོར་རྒྱལ་མཆོག་གི་ཏིང་ངེ་འཛིན།  133

བ༷ས་ཡབ་ཡུམ་གྱི་ལུས་ལ་བཀོད་པའི་རྒྱ  ༷ལ་བ་རྣ༷མས་མཉེས་ཤིང་ཚིམ་པར་མོས་པའི་སྒོ་

ནས་མཆོ༷ད་པའི་ང་རྒྱལ་ལ་སློབ་པ༷ར་ཤ ོ༷ག་ཅིག་ཅེས་པའོ།། དེ་རྣམས་ནི་བསྐྱེད་རིམ་པའི་

འདོད་ཡོན་ལ་ཆགས་པ་ལམ་བྱེད་དང༌། འཁོར་བའི་རྩ་བ་བདག་འཛིན་འགོག་པ་དང༌། 

རྟེན་དང་བརྟེན་པའི་དཀྱིལ་འཁོར་རྣམས་བདེ་སྟོང་དབྱེར་མེད་ཀྱི་རྣམ་རོལ་དུ་འཆར་བ་

དང༌༑ རྫོགས་རིམ་པའི་དགའ་བཞིའི་རྒྱུད་སྨིན་བྱེད། བསྐྱེད་རིམ་གྱི་ལམ་གྱི་སྙིང་པོ་དམ་

པ་ཡིན་པར་གསུངས་སོ།། 

གཉིས་པ་སངས་རྒྱས་ཀྱི་སྐུའི་མཛད་པ་དང་ཆོས་མཐུན་པར་དཀྱིལ་འཁོར་རྒྱལ་

མཆོག་གི་ཏིང་ངེ་འཛིན་མཐར་ཕྱིན་པར་སྨོན་པ་ལ། མཁའ་དབྱིངས་རྡོ་རྗེ་ནས། འགྲུབ་པར་

ཤོག༑ ཅེས་པའི་བར་གསུངས། 

མཁའ་དབྱིངས་རྡོ་རྗེ་སྦྱར་བས་སྦར་བ་ཡི།། 

ཙནྜ་ལི་ཡིས་བཞུས་པའི་བྱང་ཆུབ་སེམས།། 

ཨ་ཝ་དྷཱུ་ཏཱིའི་རྒྱུན་ལམ་ནས་འོངས་པ།། 

ཤེས་རབ་པདྨའི་ཟེའུ་འབྲུར་སོན་པ་ལས།། ༡༦

འཁྲུངས་པའི་རྟེན་དང་བརྟེན་པའི་དཀྱིལ་འཁོར་གྱི།། 

སྤྲུལ་པའི་སྤྲིན་གྱིས་ནམ་མཁའི་ཁྱོན་བཀང་སྟེ།། 

སྣོད་བཅུད་ཞིང་ཀུན་ཡོངས་སུ་སྦྱོང་མཛད་པའི།། 

དཀྱིལ་འཁོར་རྒྱལ་མཆོག་མྱུར་དུ་འགྲུབ་པར་ཤོག ། ༡༧

དོན་ནི། སྔོན་བྱུང་ལ་སྟོན་པས་འཁོར་ལོས་བསྒྱུར་བའི་གཟུགས་ཀྱིས་ཕྱག་རྒྱ་དང་

སྙོམས་པར་ཞུགས་ཏེ། དཀྱིལ་འཁོར་གྱི་ལྷ་ཚོགས་སྤྲུལ་ཏེ་སྐུའི་སྒོ་ནས་འགྲོ་བའི་དོན་

མཛད་པ་དང་མཐུན་པར། འདིར་ཡང་སྔར་ལྟར་མཁ༷འ་དབྱ ི༷ངས་ཏེ་སྟོང་ཉིད་མཚོན་པའི་

ཡུམ་རེག་བྱ་རྡོ་རྗེ་མའི་བྷ་ག་དང༌། ཡབ་རང་ཉིད་སྤྲུལ་སྐུ་རྡོར་སེམས་སུ་གསལ་བའི་བདེ་

ཆེན་གསང་བའི་རྡོ༷་རྗེ༷་མཉམ་པར་སྦྱ  ༷ར་བ༷ས་ཐུར་སེལ་གྱི་རླུང་གཡོས་ཏེ་སྦ༷ར་བ༷་ཡི༷་ཙ༷ཎྜ ་༷

ལི༷་སྟེ་ལྟེ་གསང་གི་གཏུམ་མོའ་ིམེ་འབར་བ་ཡི༷ས་བཞུ ས༷་པ༷འི་ཀུན་ད་ལྟ་བུའི་བྱ ༷ང་ཆུ བ༷་ཀྱི་

སེ༷མས་ཨ༷་བ༷་དྷཱུ༷་ཏཱ ི༷འི་རྒྱུ  ན༷་ཏེ་རྩ་དབུ་མ་བརྒྱུད་དེ་ཡབ་ཀྱི་རྡོ་རྗེའི་ལ༷མ་ནས༷་འོ༷ངས་པ༷འི་ཐིག་

ལེ། ཤེ༷ས་ར༷བ་མ་ཡུམ་གྱི་པ༷དྨའི༷་ཟེ༷འུ་འབྲུ  ༷ར་སོ༷ན་པ༷་སྟེ་ཡབ་ཡུམ་གྱི་གསང་བའི་སྣ་རྩེ་

གཉིས་འཕྲད་མཚམས་སུ་འཁྱིལ་བས་ལྷན་སྐྱེས་ཀྱི་དགའ་བ་ཉམས་སུ་མྱོང༌། དེ་ནས་ཡུམ་

གྱི་མངལ་བདེ་བ་ཆེན་པོའ་ིགནས་སམ་སྟོབས་བཅུ་ལ་སོགས་པ་སངས་རྒྱས་ཀྱི་ཆོས་ཀུན་

འབྱུང་བའི་ནང་དུ་ཕྱིན་པར་མོས་པ་ལ༷ས་ཐིག་ལེ་ཆ་གཅིག་བྷྲཱུཾ་དང༌། དེ་ལས་འཁྲུ  ༷ངས་པ༷འི་

རྟེ༷ན་གཞལ་ཡས་ཁང་གདན་དང་བཅས་པ་དང༷༌། ཐིག་ལེ་ཆ་གཅིག་གདན་དེ་རྣམས་ཀྱི་

སྟེང་དུ་ཆ་སོ་གཉིས་སུ་གྱུར། དེ་རྣམས་ཡོངས་སུ་གྱུར་པ་ལས། ལྷ་སོ་སོའ་ིས་བོན་ཡི་གེ་

གསུམ་དང་སྤེལ་བའི་སྔགས་སོ་གཉིས་ལས་རྡོ་རྗེ་སོགས་ཕྱག་མཚན་སོ་གཉིས་དང༌། དེ་

ལས་གཙོ་བོ་མི་བསྐྱོད་པ་ཞི་བ་སོགས་བརྟེ༷ན་པ༷འི་དཀྱ ི༷ལ་འཁོ༷ར་གྱ ི༷་ལྷ་སོ་གཉིས་ཡུམ་གྱི་

པདྨར་བསྐྱེད་པ། རྡོ་རྗེའི་ལམ་ནས་རང་གི་ཐུགས་ཀར་རིམ་པ་བཞིན་དུ་དྲངས། རང་ཞེ་

སྡང་རྡོ་རྗེས་འབྱིན་སྔགས་བརྗོད་དེ་ཕྱིར་ཕྱུང༌། ཕྱོགས་བཅུར་འཕྲོས་པའི་སྤྲུ  ལ༷་པ༷འི་ཚོགས་

སྤྲ  ི༷ན་འཁྲིགས་པ་ལྟར་གྱ ི༷ས་ནམ༷་མཁ༷འི་མཐའ་དབུས་ཀྱི་ཁྱ ོ༷ན་ཀུན་ཡོངས་སུ་བཀ༷ང་ནས༷། 

སེམས་ཅན་ཞེ་སྡང་ཅན་རྣམས་ཀྱི་ཞེ་སྡང་སྦྱོང་བ་སོགས་སྤྱི་སྒོས་ཀྱི་མཛད་པས་སྣོ༷ད་

བཅུ ད༷་ཀྱི་ཞ ི༷ང་ཀུ ན༷་ཡོ༷ངས་སུ ་༷སྦྱ  ོ༷ང་བར་མཛ༷ད་པ༷འི་རྗེས་སུ་རྟེན་གྱི་དཀྱིལ་འཁོར་ལ་བརྟེན་

པའི་ལྷ་རྫོགས་པར་འགོད་པའི་དཀྱ ི༷ལ་འཁོ༷ར་རྒྱ  ༷ལ་མཆོ༷ག་གི་ཏིང་ངེ་འཛིན་སྒྲུབ་ཐབས་

ནས་འབྱུང་བ་ལྟར་ལེགས་པར་བསྒོམས་པས། དེ་ལྟ་བུའི་མཛད་པ་རྣམས་མོས་ངོ་ཙམ་མ་

ཡིན་པར་དངོས་གནས་ལ་མཛད་པར་ནུས་པའི་ལམ་འབྲས་ཀྱི་ཏིང་ངེ་འཛིན་མྱུ  ༷ར་དུ ་༷འགྲུ  ༷བ་

པ༷ར་ཤ ོ༷ག་ཅིག་ཅེས་པའོ།། གསུམ་པ་ཐུགས་དང་གསུང་གི་མཛད་པ་དང་མཐུན་པར་ལས་

རྒྱལ་མཆོག་གི་ཏིང་ངེ་འཛིན་མཐར་ཕྱིན་པར་སྨོན་པ་ལ་གཉིས། ཕྲ་མོའ་ིརྣལ་འབྱོར་དང་ཕྱི་

ནང་གི་བཟླས་བརྗོད་མཐར་ཕྱིན་པར་སྨོན་པ་དང༌། དེ་ལ་བརྟེན་ནས་ཞི་སོགས་ཀྱི་ལས་རབ་

འབྱམས་འགྲུབ་པར་སྨོན་པའོ།། དང་པོ་(ཕྲ་མོའ་ིརྣལ་འབྱོར་དང་ཕྱི་ནང་གི་བཟླས་བརྗོད་མཐར་ཕྱིན་པར་སྨོན་པ་)

ནི༑ སྲོག་འཛིན་ཐུར་སེལ་ནས། རྫོགས་པར་ཤོག་ཅེས་པའི་བར་གྱིས་འཆད། 

སྲོག་འཛིན་ཐུར་སེལ་ལམ་གྱི་སྣ་རྩེར་ནི།། 

གནས་ནས་འོད་ཟེར་དྲ་བ་འགྱེད་པ་ཅན།། 

བདེ་གཤེགས་ལྔ་བདག་རིན་ཆེན་ཁ་དོག་ལྔ།། 

ཕྱག་མཚན་བྱང་སེམས་ཕྲ་མོ་ཡུངས་འབྲུ་ཙམ།། ༡༨

དེ་ནང་དཀྱིལ་འཁོར་འཁོར་ལོ་ཡོངས་རྫོགས་ཤིང་།། 

མ་འདྲེས་གསལ་ལ་ཇི་སྲིད་འདོད་ཀྱི་བར།། 

མཉམ་པར་འཇོག་པའི་ཕྲ་མོའ་ིརྣལ་འབྱོར་དང་།། 

ཕྱི་ནང་བཟླས་པ་ཡོངས་སུ་རྫོགས་པར་ཤོག ། ༡༩

དེ་ལ་ཐུགས་ཀྱི་མཛད་པ་ནང་དུ་ཡང་དག་འཇོག་ལ་བཞུགས་པ་དང་མཐུན་པར་

བསྒོམ་པ་ཕྲ་ཐིག་གི་རྣལ་འབྱོར་ནི། ལས་དང་པོ་པས་མངོན་རྟོགས་ཐུན་བཞིར་བསྒོམ་

པའི་སྐབས་སུ་ནི་དགོས་པའི་གཙོ་བོ་བྱིང་རྒོད་བཅད་པའི་ཕྱིར་དུ་བྱིང་བ་ཤས་ཆེ་ན། སྟེང་

གི་སྣ་རྩེར་ཕྱག་མཚན་ཕྲ་མོ་བསྒོམ་པ་དང༌། རྒོད་པ་ཤས་ཆེ་ན་འོག་གི་སྣ་རྩེར་ཐིག་ལེ་ཕྲ་

མོ་གཉིས་རེས་འཇོག་གི་ཚུལ་དུ་ཅུང་ཟད་ཙམ་བསྒོམ་པ་ཡིན་གྱི་གཙོ་བོར་བསྒོམ་པ་མ་

ཡིན་ལ། བསྐྱེད་རིམ་རགས་པ་མཐར་ཕྱིན་ནས་གཙོ་བོར་ཕྲ་ཐིག་གཉིས་ལ་ཉིན་མཚན་

དྲིལ་ནས་བསྒོམ་པ་ཡིན་ཞིང༌། དེའི་དགོས་པ་ནི་དམིགས་པ་ལ་སེམས་བརྟན་པ་ཕུལ་དུ་

བྱུང་བ་བསྒྲུབ་པའི་ཕྱིར་དུ་བསྒོམ་པ་ཡིན་ལ། དེའི་ཚེ་ཇི་ལྟར་བསྒོམ་པའི་ཚུལ་ནི། སྒོམ་

པ་པོ་མི་བསྐྱོད་པའམ། རྡོ་རྗེ་འཆང་གི་རྣལ་འབྱོར་པ་ཡིན་ན། རང་ལྷར་བསྒོམས་པའི་རྩ་

ཞལ་གྱི་སྟེང་གི་སྣ་རྩེར། ཉི་གདན་ལ་རྡོ་རྗེ་སྔོན་པོ་རྩེ་ལྔ་པ་ཉུངས་དཀར་གྱི་ཚད་ཙམ་ཞིག་

རང་གི་ལྷའི་ངོ་བོར་བལྟས་ལ་བསྒོམ་མོ།། དེ་ཡང་མིག་གིས་མངོན་སུམ་དུ་མཐོང་བ་ལས་

ཀྱང་ཆེས་གསལ་བ་ལྟ་བུའི་གསལ་སྣང་ཡིད་ངོར་ཤར་ནས་སྣང་བ་དེ་ཉིད་ཐུན་འཁྱོངས་ཀྱི་

བར་དུ་སྐད་ཅིག་ཀྱང་རྣམ་པ་གཞན་དུ་མི་གཡོ་ཞིང་མི་འགྱུར་བར་གནས་པའི་མཐོང་བའི་

མཚན་མ་བརྟན་པ་དང༌། ལག་པས་བཟུང་དུ་རུང་བ་ལྟ་བུའི་རེག་པའི་མཚན་མ་ཐོབ་ནས་

བསྒོམ་པ་ལ་དབང་དུ་གྱུར་པ་བསྐྱེད་པའི་ཕྱིར་སྤྲོ་བར་བྱ་ཡི། དེ་མ་ཐོབ་ཀྱི་བར་དུ་སྤྲོ་བར་

མི་བྱའོ།། དེ་ལྟར་ཕྱག་མཚན་ཕྲ་མོ་ལ་སེམས་བརྟན་པའི་མཚན་མ་རྙེད་པའི་སྐབས་འདིར་

ཞི་གནས་མཚན་ཉིད་ཚང་བ་གྲུབ་པ་དང༌། དེའི་ཚེ་ལྷའི་སྐུ་དང་ཕྱག་མཚན་གྱི་སྤྲོ་བསྡུ་

སོགས་ལ་ཇི་སྙེད་པ་ལ་དམིགས་པའི་ལྷག་མཐོང་དང༌། སྟོང་པ་ཉིད་ལ་ངེས་པ་ཤ གས་

ཅན་བསྐྱེད་ནས་གཙོ་བོ་དོན་དམ་དུ་གཞུག་པ་སོགས་ཀྱི་སྐབས་སུ་ཇི་ལྟ་བ་ལ་དམིགས་

པའི་ལྷག་མཐོང་མཚན་ཉིད་ཚང་བ་འབྱུང་བས་སྐབས་འདི་ནས་ཞི་ལྷག་ཟུང་འབྲེལ་གྱི་ཏིང་

ངེ་འཛིན་མཚན་ཉིད་ཚང་བ་ཁྱད་པར་ཅན་ཐོབ་པ་ཡིན་ནོ།། ཕྱག་མཚན་ལ་སེམས་བརྟན་

ནས་སྤྲོ་བའི་ཚུལ་ནི། རྩ་བའི་ཕྱག་མཚན་དེ་ཉིད་ལས་དེ་དང་མཚུངས་པའི་ཕྱག་མཚན་

གཉིས་དང་གསུམ་ལ་སོགས་པར་སྤྲོས་ཏེ་སླར་རྩ་བའི་ཕྱག་མཚན་ལ་སྡུད་པའི་སྤྲོ་བསྡུ་

ལ་བསླབ། དེ་ལ་སེམས་བརྟན་ནས་རིམ་གྱིས་མང་དུ་བཏང་ཞིང་སྤྲོ་བསྡུ་ལ་བསླབ་ཅིང༌། 

མཐར་ནམ་མཁའ་ཁྱབ་པར་སྤྲོ་བསྡུ་ལ་བསླབ། དེ་ལ་སེམས་བརྟན་པ་ཐོབ་ན། ཕྱག་མཚན་

ལྷ་སྐུར་བསྒྱུར་ནས་སྤྲོ་བསྡུ་སྔར་བཞིན་བྱ་ཞིང༌། ཐུན་གྱི་མཐར་སྤྲོས་པ་རྣམས་སྣ་རྩེར་

བསྒོམས་པའི་རྩ་བའི་མཚན་མ་ལ་བསྡུ། དེ་གཉིས་སྣ་བུག་གཉིས་གང་རུང་ནས་དྲངས་ཏེ། 

སྙིང་གར་ཡེ་ཤེས་སེམས་དཔའི་ཐུགས་ཀར་བསྒོམས་པའི་ཕྱག་མཚན་ཕྲ་མོ་ལ་བསྡུ་བར་

བྱའོ༑༑ དེ་ལྟར་སྟེང་གི་སྣ་རྩེར་ཕྲ་མོ་བསྒོམ་པ་ལ་ལོབས་ནས་འོག་སྒོའ་ིཕྲ་མོ་ལ་སློབ་ཚུལ་



ཐུགས་དང་གསུང་གི་མཛད་པ་དང་མཐུན་པར་ལས་རྒྱལ་མཆོག་གི་ཏིང་ངེ་འཛིན།  137

ནི༑ རང་གི་རྡོ་རྗེའི་བུག་པའི་ཁར་ཉི་གདན་ལ་ཐིག་ལེ་སྔོན་པོ་ཡུངས་དཀར་ཙམ་འོད་ཟེར་

ལྔ་འཕྲོ་བ་ཞིག་ལྷག་པའི་ལྷའི་ངོ་བོར་བལྟས་ལ་རེག་མཐོང་གི་མཚན་མ་མ་རྙེད་བར་དུ་

བསྒོམ་མོ།། དེ་ལ་སེམས་བརྟན་པ་ན། རང་གཙོ་བོ་ཡབ་ཡུམ་དུ་གསལ་བའི་རྡོ་རྗེ་དང་པདྨ་

འདུ་བྱས་ནས་སྔར་གྱི་ཐིག་ལེ་དེ་ཡུམ་གྱི་པདྨར་དམིགས་པས་ཕབ་ནས་ཐིག་ལེ་དེའི་ནང་

དུ་རྟེན་དང་བརྟེན་པའི་དཀྱིལ་འཁོར་སྐད་ཅིག་གིས་བསྒོམས་ནས་དེ་ལ་སེམས་རྩེ་གཅིག་

ཏུ་བཟུང་སྟེ། ཇི་སྲིད་རེག་མཐོང་གི་མཚན་མ་མ་རྙེད་བར་དུ་བསྒོམ་པར་བྱའོ།། དེ་ནི་བུའི་

ཚུལ་དུ་སྤྲོ་བའོ།། དེ་ལ་སེམས་བརྟན་པ་ན་ཐིག་ལེའི་ནང་གི་ལྷ་དེ་དག་ཀྱང་སྙོམས་པར་

འཇུག་པ་སྔོན་དུ་འགྲོ་བས་དཀྱིལ་འཁོར་གྱི་ལྷ་ཚོགས་སྔར་བཞིན་དུ་སྤྲོ་བ་དང་བསྡུ་བ་ལ་

བསླབ་པར་བྱ་སྟེ། དེ་ནི་ཚ་བོའ་ིཚུལ་དུ་སྤྲོ་བའོ།། བུ་དང་ཚ་བོ་ལ་འཇོག་ཚུལ་གཞན་ཡང་

རྒྱུད་འགྲེལ་ལས་བཤད་དོ།། ཐུན་གྱི་མཐར་སྙིང་གར་བསྡུ་བ་ནི་སྔར་བཞིན་ནོ།། ཕྱི་ནང་

གི་བཟླས་པ་བྱ་ཚུལ་ནི་གཞན་དུ་རྒྱས་པར་བྲིས་ཟིན་པས་དེ་དག་ལས་ཤེས་པར་བྱའོ།། 

སྨོན་ལམ་གྱི་ཚིག་དོན་ནི། སྲོག༷་འཛི༷ན་གྱི་ལམ་གདོང་གི་སྣ་རྩེ་དང༌། ཐུ ར༷་སེ༷ལ་ལ༷མ་གྱ ི༷་

སྣ་རྩེ་ནི་གསང་བའི་སྣ་རྩེ་སྟེ། སྟེང་གི་སྣ༷་རྩ ེ༷ར་ནི༷་གནས༷་ནས༷་འོ༷ད་ཟེ༷ར་ཁ་དོག་ལྔའི་དྲ ༷་བ༷་

འགྱ ེ༷ད་པ༷་སྟེ་འཕྲོ་བ་ཅ༷ན། རིགས་ལྔའི་སྒྲུབ་པ་པོ་སོ་སོའ་ིབསྒོམ་བྱའི་དབང་དུ་བྱས་ནས་

བདེ༷་བར་གཤེ༷གས་པ་ལྔ ༷འི་བདག༷་ཉིད་དེ་བསྒོམ་པ་ལས་སངས་རྒྱས་ཀྱི་གོ་འཕང་འཐོབ་

པ་སོགས་རིན་ཐང་ཆེ་བས་ན་རི༷ན་ཆེ༷ན་ཞེས་བཏགས་པ། རྡོ་རྗེ་སྔོན་པོ། འཁོར་ལོ་དཀར་

པོ་སོགས་ཕྱག་མཚན་ཁ༷་དོག་༷མི་འདྲ་བ་ལྔ ༷འམ་སོ་གཉིས་ཡོད་པ་ལས་རྡོ་རྗེ་འཆང་དང་མི་

བསྐྱོད་པའི་རྣལ་འབྱོར་པ་ཡིན་ན་ཕྱ ༷ག་མཚ༷ན་རྡོ་རྗེ་ཕྲ་མོ་ལ་དམིགས་ནས་བསྒོམ་པ་དང་། 

སྤྲོ་བསྡུ་ལ་སློབ་ཚུལ་སྔར་ལྟར་བྱེད་པ་དང་། སྟེང་གི་སྣ་རྩེའི་ཕྱག་མཚན་ལ་སྤྱིར་ཁ་དོག་

མི་འདྲ་བ་ལྔ་ཡོད་པ་ལྟར། འོག་གི་སྣ་རྩེ་རྡོ་རྗེའི་བུག་པར་ངོ་བོ་ཀུནྡ་ལྟ་བུའི་རིན་ཆེན་བྱང༷་

ཆུབ་ཀྱི་སེ༷མས་ཀྱི་ཐིག་ལེ་ཡིན་པ་ལ། རྣམ་པ་རང་གི་ལྷའི་ཁ་དོག་དང་མཚུངས་པ་དགོས་



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ138

པས༑ འདིར་མི་བསྐྱོད་པའི་ངོ་བོ་ཐིག་ལེ་སྔོན་པོ་ཕྲ ༷་མོ༷་ཡུ ང༷ས་འབྲུ  ༷་ཙ༷མ་པ་ལ་དམིགས་ཏེ་

རྩེ་གཅིག་ཏུ་བསྒོམས་པས་རེག་མཐོང་གི་མཚན་མ་བརྟན་པོ་རྙེད་པ་ན། ཐིག་ལེ་དེ་ཡུམ་

གྱི་པདྨར་ཕབ་ནས་དེ༷འི་ནང༷་དུ་རྟེན་དང་བརྟེན་པའི་དཀྱ ི༷ལ་འཁོ༷ར་གྱི་འཁོ༷ར་ལོ༷་ཡོང༷ས་སུ་

རྫོག༷ས་ཤ ི༷ང་མ༷་འདྲེས༷་པར་གས༷ལ་བ་ལ༷་ཇི༷་སྲིད་༷འདོ༷ད་ཀྱ ི༷་བ༷ར་དུ་མཉ༷མ་པར༷་འཇོ༷ག་པར་

ནུས་པ༷འི་ཕྲ ༷་མོ༷འ་ིརྣ༷ལ་འབྱ ོ༷ར་དང༷༌། སྤྲུལ་པའི་སྐུས་ཆོས་སྟོན་པ་སོགས་གསུང་གི་འཕྲིན་

ལས་མཛད་པ་དང་མཐུན་པར་ཕྱི༷་ངག་བཟླས་དང་ནང༷་རྡོར་བཟླས་སུ་བཤད་པ་བསྐྱེད་

རིམ་པའི་ཡིད་བཟླས་ཏེ་ཕྱི་ནང་གི་བཟླ ༷ས་པ༷་རྣམས་རྒྱུད་ནས་བཤད་པ་བཞིན་ཡོ༷ངས་སུ ་༷

རྫོ༷གས་ཤིང་མཐར་ཕྱིན་པ༷ར་ཤ ོ༷ག་ཅིག་ཅེས་པའོ།། གཉིས་པ་(དེ་ལ་བརྟེན་ནས་ཞི་སོགས་ཀྱི་ལས་

རབ་འབྱམས་འགྲུབ་པར་སྨོན་པ་)ནི། དེས་ནི་རྫས་སྔགས་འཁྲུལ་འཁོར་བསམ་གཏན་ལ།། ཞེས་པ་

ནས༑ ལས་ཀྱི་རྒྱལ་པོ་མཆོག་ནི་འགྲུབ་པར་ཤོག །ཅེས་པའི་བར་གྱིས་འཆད། 

དེས་ནི་རྫས་སྔགས་འཁྲུལ་འཁོར་བསམ་གཏན་ལ།། 

བརྟེན་ནས་གྲུབ་པ་ཆེན་པོ་བརྒྱད་དང་ནི།། 

ཞི་སོགས་རབ་འབྱམས་ལས་ཀུན་འགྲུབ་པ་ཡི།། 

ལས་ཀྱི་རྒྱལ་པོ་མཆོག་ནི་འགྲུབ་པར་ཤོག ། ༢༠

དེ་ལ་སྤྱིར་སྔགས་པས་བསྒྲུབ་པར་བྱ་བའི་དངོས་གྲུབ་ལ། འཇིག་རྟེན་དང་འཇིག་

རྟེན་ལས་འདས་པའི་དངོས་གྲུབ་གཉིས་ལས། རྫོགས་རིམ་གྱི་རྟོགས་པ་རྒྱུད་ལ་སྐྱེས་པ་

ལ་མ་ལྟོས་པར་བསྐྱེད་རིམ་པས་བསྒྲུབ་པར་བྱ་བའི་དངོས་གྲུབ་ནི་དང་པོའ།ོ། དེ་ལ་ཡང་

སྒྲོན་གསལ་ལས། “ཞི་སོགས་བྱ་བའི་ཆོ་ག་དང༌།། དེ་བཞིན་གྲུབ་པ་བརྒྱད་དང་ནི།།”1 

ཞེས་གསུངས་པ་ལྟར་དངོས་གྲུབ་ཐ་མ་ནད་ཞི་བ་དང༌། ཚེ་དང་ཤེས་རབ་དང་འབྱོར་པ་

རྒྱས་པ་དང༌། རྒྱལ་པོ་དང༌། བློན་པོ་དང༌། ཡུལ་འཁོར་དང༌། ཕྱག་རྒྱ་དང་སྐལ་ལྡན་གྱི་

༡ སྡེ་བསྟན། རྒྱུད་འགྲེལ། ཧ དཔལ་ལྡན་ཟླ་བ་གྲགས་པ། འགྲེལ་པ་སྒྲོན་གསལ། ལེའུ་དང་པོ། ༢བ༢

གདུལ་བྱ་དབང་དུ་བྱ་བ་སོགས་དང༌། གདུག་པ་ཅན་བསད་པ་དང༌། བསྐྲད་པ་དང༌། 

རེངས་པ་ལ་སོགས་པ་ལས་བཞིའི་དངོས་གྲུབ་དང༌། དངོས་གྲུབ་འབྲིང་པོ། ལྷ་མོ་བཞིས་

ཞུས་ཀྱི་རྒྱུད་ལས། “རྫས་བརྒྱད་ཡན་ལག་བསྒྲུབ་པ་བཤད།། རི་ལུ་མིག་སྨན་དངོས་གྲུབ་

དང༌༑༑ ས་འོག་རལ་གྲིའི་དངོས་གྲུབ་དང༌།། ནམ་མཁར་འཕུར་དང་མི་སྣང་དང༌།། ཤི་བ་

མེད་དང་ནད་འཇོམས་སོ།།”1 ཞེས་གསུངས་པ་ལྟ་བུའི་གྲུབ་པ་བརྒྱད་དོ།། དེ་ལ་རི་ལུའི་

དངོས་གྲུབ་ནི། རྒྱུད་དེ་ཉིད་ལས་གསུངས་པ་ལྟར་ཚུལ་བཞིན་དུ་བསྒྲུབས་ནས་ཉི་མ་རེ་

ལ་རེ་རེ་རྒྱུན་དུ་ཟོས་ན་ལུས་འོད་ཟེར་གྱི་གཟི་བརྗིད་དང་ལྡན་པ་དང༌། གསེར་བཙོ་མའི་

མདངས་དང་ལྡན་པ་དང༌། སྲེད་མེད་ཀྱི་བུའི་སྟོབས་དང་ལྡན་པ། དགེ་བ་ལ་སྤྲོ་ཤ གས་དྲག་

པོའ་ིབརྩོན་འགྲུས་དང་ལྡན་པ་དང༌། ཇི་ལྟར་འདོད་པའི་སྨོན་ལམ་འགྲུབ་པ་དང༌། རྫུ་འཕྲུལ་

སོགས་མངོན་པར་ཤེས་པ་ལྔ་ཐོབ་པ་སྟེ། ཕན་ཡོན་དྲུག་འཐོབ་པར་གསུངས་པ་ལྟ་བུའོ།། 

མིག་སྨན་ནི། དུད་པའི་མིག་སྨན་བསྒྲུབས་པ་ལ་བརྟེན་ནས་དངོས་གྲུབ་རབ་མི་སྣང་བ་

དང༌༑ འབྲིང་ས་འོག་ན་གནས་པའི་གཏེར་མཐོང་བ་དང་། ཐ་མ་བལྟས་པ་ཙམ་གྱིས་གཞན་

དབང་དུ་བྱེད་པ་འགྲུབ་པར་སྒྲོན་གསལ་ལས་གསུངས་པ་ལྟ་བུའོ།། ས་འོག་གི་དངོས་གྲུབ་

ནི༑ སྒྲུབ་པ་པོའ་ིལུས་ས་ཆེན་པོ་འདིའི་འོག་གི་དཔག་ཚད་དུ་མའི་བར་དུ་ཆུ་ལ་ཉ་བཞིན་དུ་

འགྲོ་བ་དང་འོང་བ་དང་བྱེད་པ་སོགས་སོ།། རལ་གྲིའི་དངོས་གྲུབ་ནི། རལ་གྲི་སོགས་ཀྱི་

ཕྱག་མཚན་བསྒྲུབས་ནས་ལག་ཏུ་བཟུང་བ་ཙམ་གྱིས། མཁའ་སྤྱོད་དང༌། རི་རབ་ཀྱི་རྩེ་མོ་

སོགས་དང༌། འོག་མིན་གྱི་བར་དུ་གང་འདོད་པའི་གནས་སུ་ཡུད་ཙམ་གྱིས་ཕྱིན་པར་ནུས་

པའོ༑༑ དངོས་གྲུབ་ལྷག་མ་བཞི་ནི་གོ་སླའོ།། དངོས་གྲུབ་དེ་དག་ཀྱང་སྔགས་ལ་གཞོལ་བ་

སྟེ་བསྐྱེད་རིམ་རགས་པ་མཐར་ཕྱིན་པའི་རྣལ་འབྱོར་པས་བཟླས་པ་དང༌། སྦྱིན་སྲེག་དང༌། 

༡ སྡེ་བཀའ། རྒྱུད་འགྲེལ། ཅ ལྷ་མོ་བཞིས་ཞུས། ལེའུ་བཞི་པ། ཤོག་གྲངས་༢༨༠ན༧ ལས་བྱུང་བ་ཅུང་མི་འདྲ་སྟེ། “རྫས་བརྒྱད་ཡན་ལག་སྒྲུབ་

པ་བཤད།། རིལ་བུ་མིག་སྨན་དངོས་གྲུབ་དང་།། ས་འོག་རལ་གྲིའི་དངོས་གྲུབ་དང་།། ནམ་མཁར་འཕུར་དང་མིག་སྨན་དང་།། འཆི་བ་མེད་དང་

ནད་འཇོམས་དང་།།” ཞེས་སོ།།

རྫས་དང༌། འཁྲུལ་འཁོར་སོགས་ལ་བལྟོས་ནས་སྒྲུབ་དགོས་ལ། ནང་ལ་གཞོལ་བ་བསྐྱེད་

རིམ་ཕྲ་མོ་མཐར་ཕྱིན་པས་ནི་དེ་དག་ལ་མ་བལྟོས་པར་བསམ་གཏན་ཙམ་གྱིས་ཐམས་

ཅད་སྒྲུབ་པར་ནུས་ཏེ། རི་ལུ་དང་ཕྱག་མཚན་གྱི་དངོས་གྲུབ་སོགས་ཀྱང་རྫས་ལ་མ་

བལྟོས་པར་བསྒོམ་པའི་རི་ལུ་དང་ཕྱག་མཚན་ཙམ་གྱིས་འགྲུབ་པར་བཤད་དོ།། དེ་ཡང་

ནད་ཞི་བ་སོགས་ཀྱི་ལས་ཕྲན་ཚེགས་འགྲུབ་པ་ནི། དམ་ཚིག་དང་སྡོམ་པ་ལ་གནས་པའི་

སྔགས་པ་ལྷའི་རྣལ་འབྱོར་ཅུང་ཟད་བརྟན་ཞིང༌། བཟླས་པ་སོགས་ཚད་དུ་རྫོགས་པས་

ད་ལྟ་ནས་ཀྱང་བསྒྲུབ་པར་ནུས་པ་དུ་མ་ཞིག་ཡོད་ལ། ཐུན་མོང་བའི་དངོས་གྲུབ་ཆེན་པོ་

རྣམས་རྒྱུད་ནས་བཤད་པ་བཞིན་དུ་རྫོགས་པར་འགྲུབ་པ་དང༌། དེ་ཡང་ཚེགས་ཆུང་ངུས་

དུས་ཤིན་ཏུ་མྱུར་བ་ལ་འགྲུབ་པ་ནི། བསྐྱེད་རིམ་ཕྲ་རགས་གང་རུང་མཐར་ཕྱིན་ནས་སྤྱོད་

པ་གསུམ་གང་རུང་སྤྱད་པ་ལ་ངེས་པར་བལྟོས་པར་གསུངས་ལ། བསྐྱེད་རིམ་ཐུན་བཞིར་

གོམས་པས་རྫོགས་རིམ་གྱི་རྟོགས་པ་ཡོངས་སུ་རྫོགས་པ་སྐྱེ་བའི་རྒྱུད་ལེགས་པར་སྨིན་

པ་ནི་གཙོ་བོའ་ིདོན་ཡིན་པར་གསུངས་ཏེ། སངས་རྒྱས་ཀྱང་ནི་མཆོག་ཡིན་ནོ།། ཞེས་སོ།། 

ཚིག་དོན་ནི། བསྐྱེད་རིམ་ཕྲ་རགས་གང་རུང་དང་བཟླས་པ་སོགས་ཡོངས་སུ་རྫོགས་པར་

བྱེད་པ་དེ༷ས་ནི༷་སྔགས་ལ་གཞོལ་བའི་རྣལ་འབྱོར་པས་རི་ལུ་དང་ཕྱག་མཚན་དང་ཕྱིའི་

སྦྱིན་སྲེག་གི་སྒོ་ནས་ལས་སྒྲུབ་པ་ལྟ་བུ་རྫ༷ས་དང༌། ཕྲེང་སྔགས་སོགས་སྔ ༷གས་དང༌། རྩ་

རྒྱུད་ནས་གསུངས་པའི་འཁོར་ལོའ་ིལས་སྦྱོར་སོགས་འཁྲུ  ༷ལ་འཁོ༷ར་དང༌། ནང་ལ་གཞོལ་

བས་བས༷མ་གཏན༷་བསྒོམ་པ་ཙམ་ལ༷་བརྟེ༷ན་ནས༷་དངོས་གྲུབ་འབྲིང་གྲུ  ༷བ་པ༷་ཆེ༷ན་པོ༷་བརྒྱ  ༷ད་

དང༷་ནི༷། ཆུང་ངུ་ཞི༷་རྒྱས་སོག༷ས་ར༷བ་འབྱ ༷མས་ལ༷ས་ཀུ ན༷་དཀའ་ཚེགས་མེད་པར་འགྲུ  ༷བ་

པ༷་ཡི༷། ཐབས་ཀྱི་མཆོག་ཏུ་གྱུར་པ། འབྲས་བུ་སངས་རྒྱས་ཀྱི་སྐུ་གསུང་ཐུགས་མཛད་པ་

འཕྲིན་ལས་དང་རྣམ་པ་མཐུན་པར་བསྒོམས་པའི་ལ༷ས་ཀྱ ི༷་རྒྱ ལ༷་པོ༷་མཆོ༷ག་གི་ཏིང་ངེ་འཛིན་

ནི༷་མྱུར་དུ་ཐོབ་པའམ་འགྲུ  ༷བ་པ༷ར་ཤ ོ༷ག་ཅིག་ཅེས་པའོ།། དེ་རྣམས་ནི་ལས་རྒྱལ་མཆོག་

གི་ཏིང་ངེ་འཛིན་དངོས་ཡིན་ལ། ཞུ་བ་གླུས་བསྐུལ་དང༌། མཆོད་བསྟོད། བདུད་རྩི་མྱང་

བ༑ ཐུན་གྱི་མཐར་ཉེར་བསྡུ་བྱ་བ། ཐུན་མཚམས་ཀྱི་རྣལ་འབྱོར་རྣམས་ཀྱང་འདིར་བསྡུ་

བ་ཡིན་ནོ།། དངོས་གྲུབ་རྣམས་འགྲུབ་པའི་རྒྱུར་སྟོང་ཉིད་ཀྱི་ལྟ་བ་མེད་མི་རུང་དུ་གལ་ཆེ་

བའི་ཚུལ་སོགས་དངོས་གྲུབ་བསྒྲུབ་པའི་རྣམ་གཞག་ཞིབ་པར་ནི་རྒྱུད་འགྲེལ་དང༌། དངོས་

གྲུབ་རྒྱ་མཚོ་སོགས་མཉན་པ་ལས་ཤེས་པར་བྱའོ།། 

བཞི་པ་སྙིགས་དུས་ཀྱི་ཚེ་འདི་ཉིད་ལ་ཟུང་འཇུག་གི་ལམ་སྒྲུབ་པར་བྱེད་པ་རྫོགས་

རིམ་ལ་སློབ་པར་སྨོན་པ་ལ་གཉིས། ཟབ་ལམ་རིམ་པ་ལྔ་སྤྱིར་སྨོན་པ་དང༌། བྱེ་བྲག་ཏུ་

སོ་སོ་ལ་སྨོན་པའོ།། དང་པོ་(ཟབ་ལམ་རིམ་པ་ལྔ་སྤྱིར་སྨོན་པ་)ནི། སོ་སོར་སྡུད་དང་བསམ་གཏན་

སྲོག་རྩོལ་དང༌།། ཞེས་པ་ནས། སྤྱོད་པ་གསུམ་དང་བཅས་པ་འགྲུབ་པར་ཤོག །ཅེས་པའི་

བར་གྱིས་འཆད། 

སོ་སོར་སྡུད་དང་བསམ་གཏན་སྲོག་རྩོལ་དང༌།། 

འཛིན་པ་རྗེས་དྲན་ཏིང་འཛིན་ཡན་ལག་དྲུག །

ཡོངས་སུ་སྡུད་པའི་ཟབ་ལམ་རིམ་པ་ལྔ།། 

སྤྱོད་པ་གསུམ་དང་བཅས་པ་འགྲུབ་པར་ཤོག ། ༢༡

དེ་ལ་འདིར་སྡུད་བྱེད་ནི། རིམ་ལྔ་དང༌། རྣམ་གཞག་རིམ་པ་ལས་གསུངས་པའི་

རིམ་པ་ལྔ་སྟེ། ལུས་དབེན་རྫོགས་རིམ་གྱི་ཆ་ངག་དབེན་དུ་བསྡུས་པའི་རྡོ་རྗེ་བཟླས་པའི་

རིམ་པ། སེམས་དབེན་ནམ་དགོངས་པ་བླ་ན་མེད་པའི་རིམ་པ། སྒྱུ་ལུས་སམ་བདག་

བྱིན་རླབས་ཀྱི་རིམ་པ། འོད་གསལ་ལམ་མངོན་པར་བྱང་ཆུབ་པའི་རིམ་པ། ཟུང་འཇུག་

གི་རིམ་པ་དང་ལྔའམ། སྤྱོད་བསྡུས་དང༌། ལེའུ་དྲུག་པའི་འགྲེལ་པ་ལས་བཤད་པ་ལྟར་

ལུས་དབེན་དང་བཅས་པའི་རིམ་པ་དྲུག་གོ །བསྡུ་བྱ་ནི། འདུས་པ་ཕྱི་མ་ལས། རྫོགས་

རིམ་མཆོག་གི་བསྙེན་པ་ལ་སོར་སྡུད་ལ་སོགས་པ་སྦྱོར་བ་ཡན་ལག་དྲུག་ཏུ་གསུངས་



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ142

པ་རྣམས་ཡིན་ལ། དེ་ཡང་ལུས་དབེན་རྗེས་ཐོབ་ཀྱི་སྐབས་སུ་དབང་ཤེས་ལྔ་ཡུལ་ལྔ་ལ་

འཇུག་པའི་ཚེ། མཉམ་གཞག་གི་ལུས་དབེན་གྱི་བདེ་ཆེན་དྲན་ནས་ཡུལ་རྣམས་བདེ་སྟོང་

དབྱེར་མེད་ཀྱི་རྣམ་རོལ་དུ་ལྟ་ཞིང་འདོད་ཡོན་ལྔ་ལ་སོ་སོར་རམ་ཡང་ཡང་ལོངས་སྤྱོད་

པའི་རྣལ་འབྱོར་ནི་སོར་སྡུད་དང༌། བསམ་པའམ་ཡིད་ཕྱི་རོལ་ཏུ་མི་གཡེང་བར་ནང་དུ་

དབང་ཡུལ་སོགས་ཐ་མལ་སྣང་ཞེན་གྱིས་དག་པར་བྱས་ཏེ་ལྷར་རྩེ་གཅིག་ཏུ་དམིགས་པ་

ལ་སེམས་འཛིན་པར་བྱེད་པ་ནི་བསམ་གཏན་ཏེ། དེ་ལ་ཡན་ལག་ལྔ་ཡོད་པ་ལས། ལུས་

དབེན་རྗེས་ཐོབ་ཀྱི་སྐབས་སུ་ཡུལ་དབང་ལྷར་ཤར་བ་ལ། རྩིང་བའི་རྣམ་པར་རྟོག་པ་

ནི་རྟོག་པའི་ཡན་ལག་དང༌། དེའི་ཁྱད་པར་ལ་ཞིབ་ཏུ་དཔྱོད་པ་ནི་དཔྱོད་པའི་ཡན་ལག་

ཡིན་ལ། རྟོག་དཔྱོད་གཉིས་ཀྱིས་དྲངས་པའི་བདེ་བས་སྟོང་ཉིད་ངེས་ཡུལ་དུ་བྱས་ནས་

བསྒོམས་པས། ཡུལ་སྣང་རྣམས་བདེ་བ་འབར་བའི་གྲོགས་སུ་སོང་བ་ལས་བྱུང་བའི་

ཡིད་བདེ་ཁྱད་པར་ཅན་ནི་དགའ་བའི་ཡན་ལག་དང་། དེ་འདྲ་བའི་ཡིད་བདེ་དང་མཚུངས་

ལྡན་གྱི་སེམས་བྱུང་སྟོང་ཉིད་རྟོགས་པའི་ལུས་སེམས་ཤིན་སྦྱངས་ཀྱི་བདེ་བ་ནི་བདེ་བའི་

ཡན་ལག་དང༌། དགའ་བདེ་གཉིས་ཀྱིས་དྲངས་པའི་བདེ་བས་སྟོང་ཉིད་ངེས་ཡུལ་དུ་བྱས་

ནས་བསྒོམས་པའི་སྟོབས་ཀྱིས་རླུང་དབུ་མའི་ནང་དུ་ཐིམ་པ་ལས་བྱུང་བའི་སྣང་བ་གསུམ་

གྱི་བདག་ཉིད་སྟོང་པ་གསུམ་དང་དེ་གསུམ་རིམ་གྱིས་ཐིམ་ནས་ཐམས་ཅད་སྟོང་པ་འོད་

གསལ་གྱི་བར་གྱི་ངོ་བོར་གཟུང་འཛིན་རྒྱང་ཆད་དུ་སྣང་བའི་གཉིས་སྣང་རགས་པ་མཐའ་

དག་ལོག་པའི་ཡེ་ཤེས་ཀྱི་མཚན་ཉིད་ནི་སེམས་རྩེ་གཅིག་པའི་ཡན་ལག་ཡིན་ནོ།། དེ་ལྟར་

ན་རྟོག་དཔྱོད་གཉིས་ནི་ཀུན་རྫོབ་ཀྱི་ལྷ་སྒོམ་པའི་ལུས་དབེན་རྗེས་ཐོབ་ཀྱི་ཉམས་ལེན་

དང༌༑ ཕྱི་མ་གསུམ་ནི་དོན་དམ་པའི་ལྷ་སྒོམ་པའི་ལུས་དབེན་མཉམ་གཞག་གི་ཉམས་ལེན་

ཡིན་པས། སོར་བསམ་གཉིས་ནི་ལུས་དབེན་དུ་འདུའོ།། སྲོག་རྩོལ་གྱི་སྒྲ་དོན་ནི། གང་གི་

སྲོག་སྟེ་ཚེ་རིང་དུ་བསྲིང་བར་བྱེད་པའི་རླུང་ལ་སྲོག་རྩོལ་དུ་བརྗོད་པའོ།། རོ་རྐྱང་གི་རླུང་

རྣམས་མི་ཤིགས་པ་ལ་སྡུད་པའི་ཕྱིར་དུ་སྟེང་གི་སྒོར་འགྲོ་བའི་རླུང་འཇུག་གནས་ལྡང་

གསུམ་གྱི་རང་སྐད་ཡི་གེ་གསུམ་གྱི་གདངས་དང་སྦྱོར་བའི་རྡོར་བཟླས་ནི་སྲོག་རྩོལ་གྱི་

ཡན་ལག་གོ །རྒྱུད་ཕྱི་མའི་དོན་སྒྲོན་གསལ་གྱིས་བཤད་པ་ལ་སྣ་རྩེ་གསུམ་དུ་སྒོམ་པའི་

སྲོག་རྩོལ་གསུམ་ཡོད་པས། ངག་དབེན་དང་རྡོར་བཟླས་དངོས་མིན་པའི་སྲོག་རྩོལ་ཡོད་

ཀྱང༌༑ དེ་གཉིས་སྲོག་རྩོལ་གྱི་གཙོ་བོའ་ིསྒོ་ནས་ཀྱི་མིང་འདོགས་སུ་བྱས་ན་དེ་གཉིས་སུ་

འདུའོ༑༑ སེམས་དབེན་ནི་བསམ་གཏན་གྱི་རྩེ་གཅིག་པ་དང་། འོད་གསལ་དུ་འཇུག་པའི་

སྔོན་གྱི་སྟོང་པ་གསུམ་དང་མཚན་ཉིད་མཚུངས་པའི་སྒོ་ནས་གོ་ས་ཡོད་པ་མ་གཏོགས་

པ་ཚིག་ཟིན་ལ་མེད་དོ།། འཆི་རིམ་ཇི་ལྟ་བ་བཞིན་དུ་ཡུལ་དང་དབང་པོ་ཐིམ་པའི་འོག་

ཏུ་སེམས་གསུམ་རིམ་གྱིས་ཐིམ་ནས་གཟུང་འཛིན་གྱི་རྣམ་རྟོག་གིས་མི་བསྐྱོད་པའི་ཡང་

དག་པའི་མཐའ་འོད་གསལ་དུ་ཞུགས་པའི་ངང་དུ་སེམས་གཡོ་མེད་དུ་བཟུང་བ་ནི་འཛིན་

པའི་ཡན་ལག་སྟེ། འདི་རིམ་པ་བཞི་པའི་འོད་གསལ་དང་དོན་གཅིག་ཏུ་སྒྲོན་གསལ་ལས་

བཤད་དོ།། དེ་ལྟར་འོད་གསལ་མངོན་སུམ་དུ་བྱས་ནས་གང་སྔོན་རྗེས་སུ་དྲན་པ་སྔར་

ལུགས་མཐུན་དུ་འོད་གསལ་དུ་ཞུགས་པའི་ཚེ་སྨིག་རྒྱུ་སོགས་ཀྱི་རྣམ་པས་ཞུགས་པ་

དེ་བཞིན་དུ། ལུགས་ལྡོག་གི་ཚེ་ཡང་རིམ་པ་དེ་བཞིན་དུ་ལྡང་བར་བཤད་པས། དོན་གྱི་

འོད་གསལ་ལས་ཉེར་ཐོབ་སྐྱེ་བ་ནས་བཟུང་སྟེ། སྨིག་རྒྱུའི་བར་གྱི་རྟགས་ཅན་གྱི་ཤེས་པ་

རྣམས་ནི་རྗེས་དྲན་གྱི་ཡན་ལག་དང༌། དོན་གྱི་འོད་གསལ་ལས་ཆུ་ལས་ཉ་ལྡང་གི་ཚུལ་

དུ་བརྟན་གཡོ་ཐམས་ཅད་ཀྱི་རྩ་བ་རླུང་སེམས་ཙམ་དེ་ཉིད་སྐད་ཅིག་ཙམ་གྱིས་ཟུང་འཇུག་

གི་སྐུ་གཅིག་ཏུ་བསྐྱེད་དེ་དེ་ཉིད་ལ་སེམས་རྩེ་གཅིག་ཏུ་འཇོག་པ་ནི། ཏིང་ངེ་འཛིན་གྱི་

ཡན་ལག་དྲུག་པར་བཤད་དེ། སྒྲོན་གསལ་གྱི་དགོངས་པའོ།། རིམ་པ་གསུམ་པའི་སྒྱུ་

ལུས་ནི་ཟུང་འཇུག་གི་སྒྱུ་མའི་སྐུ་དང་མཚན་ཉིད་མཚུངས་པའི་སྒོ་ནས་གོ་ས་ཡོད་པ་མ་

གཏོགས་པ་ཡན་ལག་དྲུག་གི་གཞུང་འགྲེལ་པས་བཤད་པའི་དངོས་ཀྱི་ཚིག་ཟིན་ལ་མེད་

ཀྱང༌༑ དེ་དག་གི་དོན་རྒྱས་པར་བཤད་ན་སྒྱུ་ལུས་དང་སེམས་དབེན་ཡང་ཐོན་པར་འགྱུར་

བས་ཡན་ལག་དྲུག་གི་ལམ་དུ་རྫོགས་རིམ་གྱི་མཆོག་སྒྲུབ་པའི་ལམ་གལ་ཆེ་བ་རྣམས་མ་

འདུས་པའི་སྐྱོན་ཡང་མེད་དོ།། རྒྱུད་ཕྱི་མའི་སོར་སྡུད་སོགས་ཀྱི་དོན་རྣམས་ནཱ་རོ་པས་

རྒྱུད་ཕྱི་མའི་འགྲེལ་པར་སྒྲོན་གསལ་བཞིན་དུ་བཤད་ཅིང༌། དབང་མདོར་བསྟན་གྱི་འགྲེལ་

པར་དུས་འཁོར་བཞིན་དུ་བཤད་པར་གསུངས་ལ། དུས་འཁོར་གྱི་སྦྱོར་དྲུག་ནི་རྗེ་ཙོང་ཁ་

པ་ཆེན་པོས། “སོ་སོར་སྡུད་དང་བསམ་གཏན་ཡན་ལག་གིས།། ཨ་ཝ་དྷཱུ་ཏཱིའི་ཡར་སྣར་

སྲོག་སྡུད་ཤེས།། སྒྲ་ཅན་ལམ་ནས་རླུང་སྔགས་མི་ཕྱེད་པས།། ལྷུན་གྱིས་གྲུབ་པའི་ཟབ་

མོའ་ིརྡོར་བཟླས་ཤེས།། བུམ་པ་ཅན་གྱིས་སྲོག་དང་ཐུར་སེལ་གཉིས།། དབུ་མའི་ནང་དུ་

ཁ་སྦྱོར་བྱེད་ཚུལ་ཤེས།། འཛིན་པས་ཐིག་ལེ་ལ་ནི་སྲོག་ཞུགས་པས།། དག་པའི་སྐུ་ལས་

སྤྲོ་དང་བསྡུ་བ་ཤེས།། རྗེས་དྲན་སྟོང་གཟུགས་ཕྱག་རྒྱའི་ཆུ་སྐྱེས་ཀྱིས།། མི་འགྱུར་བདེ་

བ་ཆེན་པོའ་ིའདྲེན་ཚུལ་ཤེས།།”1 ཞེས་གསུངས་པ་ལྟར་ཡིན་པས། དེ་གཉིས་དོན་གཅིག་

ཏུ་བཤད་དུ་མི་རུང་ཡང་དེའི་དོད་ཐུབ་ཇི་ལྟར་ཡིན་དཔྱོད་ན་ནི་ལེགས་ཏེ། དེ་ལྟར་བྱས་ན་

རྒྱུད་སོ་སོའ་ིམན་ངག་གི་མཐའ་ཆོད་པར་འགྱུར་བའི་ཕྱིར་རོ།། དེས་ན་དེའི་ཚུལ་ནི་རིམ་

ལྔ་གསལ་སྒྲོན་ལས། “དུས་འཁོར་བའི་ལུགས་ཀྱི་སོར་བསམ་ནི། རླུང་གཉིས་དབུ་མར་

འཛུད་པའི་སྲོག་རྩོལ་གྱི་སྔོན་འགྲོ་རྩ་དབུ་མ་སྦྱོང་བྱེད་ཡིན་པས། དེ་ནས་བཤད་པ་ཇི་ལྟ་

བ་བཞིན་དུ་མི་སྒོམ་ཡང༌། རླུང་གཉིས་དབུ་མར་འཛུད་པའི་སྔོན་འགྲོ་རྩ་དབུ་མ་སྦྱོང་བྱེད་

དུ་འགྲོ་བར་སྣང་ན་དེའི་དོད་ཡིན་ནོ།། དེ་བཞིན་དུ་དུས་འཁོར་བའི་སྲོག་རྩོལ་ནི་རླུང་དབུ་

མར་འཛུད་བྱེད་ཡིན་ལ། བཙུད་པ་དེ་འཁོར་ལོ་རྣམས་ཀྱི་ལྟེ་བར་གཡོ་མེད་དུ་འཛིན་པ་ནི་

འཛིན་པ་ཡིན་པས། དེ་ནས་བཤད་པ་ཇི་མ་ཇི་བཞིན་གྱི་སྲོག་རྩོལ་དང་འཛིན་པ་བསྒོམ་པ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཁ གསུང་ཐོར་བུ། སྦྱོར་བ་ཡན་ལག་དྲུག གཙང་དཔར། ཤོག་གྲངས་༦༥བ༣ ལས་བྱུང་བའི་ནང་

ནས་ཚིག་རྐང་བཞི་པ་ཅུང་མི་འདྲ་སྟེ། ‘ལྷུན་གྱིས་གྲུབ་པའི་ཟབ་མོ་རྡོར་བཟླས་ཤེས།།’ ཞེས་སོ།། 

མ་ཡིན་ཀྱང༌། དགོས་པ་དེ་སྒྲུབ་པའི་ཐབས་སུ་སྣང་ན་དེ་གཉིས་ཀྱི་དོད་དང༌། དེ་བཞིན་དུ་

ཐབས་སྔ་མ་ལ་བརྟེན་ནས་བསྒོམ་པའི་ཐབས་ཀྱིས་གཏུམ་མོ་སྦར་ཏེ་བྱང་སེམས་བཞུས་

པས་གསང་གནས་ཀྱི་རྩེའི་བར་དུ་འབེབས་པའི་དགའ་བ་མྱོང་བ་ནི་རྗེས་དྲན་དང༌། བྱང་

སེམས་ཕྱིར་འཕོ་མེད་དུ་བཟུང་བའི་འགྱུར་མེད་ཀྱི་བདེ་བ་ནི་ཏིང་ངེ་འཛིན་ཡིན་པས། དེ་

ནས་བཤད་པ་ཇི་མ་ཇི་བཞིན་དུ་མི་སྒོམ་ཡང་དགོས་པ་དེ་སྒྲུབ་ནུས་པའི་ལམ་དུ་འདུག་

ན་དེ་གཉིས་ཀྱི་དོད་ཐུབ་ཏུ་འོང་ངོ༌།། དེས་ན་དགོས་པ་དེ་སྒྲུབ་ནུས་ཀྱི་ངོས་ནས་རིམ་ལྔ་

སོགས་ལམ་གཞན་ལ་དཔྱད་ནས་ལམ་ཕན་ཚུན་དུ་སྡུད་ཚུལ་བྱེད་ན་ནི། དེ་རྣམས་དོན་

གཅིག་ཏུ་མ་བཤད་ཀྱང་སྐབས་དོན་འགྲུབ་པས། རྒྱུད་སོ་སོའ་ིལམ་གྱི་གནད་གང་དུ་སོང་

ལ་མི་འཇིགས་པ་འཐོབ་པར་འགྱུར་ཏེ། རིགས་པ་དེ་ལམ་གཞན་ལ་ཡང་ཤེས་པར་བྱའོ།། 

འདི་ནི་བློ་གྲོས་ཆེན་པོ་རྣམས་ཀྱི་དཔྱོད་ཚུལ་ཐུན་མོང་མ་ཡིན་པར་ཟུངས་ཤིག །”1ཅེས་

གསུངས་པ་ལྟར་ཤེས་པར་བྱའོ།། ཚིག་དོན་ནི་དབང་པོས་ཡུལ་ལ་ལོངས་སྤྱོད་པའི་ཚེ་ན་

བདེ་སྟོང་གིས་རྒྱས་བཏབ་ནས་སོ༷་སོ༷ར་ཏེ་ཡང་དང་ཡང་དུ་སྡུ༷ད་ཅིང་ལེན་པའི་རྣལ་འབྱོར་

ནི་སོར་སྡུད་དང༷༌། ཡུལ་དབང་རྣམས་ཀུན་རྫོབ་དང་དོན་དམ་པའི་ལྷར་བས༷མ་པའི་གཏན༷་

པ་བཅས་ཏེ་རྩེ་གཅིག་ཏུ་བསྒོམ་པའི་བསམ་གཏན་དང༌། རྩ་འཁོར་གྱི་གནས་སུ་ཡི་གེ་

དང་ཐིག་ལེ་བསྒོམས་པ་སོགས་ལ་བརྟེན་ནས་སྣ་བུག་ཏུ་རྒྱུ་བའི་རླུང་འབྱུང་འཇུག་བཀག་

ནས་དབུ་མར་འཛུད་པའི་སྲོག་རྩོལ་གྱི་རྣལ་འབྱོར་གྱི་ཡན་ལག་ལ་སྲ ༷ ོག་རྩ ོ༷ལ་ཞེས་མིང་

བསྡུས་པ་དང༷༌། གོང་དུ་བཤད་པ་ལྟར་གྱི་འཛི༷ན་པ༷་དང༌། རྗེས༷་སུ་དྲན་༷པ་དང༌། ཏ ི༷ང་ངེ་

འཛི༷ན་ཏེ། སྦྱོར་བ་ཡ༷ན་ལ༷ག་དྲུ  ༷ག་གི་ལམ་གྱི་གནད་ཀྱི་དོན་རྣམས་མ་ལུས་པ་ཡོ༷ངས་སུ ་༷

སྡུ༷ད་པར་བྱེད་པ༷འི་ཟབ༷་ལ༷མ་རིམ༷་པ༷་ལྔ ༷་སྤྱ  ོ༷ད་པ༷་གསུ མ༷་གང་རུང་དང༷་བཅ༷ས་པ༷་མཐར་ཕྱིན་

ཏེ༑ ཟུང་འཇུག་རྡོ་རྗེ་འཆང་གི་གོ་འཕང་ཚེ་འདི་ཉིད་ལ་འགྲུ  ༷བ་པ༷ར་ཤ ོ༷ག་ཅིག་ཅེས་པའོ།། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཇ རིམ་ལྔ་གསལ་སྒྲོན། གཙང་དཔར། ཤོག་གྲངས་༡༨༧ན༢

གཉིས་པ་(བྱེ་བྲག་ཏུ་སོ་སོ་ལ་སྨོན་པ་)ལ་གསུམ། དབེན་པ་གསུམ་གྱི་ཏིང་ངེ་འཛིན་མཐར་

ཕྱིན་པར་སྨོན་པ་དང༌། བདེན་པ་གཉིས་དང་ཟུང་འཇུག་སྤྱོད་པ་བཅས་པའི་ལམ་མཐར་

ཕྱིན་པར་སྨོན་པ། ཚེ་འདིར་ལམ་མཐར་མ་ཕྱིན་པར་འཆི་དགོས་པ་བྱུང་ན་འཆི་དུས་ཀྱི་

བསྲེ་སྐོར་རྣམས་ཉམས་སུ་ལེན་ནུས་པར་སྨོན་པའོ།། དང་པོ་(དབེན་པ་གསུམ་གྱི་ཏིང་ངེ་འཛིན་

མཐར་ཕྱིན་པར་སྨོན་པ་)ལ་གསུམ། ལུས་དབེན་སྐུ་རྡོ་རྗེའི་ཏིང་ངེ་འཛིན་མཐར་ཕྱིན་པར་སྨོན་

པ་དང༌། ངག་དབེན་གསུང་རྡོ་རྗེའི་ཏིང་ངེ་འཛིན་མཐར་ཕྱིན་པར་སྨོན་པ། སེམས་དབེན་

ཐུགས་རྡོ་རྗེའི་ཏིང་ངེ་འཛིན་མཐར་ཕྱིན་པར་སྨོན་པའོ།། དང་པོ་(ལུས་དབེན་སྐུ་རྡོ་རྗེའི་ཏིང་ངེ་འཛིན་

མཐར་ཕྱིན་པར་སྨོན་པ་)ལ་གཉིས། མཉམ་གཞག་གི་ལུས་དབེན་དགའ་བཞི་མཐར་ཕྱིན་པར་སྨོན་

པ་དང༌། རྗེས་ཐོབ་ཀྱི་ལུས་དབེན་སོར་སྡུད་དང་བསམ་གཏན་མཐར་ཕྱིན་པར་སྨོན་པའོ།། 

དང་པོ་(མཉམ་གཞག་གི་ལུས་དབེན་དགའ་བཞི་མཐར་ཕྱིན་པར་སྨོན་པ་)ནི། ནོར་བུར་ཐིག་ལེ་ནས། སྐྱེ་བར་

ཤོག་ཅེས་པའི་བར་གྱིས་འཆད། 

ནོར་བུར་ཐིག་ལེ་ཕྲ་མོར་སེམས་བརྟན་པས།། 

ཉི་མས་ཟླ་བ་བཞུས་པའི་བདུད་རྩིའི་རྒྱུན།། 

ལུགས་འབྱུང་ལུགས་ལྡོག་རིམ་པས་དྲངས་པ་ཡིས།། 

ཡས་བབས་མས་བརྟན་དགའ་བཞི་སྐྱེ་བར་ཤོག ། ༢༢

དོན་ནི་ཕྲ་མོ་སྒོམ་པ་ལ་གནད་བཞི་ལྡན་དུ་བྱ་དགོས་པས། ཐུན་མོང་དང་ཐུན་མོང་

མ་ཡིན་པའི་སྔོན་འགྲོ་རྣམས་སྔོན་དུ་བཏང་ནས། ཐོ་རངས་སོགས་དབེན་ཞིང་རིག་པ་

དྭངས་པའི་དུས་དང་ཕྱི་དྲོ་མེའི་དུས་སོགས་སུ། སྟན་བདེ་བ་ལ་ལུས་རྣམ་སྣང་གི་ཆོས་

བདུན་ལྡན་དུ་འཁོད་དེ། རླུང་དལ་ཞིང་འཇམ་པར་བྱའོ།། དེ་ནས་དམིགས་པ་ཡུལ་གྱི་

གནད་ནི། རང་གསང་ཆེན་རྡོ་རྗེ་འཆང་ཡབ་ཡུམ་དུ་གསལ་བའི་ནོ༷ར་བུ འི༷་དབུས་དྲང་པོ་ན་

རྩ་འཁོར་གྱི་ལྟེ་བའི་དྷཱུ་ཏཱི་ཡོད་པས་དེར༷་ཉི་གདན་སྲན་མ་ཕྱེད་གཤགས་ཙམ་ཞིག་གི་སྟེང་

དུ་བྱང་ཆུབ་ཀྱི་སེམས་ཀྱི་ངོ་བོ་ཐིག་ལེ་ཕྲ་མོ་ཁྱད་པར་གསུམ་དང་ལྡན་པ་ཞིག་བསྒོམ་

པར་བྱ་སྟེ་ཁ་དོག་ནི་སྔོན་པོའ།ོ། དབྱིབས་ནི་ཟླུམ་པོའ།ོ། ཚད་ནི་ནས་འབྲུ་དང་ཡུངས་ཀར་

གང་རུང་གི་ཚད་ཙམ་ཞིག་རང་གི་ལྷའི་ངོ་བོར་བལྟ་ཞིང༌། ཤིན་ཏུ་འཚེར་ལ་འོད་ཟེར་ལྔ་

འབར་བ་ཞིག་བསྒོམ་མོ།། དེ་ལྟ་བུའི་ཐི༷ག་ལེ༷་ཕྲ ༷་མོ༷ར་སེ༷མས་ཞུགས་པའི་ཚུལ་གྱིས་བྱིང་

རྒོད་དང་བྲལ་བར་ཏིང་ངེ་འཛིན་རྒྱུན་རེས་ཐུན་རེའི་བར་དུ་འཁྱོངས་པ་བརྟ༷ན་པོར་སོང་

སོང་གི་བར་དུ་བསྒོམས་པ༷ས། རླུང་རྣམས་དྷཱུ་ཏཱིར་ཞུགས་གནས་ཐིམ་པར་འགྱུར་བ་དང༌། 

དེའི་སྟོབས་ཀྱིས་ཉི༷་མ༷་སྟེ་ཤེས་རབ་ཀྱི་ཆ་ལྟེ་གསང་གི་གཏུམ་མོ་འབར་བའི་མཐུས༷་ཟླ ༷་

བ༷་སྟེ་ཐབས་ཀྱི་ཆ་སྤྱི་བོའ་ིཧཾ་ཡིག་དབུ་མར་བཞུ ས༷་པ༷འི་ཀུནྡ་ལྟ་བུའི་བྱང་ཆུབ་ཀྱི་སེམས་

ཕྱིར་འཕོ་བ་མེད་པར་བཟུང་བ་ལས་དགའ་བཞི་བསྐྱེད་པའི་སྒོ་ནས་ལུས་སེམས་ཚིམ་པར་

བྱེད་ཅིང་ཁྱད་པར་དུ་བདུད་རྩི་ལྟ་བུའི་ལྷན་སྐྱེས་ཀྱི་ཡེ་ཤེས་འཆི་མེད་ཀྱི་གོ་འཕང་སངས་

རྒྱས་སྟེར་བ་པོ་འབྱུང་བས་ན་བདུ ད༷་རྩ ི༷འི་སྒྲས་བསྟན་པ་དེའི་རྒྱུ  ན༷་ལུ ག༷ས་འབྱུ  ༷ང་དུ་སྤྱི་བོ་

ནས་མགྲིན་པ་དང༌། དེ་ནས་སྙིང་ཁ་དང༌། དེ་ནས་ལྟེ་བ་དང༌། དེ་ནས་ནོར་བུའི་རྩེའི་བར་

དུ་རིམ་པས་དྲངས་པ་དང༌། སླར་ཡང་གནས་དེ་ཉིད་ནས་སྤྱི་བོའ་ིབར་དུ་ལུ ག༷ས་ལྡོ༷ག་གི་

རི༷མ་པ༷ས་དྲ ༷ངས་པ༷་ཡི༷་རྐྱེན་གྱིས༷་རིམ་པ་བཞིན་དུ་དགའ་བ་དང༌། མཆོག་དགའ་དང༌། 

ཁྱད་པར་གྱི་དགའ་བ་དང༌། ལྷན་སྐྱེས་ཀྱི་དགའ་བ་སྟེ། ཡ༷ས་བ༷བས་མ༷ས་བརྟ༷ན་གྱི་དགའ༷་

བ་བཞི༷་ཚན་གཉིས་སྐྱ  ེ༷་བ་དང༌། དེ་རྣམས་ཀྱི་ཚེ་དགའ་བཞི་སྟོང་བཞི་དང་སྦྱར་བའི་བདེ་

སྟོང་གི་ཡེ་ཤེས་ལ་རྩེ་གཅིག་ཏུ་མཉམ་པར་འཇོག་ནུས་པ༷ར་ཤ ོ༷ག་ཅིག །ཅེས་སྨོན་པའོ།། 

གཉིས་པ་(རྗེས་ཐོབ་ཀྱི་ལུས་དབེན་སོར་སྡུད་དང་བསམ་གཏན་མཐར་ཕྱིན་པར་སྨོན་པ་)ནི། དེ་ལས་ལངས་ཚེ་

ནས༑ རྫོགས་པར་ཤོག་ཅེས་པའི་བར་གྱིས་འཆད། 

དེ་ལས་ལངས་ཚེ་གང་ཤར་སྣང་བ་ཀུན།། 

རིགས་བརྒྱ་རིགས་ལྔ་རིགས་གསུམ་རིགས་གཅིག་ཏུ།། 



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ148

འཆར་བའི་སྐུ་ཡི་རྡོ་རྗེའི་ཏིང་འཛིན་གྱིས།། 

ལུས་དབེན་སོར་སྡུད་བསམ་གཏན་རྫོགས་པར་ཤོག ། ༢༣

དོན་ནི། དེ་འདྲ་བའི་དགའ་བ་བཞི་དང་སྣང་མཆེད་ཐོབ་གསུམ་འོད་གསལ་དང་

བཅས་པའི་དུས་སུ་སྟོང་ཉིད་ལ་མཉམ་པར་བཞག་པའི་མཉམ་གཞག་དེ༷་ལ༷ས་ལ༷ངས་པའི་

ཚེ༷་ན་རང་གི་ཚོགས་དྲུག་གི་ཡུལ་དུ་ལུས་ཀྱི་ཕུང་ཁམས་སྐྱེ་མཆེད་སོགས་ག༷ང་ཤར༷་

གྱི་སྣ༷ང་བ༷་ཀུ ན༷་ལ་ཐ་མལ་པའི་ང་རྒྱལ་གྱིས་དབེན་པར་བྱས་ཏེ་རྣམ་སྣང་སོགས་རིགས་

ལྔ་དང༌། སྤྱན་མ་སོགས་ཡུམ་བཞི་དང༌། ས་སྙིང་ནས་འཇམ་དབྱངས་ཀྱི་བར་སེམས་པ་

དྲུག་དང༌། གཟུགས་རྡོ་རྗེ་མ་སོགས་སེམས་མ་ལྔ་སྟེ་ལྷ་ཞི་བ་ཉི་ཤ ་པོ་རེ་རེ་ལ། རྣམ་སྣང་

གི་རྣམ་སྣང་ནས་རེག་བྱ་རྡོ་རྗེ་མའི་རྣམ་སྣང་སོགས་རིགས་ལྔ་ལྔར་ཕྱེ་བས་རི༷གས་བརྒྱ  ༷་

དང༌༑ རྣམ་སྣང་ཉི་ཤ ་རྣམ་སྣང་སོགས་རིགས་ལྔར་བསྡུས་པས་རི༷གས་ལྔ ༷་དང༌། རིན་འབྱུང་

ནི་སྐུ་རྡོ་རྗེ་དང༌། དོན་གྲུབ་ནི་གསུང་རྡོ་རྗེ་དང༌། རིགས་དྲུག་པ་ནི་ཐུགས་རྡོ་རྗེའི་ནང་དུ་

བསྡུས་པས་རི༷གས་གསུ མ༷་དང་། རྡོ་རྗེ་གསུམ་ཡང་གསང་ཆེན་རྡོ་རྗེ་འཆང་གི་སྐུ་གསུང་

ཐུགས་སུ་བསྡུས་ནས་རྡོ་རྗེ་འཆང་གི་རི༷གས་གཅི༷ག་ཏུ ་༷ངེས་པ་སྟེ། དེ་ལྟ་བུའི་ལྷའི་རྣམ་

པར་འཆ༷ར་བ༷འི་ཏིང་ངེ་འཛིན་གྱིས་རྒྱལ་བའི་སྐུ་སྒྲུབ་པ་ནི་བདེ་བ་ཆེན་པོ་དང་དབྱེར་མི་

ཕྱེད་པའི་སྐུ༷འི་རྡོ༷་རྗེ༷འི་ཏ ི༷ང་ངེ་འཛི༷ན་གྱ ི༷་ལུ ས༷་དབེ༷ན་ཏེ། ལུས་དབེན་རྗེས་ཐོབ་ཀྱི་སྐབས་སུ་

ཡུལ་སྣང་ཐམས་ཅད་བདེ་སྟོང་གི་རྣམ་རོལ་དུ་ལྟ་བའི་སོ༷ར་སྡུ༷ད་དང༌། ཕུང་སོགས་དམ་

པ་རིགས་བརྒྱ་ནས་གསང་ཆེན་རིགས་གཅིག་གི་བར་དུ་སྒོམ་པའི་རྟོག་དཔྱོད་སོགས་

བས༷མ་གཏན༷་གྱི་ཡན་ལག་རྣམས་བསྒོམས་པས་ཡོངས་སུ་རྫོ༷གས་པ་སྟེ་མཐར་ཕྱིན་པ༷ར་

ཤོ༷ག་ཅིག་ཅེས་པའོ།། 

གཉིས་པ་ངག་དབེན་ལ་གསུམ། སྙིང་གའི་སྣ་རྩེར་སྔགས་ཀྱི་ཐིག་ལེའི་སྲོག་རྩོལ་

དང༌༑ གདོང་གི་སྣ་རྩེར་འོད་ཀྱི་ཐིག་ལེའི་སྲོག་རྩོལ་དང༌། གསང་བའི་སྣ་རྩེར་རྫས་ཀྱི་ཐིག་

ལེའི་སྲོག་རྩོལ་བསྒོམས་ཏེ་མཐར་ཕྱིན་པར་སྨོན་པའོ།། དང་པོ་(སྙིང་གའི་སྣ་རྩེར་སྔགས་ཀྱི་ཐིག་ལེའི་

སྲོག་རྩོལ་)ནི། ཐིག་ལེའི་རྒྱལ་པོ་ནས། སྡུད་པར་ཤོག་ཅེས་པའི་བར་གྱིས་འཆད། 

ཐིག་ལེའི་རྒྱལ་པོ་སྔགས་ཀྱི་ཐིག་ལེ་མཆོག །

སྙིང་གའི་ཆུ་སྐྱེས་སྣ་རྩེར་གོམས་བྱས་པས།། 

གཟུང་དང་འཛིན་པའི་རྣམ་རྟོག་བསྐྱེད་པའི་རླུང་།། 

བཅུ་གཉིས་མི་ཤིགས་ཐིག་ལེར་སྡུད་པར་ཤོག ། ༢༤

དོན་ནི། གསང་ཆེན་རིགས་གཅིག་གི་ལྷ་ཡབ་ཡུམ་དུ་གསལ་བའི་ངང་ནས་བསྒོམ་

པ་དང༌། གནད་གཞན་གསུམ་སྔར་དང་འདྲའོ།། དམིགས་པ་གང་དུ་གཏོད་པའི་ཡུལ་གྱི་

གནད་ཀྱི་གཙོ་བོ་ནི་སྙིང་ག་ཡིན་པས། ནུ་མ་གཉིས་ཀྱི་དབུས་དྲང་པོ་ནས་ཐད་དྲང་དུ་

སྒལ་པ་ངོས་ལ་ཉེ་བར་སྙིང་གའི་རྩ་འཁོར་དྷཱུ་ཏཱི་དང་བཅས་པ་ཡོད་པས་དེར་པདྨ་འདབ་

བརྒྱད་སྔགས་འཁོར་དང་བཅས་པའི་རྒྱས་པའམ། ཨ་ཤད་རྐྱང་པ་ལའང་སྔགས་ཐིག་ཟེར་

བས་གང་བྱས་ཀྱང་འདྲའོ།། ཕྱི་མ་ལྟར་བྱེད་ན་སྙིང་གའི་རྩ་འཁོར་གྱི་དབུས་སུ་མི་ཤིགས་

པའི་ཐིག་ལེ་དཀར་ལ་དམར་བའི་མདངས་ཆགས་པའམ། འོག་ཏུ་ཐིག་ལེ་དམར་པོ་སྟེང་དུ་

དཀར་པོ་སྲན་མ་ཕྱེད་གཤགས་ཙམ་ཁ་སྦྱར་བའི་ནང་དུ། ཐི༷ག་ལེ༷འི་རྒྱ  ༷ལ་པོ༷་ཤིན་ཏུ་ཕྲ་བའི་

རླུང་སེམས་ཀྱི་ངོ་བོ་སྔ ༷གས་ཀྱ ི༷་ཐི༷ག་ལེ༷་ཡིག་འབྲུ་ཀུན་གྱི་མཆོ༷ག་ཏུ་གྱུར་པ་ཨ་ཐུང་ཤད་ཀྱི་

རྣམ་པ་ཅན་མགོ་གྱེན་ལྟ། ཁ་དོག་མཐིང་ག་འོད་ཟེར་རྣམ་པ་ལྔ་འབར་བ་ཤིན་ཏུ་འཚེར་བ། 

བདེ་བ་ཆེན་པོའ་ིརང་བཞིན་བདུད་རྩི་འཛག་པའི་རྣམ་པ་ཅན་དང་རང་གི་སེམས་དབྱེར་

མེད་དུ་བྱས་ནས་སྙི༷ང་ག༷འི་ཆུ ་༷སྐྱ  ེ༷ས་སྣ༷་རྩ ེ༷ར་ཏེ་རྩ་འདབ་ཀྱི་ལྟེ་བར་ཡང་ཡང་གོ༷མས་པར་

བྱ ༷ས་པ༷ས། འདི་གཟུགས་སོ་ཞེས་སོགས་གཟུ ང༷་བ་ཡུལ་གྱི་རྣམ་རྟོག་བསྐྱེད་པར་བྱེད་པའི་

རྣམ་རྟོག་གི་བཞོན་པའི་རླུང་ངམ། མིག་གིས་གཟུགས་ལ་བལྟས་པས་མིག་ཤེས་ལ་ཡུལ་

འཆར་བར་བྱེད་པའི་རླུང་ལྟ་བུ་ཡུལ་དྲུག་གསལ་བྱེད་གཟུ ང༷་བའི་རླུང་དྲུག་དང༷༌། འཛི༷ན་

པ༷འི་རྣ༷མ་རྟོག་༷བསྐྱ  ེ༷ད་པ༷འི་རླུང་ངམ། མིག་ཤེས་ཀྱིས་ཡུལ་འཛིན་པ་གཡོ་ཞིང་བསྐུལ་བར་

བྱེད་པའི་རླུང་ལྟ་བུ་ཚོགས་དྲུག་གཡོ་བྱེད་འཛིན་པའི་རླུང་དྲུག་སྟེ། རོ་རྐྱང་ནས་རྒྱུ་བའི་

གཟུང་འཛིན་གྱི་རླུ  ༷ང་བཅུ ་༷གཉི༷ས་པོ་ཐམས་ཅད་སྙིང་གའི་དྷཱུ་ཏཱིའི་དབུས་ཀྱི་མི༷་ཤ ི༷གས་པའི་

ཐི༷ག་ལེ༷ར་སྡུ༷ད་པར་ནུས་པ་དང༌། སྔགས་ཐིག་ལ་བརྟེན་པའི་བསྲེ་སྐོར་རྣམས་ཉམས་སུ་

ལེན་ནུས་པ༷ར་ཤ ོ༷ག་ཅིག་ཅེས་པའོ།། སྙིང་གའི་སྔགས་ཐིག་ལ་ཐིག་ལེའི་རྒྱལ་པོ་ཞེས་

གསུངས་པ་ནི། འདི་ལ་གནད་དུ་བསྣུན་པ་ལས་འོད་གསལ་འཆར་སླ་ཞིང༌། གཟུང་འཛིན་

གྱི་རྣམ་རྟོག་གིས་མི་བསྐྱོད་པའི་འོད་གསལ་ལྷན་སྐྱེས་ཀྱི་ཡེ་ཤེས་ཕུལ་དུ་བྱུང་བ་འཆར་

བའི་རྒྱུ་མཚན་གྱིས་ཡིན་ལ། འཁོར་ལོ་ཅན་བསྒོམ་པར་འདོད་ན་གཞན་ལས་ཤེས་པར་

བྱའོ༑༑ རླུང་བཅུ་གཉིས་ཀྱི་མིང་ནི། བཤད་རྒྱུད་རྡོར་ཕྲེང་ལས། “འོད་འཕེལ་འོད་ཟེར་གཟི་

བརྗིད་མ།། གསལ་བ་འབར་མ་འོད་འབར་མ།། མིག་ལ་སོགས་པ་ལ་བརྟེན་ནས།། ཕྱི་

རོལ་གཟུགས་སོགས་འཛིན་པའོ།། ‘འོད་ཟེར་འོད་མ་སྣང་བ་མ།།’ གསལ་མཛེས་གསལ་

འོད་ཉི་མ་གསལ།། ‘ཕྱི་རོལ་གཟུགས་སོགས་འཛིན་པའོ།།”1 ཞེས་གསུངས་པ་ལྟར་རོ།། 

གཉིས་པ་(གདོང་གི་སྣ་རྩེར་འོད་ཀྱི་ཐིག་ལེའི་སྲོག་རྩོལ་)ནི། གདོང་གི་སྣ་རྩེར་ནས། སྦུབས་འབྱེད་ཤོག་

ཅེས་པའི་བར་གྱིས་འཆད། 

གདོང་གི་སྣ་རྩེར་འོད་ཀྱི་ཐིག་ལེའི་གདངས།། 

མ་བཅོས་རྡོ་རྗེ་གསུམ་དུ་ཤར་བ་ཡིས།། 

ངག་དབེན་གསུང་གི་རྡོ་རྗེའི་ཏིང་འཛིན་གྱིས།། 

སྙིང་གའི་མ་རིག་སྒོ་ངའི་སྦུབས་འབྱེད་ཤོག ། ༢༥

དོན་ནི། སྙིང་གའི་མི་ཤིགས་པ་ལ་སེམས་བརྟན་པ་ན། ལྷར་བསྐྱེད་པ་དང་ལུས་དང་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ཉེར་བརྒྱད་པ། ཤོག་གྲངས་༢༤༡བ༡ ལས་བྱུང་བའི་ནང་ནས་ཚིག་རྐང་ལྔ་པ་དང་བདུན་

པ་གཉིས་ཅུང་མི་འདྲ་སྟེ། ‘མུན་སེལ་འོད་མ་སྣང་བ་མོ།།’ ‘ཕྱི་རོ་གཟུགས་སོགས་རྣམ་པའོ།།’ ཞེས་སོ།།

དུས་དང་རླུང་གི་གནད་གསུམ་སྔར་དང་འདྲ་བར་བྱས་ནས། རང་གསང་ཆེན་རྡོ་རྗེ་འཆང་

དུ་གསལ་བའི་སྙིང་གའི་རྩ་འཁོར་གྱི་དབུས་སུ་རླུང་སེམས་མི་ཤིགས་པའི་ཐིག་ལེ་ཨ་ཐུང་

ཤད་ཀྱི་རྣམ་པ་ཅན་ཟླ་ཚེས་ཐིག་ལེ་ནཱ་ད་དང་བཅས་པ། དེའི་ནཱ་ད་ལས་འོད་དཀར་པོ་

སྤོས་རིང་གི་དུ་བ་ལྟ་བུ་དང༌། དེ་ལ་བརྟེན་པའི་སྲོག་འཛིན་གྱི་རླུང་ཁ་དོག་དཀར་པོ་གཙོ་

ཆེ་ལ་འོད་ཟེར་རྣམ་པ་ལྔ་འབར་བ། འཁོར་གྱེན་རྒྱུ་ཡན་ལག་དང་བཅས་པ་གདོ༷ང་གི༷་སྣ༷་

རྩ ེ༷ར་ཏེ། དབུ་མའི་ཡར་སྣ་སྨིན་མཚམས་སམ་ཡོངས་གྲགས་ཀྱི་སྣ་བུག་གི་བར་དུ་འབྱུང་

འཇུག་བྱེད་པ་ནི་འོ༷ད་ཀྱ ི༷་ཐི༷ག་ལེ༷་ཡིན་ལ། དེ་ཡང་དབུ་མའི་ནང་ནས་རླུང་ཕྱིར་འབྱུང་བའི༷་

གདང༷ས་ཧཱུཾ་དང༌། ནང་དུ་འཇུག་པའི་གདངས་ཨོཾ་དང༌། སྙིང་གའི་མི་ཤིགས་པའི་ནང་དུ་

གནས་པའི་གདངས་ཨཱཿཡི་གདངས་དང་སྦྱར་ནས་རླུང་ངག་དབྱེར་མི་ཕྱེད་པའི་རྡོ་རྗེའི་

བཟླས་པ་ཉིན་མཚན་དུ་བྱས་པ་ན་གོམས་པའི་མཐར་ཕར་ལ་མོས་པ་བྱས་པ་ཙམ་མ་ཡིན་

པར་ཚུར་ལ་རླུང་གི་གདངས་མ༷་བཅོ༷ས་རྡོ༷་རྗེ༷་གསུ མ༷་གྱི་རང་སྐད་དུ་༷རང་ཤ གས་ཀྱིས་ཤར༷་

བ༷་ཡི༷ས་རླུང་ང༷ག་ཐ་མལ་གྱི་བྱ་བ་ལས་དབེ༷ན་པའི་གསུ ང༷་གི༷་རྡོ༷་རྗེ༷འི་ང་རྒྱལ་དུ་འཕོ་ཐུབ་པ་

འབྱུང་ལ། དེ་ཉིད་ལ་སེམས་རྩེ་གཅིག་ཏུ་འཇོག་པར་བྱེད་ཅིང་དེའི་དོན་སེམས་ལ་འཇོག་

པས་ན་ཏི༷ང་ངེ་འཛི༷ན་ཏེ། དེ་ལྟ་བུའི་ཚུལ་གྱ ི༷ས་སྙི༷ང་གའི༷་མ༷་རི༷ག་པའི་སྒོ༷་ང༷འི་སྦུ༷བས་ནི་དབྱེ་

བར་དཀའ་བའི་མདུད་པ་གསུམ་གྱིས་དཀྲིས་པའི་རྩ་མདུད་ཀྱི་དབུས་དང༌། དེ་འབྱ ེ༷ད་པ་

ནི་རྡོར་བཟླས་ཀྱིས་དངོས་སུ་མདུད་པ་འགྲོལ་བ་སྟེ། སྙིང་གའི་རྩ་མདུད་གྲོལ་བ་ལ་བརྟེན་

ནས་སྤྱིར་རླུང་དྷཱུ་ཏཱིའི་ནང་དུ་ཚུད་པ་ཙམ་མ་ཡིན་པར་སྙིང་གའི་མདུད་པའི་ནང་ནས་འགྲོ་

འོང་གནས་གསུམ་བྱེད་པའི་རྡོར་བཟླས་མཐར་ཕྱིན་པ་དང༌། དེ་ལ་བརྟེན་ནས་རླུང་རྣམས་

སྙིང་གའི་དྷཱུ་ཏཱིར་ཐིམ་པས་དགའ་བཞི་དྲངས་ཏེ་ལྷན་སྐྱེས་ཀྱི་དགའ་བས་འོད་གསལ་ཆོས་

ཀྱི་སྐུ་ལ་མཉམ་པར་འཇོག་པ་སོགས་བསྲེ་སྐོར་རྣམས་ཉམས་སུ་ལེན་ནུས་པར་ཤ ོ༷ག་ཅིག་

ཅེས་པའོ།། གསུམ་པ་(གསང་བའི་སྣ་རྩེར་རྫས་ཀྱི་ཐིག་ལེའི་སྲོག་རྩོལ་བསྒོམས་ཏེ་མཐར་ཕྱིན་པར་སྨོན་པ་)ནི། 

ཐབས་ཤེས་གསང་བའི་རྩ་མཆོག་གཉིས་ཀྱི་རྩེར།། ཞེས་པ་ནས། འོད་གསལ་ཉི་མ་སྙིང་

དབུས་འཆར་བར་ཤོག །ཅེས་པའི་བར་གྱིས་འཆད། 

ཐབས་ཤེས་གསང་བའི་རྩ་མཆོག་གཉིས་ཀྱི་རྩེར།། 

རྫས་ཀྱི་ཐིག་ལེའི་སྲོག་རྩོལ་བསྒོམས་པ་ཡིས།། 

ཀུན་རྟོག་རླུང་གི་མུན་པ་སངས་གྱུར་ནས།། 

འོད་གསལ་ཉི་མ་སྙིང་དབུས་འཆར་བར་ཤོག ། ༢༦

དོན་ནི། ལྷར་སྒོམ་པ་དང་གནད་གཞན་གསུམ་སྔར་དང་འདྲ་བར་བྱས་ནས། ཐ༷བས་

རང་ཉིད་གསང་ཆེན་རྡོ་རྗེ་འཆང་དུ་གསལ་བའི་རྡོ་རྗེ་དང་ཤ ེ༷ས་རབ་མ་ཡུམ་གྱི་པདྨ་འདུ་

བྱས་ཏེ་སྙོམས་པར་ཞུགས་པས་སྟེང་ན་གནས་པའི་སྲོག་རྩོལ་གྱི་རླུང་སྙོམས་འཇུག་གི་

དགའ་བས་དྲངས་པའི་ཆགས་པའི་མེས་བྱང་ཆུབ་ཀྱི་སེམས་སུ་ཞུ་བ་དྷཱུ་ཏཱི་ནས་རིམ་གྱིས་

བརྒྱུད་དེ་སྣོད་མིན་ལ་གས༷ང་བར་བྱ་བ༷འི་རྩ ༷་མཆོ༷ག་རྡོ་རྗེའི་རྩེའི་དྷཱུ་ཏཱིའི་མར་སྣ་དང༌། ཡུམ་

རྡོ་རྗེ་དབྱིངས་ཀྱི་དབང་ཕྱུག་མའི་རྩའི་སྣ་རྩེ་གཉི༷ས་སྤྲད་ནས་འབྱར་བའི་ཕྲད་མཚམས་ཀྱ ི༷་

སྣ་རྩ ེ༷ར་རམ་ནང་དུ་ཁམས་དཀར་དམར་ཁ་སྦྱར་བའི་རྫ༷ས་ཀྱ ི༷་ཐི༷ག་ལེ༷་ཡུངས་འབྲུ་ཙམ་པ་

ཞིག་རང་གི་ལྷའི་ཁ་དོག་ཅན་འོད་ཟེར་ལྔ་འབར་བ་ཤིན་ཏུ་འཚེར་བ་ཞིག་བསམས་ལ། དེ་

ལ་སྔར་བཤད་པ་ལྟར་སེམས་ལེགས་པར་བཟུང་བའི༷་སྲ ༷ ོག་རྩ ོ༷ལ་བསྒོ༷མས་པ༷་ཡི༷ས་སྣང་

བ་གསུམ་རིམ་གྱིས་ཐིམ་པའི་སྒོ་ནས་ཀུ ན༷་རྟོ༷ག་བརྒྱད་ཅུའི་བཞོན་པའི་རླུ  ༷ང་གི༷་མུ ན༷་པ༷་མ་

ལུས་པ་ས༷ངས་པར་གྱུ  ༷ར་ཏ ེ༷། གནས་ལུགས་དོན་གྱི་དེ་ཉིད་གསལ་བའི་འོ༷ད་གས༷ལ་ལྷན་

སྐྱེས་ཀྱི་ཉི༷་མ༷་སྙི༷ང་དབུ ས༷་སུ་འཆ༷ར་བ༷ར་ཤ ོ༷ག་ཅིག་ཅེས་སྨོན་པའོ།། ཡང་རང་ཡབ་ཡུམ་

སྙོམས་པར་ཞུགས་པས་སྟེང་ན་གནས་པའི་སྲོག་རླུང་དེ་ཉིད་ཐབས་སྤྱི་བོའ་ིདཀར་ཆ་དང༌། 

ཤེས་རབ་ལུས་ཀྱི་ནང་གི་དམར་ཆའི་མེ་འབར་བ་སྟེ། འབར་འཛག་གཉིས་འདྲེས་པའི་

དགའ་བས་དྲངས་པའི་ཆགས་པའི་མེས་བྱང་ཆུབ་ཀྱི་སེམས་སུ་ཞུ་བ་མན་ཆད་སྔར་ལྟར་

སྦྱར་རོ།། གསུམ་པ་(སེམས་དབེན་ཐུགས་རྡོ་རྗེའི་ཏིང་ངེ་འཛིན་མཐར་ཕྱིན་པར་སྨོན་པ་)ནི། 

སྣ་རྩེ་གསུམ་དུ་ཐིག་ལེ་རྣམ་གསུམ་གྱི།། 

སྲོག་རྩོལ་བསྒོམས་པས་སྤྲིན་མེད་ནམ་མཁའ་ལ།། 

ཟླ་ཉིའི་འོད་དང་སྨག་གིས་ཁྱབ་འདྲ་ཡི།། 

སྟོང་པ་གསུམ་གྱི་སེམས་དབེན་སྐྱེ་བར་ཤོག ། ༢༧

དོན་ནི། དེ་ལྟར་སྣ༷་རྩ ེ༷་གསུ མ༷་དུ་༷ཐི༷ག་ལེ༷་རྣ༷མ་པ་གསུ མ༷་གྱ ི༷་སྲ ༷ ོག་རྩ ོ༷ལ་བསྒོ༷མས་ཏེ་

ཐོག་མར་སྙིང་གར་རླུང་བསྡུས། དེ་ནས་སྙིང་གའི་དྷཱུ་ཏཱིའི་ནང་ནས་རླུང་གི་འགྲོ་འོང་གནས་

གསུམ་བྱས། དེ་རྗེས་ཕྱག་རྒྱ་ལ་བརྟེན་ནས་སྔ་མའི་བོགས་འདོན་པ་གསུམ་གོམས་པར་

བྱས་པ༷ས་མཐར་སྙིང་གའི་རྩ་མདུད་ལེགས་པར་གྲོལ་བ་ན། མདུད་པའི་ནང་གི་མི་ཤིགས་

པ་ལ་རླུང་ལེགས་པར་བསྡུས་ཏེ་ཐིམ་པ་ལས་སེམས་དབེན་གྱི་སྟོང་པ་རྣམས་སྐྱེད་པར་

བྱེད་པ་ཡིན་ལ། ཁྱད་པར་དུ་སེམས་དབེན་རྫོགས་པར་བསྐྱེད་པ་ལ་ཕྱིའི་ཕྱག་རྒྱ་གྲོགས་

སུ་དགོས་པར་གསུངས་པས། དེས་ན་འདི་ལ་གཉིས། ནང་གི་ཐབས་དང༌། ཕྱིའི་ཐབས་

སོ༑༑ དང་པོ་ནི། ལྷར་སྒོམ་པ་དང་གནད་གཞན་གསུམ་སྔར་ལྟར་སྔོན་དུ་བཏང་ནས་ཁྱབ་

བྱེད་ལ་དམིགས་པའི་རྡོར་བཟླས་དང༌། བསམ་གཏན་གཉིས་གང་རུང་གིས་རླུང་དང་

བྱང་སེམས་སྙིང་གར་སྡུད་པའི་སྡུད་རིམ་བྱེད་པ་ཡིན་ལ། གཉིས་པ་ནི་རང་དང་རིག་མའི་

གསང་རྩ་གཉིས་ཀྱི་སྒོ་བྱེ་བའི་སྙོམས་འཇུག་བྱེད་པ་སྟེ། ཐབས་དེ་གཉིས་ལ་བརྟེན་ནས་

སྙིང་གའི་དབུས་ཀྱི་དྷཱུ་ཏཱི་ཁ་བྱེ་བར་རླུང་རྣམས་འཆི་རིམ་ཇི་བཞིན་དུ་འདུས་པ་དང༌། སྤྱི་

བོའ་ིརྩ་འཁོར་སོགས་སྟོང་ཕྲག་དོན་གཉིས་ཀྱི་རྩ་ནས་བྱང་སེམས་ཞུ་བ་རྣམས་རྩ་དབུ་མ་

གཅིག་པུའི་ལམ་དུ་གཅིག་ཏུ་འདྲེས་པ་སྙིང་གར་འདུས་པ་ལ་བརྟེན་ནས་དགའ་བཞིའམ་

སྟོང་པ་བཞི་བསྐྱེད་དེ། སྤྱིར་སྟོང་པ་བཞི་ཀའི་ཚེ་དང༌། ཁྱད་པར་དུ་ཐམས་ཅད་སྟོང་པ་

འོད་གསལ་གྱི་དུས་སུ་བདེ་སྟོང་སྦྱར་ནས་རྩེ་གཅིག་ཏུ་སྒོམ་པར་བྱེད་པ་ཡིན་ལ། དེ་ཡང་

སྔར་ལྟར་བསྒོམས་པས་ཐོག་མར་ས་ཆུ་མེ་རླུང་གི་འབྱུང་བ་རྣམས་རིམ་པར་ཐིམ་པའི་

ནང་རྟགས་སྨིག་རྒྱུ་དང༌། དུ་བ། མཁའ་ནང་མེ་འཁྱེར། མར་མེ་ལྟ་བུའི་སྣང་བ་རྣམས་

འབྱུང་ངོ༌།། དེ་ནས་སྟོང་པ་ཞེས་པ་སྣང་བ་དང་པོ་འཆར་ཏེ། སྤྲ  ི༷ན་མེ༷ད་པའི་སྟོན་དུས་ཀྱི་

ནམ༷་མཁ༷འ་གཡའ་དག་ལ༷་ཟླ ༷་འོད་ཀྱིས་ཁྱབ་པ་བཞིན་དུ་ཤིན་ཏུ་དྭངས་ཤིང་སྟོང་སང་ངེ་བ་

ལ་འོད་ཀྱི་སྣང་བ་དཀར་པོའ་ིརྣམ་པ་གཅིག་འཆར་ལ། དེ་ནས་སྣང་བ་དེ་བསྡུས་པའི་འོག་

ཏུ་ཤིན་ཏུ་སྟོང་པ་ཞེས་སྣང་བ་མཆེད་པ་འཆར་ཏེ། སྟོན་གནམ་གཡའ་དག་ལ་ཉི༷་མའི༷་འོ༷ད་

ཀྱིས་ཁྱབ་པ་བཞིན་དུ། སྔ་མ་ལས་ཀྱང་ཆེས་དྭངས་པའི་སྟོང་སང་ངེ་བ་ལ་དམར་པོའམ་

དམར་སེར་གྱི་རྣམ་པ་འཆར་བ་དང༷༌། དེ་ནས་སྣང་བ་དེ་ཡང་བསྡུས་པའི་འོག་ཏུ་སྟོང་

ཆེན་ཞེས་པ་ཉེར་ཐོབ་འཆར་ཏེ། སྟོན་གནམ་གཡའ་དག་ལ་མཚམས་ཀྱི་སྨ༷ག་གི༷ས་ཁྱ ༷བ་

པ་འདྲ ༷་བ་ཡི༷་ནག་ལམ་པ་འབྱུང་ཞིང༌། བར་དུ་དྲན་པའང་ཉམས་ནས་འགྲོ། དེ་ནས་ནག་

ཐོམ་གྱིས་སོང་བའི་དྲན་མེད་དེ་སངས་པ་དང༌། ཐམས་ཅད་སྟོང་པ་ཞེས་པ་འོད་གསལ་

འཆར་ཏེ། ནམ་མཁའ་སློད་བྱེད་ཀྱི་ཟླ་ཉིའི་འོད་དང་ནག་པོའ་ིརྣམ་པ་ཅན་དང་བྲལ་བའི་ཐོ་

རངས་ཀྱི་ནམ་མཁའ་སྤྲིན་མེད་འདྲ་བ་ཞིག་འཆར་ཏེ། འོད་གསལ་དངོས་གཞིའོ།། རིམ་པ་

གསུམ་པ་མན་ཆད་དུ་ཕྱི་མ་དེ་ཡང་ཉེར་ཐོབ་ཏུ་བསྡུས་ནས་སྟོང་པ་གསུམ་དུ་བཤད་ཀྱང༌། 

དཔེའི་འོད་གསལ་དེ་ལོགས་སུ་བྱས་ན་སྟོང་པ་བཞིར་འགྱུར་རོ།། དེ་ལྟར་ན་ཕྱི་ནང་གི་

ཐབས་མཁས་ལ་བརྟེན་ནས་སྙིང་གའི་དྷཱུ་ཏཱིར་རླུང་བཙུད་ནས་ཐིམ་པ་ལས་སེམས་སྣང་

མཆེད་ཐོབ་གསུམ་ཐ་མལ་བའི་སྣང་ཞེན་གྱིས་དབེན་པར་བྱས་ཏེ་བདེ་སྟོང་གི་ཡེ་ཤེས་སུ་

བསྒྱུར་བའི་སྟོ༷ང་པ༷་གསུ མ༷་གྱ ི༷་སེ༷མས་དབེ༷ན་ཐུགས་རྡོ་རྗེའི་ཏིང་ངེ་འཛིན་རྫོགས་པར་སྐྱེ་

བ་དང༌། ཁྱད་པར་དུ་སྒྱུ་ལུས་ཀྱི་དངོས་ཀྱི་སྒྲུབ་གཞི་རྩ་བ་དང་ཡན་ལག་གི་རླུང་ཐམས་

ཅད་འཆི་རིམ་ཇི་ལྟ་བ་བཞིན་དུ་སྙིང་གའི་མི་ཤིགས་པ་ལ་ཞུགས་གནས་ཐིམ་གསུམ་བྱས་

པ་ལས་བྱུང་བའི་སེམས་དབེན་མཐར་ཐུག་གི་དཔེའི་འོད་གསལ་མྱུར་དུ་རྒྱུད་ལ་སྐྱ  ེ༷་བ༷ར་

ཤོ༷ག་ཅིག །ཅེས་པའོ།། དེ་ཡང་ཡེ་ཤེས་གསུམ་གྱིས་བདེ་སྟོང་སྦྱར་ནས་བསྒོམ་པའི་ཚེ་

ན་ལྟ་བའི་ངེས་ཤེས་ཀྱི་ངོར་ཡུལ་ཡུལ་ཅན་རྒྱང་ཆད་ཀྱི་སྣང་བ་གསུམ་ལྡོག་དགོས་པས། 

སྣང་བ་གསུམ་བློ་དེ་ལ་འཆར་ཡང་ངེས་པའི་ལྡོག་པའི་ངོར་མི་འཆར་བ་དཔེ་དང་བཅས་ཏེ་

རིམ་ལྔ་གསལ་སྒྲོན་ལས་གསུངས་སོ།། གཉིས་པ་(བདེན་པ་གཉིས་དང་ཟུང་འཇུག་སྤྱོད་པ་བཅས་པའི་

ལམ་མཐར་ཕྱིན་པར་སྨོན་པ་)ནི། སྒྱུ་མ་ལོངས་སྐུ་འོད་གསལ་ཆོས་སྐུ་དང༌།། ཞེས་པ་ནས། སྤྱོད་

མཆོག་རྣམ་གསུམ་ཡོངས་སུ་རྫོགས་པར་ཤོག །ཅེས་པའི་བར་གྱིས་འཆད། 

སྒྱུ་མ་ལོངས་སྐུ་འོད་གསལ་ཆོས་སྐུ་དང༌།། 

སྣ་ཚོགས་སྤྲུལ་སྐུ་གསུམ་ལ་རེ་རེ་ཞིང་།། 

རྣམ་པ་གསུམ་གསུམ་བསྲེ་བ་རྣམ་པ་དགུ།། 

ཡོངས་རྫོགས་མན་ངག་གནད་ལ་མཁས་གྱུར་ཏེ།། ༢༨

 

ཀུན་རྫོབ་སྒྱུ་ལུས་དོན་དམ་འོད་གསལ་འཛིན།། 

ལུགས་ལྡོག་རྗེས་དྲན་ཟུང་འཇུག་ཏིང་འཛིན་དང་།། 

སྤྲོས་བཅས་སྤྲོས་མེད་ཤིན་ཏུ་སྤྲོས་མེད་ཀྱི།། 

སྤྱོད་མཆོག་རྣམ་གསུམ་ཡོངས་སུ་རྫོགས་པར་ཤོག ། ༢༩

དོན་ནི། སྒྱུ  ་༷མ༷་ལོ༷ངས་སྐུ༷་འོ༷ད་གས༷ལ་ཆོ༷ས་སྐུ༷་དང༷༌། སྣ་༷ཚོ༷གས་སྤྲུ  ལ༷་སྐུ༷་གསུ མ༷་ནི་

དབྱེ་གཞི་ཡིན་ལ༷། དེ་རེ༷་རེ༷་ཞ ི༷ང་བར་དོ་དང༌། འཆི་བ་དང་སྐྱེ་བ་རྣ༷མ་པ༷་གསུ མ༷་གསུ མ༷་དང་

སྦྱར་ནས་ཕྱེ་བས་བསྲ ེ༷་བ༷་རྣམ༷་པ༷་དགུ ་༷སྟེ། དེ་ལ་བར་དོ་གསུམ་ནི། སྲིད་པ་བར་དོ་དང༌། 

རྨི་ལམ་གྱི་བར་དོ་སྟེ། གཞིའི་བར་དོ་གཉིས་དང༌། ལམ་གྱི་བར་དོ་གཅིག་སྟེ་གསུམ་མོ།། 

དེ་ཡང་རིམ་ལྔར་སྒྱུ་ལུས་ལ་བར་དོར་གསུངས་པ་ལྟ་བུ་ཡིན་ཏེ། འདི་ལ་དངོས་དང་རྗེས་

མཐུན་པ་གཉིས་ཡོད་དོ།། འཆི་བ་གསུམ་ནི་ཡོངས་སུ་གྲགས་པའི་འཆི་བ་དང༌། རྨི་ལམ་

གྱི་ལུས་བར་དོར་བཤད་པའི་གནད་ཀྱིས་དེའི་སྔ་རོལ་གྱི་གཉིད་ཀྱི་སྟོང་པ་རྣམས་གཉིད་

ཀྱི་འཆི་བར་བྱས་པ་དང༌། རྫོགས་རིམ་དུ་སྟོང་པ་བཞི་འཆི་རིམ་བཞིན་དུ་བསྐྱེད་པའི་ལམ་

གྱི་འཆི་བ་སྟེ། གཞིའི་འཆི་བ་གཉིས་དང་ལམ་གྱི་འཆི་བ་གཅིག་གོ །སྐྱེ་བ་གསུམ་ནི། སྲིད་

པ་བར་དོས་མངལ་དུ་སྐྱེ་བ་བཟུང་བའི་སྐྱེ་བ་དང༌། རྨི་ལམ་གྱི་བར་དོས་ཕུང་པོ་རགས་པ་

ལ་སླར་ཞུགས་པའི་སད་དུས་ཀྱི་སྐྱེ་བ་དང༌། སྒྱུ་ལུས་ཀྱི་བར་དོས་ཕུང་པོ་རགས་པ་བཟུང་

བའི་སྐྱེ་བ་སྟེ། གཞིའི་སྐྱེ་བ་གཉིས་དང༌། ལམ་གྱི་སྐྱེ་བ་གཅིག་གོ །དེའི་དང་པོ་གསུམ་ནི། 

བར་དོ་ལོངས་སྐུའི་བསྲེ་བ་སྟེ་སྒྱུ་ལུས་ཀྱི་བསྲེ་བའོ།། བར་པ་གསུམ་ནི། འཆི་བ་ཆོས་

སྐུའི་བསྲེ་བ་སྟེ་འོད་གསལ་གྱི་བསྲེ་བའོ།། ཐ་མ་གསུམ་ནི་སྐྱེ་བ་སྤྲུལ་སྐུའི་བསྲེ་བའོ།། 

ཡང་སད་གཉིད་འཆི་དུས་ཀྱི་བསྲེ་བ་གསུམ་རེ་ཞེས་འདྲེན་པ་ལྟར་ན། སད་དུས་ཀྱི་བསྲེ་

བ་གསུམ་ནི། སད་དུས་ཀྱི་ཆོས་སྐུའི་བསྲེ་བ། སད་དུས་ཀྱི་ལོངས་སྐུའི་བསྲེ་བ། སད་དུས་

ཀྱི་སྤྲུལ་སྐུའི་བསྲེ་བ་གསུམ་མོ།། གཉིད་དུས་ཀྱི་གསུམ་ནི། གཉིད་ཆོས་སྐུའི་བསྲེ་བ། རྨི་

ལམ་ལོངས་སྐུའི་བསྲེ་བ། སད་པ་སྤྲུལ་སྐུའི་བསྲེ་བའོ།། འཆི་དུས་ཀྱི་གསུམ་ནི། འཆི་བ་

ཆོས་སྐུའི་བསྲེ་བ། བར་དོ་ལོངས་སྐུའི་བསྲེ་བ། སྐྱེ་བ་སྤྲུལ་སྐུའི་བསྲེ་བའོ།། དེ་རྣམས་ལ་

ནི༑ བསྡུ་ན་བསྲེ་བ་སྐོར་གསུམ་དང༌། ཕྱེ་ན་བསྲེ་བ་དགུ་ཞེས་ཀྱང་བྱའོ།། དེ་ལྟ་བུའི་རྫོགས་

རིམ་གྱི་ལམ་ཡོ༷ངས་སུ་རྫོ༷གས་པའི་མ༷ན་ང༷ག་གི་གནད༷་མཐའ་དག་ལ༷་ཐོས་བསམ་གྱིས་སྒྲོ་

འདོགས་ལེགས་པར་ཆོད་ནས་སྒོམ་པའི་ཚུལ་ལ་མཁ༷ས་པར་གྱུ  ༷ར་ཏེ༷། སྔར་ལྟར་ཉམས་སུ་

བླངས་པས་སེམས་དབེན་མཐར་ཐུག་གི་དཔེའི་འོད་གསལ་གྱི་བཞོན་པར་གྱུར་པའི་རླུང་

འོད་ཟེར་ལྔ་པས་ཉེར་ལེན་དང༌། འོད་གསལ་གྱི་སེམས་དེས་ལྷན་ཅིག་བྱེད་རྐྱེན་བྱས་པ་

ལས་ཀུ ན༷་རྫོ༷བ་བདེན་པ་སྒྱུ་མ་སོགས་དཔེ་བཅུ་གཉིས་ཀྱིས་མཚོན་ནས་བསྟན་པའི་རིམ་

པ་གསུམ་པའི་སྒྱུ  ་༷ལུ ས༷་འགྲུབ་པ་དང༌། དེ་ཉིད་ཕྱི་ནང་གི་ཐབས་མཁས་ཀྱི་ད ོ༷ན་དམ༷་བདེན་

པ་དང་རོ་གཅིག་ཏུ་གྱུར་པའི་རིམ་པ་བཞི་པའི་དོན་གྱི་འོ༷ད་གས༷ལ་གྱི་ངོ་བོར་དག་པར་

བྱས་པའི་ལྷན་སྐྱེས་ཀྱི་ཡེ་ཤེས་སྦྱོར་བ་ཡན་ལག་དྲུག་གི་འཛི༷ན་པ་ཞེས་བྱ་བ་དང་། འོད་

གསལ་དེ་ལས་ལངས་པའི་ལུ ག༷ས་ལྡོ༷ག་གི་ཉེར་ཐོབ་ནས་སྨིག་རྒྱུའི་བར་གྱི་རྟགས་ཅན་གྱི་

ཤེས་པ་རྣམས་ནི་རྗེ༷ས་དྲ ༷ན་དང༌། དེ་ལྟ་བུའི་ཉེར་ཐོབ་གྲུབ་པ་དང་དུས་མཉམ་དུ་ཉོན་སྒྲིབ་

ཟད་པར་སྤངས་པའི་སྤངས་པ་ཟུ ང༷་འཇུ ག༷་ཐོབ་པ་དང༌། ཟུང་འཇུག་པ་དེས་སླར་ཡང་སྟོང་

ཉིད་ལ་རྩེ་གཅིག་ཏུ་མཉམ་པར་བཞག་པས་སྐུ་ཉོན་སྒྲིབ་ཀྱིས་དག་པའི་སྒྱུ་མའི་སྐུ་དང༌། 

ཐུགས་གཉིས་སྣང་གིས་དག་པ་དོན་གྱི་འོད་གསལ་གཉིས་ངོ་བོ་དབྱེར་མེད་པའི་གཉིས་

སུ་མེད་པའི་ཡེ་ཤེས་ཟུང་འཇུག་གི་གོ་འཕང་མངོན་དུ་བྱེད་དེ། དེ་འདྲ་བའི་ཟུང་འཇུག་གི་

རིམ་པ་དེ་ཉིད་ཏ ི༷ང་ངེ་འཛི༷ན་གྱི་ཡན་ལག་ཡིན་པས། དེ་ལྟ་བུའི་ལམ་རྣམས་མཐར་ཕྱིན་

པ་དང༷༌། ལམ་ལ་བོགས་འབྱིན་པའི་ཐབས་འདོད་ཡོན་སྤྱི་དང་ཁྱད་པར་དུ་རིག་མའི་འདོད་

ཡོན་ལྔ་ལ་རང་བཞིན་བདེ་སྟོང༌། རྣམ་པ་འདོད་ཡོན་དུ་ཤེས་པའི་སྒོ་ནས་སྤྱད་དེ་བདེ་སྟོང་

བསྒོམ་པའི་སྤྲ  ོ༷ས་བཅ༷ས་དང༌། སྤྲ  ོ༷ས་མེ༷ད་དང༌། ཤི༷ན་ཏུ ་༷སྤྲ  ོ༷ས་མེ༷ད་ཀྱ ི༷་སྤྱོད་པ་སྟེ། རྒྱལ་

བས་སྤྱོད་པ་ཇི་སྙེད་ཅིག་གསུངས་པ་རྣམས་ཀྱི་ནང་ནས་བདེ་སྟོང་གི་ཏིང་ངེ་འཛིན་ཁྱད་

པར་ཅན་འཕེལ་བའི་ཐབས་སུ་གྱུར་པའི་སྤྱ  ོ༷ད་མཆོ༷ག་རྣ༷མ་གསུ མ༷་གང་རུང་དང་བཅས་པ་

ལ་ལེགས་པར་བསླབ་པས་སྤངས་རྟོགས་ཀྱི་ཡོན་ཏན་ཡོ༷ངས་སུ ་༷རྫོ༷གས་པའི་ཁ་སྦྱོར་ཡན་

ལག་བདུན་ལྡན་རྒྱལ་བ་རྡོ་རྗེ་འཆང་གི་གོ་འཕང་ཚེ་འདི་ཉིད་ལ་མངོན་དུ་བྱེད་པ༷ར་ནུས་པ་

དང༌༑ གལ་ཏེ་ཚེ་འདིར་སེམས་དབེན་གྱི་རྟོགས་པ་ཐོབ་ཀྱང༌། སྤྱོད་པ་བྱེད་པའི་ཡོ་བྱད་མ་

ཚང་བ་ལ་སོགས་པའི་དབང་གིས་སེམས་དབེན་མཐར་ཐུག་བསྐྱེད་པར་མ་ནུས་ན། འཆི་

བའི་དུས་ཁྱབ་བྱེད་ཀྱི་རླུང་མ་ལུས་པ་རང་ཤ གས་ཀྱིས་ཐིམ་པས་སྤྱོད་པའི་དོད་ཐུབ་སྟེ་

སེམས་དབེན་མཐར་ཐུག་གི་དཔེའི་འོད་གསལ་མངོན་དུ་བྱས། དེའི་མཐར་བར་དོ་དེ་འོང་

བའི་དོད་ལ་འཕེན་པའི་དབང་གིས་སྒྱུ་མའི་ལོངས་སྐུ་དངོས་སུ་གྲུབ་ནས་རྟེན་དེ་ལ་འཚང་

རྒྱ་བར་ཤ ོ༷ག་ཅིག་ཅེས་པའོ།། གསུམ་པ་(ཚེ་འདིར་ལམ་མཐར་མ་ཕྱིན་པར་འཆི་དགོས་པ་བྱུང་ན་འཆི་དུས་ཀྱི་

བསྲེ་སྐོར་རྣམས་ཉམས་སུ་ལེན་ནུས་པར་སྨོན་པ་)ལ་གཉིས། རྒྱས་པར་བཤད་པ་དང་། དོན་བསྡུ་བའོ།། 

དང་པོ་(རྒྱས་པར་བཤད་པ་)ནི། གལ་ཏེ་འདི་དང་བར་དོར་མཆོག་འགྲུབ་པའི།། ཞེས་པ་ནས། 

སྐྱེ་གནས་མཆོག་ཏུ་བསམ་བཞིན་སྐྱེ་བར་ཤོག །ཅེས་པའི་བར་གྱིས་འཆད། 

གལ་ཏེ་འདི་དང་བར་དོར་མཆོག་འགྲུབ་པའི།། 

ཏིང་འཛིན་མ་རྙེད་འཆི་བའི་དུས་བྱེད་ན།། 

གཞི་ཡི་འཆི་རིམ་སྟོང་པ་རྣམ་པ་བཞི།། 

ལམ་གྱི་སྟོང་པ་བཞི་དང་བསྲེ་ནུས་ཤོག ། ༣༠

བར་དོ་གྲུབ་ཚེ་སྒྱུ་མའི་ཏིང་འཛིན་དང།། 

བསྲེ་བར་བྱེད་ཅིང་སྐྱེ་བ་ལེན་པའི་ཚེ།། 

ལོངས་སྐུས་སྤྲུལ་སྐུའི་སྐྱེ་བ་འཛིན་པ་བཞིན།། 

སྐྱེ་གནས་མཆོག་ཏུ་བསམ་བཞིན་སྐྱེ་བར་ཤོག ། ༣༡

ཚིག་བཅད་དང་པོའ་ིདོན་ནི། ག༷ལ་ཏེ༷་དབང་རྫོགས་པར་ཐོབ་ཅིང༌། དམ་ཚིག་དང་

སྡོམ་པ་ཚུལ་བཞིན་དུ་བསྲུང་བ་དང༌། རིམ་པ་དང་པོའ་ིརྣལ་འབྱོར་ལ་བརྩོན་ཞིང་རྫོགས་

པའི་རིམ་པ་བསྒོམས་ཀྱང་ཚེ་འདི༷་དང༷༌། བ༷ར་དོ༷ར་མཆོ༷ག་འགྲུ  ༷བ་པར་བྱེད་པ༷འི་ཏ ི༷ང་ངེ་

འཛི༷ན་སེམས་དབེན་དང༌། དེར་མ་ཟད་ལམ་དུས་ཀྱི་སྐུ་གསུམ་གྱི་ཏིང་ངེ་འཛིན་གང་རུང་

མ༷་རྙེ༷ད་པ་སྟེ་མ་ཐོབ་པར་འཆི༷་བ༷འི་དུ ས༷་བྱ ེ༷ད་པར་ཉེ་བ་ན།༷ འཆི་བའི་དུས་སུ་ས་ཆུ་ལ་

ཐིམ་པའི་རྟགས་ནས་འཆི་བའི་འོད་གསལ་དངོས་གཞི་འཆར་བའི་རིམ་པ་དང༌། དེ་ལས་

ལངས་པའི་དེ་མ་ཐག་ཏུ་བར་དོ་འགྲུབ་པའི་རིམ་པ་སོགས་ལེགས་པར་ཤེས་ནས། ད་ལྟ་

ཉིན་རེ་བཞིན་དེའི་གདམས་ངག་རྣམས་སྦྱོང་བར་བྱེད་པ་དང༌། འཆི་བ་ལ་ཉེ་བའི་སྔོན་རིག་

པ་གསལ་བ་ན། ཟང་ཟིང་ཡོངས་སུ་བཟུང་བ་ཐམས་ཅད་བསོད་ནམས་ཀྱི་ཞིང་གི་ཕྱོགས་



བདེན་པ་གཉིས་དང་ཟུང་འཇུག་སྤྱོད་པ་བཅས་པའི་ལམ་མཐར་ཕྱིན་པར་སྨོན་པ།  159

སུ་ལྟོས་པ་མེད་པར་བློས་ལིངས་ཀྱིས་བཏང་ལ། ཅི་ལ་ཡང་མ་ཆགས་པར་བྱ། ཁས་

བླངས་པའི་སྡོམ་པ་དང་འགལ་བའི་ཉེས་ལྟུང་རྣམས་ལ་བཤགས་སྡོམ་དང༌། བདག་འཇུག་

སོགས་ཀྱིས་དམ་ཚིག་ཉམས་ཆག་སོར་གཞུག་ལ། ད་ནི་ཤི་ནའང་ཤི་མོད་སྙམ་དུ་ཡིད་ལ་

གཅགས་པ་མེད་པར་བྱ། དེ་ནས་རང་ལྷར་གསལ་འདེབས་པ་དང༌། མདུན་གྱི་ནམ་མཁར་

རང་གི་རྒྱུན་དུ་གསོལ་བ་འདེབས་པའི་བླ་མ་དང་ཡི་དམ་གྱི་ལྷ་ཚོགས་བསྒོམས་ནས་

མཆོད་དེ། འཆི་བ་འོད་གསལ་དང་བསྲེ་ནུས་པར་བྱིན་གྱིས་བརླབ་ཏུ་གསོལ། བར་དོ་སྒྱུ་

ལུས་དང་བསྲེ་ནུས་པར་བྱིན་གྱིས་བརླབ་ཏུ་གསོལ། སྐྱེ་བ་སྤྲུལ་སྐུ་དང་བསྲེ་ནུས་པར་

བྱིན་གྱིས་བརླབ་ཏུ་གསོལ་ཞེས་པའི་གསོལ་བ་དྲག་པོ་མང་དུ་གདབ་བོ།། འཆི་བའི་དུས་

ཀྱི་མན་ངག་ནི། འདི་ལ་གཉིས་ལས། བསྐྱེད་རིམ་པས་ཇི་ལྟར་བྱ་བ་ནི་མཐའ་དཔྱོད་ལས། 

“རྫོགས་རིམ་གྱི་ནུས་པ་སྟོབས་ཅན་མ་ཐོབ་པས་ཀྱང་སྒྲུབ་ཐབས་ཐུན་བཞིར་བསྒོམས་

པ་ལ་བརྟེན་ནས་འཆི་བ་ལ་ཉེ་བའི་ཐིམ་རིམ་རྣམས་འབྱུང་བའི་ཚེ་དེ་རྣམས་ངོ་ཤེས་པར་

བྱས་ནས་ལྷག་མོས་འོད་གསལ་དུ་སྡུད་པའི་གདམས་ངག་གོམས་པར་བྱས་ནའང་ཁྱད་

པར་ཤིན་ཏུ་ཆེ་བར་ཤེས་པར་གྱིས་ཤིག །”1ཅེས་གསུངས་པ་ལྟར་བྱ་དགོས་ལ། རྫོགས་

རིམ་ཐོབ་ཀྱང་སེམས་དབེན་གྱི་རྟོགས་པ་མ་ཐོབ་པས་ནི་ས་ཆུ་ལ་ཐིམ་པ་སོགས་ཀྱི་ཐིམ་

རིམ་ལས། སྨིག་རྒྱུ་ནས་མར་མེ་ལྟར་འབར་བའི་བར་རྣམས་ཡིད་ལ་བྱེད་པ་དང༌། དེ་ནས་

སྟོང་པ་གསུམ་གྱི་མན་ངག་རྣམས་དྲན་པར་བྱ་བ་དང༌། རྟགས་དང་པོ་བྱུང་བ་ནས་སྟོང་པ་

རྣམས་ལམ་གྱི་འདྲེན་ཐབས་སྲོག་རྩོལ་དང་པོ་གཉིས་གང་རུང་ངམ། བསམ་གཏན་གཉིས་

གང་རུང་གི་མན་ངག་སྒོམ་པའོ།། དེས་ན་དེ་ལྟ་བུའི་ཐབས་མཁས་ལ་བརྟེན་ནས་གཞི༷འི༷་

འཆི༷་རི༷མ་སྟོང་པ་དང༌། ཤིན་ཏུ་སྟོང་པ་དང་སྟོང་པ་ཆེན་པོ་དང༌། ཐམས་ཅད་སྟོ༷ང་པ༷་རྣ༷མ་

པ༷་བཞི༷་ངོས་ཟིན་ནས་ལ༷མ་གྱ ི༷་སྟོ༷ང་པ༷་སྣང་མཆེད་ཐོབ་གསུམ་འོད་གསལ་དང་བཅས་པ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཅ མཐའ་གཅོད་མྱུ་གུ ལེའུ་བདུན་པ། གཙང་དཔར། ཤོག་གྲངས་༡༠༢ན༡



དཔལ་གསང་བ་འདུས་པའི་སྨོན་ལམ་གྱི་ཊཱིཀྐ160

བཞི༷་དང༷་བསྲ ེ༷་བ་སྟེ། དེ་རྣམས་ཀྱི་ཚེ་གང་ཟག་དང་ཆོས་རང་བཞིན་གྱིས་མ་གྲུབ་པའི་

གནས་ལུགས་ལྟ་བའི་ངང་དུ་འཇོག་ནུ ས༷་པར་ཤ ོ༷ག་ཅིག་ཅེས་པའོ།། དེ་ཡང་རླུང་དྷཱུ་ཏཱིར་

བསྡུས་ཏེ་ཐིམ་པ་ལས་བྱུང་བའི་སྟོང་པ་བཞི་བསྐྱེད་པ་བརྟན་པ་དང༌། དེ་ཡང་བདག་མེད་

རྟོགས་པའི་ལྟ་བ་དང་སྦྱོར་ནུས་པ་ཡིན་ན་འཆི་བའི་སྟོང་པ་རྣམས་དང་བསྲེ་ནུས་ཤིང༌། 

འཆི་བའི་འོད་གསལ་གྱི་དུས་ལྟ་བ་དྲན་ན་དེ་ཁོ་ན་ཉིད་ཀྱི་དོན་རྟོགས་པ་ཡང་ཡིན་ལ། ལྟ་

བ་མེད་པར་སྔ་མ་ཡོད་པ་ཡིན་ནའང་འཆི་བའི་སྟོང་པ་དང་བསྲེ་ནུས་ཤིང་ཁྱད་ཤིན་ཏུ་ཆེ་

མོད་ཀྱང༌། དེའི་ཚེ་དེ་ཁོ་ན་ཉིད་རྟོགས་པ་ནི་མིན་ཏེ། ཚུལ་གཉིས་ཡོད་དོ།། དེ་ཙམ་གྱི་

ནུས་པ་མ་ཐོབ་པས་ནི་འཆི་དུས་སུ་འོང་བའི་རིམ་པ་རྣམས་ད་ལྟ་ནས་ཡང་ཡང་ཡིད་ལ་

དྲན་ཏེ་རྒྱུན་ལྡན་དུ་གོམས་པར་བྱས་ན་གོམས་པའི་ཤ གས་ཀྱིས་འཆི་ཁར་དྲན་ཐུབ་ནས་

འཆི་བའི་སྟོང་པ་རྣམས་ངོས་ཟིན་པ་འབྱུང་བར་གསུངས་སོ།། གཉིས་པའི་དོན་ནི། འཆི་

བའི་འོད་གསལ་གྱི་རླུང་སེམས་ལས་བ༷ར་དོ༷་གྲུ  ༷བ་པའི་ཚེ༷་སྒྱུ  ་༷མ༷འི་ཏ ི༷ང་ངེ་འཛི༷ན་དང༷་བསྲ ེ༷་

བ༷ར་བྱ ེ༷ད་པ་སྟེ། འཆི་བ་དང་བསྲེ་ནུས་པ་བྱུང་ན། བར་དོ་ལ་ཡང་འཕེན་པ་དང་གོམས་

པའི་དབང་གིས་བསྲེ་ནུས་པ་འབྱུང་ལ། འོན་ཀྱང་དེ་ལ་ནི་བར་དོ་མཚན་ཉིད་པ་གྲུབ་ཀྱང་

རང་གི་ཡིད་ངོར་སྒྱུ་ལུས་རྡོ་རྗེ་འཆང་གི་སྐུར་བཞེངས་པའི་སྣང་བ་འབྱུང་ངོ་།། དེའི་ཚེ་

རང་སྒྱུ་ལུས་རྗེས་མཐུན་པར་བསྐྱེད་པ་དེ་ཉིད་རྡོར་བཟླས་དང་བསམ་གཏན་གཉིས་གང་

རུང་གི་འོད་གསལ་དུ་གཞུག་པ་དང༌། དེའི་མཐར་སྒྱུ་མའི་སྐུར་ལྡང་བ་སྟེ་ཚུལ་གཉིས་

ཀྱིས་བར་དོ་སྦྱང་ངོ་།། དེ་ཙམ་མི་ནུས་ན་བར་དོའ་ིསྣང་བ་གང་ཤར་ཐམས་ཅད་ལྷའི་རྟེན་

དང་བརྟེན་པའི་དཀྱིལ་འཁོར་གྱི་རྣམ་པར་འཆར་བ་ལ་བསླབ་ཅི༷ང་། སྐྱེ་གནས་ལ་ཆགས་

སྡང་སྐྱེ་བའི་ཚེ་ནའང་རང་བཞིན་གྱིས་མ་གྲུབ་བཞིན་དུ་གྲུབ་པར་སྣང་བའི་སྒྱུ་མ་ལྟ་བུར་

བསྒོམ་པ་དང༌། དེ་ཡང་ཡི་དམ་གྱི་ལྷ་ཡབ་ཡུམ་གྱི་རྣམ་པར་བསྒོམ་མོ།། དེ་ལྟར་སྦྱངས་

པའི་མཐར་སྔགས་སྤྱོད་པའི་གནས་ཁྱད་པར་ཅན་གྱི་དག་པའི་ཞིང་ངམ། རྟེན་ཁྱད་པར་

ཅན་ཚངས་སྤྱོད་བསླབ་གསུམ་ལྡན་པའི་ལུས་རྟེན་ནམ། མཁའ་སྤྱོད་རིག་པ་འཛིན་པའི་

རྟེན་དུ་སྐྱེ་བའི་འཕེན་པ་མང་དུ་བཏང་ནས། འཕོ་བའི་གདམས་ངག་གང་རུང་དང་གཅིག་

ཏུ་བྱས་ཏེ་འཕོ་བའམ། བར་དོ་འཆི་བའི་སྟོང་པ་རྣམས་ལ་བསྲེ་ཚུལ་སྔར་ལྟར་དང༌། དེའི་

མཐར་སྤྲུལ་པའི་སྐུར་ལྡང་བའི་འཕེན་པ་སྔ་མ་བཞིན་བྱས་ལ། སྐྱེ་སྲིད་དུ་སྐྱ  ེ༷་བ༷་ལེ༷ན་པ༷འམ་

ཉིང་མཚམས་སྦྱོར་བའི༷་ཚེ༷་ན། ལོ༷ངས་སྐུ༷ས་གདུལ་བྱའི་སྐལ་བ་དང་འཚམས་པའི་མཆོག་

གི་སྤྲུལ་སྐུ་སོགས་གང་འདོད་ཀྱི་སྤྲུ  ལ༷་པའི་སྐུ༷འི་སྐྱ  ེ༷་བ༷་འཛི༷ན་པ༷་བཞི༷ན་དུ་ཇི་ལྟར་འདོད་

པར་གོང་དུ་བཤད་པའི་སྐྱ  ེ༷་གནས༷་མཆོ༷ག་ཏུ ་༷བས༷མ་བཞི༷ན་དུ་སྐྱ  ེ༷་བ༷་ལེན་པར་ནུས་པ་དང༌། 

རྟེན་དེ་ལ་ལམ་ལྷག་མ་རྣམས་མངོན་དུ་བྱེད་ནུས་པར༷་ཤ ོ༷ག་ཅིག་ཅེས་པའོ།། གཉིས་པ་(དོན་

བསྡུ་བ་)ནི། མདོར་ན་སྐྱེ་ཤི་བར་དོ་གང་ཤར་ཡང༌།། ཞེས་སོགས་ཀྱིས་འཆད། 

མདོར་ན་སྐྱེ་ཤི་བར་དོ་གང་ཤར་ཡང༌།། 

སྔོན་ཆད་བསྒོམས་པའི་ལམ་འཁྱེར་རྣམ་གསུམ་གྱི།། 

གསལ་འདེབས་དགེ་སྦྱོར་བསྐུལ་མར་རྟོགས་གྱུར་ནས།། 

འཆི་ཚེ་ཡིད་ལ་དགའ་བ་རྒྱས་པར་ཤོག ། ༣༢

དོན་ནི། མདོ༷ར་བསྡུ་ན༷་སྐྱ  ེ༷་ཤ ི༷་བ༷ར་དོ༷་གསུམ་གྱི་སྣང་བ་ག༷ང་ཤར༷་ཡ༷ང༌། སྔ ོ༷ན་

ཆ༷ད་བསྐྱེད་རིམ་དང་ལུས་དབེན་སོགས་ཀྱི་སྐབས་སུ་བསྒོ༷མས་པ༷འི་ལ༷མ་འཁྱ ེ༷ར་རྣ༷མ་

པ་གསུ མ༷་གྱ ི༷་དམིགས་པའི་གས༷ལ་འདེ༷བས་དང༌། ཁྱད་པར་དུ་བསྲེ་བ་སྐོར་གསུམ་གྱི་

གདམས་ངག་གོམས་པ་རྣམས་ལ་འཆི་བ་སོགས་དགེ༷་སྦྱ  ོ༷ར་གྱི་བསྐུ༷ལ་མ༷ར་འགྲོ་བའི་ཚུལ་

རྟོ༷གས་ནས་དགའ་བ་བསྒོམ་པ་དང༌། དམ་ཚིག་དང་སྡོམ་པ་དག་པར་བྱེད་ཅིང༌། བླ་མ་ལ་

གུས་པ། ལྷག་པའི་ལྷའི་བསྐྱེད་རིམ་ཡི་དམ་དུ་སྒོམ་པའི་གུས་པ་ཤ གས་དྲག་པ་རྣམས་རང་

རང་གི་ལྷག་པའི་ལྷས་འཆི་བའི་ཚེ་ཕྱི་ནང་ཞིང་གི་མཁའ་སྤྱོད་དུ་འཁྲིད་པར་བདེ་མཆོག་

ལས་གསུངས་པ་སོགས་ཀྱི་ཕན་ཡོན་ལ་ཡིད་ཆེས་ཀྱི་དད་པ་བརྟན་པོ་ཐོབ་པར་གྱུ  ༷ར་ཏེ། 

དེ་གཉིས་ལ་བརྟེན་ནས༷་འཆི༷་བའི་ཚེ༷་ཡི༷ད་ལ༷་འཇིགས་སྐྲག་དང་སྡུག་བསྔལ་མེད་པར་བུ་

ཕ་ཁྱིམ་དུ་འགྲོ་བ་ལྟར་དག༷འ་བ༷་རྒྱ  ༷ས་པའི་ངང་ནས་འཕོ་ཐུབ་པ༷ར་ཤ ོ༷ག་ཅིག་ཅེས་པའོ།། 

རྩ་བའི་ས་བཅད་གསུམ་པ། ལམ་སྤྱི་ལ་སྨོན་ཏེ་མཇུག་བསྡུ་བ་ནི། དེ་ལྟར་རྨད་བྱུང་ནས། 

སྒྲོལ་བར་ཤོག་ཅེས་པའི་བར་གྱིས་འཆད། 

དེ་ལྟར་རྨད་བྱུང་ལམ་གྱི་མཐར་ཐུག་འདི།། 

ཚུལ་བཞིན་སྒྲུབ་ལ་བར་ཆད་མེད་པ་དང་།། 

ཕྱོགས་དུས་ཀུན་ཏུ་དར་ཞིང་རྒྱས་གྱུར་ཏེ།། 

འགྲོ་ཀུན་ཐབས་མཁས་འདི་ཡིས་སྒྲོལ་བར་ཤོག ། ༣༣

དོན་ནི། གོང་དུ་བཤད་ཟིན་པ་དེ༷་ལྟ༷ར་ལམ་ཐུན་མོང་བ་ནས་བརྩམས་ཏེ་ཟུང་འཇུག་

གི་བར་གྱི་ལམ་གྱི་རིམ་པ་ཡོངས་སུ་རྫོགས་པ་སྟན་ཐོག་གཅིག་ཏུ་ཉམས་སུ་ལེན་པའི་

ཚུལ་འདི་ལྟ་བུ་དང་མཇལ་བ་ནི་ངོ་མཚར་རྨད་དུ་བྱུང་བའམ། དཔའ་བོ་དང་རྣལ་འབྱོར་

མའི་དབང་ཕྱུག་བགྲང་བ་ལས་འདས་པ་རྣམས་གང་ནས་གཤེགས་པའི་ལམ་པོ་ཆེར་གྱུར་

པས་ཀྱང་རྨད་དུ་བྱུང་བའི་ལམ་མོ།། ཡང་ན་རྨ ༷ད་བྱུ  ༷ང་ལ༷མ་གྱ ི༷་མཐ༷ར་ཐུ ག༷་ཡིན་ཚུལ་ནི། 

རྒྱུད་སྡེ་ཀུན་གྱི་རྩ་བ་དང༌། མདོ་སྡེ་ཀུན་གྱི་ཟ་མ་ཏོག་ཏུ་གྱུར་པས་ན་གསུང་རབ་མཐར་

ཐུག་དཔལ་ལྡན་འདུས་པའི་དོན། དགོངས་འགྲེལ་མཐར་ཐུག་ཀླུ་སྒྲུབ་ཡབ་སྲས་ཀྱིས་

བཀྲལ་བའི་ལུང་རྟོགས་ཀྱི་བསྟན་པ་སྤྱི་དང་ཁྱད་པར་དུ་ལམ་གྱི་མཐར་ཐུག་སྐུ་གསུམ་

ལམ་འཁྱེར་གྱི་གནད་ཚང་བའི་བསྐྱེད་པའི་རིམ་པ་དང༌། རྫོགས་པའི་རིམ་པ་ཟབ་ལམ་

རིམ་པ་ལྔའི་རྣམ་གཞག་འཆད་ཚུལ་མཐར་ཐུག་འཇམ་མགོན་བླ་མ་རང་ཉིད་ཀྱིས་བཤད་

པའི་ལམ་གྱི་རིམ་པ་འདི༷་ཉིད་ཚེ་འདིའི་འཁྲི་བ་ཆོད་པའི་སྒོ་ནས་དབེན་པའི་གནས་སུ་

ཚུ ལ༷་བཞི༷ན་དུ་སྒྲུ  བ༷་པའམ་ཉམས་སུ་ལེན་པ་ལ༷་ཕྱི་ནང་གི་འགལ་རྐྱེན་བ༷ར་ཆ༷ད་ཀྱིས་འཚེ་

བ་མེ༷ད་པ༷་དང༷༌། ཕྱི་ནང་གསང་བའི་མཐུན་རྐྱེན་རྣམས་ཡིད་ལ་བསམ་པ་ཙམ་གྱིས་གྲུབ་

པའི་སྒོ་ནས་ལམ་གྱི་བགྲོད་པ་མྱུར་དུ་མཐར་ཕྱིན་པ་དང༌། གཞན་ཡང་དཔལ་གསང་བ་

འདུས་པའི་བསྐྱེད་པ་དང་རྫོགས་པའི་ལམ་གྱི་རིམ་པ་འདི་ཉིད་ཕྱ ོ༷གས་དུ ས༷་གནས་སྐབས་

ཀུ ན༷་ཏུ ་༷སྐལ་ལྡན་གྱི་གདུལ་བྱ་རྣམས་ཀྱི་རྒྱུད་ལ་དར༷་ཞི༷ང་རྒྱ  ༷ས་ལ་ཡུན་རིང་དུ་གནས་པར་

གྱུ  ༷ར་ཏེ༷། སྲིད་པ་དང་ཞི་བའི་རྒྱ་མཚོ་ཆེན་པོར་བྱིང་བའི་འགྲ ༷ ོ་བ་རིགས་དྲུག་གི་སེམས་

ཅན་ཉན་རང་དང་བཅས་པ་ཀུ ན༷་ཀྱང༌། བློ་རེ་རེའི་སྟེང་དུའང་སྲིད་ཞིའི་མཐའ་འགོག་བྱེད་

ཐབས་ཤེས་གཉིས་ཀའི་ཉམས་ལེན་གྱི་གནད་ཚང་བའི་ཤིན་ཏུ་ཐ༷བས་ལ་མཁ༷ས་པའི་ལམ་

གྱི་རིམ་པ་འདི༷་ཡི༷་སྒོ་ནས༷་ཟུང་འཇུག་ནོར་བུའི་གླིང་མཆོག་ཏུ་མྱུར་དུ་སྒྲ  ོ༷ལ་བ༷ར་བྱེད་ནུས་

པར་ཤ ོ༷ག་ཅིག །ཅེས་སྨོན་པར་མཛད་པའོ།། དེ་ཡང་རྩ་བའི་རྒྱུད་ཀྱི་མཚན་བརྗོད་པ་ན་རྡོ་

རྗེ་ཐེག་པའི་གནད་ཐམས་ཅད་འདིར་འདུས་པར་བསྟན་ཅིང༌། འདི་ཤིན་ཏུ་རྙེད་དཀའ་ཞིང་

དོན་ཆེ་བས། འདིའི་བསྐྱེད་རྫོགས་ལ་ཐུན་བཞིའི་རྣལ་འབྱོར་བྱེད་པ་དང༌། ཉན་པ་དང་འདྲི་

བ་དང་འདོན་པ་དང༌། མཆོད་པ་བྱེད་པ་དང༌། རྒྱུད་འདིའི་ལམ་སྒོམ་པའི་སྒྲུབ་པ་པོ་དེ་དང༌། 

དེ་གང་གིས་མཐོང་བའམ། ཐོས་པའམ། དྲན་ཅིང་རེག་པ་དང༌། དད་ཅིང་རྒྱུད་ཀྱི་ཕྱོགས་

གཅིག་ཙམ་ཞིག་ཡན་ཆད་འཛིན་པ་ཐམས་ཅད་ཀྱང་བྱང་ཆུབ་རྡོ་རྗེ་སྟེ། རྡོ་རྗེ་འཆང་དང་

འདྲ་བར་བལྟས་ནས་བདག་ཕྱག་འཚལ་ལོ།། ཞེས་རྒྱུད་ཕྱི་མ་ལས་གསུངས་པའི་ཚུལ་

ལ་ཚིག་ཙམ་མ་ཡིན་པར་སྙིང་ཐག་པ་ནས་ཡིད་ཆེས་ཀྱི་དད་པ་བསྐྱེད་དེ་རྒྱུད་འདི་ནས་

གསུངས་པའི་རྡོ་རྗེ་འཆང་ཆེན་པོའ་ིལམ་གྱི་རིམ་པ་འདི་ལ་འབད་པ་དྲག་པོས་འཇུག་པར་

རིགས་ཤིང༌། དེ་འདྲ་བའི་ཡོན་ཏན་མེད་པས་ཀྱང་དད་པ་དང་འདུན་པ་ཤ གས་དྲག་པོའ་ིསྒོ་

ནས་ཐ་ན་སྨོན་ལམ་གྱི་ཡུལ་དུ་བྱས་ནས་ཀྱང་བསྒྲུབ་པར་བྱ་སྟེ། ཞལ་ལུང་ལས། “དེ་བས་

རབ་ཏུ་འབད་པ་ཡིས།། མཆོག་གི་དེ་ཉིད་རབ་གསང་གསང༌།། ‘སྨོན་ལམ་གྱིས་ཀྱང་ཐ་ན་

བསྒྲུབ༑༑ སྒྲུབ་པ་ལ་ནི་ཤིན་ཏུ་འབད།།”1 ཅེས་གསུངས་པའི་ཕྱིར་རོ།། དེ་ལྟར་དཔལ་གསང་

༡ སྡེ་བསྟན། རྒྱུད་འགྲེལ། དི ལྷ་སངས་རྒྱས་དཔལ་གྱི་ཡེ་ཤེས། རིམ་པ་གཉིས་པའི་ཞལ་ལུང། ཤོག་གྲངས་༡༦ན༢ ལས་བྱུང་བའི་ནང་ནས་ཚིག་

བ་འདུས་པའི་སྨོན་ལམ་གྱི་ཊཱིཀྐ་གསང་ཆེན་གཞུང་ལམ་གཞུང་དོན་རབ་གསལ་ཞེས་བྱ་བ་འདི་ཡང་མདོ་སྟོད་

པ་ཨ་མོ་གྷ་བཛྲ་རམ། མུ་ནི་ཤཱ་ས་ནའི་མིང་ཅན་གྱིས་རྗེ་ཐམས་ཅད་མཁྱེན་པ་ཡབ་སྲས་ཀྱི་གསུང་རབ་ལ་

བརྟེན་ནས་བདག་གིས་བྲིས་པའི་འདིའི་བསྐྱེད་རྫོགས་ཀྱི་ཡིག་ཆ་ཡི་གེ་ཅུང་ཟད་མངས་སོང་བར་བརྟེན། དེ་

ལས་བཏུས་ནས་རིམ་གཉིས་ཀྱི་ཁྲིད་ཡིག་མདོར་བསྡུས་ཞིག་འབྲི་འདོད་ཡོད་པ་དང་གོ་གཉིས་ཆོད་ཀྱི་ཚུལ་

དུ་བྱས་ཏེ་དབེན་པའི་རི་སུལ་ཞིག་ཏུ་སུག་བྲིས་སུ་བྱས་པའི་དགེ་བའི་རྩ་བ་ལ་བརྟེན་ནས་ཀྱང༌། རང་གཞན་

སེམས་ཅན་ཐམས་ཅད་ལམ་ཡོངས་རྫོགས་ཀྱི་རྟོགས་པ་མྱུར་དུ་རྒྱུད་ལ་སྐྱེ་བའི་སྐལ་བ་དང་ལྡན་པར་གྱུར་

ཅིག༑ བྲིས་བཤས་ཡི་གེ་པ་ནི་ཚྭ་འབྲོང་དགོན་གྱི་གྲྭ་རིགས་ལམ་རིམ་པ་ངག་དབང་བསྟན་པས་བགྱིས་པ་

དགེ་ལེགས་འཕེལ།། །། 

རྐང་ཐ་མ་གཉིས་ཅུང་མི་འདྲ་སྟེ། ‘སྨོན་ལམ་གྱིས་ཀྱང་ཐ་ན་འགྲུབ།། བསྒྲུབ་པ་ལ་ནི་ཤིན་ཏུ་འབད།།’ ཅེས་སོ།།



༄༅།། དཔལ་འཁོར་ལོ་སྡོམ་པའི་སྨོན་ལམ་གྱི་འགྲེལ་པ་

མཁའ་སྤྱོད་རྡོ་རྗེའི་གྲོང་ཁྱེར་དུ་བགྲོད་པའི་བདེ་

ལམ་བདེ་ཆེན་རབ་གསལ་ཞེས་

བྱ་བ་བཞུགས་སོ།། 

༈ བདེ་ཆེན་ལྷན་སྐྱེས་ཐབས་མཆོག་ཧེ་རུ་ཀཿ །

རང་བཞིན་འོད་གསལ་ཤེས་རབ་ཕག་མོ་དང༌།། 

མཉམ་སྦྱོར་དབང་ཕྱུག་བརྒྱད་ལྡན་བླ་མ་ལྷ།། 

འབྲལ་མེད་སྙིང་དབུས་བཞུགས་ལ་མཆོག་སྩོལ་ཅིག །

དེ་ལ་འདིར་དུས་གསུམ་གྱི་རྒྱལ་བ་མ་ལུས་པའི་མཁྱེན་བརྩེ་ནུས་གསུམ་གཅིག་ཏུ་

བསྡུས་པའི་རང་གཟུགས། དཔལ་འཁོར་ལོ་བདེ་མཆོག་གི་བཤད་སྒྲུབ་ཀྱི་བསྟན་པ་ཆེས་

ཆེར་ཉམས་པ་གཞི་ནས་གསོས་ཏེ་སླར་ཡང་དར་ཞིང་རྒྱས་པར་མཛད་པ་ལ་འགྲན་པའི་

ཟླ་མཐའ་དག་དང་བྲལ་བ། སྲིད་གསུམ་འགྲོ་བའི་འདྲེན་མཆོག་ཤར་ཙོང་ཁ་པ་བློ་བཟང་

གྲགས་པའི་དཔལ་ཞེས་སྙན་པའི་བ་དན་ས་གསུམ་ན་གཡོ་བའི་དཔལ་ལྡན་བླ་མ་དམ་

པ་གང་དེས་མཛད་པའི་དཔལ་འཁོར་ལོ་སྡོམ་པའི་ལམ་རིམ་པ་གཉིས་ཀྱི་གནད་རྣམས་

སྨོན་ལམ་དུ་བྱ་བའི་ཚིགས་སུ་བཅད་པའི་སྒོ་ནས་སྟོན་པར་བྱེད་པ་འདི་ཉིད་ཀྱི་དོན་ནི་

གང་བཤད་པར་བྱ་བའི་ཆོས་ཡིན་ལ། དེ་ཡང་གདུལ་བྱ་དབང་པོ་མཆོག་ཏུ་གྱུར་པ་རྣམས་

ཀྱིས་སྨོན་ལམ་ཁྱད་པར་ཅན་འདིའི་སྟེང་ནས་ལམ་རིམ་པ་གཉིས་ཉམས་སུ་བླངས་ན་

ཟུང་འཇུག་ཧེ་རུ་ཀའི་གོ་འཕང་མངོན་དུ་བྱེད་ནུས་པར་མ་ཟད། ད་ལྟའི་གདུལ་བྱ་བདག་

དང་བདག་ལྟ་བུས་ཀྱང་ལམ་ཡོངས་རྫོགས་ཀྱི་གནད་འདུས་པའི་སྨོན་ལམ་ཁྱད་པར་དུ་

འཕགས་པ་འདིའི་སྟེང་ནས་ཐུན་མོང་དང་ཐུན་མོང་མ་ཡིན་པའི་ལམ་ཡོངས་རྫོགས་ལ་

ཤར་སྒོམ་དང་འབྲེལ་དེ་རྣམས་མྱུར་དུ་རྒྱུད་ལ་སྐྱེ་བའི་སྨོན་ལམ་བཏབ་ན་ལམ་ཡོངས་

རྫོགས་ལ་བག་ཆགས་ཐེབས་པར་འགྱུར་བས་དགོས་པ་ཤིན་ཏུ་ཆེའོ།། 

དེས་ན་ཚུལ་འདི་ཉིད་འཆད་པ་ལ་གསུམ། སྨོན་ལམ་གྱི་མཚམས་སྦྱོར་གལ་ཆེ་བའི་

རྒྱུ་མཚན་དང་བཅས་རྩོམ་པར་དམ་བཅའ་བ་དང༌། བརྩམ་བྱ་གཞུང་གི་དོན་དངོས་བཤད་

པ༑ བརྩམས་པ་ལས་བྱུང་བའི་དགེ་བ་བསྔོ་བའོ།། དང་པོ་(སྨོན་ལམ་གྱི་མཚམས་སྦྱོར་གལ་ཆེ་བའི་རྒྱུ་

མཚན་དང་བཅས་རྩོམ་པར་དམ་བཅའ་བ་)དེ་སྟོན་པར་བྱེད་པ་ལ། དགེ་བ་ཅུང་ཟད་ཙམ་ཡང་རྒྱལ་སྲས་

ཀྱི༑༑ ཞེས་པ་ནས། དེ་ཕྱིར་ཐབས་མཁས་དེ་ནི་འདིར་བྱའོ།། ཞེས་པའི་བར་གསུངས། 

དགེ་བ་ཅུང་ཟད་ཙམ་ཡང་རྒྱལ་སྲས་ཀྱི།། 

ཐབས་མཁས་སྨོན་ལམ་མཆོག་གིས་ཟིན་གྱུར་ན།། 

འབྲས་བུ་དམན་པའང་ཕུལ་དུ་འབྱུང་འགྱུར་ཞིང་།། 

མྱུར་དུ་འཛད་པའང་ནམ་ཡང་མི་ཟད་པར།། ༡

 

གསུངས་ཕྱིར་དུས་གསུམ་དགེ་བ་ཅི་མཆིས་པ།། 

རླབས་ཆེན་སྨོན་ལམ་རྣམས་ཀྱིས་བསྒྱུར་བ་ལ།། 

མཁས་པ་སུ་ཞིག་རབ་ཏུ་བརྩོན་མི་བྱེད།། 

དེ་ཕྱིར་ཐབས་མཁས་དེ་ནི་འདིར་བྱའོ།། ༢ 

དོན་ནི། དུད་འགྲོའ་ིསྐྱེ་གནས་སུ་སྐྱེས་པ་ལ་ཟས་ཁམ་གཅིག་ཙམ་བྱིན་པ་ལྟ་བུའི་

རང་འབྲས་བདེ་བ་འབྱིན་པའི་རྣམ་དཀར་དགེ༷་བ༷འི་ལས་ཅུ ང༷་ཟ༷ད་ཙ༷མ་བགྱིས་པ་ཡ༷ང་



སྨོན་ལམ་གྱི་མཚམས་སྦྱོར་གལ་ཆེ་བའི་རྒྱུ་མཚན་དང་བཅས་རྩོམ་པར་དམ་བཅའ་བ།  167

རྒྱ  ༷ལ་སྲ ༷ས་བྱང་ཆུབ་སེམས་དཔའ་རྣམས་ཀྱ ི༷་ཐབ༷ས་ལ་མཁ༷ས་པའི་ཁྱད་པར་སེམས་ཅན་

ཐམས་ཅད་ཀྱི་དོན་དུ་བླ་མེད་རྫོགས་བྱང་གི་རྒྱུར་འདུན་པ་དྲག་པོས་བསྔོ་ཞིང༌། འཁོར་

གསུམ་མི་དམིགས་པའི་རྒྱས་འདེབས་པའི་བསྔོ་བ་དང་སྨོ༷ན་ལ༷མ་གྱི་མཆོ༷ག་གི༷ས་ཟི༷ན་

པར་གྱུ  ༷ར་ན་༷འབྲ ༷ས་བུ ་༷དམ༷ན་པ༷། ཚེ་འདིའི་བདེ་སྐྱིད་སྙན་གསུམ་གྱི་ཆེད་དུ་བྱས་པའི་དགེ་

བའ༷ང་འབྲས་བུ་ཕུ ལ༷་དུ ་༷ཕྱིན་པ་ཐར་པ་དང་ཐམས་ཅད་མཁྱེན་པ་འབྱུ  ༷ང་བའི་རྒྱུར་འགྱུ  ༷ར་

ཞི༷ང༌༑ དགེ་བ་གཞན་ཆུ་ཤིང་བཞིན་དུ་འབྲས་བུ་སྤྱད་ནས་མྱུ  ༷ར་དུ ་༷འཛ༷ད་པ༷ར་འགྱུར་བའ༷ང་

ནམ༷་ཡ༷ང་མི༷་ཟ༷ད་པ༷ར་མདོ་སྡེ་རྣམས་ལས་གསུ ང༷ས་པའི་ཕྱ ི༷ར་ན་ལྷ་དང་མིའི་སྐྱེ་བ་འཕེན་

བྱེད་ཀྱི་ལས་ལྟ་བུ་སྲིད་པའི་བདེ་འབྱོར་གྱི་ཆེད་དུ་བྱས་པའི་དགེ་བ་རྣམས་གསེར་འགྱུར་

གྱི་རྩིས་ལྕགས་གསེར་དུ་བསྒྱུར་བ་བཞིན་དང༌། ཞི་བ་མྱང་འདས་ཙམ་གྱི་ཆེད་དུ་བྱས་

པ་རྣམས་རྟ་བཟང་པོ་སྲབ་ཀྱིས་ཁ་ལོ་བསྒྱུར་བ་ལྟར་དང༌། རྫོགས་བྱང་དུ་བསྔོས་པའི་

དགེ་རྩ་རྣམས་ཀྱང་གསེར་གྱི་གར་བུ་གསེར་མགར་གྱིས་རྒྱན་ཆའི་ཁྱད་པར་ཅི་འདོད་དུ་

བསྒྱུར་བ་བཞིན་དུ་བདག་གཞན་དུ ས༷་གསུ མ༷་གྱི་དགེ༷་བ༷་ཅི༷་མཆི༷ས་པ༷་ཐམས་ཅད་བླ་མེད་

རྫོགས་བྱང་གི་རྒྱུར་རླ ༷བས་ཆེ༷ན་སྨོ༷ན་ལ༷མ་རྣ༷མས་ཀྱ ི༷ས་བསྒྱུ  ར༷་བ༷་ལ༷་ཉམས་ལེན་གྱི་གནད་

ལ་མཁ༷ས་པ༷་སུ ་༷ཞི༷ག་ར༷བ་ཏུ ་༷བརྩ ོ༷ན་པར་མི༷་བྱ ེ༷ད་དེ་ཐམས་ཅད་ཀྱིས་བརྩོན་པར་རིགས་

སོ༑༑ ད ེ༷འི་ཕྱ ི༷ར་ན་ཤིན་ཏུ་ཐ༷བས་ལ་མཁ༷ས་པའི་སྨོན་ལམ་བྱ་ཚུལ་དེ༷་ནི༷་ཡུལ་དུས་འདི༷ར་

ཙོང་ཁ་པ་བདག་གིས་བཤད་པར་བྱ ༷འོ།། ཞེས་དངོས་སུ་གསུངས་པས་རྗེས་འབྲང་རྣམས་

ཀྱིས་ཀྱང་དུས་ཐམས་ཅད་དུ་དེ་ལྟར་བསླབ་དགོས་པར་ཤ གས་ལ་བསྟན་པ་ཡིན་ནོ།། དེ་

ཡང་སྨོན་ལམ་ནི་འདོད་བྱའི་འབྲས་བུ་དོན་གཉེར་གྱི་འདུན་པ་དང་བཅས་པའི་སེམས་པའི་

ཁྱད་པར་ཞིག་ཡིན་པས། དེས་ན་ཚིག་ཁ་ནས་འདོན་པ་ཙམ་མ་ཡིན་པར་ཚིག་དོན་ལྟར་

གྱི་སྨོན་གནས་དེ་དང་དེ་འགྲུབ་པའི་ཕྱིར་དུ་མོས་འདུན་ཤ གས་དྲག་བྱེད་དགོས་པ་ཡིན་

ནོ༑༑ དགེ་བ་རྫོགས་བྱང་དུ་བསྔོས་ན་བླ་མེད་བྱང་ཆུབ་ཀྱི་རྒྱུར་འགྱུར་བ་དང་ནམ་ཡང་མི་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ168

ཟད་པར་བྱེད་ཚུལ་མདོ་ལས་གསུངས་ཏེ། སྡོང་པོ་བཀོད་པའི་མདོ་ལས། “དངུལ་ཆུའི་

རིགས་གསེར་དུ་སྣང་བ་”1ཞེས་པ་སྲང་གཅིག་གིས་ལྕགས་སྲང་སྟོང་གསེར་དུ་བསྒྱུར་

ཡང༌༑ ལྕགས་དེས་དེ་ཟད་པར་བྱེད་མི་ནུས་པ་དཔེར་མཛད་ནས། བྱང་ཆུབ་ཏུ་སེམས་

བསྐྱེད་པའི་དངུལ་ཆུའི་ཁམས་ནི་ལས་དང་ཉོན་མོངས་པའི་ལྕགས་ཐམས་ཅད་ཀྱིས་ཟད་

མི་ནུས་པར་གསུངས་པའི་ཕྱིར་དང༌། བློ་གྲོས་མི་ཟད་པས་ཞུས་པའི་མདོ་བསླབ་བཏུས་

སུ་དྲངས་པ་ལས། “ཇི་ལྟར་རྒྱ་མཚོ་ཆེ་ནང་ཆུ་ཐིགས་ལྷུང༌།། རྒྱ་མཚོ་མ་ཟད་བར་དུ་དེ་

མི་ཟད།། དེ་བཞིན་བྱང་ཆུབ་ཡོངས་བསྔོས་དགེ་རྩ་ཡང༌།། བྱང་ཆུབ་མ་འཐོབ་བར་དུ་དེ་

མི་འཛད།།”2 ཅེས་དང༌། ཁྱད་པར་དུ་ཤེར་ཕྱིན་གྱི་མདོ་ལས། དགེ་བའི་སེམས་བསྐྱེད་

པ་གཅིག་ཙམ་ཡང་ཐབས་མཁས་པས་ཐམས་ཅད་མཁྱེན་པ་ཉིད་དུ་བསྔོས་པས་གཞལ་

དུ་མེད་ཅིང་གྲངས་མེད་པར་བྱ་བར་འདོད་པས་ཤེས་རབ་ཀྱི་ཕ་རོལ་ཏུ་ཕྱིན་པ་ལ་བསླབ་

པར་བྱའོ།། ཞེས་སོ།། གཉིས་པ་(བརྩམ་བྱ་གཞུང་གི་དོན་དངོས་བཤད་པ་)ལ་གཉིས། ཐེག་ཆེན་ཐུན་

མོང་བའི་ལམ་ལ་སློབ་པར་སྨོན་པ་དང་། ཐུན་མོང་མ་ཡིན་པའི་ལམ་མཆོག་འདི་ཉིད་ལ་

སྨོན་པའོ།། དང་པོ་(ཐེག་ཆེན་ཐུན་མོང་བའི་ལམ་ལ་སློབ་པར་སྨོན་པ་)ལ་གཉིས། དགེ་རྩ་རྣམས་བཤེས་

གཉེན་དམ་པས་རྗེས་སུ་འཛིན་པའི་རྒྱུར་བསྔོ་བ་དང་། དེས་གདམས་པའི་ཐུན་མོང་བའི་

ལམ་རྣམས་ཡིད་ལ་བྱེད་ཚུལ་ལོ།། དང་པོ་(དགེ་རྩ་རྣམས་བཤེས་གཉེན་དམ་པས་རྗེས་སུ་འཛིན་པའི་རྒྱུར་

བསྔོ་བ་)དེ་སྟོན་པ་ལ། འདས་དང་མ་བྱོན་ད་ལྟར་བྱུང་བ་དང༌།། ཞེས་པ་ནས། བཤེས་གཉེན་

དམ་པ་ཚུལ་བཞིན་བསྟེན་པར་ཤོག །ཅེས་པའི་བར་བྱུང༌། 

༡ སྡེ་བཀའ། ཕལ་པོ་ཆེ། ཨ སྡོང་པོ་བརྒྱན་པའི་མདོ།  བམ་པོ་བཅུ་དགུ་པ། ཤོག་གྲངས་༣༡༧ན༤

༢ སྡེ་བསྟན། རྒྱུད་འགྲེལ། ཙུ སློབ་དཔོན་ཆོས་ཀྱི་དབང་པོ། སྙིང་པོ་བསྡུས་པ། ཤོག་གྲངས་༩༦ན༢ ལས་བྱུང་བ་ཅུང་མི་འདྲ་སྟེ། “ཆུ་ཡི་ཐིགས་པ་

རྒྱ་མཚོ་ཆེར་ལྟུང་བ།། བསྐལ་པ་མི་འཇིག་བར་དུ་དེ་མི་ཟད།། དེ་བཞིན་བྱང་ཆུབ་ཡོངས་བསྔོ་དགེ་བ་ནི།། ཐར་པ་མ་ཐོབ་བར་དུ་ཟད་མི་འགྱུར།།” 

ཞེས་སོ།། གཞུང་དུ་བློ་གྲོས་མི་ཟད་པས་ཞུས་པའི་མདོ་བསླབ་བཏུས་སུ་དྲངས་པ་ལས་ཞེས་གསལ་ཡང་དེར་མ་རྙེད་པས་དེ་ཁོ་ན་ཉིད་ཀྱི་སྙིང་པོ་

བསྡུས་པ་རུ་བརྗོད་དོན་གྱི་ཆ་ནས་དེ་འདྲ་བ་ཞིག་འདུག་པས་འདིར་བཀོད་ཡོད། 



སྨོན་ལམ་གྱི་མཚམས་སྦྱོར་གལ་ཆེ་བའི་རྒྱུ་མཚན་དང་བཅས་རྩོམ་པར་དམ་བཅའ་བ།  169

འདས་དང་མ་བྱོན་ད་ལྟར་བྱུང་བ་དང༌།། 

འབྲེལ་བའི་ལེགས་ཚོགས་བདག་ལ་ཅི་མཆིས་པ།། 

དེ་ཡིས་དངོས་གྲུབ་ཀུན་གྱི་འབྱུང་གནས་མཆོག །

བཤེས་གཉེན་དམ་པ་ཚུལ་བཞིན་བསྟེན་པར་ཤོག ། ༣

འདི་རྣམས་ཀྱི་དོན་ནི། གོང་དུ་བདག་མདུན་བུམ་གསུམ་དབང་ཆོག་ལ་སོགས་པ་

ཡོངས་རྫོགས་སམ། བདག་མདུན་ཙམ་མམ། བདག་བསྐྱེད་ཁོ་ནའང་རུང་སྟེ་རྣལ་འབྱོར་

གང་ཡིད་ལ་བྱས་པ་དེ་དག་གིས་མཚོན་འདས༷་པའི་དུས་སུ་བསགས་ཟིན་པ་དང༷༌། མ༷་

བྱ ོ༷ན་པ་ན་གསོག་པར་འགྱུར་བ་དང༌། ད་༷ལྟ༷ར་བྱུ  ༷ང་བ༷འི་དུས་སུ་བསག་བཞིན་པ་སྟེ་དུས་

གསུམ་དང༷་འབྲ ེ༷ལ་བ༷འི་ལེ༷གས་ཚོ༷གས་ཏེ་འབྲས་བུ་ཡིད་འོང་འབྱིན་པའི་དགེ་བའི་རྩ་བ་

བདག༷་ལ༷་ཅི༷་མཆི༷ས་པ༷་ད ེ༷་ཡི༷་མཐུ་ལས༷་མཆོག་དང་ཐུན་མོང་གི་དངོ༷ས་གྲུ  ༷བ་ཀུ ན༷་གྱ ི༷་འབྱུ  ༷ང་

གནས༷་མཆོ༷ག་ཏུ་གྱུར་པ་མདོ་སྔགས་ཀྱི་གཞུང་ནས་བཤད་པའི་མཚན་ཉིད་དང་ལྡན་པའི་

དགེ་བའི་བཤེ༷ས་གཉེ༷ན་དམ༷་པ༷་བསམ་སྦྱོར་གཉིས་ཀྱི་སྒོ་ནས་དམ་པ་གོང་མ་རྣམས་ཀྱིས་

ཇི་ལྟར་བསྟེན་པའི་ཚུ ལ༷་ལུགས་བཞི༷ན་དུ་བསྟེ༷ན་ནུས་པ༷ར་ཤ ོ༷ག་ཅིག་ཅེས་བསྔོ་བ་ཡིན་

ཞིང༌༑ དེ་ལྟར་བསྔོ་བའི་རྒྱུ་མཚན་ཡང་ཡོད་དེ། མཆོག་དང་ཐུན་མོང་གི་དངོས་གྲུབ་མྱུར་

དུ་འཐོབ་པ་ནི། མཚན་ཉིད་དང་ལྡན་པའི་དགེ་བའི་བཤེས་གཉེན་ཚུལ་བཞིན་དུ་བསྟེན་

པ་ལ་རག་ལས་པར། རྒྱུད་སྡེ་རྣམས་ལས་ལན་གཅིག་མ་ཡིན་པར་བསྔགས་པའི་ཕྱིར་

རོ༑༑ དེ་ལྟར་ཡང་བདེ་མཆོག་རྩ་རྒྱུད་ལས། “བསོད་ནམས་ཆུང་ངུའི་སྒྲུབ་པོས་ཀྱང༌།། དེ་

མཉེས་བྱས་པས་རྙེད་པར་འགྱུར།།”1 ཞེས་དང༌། “ང་ནི་དེ་ཡི་ལུས་གནས་ཏེ།། སྒྲུབ་པ་

པོ་ལས་མཆོད་པ་ལེན།།”2 ཞེས་དང་། དུས་འཁོར་རྩ་རྒྱུད་ལས། “ཡོན་ཏན་རྒྱ་མཚོ་བླ་མ་

༡ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་སོ་བདུན་པ། ཤོག་གྲངས་༢༣༧བ༢ ལས་བྱུང་བ་ཅུང་མི་འདྲ་སྟེ། “བསོད་ནམས་ཆུང་བའི་

སྒྲུབ་པོས་ཀྱང།། ང་མཉེས་བྱས་པས་རྙེད་པར་འགྱུར།།” ཞེས་སོ།།

༢ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་སོ་གསུམ་པ། ཤོག་གྲངས་༢༣༦ན༢ ལས་བྱུང་བ་ཅུང་མི་འདྲ་སྟེ། “སློབ་དཔོན་ལུས་སུ་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ170

ལ༑༑ དང་བའི་ཡིད་ཀྱིས་མཉེས་བྱས་ན།། མཆོག་དང་ཐུན་མོང་དངོས་གྲུབ་ཀུན།། ཚེ་འདི་

ཉིད་ལ་ངེས་པར་འཐོབ།།”1 ཅེས་སོགས་ལུང་མཐའ་ཡས་སོ།། འདས་དང་མ་བྱོན་ནས། 

དེ་ཡིས་ཞེས་པའི་བར་ནི་ཐོག་མའི་གསལ་བྱེད་ཡིན་པས་འོག་ནས་འབྱུང་བའི་སྨོན་ལམ་

ཐམས་ཅད་ཀྱི་སྐབས་སུ་དྲན་པར་བྱའོ།། གཉིས་པ་(དེས་གདམས་པའི་ཐུན་མོང་བའི་ལམ་རྣམས་ཡིད་

ལ་བྱེད་ཚུལ་)ལ་གསུམ། སྐྱེས་བུ་ཆུང་ངུ་དང༌། འབྲིང་དང༌། ཆེན་པོའ་ིལམ་ལ་སློབ་པར་སྨོན་

པའོ༑༑ དང་པོ་(སྐྱེས་བུ་ཆུང་ངུའི་ལམ་ལ་སློབ་པར་སྨོན་པ་)འཆད་པ་ལ། དེ་ཡིས་ཉེ་བར་བསྟན་པའི་

གདམས་པ་ལས།། ཞེས་པ་ནས། རྙེད་ནས་ཡང་དག་ལམ་གྱི་གཞི་ཟིན་ཤོག །ཅེས་པའི་

བར་གསུངས། 

དེ་ཡིས་ཉེ་བར་བསྟན་པའི་གདམས་པ་ལས།། 

འོངས་པའི་དལ་འབྱོར་དོན་ཆེ་རྙེད་དཀའ་དང་།། 

འཇིག་པར་སླ་དང་ངན་འགྲོའ་ིསྡུག་བསྔལ་དང་།། 

དེ་ལས་སྐྱོབ་པའི་སྐྱབས་འགྲོ་ལས་འབྲས་རྣམས།། ༤

 

ལེགས་པར་བསམས་ལ་ངེས་པ་བརྟན་པོ་ནི།། 

རྙེད་ནས་ཡང་དག་ལམ་གྱི་གཞི་ཟིན་ཤོག །

དོན་ནི། བཤེས་གཉེན་དམ་པ་དེ༷་ཡི༷ས་ཐུགས་བརྩེ་བའི་སྒོ་ནས་ཉེ༷་བ༷ར་བསྟ༷ན་པ༷འི་

གདམ༷ས་པ༷་ལ༷ས་འོ༷ངས་པ༷འི་མན་ངག་ཟབ་མོ་རྒྱ་མཚོ་ལྟ་བུ་ལས་ཐོག་མར་གལ་ཆེ་བ་

ནི༑ ཆོས་སྒྲུབ་པའི་འགལ་རྐྱེན་མི་ཁོམ་པ་བརྒྱད་དང་བྲལ་ཞིང༌། མཐུན་རྐྱེན་འབྱོར་བ་

བཅུ་ཚང་བའི་དལ༷་འབྱོ༷ར་གྱི་ལུས་རྟེན་འདི་ལ་བརྟེན་ནས་གནས་སྐབས་མངོན་མཐོ་དང༌། 

མཐར་ཐུག་ངེས་ལེགས་ཀྱི་རྒྱུ་གང་ཞིག་སྒྲུབ་ནའང་སྒྲུབ་པར་ནུས་པས་དོ༷ན་ཤིན་ཏུ་ཆེ༷་བ་

ལེགས་གནས་ཏེ།། སྒྲུབ་པ་པོ་ལས་མཆོད་པ་ལེན།།” ཞེས་སོ།།

༡ དུས་འཁོར་རྩ་རྒྱུད་ཀྱི་ལུང་འདི་མ་རྙེད།



སྨོན་ལམ་གྱི་མཚམས་སྦྱོར་གལ་ཆེ་བའི་རྒྱུ་མཚན་དང་བཅས་རྩོམ་པར་དམ་བཅའ་བ།  171

དང༌༑ དེ་ལྟ་ནའང་དོན་མེད་ཆུད་ཟོས་སུ་བཏང་ན་ཕྱིན་ཆད་རྙེ༷ད་པར་ཤིན་ཏུ་དཀ༷འ་ཞིང༌། 

ལན་གཅིག་རྙེད་པ་འདི་ཡང་འཇི༷ག་པ༷ར་སླ་༷བ་ནམ་མཁའི་གློག་དང༷་མཚུངས་ཤིང༌། ཤི་

བའི་འོག་ཏུ་མེད་དེ་མི་འགྲོ་བར་སྐྱེ་བ་ཞིག་ལེན་དགོས་ལ་དེ་ཡང་ད་ལྟ་བསམ་རྒྱུ་ཉོན་

མོངས་དང༌། བྱེད་རྒྱུ་ལས་ངན་སྡིག་པ་གསོག་པ་ལས་མེད་པའི་ཁ་ཐབས་འདི་ལ་བལྟས་

ན་ཕྱི་མ་ངན་སོང་དུ་སྐྱེ་བར་ཐག་ཆོད་པས་དེར་སྐྱེས་ན་བདག་ཇི་ལྟ་བུ་ཞིག་ཏུ་འགྱུར་སྙམ་

དུ་བསམས་ནས་དམྱལ་བ། ཡི་དྭགས། དུད་འགྲོའ་ིསྡུག་བསྔལ་རྣམས་ལ་ཕར་ལྟད་མོ་ལྟ་བ་

ལྟ་བུ་མ་ཡིན་པར་རང་ཐོག་ཏུ་བབས་ནས་མངོན་སུམ་དུ་ཉམས་སུ་མྱོང་བཞིན་པ་ལྟ་བུའི་

ཉམས་འདོན། སླར་ཡང་དེར་སྐྱེ་འགྱུར་གྱི་རྒྱུ་བསམ། དེ་གཉིས་རེས་མོས་སུ་བྱས་ནས་

ཡང་ཡང་བསྒོམས་པས་ང༷ན་འགྲ ༷ ོའ་ིསྡུ༷ག་བསྔ ༷ལ་དང༷་དེའི་རྒྱུ་ལ་འཇིགས་སྐྲག་ཅུང་ཟད་

སྐྱེས་པ་ན། འཇིགས་པ་དེ༷་དག་ལ༷ས་སྐྱ  ོ༷བ་པ༷འི་སྐྱབས་ནི་དུས་ནམ་ཡང་བསླུ་བ་མེད་པའི་

བླ་མ་དཀོན་མཆོག་ལ་སྐྱ  ༷བས་སུ་འགྲ ༷ ོ་བ་དང་། དགེ་སྡིག་ལ་བླང་དོར་བྱེད་པ་ལས་ཐབས་

གཞན་མེད་པའི་ཚུལ་རྣམས་བསམ་དགོས་ཤིང༌། དེ་ཡང་དཀོན་མཆོག་གི་ཡོན་ཏན་དང༌། 

ལ༷ས་ངེས་པ་དང༌། ལས་འཕེལ་ཆེ་བ་དང༌། ལས་མ་བྱས་པ་དང་མི་འཕྲད་པ་དང༌། ལས་

བྱས་པ་ཆུད་མི་ཟ་བར་འབྲ ༷ས་བུ་སྨིན་པའི་ཚུལ་རྣ༷མས་བླ་མའི་མན་ངག་བཞིན་དུ་ལེ༷གས་

པ༷ར་བས༷མས་པ་ལ༷ས་བདུད་དང་སྡིག་གྲོགས་ཀྱིས་ལོག་པའི་ལམ་དུ་འཁྲིད་པར་མི་ནུས་

པའི་དཀོན་མཆོག་དང༌། ལས་འབྲས་ལ་ཡིད་ཆེས་ཀྱི་ངེ༷ས་པ༷་བརྟ༷ན་པོ༷་ནི༷་རྙེ༷ད་ནས༷་ཡ༷ང་

དག༷་པའི་ལ༷མ་གྱ ི༷་གཞི༷་ཟི༷ན་པར་ཤ ོ༷ག །ཅེས་སྨོན་པ་སྟེ། འདི་དག་ལམ་གྱི་རྨང་གཞི་ཡིན་

པར་གསུངས་པས་ཤིན་ཏུ་གལ་ཆེ་བ་ཤེས་པར་བྱས་ནས་འབད་དགོས་སོ།། གཉིས་པ་ 

(སྐྱེས་བུ་འབྲིང་གི་ལམ་ལ་སློབ་པར་སྨོན་པ་)སྟོན་པ་ལ། 

འཁོར་བ་ཆུ་ཤིང་སྙིང་པོ་མེད་པ་ལ།། 

རྟག་ཏུ་བདག་གི་ཡིད་ནི་འབྱུང་གྱུར་ཅིག ། ༥



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ172

ཅེས་གསུངས། དོན་ནི། ལས་དང་ཉོན་མོངས་པའི་དབང་གིས་རང་དབང་མེད་པར་

སྲིད་རྩེ་ནས་མནར་མེད་ཀྱི་བར་དུ་ཡང་ཡང་ཉིང་མཚམས་སྦྱར་བའི་སྐྱེ་རྒྱུན་འཁོ༷ར་བ༷་

བཙོན་རར་བཅིངས་པ་དང་མེ་འབར་བའི་ཁྱིམ་དུ་ཚུད་པ་ལྟ་བུ་འདི་དང་དེའི་བྱ་བ་ཆུ ་༷ཤིང༷་

ལྟར་སྙི༷ང་པོ༷་མེ༷ད་པ༷་འདི་ལ༷། མཐོ་དམན་འབྱོར་རྒུད་ཀྱི་དུས་རྟ༷ག་ཏུ ་༷བདག༷་གི༷་ཡི༷ད་ནི༷་ངེས་

འབྱུ  ༷ང་སྐྱོ་ཤས་སྐྱེ་བར་གྱུ  ༷ར་ཅི༷ག །ཅེས་པའོ།། སྤྱིར་ངེས་འབྱུང་གི་བསམ་པ་ལ་གང་ལས་

ངེས་པར་འབྱུང་བ་དང༌། གང་དུ་ངེས་པར་འབྱུང་འདོད་ཀྱི་བློ་གཉིས་དང༌། ཐར་པ་དོན་

གཉེར་གྱི་བློ་ལ་ཡང་གང་ལས་ཐར་པ་དང༌། གང་དུ་ཐར་འདོད་ཀྱི་བློ་གཉིས་རྣམས་སུ་ཡོད་

པ་ལས། སྐྱེས་བུ་འབྲིང་དང་ཐུན་མོང་བའི་ལམ་ལ་སློབ་པའི་སྐབས་སུ་མྱོང་བ་ཐོན་དགོས་

པའི་ངེས་འབྱུང་དང་། ཐར་པ་དོན་གཉེར་གྱི་བློ་གཉིས་ནི་སྔ་མ་གཉིས་ལྟར་ཡིན་གྱི། ཕྱི་མ་

ལྟར་ནི་མ་ཡིན་ཏེ། ཕྱི་མ་ལྟར་གྱི་ངེས་འབྱུང་གི་བསམ་པ་དང༌། ཐར་པ་དོན་གཉེར་གྱི་བློ་

ལ་རྩོལ་མེད་ཀྱི་མྱོང་བ་ཐོན་ན་ལམ་དུ་ཞུགས་པར་འཇོག་པའི་ཕྱིར་རོ།། གསུམ་པ་(སྐྱེས་བུ་

ཆེན་པོའ་ིལམ་ལ་སློབ་པར་སྨོན་པ་)དེ་སྟོན་པ་ལ། བརྩེ་བས་འགྲོ་བའི་སྡུག་བསྔལ་མ་བཟོད་ནས།། 

ཞེས་སོགས། ཤླཽ་ཀ་གཅིག་བྱུང༌། 

བརྩེ་བས་འགྲོ་བའི་སྡུག་བསྔལ་མ་བཟོད་ནས།། 

སེམས་ནི་བྱང་ཆུབ་མཆོག་ལ་མངོན་ཕྱོགས་པའི།། 

སྨོན་སེམས་འཇུག་པའི་སྡོམ་པ་ལེགས་བཟུང་ནས།། 

ཕྱིན་དྲུག་བསྡུ་བ་བཞི་ལ་སྤྱོད་པར་ཤོག ། ༦

དོན་ནི། རང་ཉིད་སྲིད་པའི་སྡུག་བསྔལ་གྱིས་མནར་བ་བཞིན་དུ་མར་གྱུར་པའི་འགྲོ་

བ་ཀུན་ཀྱང་སྡུག་བསྔལ་གསུམ་གྱིས་རྒྱུན་ཆད་མེད་པར་མནར་བའི་ངང་ཚུལ་ཡང་ཡང་

བསམས་པ་ལ་བརྟེན་ནས། བརྩ ེ༷་བ་སྙིང་རྗེ་ཆེན་པོའ་ིཤ གས་ལྷག་པར་འཕེལ་བ༷ས་འགྲ ༷ ོ་

བ༷འི་སྡུ༷ག་བསྔ ༷ལ་མ༷་བཟོ༷ད་ནས༷། དེ་དག་འཁོར་བའི་སྡུག་བསྔལ་དང༌། ཞི་བའི་འཇིགས་

པ་ལས་སྒྲོལ་བའི་ཕྱིར་དུ་སེ༷མས་ནི༷་བྱ ༷ང་ཆུ བ༷་མཆོ༷ག་ལ༷་མངོ༷ན་དུ་ཕྱ ོ༷གས་པ་སྟེ་སེམས་

ཅན་ཐམས་ཅད་ཀྱི་དོན་དུ་སངས་རྒྱས་ཀྱི་གོ་འཕང་ཐོབ་པར་བྱའོ་སྙམ་པ༷འི་སྨོ༷ན་སེ༷མས་

བསྐྱེད་ཅིང་ཆོ་གས་བཟུང༌། དེ་ནས་སྤྱོད་པ་ཕྱིན་དྲུག་ལ་སློབ་འདོད་བྱུང་བ་ན། རྒྱལ་བ་

སྲས་བཅས་དཔང་པོར་བཞག་ནས་རྒྱལ་སྲས་ཀྱི་སྤྱོད་པ་ལ་སློབ་པར་དམ་བཅའ་བའི་སྒོ་

ནས་འཇུ ག༷་པ༷འི་སྡོ༷མ་པ༷་ལེ༷གས་པར་བཟུ ང༷༌། དེ་ནས༷་དམ་བཅའི་དོན་དེ་བསྒྲུབ་པའི་ཕྱིར་

དུ༑ སྦྱིན་སོགས་ཕ་རོལ་དུ་ཕྱ ི༷ན་པ་དྲུ  ༷ག་དང༌། བསྡུ༷་བ༷འི་དངོས་པོ་བཞི༷་ལ༷་སོགས་པའི་རྒྱལ་

སྲས་ཀྱི་སྤྱ  ོ༷ད་པ་རྣམས་ལ་ཚུལ་བཞིན་དུ་སློབ་པ༷ར་ཤ ོ༷ག་ཅིག་ཅེས་སྨོན་པའོ།། 

གཉིས་པ་(ཐུན་མོང་མ་ཡིན་པའི་ལམ་མཆོག་འདི་ཉིད་ལ་སྨོན་པ་)ལ་གསུམ། རིམ་གཉིས་སྒོམ་པའི་

སྣོད་རུང་དུ་སྒྲུབ་པ་དབང་དང་དམ་ཚིག་གི་དོན་དུ་སྨོན་པ་དང༌། རིམ་གཉིས་དངོས་ཉམས་

སུ་ལེན་པར་སྨོན་པ། འབྲས་བུ་ཟུང་འཇུག་གི་གོ་འཕང་མངོན་དུ་བྱེད་པར་སྨོན་པའོ།། དང་

པོ་(རིམ་གཉིས་སྒོམ་པའི་སྣོད་རུང་དུ་སྒྲུབ་པ་དབང་དང་དམ་ཚིག་གི་དོན་དུ་སྨོན་པ་)ལ་གཉིས། འཇུག་སྒོ་དབང་

གི་དོན་དུ་སྨོན་པ་དང༌། དབང་དུས་སུ་ཁས་བླངས་པའི་དམ་སྡོམ་ཚུལ་བཞིན་དུ་སྲུང་ནུས་

པར་སྨོན་པའོ།། དང་པོ་(འཇུག་སྒོ་དབང་གི་དོན་དུ་སྨོན་པ་)སྟོན་པ་ལ། ཐུན་མོང་ལམ་སྦྱངས་ནས། 

དབང་བར་ཤོག་ཅེས་པའི་བར་བྱུང༌། 

ཐུན་མོང་ལམ་སྦྱངས་སྣོད་དུ་གྱུར་པ་ན།། 

དབང་བཞི་བསྐུར་བས་སྐུ་བཞི་འགྲུབ་ངེས་ཀྱི།། 

ནུས་པ་འཇོག་བྱེད་དྲི་མ་རྣམ་པ་བཞི།། 

འཁྲུད་ཅིང་རིམ་གཉིས་བསྒོམ་ལ་དབང་བར་ཤོག ། ༧

དོན་ནི། སྔགས་དང་ཕར་ཕྱིན་གཉིས་ཀའི་ཐུ ན༷་མོ༷ང་བའི་ལ༷མ་ལ་སྦྱ  ༷ངས་ཤིང་ཁྱད་

པར་དུ་བྱང་ཆུབ་ཀྱི་སེམས་རིན་པོ་ཆེས་རྒྱུད་སྨིན་པར་བྱས་ཏེ་གསང་སྔགས་ཀྱི་སྒོར་

འཇུག་པའི་སྣོ༷ད་རུང་དུ ་༷གྱུ  ༷ར་པ༷་ན།༷ རྡོ་རྗེ་སློབ་དཔོན་མཚན་ཉིད་དང་ལྡན་པ་ཞིག་གིས་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ174

འདིའི་དཀྱིལ་འཁོར་དུ་བཅུག་ནས་བུམ་དབང་དང༌། གསང་དབང༌། ཤེར་དབང༌། ཚིག་

དབང་བཅས་དབ༷ང་བཞི༷་བསྐུ༷ར་བ༷ས་རིམ་པ་བཞིན་དུ་སྤྲུལ་སྐུ་དང༌། ལོངས་སྐུ། ཆོས་སྐུ། 

ངོ་བོ་ཉིད་སྐུ༷་བཞི༷་འགྲུ  ༷བ་ངེ༷ས་ཀྱ ི༷་ནུ ས༷་པ༷་རང་རྒྱུད་ལ་འཇོ༷ག་པར་བྱ ེ༷ད་ཅིང༌། ལུས་ངག་

ཡིད་གསུམ་སོ་སོ་དང་ཐུན་མོང་བའི་དྲ ི༷་མ༷་རྣ༷མ་པ༷་བཞི༷་དབང་བཞིའི་ཆུ་བོས་དག་པར་

བྱེད་པས་འཁྲུ  ༷ད་པ་དང་ཆོས་མཐུན་ཅི༷ང། ལམ་གསང་ཆེན་རི༷མ་གཉི༷ས་ཟབ་མོ་ཉན་བསམ་

བསྒོ༷མ་པ་ལ༷་དབ༷ང་བ༷ར་ཤ ོ༷ག །ཅེས་པའོ།། གཉིས་པ་(དབང་དུས་སུ་ཁས་བླངས་པའི་དམ་སྡོམ་ཚུལ་

བཞིན་དུ་སྲུང་ནུས་པར་སྨོན་པ་)འཆད་པ་ལ། དེ་དུས་བླ་མ་ནས། ཚུལ་བཞིན་སྲུང་བར་ཤོག །ཅེས་

པའི་བར་གསུངས། 

དེ་དུས་བླ་མ་སངས་རྒྱས་བྱང་སེམས་དང་།། 

དཔའ་བོ་མཁའ་འགྲོ་དཔང་དུ་ལེགས་བཞག་ནས།། 

ཇི་སྐད་གསུངས་བཞིན་བསྲུང་བར་ཁས་བླངས་པའི།། 

དམ་ཚིག་སྡོམ་པ་ཚུལ་བཞིན་སྲུང་བར་ཤོག ། ༨

དོན་ནི། དབང་བསྐུར་བ་དེ༷འི་དུ ས༷་སུ་བླ ༷་མ༷་དང་དཀྱིལ་འཁོར་བའི་ལྷ་ཚོགས་དང༌། 

གཞན་ཡང་ས༷ངས་རྒྱ  ༷ས་བྱ ༷ང་སེ༷མས་དང༷༌། དཔ༷འ་བོ༷་མཁ༷འ་འགྲ ༷ ོ་ནམ་མཁའ་གང་བ་དཔ༷ང་

དུ ་༷ལེ༷གས་པར་བཞག༷་ནས༷་རྡོ་རྗེ་སློབ་དཔོན་གྱིས་ཇི༷་སྐ༷ད་གསུ ང༷ས་པ་བཞི༷ན་དུ་བསྲུ  ༷ང་

བ༷ར་ཁ༷ས་བླ ༷ངས་པ༷འི་རྡོ་རྗེ་སློབ་དཔོན་ལ་དམོད་པ་སོགས་རྩ་ལྟུང་བཅུ་བཞི་སྤོང་བ་དང་

གཡོན་པའི་ཀུན་སྤྱོད་སོགས་རིགས་ལྔ་སྤྱི་དང༌། ཚུལ་ཁྲིམས་གསུམ་ལ་བསླབ་པ་སོགས་

སོ་སོའ་ིབསླབ་བྱ་སྟེ། རིགས་ལྔ་སྤྱི་དང་སོ་སོའ་ིདམ༷་ཚི༷ག་དང་སྡོ༷མ་པ༷་རྣམ་པར་དག་པ་

རྡོ་རྗེ་འཆང་གིས་ཇི་ལྟར་བཅས་པའི་མཚམས་ལས་མི་འདའ་བར་ཚུ ལ༷་བཞི༷ན་དུ་སྲུ  ༷ང་བ༷ར་

ཤོ༷ག༑ ཅེས་སྨོན་པའོ།། གཉིས་པ་(རིམ་གཉིས་དངོས་ཉམས་སུ་ལེན་པར་སྨོན་པ་)ལ་གཉིས། སྐྱེ་འཆི་

བར་དོ་གསུམ་སྦྱོང་ཞིང་རྒྱུད་སྨིན་པར་བྱེད་པ་བསྐྱེད་རིམ་གྱི་རྟོགས་པ་རང་རྒྱུད་ལ་སྐྱེ་

བར་སྨོན་པ་དང༌། སྙིགས་དུས་ཀྱི་ཚེ་འདི་ཉིད་ལ་ཟུང་འཇུག་ཧེ་རུ་ཀའི་གོ་འཕང་སྒྲུབ་པར་

བྱེད་པ་རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པའོ།། དང་པོ་

(སྐྱེ་འཆི་བར་དོ་གསུམ་སྦྱོང་ཞིང་རྒྱུད་སྨིན་པར་བྱེད་པ་བསྐྱེད་རིམ་གྱི་རྟོགས་པ་རང་རྒྱུད་ལ་སྐྱེ་བར་སྨོན་པ་)ལ་གཉིས། 

མདོར་བསྟན་པ་དང༌། རྒྱས་པར་བཤད་པའོ།། དང་པོ་(མདོར་བསྟན་པ་)ནི། དེ་ནས་ཚེ་རབས་

ཀུན་ཏུ་ལྷག་པའི་ལྷས།། ཞེས་སོགས་ཤླཽ་ཀ་གཉིས་ཀྱིས་འཆད། 

དེ་ནས་ཚེ་རབས་ཀུན་ཏུ་ལྷག་པའི་ལྷས།། 

རྗེས་སུ་བཟུང་ནས་བྱིན་གྱིས་རློབ་པ་དང་།། 

རྫོགས་རིམ་ཡོངས་རྫོགས་སྐྱེ་བའི་རྒྱུད་སྨིན་ཅིང་།། 

ཐ་མལ་སྣང་ཞེན་དྲི་མ་འཁྲུད་བྱེད་པ།། ༩ 

བསྐྱེད་པའི་རིམ་ལ་ངེས་པ་བརྟན་རྙེད་ནས།། 

ཐུན་བཞིའི་རྣལ་འབྱོར་ལ་ནི་རབ་འབད་དེ།། 

གང་སྣང་ལྷ་ཡི་འཁོར་ལོར་འཆར་བ་ཡི།། 

རིམ་པ་དང་པོའ་ིརྟོགས་པ་སྐྱེ་བར་ཤོག ། ༡༠

དོན་ནི། དམ་ཚིག་དང་སྡོམ་པ་རྣམ་པར་དག་པ་བསྲུང་བ་ད ེ༷་ནས༷་ཚེ༷་ར༷བས་ཀུ ན༷་ཏུ ་༷

མཆོག་དང་ཐུན་མོང་གི་དངོས་གྲུབ་སྩོལ་བ་ལ་གཞན་ལས་ཁྱད་པར་དུ་འཕགས་པའི་ལྷ༷ག་

པ༷འི་ལྷ༷ས་རྗེ༷ས་སུ ་༷བཟུ ང༷་ནས༷་རྒྱུད་བྱ ི༷ན་གྱ ི༷ས་རློབ༷་པ༷་དང༷༌། བསྐྱེད་རིམ་པའི་སྐུ་གསུམ་

ལམ་འཁྱེར་གྱིས་རྫོ༷གས་རི༷མ་ཡོ༷ངས་རྫོ༷གས་སྐྱ  ེ༷་བ༷འི་རྒྱུ  ད༷་སྨི༷ན་པར་བྱེད་ཅི༷ང༌། ཡིད་ཀྱི་

ཤེས་པ་ལ་ཐ༷་མ༷ལ་གྱི་སྣོད་བཅུད་དུ་སྣ༷ང་ཞིང་ཞེ༷ན་པའི་དྲ ི༷་མ༷་འཁྲུ  ༷ད་བྱ ེ༷ད་ཀྱི་གཉེན་པོ་རྟེན་

དང་བརྟེན་པའི་དཀྱིལ་འཁོར་ལ་གསལ་སྣང་དང་ང་རྒྱལ་སྒོམ་པ་ལ་སོགས་པ༷འི་བསྐྱ  ེ༷ད་

པ༷འི་རི༷མ་པ་ཡིན་པའི་ཚུལ་དེ་དག་ལ༷་ངེ༷ས་པ༷་བརྟ༷ན་པོ་རྙེ༷ད་པར་བྱས་ནས༷་ཐོ་རངས་དང༌། 



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ176

སྔ་དྲོ་དང༌། ཕྱི་དྲོ་དང༌། སྲོད་ཐུ ན༷་བཞི༷འི་གནས་སྐབས་སུ་བྱིང་རྒོད་དང་བྲལ་བར་ལྷའི་

རྣ༷ལ་འབྱ ོ༷ར་བསྒོམ་པ་ལ༷་ནི༷་ཤ གས་དྲག་ལ་རྒྱུན་རིང་བའི་བརྩོན་འགྲུས་ཀྱིས་ར༷བ་ཏུ་འབ༷ད་

དེ༷༑ དེ་ལ་བརྟེན་ནས་གང༷་སྣ༷ང་སྣོད་ཀྱི་འཇིག་རྟེན་གཞལ་ཡས་ཁང་དང༌། བཅུད་ཀྱི་སེམས་

ཅན་ལྷ་༷ཡི༷་འཁོ༷ར་ལོ༷ར་འཆ༷ར་བ༷་ཡི༷་རི༷མ་པ༷་དང༷་པོ༷འ་ིརྟོ༷གས་པ༷་ཚད་ལྡན་རྒྱུད་ལ་སྐྱ  ེ༷་བ༷ར་

ཤོ༷ག་ཅིག །ཅེས་སྨོན་པའོ།། 

གཉིས་པ་རྒྱས་པར་བཤད་པ་ལ་དྲུག །རྣལ་འབྱོར་གྱི་ཡན་ལག་རྣམས་བསྒྲུབས་

པས་སོ་སོའ་ིདགོས་དོན་རྣམས་འགྲུབ་པར་སྨོན་པ་དང་། སྐུ་གསུམ་ལམ་འཁྱེར་གྱི་

གནད་ཚང་བའི་བསྐྱེད་རིམ་དངོས་བསྒོམས་པས་ལམ་འབྲས་ཀྱི་སྐུ་གསུམ་འགྲུབ་པར་

སྨོན་པ། འབྱུང་བཞི་རི་རབ་སོགས་བསྒོམས་པས་རྫོགས་རིམ་སྒོམ་པའི་གཞི་རྡོ་རྗེ་ལུས་

ཀྱི་གནས་ལུགས་རྟོགས་པར་སྨོན་པ། ཟླ་བ་དཀར་དམར་སོགས་བསྒོམས་པས་དེ་དག་

གིས་མཚོན་པའི་དོན་རྫོགས་རིམ་གྱི་བདེ་ཆེན་སྐྱེ་བའི་སྣོད་རུང་དུ་འགྱུར་བར་སྨོན་པ། ཕྱི་

ནང་གི་དཀྱིལ་འཁོར་ལ་གསལ་སྣང་མཐར་ཕྱིན་པར་སྨོན་པ། ཁྱད་པར་དུ་ལུས་དཀྱིལ་གྱི་

ལྷ་རྣམས་གནས་སོ་སོར་བསྒོམས་པས་རླུང་རྣམས་རིམ་གྱིས་ནང་དུ་འདུས་ནས་རྫོགས་

རིམ་པའི་ལྷན་སྐྱེས་ཀྱི་བདེ་ཆེན་སྐྱེ་བའི་དགེ་རྩ་སྨིན་པར་སྨོན་པའོ།། དང་པོ་(རྣལ་འབྱོར་གྱི་

ཡན་ལག་རྣམས་བསྒྲུབས་པས་སོ་སོའ་ིདགོས་དོན་རྣམས་འགྲུབ་པར་སྨོན་པ་)འཆད་པ་ལ། སྒོ་གསུམ་སྤྱོད་པ་

ནས༑ ཚོགས་ནི་རྫོགས་པར་ཤོག་ཅེས་པའི་བར་གསུངས། 

སྒོ་གསུམ་སྤྱོད་པ་དཔལ་ལྡན་ཧེ་རུ་ཀའི།། 

སྐུ་གསུང་ཐུགས་ཀྱི་དག་བྱེད་ལྷ་རྣམས་ཀྱིས།། 

བྱིན་གྱིས་བརླབས་པས་བགེགས་རྣམས་བཟློག་པ་དང་།། 

རླབས་ཆེན་བསོད་ནམས་ཚོགས་ནི་རྫོགས་པར་ཤོག ། ༡༡

དོན་ནི། རང་གི་སྒོ༷་གསུ མ༷་གྱི་སྤྱ  ོ༷ད་པ༷་ལ་ཐ་མལ་དུ་སྣང་ཞིང་ཞེན་པའི་དྲི་མ་རྣམས་



ཐུན་མོང་མ་ཡིན་པའི་ལམ་མཆོག་འདི་ཉིད་ལ་སྨོན་པ།  177

རང་གི་ལུས་ངག་ཡིད་གསུམ་ལ་བདེ་སྟོང་གཉིས་སུ་མེད་པའི་ཡེ་ཤེས་ཀྱི་དཔ༷ལ་དང་ལྡ༷ན་

པ་ཧེ༷་རུ ་༷ཀའི༷་སྐུ༷་གསུ ང༷་ཐུ ག༷ས་གསུམ་གྱ ི༷་ང་རྒྱལ་བཞག་ནས་བསྒོམས་པས་དག༷་པར་བྱ ེ༷ད་

པ་དང༌། རང་གི་དཔྲལ་བ་ལ་སོགས་པའི་གནས་རྣམས་སུ་རྣམ་སྣང་སོགས་ལྷ་༷རྣ༷མས་རང་

གི་ཕུང་ཁམས་སོགས་དང་ངོ་བོ་དབྱེར་མེད་དུ་བྱས་ནས་བསྒོམས་པས་དེ་རྣམས་ཀྱ ི༷ས་

ཕུང་སོགས་དང་སྐྱེ་མཆེད་ཁམས་རྣམས་བྱ ི༷ན་གྱ ི༷ས་བརླ ༷བས་ཤིང༌། ཐུན་མོང་དང༌། ཐུན་

མོང་མ་ཡིན་པའི་བསྲུང་འཁོར་བསྒོམས་པ༷ས་ཕྱི་ནང་གི་བགེ༷གས་རྣ༷མས་བཟླ ོ༷ག་པ༷་དང༷༌། 

ཞིང་ཁྱད་པར་ཅན་བླ་མ་དང་དཀྱིལ་འཁོར་བའི་ལྷ་ཚོགས་སོགས་ལ་ཡོན་ཏན་བརྗོད་པའི་

སྒོ་ནས་བསྟོད་པ་དང༌། མཆོད་པའི་འཁོར་གསུམ་རང་བཞིན་མེད་པར་རྟོགས་པའི་ཤེས་

རབ་ཀྱིས་ཟིན་པའི་ཕྱི་ནང་གི་མཆོད་པ་སོགས་ཀྱི་སྒོ་ནས་ཚོགས་གསོག་པ་ལ་བརྩོན་

པར་བྱས་པས་ལམ་གཞན་གྱིས་བསྐལ་ཆེན་དུ་མར་འབད་དགོས་པའི་རླ ༷བས་ཆེ༷ན་བསོ༷ད་

ནམ༷ས་ཀྱི་ཚོ༷གས་ནི༷་དུས་ཐུང་ངུར་བདེ་བླག་ཏུ་རྫོ༷གས་པ༷ར་ཤ ོ༷ག་ཅིག །ཅེས་སྨོན་པའོ།། 

གཉིས་པ་(སྐུ་གསུམ་ལམ་འཁྱེར་གྱི་གནད་ཚང་བའི་བསྐྱེད་རིམ་དངོས་བསྒོམས་པས་ལམ་འབྲས་ཀྱི་སྐུ་གསུམ་འགྲུབ་པར་

སྨོན་པ་)འཆད་པ་ལ། སྤྲོས་ཀུན་འོད་གསལ་ནས། དེ་བཞིན་འགྲུབ་པར་ཤོག་ཅེས་པའི་བར་

གསུངས། 

སྤྲོས་ཀུན་འོད་གསལ་གནས་སུ་སྡུད་པ་དང་།། 

དེ་ལས་ནཱ་དའི་གཟུགས་སུ་ལྡང་བ་དང་།། 

དེ་ཉིད་དབྱངས་གསལ་གཟུགས་བརྙན་བཞིན་ཤར་བའི།། 

དཀར་དམར་ཟླ་བའི་དབུས་སུ་ཞུགས་པ་ལས།། ༡༢

ཧེ་རུ་ཀ་ཡི་དཀྱིལ་འཁོར་རྫོགས་པའི་དོན།། 

འཆི་བ་ཆོས་སྐུ་བར་དོ་ལོངས་སྐུ་དང་།། 

སྐྱེ་བ་སྤྲུལ་སྐུར་འཁྱེར་བའི་ལམ་འཁྱེར་དུ།། 

ཤེས་ནས་བསྒོམས་པས་དེ་བཞིན་འགྲུབ་པར་ཤོག ། ༡༣

དོན་ནི། སྒྲུབ་ཐབས་ནས་ཇི་ལྟར་འབྱུང་བ་ལྟར་འཆི་བའི་འོད་གསལ་འཆར་བའི་

རིམ་པ་དང་མཐུན་པའི་སྡུད་རིམ་གྱིས་སྣོད་བཅུད་ཀྱི་སྤྲ  ོ༷ས་པ་ཀུ ན༷་འོ༷ད་གས༷ལ་འཆར་

བའི་གནས༷་སྙིང་དབུས་སུ ་༷དམིགས་པས་སྡུ༷ད་པ༷་དང༷༌། དེའི་ཚེ་དབུ་མའི་ལྟ་བ་ལེགས་

པར་དྲན་ནས་བདེ་སྟོང་སྦྱར་ཏེ་དེ་ལ་འབྲས་དུས་ཀྱི་ཆོས་སྐུའི་ང་རྒྱལ་བཞག་ནས་བསྒོམ་

པ་དང༌། རང་སེམས་འོད་གསལ་སྟོང་ཉིད་དུ་ཞུགས་པ་དེ༷་ལ༷ས་ལངས་མ་ཐག་འཆི་བའི་

འོད་གསལ་ལས་བར་དོ་གྲུབ་པ་དང་འདྲ་བའི་ནཱ ་༷དའི༷་གཟུ ག༷ས་སུ ་༷ལྡ༷ང་བ༷་ནམ་མཁར་

འཇོག་པ་དང༷༌། དེ་ནས་ནཱ་ད་དེ༷་ཉི༷ད་དབྱ ༷ངས་གས༷ལ་གྱི་ཡི་གེ་གཟུ ག༷ས་བརྙ༷ན་བཞི༷ན་

ཤར༷་བ༷འི་དཀར༷་ལ་དམ༷ར་བའི་མདངས་ཅན་གྱི་ཟླ ༷་བ༷འི་དབུ ས༷་སུ ་༷ཞུ ག༷ས་པ༷་ནས་ཧཱུཾ་ཡིག་

རྫོགས་པའི་བར་དང༌། དེ་ལས་འོད་ཟེར་སྤྲོ་བསྡུས་ཧཱུཾ་ཡིག་ལྷན་སྐྱེས་ཀྱི་དགའ་བའི་རང་

བཞིན་ཅན་དུ་གྱུར་པར་བསམས་ནས་མཉམ་པར་འཇོག་པ་དང༌། དེ་ནས་སྐད་ཅིག་མའི་

སྔགས་གསུམ་བརྗོད་དེ། ཟླ་བ་དབྱངས་གསལ་ཧཱུཾ་དང་བཅས་པ་ཡོངས་སུ་གྱུར་པ་ལ༷ས། 

ཧེ༷་རུ ་༷ཀའི༷༷་རྟེན་དང་བརྟེན་པའི་དཀྱ ི༷ལ་འཁོ༷ར་དུས་གཅིག་ཏུ་རྫོ༷གས་པ༷འི་ད ོ༷ན་རིམ་བཞིན་

གསལ་བཏབ་སྟེ་བསྒོམ་པ་ནི་རིམ་པ་བཞིན་དུ་འཆི༷་བ༷་ཆོ༷ས་སྐུ༷་བ༷ར་དོ༷་ལོ༷ངས་སྐུ༷་དང༷༌། 

སྐྱ  ེ༷་བ༷་སྤྲུ  ལ༷་སྐུ༷ར་འཁྱ ེ༷ར་བ༷འི་ལ༷མ་འཁྱ ེ༷ར་དུ ་༷ཤ ེ༷ས་ནས༷་ད་ལྟ་གཞི་ཡི་སྐུ་གསུམ་དང་རྣམ་

པ་མཐུན་པར་སྦྱང་གཞི་སྦྱོང་བྱེད་ངོ་འཕྲོད་པར་བྱས་ནས་སྒྲུབ་ཐབས་ནས་འབྱུང་བ་ལྟར་

ལེགས་པར་བསྒོ༷མས་པ༷ས་ལམ་དང་འབྲས་བུའི་གནས་སྐབས་སུ་མོས་ངོ་ཙམ་མ་ཡིན་

པར་སྔར་བསྒོམས་པ་ད ེ༷་བཞི༷ན་དུ་དངོས་གནས་ལ་འགྲུ  ༷བ་པའི་དགེ་རྩ་སྨིན་པ༷ར་ཤ ོ༷ག་

ཅེས་པའོ།། 

གསུམ་པ་(འབྱུང་བཞི་རི་རབ་སོགས་བསྒོམས་པས་རྫོགས་རིམ་སྒོམ་པའི་གཞི་རྡོ་རྗེ་ལུས་ཀྱི་གནས་ལུགས་རྟོགས་པར་

སྨོན་པ་)འཆད་པ་ལ། གནས་མཆོག་གང་དུ་ནས། རྟོགས་པར་ཤོག །ཅེས་པའི་བར་གསུངས། 

གནས་མཆོག་གང་དུ་ཧེ་རུ་ཀ་རྫོགས་པའི།། 

འབྱུང་བཞི་རི་རབ་པདྨས་མཚོན་པའི་དོན།། 

གང་ལ་གནད་དུ་བསྣུན་པའི་རྩ་འཁོར་སོགས།། 

རྡོ་རྗེ་ལུས་ཀྱི་གནས་ལུགས་རྟོགས་པར་ཤོག ། ༡༤

དོན་ནི། གནས༷་མཆོ༷ག་ག༷ང་དུ ་༷མངོན་བྱང་ལྔ་ལས་ཧེ༷་རུ ་༷ཀ༷འི་རྟེན་དང་བརྟེན་པར་

བཅས་པའི་དཀྱིལ་འཁོར་ཡོངས་སུ་རྫོ༷གས་པ༷འི་གཞི་འབྱུ  ༷ང་བཞི༷འི་དཀྱིལ་འཁོར་རི༷་ར༷བ་

པདྨ ་༷བཅས་བསྒོམས་པས༷་ནི་དེ་དག་གིས་མཚོ༷ན་པ༷འི་ད ོ༷ན་རྣམས་ཤེས་དགོས་ཤིང༌། དེ་

ཡང་འབྱུང་བཞི་རི་རབ་ཀྱིས་སྒྲུབ་པ་པོའ་ིལུས་མཚོན། སྣ་ཚོགས་པདྨས་རྫོགས་རིམ་

གྱི་སྐབས་སུ་ག༷ང་ལ༷་གནད༷་དུ ་༷བསྣུ༷ན་པ༷འི་རྩ ༷་འཁོ༷ར་སོ༷གས་མཚོན་པ་ལྟར་རྡོ་རྗེ་ལུས་ཀྱི་

གནས་ལུགས་ཏེ་ཚེ་འདི་ཉིད་ལ་ཟུང་འཇུག་རྡོ༷་རྗེ༷་འཆང་གི་གོ་འཕང་སྒྲུབ་པར་ནུས་པའི་

ལུ ས༷་རྟེན་ཁྱད་པར་ཅན་འདི་ཉིད་ཀྱ ི༷་རྩ་གསུམ་འཁོར་ལོ་བཞི་ལ་སོགས་པའི་ཆགས་ཚུལ་

དང༌༑ དེ་དག་སོ་སོ་ལ་གནད་དུ་བསྣུན་པའི་བྱེད་ལས་མི་འདྲ་བའི་ཁྱད་པར་སོགས་གནས༷་

ལུ ག༷ས་རྣམས་ཕྱིན་ཅི་མ་ལོག་པར་རྟོ༷གས་པ༷ར་ཤ ོ༷ག །ཅེས་སྨོན་པའོ།། བཞི་པ་(ཟླ་བ་དཀར་

དམར་སོགས་བསྒོམས་པས་དེ་དག་གིས་མཚོན་པའི་དོན་རྫོགས་རིམ་གྱི་བདེ་ཆེན་སྐྱེ་བའི་སྣོད་རུང་དུ་འགྱུར་བར་སྨོན་པ་)

འཆད་པ་ལ། པདྨའི་ལྟེ་བར་ནས། སྣོད་གྱུར་ཅིག །ཅེས་པའི་བར་གསུངས། 

པདྨའི་ལྟེ་བར་ཟླ་བ་དཀར་དམར་ནི།། 

འདུས་པ་སོགས་ཀྱིས་མཚོན་པར་གྱུར་པའི་དོན།། 

ལྟེ་བའི་དམར་ཆ་སྤྱི་བོའ་ིདཀར་ཆ་ཡི།། 

འབར་དང་འཛག་པ་དྷཱུ་ཏཱིར་འདུས་པ་ལས།། ༡༥



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ180

ངེས་དོན་ལྷན་ཅིག་སྐྱེས་པའི་ཧེ་རུ་ཀའི།། 

དཀྱིལ་འཁོར་རྫོགས་པར་སྐྱེད་པའི་ཐབས་སུ་ནི།། 

ལེགས་པར་ཤེས་ནས་ཐུན་བཞིར་བསྒོམས་པ་ཡིས།། 

དེ་འདྲའི་རྫོགས་རིམ་སྐྱེ་བའི་སྣོད་གྱུར་ཅིག ། ༡༦

དོན་ནི། སྣ་ཚོགས་པདྨ ་༷ཆུང་ངུའི༷་ལྟེ༷་བ༷ར་ཟླ ༷ ་བ༷་དཀ༷ར་དམ༷ར་ནི༷་འདུ ས༷་པ༷་སྟེ། 

དབྱངས་གསལ་འདྲེས་པ་ལས་ཟླ་བ་དཀར་ལ་དམར་བའི་མདངས་ཅན་བསྒོམ་པ་དང༌། 

སོ༷གས་ཀྱ ི༷ས་བསྡུས་པ་ཟླ་བའི་དབུས་སུ་ནཱ་ད་ཞུགས་པ་ནས་ཧཱུཾ་ཡིག་རྫོགས་པའི་བར་

དང་དེ་ནས་རིམ་གྱིས་རྟེན་དང་བརྟེན་པའི་དཀྱིལ་འཁོར་དུས་གཅིག་ཏུ་རྫོགས་པར་གྱུར་

པའི་བར་གྱི་མངོན་བྱང་ལྔའི་སྒོ་ནས་དྲང་དོན་གྱི་དཀྱིལ་འཁོར་བསྒོམ་པ་ནི། དེ་རྣམས་

ཀྱིས་མཚོ༷ན་པ༷ར་གྱུ  ༷ར་པ༷འི་ད ོ༷ན་ལྟེ་༷བ༷འི་དམ༷ར་ཆ༷་སྤྱ  ི༷་བོ༷འ་ིདཀར༷་ཆ༷་ཡི༷་སྟེ། ལྟེ་བའི་གཏུམ་

མོ་འབ༷ར་བ་དང༷་སྤྱི་བོའ་ིབྱང་སེམས་འཛ༷ག་པ༷་དྷཱུ༷་ཏཱིར༷་འདུ ས༷་པ༷འི་ཁམས་དཀར་དམར་གྱི་

འདུ་འཕྲོད་ལ༷ས་དགའ་བཞི་ལུགས་འབྱུང་ལྡོག་ཏུ་དྲངས་ཏེ་ངེ༷ས་དོན་༷བདེ་ཆེན་ལྷ༷ན་ཅི༷ག་

སྐྱ  ེ༷ས་པ༷འི་ཧེ༷་རུ ་༷ཀ༷འི་དཀྱ ི༷ལ་འཁོ༷ར་རྫོ༷གས་པ༷ར་སྐྱ  ེ༷ད་པ༷འི་ཐ༷བས་མཁས་སུ ་༷ནི༷། ལེ༷གས་

པ༷ར་རམ་ཕྱིན་ཅི་མ་ལོག་པར་ཤ ེ༷ས་ནས༷་ཐུ ན༷་བཞི༷ར་བསྒོ༷མས་པ༷་ཡི༷ས། དེ༷་འདྲ ༷་བའི༷་རྫོ༷གས་

རི༷མ་གྱི་རྟོགས་པ་སྐྱ  ེ༷་བ༷འི་དགེ་རྩ་སྨིན་ནས་རྒྱུད་སྣོ༷ད་རུང་དུ་གྱུ  ༷ར་ཅི༷ག །ཅེས་སྨོན་པའོ།། 

གཞི་ལམ་འབྲས་གསུམ་དང་སྦྱར་བའི་མཚོན་དོན་དང༌། མངོན་བྱང་ལྔ་དང་རྣལ་འབྱོར་

བཞིའི་རྣམ་གཞག་སོགས་རྒྱས་པར་བྲི་དགོས་པར་སྣང་ནའང་ཡི་གེ་ཧ་ཅང་མང་བར་

འགྱུར་བས་འདིར་མ་བཀོད་ལ། ཞིབ་ཏུ་ཤེས་པར་འདོད་ན་བསྐྱེད་རིམ་གྱི་ཁྲིད་ཡིག་ལས་

ཤེས་པར་བྱའོ།། ལྔ་པ་(ཕྱི་ནང་གི་དཀྱིལ་འཁོར་ལ་གསལ་སྣང་མཐར་ཕྱིན་པར་སྨོན་པ་)འཆད་པ་ལ། སྐྱེ་བ་

སྤྲུལ་སྐུར་ནས། མཐར་ཕྱིན་ཤོག །ཅེས་པའི་བར་བྱུང༌། 



ཐུན་མོང་མ་ཡིན་པའི་ལམ་མཆོག་འདི་ཉིད་ལ་སྨོན་པ།  181

སྐྱེ་བ་སྤྲུལ་སྐུར་འཁྱེར་བའི་ཧེ་རུ་ཀའི།། 

ཕྱི་དང་ལུས་ཀྱི་དཀྱིལ་འཁོར་ཐུན་མཚམས་བཞིར།། 

བསྒོམས་པས་རགས་པ་དང་ནི་ཕྲ་བ་ཡི།། 

ཕྱི་ནང་དཀྱིལ་འཁོར་གསལ་སྣང་མཐར་ཕྱིན་ཤོག ། ༡༧

དོན་ནི། གོང་དུ་བཤད་པའི་རིམ་པ་ལྟར་བྱས་ནས་སྐྱ  ེ༷་བ༷་སྤྲུ  ལ༷་སྐུ༷ར་འཁྱ ེ༷ར་བ༷འི་ཧེ༷་

རུ ་༷ཀ༷འི་ཕྱ ི༷འི་དཀྱིལ་འཁོར་དུས་གཅིག་ཏུ་གྲུབ་པ། སྒྲུབ་ཐབས་ནས་འབྱུང་བ་ལྟར་རིམ་

བཞིན་གསལ་གདབ། དེ་ཡང་གཙོ་བོ་ཡབ་ཡུམ་གསལ་བཏབ་ཟིན་པ་དང༌། ཡབ་ཡུམ་

གྱི་གནས་བཞི་དང་གསང་གནས་བྱིན་རླབས་སོགས་བྱས་ལ་སྙོམས་པར་ཞུགས་ཏེ་བདེ་

སྟོང་བསྒོམ། འཁོར་རྣམས་གསལ་བཏབ་ཟིན་པ་ནའང༌། སྔར་ལྟར་སྙོམས་འཇུག་བྱས་

ལ༑ ཆོས་སོ་བདུན་གྱི་དག་པ་དྲན་པར་བྱ་བ་དང༌། དེ་ནས་ལུས་རགས་པ་རྟེན་གྱི་དཀྱིལ་

འཁོར་དང༷༌། ལུ ས༷་ཀྱ ི༷་ཆ་ཕྲ་བ་རྩ་དང་ཁམས་རྣམས་བརྟེན་པའི་དཀྱིལ་འཁོར་དུ་བསྒོམ། 

དེ་ནས་གོ་བགོ་ཞིང་ཡེ་ཤེས་པ་གཞུག་པ་དང༌། དབང་བསྐུར་རྒྱས་གདབ། མཆོད་པ་དང་

བསྟོད་པ། ལྷ་སྒོམ་པ་དང༌། དག་པ་དྲན་པ་བཅས་སོང་རྗེས། རྫོགས་རིམ་རྣལ་འབྱོར་

ཆེན་པོ་ཅུང་ཟད་བསྒོམ། དེ་ནས་བཟླས་པ་སོགས་ལ་འཇུག་པ་ཡིན་ལ། མདོར་ན་ཕྱི་ནང་

གི་དཀྱ ི༷ལ་འཁོ༷ར་ཐུ ན༷་དང་ཐུན་མཚ༷མས་བཞི་བཞི༷ར་བཅད་དེ་བྱིང་རྒོད་དང་བྲལ་བར་རྩེ་

གཅིག་ཏུ་བསྒོ༷མས་པ༷ས་ར༷གས་པ༷་ཕྱི་དཀྱིལ་དང༷་ནི༷་ཕྲ ༷་བ༷་ཡི༷་དཀྱིལ་འཁོར་ལུས་དཀྱིལ་ཏེ་

ཕྱ ི༷་ནང༷་གི་དཀྱ ི༷ལ་འཁོ༷ར་གཉིས་ཀའི་ལྷ་རྣམས་ཀྱི་སྐུ་མདོག་ཕྱག་མཚན་དང༌། ཞལ་ཕྱག་

གི་གྲངས་དང༌། སྤྱན་གྱི་དཀར་ནག་ཚུན་ཆད་ཀྱི་རྣམ་པ་མ་འདྲེས་པར་ཅིག་ཅར་དུ་ཡིད་ཀྱི་

ཤེས་པ་ལ་མངོན་སུམ་དུ་གས༷ལ་བར་སྣ༷ང་ཞིང༌། བདག་ཉིད་ལྷ་དངོས་ཀྱི་ང་རྒྱལ་དུ་འཕོས་

པའི་འཛིན་སྟངས་དང་བཅས་པ་ལ་མཉམ་པར་བཞག་པ་ན་ཐ་མལ་གྱི་རྣམ་རྟོག་གིས་བར་

མ་ཆོད་པར་ཇི་ཙམ་འདོད་ཀྱི་བར་དུ་རང་གི་ངང་གིས་འཇུག་པའི་གོམས་པ་དབང་དུ་གྱུར་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ182

པའི་བསྐྱེད་རིམ་རགས་པ་མཐ༷ར་ཕྱ ི༷ན་པ་དང༌། དེར་མ་ཟད་དམིགས་པ་རྟེན་དང་བརྟེན་

པའི་དཀྱིལ་འཁོར་ལ་དམིགས་ནས། རྣམ་པ་རང་བཞིན་མེད་པར་ངེས་པའི་ངེས་ཤེས་དང་

ལྡན་པར་སྐྱོང་བའི་བསྐྱེད་རིམ་པའི་ཟབ་གསལ་གཉིས་མེད་ཀྱི་རྣལ་འབྱོར་དང༌། དེ་ཐམས་

ཅད་ཀྱང་ལྷན་སྐྱེས་ཀྱི་བདེ་བ་ཆེན་པོའ་ིརྣམ་རོལ་དུ་བལྟ་བའི་བསྐྱེད་རིམ་གྱི་སྙིང་པོ་ཚུལ་

བཞིན་དུ་བསྒོམ་པར་ཤ ོ༷ག་ཅིག་ཅེས་པའོ།། བསྐྱེད་རིམ་རགས་པ་མཐར་ཕྱིན་པའི་ཚད་

གོང་དུ་བཀོད་པ་དེ་ནི། བསྐྱེད་རིམ་དངོས་གྲུབ་རྒྱ་མཚོ་ལས་གསུངས་པ་ལྟར་ཡིན་ལ། 

འདོད་འཇོ་ལས་ནི། “ཐུན་རེ་རེ་ལ་ང་རྒྱལ་འཕོས་པ་བརྟན་པ་དང༌། ཐུན་རེ་ལ་སྣང་བ་ཁྱད་

པར་ཅན་དུ་སོང་ནས་ཡིད་ངོར་ཐ་མལ་པའི་སྣང་བ་ལོག་པ་དང༌། དེ་ལ་སེམས་ཀྱི་གནས་

ཆ་བརྟན་ན་རགས་པ་ལ་ལོབས་པ་ཡིན་ནོ།།”1 ཞེས་གསུངས་སོ།། དྲུག་པ་(ཁྱད་པར་དུ་ལུས་

དཀྱིལ་གྱི་ལྷ་རྣམས་གནས་སོ་སོར་བསྒོམས་པས་རླུང་རྣམས་རིམ་གྱིས་ནང་དུ་འདུས་ནས་རྫོགས་རིམ་པའི་ལྷན་སྐྱེས་ཀྱི་བདེ་

ཆེན་སྐྱེ་བའི་དགེ་རྩ་སྨིན་པར་སྨོན་པ་)འཆད་པ་ལ། སྒོ་མཚམས་མ་རྣམས་དབང་པོའ་ིསྒོར་བསྒོམས་

པས༑༑ ཞེས་པ་ནས། དགེ་བའི་རྩ་བ་ཡོངས་སུ་སྨིན་པར་ཤོག །ཅེས་པའི་བར་གསུངས། 

སྒོ་མཚམས་མ་རྣམས་དབང་པོའ་ིསྒོར་བསྒོམས་པས།། 

ལས་རླུང་དབང་པོའ་ིསྒོ་ནས་ལྡོག་པར་ཤོག །

ཉེར་བཞིའི་ཡུལ་དུ་དཔའ་བོ་དཔའ་མོ་རྣམས།། 

བསྒོམས་པས་རླུང་རྣམས་ཉེར་བཞིའི་རྩར་འདུས་ཤོག ། ༡༨

ཆོས་ཀྱི་འཁོར་ལོའ་ིའདབ་མར་བདེ་ཆེན་གྱི།། 

ལྷ་རྣམས་བསྒོམས་པས་སླར་ཡང་རླུང་རྣམས་ནི།། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ འདོད་འཇོ། གཙང་དཔར། ཤོག་གྲངས་༡༦༤བ༢

སྙིང་གའི་ཕྱོགས་དང་མཚམས་ཀྱི་རྩ་བརྒྱད་དུ།། 

འདུས་ནས་དབུས་ཀྱི་དྷཱུ་ཏཱིར་འཇུག་པར་ཤོག ། ༡༩

ནང་གི་རྗེ་བཙུན་ཡབ་ཡུམ་བསྒོམས་པ་ལས།། 

དཔྱིད་དང་ཐིག་ལེ་ཕན་ཚུན་སྙོམས་ཞུགས་ནས།། 

རྫོགས་པའི་རིམ་པ་མཆོག་རྣམས་སྐྱེ་བ་ཡི།། 

དགེ་བའི་རྩ་བ་ཡོངས་སུ་སྨིན་པར་ཤོག ། ༢༠

དོན་ནི། བཤད་རྒྱུད་རྡོ་རྗེ་ཕྲེང་བ་ལས། རྩ་འཆགས་པའི་དུས་སུ་རྩའི་གཙོ་མོ་

གསུམ་ལས་སྙིང་ཁའི་རྩ་འདབ་བརྒྱད་དུ་འགྱུར་བ་དང༌། དེ་བརྒྱད་ལས་འཁོར་ལོ་གསུམ་

གྱི་རྩ་གསུམ་གསུམ་དུ་གྱེས་པས་ཉེར་བཞིར་འགྲོ། དེ་རེ་རེ་ལ་སླར་ཡང་སྐུ་གསུང་ཐུགས་

ཀྱི་རྩ་གསུམ་གསུམ་དུ་ཕྱེ་བས། དོན་གཉིས་དང༌། དེ་རེ་རེ་ལས་སྟོང་ཕྲག་རེ་གྱེས་པས་

རྩ་བདུན་ཁྲི་ཉིས་སྟོང་དུ་འགྱུར་བར་གསུངས་སོ།། ཡང་དེར་རྩའི་འཁོར་ལོ་སྡོམ་པའམ་

སྡུད་པ་གསུངས་པ་ན། རྩ་བདུན་ཁྲི་ཉིས་སྟོང་གནས་ཉེར་བཞིའི་རྩར་སྡུད་པར་གསུངས་

ཏེ༑ འདི་ལ་སྟོང་ཕྲག་རེ་རེ་རང་རང་གི་གྱེས་གཞིའི་རྩ་རེ་རེ་ལ་འདུས་པས་ན། རྩ་དོན་

གཉིས་སུ་འདུས། དེའི་རྩ་གསུམ་གསུམ་རང་རང་གྱེས་གཞིའི་རྩ་རེ་རེ་ལ་འདུས་པས་ན་

ཉེར་བཞིར་འདུའོ།། དེ་ནས་སྡོམ་ཚུལ་ཡང་ཉེར་བཞི་པོའ་ིརྩ་གསུམ་གསུམ་རང་རང་གི་

གྱེས་གཞི་ཉིན་མཚན་རེ་རེ་ལ་ཐུན་ཚོད་བཞི་བཞིར་ཕྱེ་བའི་ཐུན་བརྒྱད་ཀྱི་རྩ་ལ་འདུས། དེ་

གཙོ་བོ་གསུམ་ལ་འདུས་པར་གསུངས་ནས། སླར་ཡང་རོ་རྐྱང་གཉིས་དྷཱུ་ཏཱི་ལ་སྦྱོར་བས་

གཅིག་ཏུ་འགྲོ་བར་བཤད་པ་ནི། རྫོགས་རིམ་བསྒོམས་པའི་སྟོབས་ཀྱིས་ཐོག་མར་མིག་

ལ་སོགས་པའི་སྒོ་དགུ་དང༌། སྨིན་མཚམས་དང་ལྟེ་བ་ནས་རླུང་ནང་དུ་ལྡོག་ལ། དེ་ནས་

རྩ་དོན་གཉིས་སུ་འདུས་པ་ནས་མཐར་སྙིང་གའི་དྷཱུ་ཏཱིར་རོ་རྐྱང་གི་རླུང་བསྡུས་ནས་ལྷན་

སྐྱེས་མཆོག་ཏུ་གྱུར་པ་སྐྱེ་བར་གསུངས་སོ།། དེ་ལ་ནི་ལུས་དཀྱིལ་གྱི་ལྷ་རྣམས་བསྒོམ་

པ་རྒྱུད་སྨིན་བྱེད་ཁྱད་པར་ཅན་དུ་འགྲོ་བས། དེའི་ཚུལ་སྟོན་པར་བྱེད་པ་ཡིན་ལ། དེ་ཡང་

སྒོ་མཚམས་མ་རྣམས་ཞེས་སོགས་ཀྱི་དོན་ནི། ལྕེའི་རྩ་བ་དང༌། མཛོད་སྤུའི་བུ་ག་སོགས་

སུ་གནས་པའི་རྩ་རྣམས་ལས་ཁྭ་གདོང་མ་དང༌། གཤིན་རྗེ་བརྟན་མ་སོགས་སྒོ༷་མཚ༷མས་

མ༷་བརྒྱད་བསྐྱེད་དེ། རྩ་དེ་རྣ༷མས་དང་དབྱེར་མེད་དུ་བྱས་ནས་དེ་རྣམས་དབ༷ང་པོ༷་སོ་

སོའི༷་སྒོ༷ར་ལེགས་པར་བསྒོ༷མས་པ༷ས་འཇུག་ཤེས་དྲུག་གི་བཞོན་བྱར་གྱུར་པའི་ལ༷ས་རླུང༷་

རྣམས་མིག་སོགས་དབ༷ང་པོ༷་སོ་སོའི༷་སྒོ༷་ནས༷་ནང་དུ་ལྡོ༷ག་པ༷ར་ཤ ོ༷ག་ཅེས་པའོ།། ཉེར་

བཞིའི་ཡུལ་དུ་ཞེས་སོགས་ཀྱི་དོན་ནི། སྐྲ་མཚམས་སོགས་རང་གི་ལུས་ཀྱི་ཉེ༷ར་བཞི༷འི་

ཡུ ལ༷་དུ ་༷གནས་པའི་རྩ་མི་ཕྱེད་མ་དང་ཁམས་སོ་དང་སེན་མོ་འབབ་པ་སོགས་ངོ་བོ་དབྱེར་

མེད་དུ་གནས་པ་ཡོངས་སུ་གྱུར་པ་ལས་ཁམས་ཀྱི་ཆ་ནི་ཁཎྜ་ཀ་པཱ་ལ་ལ་སོགས་པའི་

དཔ༷འ་བོ༷་ཉེར་བཞི་དང་རྩ་ནི་རབ་གཏུམ་མ་ལ་སོགས་པ་དཔ༷འ་མོ༷་ཉེར་བཞིར་བསྐྱེད་དེ། 

ཡབ་ཡུམ་ཟུང་ཉེར་བཞི་པོ་དེ་རྣ༷མས་རང་གི་རྩ་ཁམས་དང་ངོ་བོ་དབྱེར་མེད་དུ་བྱས་ཏེ་ཕྱི་

རོལ་གྱི་གནས་ཁྱད་པར་ཅན་ན་བཞུགས་པའི་དཔའ་བོ་དང༌། དཔའ་མོ་དེ་དང་དེ་དངོས་

ཡིན་སྙམ་དུ་མོས་ནས་བསྒོ༷མས་པ༷ས་ཀུན་རྟོག་གཡོ་བྱེད་ཀྱི་ལས་རླུ  ༷ང་རྣ༷མས་གནས་ཡུལ་

ཉེར༷་བཞི༷འི་རྩ ༷ར་འདུ ས༷་པར་ཤ ོ༷ག་ཅེས་པའོ།། ཆོས་ཀྱི་འཁོར་ལོའ་ིཞེས་སོགས་ཀྱི་དོན་ནི། 

སྙིང་ཁ་ཆོ༷ས་ཀྱ ི༷་འཁོ༷ར་ལོ༷འ་ིསུམ་སྐོར་མ་ལ་སོགས་པའི་རྩའི་འདབ༷་མ༷ར་རྩ་དེ་རྣམས་ལས་

མཁའ་འགྲོ་མ་ལ་སོགས་པ་བདེ༷་ཆེ༷ན་གྱ ི༷་ལྷ༷་མོ་བཞི་དང༌། ཐོད་པ་བཞིར་བསྐྱེད་ནས། དེ་

རྣ༷མས་སྙིང་ཁའི་རྩ་འདབ་བརྒྱད་དང༌། སྤྱན་སོགས་ལྷ་མོ་བཞི་ལ་སོགས་པའི་ངོ་བོར་མོས་

ནས་བསྒོ༷མས་པ༷ས། ལས་རླུང་རྣམས་གནས་ཉེར་བཞིའི་རྩར་འདུས་པ་དེ་ལས་སླ༷ར་ཡ༷ང་

རླུ  ༷ང་རྣ༷མས་ནི༷་སྙི༷ང་ཁ༷འི་ཕྱ ོ༷གས་དང༷་མཚ༷མས་ཀྱ ི༷་རྩ ༷་བརྒྱ  ༷ད་དུ ་༷འདུ༷ས་ནས༷་སྙིང་ཁའི་དབུ ས༷་

ཀྱ ི༷་རྩ་དབུ་མའམ་དྷཱུ༷་ཏཱ ི༷ར་འཇུ ག༷་པ༷ར་ཤ ོ༷ག་ཅེས་པའོ།། ནང་གི་རྗེ་བཙུན་ཞེས་སོགས་ཀྱི་

དོན་ནི། སྙིང་ཁའི་བདེ་ཆེན་འཁོར་ལོའ་ིདབུས་ཀྱི་དྷཱུ་ཏཱིའི་ནང༷་གི༷་བྱང་སེམས་མཚོན་པའི་

ཧཱུཾ་ཡིག་ལས་གཙོ་བོ་དང༌། ལྟེ་བའི་དམར་ཆ་ལས་གཙོ་མོ་བསྐྱེད་དེ་རྗེ༷་བཙུ ན༷་ཡ༷བ་ཡུ མ༷་

གཉིས་སྙིང་གའི་དྷཱུ་ཏཱིའི་དབུས་སུ་དཔྱིད་ཐིག་དང་ངོ་བོ་དབྱེར་མེད་དུ་བྱས་ནས་ཞལ་སྦྱོར་

དུ་བསྒོ༷མས་པ༷་ལ༷ས་ནི། རོ་རྐྱང་གི་རླུང་དྷཱུ་ཏཱིར་ཚུད་ནས་ལྟེ་བའི་གཏུམ་མོ་འབར་ཏེ་སྙིང་

ཁར་སླེབས། དེའི་རྐྱེན་གྱིས་སྤྱི་བོའ་ིབྱང་སེམས་ཞུ་བ་ཡང་སྙིང་ཁར་སླེབས་ནས་དེར་

དཔྱ ི༷ད་དང༷་ཐི༷ག་ལེ༷་ཕ༷ན་ཚུ ན༷་སྙོ༷མས་པར་ཞུ ག༷ས་པ་ལ་བརྟེན་ནས༷། རྨོངས་པའི་རབ་རིབ་

རྩད་ནས་གཅོད་པའི་ངེས་དོན་གྱི་ཧེ་རུ་ཀ  ལྷན་ཅིག་སྐྱེས་པའི་ཡེ་ཤེས་འོད་གསལ་མངོན་

པར་བྱང་ཆུབ་པའི་རིམ་པ་ལ་སོགས་པའི་རྫོ༷གས་པ༷འི་རི༷མ་པའི་རྟོགས་པ༷་མཆོ༷ག་རྣ༷མས་

སྐྱ  ེ༷་བ༷་ཡི༷་དགེ༷་བ༷འི་རྩ ༷་བ༷་ཡོ༷ངས་སུ ་༷སྨི༷ན་པ༷ར་ཤ ོ༷ག་ཅིག །ཅེས་སྨོན་པའོ།། ལུས་དཀྱིལ་

ཐུན་མོང་མ་ཡིན་པ་འདི་བསྒོམས་པས་རྫོགས་རིམ་གྱི་རྟོགས་པ་སྐྱེ་བའི་རྒྱུད་སྨིན་བྱེད་

ཁྱད་པར་ཅན་དུ་འགྱུར་ཚུལ་ལ་གསུམ་ཡོད་པ་ལས། དང་པོ་ནི། རླུང་རྣམས་མཐའ་ནས་

རིམ་གྱིས་ནང་དུ་འདུ་བའི་ཐབས་མཁས་ཡིན་ཚུལ་བཤད་མ་ཐག་པ་ལྟར་ཡིན་ལ། གཉིས་

པ་ནི། ཕྱིའི་ཡུལ་ཉེར་བཞི་སོགས་ན་བཞུགས་པའི་དཔའ་བོ་དང༌། དཔའ་མོ་རྣམས་ཡིད་

ལྟར་མྱུར་བའི་ཤ གས་ཀྱིས་བྱོན་ནས་སྒྲུབ་པ་པོའ་ིརྩ་ཁམས་ལ་བཞུགས་ཏེ་བྱིན་གྱིས་རློབ་

པ་ཆེས་ཤིན་ཏུ་མྱུར་བར་རྒྱུད་ལས་གསུངས་པ་ལྟར་རོ།། གསུམ་པ་ནི། དེ་རྣམས་ཀྱིས་

བྱིན་གྱིས་བརླབས་པ་ན་དེ་དག་གི་རིགས་ཀྱི་ཕོ་ཉ་མོ་སྔགས་སྐྱེས་ཀྱི་རྣལ་འབྱོར་མ་ཁྱད་

པར་ཅན་དང་འདུ་བ་དང་པོར་རྙེད་ཅིང༌། དེའི་མཐུ་ལས་ཞིང་སྐྱེས་དང་ཡང་འདུ་བ་རྙེད་ལ། 

དེ་ལ་བརྟེན་ནས་ལྷན་སྐྱེས་བསྐུལ་ནུས་པས་དེས་བདེ་སྟོང་ལྷན་ཅིག་སྐྱེས་པའི་ཡེ་ཤེས་

ཀྱི་རྟོགས་པ་ཁྱད་པར་ཅན་བསྐྱེད་པའི་གྲོགས་མཛད་པའི་སྒོ་ནས་སྐུ་གསུམ་བདེ་བླག་ཏུ་

འགྲུབ་པར་གསུངས་པ་ལྟར་རོ།། གཞན་ཡང་འདོད་འཇོ་ལས། “རྫོགས་རིམ་པས་སྤྱོད་པ་

བྱེད་པ་ན་གྲུབ་པའི་གནས་ཁྱད་པར་ཅན་རྣམས་སུ་བགྲོད་དགོས་ལ། དེར་བགྲོད་པ་དང་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ186

བགྲོད་ནས་གྲོགས་ཁྱད་པར་ཅན་དང་འདུ་བའི་རྒྱུར་ཡང༌། དཀྱིལ་འཁོར་གྱི་འཁོར་ལོའ་ི

རྩིབས་ལ་ཡུལ་ཉེར་བཞིར་མོས་ནས་དེར་ལྷ་སྒོམ་པ་དང༌། ཁྱད་པར་དུ་ལུས་ལ་དེ་ལྟར་

སྒོམ་པ་གཞན་ལས་བསྔགས་ཏེ་འདི་རྣམས་ཀྱང་བདེ་མཆོག་པའི་ཁྱད་ཆོས་སུ་ཤེས་པར་

བྱའི༑ ཁྱད་ཆོས་གཅིག་བཤད་པར་འདོད་ནས་ལྟར་སྣང་གི་སྒྲུབ་བྱེད་ལ་ནན་ཏན་བསྐྱེད་

པར་མི་བྱའོ།།”1 ཞེས་གསུངས་སོ།། དེས་ན་དེ་ལྟ་བུའི་ཁྱད་ཆོས་དང་ལྡན་པའི་སྒོ་ནས་

བྱིན་རླབས་ཀྱི་གཏེར་དུ་གྱུར་པའི་འཁོར་ལོ་བདེ་མཆོག་གི་ལམ་བཟང་འདི་ལ་སྨོན་ལམ་

ཙམ་འདེབས་རྒྱུ་བྱུང་བའང་ཤིན་ཏུ་སྐལ་བ་བཟང་ངོ་སྙམ་པའི་དགའ་སྤྲོ་དང་བཅས་ཏེ། 

ཟབ་གསང་མྱུར་བའི་ལམ་བཟང་འདི་ལ་སྒོ་གསུམ་ནུས་པ་ཅི་ཡོད་ཀྱི་སྒོ་ནས་འབད་པར་

རིགས་སོ།། 

གཉིས་པ་སྙིགས་དུས་ཀྱི་ཚེ་འདི་ཉིད་ལ་ཟུང་འཇུག་ཧེ་རུ་ཀའི་གོ་འཕང་སྒྲུབ་པར་

བྱེད་པ་རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པ་ལ་གཉིས། 

མདོར་བསྟན་པ་དང༌། རྒྱས་པར་བཤད་པའོ།། དང་པོ་(མདོར་བསྟན་པ་)སྟོན་པ་ལ། དཔལ་

ལྡན་འཁོར་ལོ་སྡོམ་པའི་རྩ་རྒྱུད་དོན།། ཞེས་པ་ནས། མཐའ་ཡས་འགྲོ་བ་མྱུར་དུ་སྒྲོལ་བར་

ཤོག༑ ཅེས་པའི་བར་བྱུང༌། 

དཔལ་ལྡན་འཁོར་ལོ་སྡོམ་པའི་རྩ་རྒྱུད་དོན།། 

གྲུབ་མཆོག་ལཱུ་ཨི་པ་ཡི་མན་ངག་གིས།། 

བཤད་པའི་རྒྱུད་ལ་བརྟེན་ནས་རབ་བཤད་པས།། 

ལེགས་པར་བཤད་པའི་སྙིང་པོ་རབ་བསྡུས་པ།། ༢༡

རྫོགས་རིམ་རྣལ་འབྱོར་ཆེན་པོ་སྤྲོས་བཅས་དང་།། 

སྤྲོས་མེད་ཤིན་ཏུ་སྤྲོས་མེད་སྤྱོད་པ་གསུམ།། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ འདོད་འཇོ། གཙང་དཔར། ཤོག་གྲངས་༡༤༠ན༦

རྫོགས་པར་བསྐྱེད་ནས་དངོས་གྲུབ་མཆོག་བརྙེས་ཏེ།། 

མཐའ་ཡས་འགྲོ་བ་མྱུར་དུ་སྒྲོལ་བར་ཤོག ། ༢༢

དོན་ནི། ཚོགས་གཉིས་སམ་བདེ་སྟོང་གཉིས་མེད་དང༌། བདེན་གཉིས་དབྱེར་མེད་

ཀྱི་ཡེ་ཤེས་ཀྱི་དཔ༷ལ་དང་ལྡ༷ན་པ་ཤེས་བྱའི་འཁོར་ལོ་ཐམས་ཅད་བདེ་སྟོང་གི་ངོ་བོར་སྡོམ་

པའམ༑ སངས་རྒྱས་ཐམས་ཅད་ཀྱི་སྐུ་གསུང་ཐུགས་ཀྱི་འཁོ༷ར་ལོ༷་གསུམ་ལྷན་སྐྱེས་ཀྱི་ཧེ་

རུ་ཀ་གཅིག་གི་ངོ་བོར་སྡོ༷མ་པ༷འི་ཡི་དམ་ཁྱད་པར་ཅན་འདིའི་རྩ ༷་རྒྱུ  ད༷་ལེའུ་ང་གཅིག་པའི་

ད ོ༷ན༑ གྲུ  ༷བ་པ་མཆོ༷ག་བརྙེས་པ་ལཱུ  ༷་ཨི༷་པ༷་སྟེ་གསོལ་ཟས་ལས་མཚན་ཐོགས་པ་ཉ་ལྟོ་བ་

ཡི༷་མ༷ན་ང༷ག །ཨཱ་ལི་ཀཱ་ལི་མདུན་བསམ་ནས།། ཞེས་སོགས་ཀྱི་གཞུང་གི༷ས་བསྟན་པའི་

རྫོགས་རིམ་རྣལ་འབྱོར་ཆེན་པོ་འདི་སྔོན་ཆད་ཕྱོགས་འདིར་རྩ་བཤད་ཀྱི་རྒྱུད་སྡེས་ཇི་ལྟར་

བསྟན་པ་སོགས་ཀྱི་སྒོ་ནས་ལེགས་པར་མ་བཀྲལ་བ་དེ་ཤར་ཙོང་ཁ་པ་བདག་གིས་བདེ་

མཆོག་གི་བཤད༷་པ༷འི་རྒྱུ  ད༷་ཀུན་སྤྱོད་དང༌། མངོན་བརྗོད་སོགས་ལ༷་བརྟེ༷ན་ནས༷་དངོས་གྲུབ་

སྙེ་མར་རྒྱ་ཆེར་ར༷བ་ཏུ་བཤད༷་པ༷ས་ན། ལེ༷གས་པ༷ར་བཤད༷་པ༷་དེའི༷་སྙི༷ང་པོ༷་ར༷བ་ཏུ་བསྡུ༷ས་

པ༷་ལམ་གྱི་ངོ་བོ་འཆད་པར་འགྱུར་བའི་རྫོ༷གས་རི༷མ་རྣ༷ལ་འབྱ ོ༷ར་ཆེ༷ན་པོ༷་ལམ་ལ་བོགས་

འབྱིན་པའི་ཐབས་སྤྲ  ོ༷ས་བཅ༷ས་ཀྱི་སྤྱོད་པ་དང༷༌། སྤྲ  ོ༷ས་མེ༷ད་དང༌། ཤི༷ན་ཏུ ་༷སྤྲ  ོ༷ས་མེ༷ད་ཀྱི་སྤྱ  ོ༷ད་

པ༷་གསུ མ༷་དང་བཅས་པ་རྫོ༷གས་པ༷ར་བསྐྱ  ེ༷ད་པ་ལ་བརྟེན་ནས༷་དངོ༷ས་གྲུ  ༷བ་མཆོ༷ག་མི་སློབ་

པའི་ཟུང་འཇུག་བརྙེ༷ས་ཏེ༷། འཁོར་བ་སྡུག་བསྔལ་གྱི་རྒྱ་མཚོར་བྱིང་བའི་མཐ༷འ་ཡ༷ས་པའི་

འགྲ ༷ ོ་བ༷་འདི་དག་གང་ལ་གང་འདུལ་གྱི་ཐབས་ཀྱིས་བདེ་ཆེན་ཐར་པའི་གླིང་དུ་མྱུ  ༷ར་དུ ་༷སྒྲ  ོ༷ལ་

བ༷ར་བྱེད་ནུས་པར་ཤ ོ༷ག་ཅིག །ཅེས་སྨོན་པའོ།། 

གཉིས་པ་རྒྱས་པར་བཤད་པ་ལ་གཉིས། རླུང་དབུ་མར་སྡུད་པའི་རྣལ་འབྱོར་དང༌། 

ཚུད་པ་ལ་བརྟེན་ནས་སྐྱེས་པའི་རྣལ་འབྱོར་བསྒོམ་པའི་ཚུལ་ལོ།། དང་པོ་(རླུང་དབུ་མར་སྡུད་

པའི་རྣལ་འབྱོར་)ལ་གསུམ། ལྟེ་བའི་སྤྲིན་སྒྲ་ལ་སེམས་བརྟན་པར་བྱས་པ་ལ་བརྟེན་ནས་དགའ་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ188

བཞི་སྐྱེ་བར་སྨོན་པ། དེ་ལས་རྡོར་བཟླས་བྱས་པ་ལ་བརྟེན་ནས་འོད་གསལ་འཆར་བར་

སྨོན་པ། རྗེས་གཞིག་གི་སྡུད་རིམ་ལ་བརྟེན་ནས་འོད་གསལ་དུ་འཇུག་པར་སྨོན་པའོ།། 

དང་པོ་(ལྟེ་བའི་སྤྲིན་སྒྲ་ལ་སེམས་བརྟན་པར་བྱས་པ་ལ་བརྟེན་ནས་དགའ་བཞི་སྐྱེ་བར་སྨོན་པ་)སྟོན་པ་ལ། སྤྲུལ་

པའི་འཁོར་ལོའ་ིདབུས་སུ་སྤྲིན་སྒྲ་ལ།། ཞེས་སོགས་རྐང་པ་དྲུག་བྱུང༌། 

སྤྲུལ་པའི་འཁོར་ལོའ་ིདབུས་སུ་སྤྲིན་སྒྲ་ལ།། 

སེམས་ནི་བརྟན་པས་ཉི་ཟླའི་འགྲོས་བཅོམ་སྟེ།། 

དྷཱུ་ཏཱིར་ཙནྜ་ལི་ནི་འབར་བ་ཡིས།། 

སྟོང་ཕྲག་དོན་གཉིས་རྩ་ནས་རབ་གཡོས་པའི།། ༢༣

བྱང་ཆུབ་སེམས་རྒྱུན་འབར་དང་འཛགས་པ་ལས།། 

ཡས་བབས་མས་བརྟན་དགའ་བཞི་སྐྱེ་བར་ཤོག །

དོན་ནི་བསྐྱེད་རིམ་དང༌། རྡོར་སེམས་བསྒོམ་བཟླས། བླ་མའི་རྣལ་འབྱོར་རྣམས་

སྔོན་དུ་བཏང༌། “ལུས་དང་དུས་དང་ཡུལ་རླུང་གི །གནད་ནི་རྣམ་པ་བཞིར་ཤེས་བྱ།”1 

ཞེས་གསུངས་པ་ལྟར་གྱི་གནད་བཞི་ལྡན་དུ་བྱས་ཏེ། རྩ་ལམ་སྦྱོང་བ་ཡན་ཆད་ཉམས་འོག་

ཏུ་ཚུད་པར་བྱས་པའི་གང་ཟག་གིས། རང་ཧེ་རུ་ཀ་ཞལ་གཅིག་ཕྱག་གཉིས་ཡུམ་བཅས་

གཡས་བརྐྱང་གིས་བཞུགས་པའི་ལྟེ་བ་སྤྲུ  ལ༷་པ༷འི་འཁོ༷ར་ལོ༷འ་ིདབུ ས༷་ཀྱི་དྷཱུ་ཏཱིའི་ནང་དུ་ཟླ་

གདན་སྲན་མ་ཕྱེད་གཤག་ཙམ་གྱི་སྟེང་དུ་སྤྲ  ི༷ན་སྒྲ  ༷་ཧཱུཾ་ཡིག་དཀར་ལ་དམར་བའི་མདངས་

ཅན་ཟླ་ཚེས་ཐིག་ལེ་ནཱ་ད་དང་བཅས་པ་ཡུངས་དཀར་གྱི་འབྲུ་ཚད་ཙམ་ལ༷་རང་སེ༷མས་

ནི༷་ཞུགས་པ་བཞིན་དུ་བྱས་ཏེ་གཡོ་མེད་དུ་བརྟ༷ན་པར་བསྒོམས་པ༷ས་ཉི༷་མའི་རྩ་དབུ་མའི་

༡ སྡེ་བསྟན། རྒྱུད་འགྲེལ། ཞི ནཱ་རོ་པ། རིམ་ལྔ་བསྡུས་པ། ཤོག་གྲངས་༢༧༦བ༢ ལས་བྱུང་བ་ཅུང་མི་འདྲ་སྟེ། “ལུས་དང་དུས་དང་ཡུལ་གྱི་ནི།། 

གནད་ནི་བཞི་རུ་ཤེས་པར་བྱ།།” ཞེས་སོ།། 



རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པ།  189

གཡས་ངོས་སུ་གནས་པའི་རོ་མ་དང༌། ཟླ་༷བའི༷་རྩ་གཡོན་ངོས་སུ་གནས་པའི་རྐྱང་མ་

གཉིས་ཀྱི་འགྲ ༷ ོས་བཅོ༷མ་པ་སྟེ༷་རོ་རྐྱང་གི་རླུང་གི་རྒྱུ་བ་ཐམས་ཅད་བསྒོམས་སྟོབས་ཀྱིས་

དབུ་མའི་ནང་དུ་ཞུགས་གནས་ཐིམ་གསུམ་བྱས་པ་ལ་བརྟེན་ནས་ལྟེ་བའི་དྷཱུ༷་ཏཱིར༷་གནས་

པའི་ཙ༷ནྜ ་༷ལི༷་ཞེས་པ་གཏུམ་མོའ་ིམེ་ནི༷་འབ༷ར་བ༷་ཡི༷ས། སྔར་བཤད་པ་ལྟར་གྱི་སྟོ༷ང་ཕྲ ༷ག་

དོ༷ན་གཉི༷ས་རྩ ༷འི་ནང་ནས༷་ར༷བ་ཏུ་ཞུ་ཞིང་གནས་ནས་གཡོ༷ས་པ༷་ཡི་ཀུན་ད་ལྟ་བུའི༷་བྱ ༷ང་

ཆུ བ༷་ཀྱི་སེ༷མས་རྩ་འདབ་རྣམས་བརྒྱུད་དེ་དབུ་མའི་ནང་དུ་བབས་པ་དང་སྤྱི་བོའ་ིཧཾ་ཡིག་

ཞུ་བ་འདྲེས་པའི་བདུད་རྩིའི་རྒྱུ  ན༷་སྤྱི་བོ་ནས་ནོར་བུའི་རྩེའི་བར་དུ་རིམ་བཞིན་བབས་པ་

ལས་དགའ་བ་དང༌། མཆོག་དགའ། ཁྱད་དགའ། ལྷན་སྐྱེས་ཀྱི་དགའ་བ་སྟེ་ཡས་བབས་ཀྱི་

དགའ་བ་བཞི་དང༌། སླར་ཡང་གནས་དེ་ཉིད་ནས་སྤྱི་བོའ་ིབར་དུ་ཡར་རིམ་བཞིན་དྲངས་

པ་ལས་ལྷན་སྐྱེས་ཉིད་ལ་དགའ་བ་བཞིར་ཕྱེ་བའི་མས་བརྟན་གྱི་དགའ་བཞི་སྐྱེ་བ་དང༌། 

མདོར་ན་གཏུམ་མོ་འབ༷ར་བ་དང༷་བྱང་སེམས་འཛ༷གས་པའི་རིམ་པ༷་ལ༷ས་སམ་དབུ་མའི་

ནང་ནས་བྱང་སེམས་འབབས་པ་དང་འཛེགས་པའི་རིམ་པ་ལས་ཡ༷ས་བ༷བས་མ༷ས་བརྟ༷ན་

གྱི་དག༷འ་བཞི༷་སྟོང་བཞི་དང་སྦྱར་བའི་བདེ་སྟོང་གི་ཡེ་ཤེས་སྐྱ  ེ༷་བ༷ར་ཤ ོ༷ག་ཅིག །ཅེས་སྨོན་

པ་སྟེ། ཁམས་དཀར་དམར་ལ་བྱང་ཆུབ་སེམས་རྒྱུན་ཞེས་པ་ནི་རྣལ་འབྱོར་པ་ལ་དོན་དམ་

བྱང་ཆུབ་ཀྱི་སེམས་སྐྱེད་པའི་རྒྱུ་བྱེད་པས་འབྲས་མིང་རྒྱུ་ལ་བཏགས་པ་ཡིན་ལ། སྤྲིན་སྒྲ་

ཞེས་པ་རྒྱུད་ཀྱིས་ཐ་སྙད་སྦས་པ་སྟེ་སྤྲིན་ནི་སྤྲུལ་པའི་སྤྲིན་སྤྲོ་བའི་གཞི་ཧཱུཾ་ཡིག་དང༌། སྒྲ་

ནཱ་ད་ལ་བྱེད་ཅེས་གོང་མ་རྣམས་གསུང་ངོ༌།། གཉིས་པ་(དེ་ལས་རྡོར་བཟླས་བྱས་པ་ལ་བརྟེན་ནས་

འོད་གསལ་འཆར་བར་སྨོན་པ་)འཆད་པ་ལ། འཇུག་དང་གནས་དང་ལྡང་བའི་རླུང་གིས་ནི།། ཞེས་

སོགས་རྐང་པ་དྲུག་གསུངས།

འཇུག་དང་གནས་དང་ལྡང་བའི་རླུང་གིས་ནི།། 

སྔགས་ཀྱི་རྒྱལ་པོ་རྡོ་རྗེ་གསུམ་གྱི་གདངས།། ༢༤

དྷཱུ་ཏཱིའི་ལམ་ནས་ཡང་ཡང་བསྒྲགས་པ་ཡིས།། 

ལྟེ་བའི་དབུས་ཀྱི་མཆོག་གི་དབང་ཕྱུག་མ།། 

ཧཾ་ཡིག་བདུད་རྩིའི་རྒྱུན་གྱིས་མཉེས་བྱས་པས།། 

འོད་གསལ་ཐམས་ཅད་སྟོང་པར་འཆར་བར་ཤོག ། ༢༥

དོན་ནི། སྔར་ལྟར་གནད་བཞི་ལྡན་དུ་བྱས་ནས་བསྒོམ་དགོས་པའི་དམིགས་པ་

ཡུལ་གྱི་གནད་ནི། ལྟེ་བའི་རྩ་འཁོར་གྱི་ལྟེ་བར་སྣོད་བཅུད་ཀུན་གྱི་རྩ་བ་རླུང་དང་སེམས་

མཚོན་པའི་ཧཱུཾ་ཡིག་གམ་ནཱ་ད་དཀར་དམར་ལ་དམིགས་ནས་རྩེ་གཅིག་ཏུ་བསྒོམས་པས་

སེམས་ཅུང་ཟད་བརྟན་པ་ན་དེ་ལས་རྡོར་བཟླས་བྱ་དགོས་པར་གསུངས་ལ། དེ་ཡང་རླུང་

དབུ་མའི་ནང་ནས་ནང་དུ་འཇུ ག༷་པ་དང༷༌། དམིགས་རྟེན་ལ་གནས༷་པ་དང༷་ཕྱིར་ལྡ༷ང་བ༷འི་

རླུ  ༷ང་གི༷ས་ནི༷་རྒྱུད་སྡེ་ནས་སྔ ༷གས་བཟླ་བར་གསུངས་པ་ཐམས་ཅད་ཀྱ ི༷་རྒྱ  ༷ལ་པོ༷་ལྟ་བུ་རིམ་

པ་བཞིན་སྐུ་རྡོ་རྗེའི་ས་བོན་ཨོཾ། གསུང་རྡོ་རྗེའི་ས་བོན་ཨཱཿ ཐུགས་རྡོ་རྗེའི་ས་བོན་ཧཱུཾ་སྟེ། 

དེ་ལྟར་རླུང་འཇུག་གནས་ལྡང་གསུམ་གྱི་རང་སྐད་རྡོ་༷རྗེ༷་གསུ མ༷་གྱི་༷གདང༷ས་དང་སྦྱར་བ་

རང་སེམས་ཧཱུཾ་ཡིག་ཏུ་གསལ་བ་དེས་ཉན་པའི་ཚུལ་གྱི་དྷཱུ༷་ཏཱ ི༷་སྟེ་རྩ་དབུ་མའི༷་ལ༷མ་ནས༷་

ལན་རེ་ལན་གཉིས་ཙམ་མ་ཡིན་པར་ཡ༷ང་ཡ༷ང་བསྒྲ  ༷གས་པ༷་ཡི༷ས་ལྟེ༷་བ༷འི་དབུ ས༷་ཀྱ ི༷་མཆོ༷ག་

གི༷་དབ༷ང་ཕྱུ  ༷ག་མ༷་ནི་འདིར་བདེ་ཆེན་དགའ་བཞི་སྟེར་བའི་ཕག་མོའ་ིངོ་བོ་གཏུམ་མོའ།ོ། དེ་

ཉིད་ཡབ་ཧེ་རུ་ཀའི་ངོ་བོ་སྤྱི་བོའ་ིཧ༷ཾ་ཡི༷ག་བྱང་སེམས་དཀར་པོ་ཞུ་བའི་བདུ ད༷་རྩ ི༷འི་རྒྱུ  ན༷་

གྱ ི༷ས་མཉེ༷ས་པར་བྱ ༷ས་པ༷ས་སྟོང་པ་དང༌། ཤིན་ཏུ་སྟོང་པ་དང༌། སྟོང་པ་ཆེན་པོ་རྣམས་སྔ་

མ་ཕྱི་མར་ཐིམ་ནས་འོ༷ད་གས༷ལ་ཐ༷མས་ཅ༷ད་སྟོ༷ང་པ༷ར་འཆ༷ར་བ་དང༌། དེའི་ཚེ་འོད་གསལ་

དེས་སྟོང་ཉིད་ལ་རྩེ་གཅིག་ཏུ་མཉམ་པར་འཇོག་པའི་བདེ་སྟོང་གི་ཏིང་ངེ་འཛིན་སྐྱེ་བ༷ར་

ཤོ༷ག །ཅེས་སྨོན་པའོ།། 

གསུམ་པ་(རྗེས་གཞིག་གི་སྡུད་རིམ་ལ་བརྟེན་ནས་འོད་གསལ་དུ་འཇུག་པར་སྨོན་པ་)འཆད་པ་ལ། མཁའ་

དབྱིངས་ཤར་བའི་ནས། འོད་གསལ་འཇུག་པར་ཤོག །ཅེས་པའི་བར་གསུངས། 

མཁའ་དབྱིངས་ཤར་བའི་དབང་པོའ་ིགཞུ་བཞིན་དུ།། 

གསལ་དྭངས་འོད་ཟེར་ལྔ་ཡི་དྲ་བ་ཅན།། 

ཀུན་ད་ལྟར་དཀར་ཡེ་ཤེས་སེམས་དཔའ་ནི།། 

ཤེས་རབ་ཕག་མོར་རོལ་པའི་དགའ་བའི་སྒྲས།། ༢༦

སྣོད་བཅུད་སྤྲོས་པ་ཀུན་སྡུད་བསམ་གཏན་མཆོག །

རྗེས་གཞིག་རིམ་པས་འོད་གསལ་འཇུག་པར་ཤོག ། ༢༧ཤླཽ་ཀ་ཕྱེད། 

འདི་ལ་གཉིས། དམིགས་པ་ཡིད་ལ་བྱ་བའི་རིམ་པ་ཅུང་ཟད་བཤད་པ་དང༌། སྨོན་

ལམ་གྱི་ཚིག་དོན་བཤད་པའོ།། དང་པོ་ནི། སྒྲུབ་ཐབས་ལས་རྗེས་གཞིག་གི་སྡུད་རིམ་ཙམ་

གསུངས་པས་དེའི་སྔོན་དུ་ལྟེ་བའི་སྤྲིན་སྒྲ་གཏུམ་མོ། རྡོར་བཟླས། དེ་ནས་རྗེས་གཞིག་

གི་སྡུད་རིམ་བསྲེ་བ་དང་བཅས་སྦྱར་ན་རླུང་དབུ་མར་སྡུད་པའི་ཐབས་ཚང༌། འདིའི་སྟོང་

པར་སྦྱངས་པས་འོད་གསལ་དང༌། ལྷར་བཞེངས་པས་སྒྱུ་ལུས་ཀྱི་ཉམས་ལེན་འོང་བས་

བཟླས་པ་བཞག་ནས་རྫོགས་རིམ་རྒྱས་པར་བསྒོམས་ཀྱང་ཆོག་མོད། ལས་དང་པོ་བས་

བསྐྱེད་རིམ་གཙོ་བོ་དང༌། རྫོགས་རིམ་ཐུན་རེ་ཙམ་ཞར་བྱུང་དུ་བསྒོམ་པ་ཡིན་པས་ལུས་

རྣམ་སྣང་གི་ཆོས་བདུན་ལྡན་དུ་འཁོད་དེ། ཐོ་རངས་སོགས་དབེན་ཞིང་རིག་པ་དྭངས་

པའི་དུས་སུ། རླུང་དལ་ཞིང་འཇམ་པར་བྱའོ།། དེ་ནས་རང་ཧེ་རུ་ཀ་ཡབ་ཡུམ་གྱི་ང་རྒྱལ་

ལ་གནས་པས། ཨ་ཨཱ་སོགས་དབྱངས་གསལ་ཚར་གཅིག་ངག་ཏུ་བརྗོད་པ་ལས། ཨཱ་

ལི་ཀཱ་ལིའི་ཕྲེང་བ་འོད་ཟེར་ལྔ་ལྡན་གྱི་དཀར་པོའ་ིསྣེར་སྐུ་འཁོར་སོགས་འཁོར་ལོ་ལྔའམ་

གསུམ་གྱི་ལྷ་ཚོགས་སྣ་བུག་གཡས་པའི་རླུང་དང་འགྲོགས་ནས་ཕྱིར་འཕྲོས། སྣོད་ཀྱི་མ་

དག་པ་སྦྱངས་ཏེ་གཞལ་ཡས་ཁང་དུ་བསྒྱུར། བཅུད་ཀྱི་སེམས་ཅན་ཐམས་ཅད་ལ་དབང་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ192

བསྐུར༑ ལམ་ལ་བཀོད། སྒྲིབ་པ་སྦྱངས་ཏེ་འགྲོ་བ་རྣམས་འཁོར་ལོ་གསུམ་གྱི་ལྷའི་བདག་

ཉིད་དུ་བྱས། འོད་ཟེར་གྱི་སྣེར་མཆོད་ལྷ་སྤྲོས་ཏེ་གདོད་ནས་གྲུབ་པའི་དཔའ་བོ་དང་རྣལ་

འབྱོར་མ་རྣམས་མཆོད་པས་མཉེས་པར་བྱས། ཟག་མེད་ཀྱི་བདེ་བའི་ངོ་བོར་ཞུ་བ་གསར་

དུ་ལྷར་བཀོད་པ་དང་རོ་མཉམ་དུ་འདྲེས་པར་གྱུར་ཏེ། སྣ་བུག་གཡོན་པ་ནས་ཞུགས་ཏེ་ལྟེ་

བའི་རྩ་འཁོར་གྱི་དབུས་སུ་གནས་པ་ཡོངས་སུ་གྱུར་པ་ལས་ཟླ་བའི་དཀྱིལ་འཁོར་ཡོངས་

སུ་རྫོགས་པ་དཀར་ལ་དམར་བའི་མདངས་ཅན་དབྱངས་གསལ་གཟུགས་བརྙན་བཞིན་དུ་

ཤར་བ་བསམ་མོ།། ཟླ་བ་དེའི་དབུས་སུ་རྡོ་རྗེ་འཆང་གི་ས་བོན་ཧཱུཾ་ཡིག་དཀར་ལ་དམར་

བའི་མདངས་ཅན་གནས་པར་བསམས་ལ། ཟླ་བ་ཧཱུཾ་དང་བཅས་པ་ལས་རང་ཉིད་རྡོ་རྗེ་

གསུམ་དབྱེར་མི་ཕྱེད་པའི་ཡེ་ཤེས་སེམས་དཔའ་ཧེ་རུ་ཀ་དཀར་པོ་གཡས་བརྐྱང་གིས་

བཞུགས་པ། ཞལ་གཅིག་ཕྱག་གཉིས་ཀྱིས་རྡོ་དྲིལ་བཟུང་ནས་ཡུམ་རྡོ་རྗེ་ཕག་མོ་དམར་མོ་

རྡོ་རྗེ་དང་ཐོད་པ་འཛིན་པ་ལ་འཁྱུད་པ་ནམ་མཁའི་འཇའ་མཚོན་ལྟ་བུ་བསམ། དེ་ནས་ཡབ་

ཀྱི་ཐུགས་ཀར་ཏིང་ངེ་འཛིན་སེམས་དཔའ་ཧཱུཾ་ཡིག་དཀར་ལ་དམར་བའི་མདངས་ཅན་ནཱ་ད་

ལས་འོད་ཟེར་ལྔ་འཕྲོ་བ་ལ་སེམས་ཞུགས་པའི་ཚུལ་གྱིས་བསྒོམ་མོ།། དེ་ནས་ཡབ་ཡུམ་

གྱི་མཁའ་གསང་རྡོ་རྗེ་དང་པདྨར་བྱིན་གྱིས་བརླབས་ནས་རྗེས་ཆགས་ཀྱི་བྱེད་པ་དུ་མ་དང་

བཅས་སྙོམས་པར་ཞུགས་པས་དགའ་བཞི་རིམ་བཞིན་དྲངས་ཏེ་རྡོ་རྗེ་ནོར་བུར་བདེ་བ་

མྱོང་བའི་ཚེ། དཀྱིལ་འཁོར་བ་ཐམས་ཅད་བདེ་བའི་ངོ་བོར་གནས་པར་བསམ། སླར་ཡང་

ཡེ་ཤེས་སེམས་དཔའ་ཡབ་ཡུམ་དང་བཅས་པ་སྙོམས་པར་ཞུགས་པའི་སྒྱུ་མའི་དགའ་བའི་

སྒྲ་དང་བཅས་ཐུགས་ཀའི་ཧཱུཾ་དང་སྦྱོར་མཚམས་ནས་བདེ་བ་ཆེན་པོའ་ིརང་བཞིན་གྱི་འོད་

ཟེར་དམར་པོ་འཕྲོས་པས་དཀྱིལ་འཁོར་པ་ཐམས་ཅད་ལ་ཁྱབ་པས་བདེ་བའི་རང་བཞིན་

དུ་གྱུར་པར་བསམ་ཞིང༌། བསྡུ་བྱ་རྣམས་འོད་ཟེར་སྣ་ལྔའམ་དམར་པོའ་ིརྣམ་པར་གྱུར་པར་

བསམས་ནས་སྣོད་བཅུད་རྣམས་འོད་དུ་ཞུ་བ་དུར་ཁྲོད་ལ་ཐིམ། དེ་རྟེན་གྱི་འཁོར་ལོ་ལ་

ཐིམ་པ་སོགས་སྒྲུབ་ཐབས་ནས་འབྱུང་བ་ལྟར་རིམ་པ་བཞིན་བསྡུ། དམ་ཚིག་སེམས་དཔའ་

ཡབ་ཡུམ་རྐྱང་པ་བསྒོམ་པ་ཡིན་ན། སྣོད་འོད་དུ་ཞུ་ནས་བཅུད་ལ་ཐིམ། བཅུད་རྣམས་འོད་

དང་བདེ་བའི་རང་བཞིན་དུ་གྱུར་པ་དམ་ཚིག་པ་ཡབ་ཡུམ་ལ་ཐིམ། དམ་ཚིག་པ་ཡབ་ཡུམ་

ལྟེ་བའི་ཡེ་ཤེས་སེམས་དཔའ་ཡབ་ཡུམ་ལ་ཐིམ། དེ་གཉིས་སྙོམས་པར་ཞུགས་པས་ཞུ་

སྟེ་དཀར་ལ་དམར་བའི་མདངས་ཅན་གྱི་ཧཱུཾ་ཡིག་བདེ་བ་ཆེན་པོའ་ིརང་བཞིན་དུ་གྱུར་པར་

བསམ་ལ། དེའི་ཐིག་ལེའི་ནང་དུ་སེམས་ཞུགས་པ་ལྟ་བུར་བྱས་ལ། སེམས་བྱིང་རྒོད་དང་

བྲལ་བར་གཟུང༌། དེ་ལ་སེམས་བརྟན་ན། དེ་ནས་ཞབས་ཀྱུ་ནས་ནཱ་དའི་བར་རིམ་གྱིས་

བསྡུས་ནས་ནཱ་ད་ཤིན་ཏུ་ཕྲ་བ་ལ་སེམས་འཛིན་པའམ། རབ་ཀྱིས་ནཱ་དའང་མི་དམིགས་

པར་བསམ་ན་རླུང་ཐིམ་ཕུལ་ཆེ་ཞིང༌། འདི་ལ་དང་པོར་དམིགས་པས་བསྡུས་པའི་ཚེ་མོས་

པ་ཙམ་མིན་པར་ཡིད་ངོར་ཇི་ལྟ་བ་བཞིན་བསྡུད་མི་ནུས་པའི་དུས་སུ་ནི་ལྟེ་བའི་རྩ་འཁོར་

གྱི་དབུས་སུ་སྔར་ལྟར་བསྒོམ་པ་བྱས་པས་ཆོག་ལ། ཡིད་ངོར་ཇི་བཞིན་དུ་སྡུད་ནུས་པའི་

ཚེ་ན་རྩ་འཁོར་གྱི་དྷཱུ་ཏཱིའི་ནང་གི་ཐད་སོར་མོས་ནས་བསྒོམ་མོ།། དེ་ཡང་སྡུད་རིམ་སྔོན་དུ་

མ་བཏང་ཡང་རྩ་འཁོར་གྱི་དབུས་ཀྱི་དབུ་མའི་ནང་དུ་ཧཱུཾ་ཡིག་སོགས་ལ་སེམས་སྔར་ལྟར་

ཟིན་པ་གོམས་པ་ལས་རླུང་དབུ་མར་སྡུད་ནུས་པ་འོང་མོད་ཀྱང༌། སྡུད་རིམ་རེ་དང་སྦྲགས་

ནས་བྱས་ན་རླུང་སྡུད་པར་སླ་བའི་དགོས་པ་ཡོད་པས་དེ་ལྟར་བྱེད་པ་ཡིན། དེ་ལྟར་ཡང་

ཡང་གོམས་པར་བྱས་པ་ལ་བརྟེན་ནས་ཞུགས་གནས་ཐིམ་གསུམ་དང༌། ཐིམ་པའི་རྟགས་

དང༌༑ རྟགས་ཅན་བརྒྱད། འབར་འཛག །དགའ་བཞི། བསྲེ་བ་རྣམས་སྦྱར་ཏེ་དངོས་སམ་

མོས་པའི་སྒོ་ནས་ཉམས་སུ་བླང་བར་བྱའོ།། གཉིས་པ་ནི། ནམ་མཁ༷འི་དབྱ ི༷ངས་སུ་ཤར༷་

བ༷འི་དབ༷ང་པོ༷འ་ིགཞུ ་༷སྟེ་འཇའ་མཚོན་བཞི༷ན་དུ ་༷གས༷ལ་ཞིང་དྭང༷ས་ལ་འོ༷ད་ཟེ༷ར་ཁ་དོག་

ལྔ ༷་འབར་ཞིང་འཕྲོ་བའི༷་དྲ ༷་བ༷་ཅ༷ན་མེ་ཏོག་ཀུ ན༷་ད་༷ལྟ༷ར་དཀ༷ར་བའི་ཡེ༷་ཤ ེ༷ས་སེ༷མས་དཔ༷འ་

ཧེ་རུ་ཀ་ནི༷་ཤ ེ༷ས་ར༷བ་ཕ༷ག་མོ་དམར་མོ༷ར་སྙོམས་འཇུག་གིས་རོ༷ལ་པ༷འི་དག༷འ་བ༷འི་སྒྲ  ༷ས་

བརྟན་པ་སྣོ༷ད་དང༌། གཡོ་བ་བཅུ ད༷་ཀྱི་སྤྲ  ོ༷ས་པ༷་ཀུ ན༷་སྐྱེད་པར་བྱེད་པའི་ཀུན་རྟོག་གཡོ་བྱེད་

ཀྱི་ལས་རླུང་རྣམས་སྡུ༷ད་པར་བྱེད་པའི་བས༷མ་གཏན༷་གྱི་མཆོ༷ག་རྗེ༷ས་གཞི༷ག་གི་སྡུད་རིམ་

དང་བཅས་ཏེ་ཐོག་མར་ལྟེ་བའི་རྩ་འཁོར་གྱི་དབུས་སུ་སྡུད་པ་དང༌། དེ་ལ་གོམས་ནས་

མཐར་སྙིང་གའི་དྷཱུ་ཏཱིར་སྡུད་པར་བྱེད་པའི་རི༷མ་པ༷ས་འོ༷ད་གས༷ལ་དུ་འཇུ ག༷་པ་དང༌། དེའི་

ཚེ་བདེ་སྟོང་སྦྱར་ནས་རྩེ་གཅིག་ཏུ་བསྒོམ་པ༷ར་ཤ ོ༷ག །ཅེས་སྨོན་པའོ།། གཉིས་པ་ལ། རླུང་

དབུ་མར་ཚུད་པ་ལ་བརྟེན་ནས་སྐྱེས་པའི་རྣལ་འབྱོར་བསྒོམ་ཚུལ་ལ་གསུམ། སྟོང་ཕྱོགས་

ལྷན་སྐྱེས་ཀྱི་བདེ་སྟོང་མཉམ་རྗེས་སུ་སྐྱོང་བར་སྨོན་པ། སྣང་ཕྱོགས་ཀྱི་རྫོགས་རིམ་སྒྱུ་

མ་ལྟ་བུའི་ཏིང་ངེ་འཛིན་རྫོགས་པར་སྨོན་པ། དོན་གྱི་ལྷན་སྐྱེས་ལས་སློབ་པའི་ཟུང་འཇུག་

མངོན་དུ་བྱེད་པར་སྨོན་པའོ།། དང་པོ་(སྟོང་ཕྱོགས་ལྷན་སྐྱེས་ཀྱི་བདེ་སྟོང་མཉམ་རྗེས་སུ་སྐྱོང་བར་སྨོན་པ་)

འཆད་པ་ལ། བསམ་གྱིས་མི་ཁྱབ་འོད་གསལ་ཕྱག་རྒྱ་ཆེ།། ཞེས་པ་ནས། ཡོངས་སུ་སྦྱོང་

ལ་ཐོགས་པ་མེད་པར་ཤོག །ཅེས་པའི་བར་གསུངས། 

བསམ་གྱིས་མི་ཁྱབ་འོད་གསལ་ཕྱག་རྒྱ་ཆེ།། 

ལྷན་སྐྱེས་བདེ་ཆེན་སྟོང་ཉིད་མཐར་ཐུག་དང་།། 

ལེགས་སྦྱར་མཉམ་པར་བཞག་དུས་བསྐྱངས་པ་དང་།། 

ལངས་པར་གྱུར་ཚེ་གང་ཤར་སྣོད་བཅུད་ཀུན།། ༢༨

 

ཆུ་དང་ཆུ་རླབས་གཉིས་པོ་ཇི་བཞིན་དུ།། 

བདེ་བ་ཆེན་པོའ་ིརོལ་པར་ཤར་གྱུར་ཏེ།།

གཟུང་འཛིན་རྣམ་པར་རྟོག་པའི་བག་ཆགས་ཀུན།། 

ཡོངས་སུ་སྦྱོང་ལ་ཐོགས་པ་མེད་པར་ཤོག ། ༢༩

འདི་ལ་གཉིས། དཀའ་བའི་གནད་ལ་གོ་བ་བསྐྱེད་པའི་ཆེད་དུ་རྗེ་ཉིད་ཀྱི་གསུང་ལས་



རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པ།  195

འབྱུང་བ་འགའ་ཞིག་འགོད་པ་དང༌། སྨོན་ལམ་གྱི་ཚིག་དོན་བཤད་པའོ།། དང་པོ་ནི། དངོས་

གྲུབ་སྙེ་མ་ལས། “ཕྱག་རྒྱ་གཉིས་གང་རུང་ལ་བརྟེན་པ་དང་ནང་གི་ལུས་ཀྱི་གནད་དུ་

བསྣུན་པའི་དམིགས་པ་བསྐྱངས་པ་ལས་དགའ་བཞི་སྐྱེས་པ་ན་མཉམ་པར་བཞག་ལ་བདེ་

སྟོང་སྦྱར་ཏེ་བསྒོམ།”1 ཞེས་པ་དང༌། “དེ་ལྟར་ཕྱག་རྒྱ་མ་དང་མཉམ་པར་སྦྱར་བ་ལ་བརྟེན་

ནས་བདག་མེད་པའི་དོན་བསྒོམ་པ་འདི་ཡིས་ནི་ས་གསུམ་པོ་མ་ལུས་པ་བཟའ་བ་སྟེ་འོད་

གསལ་དུ་བཅུག་སྟེ་མི་སྣང་བར་བྱའོ།།”2 ཞེས་དང༌། “སྟོང་པ་བཞི་གའི་དུས་སུ་དེ་ཁོ་ན་

ཉིད་ཀྱི་ལྟ་བ་དྲན་པར་བྱས་ནས་བདེ་སྟོང་སྦྱོར་བ་ཡིན་མོད་ཀྱང་གཙོ་བོ་ནི་འོད་གསལ་གྱི་

དུས་སོ།། བསམ་གྱིས་མི་ཁྱབ་པ་ནི། དྲིལ་བུ་པས། ཕྱི་དང་ནང་གི་རང་བཞིན་ཉིད།། ཆོས་

རྣམས་ཀུན་གྱི་ངོ་བོ་སྟེ།། བསམ་གྱིས་མི་ཁྱབ་ཅེས་བཤད་དོ།། ཞེས་གསུངས་པས་ཆོས་

རྣམས་ཀྱི་ཡིན་ལུགས་སྟོང་པ་ཉིད་དེ། དེ་ནི་ཐ་སྙད་པའི་ཤེས་པ་རྣམས་དང་མཐར་འཛིན་

གྱི་བློའ་ིཡུལ་ལས་འདས་པས་ན་དེ་རྣམས་ལ་ལྟོས་ཏེ་བསམ་མི་ཁྱབ་ཡིན་གྱི་བློ་གང་གིས་

ཀྱང་བསམ་པར་མི་ནུས་པ་མ་ཡིན་པས་བསམ་གྱིས་མི་ཁྱབ་པ་དེ་ཡང་བསམ་པར་བྱ་

བར་གསུངས་སོ།།”3 ཞེས་དང༌། “སེམས་པ་ཉིད་དུ་མཚོན་པ་མིན།། ཞེས་པ་ནི་བསམ་

གྱིས་མི་ཁྱབ་བོ་སྙམ་དུ་སེམས་པའི་ཚུལ་གྱིས་མཚོན་པ་སྟེ་བརྟག་པ་མིན་ཞེས་པའི་དོན་

དུ་བཤད་དོ།།”4 ཞེས་དང༌། ཡང་རྩ་ཚིག་ལས། “བསམ་གྱིས་མི་ཁྱབ་དེ་བསམས་ན།། དེ་

ལས་གཟུངས་ནི་ཐོབ་པར་འགྱུར།།”5 ཞེས་པའི་དོན་འགྲེལ་པ་ན། “བསམ་གྱིས་མི་ཁྱབ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༥༡ན༤ ལས་བྱུང་བ་ཅུང་མི་འདྲ་སྟེ། “ཕྱག་རྒྱ་

གཉིས་གང་རུང་ལ་བརྟེན་པ་དང་ནང་གི་ལུས་ཀྱི་གནད་དུ་བསྣུབ་པའི་དམིགས་པ་བསྐྱངས་པ་ལས་དགའ་བཞི་སྐྱེས་པ་ན་མཉམ་བཞག་ལ་བདེ་སྟོང་

སྦྱར་ཏེ་བསྒོམ།” ཞེས་སོ།།

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༡༣ན༤

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༤༧བ༢

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༤༨ན༢ ལས་བྱུང་བ་ཅུང་མི་འདྲ་སྟེ། “སེམས་

དཔའ་ཉིད་དུ་མཚོན་པ་མིན།། ཞེས་པ་ནི་བསམ་གྱིས་མི་ཁྱབ་བོ་སྙམ་དུ་སེམས་དཔའི་ཚུལ་གྱིས་མཚོན་པ་སྟེ་བརྟག་པ་མིན་ཞེས་པའི་དོན་དུ་བཤད་

དོ༑༑” ཞེས་སོ།།

༥ སྡེ་བསྟན། རྒྱུད་འགྲེལ། ཝ རྣལ་འབྱོར་གྱི་དབང་ཕྱུག་ཆེན་པོ་ལཱུ་ཡི་པ། བཅོམ་ལྡན་འདས་མངོན་རྟོགས། ཤོག་གྲངས་༡༩༢བ༢ ལས་བྱུང་བ་ཅུང་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ196

པ་ནི་འོད་གསལ་ལོ།། དེ་བསམ་པ་ནི་སེམས་གསུམ་རིམ་གྱིས་ཐིམ་ནས་འོད་གསལ་དུ་

ཞུགས་པ་དེ་བསྒོམ་པའོ།། ‘བསམས་ན་སྟེ་བསྒོམས་པ་དེ་ལས་གཟུངས་འཐོབ་པ་ནི་སྒྱུ་

མའི་སྐུ་འཐོབ་པའོ།།”1 ཞེས་གསུངས་སོ།། ཡང་དེ་ཉིད་ལས། སྤྱིར་བླ་མེད་ཀྱི་རྒྱུད་ཀྱི་

དོན་གྱི་གནད་ཐམས་ཅད་ཨེ་ཝཾ་སོགས་ཡི་གེ་བཞི་བཅུའི་གླེང་གཞིའི་དོན་དུ་འདུས་ལ། 

དེའི་དོན་གྱི་གཙོ་བོ་ཡང་ཐོག་མའི་ཡི་གེ་ཨེ་ཝཾ་གཉིས་ཀྱི་དོན་དུ་འདུའོ།།’ ཞེས་པ་ནས། 

‘ཨེ་ཝཾ་གྱི་དོན་ཐབས་ཤེས་གཉིས་སྦྱོར་བ་དགོས་ཤིང་དེ་ཉིད་ཆོས་ཀྱི་ཕུང་པོ་བརྒྱད་ཁྲི་

བཞི་སྟོང་ལ་ཁྱབ་པའི་དོན་གྱི་གཙོ་བོ་མདོར་བསྡུས་པའི་ཆོས་ཀྱི་རྒྱལ་པོ་ཆེན་པོའ་ིཕྱག་

རྒྱར་གསུངས་ཏེ།”2 ཞེས་སོགས་དང༌། “དེ་ལྟར་ལམ་ཤིན་ཏུ་རྒྱ་ཆེ་བ་མང་པོ་ལ་བསླབ་

མི་དགོས་པའི་ལམ་མདོར་བསྡུས་དང༌། དུས་ཚེ་གཅིག་ལ་འགྲུབ་པ་དང༌། དེ་ཡང་འཇུག་

པ་ཤིན་ཏུ་བདེ་བ་དང༌། ཚེ་འདིར་སྡིག་ཤིན་ཏུ་ཆེ་བས་ཀྱང་འགྲུབ་ཅེས་པ་དང༌། སྐྱེ་བ་

སྔ་མར་ཚོགས་ཀྱི་བསགས་རྒྱབ་ཤིན་ཏུ་མི་ཆེ་བའི་བསོད་ནམས་དམན་པས་ཀྱང་འགྲུབ་

པར་གསུངས་པ་ནི་ལམ་གྱི་ཡོན་ཏན་ཡིན་ལ། དེ་ཡང་བདག་མེད་པའི་དོན་ཕུ་ཐག་ཆོད་

པར་བྱས་པའི་དེ་ཁོ་ན་ཉིད་ལྷན་སྐྱེས་ཀྱི་བདེ་བས་བསྒོམས་པ་ལས་ཡིན་པས་ཡུལ་ཅན་

མི་འདྲ་སྟེ། “བསམ་གྱིས་མི་ཁྱབ་དེ་བསམས་ན།། དེ་ལས་གཟུགས་ནི་ཐོ་བར་འགྱུར།།” ཞེས་སོ།། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༥༡བ༣ ལས་བྱུང་བའི་ནང་ནས་བརྗོད་པ་

གཉིས་པ་ཅུང་མི་འདྲ་སྟེ། ‘དེ་བསམས་ན་སྟེ་བསྒོམས་པ་དེ་ལས་གཟུངས་འཐོབ་པ་ནི་སྒྱུ་མའི་སྐུ་འཐོབ་པའོ།།’ ཞེས་སོ།།

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༡༩ན༥ ལས་བྱུང་བ་ཅུང་མི་འདྲ་སྟེ། “སྤྱིར་

བླ་མེད་ཀྱི་རྒྱུད་ཀྱི་དོན་གྱི་གནད་ཐམས་ཅད་ཨེ་ཝཾ་སོགས་ཡི་གེ་བཞི་བཅུའི་གླེང་གཞིའི་དོན་དུ་འདུས་ལ། དེའི་དོན་གཙོ་བོ་ཡང་ཐོག་མའི་ཡི་གེ་ཨེ་

ཝཾ་གཉིས་ཀྱི་དོན་དུ་འདུའོ།། དེ་ལ་ཐོབ་བྱ་འབྲས་བུའི་ཨེ་ཝཾ་དང། ཐོབ་བྱེད་ལམ་གྱི་ཨེ་ཝཾ་དང། དེ་འདྲེན་བྱེད་རྟགས་ཀྱི་ཨེ་ཝཾ་གསུམ་ཡོད་པའི་དང་

པོ་དང་གསུམ་པ་ནི་འཆད་པར་འགྱུར་རོ།། ལམ་གྱི་ཨེ་ཝཾ་ལ་ཨེ་ཡིག་དང་ཆོས་འབྱུང་གི་དབྱིབས་གྲུ་གསུམ་དུ་ཡོད་པས་བདག་མེད་པའི་དེ་བཞིན་

ཉིད་མཚོན་པར་བྱེད་ལ། དེའི་ཚེ་གྲུ་གསུམ་གྱིས་ནི་རྣམ་པར་ཐར་པའི་སྒོ་གསུམ་ཡང་མཚོན་པར་བྱེད་པས་ཆོས་རྣམས་ཀྱི་ངོ་བོ་དང་རྒྱུ་དང་འབྲས་

བུ་གསུམ་རང་བཞིན་གྱིས་གྲུབ་པས་སྟོང་པ་ཉིད་དང་མཚན་མ་མེད་པ་དང་སྨོན་པ་མེད་པའི་དོན་ཨེ་ཡིག་གི་མཚོན་དོན་ཡིན་པའི་ཕྱིར་སྟོང་པ་ཉིད་

ཀྱི་ལྟ་བ་ཕུ་ཐག་ཆོད་པ་གཅིག་མེད་ན་ཨེ་ཡིག་གི་དོན་མ་ཚང་ངོ་།། དེ་ཡོད་ཀྱང་ཕྱི་ནང་གི་ལུས་ལ་གནད་དུ་བསྣུན་པ་ལས་བྱུང་བའི་བདེ་བ་ཆེན་པོ་

གཅིག་མེད་ན་ཝ་ཡིག་གི་དོན་མ་ཚང་ངོ་།། དེ་གཉིས་ཡོད་ཀྱང་སྟོང་ཉིད་ཀྱི་ལྟ་བ་ཞུ་བདེའི་ངོ་བོར་བསྐྱེད་པ་དང། སྟོང་ཉིད་ཡུལ་དང་བདེ་ཆེན་ཡུལ་

ཅན་དུ་བྱས་ནས་དེས་དེ་ཕྱིན་ཅི་མ་ལོག་པར་ངེས་པའི་བདེ་སྟོང་སྦྱོར་མི་ཤེས་ན་ཐིག་ལེའི་དོན་མ་ཚང་བས་ཨེ་ཝཾ་གྱི་དོན་ཐབས་ཤེས་གཉིས་སྦྱོར་

བ་དགོས་ཤིང་དེ་ཉིད་ཆོས་ཀྱི་ཕུང་པོ་བརྒྱད་ཁྲི་བཞི་སྟོང་ལ་ཁྱབ་པའི་དོན་གྱི་གཙོ་བོ་མདོར་བསྡུས་པའི་ཆོས་ཀྱི་རྒྱལ་པོ་ཆེན་པོའ་ིརྒྱས་འདེབས་ཀྱི་

ཕྱག་རྒྱར་གསུངས་ཏེ།” ཞེས་སོ།།

ཁྱད་པར་ཅན་བདེ་བ་ཆེན་པོའ་ིགནད་ལ་མཁས་པར་བྱའོ།།”1 ཞེས་དང༌། “བདེ་སྟོང་གི་

ལྷན་སྐྱེས་ལ་སྟོང་པ་ཉིད་བདག་མེད་པའི་དེ་ཁོ་ན་ཉིད་རྟོགས་པ་ཇི་ལྟར་བསྐྱེད་པ་ལ་ཐོག་

མར་དེའི་གོ་བ་བསྐྱེད་ཚུལ་ནི། དབུ་མའི་གཞུང་རྣམས་ནས་གསུངས་པ་ལྟར་ལུང་དང་

རིགས་པ་ལ་བརྟེན་ནས་ངེས་དགོས་སོ།།”2 ཞེས་དང༌། དབུ་མའི་གཞུང་ནས་འབྱུང་བའི་

རིགས་པ་ཡང༌། དེ་ཉིད་ལས། “རང་རང་གི་རྒྱུ་རྐྱེན་འདུས་ནས་བྱས་པའི་ཕྱིར་རང་བཞིན་

གྱིས་གྲུབ་པ་མེད་དེ། གཟུགས་བརྙན་ལ་སོགས་པ་བཞིན་ནོ་ཞེས་པ་སྟེ་རྟེན་འབྲེལ་གྱི་

རིགས་པའོ།།”3 ཞེས་སོགས་དང༌། ཡང་དེ་ཉིད་ལས། “ལྷན་སྐྱེས་ཀྱི་བདེ་བའི་ཆ་བསྐྱེད་

པ་ནི་བདེ་བ་གཞན་གྱིས་མི་ཆོག་པས་དེ་འདྲེན་བྱེད་རྟགས་ཀྱི་ཨེ་ཝཾ་དགོས་སོ།།”4 ཞེས་

སོགས་དང༌། “འདིས་ནི་ཡེ་ཤེས་ཀྱི་ཕྱག་རྒྱ་ལ་བརྟེན་ནས་བསྐྱེད་པའང་ཤེས་པར་བྱའོ།། 

ནང་གི་རང་གི་ལུས་ལ་གནད་དུ་བསྣུན་པ་ལས་ལམ་གྱི་ཨེ་ཝཾ་འདྲེན་པའི་ཐབས་ལུས་

ཀྱི་གནད་ཀྱི་རྟགས་ཀྱི་ཨེ་ཝཾ་ཡང་སམྦུ་ཊ་ལས་གསུངས་ཏེ།”5 ཞེས་སོགས་དང༌། “བྱང་

སེམས་ཞུ་བས་གནས་གང་དུ་སླེབ་པ་ན་ཡས་བབས་ཀྱི་དགའ་བཞི་སྐྱེ་ཚུལ་ནི།’ ཞེས་པ་

ནས༑ ‘འོན་ཀྱང་རླུང་དབུ་མར་ཞུགས་གནས་ཐིམ་གསུམ་བྱས་པ་ལས་བྱུང་བ་མིན་པའི་

དགའ་བ་གསུམ་ནི་ལྷན་སྐྱེས་མཚན་ཉིད་པར་འཇོག་ཏུ་མི་རུང་ངོ༌།། དོན་གྱི་དབང་འདི་

གཟིགས་ནས་བརྟག་གཉིས་ལས། རྫོགས་པའི་རིམ་པའི་ཕྱོགས་ལ་ནི།། འདི་ལྟར་ལྷན་

ཅིག་སྐྱེས་རྣམ་བཞི།། ཞེས་བསྐྱེད་རིམ་གྱི་ཕྱོགས་ལ་ལྷན་སྐྱེས་ཀྱི་དགའ་བ་ལ་དགའ་

བཞིར་འབྱེད་པ་མེད་ཀྱང་རྫོགས་རིམ་ལ་དེ་ཡོད་པར་བཤད་དོ།།”6 ཞེས་གསུངས་ལ། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༡༩ན༡

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༢བ༣

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༡༤བ༣

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༢བ༤

༥ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༣ན༡

༦ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༤༩ན༤ ལས་བྱུང་བ་འདིར་བཀོད་ན། “བྱང་

སེམས་ཞུ་བས་གནས་གང་དུ་སླེབ་པ་ན་ཡས་བབས་ཀྱི་དགའ་བཞི་སྐྱེ་ཚུལ་ནི། རྒྱུ་རྡོ་རྗེ་ཕྲེང་བ་ལས། དེ་རྗེས་ལུགས་འབྱུང་བཤད་བྱ་སྟེ།། བདེ་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ198

ཡང་འོག་ཏུ་“སྤྱིར་དེ་ཁོ་ན་ཉིད་ཀྱི་ཡུལ་ཅན་གྱི་ཡེ་ཤེས་ལ་’ཞེས་པ་ནས། ‘བྱང་སེམས་སྤྱི་

བོ་ནས་གསང་གནས་ཀྱི་རྩེ་བར་དུ་ཕབ་ནས་ཕཊ་ཡིག་བསྒོམ་པ་ལ་སོགས་པའི་ཐབས་

ཀྱིས་བཀག་པ་ལས་བྱུང་བ་བསྐྱེད་རིམ་པའི་ལམ་གཅིག་དང༌། སྲོག་དྷཱུ་ཏཱིར་ཐིམ་པ་ལས་

བྱུང་བའི་རྫོགས་རིམ་པའི་ལྷན་སྐྱེས་གཅིག་སྟེ་གཉིས་ཡོད་དོ།།”1 ཞེས་གསུངས་ཤིང༌། དེ་

བཞིན་དུ་རྗེའི་གསུང་གཞན་དུ་མ་དང༌། བརྟག་གཉིས་རྣམ་བཤད་སོགས་ལས་ཀྱང་བསྐྱེད་

རིམ་ལ་རླུང་དྷཱུ་ཏཱིར་ཞུགས་པ་མིན་པའི་ཞུ་བདེ་ལ་ལུས་ཀྱི་གནས་ཀྱི་སྒོ་ནས་དགའ་བཞིར་

ཕྱེ་བ་ཙམ་ཞིག་ཡོད་པར་གསུངས་པས། དེས་ན་ལུང་དེ་རྣམས་ཀྱི་དོན་བསྐྱེད་རིམ་པའི་

ལྷན་སྐྱེས་ལ་དགའ་བཞིར་འབྱེད་རྒྱུ་མེད་ཀྱང་རྫོགས་རིམ་པའི་ལྷན་སྐྱེས་ལ་མས་བརྟན་

གྱི་དགའ་བ་བཞི་ཀ་ཡོད་པའི་དོན་ཙམ་ཞིག་ཡིན་ནམ། ཡང་ན་ལྷན་སྐྱེས་ཀྱི་དགའ་བ་ལ་

དངོས་བཏགས་གཉིས་སུ་བྱེད་དགོས་པའི་དོན་གང་ཡིན་དཔྱད་པར་བྱའོ།། སྐབས་འདིའི་

ལྷན་སྐྱེས་ཞེས་པའི་སྒྲ་བཤད་ནི་རང་གི་གཉུག་མའི་རླུང་སེམས་ཕྲ་མོ་དེ་གཉིས་ཐོག་མ་

ཆེན་འཁོར་ལོ་སྤྱི་བོ་ལ།། དེ་ནི་དགའ་བར་བཤད་པ་ཡིན།། ལོངས་སྤྱོད་འཁོར་ལོ་མཆོག་དགའ་དང།། བྲལ་དགའ་ཆོས་ཀྱི་འཁོར་ལོར་གནས།། 

སྤྲུལ་པའི་འཁོར་ལོར་ལྷན་ཅིག་སྐྱེས།། དགའ་བ་ཉམས་སུ་མྱོང་བར་བྱེད།། ཅེས་གསུངས་ཏེ། སྤྱི་བོ་ནས་མགྲིན་པའི་བར་དུ་སླེབས་པ་ན་དགའ་

བ་སྐྱེ་ལ། དེས་གཞན་གསུམ་ལའང་ཤེས་པར་བྱའོ།། ཕྱག་ཆེན་ཐིག་ལེ་ལས་དེ་བཞིན་སྦྱོར་བ་བཞིར་བཤད་དེ། མས་བརྟན་གྱི་གནས་ཀྱང་བྱང་

སེམས་ནོར་བུ་ནས་བརྩམས་ཏེ་ལྟེ་བའི་འཁོར་ལོའ་ིབར་དུ་ལོག་པ་ན་དགའ་སྐྱེ་སྟེ། དེའི་རིགས་པ་གཞན་གསུམ་ལའང་སྦྱར་རོ།། མན་ངག་སྙེ་མར་

མས་བརྟན་གྱི་བཞི་ག་ལྷན་སྐྱེས་ལ་ཆུང་ངུ་དང་བར་མ་དང་ཆེན་པོ་དང་ཆེན་པོའ་ིཆེན་པོར་ཕྱེ་བར་བཤད་དེ། ཡས་བབས་ཀྱི་བདེ་བ་བཞི་ལས་ནི་

མས་བརྟན་གྱི་བཞི་བདེ་བ་ཆེ་བ་གཅིག་འོང་དགོས་སོ།། དེ་ལྟར་བྱས་ན་ལུགས་ལྡོག་གི་སྣང་མཆེད་ཐོབ་གསུམ་འོད་གསལ་གྱི་ཡེ་ཤེས་སུ་མི་རུང་

ཡང་ལུགས་ལྡོག་གི་དགའ་བ་གཞན་གསུམ་ལྷན་སྐྱེས་སུ་འཇོག་པ་གཅིག་བཤད་ལ། དེ་བཞིན་དུ་ལུགས་མཐུན་གྱི་སྣང་མཆེད་ཐོབ་གསུམ་དང། 

དེ་གསུམ་དགའ་བ་གསུམ་དུ་བཞག་པ་ལྷན་སྐྱེས་ཀྱི་དགའ་བར་མི་འཇོག་ཀྱང་ལུགས་མཐུན་ཡས་བབས་ཀྱི་དགའ་བ་གསུམ་ལྷན་སྐྱེས་ཀྱི་དགའ་

བར་འཇོག་པའི་སྐབས་གཅིག་ཀྱང་ཡོད་པར་མངོན་ནོ།། འོན་ཀྱང་རླུང་དབུ་མར་ཞུགས་གནས་ཐིམ་གསུམ་བྱས་པ་ལས་བྱུང་བ་མིན་པའི་དགའ་བ་

གསུམ་ནི་ལྷན་སྐྱེས་མཚན་ཉིད་པར་འཇོག་ཏུ་མི་རུང་ངོ་།། དོན་གྱི་དབང་འདི་གཟིགས་ནས་བརྟག་གཉིས་ལས། རྫོགས་པའི་རིམ་པའི་ཕྱོགས་ལ་

ནི༑ འདི་ལྟར་ལྷན་ཅིག་སྐྱེས་རྣམ་བཞི། ཞེས་བསྐྱེད་རིམ་གྱི་ཕྱོགས་ལ་ལྷན་སྐྱེས་ཀྱི་དགའ་བ་ལ་དགའ་བཞིར་འབྱེད་པ་མེད་ཀྱང་རྫོགས་རིམ་ལ་དེ་

ཡོད་པར་བཤད་དོ།།” ཞེས་སོ།།

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༢བ༤ ལས་བྱུང་བ་ཅུང་མི་འདྲ་སྟེ། “སྤྱིར་དེ་

ཁོ་ན་ཉིད་ཀྱི་ཡུལ་ཅན་གྱི་གཉིས་མེད་ཀྱི་ཡེ་ཤེས་ལ་ལམ་གྱི་ལྷན་ཅིག་སྐྱེས་པའི་བདེ་ཆེན་གྱི་ཡེ་ཤེས་ཀྱིས་ཡུལ་ཅན་བྱས་མ་བྱས་གཉིས་ཡོད་པའི་

ཕྱི་མ་ནི་ཐེག་པ་གཞན་དང་རྒྱུད་སྡེ་འོག་མའི་ལམ་དང་ཡང་ཐུན་མོང་བ་ཡིན་ལ། དང་པོ་ལ་རླུང་དྷཱུ་ཏཱིར་ཞུགས་གནས་ཐིམ་པ་ལས་བྱུང་བ་མིན་ཀྱང། 

བྱང་སེམས་སྤྱི་བོ་ནས་གསང་གནས་ཀྱི་རྩེ་བར་དུ་ཕབ་ནས་ཕཊ་ཡིག་བསྒོམ་པ་ལ་སོགས་པའི་ཐབས་ཀྱིས་བཀག་པ་ལས་བྱུང་བ་བསྐྱེད་རིམ་པའི་

ལམ་གཅིག་དང། སྲོག་དྷཱུ་ཏཱིར་ཐིམ་པ་ལས་བྱུང་བའི་རྫོགས་རིམ་པའི་ལྷན་སྐྱེས་གཅིག་སྟེ་གཉིས་ཡོད་དོ།།” ཞེས་སོ།།



རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པ།  199

མེད་པའི་དུས་ནས་ཕན་ཚུན་འབྲལ་མི་རུང་དུ་གནས་ཤིང་རང་དང་ལྷན་ཅིག་ཏུ་སྐྱེས་པའི་

ཆ་ནས་མིང་དེ་ལྟར་བཏགས་པ་ཡིན་ཞིང༌། འོད་གསལ་ལ་ཡང་ཡུལ་གྱི་དབང་དུ་བྱས་པ་

དང༌༑ ཡུལ་ཅན་གྱི་དབང་དུ་བྱས་པ་གཉིས་ལས། དང་པོ་ནི་ཡུལ་སྟོང་པ་ཉིད་དེ་དགག་བྱ་

རང་བཞིན་གྱི་དྲི་མས་གདོད་མ་ནས་གོས་མ་མྱོང་བ་དང༌། ཕྱི་མ་ནི་ཡུལ་ཅན་ལྷན་སྐྱེས་ཀྱི་

དགའ་བ་དེ་རང་གི་རང་བཞིན་ལ་གློ་བུར་བའི་དྲི་མས་གོས་མ་མྱོང་བར་མ་ཟད་རང་དུས་

སུ་གཉིས་སྣང་གི་རྣམ་རྟོག་རགས་པ་རྣམས་ལོག་པའི་ཆ་ནས་འོད་གསལ་ཞེས་བཏགས་

པ་ཡིན་ནོ།། བདེ་སྟོང་སྦྱོར་ཚུལ་ནི་དངོས་གྲུབ་སྙེ་མ་ལས། “ཡུལ་ཅན་ཤེས་པ་ལྷན་སྐྱེས་

ཀྱི་བདེ་བའི་ངོ་བོར་སྐྱེས་པ་དེས་ཡུལ་སྟོང་ཉིད་ཀྱི་དོན་ཕྱིན་ཅི་མ་ལོག་པར་རྟོགས་པའི་

ཡུལ་ཡུལ་ཅན་དུ་སྦྱོར་བ་ཉིད་བདེ་སྟོང་དབྱེར་མེད་དུ་སྦྱོར་བའོ།།’ ཞེས་པ་ནས། ‘ཡུལ་

སྟོང་ཉིད་དང་གཉིས་མེད་དུ་སྦྱོར་ཚུལ་དེ་ལྟར་ཡིན་ལ་སྟོང་ཉིད་རྟོགས་པའི་བློ་དང་བདེ་

བ་གཉིས་ངོ་བོ་དབྱེར་མེད་དུ་སྦྱོར་ཚུལ་ནི། བློ་གཉིས་ངོ་བོ་ཐ་མི་དད་ཀྱི་གྲུབ་བདེ་གཅིག་

ཏུ་བསྐྱེད་པའོ།།”1 ཞེས་གསུངས་པ་ལྟར་རོ།། བདེ་སྟོང་གི་རྣམ་རོལ་ཏུ་འཆར་བའི་དོན་

ཡང་དེ་ཉིད་ལས། “དེ་ལྟར་འཆད་པ་ནི་རང་རྒྱུད་ལ་ལྷན་སྐྱེས་ཀྱི་བདེ་བ་བསྐྱེད་དེ་མཉམ་

གཞག་ཏུ་བསྐྱངས་པའི་འོག་ཏུ་སྣོད་བཅུད་གཞན་དང་ལྷན་སྐྱེས་ཀྱི་བདེ་བ་དེ་ཁོ་ན་ཉིད་

རང་བཞིན་སྟོང་པ་གཉིས་མཚུངས་པའི་ཚུལ་དང༌། ཆོས་ཐམས་ཅད་རང་རང་གི་སྟོང་པ་

ཉིད་དེར་སྣང་བ་ཡིན་པས་དེའི་རྣམ་འགྱུར་ཡིན་པ་དང༌། དེ་ལྟར་ན་དེ་དག་གི་སྟོང་པ་ཉིད་

ལ་རྗེས་སུ་ཞུགས་པའི་ལྷན་སྐྱེས་ཀྱིའང་རྣམ་རོལ་ཏུ་ཤར་བར་མོས་ནས། རྗེས་ཀྱི་ཚེ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༠བ༡ ལས་བྱུང་བ་འདིར་བཀོད་ན། 

“ཡུལ་ཅན་ཤེས་པ་ལྷན་སྐྱེས་ཀྱི་བདེ་བའི་ངོ་བོར་སྐྱེས་པ་དེས་ཡུལ་སྟོང་ཉིད་ཀྱི་དོན་ཕྱི་ཅི་མ་ལོག་པར་རྟོགས་པའི་ཡུལ་ཅན་དུ་སྦྱོར་བ་ཉིད་བདེ་

སྟོང་དབྱེར་མེད་དུ་སྦྱོར་བའོ།། དེ་ཡང་དོན་གྱི་ལྷན་སྐྱེས་ཀྱི་དུས་སུ་ཡུལ་ཡུལ་ཅན་གཉིས་འོག་ཏུ་ལ་ཞུགས་པ་བཞིན་དུ་རོ་གཅིག་ཏུ་གྱུར་ནས་

གཉིས་སྣང་ཕྲ་མོ་ཡང་དག་པ་ཡིན་ལ། དོན་གྱི་ལྷན་སྐྱེས་མ་སྐྱེས་པའི་གོང་དུ་ནི་དེ་ཁོ་ན་ཉིད་མངོན་སུམ་དུ་མ་རྟོགས་པས་དེ་ཁོ་ན་ཉིད་ལ་མོས་པ་

ཡིད་བྱེད་ཀྱིས་འཇུག་པ་ཙམ་མོ།། ཡུལ་སྟོང་པ་ཉིད་དང་གཉིས་མེད་དུ་སྦྱོར་ཚུལ་དེ་ལྟར་ཡིན་ལ་སྟོང་ཉིད་རྟོགས་པའི་བློ་དང་བདེ་བ་གཉིས་ངོ་བོ་

དབྱེར་མེད་དུ་སྦྱོར་ཚུལ་ནི། བློ་གཉིས་ངོ་བོ་ཐ་མི་དད་ཀྱི་གྲུབ་བདེ་གཅིག་ཏུ་བསྐྱེད་པའོ།།” ཞེས་སོ།།



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ200

བསྐྱངས་པས་ཡུལ་སྣང་ཐམས་ཅད་བདེ་བར་འཆར་བའི་གྲོགས་སུ་འཁྱེར་བའི་ཆེད་ཡིན་

ཅིང༌༑”1 ཞེས་སོགས་དང༌། “ལྷན་སྐྱེས་ཀྱི་བདེ་སྟོང་ཁྱད་པར་བ་བསྒོམས་པའི་སྟོབས་

ཀྱིས་སྣོད་བཅུད་ཀུན་ལ་རྒྱས་བཏབ་སྟེ་བསྒོམས་པས་རྣལ་འབྱོར་པ་ལ་བདེ་སྟོང་དུ་འཆར་

བའི་དོན་ནོ།།”2 ཞེས་གསུངས་པ་ལྟར་ཤེས་པར་བྱའོ།། ཡང་དེ་ཉིད་ལས། “རྗེས་ཐོབ་ལ་

དེ་ལྟར་བསྐྱངས་པའི་འོག་ཏུ་སླར་ཡང་ཕྱི་ནང་གི་ཐབས་གཉིས་གང་རུང་ལ་བརྟེན་ནས་

དགའ་བཞི་ཚན་པ་གཉིས་བསྐྱེད་ལ་མཉམ་པར་བཞག །དེ་ལྟར་མཉམ་རྗེས་སྤེལ་བ་རྒྱུན་

ལྡན་དུ་བྱའོ།།”3 ཞེས་དང༌། “བདེ་སྟོང་དབྱེར་མེད་ཀྱི་གཏམ་ནི་རླུང་ལྟར་རབ་ཏུ་གྲགས་

ཀྱང་བདེ་བ་རྣམས་ཀྱི་ཁྱད་པར་ཕྱེད་པའི་བདེ་ཆེན་དང༌། སྟོང་པ་རྣམས་ཀྱི་ཁྱད་པར་ཕྱེད་

པའི་སྟོང་པའི་མཐར་ཐུག་དང་སྦྱོར་ཚུལ་ཤེས་པ་ཤིན་ཏུ་དཀོན་པ་ལ་དགོངས་ནས། ས་

ར་ཧས། ཁྱིམ་དང་ཁྱིམ་ན་དེ་ཡི་གཏམ་སྨྲ་ཡང༌།། བདེ་ཆེན་གནས་ནི་ཡོངས་སུ་ཤེས་པ་

མེད༑༑ ཅེས་གསུངས་པས་ཅུང་ཟད་རེས་ཚིམ་སླ་བར་མི་བྱ་བར་གསང་བ་ལས་ཀྱང་ཆེས་

གསང་བའི་དོན་འདི་རྟོགས་པ་ལ་འབད་པར་བྱའོ།།”4 ཞེས་དང༌། གཞན་ཡང་སྲིད་ཞིའི་

མཐའ་ལ་མི་གནས་པའི་ཟུང་འཇུག་གི་གོ་འཕང་ཐོབ་པ་ལ་ལྷན་སྐྱེས་ཀྱི་བདེ་བ་དང༌། དེས་

དེ་ཁོ་ན་ཉིད་ཀྱི་དོན་རྟོགས་པ་གཉིས་ཀ་དགོས་པའི་རྒྱུ་མཚན་སོགས་ཤིན་ཏུ་གསལ་བར་

གསུངས་ཏེ། རྒྱས་པར་ནི་ལེགས་པར་བཤད་པའི་གཏེར་ཆེན་པོ་དེ་ཉིད་ལས་ཤེས་པར་

བྱའོ༑༑ གཉིས་པ་ནི། རྗེས་གཞིག་རིམ་པས་འོད་གསལ་འཇུག་པར་ཤོག །ཅེས་པས་མཐར་

སྙིང་ཁར་གཞོལ་ཚུལ་བསྟན་པ་ལྟར་མཉམ་གཞག་ཏུ་ལས་རྒྱ་དང་སྙོམས་པར་ཞུགས་པའི་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༨ན༡

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༥༡ན༡ ལས་བྱུང་བ་ཅུང་མི་འདྲ་སྟེ། “ལྷན་

སྐྱེས་ཀྱི་བདེ་སྟོང་ཁྱད་པར་བསྒོམས་པའི་སྟོབས་ཀྱིས་སྣོད་བཅུད་ཀུན་ལ་རྒྱས་བཏབ་སྟེ་བསྒོམས་པས་རྣལ་འབྱོར་པ་ལ་བདེ་སྟོང་དུ་འཆར་བའི་

དོན་ཏོ།།” ཞེས་སོ།།

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༥༡བ༡

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ དངོས་གྲུབ་སྙེ་མ། དབུས་དཔར། ཤོག་གྲངས་༢༡ན༥

ངང་ནས། སྙིང་གའི་ཁ་སྦྱོར་བུམ་པ་ཅན། རྗེས་གཞིག་གི་སྡུད་རིམ། ཁྱབ་བྱེད་ལ་དམིགས་

པའི་རྡོར་བཟླས་རྣམས་བྱས་པ་ལ་བརྟེན་ནས། བློ་རང་ག་བས་བས༷མ་གྱ ི༷ས་མི༷་ཁྱ ༷བ་ཅིང་

སྣང་མཆེད་ཐོབ་གསུམ་གྱིས་གཉིས་སྣང་རགས་པ་ཞི་བའི་འོ༷ད་གས༷ལ་ཕྱ ༷ག་རྒྱ  ༷་ཆེ༷ན་པོ་

ལྷན་༷ཅིག་སྐྱ  ེ༷ས་པའི་བདེ༷་ཆེ༷ན་གྱི་ཡེ་ཤེས་ཆོས་ཐམས་ཅད་རང་བཞིན་གྱིས་གྲུབ་པས་སྟོང་

པའི་སྟོ༷ང་ཉི༷ད་མཐ༷ར་ཐུ ག༷་དང༷་ཡུལ་ཡུལ་ཅན་དུ་ལེ༷གས་པར་སྦྱ  ༷ར་ཏེ་བྱིང་རྒོད་ཀྱིས་མི་

མཉམ་པ་མེད་པར་མཉ༷མ་པ༷ར་བཞག༷་པའི་དུ ས༷་སུ་བསྐྱ  ༷ངས་པ༷་དང༷༌། མཉམ་གཞག་དེའི་

སྟོབས་ཀྱིས་རྗེས་ཐོབ་ཏུ་ལ༷ངས་པ༷ར་གྱུ  ༷ར་པའི་ཚེ༷་ནའང་ག༷ང་ཤར༷་སྣོ༷ད་བཅུ ད༷་ཀྱི་སྣང་བ་

ཀུ ན༷་ཆུ ་༷དང༷་ཆུ ་༷རླ ༷བས་གཉི༷ས་པོ༷་ཆུའི་རང་བཞིན་ལས་མི་འདའ་བ་ཇི༷་ལྟ་བ་དེ་བཞི༷ན་དུ ་༷

བདེ༷་བ༷་ཆེ༷ན་པོ༷འ་ིཡེ་ཤེས་ཀྱི་རོ༷ལ་པ༷ར་ཤར༷་བར་གྱུ  ༷ར་ཏེ༷། གཟུ ང༷་བ་གཟུགས་སོགས་ཡུལ་

དྲུག་དང༌། འཛི༷ན་པ་རྣམ་ཤེས་ཚོགས་དྲུག་ལ་རྣ༷མ་པ༷ར་རྟོ༷ག་པ༷འི་བ༷ག་ཆ༷གས་ཤེས་བྱའི་

སྒྲིབ་པ་ཀུ ན༷་ཡོ༷ངས་སུ ་༷སྦྱ  ོ༷ང་བ་ལ༷་ཐོ༷གས་པ༷་མེ༷ད་པའི་ནུས་པ་དང་ལྡན་པ༷ར་ཤ ོ༷ག །ཅེས་

སྨོན་པའོ།། གཉིས་པ་(སྣང་ཕྱོགས་ཀྱི་རྫོགས་རིམ་སྒྱུ་མ་ལྟ་བུའི་ཏིང་ངེ་འཛིན་རྫོགས་པར་སྨོན་པ་)འཆད་པ་ལ། 

རིམ་པ་དེ་ཡིས། ནས། རྫོགས་པར་ཤོག །ཅེས་པའི་བར་གསུངས། 

རིམ་པ་དེ་ཡིས་དཔེ་ཡི་ལྷན་སྐྱེས་ལས།། 

ཆུ་ཀླུང་ཤིན་ཏུ་དྭངས་ལ་ཉ་བཞིན་དུ།། 

སྒྱུ་འཕྲུལ་དྲ་བའི་སྐུར་ནི་ལངས་གྱུར་ཏེ།། 

སྒྱུ་མ་ལྟ་བུའི་ཏིང་འཛིན་རྫོགས་པར་ཤོག ། ༣༠

དོན་ནི། སྔར་བཤད་པ་ལྟར་མཉམ་གཞག་ཏུ་སྙིང་གའི་དབུ་མར་གཞོལ་བའི་ཐབས་

རྣམས་ཉམས་སུ་ལེན་ཅིང༌། རྗེས་ཐོབ་ཏུ་གང་ཤར་བདེ་ཆེན་འབར་བའི་གྲོགས་སུ་ཤར་

བའི་སྤྱོད་པ་ལ་སློབ་པའི་རི༷མ་པ༷་ད ེ༷་ཡི༷ས་རྟགས་རྣམས་ཇེ་གསལ་དང༌། རླུང་ཇེ་ཕྲར་སོང་

ནས་སྙིང་གའི་རྩ་མདུད་ལྷག་མེད་དུ་གྲོལ། ཁྱབ་བྱེད་ཀྱི་རླུང་ཕྲ་མོ་ཡང་མ་ལུས་པ་འཆི་

རིམ་ཇི་ལྟ་བ་བཞིན་སྙིང་གའི་མི་ཤིགས་པ་ལ་ཐིམ་སྟེ། གཉུག་སེམས་ཕྲ་མོས་སྟོང་ཉིད་

དོན་སྤྱིའི་ཚུལ་གྱིས་རྟོགས་པའི་སེམས་དབེན་མཐར་ཐུག་གི་དཔེ༷འི༷་འོད་གསལ་ལྷ༷ན་སྐྱ  ེ༷ས་

ཀྱི་བདེ་ཆེན་མངོན་དུ་བྱས། དེ་ལས་ལྡང་བར་རྩོམ་པ་ན་དཔེའི་འོད་གསལ་གྱི་རླུང་སེམས་

ལ༷ས་ཆུ ་༷རླུ  ༷ང་ཤ ི༷ན་ཏུ ་༷དྭ ང༷ས་པ་ལ༷ས་ཉ་༷འཕར་བ་བཞི༷ན་དུ ་༷ཆོས་གཞན་གྱིས་བར་མ་ཆོད་

པར་ལུགས་ལྡོག་གི་ཉེར་ཐོབ་གྲུབ་པ་དང་དུས་མཉམ་དུ་གདུལ་བྱ་གར་ཡོད་དུ་སྤྲུལ་པ་དུ་

མ་ཅིག་ཆར་དུ་སྟོན་པའི་སྒྱུ  ་༷འཕྲུ  ༷ལ་དྲ ༷་བ༷འི་སྐུ༷ར་ནི༷་ལ༷ངས་པར་གྱུ  ༷ར་ཏེ༷། རླུང་སེམས་ཙམ་

ལས་ལོངས་སྐུ་ཧེ་རུ་ཀ་དཀར་པོའ་ིསྐུར་བཞེངས་པ་ན་ཡན་ལག་དང་ཉིང་ལག་ཚང་ཡང་ཤ་

རུས་གདོས་བཅས་སུ་མེད་པའི་སྒྱུ  ་༷མ༷འི་མི་ལྟ་༷བུ འི༷་ཏ ི༷ང་ངེ་འཛི༷ན་རྫོ༷གས་པ༷ར་ཤ ོ༷ག །ཅེས་

སྨོན་པའོ།། གསུམ་པ་(དོན་གྱི་ལྷན་སྐྱེས་ལས་སློབ་པའི་ཟུང་འཇུག་མངོན་དུ་བྱེད་པར་སྨོན་པ་)འཆད་པ་ལ། སྒྱུ་

མའི་ལུས་མཛེས་ནས། མངོན་དུ་འགྱུར་བར་ཤོག །ཅེས་པའི་བར་གསུངས། 

སྒྱུ་མའི་ལུས་མཛེས་ཡང་ཡང་འོད་གསལ་དུ།། 

ཀུན་ཏུ་ཞུགས་ལས་དོན་གྱི་ལྷན་ཅིག་སྐྱེས།། 

མངོན་དུ་བྱས་མཐར་དཔལ་ལྡན་རྡོ་རྗེ་འཆང་།། 

སློབ་པའི་ཟུང་འཇུག་མངོན་དུ་འགྱུར་བར་ཤོག ། ༣༡

དོན་ནི། སྒྱུ  ་༷མ༷ས་སྤྲུལ་པའི༷་ལུ ས༷་བཞིན་དུ་གང་ལའང་ཐོགས་པ་མེད་ཅིང༌། མཚན་

དང་དཔེ་བྱད་ཀྱིས་མཛེ༷ས་པར་སྤྲས་པའི་སྐུ་དེ་ནི། ཕྱི་ནང་གི་ཐབས་མཁས་ལ་བརྟེན་ནས་

ཡ༷ང་ཡ༷ང་འོ༷ད་གས༷ལ་དུ ་༷ཀུ ན༷་ཏུ ་༷ཞུ ག༷ས་པ་ལ༷ས་ཉོན་སྒྲིབ་ཀྱི་དངོས་གཉེན་སྟོང་ཉིད་མངོན་

སུམ་དུ་རྟོགས་པའི་ད ོ༷ན་གྱ ི༷་ལྷ༷ན་ཅི༷ག་སྐྱ  ེ༷ས་པའི་འོད་གསལ་མངོ༷ན་དུ ་༷བྱ ༷ས་པའི་མཐ༷ར་ཉོན་

སྒྲིབ་ཟད་པར་སྤངས་པའི་རྣལ་གྲོལ་ལམ་དང༌། ཉོན་སྒྲིབ་ཀྱིས་དག་པའི་སྒྱུ་མའི་སྐུ་གཉིས་

ཟུང་དུ་འཇུག་པའི་སྤངས་པ་ཟུང་འཇུག་དང༌། སླར་ཡང་འོད་གསལ་དུ་ཞུགས་པ་ན་ཟུང་

འཇུག་གི་གཙོ་བོ་རྟོགས་པ་ཟུང་འཇུག་ཐོབ་སྟེ། ཡབ་ཡུམ་མཉམ་སྦྱོར་དང་སྐུ་ཐུགས་ཟུང་

འཇུག་གི་དཔ༷ལ་དང་ལྡ༷ན་ཞིང༌། བདེ་སྟོང་དབྱེར་མེད་དང་བདེན་གཉིས་དབྱེར་མི་ཕྱེད་

པའི་གཉིས་མེད་ཡེ་ཤེས་ཀྱི་རྡོ༷་རྗེ༷་ཐུགས་རྒྱུད་ལ་འཆ༷ང་བའམ་མངའ་བའི་སློ༷བ་པ༷འི་ཟུ ང༷་

འཇུ ག༷་མངོ༷ན་དུ ་༷འགྱུ  ༷ར་བ༷ར་ཤ ོ༷ག །ཅེས་སྨོན་པའོ།། གསུམ་པ་འབྲས་བུ་ཟུང་འཇུག་གི་གོ་

འཕང་མངོན་དུ་བྱེད་པར་སྨོན་པ་ལ་གཉིས། ཚེ་འདི་ཉིད་ལ་སྤངས་རྟོགས་མཐར་ཕྱིན་པའི་

ཟུང་འཇུག་གི་གོ་འཕང་འཐོབ་པར་སྨོན་པ་དང༌། ཚེ་འདིར་མ་ཐོབ་ན་ཕྱི་མ་མཁའ་སྤྱོད་ཀྱི་

ཞིང་དུ་སྐྱེས་ནས་རྟེན་དེ་ལ་ཟབ་ལམ་མཐར་ཕྱིན་པར་སྨོན་པའོ།། དང་པོ་(ཚེ་འདི་ཉིད་ལ་སྤངས་

རྟོགས་མཐར་ཕྱིན་པའི་ཟུང་འཇུག་གི་གོ་འཕང་འཐོབ་པར་སྨོན་པ་)འཆད་པ་ལ། དཔའ་བར་འགྲོ་བའི་ནས། 

འཇོམས་པར་ཤོག །ཅེས་པའི་བར་གསུངས། 

དཔའ་བར་འགྲོ་བའི་ཏིང་འཛིན་དེ་ཉིད་ནི།། 

ཡང་ཡང་གོམས་པས་ཏིང་ངེ་འཛིན་རྒྱལ་པོ།། 

རྡོ་རྗེ་ལྟ་བུའི་ཏིང་ངེ་འཛིན་གྱིས་ནི།། 

འཁྲུལ་པའི་བག་ཆགས་མ་ལུས་འཇོམས་པར་ཤོག ། ༣༢

དོན་ནི། ཏིང་ངེ་འཛིན་གང་གི་མཐུས་སངས་རྒྱས་བྱང་སེམས་ཀྱི་ཏིང་ངེ་འཛིན་མཐའ་

ཡས་པ་ལ་འཇུག་པར་བྱེད་པའི་ཟུང་འཇུག་དཔ༷འ་བ༷ར་འགྲ ༷ ོ་བ༷འི་ཏ ི༷ང་ངེ་འཛི༷ན་ད ེ༷་ཉི༷ད་ནི༷་

སྤྱོད་པ་དང་སྦྲགས་ཏེ་ཡ༷ང་ཡ༷ང་གོ༷མས་པ༷ར་བྱས་པ་ལས༷་ཏ ི༷ང་ངེ༷་འཛི༷ན་ཀུན་གྱི་རྒྱ  ༷ལ་པོ༷་

ལྟ་བུ་མི་མཐུན་པའི་ཕྱོགས་གཞན་གྱིས་ཚུར་མི་ཕྱེད་ཅིང༌། ཕར་ལ་འཇོམས་པས་ན་སློབ་

མཐའི་རྡོ༷་རྗེ༷་ལྟ་༷བུ འི༷་ཏ ི༷ང་ངེ༷་འཛི༷ན་གྱ ི༷ས་ནི༷་གཉིས་སྣང་འཁྲུ  ༷ལ་པ༷འི་བ༷ག་ཆ༷གས་མ༷་ལུ ས༷་པ་

འཇོ༷མས་པ༷ར་ནུས་པ་དང༌། དེའི་སྐད་ཅིག་གཉིས་པ་ན་ཤེས་སྒྲིབ་ཟད་པར་སྤངས་པའི་

རྣམ་གྲོལ་ལམ་ཐོབ་པ་ལ་བརྟེན་ནས་ཤེས་བྱ་ཇི་ལྟ་བ་དང༌། ཇི་སྙེད་པ་ཐམས་ཅད་ལག་

མཐིལ་དུ་སྐྱུ་རུ་རློན་པ་བཞག་པ་བཞིན་དུ་སྒྲིབ་ཐོགས་མེད་པར་རྗེན་ཆེར་དུ་མཁྱེན་ཅིང༌། 

གདུལ་བྱ་གང་ན་ཡོད་པའི་སར་སྤྲུལ་པ་བྱེ་བ་ཐེར་འབུམ་དུས་གཅིག་ཏུ་བསྟན་ནས་རང་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ204

རང་གི་སྐལ་པ་དང་འཚམས་པའི་དོན་མཛད་ཅིང༌། ལྷན་སྐྱེས་ཀྱི་བདེ་བས་སྟོང་ཉིད་མངོན་

སུམ་དུ་རྟོགས་པ་མཐར་ཕྱིན་པའི་ཡེ་ཤེས་དང༌། སྐུ་མཚན་དཔེས་སྤྲས་པའི་ཁ་སྦྱོར་ཡན་

ལག་བདུན་ལྡན་གཉིས་དངོས་པོ་གཅིག་ཏུ་ཚོགས་པའི་ཟུང་འཇུག་ཧེ་རུ་ཀའི་གོ་འཕང་ཚེ་

འདི་ཉིད་ལ་མངོན་དུ་བྱེད་ནུས་པར་ཤ ོ༷ག །ཅེས་སྨོན་པའོ།། གཉིས་པ་(ཚེ་འདིར་མ་ཐོབ་ན་ཕྱི་མ་

མཁའ་སྤྱོད་ཀྱི་ཞིང་དུ་སྐྱེས་ནས་རྟེན་དེ་ལ་ཟབ་ལམ་མཐར་ཕྱིན་པར་སྨོན་པ་)དེ་སྟོན་པར་བྱེད་པ་ལ། གོ་འཕང་

མཆོག་དེ་ནས། མྱུར་དུ་མཐར་ཕྱིན་ཤོག །ཅེས་པའི་བར་ཤླཽ་ཀ་གཉིས་གསུངས། 

གོ་འཕང་མཆོག་དེ་ཚེ་འདིར་མ་ཐོབ་ན།། 

འཆི་ཚེ་རྗེ་བཙུན་ཡབ་ཡུམ་འཁོར་བཅས་ཀྱིས།། 

ཡིད་འོང་མཆོད་སྤྲིན་སྙན་པའི་རོལ་མོའ་ིསྒྲ།། 

ངོ་མཚར་ལྟས་བཟང་མང་པོས་བསུ་བར་ཤོག ། ༣༣

དེ་ནས་འཆི་བའི་འོད་གསལ་ཟིན་མཛད་ཅིང་།། 

ལམ་མཆོག་སྒྲུབ་པའི་རིག་པ་འཛིན་པའི་གནས།། 

རྣམ་དག་མཁའ་སྤྱོད་གནས་སུ་ཁྲིད་ནས་ནི།། 

ཟབ་མོའ་ིལམ་འདི་མྱུར་དུ་མཐར་ཕྱིན་ཤོག ། ༣༤

དང་པོའ་ིདོན་ནི། དེ་ལྟ་བུའི་གོ༷་འཕ༷ང་མཆོ༷ག་དེ༷་གཡེང་བའི་དབང་གིས་ཚེ༷་འདི༷ར་མ༷་

ཐོ༷བ་ན།༷ འཆི༷་འཕོ་བའི་ཚེ༷་གནད་གཅོད་དང༌། འཇིགས་སྐྲག་འཁྲུལ་སྣང་མི་འབྱུང་བར་རྗེ༷་

བཙུ ན༷་ཡ༷བ་ཡུ མ༷་དཔའ་བོ་དང་རྣལ་འབྱོར་མའི་འཁོ༷ར་དང་བཅ༷ས་པ་རྣམས་ཀྱ ི༷ས་མེ་ཏོག་

དང༌༑ བདུག་སྤོས་དང༌། གདུགས་དང༌། རྒྱལ་མཚན་དང༌། བ་དན་སོགས་ཡི༷ད་དུ་འོ༷ང་

བའི་མཆོ༷ད་པའི་སྤྲ  ི༷ན་སྣ་ཚོགས་པ་དང༌། སྙ༷ན་པ༷འི་རོ༷ལ་མོ༷འ་ིསྒྲ  ༷་དང༌། ཡིད་དུ་འོང་བའི་

གླུའི་མཆོད་པ་སྣ་ཚོགས་སོགས་ངོ༷་མཚ༷ར་བའི་ལྟ༷ས་བཟ༷ང་པོ་མ༷ང་པོ༷ས་དག་པའི་ཞིང་

ཁམས་སུ་བསུ ་༷བར་མཛད་པ་ལྟར་དེ་ལྟ་བུའི་སྣང་བ་མངོན་སུམ་དུ་འབྱུང་བ༷ར་ཤ ོ༷ག་ཅེས་

པའོ༑༑ གཉིས་པའི་དོན་ནི། ད ེ༷་ནས༷་སྣང་མཆེད་ཐོབ་གསུམ་རིམ་གྱིས་ཐིམ་སྟེ་འཆི༷་བ༷འི་

འོ༷ད་གས༷ལ་ཤར་བ་ན་དེ་ཉིད་ངོས་ཟི༷ན་པ་དང༌། དེས་སྟོང་ཉིད་ལ་མཉམ་པར་འཇོག་པའི་

ལྷན་སྐྱེས་ཀྱི་བདེ་སྟོང་སྐྱེད་པའི་གྲོགས་མཛ༷ད་ཅི༷ང༌། དེ་ནས་ལུགས་ལྡོག་གི་ཉེར་ཐོབ་

གྲུབ་པ་དང་དུས་མཉམ་དུ་བདེ་སྟོང་དབྱེར་མེད་ཀྱི་ལ༷མ་མཆོ༷ག་སྒྲུ  བ༷་པ༷འི་རི༷ག་པ༷་འཛི༷ན་

པ༷འི་དཔའ་བོ་མཁའ་འགྲོ་བསམ་གྱིས་མི་ཁྱབ་པ་བཞུགས་པའི་གནས༷་སྡུག་བསྔལ་དང་

ཀུན་འབྱུང་གི་མིང་ཡང་མེད་ཅིང༌། བདེ་བ་ཆེན་པོའ་ིཡེ་ཤེས་སྐྱེ་བའི་མི་མཐུན་ཕྱོགས་

ཀྱིས་རྣ༷མ་པར་དག༷་པའི་མཁ༷འ་སྤྱ  ོ༷ད་ཀྱི་གནས༷་སུ ་༷སྔར་གྱི་བསུ་བ་དང་བཅས་དངོས་སུ་

ཁྲ ི༷ད་ནས༷་ནི༷། ཟ༷བ་མོ༷་ལ་ལྷག་པར་མོས་པ་རྣམས་ཀྱི་ཆེད་དུ་གསུངས་པའི༷་ལྷན་སྐྱེས་བདེ་

སྟོང་དབྱེར་མེད་ཀྱི་ལ༷མ་མཆོག་འདི༷་མྱུ  ༷ར་དུ ་༷མཐ༷ར་ཕྱ ི༷ན་ནས་རྟེན་དེ་ཉིད་ལ་ཟུང་འཇུག་གི་

གོ་འཕང་མངོན་དུ་བྱས་ཏེ། འཕྲིན་ལས་ལྷུན་གྲུབ་ལ་མངའ་བརྙེས་པའི་སྒོ་ནས་མར་གྱུར་

པའི་འགྲོ་བ་ཉམ་ཐག་པ་རྣམས་ཀྱང་རང་ཉིད་ཀྱིས་མངོན་དུ་བྱས་པའི་གོ་འཕང་མཆོག་

དེར་བདེ་བླག་ཏུ་འགོད་ནུས་པར་ཤ ོ༷ག་ཅིག །ཅེས་སྨོན་པའོ།། དེ་ཡང་མཁའ་སྤྱོད་ལ་

ཕྱིའི་མཁའ་སྤྱོད་དང༌། ནང་གི་མཁའ་སྤྱོད་གཉིས་དང༌། ཕྱིའི་མཁའ་སྤྱོད་ལ་ཡང་རིམ་པ་

དུ་མ་ཡོད་པ་དང༌། དེ་ལྟ་བུའི་མཁའ་སྤྱོད་འགྲུབ་ལུགས་རྣམས་ཀྱང་རྗེ་ཉིད་ཀྱིས་གསལ་

བར་གསུངས་ཏེ། སྦས་དོན་ཀུན་གསལ་ལས། “གལ་ཏེ་གཡེང་བས་ཞེས་’སོགས་ནས། 

‘ཡིད་དུ་འོང་བའི་གླུའི་མཆོད་པ་སྣ་ཚོགས་ཀྱིས་མཁའ་སྤྱོད་ཀྱི་གནས་སུ་འཁྲིད་པར་བྱེད་

དེ༑ འགྲེལ་བ་གསུམ་ནས་མཁའ་སྤྱོད་འོད་གསལ་ལ་བྱས་ནས་དེའི་གོ་འཕང་ལ་འགོད་

པར་བཤད་པ་ནི། ངེས་དོན་གྱི་བཤད་པ་ཡིན་ཏེ། འཆི་བ་འོད་གསལ་དུ་འཆར་དུ་འཇུག་

པའོ༑༑ བཤད་སྦྱར་ལས། དོན་དམ་པར་ནི་སྔོན་གྱི་གནས་ཡོངས་སུ་བཏང་སྟེ། ཁྱད་པར་

དུ་འཕགས་པའི་གནས་རྣམས་ལ་བརྟེན་ནས་རྣལ་འབྱོར་པ་འགྲོའ།ོ། ཞེས་སྒྲས་ཟིན་ཚོད་

ཀྱི་སྟེང་ནས་བཤད་པ་ནི། དྲང་དོན་གྱི་མཁའ་སྤྱོད་དེ།”1 ཞེས་སོགས་དང༌། “འདིར་མིའི་

རྟེན་གྱིས་མཁའ་སྤྱོད་འགྲུབ་པ་མང་དུ་གསུངས་པའི་མཁའ་སྤྱོད་གྲུབ་པ་ནི། འདིའི་ལམ་

ཚུལ་བཞིན་སྒྲུབ་པའི་སྒྲུབ་པ་པོ་མིན་ཀྱང༌། མི་འགའ་ཞིག་སྔགས་དང་རྫས་ལ་སོགས་པའི་

མཐུས་ནམ་མཁའ་ལ་འགྲོ་བ་སོགས་ནུས་པ་ཙམ་ལ་མི་ཟེར་གྱི་སྔགས་སྤྱོད་པའི་རྟེན་ཁྱད་

པར་ཅན་གྱི་མཁའ་འགྲོ་དང༌། མཁའ་འགྲོ་མ་རྣམས་ནམ་མཁའི་དབྱིངས་ཀྱི་གནས་ཁྱད་

པར་ཅན་དུ་བཞུགས་ནས་གསང་སྔགས་མཆོག་རྣམས་སྤྱོད་པའི་གནས་ནི་མཁའ་སྤྱོད་ཀྱི་

གནས་ཡིན་ལ། དེར་སྒྲུབ་པ་པོ་མིའི་རྟེན་ཅན་གྱིས་ལུས་མ་སྤངས་པར་བགྲོད་ནུས་པ་ནི་

མཁའ་སྤྱོད་གྲུབ་པ་ཡིན་ནོ།། ཚེ་འདིར་མ་གྲུབ་ཀྱང་སྐྱེ་བ་རྟིང་མ་ཉིད་ལ་འགྲུབ་པ་ནི་སྐྱེ་

བ་གཞན་དུ་མཁའ་སྤྱོད་གྲུབ་པ་སྟེ་དེ་འདྲ་བའི་མཁའ་སྤྱོད་ལ་རིམ་པ་དུ་མ་ཞིག་ཡོད་དོ།། 

ཚེ་འདིར་མཁའ་སྤྱོད་འགྲུབ་ལུགས་ཀྱང་རིམ་པ་གཉིས་ཀྱི་ལམ་གྱི་མཐུ་ཉིད་ཀྱིས་འགྲུབ་

པ་དང༌། མཁའ་འགྲོ་མ་དང་དཔའ་བོའ་ིཁྱད་པར་འགའ་ཞིག་གིས་དེར་དངོས་སུ་འཁྲིད་

པའང་ཡོད་དོ།།”2 ཞེས་སོ།། དག་པ་མཁའ་སྤྱོད་ཀྱི་ཞིང་གི་བཀོད་པའི་ཁྱད་པར་ཐུན་མོང་

བ་རྣམས་ནི་དགའ་ལྡན་ཡིད་དགའ་ཆོས་འཛིན་དང༌། བདེ་བ་ཅན་ལ་སོགས་པ་དག་པའི་

ཞིང་ཁམས་སྤྱི་དང་མཚུངས་ཤིང༌། ཞིང་དེའི་ཐུན་མོང་མ་ཡིན་པའི་སྣོད་བཅུད་ཀྱི་བཀོད་

པ་དང་ཆོས་ཀྱི་འབྱོར་པ་སོགས་ནི་རྗེ་ཐམས་ཅད་མཁྱེན་པའི་གསུང་བདེ་མཆོག་གི་ཤིས་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཉ སྦས་དོན་ཀུན་གསལ། གཙང་དཔར། ཤོག་གྲངས་༡༤༤བ༦ ལས་བྱུང་བ་འདི་བཀོད་ན། 

“གལ་ཏེ་གཡེང་བས་ཚེ་འདིར་དངོས་གྲུབ་མ་གྲུབ་ན་འཆི་བའི་ཚེ་ཕན་ཡོན་ནི། ལམ་འདིའི་རྣལ་འབྱོར་པ་དང་རྣལ་འབྱོར་མ་རྣམས་འཇིག་རྟེན་འདི་

ནས་འཇིག་རྟེན་ཕ་རོལ་ཏུ་འཕོ་བའི་ཚེ་ནི། དཔལ་ཁྲག་འཐུང་སྟེ་ཧེ་རུ་ཀ་དང། སོགས་ཀྱིས་བསྡུས་པ་རྗེ་བཙུན་མ་ཕག་མོ་ལ་སོགས་པའི་དཔའ་བོ་

དང་རྣལ་འབྱོར་མ་ལག་ན་མེ་ཏོག་དང་། བདུག་སྤོས་སྣ་ཚོགས་པ་དང་། རྒྱལ་མཚན་དང་། བ་དན་སྣ་ཚོགས་པ་དང། རོལ་མོའ་ིསྒྲ་ནི་སྣ་ཚོགས་པ་

དང་༑ ཡིད་དུ་འོང་བའི་གླུའི་མཆོད་པ་སྣ་ཚོགས་ཀྱིས་མཁའ་སྤྱོད་ཀྱི་གནས་སུ་འཁྲིད་པར་བྱེད་དོ།། འགྲེལ་པ་གསུམ་ནས་མཁའ་སྤྱོད་འོད་གསལ་

ལ་བྱས་ནས། དེའི་གོ་འཕང་ལ་འགོད་པར་བཤད་པ་ནི། ངེས་དོན་གྱི་བཤད་པ་ཡིན་ཏེ། འཆི་བ་འདོ་གསལ་དུ་འཆར་དུ་འཇུག་པའོ།། བཤད་སྦྱར་

ལས་དོན་དམ་པར་ནི་སྔོན་གྱི་གནས་ཡོངས་སུ་བཏང་སྟེ། ཁྱད་པར་དུ་འཕགས་པའི་གནས་རྣམས་ལ་བརྟེན་ནས་རྣལ་འབྱོར་པ་འགྲོའ།ོ། ཞེས་སྒྲས་

ཟིན་ཚོད་ཀྱི་སྟེང་ནས་བཤད་པ་ནི། དྲང་དོན་གྱི་མཁའ་སྤྱོད་དེ།” ཞེས་སོ།།

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཉ སྦས་དོན་ཀུན་གསལ། གཙང་དཔར། ཤོག་གྲངས་༢༤༥ན༥

བརྗོད་སོགས་ལས་ཤེས་པར་བྱའོ།། མཁའ་སྤྱོད་གྲུབ་པའི་ཡོན་ཏན་ནི། དཔལ་ཧེ་རུ་ཀ་

བདེ་ཆེན་སྙིང་པོའ་ིགསུང་ལས། “མཁའ་སྤྱོད་དུ་སླེབ་ན་ལོ་བརྒྱད་ཅུ་ལོན་པའི་རྒན་པོ་ཡང་

ལོ་བཅུ་དྲུག་ལོན་པའི་ན་ཚོད་ལྟར་འགྱུར་ཞིང༌།’ ཚེ་ཉི་ཟླ་དང་མཉམ་པ། ལོངས་སྤྱོད་ནམ་

མཁའ་མཛོད་ལ་མངའ་བརྙེས་པ། དཔལ་ཧེ་རུ་ཀཿདང་རྗེ་བཙུན་རྡོ་རྗེ་རྣལ་འབྱོར་མ་དངོས་

ཀྱིས་བླ་མ་མཛད་དེ་ཆོས་སྟོན། སངས་རྒྱས་ཀྱི་ཞིང་གཞན་དུ་ཡང་རྫུ་འཕྲུལ་གྱིས་བགྲོད་

ནས་ཆོས་ཉན། རྟེན་དེ་ཉིད་རང་ལ་ཟུང་འཇུག་གི་གོ་འཕང་ཐོབ་པར་ངེས་པ་ཤ་སྟག་ཡིན་

ནོ༑༑”1 ཞེས་འབྱུང་བ་ལྟར་རོ།། གསུམ་པ་བརྩམས་པ་ལས་བྱུང་བའི་དགེ་བ་བསྔོ་བ་ལ། 

རྣལ་འབྱོར་དབང་ཕྱུག་བྱེ་བས་བགྲོད་གྱུར་པ།། ཞེས་པ་ནས། གཡེལ་བ་མེད་པར་རྟག་ཏུ་

གྲོགས་མཛད་ཤོག །ཅེས་པའི་བར་གསུངས།། 

རྣལ་འབྱོར་དབང་ཕྱུག་བྱེ་བས་བགྲོད་གྱུར་པ།། 

བདེ་མཆོག་བཤད་སྒྲུབ་ཤིན་ཏུ་ཉམས་པ་འདི།། 

ཆེས་ཆེར་རྒྱས་ཤིང་ཐར་འདོད་འཇུག་ངོགས་སུ།། 

ནམ་ཡང་མི་ནུབ་རིང་དུ་གནས་གྱུར་ཅིག ། ༣༥

ཚུལ་དེ་སྒྲུབ་ལ་ཐོགས་མེད་མཐུ་ལྡན་པ།། 

འཛམ་གླིང་གནས་མཆོག་ཉི་ཤ ་རྩ་བཞི་ཡི།། 

དཔའ་བོ་རྣལ་འབྱོར་མ་ནི་འཁོར་བཅས་ཀྱིས།། 

གཡེལ་བ་མེད་པར་རྟག་ཏུ་གྲོགས་མཛད་ཤོག ། ༣༦

དེ་ཡང་རྗེ་རྒྱལ་བ་གཉིས་པས་སངས་རྒྱས་ཀྱི་བསྟན་པ་སྤྱི་དང༌། བྱེ་བྲག་ཏུ་རྡོ་རྗེ་

༡ སྐྱབས་རྗེ་ཕ་བོང་ཁ་བདེ་ཆེན་སྙིང་པོའ་ིགསུང་འབུམ། པོད། ང ཞལ་ཤེས་ཆིག་བརྒྱུད་མ། ཤིང་དཔར། ཤོག་གྲངས་༤ན༡ ལས་བྱུང་བའི་ནང་ནས་

བརྗོད་པ་དང་པོ་ཅུང་མི་འདྲ་སྟེ། ‘མཁའ་སྤྱོད་དུ་སླེབས་ན་ནི་ལོ་བརྒྱད་ཅུ་ལོན་པའི་རྒན་པོ་ཡང་གཞོན་ནུ་ལོ་བཅུ་དྲུག་ལོན་པའི་ན་ཚོད་ལྟར་འགྱུར་

ཞིང་༑’ ཞེས་སོ།།

ཐེག་པ། དེའི་ནང་ནས་ཕ་རྒྱུད་ཀྱི་ལམ་གྱི་སྙིང་པོ་སྒྱུ་ལུས་དང༌། མ་རྒྱུད་ཀྱི་སྙིང་པོ་བདེ་

སྟོང་འོད་གསལ་གྱི་ཟབ་གནད་རྣམས་ཆེས་ཆེར་ཉམས་པ་གཞི་ནས་གསོས་ཏེ་བཤད་

སྒྲུབ་ཟུང་འབྲེལ་གྱི་སྒོ་ནས་དར་ཞིང་རྒྱས་པར་མཛད་པའི་ཚུལ་རྒྱས་པར་འཇམ་མགོན་

བླ་མ་རང་ཉིད་ཀྱི་རྣམ་ཐར་དང་མདོ་སྔགས་ཀྱི་ལམ་རིམ་གཉིས། དབུ་མའི་གཞུང༌། བདེ་

གསང་གི་སྐོར་སོགས་མདོ་སྔགས་ཀྱི་གསུང་རབ་རྣམས་ལ་ཞིབ་ཏུ་སྦྱངས་པ་ལས་ཤེས་

པར་བྱ་དགོས་ལ། མདོར་ན་གུང་ཐང་འཇམ་པའི་དབྱངས་ཀྱིས་མཛད་པའི་རྗེའི་བསྟོད་པ་

དོན་དང་ལྡན་པ་ལས། “བག་ཡོད་བརྟུལ་ཞུགས་ལྷག་བསམ་སྤྱོད།། བདེ་སྟོང་ཏིང་འཛིན་

མཐའ་བྲལ་ལྟ།། ཐུབ་བསྟན་མཐའ་དག་གདན་གཅིག་ཏུ།། རྫོགས་པའི་སྲོལ་འདི་ཁྱོད་ཀྱིས་

ཕྱེས༑༑”1 ཞེས་དང༌། “གསང་ཆེན་རྒྱུད་སྡེ་རབ་འབྱམས་ཀྱི།། དབང་དང་དམ་ཚིག་ལམ་

དང་འབྲས།། ‘ཀུན་ལ་གོལ་བའི་མཐའ་བཀག་ནས།།’ གསང་བའི་གནས་ཀུན་རྫོགས་

པར་བཀྲལ།།”2 ཞེས་དང་། “ཕྱི་ནང་ཕྱག་རྒྱའི་སྤྲོས་པ་ལས།། ‘གང་གི་རྒྱས་གདབ་དེ་ཉིད་

དོན༑༑ མ་མཐོང་རྣམས་ཀྱང་མིག་ཕྱེ་ནས།།’ མ་རྒྱུད་གནད་ལ་ཤིད་ཟན་བཏང༌།།”3 ཞེས་

དང༌༑ “གསང་སྔགས་འཇིག་རྟེན་སྤྱོད་པ་དང༌།། ལྟ་བ་ཡིད་བྱེད་བཀག་ཙམ་དུ།། གྱུར་

ཚེ་དབང་པོ་ཏོག་གི་དྲུང༌།། དམ་བཅས་བཞིན་དུ་ཁྱོད་ཀྱིས་གསོས།།”4 ཞེས་སོགས་རྩ་

འགྲེལ་ལས་ཀྱང་གསལ་བར་གསུངས་པས་དེ་དག་ལས་ཤེས་པར་བྱའོ། སྨོན་ལམ་གྱི་

ཚིག་དོན་ནི། ལཱུ་ནག་དྲིལ་གསུམ། ཏེ་ལོ། ནཱ་རོ། མ་གྱོ། མར་དོ། སྤུ་རངས་ལོ་ཆུང༌། ས་

ཆེན་ཡབ་སྲས་སོགས་བདེ་སྟོང་ཟུང་འཇུག་གི་ཏིང་ངེ་འཛིན་ལ་འདོད་དགུར་སྤྱོད་པའི་

༡ རྗེ་གུང་ཐང་བསྟན་པའི་སྒྲོན་མེའི་གསུང་འབུམ། ཀ བསྟོད་པ་དོན་ལྡན། ཞོལ་དཔར་མ། ཤོག་གྲངས་༣བ༦

༢ རྗེ་གུང་ཐང་བསྟན་པའི་སྒྲོན་མེའི་གསུང་འབུམ། ཀ བསྟོད་པ་དོན་ལྡན། ཞོལ་དཔར་མ། ཤོག་གྲངས་༣བ༡ ལས་བྱུང་བའི་ནང་ནས་ཚིག་རྐང་

གསུམ་པ་ཅུང་མི་འདྲ་སྟེ། ‘ཀུན་ལ་གོལ་བའི་མཐའ་བཀག་སྟེ།།’ ཞེས་སོ།།

༣ རྗེ་གུང་ཐང་བསྟན་པའི་སྒྲོན་མེའི་གསུང་འབུམ། ཀ བསྟོད་པ་དོན་ལྡན། ཞོལ་དཔར་མ། ཤོག་གྲངས་༣བ༣ ལས་བྱུང་བའི་ནང་ནས་ཚིག་རྐང་

གཉིས་པ་དང་གསུམ་པ་ཅུང་མི་འདྲ་སྟེ། ‘གང་གིས་རྒྱས་གདབ་དེ་ཉིད་དོན།། མ་མཐོང་རྣམས་ཀྱང་མིག་ཕྱེ་སྟེ།།’ ཞེས་སོ།།

༤ རྗེ་གུང་ཐང་བསྟན་པའི་སྒྲོན་མེའི་གསུང་འབུམ། ཀ བསྟོད་པ་དོན་ལྡན། ཞོལ་དཔར་མ། ཤོག་གྲངས་༣བ༤



རྫོགས་རིམ་གྱི་ལམ་སྤྱོད་པ་གསུམ་དང་བཅས་པ་འགྲུབ་པར་སྨོན་པ།  209

རྣ༷ལ་འབྱ ོ༷ར་གྱི་དབ༷ང་ཕྱུ  ༷ག་བྱ ེ༷་བ༷་སྟེ་གྲངས་མེད་པས༷་གཤེགས་ཤིང་གཤེགས་པར་འགྱུར་

བས་ན་བགྲ ༷ ོད་པ་གཅིག་པའི་ལམ་པོ་ཆེར་གྱུ  ༷ར་པ༷་དཔལ་འཁོར་ལོ་བདེ༷་མཆོ༷ག་གི་བཤད༷་

སྒྲུ  བ༷་ཀྱི་བསྟན་པ་དུས་ཀྱི་དབང་གིས་ཤ ི༷ན་ཏུ ་༷ཉ༷མས་པར་གྱུར་པ༷་ན། རྗེ་རང་ཉིད་ཀྱིས་ཕ་

རྒྱུད་གསང་བ་འདུས་པ་དང་མ་རྒྱུད་བདེ་མཆོག་གི་ལམ་ལ་སྒྲུབ་པ་སྙིང་པོར་མཛད་པའི་

སྒོ་ནས་ལཱུ་ཨི་པའི་སྒྲུབ་ཐབས་ཀྱི་རྣམ་བཤད་འདོད་འཇོ་དང༌། རྫོགས་རིམ་གྱི་ཁྲིད་ཡིག་

ཆེ་ཆུང༌། རྩ་རྒྱུད་ཀྱི་འགྲེལ་བ་སྦས་དོན་ཀུན་གསལ་སོགས་རྡོ་རྗེ་འཆང་དངོས་སུ་བྱོན་

ཡང་དེ་ཕན་ཆད་དུ་གསུང་དུ་མེད་པའི་སྔགས་ཀྱི་བསྟན་བཅོས་མང་དུ་མཛད་དེ་ཉི་ཟླ་ལྟར་

གསལ་བར་མཛད་ཅིང༌། བཤད་སྒྲུབ་ཟུང་འབྲེལ་གྱི་བསྟན་པའི་སྲོལ་བཙུགས་པ་འདི༷་ཆེ༷ས་

ཆེ༷ར་ཏེ་ཚད་མེད་པར་རྒྱ  ༷ས་ཤ ི༷ང་སྐལ་ལྡན་ཐ༷ར་འདོ༷ད་རྣམས་ཀྱི་འཇུ ག༷་ངོ༷གས་སུ ་༷དུས་

ནམ༷་ཡ༷ང་མི༷་ནུ བ༷་པ་དང༌། ཕྱོགས་དུས་གནས་སྐབས་ཀུན་ཏུ་དར་ཞིང་རྒྱས་ལ་ཡུན་རི༷ང་

དུ ་༷གནས༷་པར་གྱུ  ༷ར་ཅི༷ག །ཅེས་པ་དང༌། དེ་ལྟ་བུའི་བཤད་སྒྲུབ་ཀྱི་བསྟན་པ་རང་གཞན་གྱི་

རྒྱུད་ལ་རྒྱས་པར་བྱེད་པའི་ཚུ ལ༷་ད ེ༷་སྒྲུབ་པར་བྱེད་པའི་འགལ་རྐྱེན་སེལ་ཞིང་མཐུན་རྐྱེན་

སྒྲུ  བ༷་པ་ལ༷་ཐོ༷གས་པ་མེ༷ད་པའི་རྫུ་འཕྲུལ་གྱི་མཐུ ་༷དང་ལྡ༷ན་པ༷། འཛ༷མ་གླ ི༷ང་གནས༷་མཆོ༷ག་ཉི༷་

ཤ ་༷རྩ ༷་བཞི༷་ན་བཞུགས་པ་ཡི༷་སྒོ་ནས་སྒྲུབ་པ་པོས་ལམ་བསྒོམ་པའི་མི་མཐུན་ཕྱོགས་རྩད་

ནས་འབྱིན་པའི་དཔ༷འ་བོ༷་དང༌། རང་སེམས་རྣ༷ལ་མ་ལ་དབང་འབྱ ོ༷ར་བར་བྱེད་པའི་མཁའ་

འགྲོ་མ༷འི་ཚོགས་ནི༷་འཁོ༷ར་དང་བཅ༷ས་པ་རྣམས་ཀྱ ི༷ས་དུས་ནམ་ཡང་གཡེ༷ལ་བ༷་མེ༷ད་པ༷ར་

སྐབས་སུ་གང་འོས་ཀྱི་སྡོང་གྲོགས་དུས་རྟ༷ག་ཏུ ་༷མཛད་པ་དང༌། དཔལ་འཁོར་ལོ་བདེ་

མཆོག་གི་བཀའ་སྡོད་གུར་ཞལ་དུར་བདག་ཕྱག་བཞི་པ་ལ་སོགས་པ་བསྟན་སྲུང་ཡེ་ཤེས་

ཀྱི་སྤྱན་ལྡན་རྣམས་ཀྱིས་ཀྱང་བྱང་ཆུབ་མ་ཐོབ་ཀྱི་བར་དུ་ལམ་བཟང་སྒྲུབ་པའི་འགལ་

རྐྱེན་སེལ་ཞིང་མཐུན་རྐྱེན་སྒྲུབ་པའི་སྒོ་ནས་གྲ ༷ ོགས་གཡེལ་བ་མེད་པར་མཛ༷ད་པར་ཤ ོ༷ག་

ཅིག༑ ཅེས་སྨོན་པར་མཛད་པའོ།། དཔལ་འཁོར་ལོ་སྡོམ་པའི་སྨོན་ལམ་གྱི་འགྲེལ་པ་མཁའ་སྤྱོད་རྡོ་



དཔལ་འཁོར་ལོ་སྡོམ་པའི་སྨོན་ལམ་གྱི་ཊཱིཀྐ210

རྗེའི་གྲོང་ཁྱེར་དུ་བགྲོད་པའི་བདེ་ལམ་བདེ་ཆེན་རབ་གསལ་ཞེས་བྱ་བ་འདི་ཡང༌། སེར་ལྷོ་དོན་ཡོད་རྡོ་རྗེས་

རང་གི་སྨོན་ལམ་གྱི་རྟེན་དུ་སྦྱར་བའི་ཡི་གེ་པ་ནི་ལྕམ་མདའ་དགའ་ལྡན་མངོན་དགའ་བདེ་ཆེན་གླིང་གི་དབུ་

མཛད་ལམ་རིམ་པ་རྒྱལ་བསྟན་ཆོས་བཟང་གིས་བགྱིས་པ་ཇི་ལྟར་སྨོན་པའི་དོན་ཀུན་བདེ་བླག་ཏུ་འགྲུབ་པའི་

རྒྱུར་གྱུར་ཅིག །ཛ་ཡནྟུ།།  



༄༅།། དཔལ་རྡོ་རྗེ་འཇིགས་བྱེད་ཆེན་པོའ་ིལམ་རིམ་པ་གཉིས་ཀྱི་

དོན་སྨོན་ལམ་གྱི་སྒོ་ནས་འཆད་པའི་གཞུང་གི་ཚིགས་

སུ་བཅད་པའི་འགྲེལ་པ་ཟུང་འཇུག་གཞལ་མེད་

ཁང་དུ་བགྲོད་པའི་ཉེ་ལམ་ཉུང་ངུ་

རྣམ་གསལ་ཞེས་བྱ་བ་

བཞུགས་སོ།། 

༈ སྐྱབས་གནས་ཀུན་འདུས་འཇམ་མགོན་བླ་མ་དང༌།། 

དབྱེར་མེད་མ་ནོར་ལམ་སྟོན་དྲིན་ཆེན་རྗེ།། 

བདག་སྙིང་འདབ་བརྒྱད་ལྟེ་བར་ལེགས་བཞུགས་ནས།། 

སྨོན་པའི་དོན་ཀུན་འགྲུབ་པའི་དགེ་ལེགས་སྩོལ།། 

འདིར་གང་བཤད་པར་བྱ་བའི་ཆོས་ནི། གངས་ཅན་གྱི་མགོན་པོ་རྗེ་བཙུན་ཐམས་

ཅད་མཁྱེན་པ་དགེ་འདུན་རྒྱ་མཚོ་དཔལ་བཟང་པོ་ཞེས་མཚན་ཉི་ཟླ་ལྟར་གྲགས་པ་འགྲོ་བ་

ལྷ་དང་བཅས་པའི་འཇིག་རྟེན་གྱི་འདྲེན་པ་དམ་པ་དེས་དཔལ་རྡོ་རྗེ་འཇིགས་བྱེད་ཀྱི་ལམ་

རིམ་པ་གཉིས་ལ་བརྟེན་ནས་རྡོ་རྗེ་འཛིན་པའི་སར་བགྲོད་པའི་ཚུལ་སྨོན་ལམ་དུ་བྱ་བའི་

ཚིགས་སུ་བཅད་པའི་སྒོ་ནས་སྟོན་པར་བྱེད་པ་འདི་ཡིན་ལ། 

འདི་ལ་གཉིས། བསྔོ་བྱའི་དགེ་རྩ་ངོས་བཟུང་བ་དང༌། དེ་ཇི་ལྟར་བསྔོ་བའི་ཚུལ་ལོ།། 



དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ212

དང་པོ་(བསྔོ་བྱའི་དགེ་རྩ་ངོས་བཟུང་བ་)ནི། རྣམ་དག་ཡིད་ཀྱི་ཟླ་ཤེལ་རྩིག་ངོས་ལ།། ཞེས་པ་ནས། 

མཆོག་ཏུ་དཀར་བ་གང་ཞིག་བསགས་པ་དེས།། ཞེས་པའི་བར་གྱིས་འཆད། 

རྣམ་དག་ཡིད་ཀྱི་ཟླ་ཤེལ་རྩིག་ངོས་ལ།། 

བཅོམ་ལྡན་རྡོ་རྗེ་འཇིགས་བྱེད་དཀྱིལ་འཁོར་ནི།། 

ཏིང་འཛིན་པིར་གྱིས་དབང་པོའ་ིགཞུ་ལྟ་བུར།། 

རབ་བཀོད་སྒོམ་དང་མཆོད་བསྟོད་བཟླས་སོགས་ཀྱིས།། ༡

རྣམ་དཀར་ཟླ་འོད་དུང་དང་ཀུན་ད་ལྟར།། 

མཆོག་ཏུ་དཀར་བ་གང་ཞིག་བསགས་པ་དེས།། 

དེ་ཡང་ཚེ་འདི་དང་ཕྱི་མའི་སྣང་ཤས་དང༌། རང་དོན་ཉེར་ཞི་གཙོ་བོར་དོན་དུ་གཉེར་

བ་དང༌། ཐ་མལ་གྱི་སྣང་ཞེན་གྱིས་རྣ༷མ་པར་དག༷་པ་སྟེ། དེ་རྣམས་ཀྱིས་མ་བསླད་པའི་

སྒྲུབ་པ་པོའ་ིཡི༷ད་ཀྱ ི༷་ཤེས་པ་ཟླ ༷་བ་ཆུ་ཤ ེ༷ལ་ལས་གྲུབ་པའི་རྩ ི༷ག་པའི་གཟུགས་སུ་བཀོད་

པའི་ངོ༷ས་ལ༷། སྒྲིབ་པ་གཉིས་དང་བདུད་བཞི་བཅོ༷མ་ཞིང༌། ཡོན་ཏན་དྲུག་དང་ལྡ༷ན་པས་ན་

བཅོམ་ལྡན་འདས་དང༌། རྡོ་རྗེ་ནི་གཉིས་སྣང་གི་སྤྲོས་པས་མི་ཕྱེད་པའི་ཤེས་རབ་སྟོང་པ་

ཉིད་དང༌། འཇིགས་བྱེད་ནི་ཐབས་སྙིང་རྗེ་ཆེན་པོ་བདེ་ཆེན་གྱི་ཡེ་ཤེས་ཉིད་ཡིན་པའི་ཕྱིར་

ན༑ སྟོང་པ་དང་སྙིང་རྗེ་དབྱེར་མེད་པའི་བྱང་ཆུབ་ཀྱི་སེམས་ནི་དོན་དམ་ངེས་དོན་གྱི་རྡོ་རྗེ་

འཇིགས་བྱེད་ཡིན་ལ། དེ་ཉིད་ཐུགས་རྗེ་ཁོ་ནས་གདུག་པ་ཅན་རྣམས་འདུལ་བའི་ཕྱིར་ཀུན་

རྫོབ་དྲང་དོན་དུ་ཤིན་ཏུ་ཡང་དྲག་ཅིང་འཇིགས་པར་བྱེད་པའི་གཟུགས་ཅན། ཞལ་དགུ་

ཕྱག་སོ་བཞི། ཞབས་བཅུ་དྲུག་པའི་རྣམ་པར་བསྟན་པའི་དཔལ་རྡོ༷་རྗེ༷་འཇི༷གས་བྱ ེ༷ད་ཀྱི་

རྟེན་དང་བརྟེན་པར་བཅས་པའི་བཀོད་པ་ནི། སྟོང་པ་དང་སྙིང་རྗེ་དབྱེར་མི་ཕྱེད་པའི་སྙིང་

པོ་ལེན་པས་ན་དཀྱ ི༷ལ་འཁོ༷ར་ཏེ། དེ་ཉིད་ནི༷་སེམས་བྱིང་རྒོད་དང་བྲལ་བའི་རྩེ་གཅིག་པའི་

ཏི༷ང་ངེ་འཛི༷ན་གྱི་པི༷ར་གྱ ི༷ས་དབ༷ང་པོ༷འ་ིགཞུ་༷སྟེ། འཇའ་ཚོན་ཁ་དོག་རྣམས་མ་འདྲེས་པར་

སོ་སོར་སྣང་བ་དེ་ལྟ༷་བུ ར༷་ལྷ་རྣམས་ཀྱི་སྐུའི་སྤྱི་དང་བྱེ་བྲག་གི་ཁྱད་པར་རྣམས་མ་འདྲེས་

པར་སོ་སོར་གསལ་སྣང་དང་ལྡན་པར་ར༷བ་ཏུ་བཀོ༷ད་དེ་བསྒོ༷མས་པ་དང༷༌། དེ་ལ་ཕྱི་ནང་

གསང་བ་དེ་ཁོ་ན་ཉིད་ཀྱི་མཆོ༷ད་པ་དང༌། རིགས་ལྔའི་ཡོན་ཏན་གྱི་སྒོ་ནས་བསྟོ༷ད་པ་དང༌། 

དྲང་ངེས་ཀྱི་སྔགས་བཟླ ༷ས་པ་དང༌། སོ༷གས་པས་བསྡུས་པ་ཕྲ་ཐིག་བསྒོམས་པ་དང༌། དག་

པ་དྲན་པ་དང༌། དཀྱིལ་འཁོར་སྒྲུབ་མཆོད། གཏོར་འབུལ། ཉེར་བསྡུ། ཉལ་བ་དང༌། ལྡང་

བའི་རྣལ་འབྱོར་སོགས་ཐུན་དང་ཐུན་མཚམས་ཀྱི་ཉམས་ལེན་རྣམས་ཀྱ ི༷ས་མཚོན་པའི་

རང་འབྲས་བདེ་བའི་མཆོག་འབྱིན་པའི་ལུས་ངག་ཡིད་གསུམ་གྱི་རྣ༷མ་པར་དཀ༷ར་བའི་

དགེ་བ་ཟླ ༷་འོ༷ད་དང་དུ ང༷་དང༷་ཀུ ན༷ྡ ་༷ལྟ༷ར་མཆོ༷ག་ཏུ ་༷དཀ༷ར་བ༷་རང་གཞན་སྐྱེ་འཕགས་ཐམས་

ཅད་ཀྱིས་ག༷ང་ཞི༷ག་བས༷གས་པ༷་དེ་ནི། འདིར་བསྔོ་བྱའི་དགེ་བར་བྱེད་པ་ཡིན་ནོ།། འོན་

ཀྱང་འདིར་ལེགས་བཤད་གསེར་ཕྲེང་ལས། “མདོ་ལས་འདི་དག་དང་པོར་བློས་གཅིག་

ཏུ་བསྡོམས་ཤིང་དེ་ནས་རྗེས་སུ་ཡི་རང་བར་བྱས་ནས་དེའི་དགེ་བ་བསྔོ་བར་གསུངས་

པས་གཞན་གྱི་དགེ་རྩ་བསྔོ་བར་གསུངས་པའི་དོན་ནི། ཕྲག་དོག་མེད་པའི་ཡི་རང་བྱས་

པ་ན་བྱེད་པ་པོ་དང་མཚུངས་པར་ཐོབ་པའི་དགེ་བ་དེ་ཉིད་བསྔོ་བ་ལ་བཏགས་སམ་སྙམ་

མོ༑༑”1 ཞེས་གསུངས་པ་ཡང་དྲན་པར་བྱས་ནས་དེ་ལྟར་དུ་བསླབ་དགོས་ལ། ཡང་དེ་ཉིད་

ལས༑ “ངོ་བོ་ནི་རྒྱན་ལས། བརྟན་པ་རྣམས་ཀྱི་སྨོན་ལམ་ནི།། སེམས་པ་འདུན་དང་བཅས་

པ་སྟེ།། ཞེས་པ་ལྟར་དགེ་རྩ་བྱང་ཆུབ་ཏུ་སྟོབ་པར་བྱེད་པའི་སེམས་པ་དང༌། མི་ཟད་

པར་འདོད་པའི་འདུན་པ་རྣམས་ཅི་རིགས་པ་སྟེ་རང་བཞིན་མེད་རྟོགས་ཀྱི་ཤེས་རབ་ཀྱང་

དགོས་སོ།།”2 ཞེས་དང༌། “མདོར་བྱང་སེམས་ཀྱི་དགེ་རྩ་སེམས་ཅན་ཀུན་དང་ཐུན་མོང་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཙ ལེགས་བཤད་གསེར་ཕྲེང། སྐབས་གཉིས་པ། གཙང་དཔར། ཤོག་གྲངས་༣༨༠བ༦

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཙ ལེགས་བཤད་གསེར་ཕྲེང། སྐབས་གཉིས་པ། གཙང་དཔར། ཤོག་གྲངས་༣༨༡ན༢

དུ་བྱས་ནས་བླ་མེད་བྱང་ཆུབ་ཏུ་མི་དམིགས་པའི་ཚུལ་གྱིས་བསྔོ་བ་དེ་སེམས་ཅན་ཐམས་

ཅད་ཀྱི་དགེ་བ་དང་ཉན་རང་གི་དགེ་བ་ལས་རབ་ཅེས་བྱའོ་ཞེས་པ་ཡིན་ཞིང༌།”1 ཞེས་

སོགས་གསུངས་པ་ལྟར་བསྔོ་བའི་ངོ་བོ་དང༌། ཇི་ལྟར་བསྔོ་བའི་ཚུལ། དེ་ལྟར་བསྔོས་པའི་

ཕན་ཡོན་རྣམས་ཤེས་པར་བྱས་ནས། གཉིས་པ་ཚུལ་ཇི་ལྟར་བསྔོ་བ་ལ་གཉིས། ལམ་ཐུན་

མོང་བའི་རྒྱུར་བསྔོ་བ་དང༌། ཐུན་མོང་མ་ཡིན་པ་སྔགས་ལམ་གྱི་རྒྱུར་བསྔོ་བའོ།། དང་པོ་

(ལམ་ཐུན་མོང་བའི་རྒྱུར་བསྔོ་བ་)ལ་གཉིས། ལམ་གྱི་རྩ་བ་བཤེས་གཉེན་དང་འཕྲད་པའི་རྒྱུར་བསྔོ་

བ་དང༌། དེས་གདམས་པའི་སྐྱེས་བུ་གསུམ་གྱི་ལམ་གྱི་རྒྱུར་བསྔོ་བའོ།། དང་པོ་(ལམ་གྱི་རྩ་

བ་བཤེས་གཉེན་དང་འཕྲད་པའི་རྒྱུར་བསྔོ་བ་)ནི་དངོས་གྲུབ་རྩ་བ་ནས། རྗེས་སུ་འཛིན་པར་ཤོག །ཅེས་

པའི་བར་གྱིས་འཆད།

དངོས་གྲུབ་རྩ་བ་ཐེག་མཆོག་དགེ་བའི་བཤེས།། 

མཚན་ཉིད་ལྡན་པས་རྗེས་སུ་འཛིན་པར་ཤོག ། ༢

དོན་ནི། གོང་དུ་བཤད་པའི་དགེ་བའི་རྩ་བ་ད ེ༷་རྣམས་ལ་བརྟེན་ནས༷་བདག་གཞན་

སེམས་ཅན་ཐམས་ཅད་མཆོག་དང་ཐུན་མོང་གི་དངོ༷ས་གྲུ  ༷བ་ཀུན་གྱི་རྩ ༷་བ༷་ཐེ༷ག་པ་མཆོ༷ག་

གི་དགེ༷་བ༷འི་བཤེ༷ས་གཉེན་འདུལ་བ་ནས་བཤད་པའི་བཙུན་ཞིང་བརྟན་མཁས་ཕན་འདོག་

གི་ཡོན་ཏན་དང༌། མདོ་སྡེ་རྒྱན་ལས་གསུངས་པའི་ཞི་དུལ་སོགས་མཚན་ཉིད་བཅུ་དང༌། 

སྡོམ་འབྱུང་རྡོར་ཕྲེང་སོགས་རྒྱུད་སྡེ་དང་བླ་མ་ལྔ་བཅུ་པ་ལས་གསུངས་པའི་ཕྱི་ནང་གི་དེ་

ཉིད་ཉི་ཤ ་ལ་མཁས་པ་དང༌། བརྟན་དུལ་སོགས་མཚ༷ན་ཉི༷ད་དང་ལྡ༷ན་པ༷ས་ཚེ་རབས་ཀུན་

ཏུ་དགྱེས་བཞིན་དུ་རྗེ༷ས་སུ ་༷འཛི༷ན་པ༷ར་ཤ ོ༷ག་ཅིག །ཅེས་པའོ།། གཉིས་པ་(དེས་གདམས་པའི་སྐྱེས་

བུ་གསུམ་གྱི་ལམ་གྱི་རྒྱུར་བསྔོ་བ་)ནི། 

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཙ ལེགས་བཤད་གསེར་ཕྲེང། སྐབས་གཉིས་པ། གཙང་དཔར། ཤོག་གྲངས་༣༧༧ན༥ ལས་

བྱུང་བ་ཅུང་མི་འདྲ་སྟེ། ‘མདོར་བྱང་སེམས་ཀྱིས་དགེ་རྩ་སེམས་ཅན་ཀུན་དང་ཐུན་མོང་དུ་བྱས་ནས་བླ་མེད་བྱང་ཆུབ་ཏུ་མི་དམིགས་པའི་ཚུལ་གྱིས་

བསྔོ་བ་དེ་སེམས་ཅན་ཐམས་ཅད་ཀྱི་དགེ་བ་དང་ཉན་རང་གི་དགེ་བ་ལས་རབ་ཅེས་བྱའོ་ཞེས་པ་ཡིན་ཞིང༌།’ ཞེས་སོ།།

ཚེ་འདིའི་ཆོས་བརྒྱད་བྱིས་པའི་རོལ་རྩེད་དང་།། 

འཁོར་བའི་ཕུན་ཚོགས་དུག་སྦྲུལ་ཚང་ལྟ་བུར།། 

རིག་ནས་བྱང་ཆུབ་མཆོག་ཏུ་སེམས་བསྐྱེད་དེ།། 

ཕྱིན་དྲུག་སྤྱོད་པས་རྟག་ཏུ་འཚོ་བར་ཤོག ། ༣ 

ཚེ་འདིའི་ཆོས་བརྒྱད་བྱིས་པའི་རོལ་རྩེད། ཅེས་པ་འོག་གི་ལྟ་བུར་རིག་ནས་ཞེས་པ་

དང་སྦྲེལ་བས་སྐྱེས་བུ་ཆུང་ངུ་དང་ཐུན་མོང་བའི་ལམ་ལ་སློབ་ཚུལ་ལ་སྨོན་པ་སྟེ། ཚེ༷་འདི༷་

ཙམ་གྱི་ཆེད་དུ་རྙེད་བཀུར་དང༌། བདེ་སྐྱིད་དང༌། ལྐོག་ཏུ་སྙན་པར་སྨྲ་བ་དང༌། དངོས་སུ་

བསྟོད་པ་སྟེ། དེ་བཞི་དོན་དུ་གཉེར་ཞིང༌། དེ་རྣམས་ལ་དམིགས་ནས་ཡིད་བདེ་བ་དང༌། དེ་

རྣམས་ཀྱི་ལྡོག་ཕྱོགས་བཞི་ལ་དམིགས་ནས་ཡིད་མི་བདེ་ཞིང་མི་འདོད་པའི༷་འཇིག་རྟེན་

ཆོ༷ས་བརྒྱ  ༷ད་སྒྲུབ་པའི་ཕྱིར་དུ་ལུས་སྲོག་ལ་ལྟོས་པ་མེད་པར་འབད་པ་ནི། བྱ ི༷ས་པ༷་ཆུང་

ངུས་བྱེ་མ་སོགས་ཀྱི་ཁང་བུ་བྱས་ནས་དགའ་བའི༷་རོ༷ལ་རྩ ེ༷ད་སྣ་ཚོགས་པ་བྱེད་ཀྱང་དེས་

ཚེ་འདི་ལ་ཕན་རྒྱུ་ཡང་མེད་ཅིང༌། ཡང་དེ་བརྡིབས་པ་སོགས་བྱུང་བ་ན་ཐང་ཆད་ཆད་དུ་

ངུ་བ་སོགས་བྱེད་ཀྱང༌། དེས་ཚེ་འདིའི་བདེ་འབྱོར་ལ་གནོད་རྒྱུ་མེད་པ་དང༷་འདྲ་བར་སྙིང་

པོ་ཅུང་ཟད་ཀྱང་མེད་པར་རྟོགས་ནས། དལ་འབྱོར་དོན་ཆེ་ཞིང༌། རྙེད་པར་དཀའ་བ་དང༌། 

འཇིག་པར་སླ་བ། ངན་འགྲོའ་ིསྡུག་བསྔལ། སྐྱབས་འགྲོ། ལས་འབྲས་སོགས་ལ་ངེས་པ་

སྙིང་ཐག་པ་ནས་རྙེད་པའི་སྐྱེས་བུ་ཆུང་ངུ་དང་ཐུན་མོང་བའི་ལམ་ལ་སློབ་པར་ཤོག་ཅེས་

པའོ༑༑ འཁོར་བའི་ཕུན་ཚོགས་དུག་སྦྲུལ་ཚང་ལྟ་བུར།། རིག་ནས་ཞེས་པས་སྐྱེས་བུ་འབྲིང་

དང་ཐུན་མོང་བའི་ལམ་ལ་སྨོན་པ་ཡིན་ལ། དེ་ཡང་འཁོ༷ར་བ༷ས་བསྡུས་པའི༷་ལུས་རྟེན་དང༌། 

དགྲ་གཉེན་ལོངས་སྤྱོད་གང་ལའང་ཡིད་བརྟན་མེད་ཅིང་ལྷག་པར་སྟོབས་དང་མངའ་ཐང་

མིང་དང་གོ་གནས་དཔལ་འབྱོར་ཕུ ན༷་སུམ་ཚོ༷གས་པ་མཐའ་དག །གང་དག་དང་ཉེ་བ་ཙམ་

གྱིས་ཀྱང་མཐོ་རིས་དང་ཐར་པའི་སྲོག་འཕྲོག་པ་སོགས་ཀྱི་ཉེས་པ་བསྐྱེད་པས་ན་དུ ག༷་



དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ216

སྦྲུ  ལ༷་གྱི་ཚ༷ང་ལྟ༷་བུ ར༷་རི༷ག་ནས༷། དེ་ལྟ་བུའི་ཕུན་ཚོགས་ལ་སྲེད་པ་དང་ཡིད་སྨོན་རྨི་ལམ་

དུ་ཡང་མི་འབྱུང་བའི་ཐར་པ་དོན་གཉེར་གྱི་བློ་བཅོས་མ་མ་ཡིན་པ་སྐྱེ་བར་ཤོག །ཅེས་

སྨོན་པའོ།། རིག་ནས་བྱང་ཆུབ་མཆོག་ཏུ་སེམས་བསྐྱེད་དེ།། ཞེས་སོགས་ཀྱིས་སྐྱེས་བུ་

ཆེན་པོའ་ིལམ་ལ་སྨོན་པ་བསྟན་ཏེ། དེ་ཡང་རང་ཉིད་སྲིད་པའི་སྡུག་བསྔལ་བརྒྱ་ཕྲག་གིས་

བར་མཚམས་མེད་པར་མནར་བ་བཞིན་དུ། ཕ་མར་གྱུར་པའི་སེམས་ཅན་ཀུན་ཀྱང་སྡུག་

བསྔལ་གསུམ་དང༌། བཞི་དང༌། དྲུག་དང༌། བརྒྱད་ལ་སོགས་པས་རྒྱུན་ཆད་མེད་པར་

མནར་བར་རི༷ག་ནས༷། དེ་རྣམས་སྡུག་བསྔལ་མཐའ་དག་དང་བྲལ་བར་འདོད་པའི་སྙིང་རྗེ་

ཆེན་པོ་དང༌། སྡུག་བསྔལ་དེ་དག་ལས་སྐྱོབ་པར་འདོད་པའི་ལྷག་བསམ་གྱིས་བསྐུལ་ཏེ། 

སེམས་ཅན་ཐམས་ཅད་ཀྱི་དོན་དུ་སངས་རྒྱས་ཀྱི་གོ་འཕང་ཐོབ་པར་བྱའོ་སྙམ་དུ་སེམས་

བསྐྱེད་ཅིང་སྨོན་སེམས་ཆོ་གས་བཟུང༌། དེ་ནས་སྤྱོད་པ་ཕྱིན་དྲུག་ལ་སློབ་འདོད་བྱུང་བ་

ན་འཇུག་སྡོམ་གཟུང༌། སྨོན་འཇུག་གི་བྱ ༷ང་ཆུ བ༷་མཆོ༷ག་ཏུ་༷སེ༷མས་བསྐྱ  ེ༷ད་པ། དེ༷་ནས་དམ་

བཅའི་དོན་དེ་བསྒྲུབ་པའི་ཕྱིར་དུ། ཕ་རོལ་ཏུ་ཕྱ ི༷ན་པ་དྲུ  ༷ག་དང་བསྡུ་བའི་དངོས་པོ་བཞི་ལ་

སོགས་པའི་རྒྱལ་སྲས་ཀྱི་སྤྱ  ོ༷ད་པ༷ས་རྟ༷ག་ཏུ ་༷འཚོ༷་བ་སྟེ། དེ་རྣམས་ལ་དུས་རྒྱུན་ཆད་མེད་

པར་བསླབ་པས་ལམ་གྱི་རྟོགས་པ་རྣམས་པདྨ་ལ་ཆུ་དང་ཉི་འོད་ཀྱིས་བྲན་པ་ལྟ་བུར་གོང་

ནས་གོང་དུ་འཕེལ་བ༷ར་ཤ ོ༷ག་ཅེས་སྨོན་པའོ།། 

གཉིས་པ་(ཐུན་མོང་མ་ཡིན་པ་སྔགས་ལམ་གྱི་རྒྱུར་བསྔོ་བ་)ལ་གཉིས། འཇུག་སྒོ་དབང་གི་དོན་

དུ་བསྔོ་བ་དང༌། ཞུགས་ནས་བསྒོམ་པ་ལམ་རིམ་པ་གཉིས་ཀྱི་དོན་དུ་བསྔོ་བའོ།། དང་པོ་

(འཇུག་སྒོ་དབང་གི་དོན་དུ་བསྔོ་བ་)ནི། རྣམ་དག་དབང་བཞིའི་ཆུ་བོས་སྒོ་གསུམ་གྱི།། ཞེས་པ་ནས། 

བསྲུངས་པས་རིམ་གཉིས་ལམ་གྱི་སྣོད་གྱུར་ཅིག །ཅེས་པའི་བར་ཏེ། 

རྣམ་དག་དབང་བཞིའི་ཆུ་བོས་སྒོ་གསུམ་གྱི།། 

དྲི་མ་ཀུན་བཀྲུས་སྐུ་བཞིའི་ས་བོན་བཞག །



ཐུན་མོང་མ་ཡིན་པ་སྔགས་ལམ་གྱི་རྒྱུར་བསྔོ་བ།  217

དམ་ཚིག་སྡོམ་པ་མིག་གི་འབྲས་བུ་ལྟར།། 

བསྲུངས་པས་རིམ་གཉིས་ལམ་གྱི་སྣོད་གྱུར་ཅིག ། ༤ 

དེ་ཡང་ལམ་ཐུན་མོང་བ་ལ་སྦྱངས་ནས་རྒྱུད་སྣོད་རུང་དུ་གྱུར་པ་ན་རྒྱུད་སྡེ་ནས་

གསུངས་པ་ལྟར་གྱི་མཚན་ཉིད་ཚང་བའི་རྡོ་རྗེ་སློབ་དཔོན་ཞིག་གིས། རྒྱུད་སྡེ་ཁུངས་མ་

ནས་བཤད་པའི་དཀྱིལ་འཁོར་མཚན་ཉིད་དང་ལྡན་པ་འདི་ལྟ་བུ་ཞིག་ཏུ་བཅུག་སྟེ། སྦྱོར་

དངོས་རྗེས་གསུམ་གྱི་ཆོ་ག་ཕྱག་ལེན་རྣ༷མ་པར་དག༷་པའི་སྒོ་ནས་བུམ་དབང་དང༌། གསང་

དབང༌༑ ཤེས་རབ་ཡེ་ཤེས་ཀྱི་དབང༌། ཚིག་དབང་བཅས་བསྐུར་བས། སྨིན་བྱེད་དབ༷ང་

བཞི༷འི་ཆུ ་༷བོ༷ས་སྒོ༷་གསུ མ༷་སྟེ། ལུས་ངག་ཡིད་གསུམ་གྱ ི༷་དྲི་མ་ཐུན་མོང་མ་ཡིན་པ་ཐམས་

ཅད་དང༌། སྒོ་གསུམ་ཐུན་མོང་བའི་དྲ ི༷་མ༷་ཕྲ་རགས་ཀུ ན༷་བཀྲུ  ༷ས་ཏེ་ལམ་བསྐྱེད་རིམ་དང༌། 

སྒྱུ་ལུས། འོད་གསལ། ཟུང་འཇུག་རྣམས་བསྒོམ་པ་ལ་དབང་བར་བྱས། འབྲས་བུ་སྐུ༷་བཞི༷་

མྱུར་དུ་འགྲུབ་པའི༷་ས༷་བོ༷ན་ནམ་ནུས་པ་བཞག༷ །དབང་དུས་སུ་ཁས་བླངས་པའི་རིགས་ལྔ་

སྤྱི་དང་སོ་སོའ་ིདམ༷་ཚི༷ག་དང་སྡོ༷མ་པ༷་མི༷ག་གི༷་འབྲ ༷ས་བུ ་༷ལྟ༷ར་བསྲུ  ༷ངས་པ༷ས་ཟབ་ལམ་རི༷མ་

པ་གཉི༷ས་ཀྱིས་བསྡུས་པའི་ལ༷མ་གྱ ི༷་རིམ་པ་མཐའ་དག་འཆད་པ་དང་ཉན་བསམ་སྒོམ་པའི་

སྣོ༷ད་རུང་དུ་གྱུ  ༷ར་ཅི༷ག་ཅེས་བསྔོ་བའོ།། 

གཉིས་པ་(ཞུགས་ནས་བསྒོམ་པ་ལམ་རིམ་པ་གཉིས་ཀྱི་དོན་དུ་བསྔོ་བ་)ལ་གཉིས། བསྐྱེད་རིམ་གྱི་

དོན་དུ་བསྔོ་བ་དང༌། རྫོགས་རིམ་གྱི་དོན་དུ་བསྔོ་བའོ།། དང་པོ་(བསྐྱེད་རིམ་གྱི་དོན་དུ་བསྔོ་བ་)ལ་

གཉིས༑ མདོར་བསྟན་པ་དང༌། རྒྱས་པར་བཤད་པའོ།། དང་པོ་(མདོར་བསྟན་པ་)ནི། སྐྱེ་ཤི་བར་

དོའ་ིམུན་པ་ཀུན་སེལ་ཞིང༌།། ཞེས་སོགས་ཤླཽ་ཀ་གཅིག་གིས་སྟོན། 

སྐྱེ་ཤི་བར་དོའ་ིམུན་པ་ཀུན་སེལ་ཞིང༌།། 

སྐུ་གསུམ་འོད་བརྒྱའི་དྲ་བ་འགྱེད་བྱེད་པ།། 

བསྐྱེད་རིམ་ཟབ་མོ་ཐུན་བཞིར་བསྒོམས་པ་ལས།། 

རྫོགས་རིམ་ཡོངས་རྫོགས་སྐྱེ་བའི་རྒྱུད་སྨིན་ཤོག ། ༥ 

དོན་ནི། སྐྱ  ེ༷་ཤ ི༷་བ༷ར་དོ༷འ་ིམུ ན༷་པ༷་ཀུ ན༷་རང་དང་རྣམ་པ་མཐུན་པའི་ལམ་བསྒོམས་པའི་

སྟོབས་ཀྱིས་སེ༷ལ་ཞི༷ང། སྐུ༷་གསུ མ༷་འོ༷ད་བརྒྱ  ༷འི་དྲ་༷བ༷་འགྱ ེ༷ད་པར་བྱ ེ༷ད་པ༷་ཅན་ཏེ། འཆི་བ་

དང་བར་དོ་དང་སྐྱེ་བ་གསུམ་པོ་དེ་ཡིད་ངོར་ཆོས་སྐུ་ལོངས་སྐུ་སྤྲུལ་སྐུ་གསུམ་དུ་འཁྱེར་

བའི་བསྐྱ  ེ༷ད་རི༷མ་ཟ༷བ་མོ༷་ཐུ ན༷་བཞི༷ར་བཅད་དེ་བསྒོ༷མས་པ༷་ལ༷ས་བསྐྱེད་རིམ་ཕྲ་རགས་

མཐར་ཕྱིན་ཏེ། རྫོ༷གས་རི༷མ་གྱི་ལམ་ཡོ༷ངས་སུ་རྫོ༷གས་པ་སྐྱ  ེ༷་བ༷འི་རྒྱུ  ད༷་སྨི༷ན་པར་བྱེད་པར་

ཤོ༷ག་ཅིག་ཅེས་པའོ།། 

གཉིས་པ་རྒྱས་པར་བཤད་པ་ལ་གསུམ། དང་པོ་སྦྱོར་བའི་ཏིང་ངེ་འཛིན། དཀྱིལ་

འཁོར་རྒྱལ་མཆོག་གི་ཏིང་ངེ་འཛིན། ལས་རྒྱལ་མཆོག་གི་ཏིང་ངེ་འཛིན་བཤད་པའོ།། དང་

པོ་(དང་པོ་སྦྱོར་བའི་ཏིང་ངེ་འཛིན་)ལ་བཞི། འཆི་བ་ཆོས་སྐུར་འཁྱེར་བའི་རྣལ་འབྱོར་སྒྲུབ་ཐབས་ཀྱི་

སྦྱོར་བའི་ཡན་ལག་དང་བཅས་ཏེ་བཤད་པ་དང༌། གང་དུ་སངས་རྒྱ་བའི་རྟེན་གཞལ་ཡས་

ཁང་བསྐྱེད་ནས་བར་དོ་ལོངས་སྐུར་འཁྱེར་བའི་རྣལ་འབྱོར་རྒྱུ་རྡོ་རྗེ་འཛིན་པ་བསྐྱེད་པ། 

སྐྱེ་བ་སྤྲུལ་སྐུར་འཁྱེར་བའི་རྣལ་འབྱོར་འབྲས་བུ་རྡོ་རྗེ་འཛིན་པ་བསྐྱེད་ཚུལ། དེ་ལྟ་བུའི་

གོ་འཕང་ཀྱང་འདོད་ཆགས་ཀྱི་ཆོས་ཀྱིས་ཐོབ་པར་བསྟན་པའི་ཕྱིར་རིག་མ་དང་མཉམ་

པར་སྦྱོར་བའི་ཚུལ་ལོ།། དང་པོ་(འཆི་བ་ཆོས་སྐུར་འཁྱེར་བའི་རྣལ་འབྱོར་སྒྲུབ་ཐབས་ཀྱི་སྦྱོར་བའི་ཡན་ལག་དང་

བཅས་ཏེ་བཤད་པ་)ལ་གསུམ། སྔགས་སྤྱོད་པའི་རྟེན་ཁྱད་པར་ཅན་འཛམ་བུ་གླིང་པའི་མི་མངལ་

སྐྱེས་ཁམས་དྲུག་ལྡན་དུ་སྐྱེ་བ་ལེན་པའི་རྒྱུར་སྐྱེས་ནས་མྱོང་འགྱུར་གྱི་བསོད་ནམས་ཀྱི་

ལས་འདུ་བྱེད་པ་དང་ཆོས་མཐུན་པར་ཚོགས་ཞིང་མཆོད་པ་དང༌། དེ་ལྟ་བུའི་ལས་མངོན་

པར་འདུ་བྱས་པའི་འོག་ཏུ་འཆི་བ་འོད་གསལ་མངོན་དུ་བྱས་པ་དང་ཆོས་མཐུན་པར་ཡེ་

ཤེས་ཀྱི་སའི་སྟོང་ཉིད་བསྒོམ་ཚུལ། འབྱུང་བཞིའི་དཀྱིལ་འཁོར་བསྐྱེད་ནས་འགལ་རྐྱེན་

འགོག་པའི་ཕྱིར་བསྲུང་བའི་འཁོར་ལོ་བསྒོམ་པའི་ཚུལ་ལོ།། དང་པོ་(སྔགས་སྤྱོད་པའི་རྟེན་ཁྱད་པར་

ཅན་འཛམ་བུ་གླིང་པའི་མི་མངལ་སྐྱེས་ཁམས་དྲུག་ལྡན་དུ་སྐྱེ་བ་ལེན་པའི་རྒྱུར་སྐྱེས་ནས་མྱོང་འགྱུར་གྱི་བསོད་ནམས་ཀྱི་ལས་

འདུ་བྱེད་པ་དང་ཆོས་མཐུན་པར་ཚོགས་ཞིང་མཆོད་པ་)དེ་སྨོན་ལམ་གྱི་སྒོ་ནས་སྟོན་པ་ལ། བླ་མ་གཤིན་

རྗེ་གཤེད་ཀྱི་ལྷ་ཡི་ཚོགས།། ཞེས་སོགས་རྐང་པ་བཞི་གསུངས། 

བླ་མ་གཤིན་རྗེ་གཤེད་ཀྱི་ལྷ་ཡི་ཚོགས།། 

ནམ་མཁའ་གང་བའི་བསོད་ནམས་ཞིང་མཆོག་ལ།། 

འཁོར་གསུམ་རྣམ་པར་དག་པའི་མཆོད་སྦྱིན་གྱིས།། 

རང་གི་རྒྱུད་ནི་ཡོངས་སུ་སྨིན་པར་ཤོག ། ༦

དོན་ནི། རང་གི་ཐུགས་ཀའི་ཧཱུཾ་ཡིག་གི་འོད་ཟེར་གྱིས་དཔལ་རྡོ་རྗེ་འཇིགས་བྱེད་

ཆེན་པོའ་ིདཀྱིལ་འཁོར་དུ་དབང་བསྐུར། རྒྱུད་བཤད། མན་ངག་གནང་བའི་བཀའ་དྲིན་

གསུམ་ལྡན་གྱི་རྩ་བའི་བླ ༷་མ༷་གཙོ་བོའ་ིརིགས་བདག་གི་ཚུལ་དུ་བཞུགས་པའི་འཇམ་

དཔལ་གཤི༷ན་རྗེ༷འི་གཤེ༷ད་ཀྱ ི༷་དཀྱིལ་འཁོར་གྱི་ལྷ༷་ཡི༷་ཚོ༷གས་སངས་རྒྱས་བྱང་སེམས་

སོགས་ཀྱིས་བསྐོར་བ་སྤྱན་དྲངས་ཏེ། མདུན་གྱི་ནམ༷་མཁ༷འི་ཁམས་ཐམས་ཅད་ཏིལ་གྱི་

གང་བུ་ལྟར་ག༷ང་བ༷ར་བཞུགས་པའི༷་བསོ༷ད་ནམ༷ས་ཀྱི་ཚོགས་གསོག་པའི་ཞ ི༷ང་མཆོ༷ག་ཏུ་

གྱུར་པ་བླ་མ་རྡོ་རྗེ་འཇིགས་བྱེད་ཀྱི་ལྷ་ཚོགས་ལ༷་མཆོད་ཡུལ་མཆོད་རྫས་མཆོད་མཁན་

རྣམས་རང་བཞིན་མེད་པར་རྟོགས་པའི་ཤེས་རབ་ཀྱིས་ཟིན་པའི་འཁོ༷ར་གསུ མ༷་རྣ༷མ་པ༷ར་

དག༷་པ༷འི་མཆོ༷ད་སྦྱ  ི༷ན་གྱ ི༷ས་མཚོན་པའི་ཕྱག་འཚལ་བ་དང༌། བཤགས་པ་ཡི་རང༌། བསྔོ་

བ༑ སྐྱབས་འགྲོ། སེམས་བསྐྱེད། ལུས་དབུལ་བ། ལམ་ལ་བརྟེན་པ། རིགས་ལྔའི་སྡོམ་

བཟུང༌༑ ཚད་མེད་བཞི་བཅས་ལེགས་པར་བསྒོམས་པའི་བསོད་ནམས་ཀྱིས་སྒྲུབ་པ་པོ་

ར༷ང་གི༷་རྒྱུ  ད༷་ནི༷་ཡོ༷ངས་སུ ་༷སྨི༷ན་པ་སྟེ། ལམ་རིམ་པ་གཉིས་མྱུར་དུ་རྒྱུད་ལ་སྐྱེ་བའི་སྣོད་རུང་

དུ་བྱེད་པ༷ར་ཤ ོ༷ག །ཅེས་པའོ།། གཉིས་པ་(དེ་ལྟ་བུའི་ལས་མངོན་པར་འདུ་བྱས་པའི་འོག་ཏུ་འཆི་བ་འོད་གསལ་

མངོན་དུ་བྱས་པ་དང་ཆོས་མཐུན་པར་ཡེ་ཤེས་ཀྱི་སའི་སྟོང་ཉིད་བསྒོམ་ཚུལ་)འཆད་པ་ལ། སྔགས་གཉིས་དོན་

ལྟར་གདོད་ནས་དག་པའི་དབྱིངས།། ཞེས་སོགས་རྐང་པ་བཞི་གསུངས། 

སྔགས་གཉིས་དོན་ལྟར་གདོད་ནས་དག་པའི་དབྱིངས།། 

བདེ་ཆེན་རང་གི་སེམས་དང་རོ་གཅིག་པ།། 

ཡེ་ཤེས་ཚོགས་རྫོགས་འཆི་བའི་སྐྱོན་སྤངས་ཤིང་།། 

འོད་གསལ་ལམ་གྱི་ཆོས་སྐུ་ཐོབ་པར་ཤོག ། ༧

སྭ་བྷཱ་ཝ་བ་དང་ཤཱུ་ནྱ་ཏཱའི་སྔ ༷གས་གཉི༷ས་ཀྱི་ད ོ༷ན་ལྟ༷ར་གཟུང་འཛིན་གྱིས་བསྡུས་པའི་

ཆོས་ཐམས་ཅད་བློས་གསར་དུ་སྟོང་པར་བཟོས་པ་མ་ཡིན་པར་ཡེ་གདོ༷ད་མ་ནས༷་དགག་

བྱ་རང་བཞིན་གྱིས་དག༷་པ༷འི་ཡུལ་ཆོས་དབྱ ི༷ངས་དེ་བཞིན་ཉིད་དང༌། ཡུལ་ཅན་བདེ༷་བ་

ཆེ༷ན་པོའ་ིངོ་བོར་སོང་བའི་ར༷ང་གི༷་སེ༷མས་དང༷་གཉིས་པོ་དབྱེར་མེད་རོ༷་གཅི༷ག་ཏུ་སོང་

བར་མོས་ཏེ། དེ་ལ་འབྲས་དུས་ཀྱི་ཡེ་ཤེས་ཆོས་སྐུ་དངོས་ཡིན་སྙམ་དུ་ང་རྒྱལ་བཞག་ནས་

བསྒོམས་པ༷ས། ཆོས་སྐུའི་རིགས་འདྲའི་རྒྱུ ་ཡེ༷་ཤ ེ༷ས་ཀྱི་ཚོ༷གས་རྫོ༷གས་ཤིང་སྦྱང་གཞི་འཆི༷་

བ༷འི་འོད་གསལ་གྱི་སྐྱ  ོ༷ན་རྣམས་སྤ༷ངས་པ་སྟེ་ཡིད་ངོར་སྦྱངས་ནས༷། དེ་དང་རྣམ་པ་མཐུན་

པའི་སྦྱོང་བྱེད་དཔེ་དོན་གྱི་འོ༷ད་གས༷ལ་ལ༷མ་གྱི༷་ཆོ༷ས་སྐུ༷་མངོན་དུ་འགྱུར་བའི་ནུས་པ་

བཞག༑ དེ་ལ་བརྟེན་ནས་སྦྱངས་འབྲས་སངས་རྒྱས་ཀྱི་སའི་ཐུགས་ཡེ་ཤེས་ཆོས་སྐུ་མྱུར་

དུ་ཐོ༷བ་པ༷ར་ཤ ོ༷ག་ཅིག ཅེས་སྨོན་པ་ཡིན་ནོ།། གསུམ་པ་(འབྱུང་བཞིའི་དཀྱིལ་འཁོར་བསྐྱེད་ནས་འགལ་

རྐྱེན་འགོག་པའི་ཕྱིར་བསྲུང་བའི་འཁོར་ལོ་བསྒོམ་པའི་ཚུལ་)འཆད་པ་ལ། གཏུམ་ཆེན་གནོད་མཛེས་ཞེས་

སོགས་གསུངས། 

གཏུམ་ཆེན་གནོད་མཛེས་དཔལ་ལྡན་ཁྲོ་བོ་བཅུས།། 

ཡོངས་སུ་བསྐོར་བའི་ཏིང་འཛིན་ལ་གཞོལ་བས།། 

བདུད་དང་བགེགས་སོགས་ནག་པོའ་ིརྩ་ལག་ཀུན།། 

སྐད་ཅིག་ཉིད་ལ་དྲུང་ནས་འབྱིན་པར་ཤོག ། ༨

དོན་ནི་སྟོང་པའི་ངང་ལས་འབྱུང་བཞིའི་དཀྱིལ་འཁོར་གྱི་སྟེང་དུ་སྲུང་འཁོར་ཐུན་

མོང་བའི་དབུས་སུ་ཐུན་མོང་མ་ཡིན་པའི་བསྲུང་བའི་འཁོར་ལོ་རྩིབས་བཅུ་པ་གཡས་སྐོར་

དུ་མགྱོགས་པར་འཁོར་བའི་ལྟེ་བར་རང་སེམས་འབྲས་དུས་ཀྱི་བདེ་སྟོང་གཉིས་སུ་མེད་

པའི་ཡེ་ཤེས་དེ་ཉིད་གདུག་པ་ཅན་རྣམས་འདུལ་བའི་ཕྱིར་དུ་གཏུམ་ཞིང་དྲག་ལ་བཟོད་

པར་དཀའ་བའི་དྲག་ཤ ལ་གྱི་རྣམ་པར་བསྟན་པས་ན་གཏུ མ༷་ཆེ༷ན་གནོ༷ད་མཛེ༷ས་རྒྱལ་པོ་

དང༌༑ རྩིབས་རྣམས་ལ་སངས་རྒྱས་ཀྱི་སའི་ཆོས་ཤེས་པ། རྗེས་སུ་ཤེས་པ། སྡུག་བསྔལ་

ཤེས་པ། ཀུན་འབྱུང་ཤེས་པ། འགོག་པ་ཤེས་པ། ལམ་ཤེས་པ། ཀུན་རྫོབ་ཤེས་པ། གཞན་

སེམས་ཤེས་པ། ཟད་པ་ཤེས་པ། མི་སྐྱེ་བ་ཤེས་པ་སྟེ། ཤེས་པ་བཅུ་ལས་བྱུང་ཞིང༌། དེ་ཉིད་

ཀྱི་ཕྱིར་ན་ཕྱི་ནང་གི་བདུད་དང་བགེགས་རིགས་མ་ལུས་པ་རྩད་ནས་འབྱིན་པ་ལ་ཐུགས་

རྗེ་ཐབས་མཁས་དང་མཐུ་སྟོབས་ནུས་པའི་དཔ༷ལ་དང་ལྡ༷ན་པ་གཤིན་རྗེའི་གཤེད་སོགས་

ཁྲ ོ༷་བོ༷་བཅུ ས༷་ཡོ༷ངས་སུ ་༷བསྐོ༷ར་བ༷འི་ཚུལ་གྱིས་བཞུགས་པའི་ཏ ི༷ང་ངེ་འཛི༷ན་ལ༷་གཞོ༷ལ་བ༷་སྟེ། 

རྒྱུན་མི་འཆད་པར་དམིགས་པའི་སྒོ་ནས་ཞེན་པའམ་རྩེ་གཅིག་ཏུ་བསྒོམས་པས༷། བྱང་ཆུབ་

སྒྲུབ་པ་ལ་བར་དུ་གཅོད་པའི་བདུ ད༷་བཞི་དང༷༌། ཁྱད་པར་དུ་ནང་གི་གཟུགས་ཅན་གྱི་དགྲ་

རྣམ་རྟོག་གི་བཞོན་པའི་རླུང་དང༌། གཟུགས་མེད་ཀྱི་བགེགས་གཉིས་སྣང་འཁྲུལ་པའི་ཀུན་

རྟོག་སྟེ། དེ་དག་གིས་མཚོན་ཕྱི་ནང་གི་བགེ༷གས་རིགས་སྟོང་ཕྲག་བརྒྱད་ཅུ་དང༌། གདོན་

རིགས་སུམ་བརྒྱ་དྲུག་ཅུ། དེ་དག་གིས་ཡིད་བསྐྱོད་པའི་དགྲ་བགེགས་བྱེད་མ་རྦོད་གཏོང་

སོགས་མི་དང༌། མི་མིན་འབྱུང་པོ། འབྱུང་བའི་གནོད་པ་སོ༷གས་ནག༷་པོ༷འ་ིརྩ ༷་ལ༷ག་སྡེ་དང་

བཅས་པ་ཀུ ན༷་སྐ༷ད་ཅི༷ག་ཉི༷ད་ལ༷་མ་ལུས་པར་དྲུ  ༷ང་ནས༷་ཏེ་རྩ་བ་ནས་འབྱ ི༷ན་པ༷ར་ཤ ོ༷ག །ཅེས་

པའོ༑༑ གཉིས་པ་(གང་དུ་སངས་རྒྱ་བའི་རྟེན་གཞལ་ཡས་ཁང་བསྐྱེད་ནས་བར་དོ་ལོངས་སྐུར་འཁྱེར་བའི་རྣལ་འབྱོར་རྒྱུ་

རྡོ་རྗེ་འཛིན་པ་བསྐྱེད་པ་)ལ་གཉིས། གང་དུ་སངས་རྒྱ་བའི་གནས་རྟེན་གཞལ་ཡས་ཁང་བསྐྱེད་

པ་དང༌། བར་དོ་ལོངས་སྐུར་འཁྱེར་བའི་རྣལ་འབྱོར་དངོས་རྒྱུ་རྡོ་རྗེ་འཛིན་པ་བསྐྱེད་པའོ།། 

དང་པོ་(གང་དུ་སངས་རྒྱ་བའི་གནས་རྟེན་གཞལ་ཡས་ཁང་བསྐྱེད་པ་)ནི། སྲུང་འཁོར་གྱི་དབུས་སུ་རང་ཉིད་

གནོད་མཛེས་སུ་གནས་པ་ཡོངས་སུ་གྱུར་པ་ལས་རྡོར་སེམས་ཡབ་ཡུམ་སྒྲུབ་ཐབས་ནས་

འབྱུང་བ་ལྟར་བསྐྱེད། དེ་གཉིས་སྙོམས་པར་ཞུགས་པའི་རྗེས་ཆགས་ཀྱི་མེས་ཞུ་བ་ཡོངས་

སུ་གྱུར་པ་ལས་བདེ་སྟོང་གི་རང་བཞིན་ཆོས་འབྱུང་ཟུར་གསུམ་པ་ཕྱི་དཀར་ལ་ནང་དམར་

བ༑ དེའི་དབུས་སུ་སྣ་ཚོགས་པདྨའི་ལྟེ་བར་སྣ་ཚོགས་རྡོ་རྗེ། དེའི་ལྟེ་བར་རྣམ་སྣང་གི་ས་

བོན་བྷྲཱུཾ་དང་ཕྱག་མཚན་འཁོར་ལོ་ལས་རྣམ་སྣང་བསྐྱེད། དེ་ཡོངས་སུ་གྱུར་པ་ལས་གཞལ་

ཡས་ཁང་བསྐྱེད་དགོས་པས། དེ་འཆད་པ་ལ། རྣམ་མང་རིན་ཆེན་ཚོགས་འབར་གཞལ་

མེད་ཁང༌།། ཞེས་སོགས་གསུངས། 

རྣམ་མང་རིན་ཆེན་ཚོགས་འབར་གཞལ་མེད་ཁང༌།། 

རྣམ་སྣང་རྣམ་པར་དག་པའི་བདག་ཉིད་ཅན།། 

རྣམ་པར་བསྒོམས་པས་མ་དག་ཞིང་སྦྱངས་ཏེ།། 

རྣམ་དག་ཡེ་ཤེས་གཞལ་ཡས་ཁང་འགྲུབ་ཤོག ། ༩

དོན་ནི། རིན་པོ་ཆེ་ཤེལ་དཀར་པོ་དང་གསེར་ལ་སོགས་པ་རྣ༷མ་གྲངས་མ༷ང་ཞིང་

རི༷ན་ཐང་ཆེ༷ན་པོ་དང་ལྡན་པའི་རིན་པོ་ཆེ་སྣ་ཚོ༷གས་པ་འོད་འབ༷ར་བ་ལས་གྲུབ་པའི་

གཞལ༷་མེ༷ད་ཁ༷ང་གྲུ་བཞི་སྒོ་བཞི་རྒྱན་རྟ་བབས་དུར་ཁྲོད་དང་བཅས་པ་མཚན་ཉིད་ཐམས་

ཅད་ཡོངས་སུ་རྫོགས་ཤིང་འོད་ཟེར་ཁ་དོག་སྣ་ཚོགས་པ་རབ་ཏུ་འཕྲོ་བ། ངོ་བོ་རྣ༷མ་སྣ༷ང་

རྣ༷མ་པ༷ར་དག༷་པ༷འི་བདག༷་ཉི༷ད་ཅ༷ན་གསལ་ལ་སོ་སོར་མ་འདྲེས་པ་རྣ༷མ་པ༷ར་བསྒོ༷མས་

པ༷ས༑ རང་ཉིད་མ་འོངས་པ་ན་མ༷་དག༷་པའི་ཞི༷ང་ལ་ལོངས་སྤྱོད་དགོས་པའི་ལས་ཀྱི་ནུས་

པ་སྦྱ  ༷ངས་ནས༷་རྣ༷མ་པར་དག༷་པའི་ཡེ༷་ཤ ེ༷ས་རང་སྣང་ལས་གྲུབ་པའི་སངས་རྒྱས་ཀྱི་ཞིང་

ཕུན་སུམ་ཚོགས་པའི་གནས་གཞལ༷་ཡ༷ས་ཁ༷ང་འགྲུ  ༷བ་པར་ཤ ོ༷ག་ཅིག །ཅེས་པའོ།། གཉིས་

པ་(བར་དོ་ལོངས་སྐུར་འཁྱེར་བའི་རྣལ་འབྱོར་དངོས་རྒྱུ་རྡོ་རྗེ་འཛིན་པ་བསྐྱེད་པ་)ནི། དེར་ནི་གུར་གུམ་ལྷུན་པོ་

བརྩེགས་པ་བཞིན།། ཞེས་སོགས་ཀྱིས་འཆད། 

དེར་ནི་གུར་གུམ་ལྷུན་པོ་བརྩེགས་པ་བཞིན།། 

རྒྱུ་ཡི་རྡོ་རྗེ་འཛིན་པའི་རྣལ་འབྱོར་གྱིས།། 

བར་དོའ་ིསྲིད་སྦྱངས་སྒྱུ་ལུས་སྣོད་གྱུར་ནས།། 

རྒྱལ་བའི་ལོངས་སྐུ་མྱུར་དུ་འགྲུབ་པར་ཤོག ། ༡༠

དོན་ནི། གཞལ་ཡས་ཁང་གི་དབུས་དེ༷ར་ནི༷་ཡཾ་ལས་རླུང་དཀྱིལ་གྱི་སྟེང་དུ་ཨ་ཡིག་

དང་པོ་ལས་བྱུང་བའི་ཟླ་བའི་དཀྱིལ་འཁོར་གྱི་དབུས་སུ་དྷཱིཿསེར་པོ་ལས་བྱུང་བའི་རལ་

གྲི་དྷཱིཿས་མཚན་པ། དེ་ཡོངས་སུ་གྱུར་པ་ལས་རང་ཉིད་གུ ར༷་གུ མ༷་ལྷུ༷ན་པོ༷་བརྩ ེ༷གས་པའི་

རི་བོ་ལ་ཉི་མ་བྱེ་བའི་མདངས་ཕོག་པ༷་བཞི༷ན་དུ་གཟི་བརྗིད་འབར་ཞིང་འོད་ཟེར་འཕྲོ་བའི་

རྒྱུ  ་༷ཡི༷་རྡོ༷་རྗེ༷་འཛི༷ན་པ་འཇམ་དཔལ་གཞོན་ནུར་གྱུར་པ་སྐུ་མདོག་སེར་པོ་ཞལ་གཅིག་ཕྱག་

གཉིས་པ། གཡས་རལ་གྲི་འཕྱར་ཞིང༌། གཡོན་སྡིགས་མཛུབ་དང་བཅས་ཏེ་ཕྱག་ཁ་ཐུར་

བསྟན་གྱིས་གླེགས་བམ་ཐུགས་ཀར་འཛིན་པ་ལ་རྩེ་གཅིག་ཏུ་དམིགས་པ༷འི་རྣ༷ལ་འབྱ ོ༷ར་

གྱ ི༷ས་རང་ཉིད་ལ་འབྱུང་འགྱུར་གྱི་བ༷ར་དོ༷འ་ིསྲ ༷ ིད་པ་སྦྱ  ༷ངས་ཤིང༌། ལམ་ཀུན་རྫོབ་སྒྱུ  ་༷ལུ ས༷་

རྒྱུད་ལ་སྐྱེ་བའི་སྣོ༷ད་རུང་དུ་གྱུ  ༷ར་ཏ ེ༷། རྒྱ  ༷ལ་བ༷འི་གསུང་ལོ༷ངས་སྐུ༷་མྱུ  ༷ར་དུ་༷འགྲུ  ༷བ་པ༷ར་ཤ ོ༷ག ། 

ཅེས་སྨོན་པའོ།། གསུམ་པ་སྐྱེ་བ་སྤྲུལ་སྐུར་འཁྱེར་བའི་རྣལ་འབྱོར་འབྲས་བུ་རྡོ་རྗེ་འཛིན་

པ་བསྐྱེད་ཚུལ་ནི། ཟླ་ཉི་ས་བོན་ཕྱག་མཚན་སྐུ་རྫོགས་པའི།། ཞེས་སོགས་ཏེ། 

ཟླ་ཉི་ས་བོན་ཕྱག་མཚན་སྐུ་རྫོགས་པའི།། 

རིམ་པ་ཡེ་ཤེས་ལྔ་ཡི་མངོན་བྱང་ལས།། 

འབྲས་བུ་རྡོ་རྗེ་འཛིན་པའི་རྣལ་འབྱོར་གྱིས།། 

སྐྱེ་སྲིད་སྦྱོང་ཞིང་སྤྲུལ་སྐུ་འགྲུབ་པར་ཤོག ། ༡༡

ཨ་ཡིག་དང་པོ་ལས་ཟླ་བ་བསྐྱེད་པ་དེ། ཟླ་༷བ་དང་མེ་ལོང་ཡེ་ཤེས་ལས་བྱང་ཆུབ་

པ་དང༌༑ དེའི་དབུས་སུ་དྷཱིཿཡིག་བསྐྱེད་པ་ནས་འཇམ་དཔལ་དང་བཅས་པ་ཉི་མ་ལ་ཞུགས་

པའི་བར་ནི། ཉི༷་མ་དང་མཉམ་ཉིད་ཡེ་ཤེས་ལས་བྱང་ཆུབ་པ་དང༌། ས༷་བོ༷ན་ཧཱུཾ་ཡིག་དང་དེ་

ལས་རྡོ་རྗེ་རྩེ་དགུ་པ་ལྟེ་བ་ལ་ཧཱུཾ་ཡིག་གིས་མཚན་པ་བསྐྱེད་པ་ནི། ཕྱ ༷ག་མཚ༷ན་དང༌། སོར་

རྟོག་ཡེ་ཤེས་ལས་བྱང་ཆུབ་པ་དང༌། དེ་ལས་འོད་ཟེར་འཕྲོས་འགྲོ་བའི་དོན་བྱས་པ་ནས༑ 

ཟླ་ཉི་རྡོ་རྗེ་ས་བོན་དང་བཅས་པ་གཅིག་ཏུ་འདྲེས་པའི་བར་ནི། བྱ་གྲུབ་ཡེ་ཤེས་ལས་བྱང་

ཆུབ་པ་དང༌། དེ་ནས་འབྲས་བུ་རྡོ་རྗེ་འཛིན་པའི་སྐུར་བཞེངས་པ་ནི། སྐུ༷་རྫོ༷གས་པ༷་དང་

ཆོས་དབྱིངས་ཡེ་ཤེས་ལས་བྱང་ཆུབ་པ་སྟེ། དེ་ལྟ་བུའི༷་རི༷མ་པ༷་ཡེ༷་ཤ ེ༷ས་ལྔ ༷་ཡི༷་མངོ༷ན་བྱ ༷ང་

ལ༷ས་འབྲ ༷ས་བུ ་༷རྡོ༷་རྗེ༷་འཛི༷ན་པ་དཔལ་རྡོ་རྗེ་འཇིགས་བྱེད་ཞལ་ཕྱག་ཡོངས་སུ་རྫོགས་པའི་

རྣམ་པ་ཅན་དུ་བསྒོམས་པ༷འི་རྣ༷ལ་འབྱ ོ༷ར་གྱ ི༷ས། རང་ལ་འབྱུང་འགྱུར་གྱི་སྐྱ  ེ༷་སྲིད་༷འགྲུབ་པའི་

ལས་ཀྱི་ནུས་པ་སྦྱ  ོ༷ང་ཞི༷ང་ལམ་འབྲས་ཀྱི་སྤྲུ  ལ༷་སྐུ༷་འགྲུ  ༷བ་པ༷འི་དགེ་རྩ་སྨིན་པར༷་ཤ ོ༷ག  །ཅེས་

པའི་དོན་ཏེ། མངོན་བྱང་ལྔ་པོ་དེ་ནི་རྒྱུད་ཁ་སྦྱོར་ལས་གསུངས་པ་ལྟར་ཡིན་ལ། ཡང་

གསུང་ས་བོན་དང༌། ཐུགས་ཕྱག་མཚན་ལས་བྱང་ཆུབ་པ་ཞེས་སོ་སོར་བྱས་ཏེ་སྨོན་ལམ་

གྱི་ཚིག་ཟིན་ལྟར་གྱི་ལྔར་བྱེད་ཚུལ་ཡང་མཁས་སྒྲུབ་རྗེས་གསུངས་ཏེ་དཔལ་འཛིན་གྱི་

དགྲ་ནག་གི་སྒྲུབ་ཐབས་ལྟར་རོ།། དེ་ལྟ་བུའི་འབྲས་བུ་རྡོ་རྗེ་འཛིན་པ་མངོན་བྱང་ལྔའི་སྒོ་

ནས་བསྐྱེད་ཚུལ་བསྟན་ནས། དེ་ཉིད་གཞི་ལམ་འབྲས་གསུམ་གྱི་སྐུ་གསུམ་ཚན་པ་གསུམ་

མཚོན་པའི་སེམས་དཔའ་སུམ་བརྩེགས་སུ་བྱེད་ཚུལ་ནི། འབུམ་ཕྲག་ཉི་འོད་སྤུངས་པའི་

གཟི་བརྗིད་ཅན།། ཞེས་སོགས་ཀྱིས་འཆད་དོ།། 

འབུམ་ཕྲག་ཉི་འོད་སྤུངས་པའི་གཟི་བརྗིད་ཅན།། 

རང་ཉིད་སེམས་དཔའ་གསུམ་གྱི་བདག་ཉིད་དང་།། 

དེའི་ཚུལ་ནི། འབུ མ༷་ཕྲ ༷ག་ཉི་འོད་དམ་ཉི༷་འོ༷ད་འབུམ་ཕྲག་སྤུ༷ངས་པ་སྟེ་གཅིག་

ཏུ་བསྡུས་པ༷་ལྟ་བུའི༷་གཟི༷་བརྗི༷ད་ཅ༷ན་གྱི་དཔལ་རྡོ་རྗེ་འཇིགས་བྱེད་ལ། སྒྲུབ་པ་པོ་ར༷ང་

ཉི༷ད་ང་རྒྱལ་བཞག་ནས་བསྒོམས་པའི་ཡིད་ངོའ་ིདཔལ་རྡོ་རྗེ་འཇིགས་བྱེད་ནི་དམ་ཚིག་

སེམས་དཔའ་དང༌། དམ་ཚིག་སེམས་དཔའི་ཐུགས་ཀར་འཇམ་དཔལ་གཞོན་ནུར་གྱུར་

པ་བསྒོམས་པ་ནི་ཡེ་ཤེས་སེམས་དཔའ་དང༌། དེའི་ཐུགས་ཀར་ཉི་མའི་དཀྱིལ་འཁོར་

གྱི་དབུས་སུ་ཧཱུཾ་ཡིག་སྔོན་པོ་འོད་ཟེར་ལྔའི་རང་བཞིན་ཅན་བསྒོམས་པ་ནི་ཏིང་ངེ་འཛིན་

སེམས་དཔའ་སྟེ། དེ་ལྟར་རང་ཉིད་སེ༷མས་དཔ༷འ་གསུ མ༷་གྱ ི༷་བདག༷་ཉི༷ད་དུ་བསྒོམས་པ་ལ་

བརྟེན་ནས་ཀྱང་རགས་པ་གནས་སྐབས་པའི་ལུས་དང༷༌། ཕྲ་བ་གཉུག་མའི་ལུས་སམ་རླུང་

དང༌༑ ཕྲ་བ་གཉུག་མའི་སེམས་ཏེ། སྦྱང་གཞི་དེ་གསུམ་སྦྱོང་བྱེད་ལམ་དུས་ཀྱི་སྐུ་གསུམ་

གྱིས་རིམ་གྱིས་སྦྱངས་ནས་འབྲས་བུ་སྐུ་གསུམ་ཐོབ་པར་སྨོན་པའོ།། བཞི་པ་དེ་ལྟ་བུའི་གོ་

འཕང་ཀྱང་འདོད་ཆགས་ཀྱི་ཆོས་ཀྱིས་འཐོབ་པར་བསྟན་པའི་ཕྱིར་རིག་མ་དང་མཉམ་པར་

སྦྱོར་བའི་ཚུལ་བཤད་པ་ལ། རང་རིགས་ཕྱག་རྒྱར་གཞོལ་བའི་ཐབས་མཁས་ཀྱིས།། ཞེས་

གསུངས། 

རང་རིགས་ཕྱག་རྒྱར་གཞོལ་བའི་ཐབས་མཁས་ཀྱིས།། 

སྤྲུལ་པའི་སྤྲིན་གྱིས་ས་གསུམ་ཁྱབ་བྱས་ནས།། ༡༢

 

མ་དག་སྣོད་བཅུད་དྲི་མ་ཀུན་སྦྱངས་ཏེ།། 

དག་པའི་རྟེན་དང་བརྟེན་པར་རྟག་འཆར་བ།། 

གཞན་དོན་ཕུན་སུམ་ཚོགས་པའི་བདག་ཉིད་ཅན།། 

དཀྱིལ་འཁོར་རྒྱལ་མཆོག་ཏིང་འཛིན་མཐར་ཕྱིན་ཤོག ། ༡༣

དེ་ཡང་མཚན་ཉིད་དང་ལྡན་པའི་སྨེ་ཤ་ཅན་གྱི་བུ་མོ་སོགས་རང་རིགས་ཀྱི་ལས་ཀྱི་

ཕྱག་རྒྱའམ་ཡེ་ཤེས་ཀྱི་ཕྱག་རྒྱ་གང་ཡིན་ཀྱང་ཐ་མལ་གྱི་སྣང་བ་བསལ་ཏེ། རང་རྒྱུད་ཀྱི་

ཡེ་ཤེས་ཀྱི་གཟུང་རྣམ་ལས་གྲུབ་པའི་ཡུམ་རྡོ་རྗེ་རོ་ལངས་མར་བསམས་ལ། སྒྲུབ་ཐབས་

ནས་འབྱུང་བ་ལྟར། ཡབ་ཡུམ་གྱི་རྡོ་རྗེ་དང་པདྨ་བྱིན་གྱིས་བརླབས་ཏེ། འདུ་ཤེས་གསུམ་

དང་ལྡན་པའི་སྒོ་ནས་སྙོམས་པར་ཞུགས། བདེ་ཆེན་དྲངས་ཏེ་སྟོང་པ་ཉིད་དང་ཡུལ་ཡུལ་

ཅན་ངོ་བོ་དབྱེར་མེད་དུ་སྦྱར་ཏེ་བསྒོམ་ཞིང༌། དེ་ལྟར་བསྒོམས་པ་ལ་བརྟེན་ནས་བརྟན་

གཡོའ་ིདངོས་པོ་ཐམས་ཅད་བདེ་སྟོང་དབྱེར་མེད་ཀྱི་ཡེ་ཤེས་ཀྱི་རྣམ་རོལ་དུ་འཆར་བ་

དང༌༑ རྫོགས་རིམ་དང་འབྲས་དུས་ཀྱི་བདེ་ཆེན་ཡེ་ཤེས་སྐྱེ་བའི་སྨིན་བྱེད་ཁྱད་པར་ཅན་དུ་

འགྱུར་བའི་སྨོན་པ་བྱ་དགོས་པ་ཡིན་ནོ།། 

གཉིས་པ་དཀྱིལ་འཁོར་རྒྱལ་མཆོག་གི་ཏིང་ངེ་འཛིན་བཤད་པ་ལ་གསུམ་ལས། 

དཀྱིལ་འཁོར་རྒྱལ་མཆོག་གི་ལྷ་རྣམས་བསྐྱེད་ནས་སྤྲོས་ཏེ་མཛད་པ་རྣམས་མཛད་ནས་

དཀྱིལ་འཁོར་ལ་འགོད་པའི་ཚུལ་ནི། རང་རིགས་ཞེས་པ་ནས། ཏིང་འཛིན་མཐར་ཕྱིན་

ཤོག༑ ཅེས་སྨོས་པ་རྗེས་ཆགས་ཀྱི་ང་རྒྱལ་ཡན་ཆད་དང་པོ་སྦྱོར་བར་བསྡུ་བའི་ལུགས་

གཅིག་དང༌། རིག་མ་འདུ་བྱ་བ་མན་ཆད་དཀྱིལ་འཁོར་རྒྱལ་མཆོག་ཏུ་བསྡུ་བའི་ལུགས་

གཉིས་ལས། རང་གི་ཐུགས་ཀའི་འོད་ཟེར་གྱི་ལྕགས་ཀྱུས་ཞེས་པ་ནས། དཀྱིལ་འཁོར་

རྒྱལ་མཆོག་གི་ཐོག་མར་བྱས་ཏེ་འཆད་པར་བྱེད་པ་ཡིན་ལ། དེ་ཡང༌། རང་རིགས་ཕྱག་

རྒྱར་གཞོལ་བའི་ཞེས་པའི་རྐང་པ་དང་པོ་འདི་ཏིང་ངེ་འཛིན་དང་པོ་དང༌། གཉིས་པ་གཉིས་

ཀ་ལ་སྦྱར་ནའང་འགལ་བ་མེད་པར་གསུངས་པས། དེས་ན། ར༷ང་རི༷གས་ཀྱི་ཕྱ ༷ག་རྒྱ  ༷ར་

གཞོ༷ལ་བ༷་སྟེ། རྒྱུའི་ཀུན་སློང་བདེ་སྟོང་གི་ཡེ་ཤེས་བསྐྱེད་པའི་ཆེད་དང༌། དཀྱིལ་འཁོར་

རྒྱལ་མཆོག་གི་ལྷ་བསྐྱེད་དེ་སེམས་ཅན་གྱི་དོན་བྱའོ་སྙམ་པའི་སྒོ་ནས། དུས་ཀྱི་ཀུན་སློང་

འདོད་ཆགས་ལ་བརྟེན་ནས་སྙོམས་པར་ཞུགས་པའི་འདོད་ཆགས་ལས་སྐྱེས་པའི་བདེ་

བ་རང་དུས་ན་ཆོས་རྣམས་ཀྱི་དེ་ཁོ་ན་ཉིད་ངེས་པའི་བློ་དང་གྲུབ་བདེ་དབྱེར་མེད་དུ་སྐྱེས་

པའི་བདེ་སྟོང་དབྱེར་མེད་ཀྱི་ཡེ་ཤེས་ཀྱིས། འདོད་ཆགས་ཀྱི་རྩ་བ་མ་རིག་པ་གཅོད་

པའི་སྒོ་ནས་འདོད་ཆགས་མ་ལུས་པ་ཟད་པར་བྱེད་པའི་འདོད་ཆགས་ལམ་དུ་བྱེད་པའི༷་

ཐ༷བས་མཁ༷ས་ཀྱ ི༷ས་ཡབ་ཡུམ་གྱི་བྱང་སེམས་ཞུ་བའི་ཐིག་ལེ་སྤྱི་བོ་ནས་ནོར་བུའི་རྩེའི་

བར་དུ་དགའ་བཞི་འདྲེན་བཞིན་དུ་རིམ་གྱིས་ཕབ་པ། སླར་ཡང་ཡུམ་གྱི་མངལ་བདེ་བ་

ཆེན་པོའ་ིགནས་སམ་རྣམ་པར་ཐར་པའི་སྒོའ་ིརང་བཞིན་གྱི་ནང་དུ་འདྲེས་པར་མོས་པ་

ལས་ལྷ་རྣམས་བསྐྱེད་དེ་རང་རང་གི་འབྱིན་སྔགས་ཀྱིས་ཕྱུང༌། སྤྲུ  ལ༷་པ་དཔག་ཏུ་མེད་

པར་གྱུར་པ༷འི་སྤྲ  ི༷ན་ཏེ་ཚོགས་ཀྱ ི༷ས་ས་འོག་ས་སྟེང་ས་བླའི་འཇིག་རྟེན་གསུ མ༷་ཁྱ ༷བ་པར་

བྱ ༷ས་ནས༷་མ༷་དག་༷པའི་སྣོ༷ད་ཀྱི་ཉེས་སྐྱོན་ཐམས་ཅད་དང༌། བཅུ ད༷་ཀྱི་སེམས་ཅན་རྣམས་

ཀྱི་དུག་ལྔ་དང༌། བདུད་བཞི་དང༌། ཁམས་བཞི་དང༌། ཡུལ་དྲུག་གི་དྲ ི༷་མ༷་ཀུ ན༷་སྦྱ  ༷ངས་ཏེ༷་

སྣོད་ཐམས་ཅད་དག༷་པ༷འི་རྟེ༷ན་གཞལ་ཡས་ཁང་དང༷༌། བཅུད་ཐམས་ཅད་བརྟེ༷ན་པ༷་ལྷར༷་

རྟ༷ག་ཏུ་འཆ༷ར་བ༷འི་གཞན༷་ད ོ༷ན་ཕུ ན༷་སུ མ༷་ཚོ༷གས་པ་སྒྲུབ་པ༷འི་བདག༷་ ཉི༷ད་ཅ༷ན་དཀྱ ི༷ལ་

འཁོ༷ར་རྒྱ  ༷ལ་མཆོ༷ག་གི་ཏ ི༷ང་ངེ་འཛི༷ན་བརྟན་པོ་ལ་མོས་འདུན་ཤ གས་དྲག་དང་བཅས་ཡང་

ཡང་གོམས་པར་བྱས་པས་མཐ༷ར་ཕྱ ི༷ན་ཏེ། དེ་ལྟ་བུའི་མཛད་པ་རྣམས་མོས་ངོ་ཙམ་མ་

ཡིན་པར་དངོས་སུ་མཛད་པར་ནུས་པའི་སངས་རྒྱས་ཀྱི་སའི་འཕྲིན་ལས་ཕུན་ཚོགས་

ཀྱི་ཡོན་ཏན་མྱུར་དུ་འགྲུབ་པར་ཤ ོ༷ག །ཅེས་པ་སྟེ། སྐྱེ་མཆེད་དང་སྐུ་གསུང་ཐུགས་བྱིན་

གྱིས་བརླབ་པ། ཡེ་ཤེས་པ་གཞུག་ཅིང་དབང་བསྐུར་རྒྱས་གདབ་པའི་ཚུལ་རྣམས་ཀྱང་

འདིར་བསྡུའོ།། 

གསུམ་པ་ལས་རྒྱལ་མཆོག་གི་ཏིང་ངེ་འཛིན་བཤད་པ་ལ། ཕྱི་ནང་བཟླས་བརྗོད་

མཐར་ཕྱིན་ནས། འགྲུབ་པར་ཤོག །ཅེས་པའི་བར་གསུངས། 

ཕྱི་ནང་བཟླས་བརྗོད་མཐར་ཕྱིན་བསམ་གཏན་དང་།། 

རྫས་སོགས་རྟེན་འབྲེལ་འཁྲུལ་འཁོར་རིམ་པ་ལ།། 

བརྟེན་ནས་ཞི་སོགས་རབ་འབྱམས་ཀུན་འགྲུབ་པའི།། 

ལས་ཀྱི་རྒྱལ་པོ་མཆོག་ནི་འགྲུབ་པར་ཤོག ། ༡༤

དོན་ནི། མེ་ཏོག་སོགས་ཕྱ ི༷་བུམ་དབང་དང་འབྲེལ་བའི་མཆོད་པ་དང༌། ཤ་ལྔ་དང་

ཁམས་དཀར་དམར་སོགས་ནང་མཆོད་ཀྱི་རྫས་བདུད་རྩིར་བྱིན་གྱིས་བརླབས་ཏེ་འབུལ་

བ་ནང༷་གསང་དབང་དང་འབྲེལ་བའི་མཆོད་པ་དང༌། ཕྱག་རྒྱ་དང་སྙོམས་འཇུག་བྱས་པ་

ལས་བྱུང་བའི་བདེ་བས་མཆོད་པ་དབང་གསུམ་པ་ཤེར་དབང་དང་འབྲེལ་བའི་མཆོད་པ་

དང༌༑ དེ་ལྟ་བུའི་བདེ་བས་སྟོང་ཉིད་ངེས་པའི་བདེ་སྟོང་དབྱེར་མེད་ཀྱི་ཡེ་ཤེས་ཀྱི་མཆོད་

པ་དབང་བཞི་པ་ཚིག་དབང་དང་འབྲེལ་བའི་མཆོད་པ་དང༌། གཉིས་མེད་མ་སོགས་ཀྱི་

སྒོ་ནས་བསྟོད་པ་དང༌། བསྐྱེད་རིམ་ཕྲ་རགས་དང་བཟླ ༷ས་བརྗོ༷ད་སོགས་མཐ༷ར་ཕྱ ི༷ན་པར་

བྱས་ནས་ལས་རབ་འབྱམས་འགྲུབ་པར་སྨོན་པ་ཡིན་ལ། དེ་ཡང་བསྐྱེད་རིམ་ཕྲ་མོ་མཐར་

ཕྱིན་པར་བྱས་ཏེ་ཕྱི་རོལ་གྱི་རྫས་རི་ལུ་དང་ཕྱག་མཚན་སོགས་ལ་ལྟོས་པ་མེད་པར་ཐུན་

མོང་གི་དངོས་གྲུབ་གྲུབ་ཆེན་བརྒྱད་ཀྱང་རང་རང་གི་མན་ངག་ལྟར་ཉམས་སུ་བླངས་ནས་

བས༷མ་གཏན༷་ཙམ་གྱིས་འགྲུབ་པ་དང༷༌། བསྐྱེད་རིམ་ཕྲ་མོའ་ིཏིང་ངེ་འཛིན་མ་རྙེད་ཀྱང་

རགས་པ་མཐར་ཕྱིན་ཞིང་བཟླས་པ་སོགས་ཀྱིས་ལྷ་མཉེས་པར་བྱས་པ་དག་གིས་ཀྱང་

འཁྲུལ་འཁོར་སོགས་ལ་མ་ལྟོས་པར་རྫས་དང༌། སྨན་དང༌། སྦྱིན་སྲེག་ཙམ་གྱིས་ལས་

རབ་འབྱམས་སྒྲུབ་པར་ནུས་པ་དང༌། བསྐྱེད་རིམ་ཕྲ་རགས་མཐར་མ་ཕྱིན་ཀྱང་དབང་ཐོབ་

ཅིང་དམ་ཚིག་དང་སྡོམ་པ་ཚུལ་བཞིན་བསྲུང་བ། ལྷའི་སྣང་ཞེན་བརྟན་ཅིང་བཟླས་བརྗོད་

ཁ་སྐོང་དང་བཅས་པ་རྫོགས་པའི་རྣལ་འབྱོར་པས་རྫ༷ས་ཏེ་ཕྱིའི་སྦྱིན་སྲེག་གི་སྒོ་ནས་ལས་

སྒྲུབ་པ་ལྟ་བུ་དང༌། སོ༷གས་པས་ཡི་གེ་བཞིའི་སྒོ་ནས་བསད་བཟློག་བྱེད་པ་ལྟ་བུ་སྔགས་

དང་རྟེ༷ན་འབྲ ེ༷ལ་དང༌། རྒྱུད་འདི་ནས་བཤད་པའི་འཁྲུ  ༷ལ་འཁོ༷ར་གྱི་རི༷མ་པ༷་ལ༷་བརྟེ༷ན་ནས༷་ཞི༷་

བ་དང༌། སོ༷གས་པས་བསྡུས་པ་རྒྱས་པ་དང་དབང་དང་མངོན་སྤྱོད་ཀྱི་ལས་ར༷བ་འབྱ ༷མས་

ཀུ ན༷་བདེ་བླག་ཏུ་འགྲུ  ༷བ་པར་བྱེད་པ༷འི་ལ༷ས་ཀྱ ི༷་རྒྱ  ༷ལ་པོ༷་མཆོ༷ག་གི་ཏིང་ངེ་འཛིན་ནི༷་འགྲུ  ༷བ་

པ༷ར་ཤ ོ༷ག །ཅེས་སྨོན་པ་ཡིན་ནོ།། དེ་ཡང་བསྐྱེད་རིམ་ཕྲ་རགས་ལ་ལེགས་པར་བྱང་ཞིང་

བསྙེན་སྒྲུབ་མཐར་ཕྱིན་ནས། རྫས་སྔགས་འཁྲུལ་འཁོར་བསམ་གཏན་ལ་བརྟེན་ནས་ཞི་

སོགས་ཀྱི་ལས་རབ་འབྱམས་སྒྲུབ་པ་ནི། ལས་རྒྱལ་མཆོག་གི་ཏིང་ངེ་འཛིན་དངོས་ཡིན་

ལ༑ ཐུན་གྱི་མཐར་གཏོར་མ་འབུལ་བ་དང༌། ཉེར་བསྡུ་བྱ་བ། ཐུན་མཚམས་ཀྱི་རྣལ་འབྱོར་

རྣམས་ཀྱང་འདིར་བསྡུ་བ་ཡིན་ཞིང༌། དེ་ལྟར་སྐུ་གསུམ་ལམ་འཁྱེར་གྱི་གནད་ཚང་ཞིང་

ཏིང་ངེ་འཛིན་གསུམ་དང་ལྡན་པའི་སྒོ་ནས་ཉམས་སུ་བླངས་ན་རྫོགས་རིམ་ཡོངས་རྫོགས་

སྐྱེ་བའི་རྒྱུད་སྨིན་ཏེ། སྐུ་གསུམ་གྱི་གོ་འཕང་མྱུར་དུ་འགྲུབ་པ་དང༌། གནས་སྐབས་སུའང་

ལས་བཞི་ལྷུན་གྱིས་གྲུབ་སྟེ་བསྟན་པའི་སྙིང་པོ་རང་གཞན་གྱི་རྒྱུད་ལ་རྒྱས་པར་བྱེད་

ནུས་པ་སོགས་སྒོ་གསུམ་གྱི་བྱ་བ་ཐམས་ཅད་དོན་དང་ལྡན་པར་འགྱུར་བས་འབད་པར་

རིགས་སོ།། 

གཉིས་པ་རྫོགས་རིམ་གྱི་ཕྱིར་སྨོན་པ་ལ་གཉིས། མདོར་བསྟན་པ་དང༌། རྒྱས་

པར་བཤད་པའོ།། དང་པོ་(མདོར་བསྟན་པ་)ནི། ཟབ་ལམ་རིམ་པ་ལྔ་ཡི་གནད་ཀྱི་དོན།། ཞེས་

སོགས་ཚིགས་བཅད་གཅིག་གིས་སྟོན་པར་བྱེད་ལ། 

ཟབ་ལམ་རིམ་པ་ལྔ་ཡི་གནད་ཀྱི་དོན།། 

མ་ལུས་བསྡུས་པ་རྣལ་འབྱོར་རྣམ་པ་བཞི།། 

སྤྱོད་པ་གསུམ་དང་བཅས་པའི་ལམ་བཟང་གིས།། 

སྐུ་གསུམ་གོ་འཕང་ཚེ་འདིར་ཐོབ་པར་ཤོག ། ༡༥

དེ་ཡང་རིམ་ལྔ་དང་རྣམ་གཞག་རིམ་པ་ལས་གསུངས་པ་ལྟར་ལུས་དབེན་རྫོགས་

རིམ་གྱི་ཆ་ངག་དབེན་དུ་བསྡུས་ཏེ་ངག་དབེན་ནམ་རྡོ་རྗེ་བཟླས་པའི་རིམ་པ། སེམས་

དམིགས་ཀྱི་རིམ་པ། སྒྱུ་ལུས། འོད་གསལ། ཟུང་འཇུག་གི་རིམ་པ་བཅས་དཔལ་གསང་བ་

འདུས་པའི་ཟ༷བ་ལ༷མ་རི༷མ་པ༷་ལྔ ༷་ཡི༷་གནད༷་ཀྱ ི༷་ད ོ༷ན་མ༷་ལུ ས༷་པ་བསྡུ༷ས་པ༷་འཆད་པར་འགྱུར་

བའི་ལམ་གྱི་ངོ་བོ་རྣ༷ལ་འབྱོར༷་རྣ༷མ་པ༷་བཞི༷། ལམ་ལ་བོགས་འབྱིན་པའི་ཐབས་འདོད་ཡོན་

སྤྱི་དང་ཁྱད་པར་དུ་རིག་མའི་འདོད་ཡོན་ལྔ་ལ་རང་བཞིན་ཤེས་པའི་སྒོ་ནས་སྤྱད་དེ་བདེ་

སྟོང་གི་ཏིང་ངེ་འཛིན་བསྒོམ་པའི་སྤྲོས་བཅས་དང༌། སྤྲོས་མེད་དང༌། ཤིན་ཏུ་སྤྲོས་མེད་ཀྱི་

སྤྱ  ོ༷ད་པ༷་གསུ མ༷་གང་རུང་དང༷་བཅ༷ས་པ༷འི་ལ༷མ་བཟ༷ང་པོ་དག་གི༷ས་སྐུ༷་གསུ མ༷་གྱི་གོ༷་འཕ༷ང་

སྙིགས་དུས་ཀྱི་ཚེ༷་འདི༷ར་ཐོ༷བ་པ༷ར་ཤ ོ༷ག་ཅིག །ཅེས་སྨོན་པའོ།། 

གཉིས་པ་རྒྱས་པར་བཤད་པ་ལ་གསུམ། གཞི་དངོས་པོའ་ིགནས་ཚུལ། ལམ་བགྲོད་

པའི་རིམ་པ། འབྲས་བུ་མངོན་དུ་བྱེད་པའི་ཚུལ་ལོ།། དང་པོ་(གཞི་དངོས་པོའ་ིགནས་ཚུལ་)ནི་

གཞན་ལས་ཤེས་པར་བྱའོ།། གཉིས་པ་(ལམ་བགྲོད་པའི་རིམ་པ་)ལ་བཞི། སྔགས་ཀྱི་རྣལ་འབྱོར། 

དམ་ཚིག་གི་རྣལ་འབྱོར། དབྱིབས་ཀྱི་རྣལ་འབྱོར། རྣམ་དག་ཡེ་ཤེས་ཀྱི་རྣལ་འབྱོར་རྒྱུད་

ལ་སྐྱེ་བའི་ཕྱིར་དུ་སྨོན་པའོ།། དང་པོ་(སྔགས་ཀྱི་རྣལ་འབྱོར་)ལ་གཉིས། ལྟེ་བར་གནད་དུ་བསྣུན་

ཚུལ་དང༌། སྙིང་གར་གནད་དུ་བསྣུན་ཚུལ་ལོ།། དང་པོ་(ལྟེ་བར་གནད་དུ་བསྣུན་ཚུལ་)ནི། སྤྲུལ་པའི་

འཁོར་ལོར་འདོད་ལྷ་ཡབ་ཡུམ་ལ།། ཞེས་སོགས་རྐང་པ་བཞིས་སྟོན་ལ། 

སྤྲུལ་པའི་འཁོར་ལོར་འདོད་ལྷ་ཡབ་ཡུམ་ལ།། 

སེམས་གཞོལ་རྗེས་གཞིག་སྡུད་རིམ་མཆོག་གིས་ནི།། 

ཟླ་ཉིའི་རྒྱུ་བ་སྒྲ་ཅན་ལམ་བཀག་པས།། 

ཡས་བབས་མས་བརྟན་དགའ་བཞི་སྐྱེ་བར་ཤོག ། ༡༦

དེ་ཡང་རིམ་གཉིས་ཐུན་མོང་གི་སྔོན་འགྲོ་ལམ་ཐུན་མོང་བ་དང་དབང་དང་དམ་



རྣལ་འབྱོར་བཞི་རྒྱུད་ལ་སྐྱེ་བའི་ཕྱིར་དུ་སྨོན་པ།  231

ཚིག༑ ཐུན་མོང་མ་ཡིན་པ་རྫོགས་རིམ་གྱི་སྔོན་འགྲོ་བསྐྱེད་རིམ་དང༌། རྡོར་སེམས་བསྒོམ་

བཟླས༑ བླ་མའི་རྣལ་འབྱོར་རྣམས་སྔོན་དུ་བཏང་ནས། ཐོ་རངས་སོགས་དབེན་ཞིང་རིག་པ་

དྭངས་པའི་དུས་སམ་ཕྱི་དྲོ་མེའི་དུས་སུ། སྟན་བདེ་བ་ལ་ལུས་རྣམ་སྣང་གི་ཆོས་བདུན་ལྡན་

དུ་འཁོད་དེ། རླུང་དལ་ཞིང་འཇམ་པར་བྱའོ།། དེ་ནས་དམིགས་པ་ཡུལ་གྱི་གནད་ནི། རང་

ཉིད་དམ་ཚིག་སེམས་དཔའ་རྡོ་རྗེ་འཇིགས་བྱེད་ཡབ་ཡུམ་དུ་གསལ་བའི་སྤྲུ  ལ༷་པ༷འི་འཁོ༷ར་

ལོ༷ར་ཏེ། ལྟེ་བའི་རྩ་འཁོར་གྱི་དབུས་ཀྱི་དྷཱུ་ཏཱིའི་ནང་དུ་ཉི་གདན་ཆུང་ངུ་ཞིག་གི་སྟེང་དུ་ཡེ་

ཤེས་སེམས་དཔའ་འདོ༷ད་ལྷ་༷སྟེ། འདོད་ཡོན་ལ་རོལ་པའི་ཚུལ་གྱིས་བཞུགས་པའི་ལྷ་ཞེས་

པའམ་འདོད་དོན་དངོས་གྲུབ་སྩོལ་བའི་ཕྱིར་དུ་རང་གི་དད་པས་གང་ལ་སྐྱབས་སུ་འགྲོ་

བར་འདོད་པའི་ལྷག་པའི་ལྷ་དཔལ་རྡོ་རྗེ་འཇིགས་བྱེད་སྐུ་མདོག་དཀར་པོ་ཞལ་གཅིག་

ཕྱག་གཉིས་པ་ཡ༷བ་ཡུ མ༷། ཡབ་ཀྱི་ཐུགས་ཀར་ཉི་གདན་ལ་ཏིང་ངེ་འཛིན་སེམས་དཔའ་ཧཱུཾ་

ཡིག་དཀར་པོ་དང་བཅས་པ་ལ༷་སེ༷མས་གཞོ༷ལ་བ་སྟེ། ཚུ་རི་ནས་ཕ་རིར་བལྟ་བ་ལྟ་བུ་མ་

ཡིན་པར་དམིགས་པ་དེའི་ནང་དུ་རང་གི་སེམས་ཞུགས་པ་བཞིན་དུ་བྱས་ཏེ་བྱིང་རྒོད་དང་

བྲལ་བར་རྩེ་གཅིག་ཏུ་བསྒོམ་པ་དང༌། དེ་ལྟར་བསྒོམས་པས་སེམས་ཅུང་ཟད་བརྟན་པ་ན། 

ཐུགས་ཀའི་ཧཱུཾ་ཡིག་དང་ཡབ་ཡུམ་གྱི་སྦྱོར་མཚམས་ནས་བདེ་བ་ཆེན་པོའ་ིརང་བཞིན་གྱི་

འོད་ཟེར་དམར་པོ་འཕྲོས། སྣོད་ཀྱི་འཇིག་རྟེན་གཞལ་ཡས་ཁང་དང༌། བཅུད་ཀྱི་སེམས་

ཅན་རྣམས་ལྷར་བྱས། དེ་ཐམས་ཅད་མཐའ་ནས་རིམ་གྱིས་ཧཱུཾ་ཡིག་གི་ནཱ་དའི་བར་དུ་བསྡུ་

བའི་རྗེ༷ས་གཞི༷ག་གི་སྡུ༷ད་རི༷མ་མཆོ༷ག་གི༷ས་ནི༷་ཟླ ༷་བའི་རྩ་རྐྱང་མ་དང༌། ཉི༷་མའི༷་རྩ་རོ་མའི་

ནང་ནས་རྒྱུ  ་༷བ༷འི་ལས་རླུང་ཐམས་ཅད་སྒྲ  ༷་གཅ༷ན་གྱི་ལ༷མ་དབུ་མའི་ནང་དུ་བཀ༷ག་སྟེ་དེར་

ཞུགས་གནས་ཐིམ་གསུམ་བྱས་པ༷ས་ལྟེ་གསང་གི་གཏུམ་མོ་འབར། སྤྱི་བོའ་ིབྱང་སེམས་

ཞུ་བ་སྤྱི་བོ་ནས་ནོར་བུའི་རྩེའི་བར་དུ་རིམ་བཞིན་བབས་པ་ལས་ཡ༷ས་བབ༷ས་ཀྱི་དགའ་

བཞི་དང༌། དེ་ཉིད་གྱེན་དུ་སྤྱི་བོའ་ིབར་དུ་ལོག་པའི་རིམ་པ་ལས་མ༷ས་བརྟ༷ན་གྱི་དགའ༷་བཞི༷་

སྐྱ  ེ༷་བ༷་དང༌། དེ་དག་གི་ཚེ་ལུས་དབེན་གྱི་དོད་ཐུབ་དགའ་བཞི་སྟོང་བཞི་སྦྱར་བའི་བདེ་སྟོང་



དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ232

གི་ཡེ་ཤེས་ལ་རྩེ་གཅིག་ཏུ་མཉམ་པར་འཇོག་ནུས་པར༷་ཤ ོ༷ག །ཅེས་པའོ།། གཉིས་པ་སྙིང་

གར་གནད་དུ་བསྣུན་ཚུལ་ནི། ཆོས་ཀྱི་འཁོར་ལོར་སྔགས་ཀྱི་རྣལ་འབྱོར་མཆོག །ཅེས་

སོགས་ཀྱིས་འཆད། 

ཆོས་ཀྱི་འཁོར་ལོར་སྔགས་ཀྱི་རྣལ་འབྱོར་མཆོག །

བུམ་པ་ཅན་དང་རྡོ་རྗེའི་བཟླས་པ་ཡིས།། 

སྙིང་གའི་རྩ་མདུད་མ་ལུས་གྲོལ་བྱས་ནས།། 

ལྷན་སྐྱེས་བདེ་བས་ཡིད་ལ་མྱོས་ཐོབ་ཤོག ། ༡༧

དོན་ནི། རང་ལྷར་བསྒོམ་པ་དང་གནད་གཞན་གསུམ་སྔར་དང་འདྲ་བར་བྱས་ནས། 

རང་རྡོ་རྗེ་འཇིགས་བྱེད་ཡབ་ཡུམ་དུ་གསལ་བའི་སྙིང་ག་ཆོ༷ས་ཀྱ ི༷་འཁོ༷ར་ལོ༷འ་ིདབུས་ཀྱི་དྷཱུ་

ཏཱིའི་ནང་དེར༷་སྔ ༷གས་ཀྱ ི༷་རྣ༷ལ་འབྱ ོ༷ར་གང་ལ་དམིགས་ནས་བསྒོམས་ན་སྙིང་གའི་རྩ་མདུད་

འགྲོལ་བ་དང་འོད་གསལ་ཕུལ་དུ་བྱུང་བ་འཆར་བའི་ཐབས་མཆོ༷ག་ཏུ་གྱུར་པ་མི་ཤིགས་

པའི་ཐིག་ལེའི་ངོ་བོ་ཧཱུཾ་ཡིག་དཀར་ལ་དམར་བའི་མདངས་ཅན་ཡུངས་འབྲུ་ཙམ་ལ་རང་

སེམས་ཞུགས་པ་བཞིན་དུ་བྱས་ཏེ་བསྒོམ་པ་དང༌། ཧཱུཾ་ཡིག་ལ་གསལ་སྣང་ཐོབ་པའི་

མཚམས་ནས་སྟེང་རླུང་སྲོག་འཛིན་དཀར་པོ་དམིགས་པས་མར་དྲངས། འོག་རླུང་ཐུར་

སེལ་སེར་པོ་ཡར་དྲངས། སྙིང་གའི་ཧཱུཾ་ཡིག་ལ་གའུ་ཁ་སྦྱོར་གྱི་ཚུལ་དུ་བྱས་ཏེ་སེམས་

བཟུང་བ་བུ མ༷་པ༷་ཅ༷ན་དང༷༌། ཧཱུཾ་ཡིག་ལས་དབུ་མའི་ནང་ནས་རླུང་ཕྱིར་ལྡང་བ་ཧཱུཾ་དང༌། 

ནང་དུ་འཇུག་པ་ཨོཾ་དང༌། དམིགས་རྟེན་ལ་ཐིམ་ནས་གནས་པ་ཨཱཿའི་རང་གདངས་སམ་

རང་སྐད་དང་སྦྱར་བའི་ངག་དབེན་རྡོ༷་རྗེ༷འི་བཟླ ༷ས་པ༷་བསྒོམས་པ་ཡི༷ས་སྙི༷ང་ག༷འི་རྩ ༷་མདུ ད༷་

མ༷་ལུ ས༷་པ་གྲ ༷ ོལ་བར་བྱ ༷ས་ནས༷་རླུང་རྣམས་སྙིང་གའི་དྷཱུ་ཏཱིར་བསྡུས་པ་ལས་བྱུང་བའི་ལྷ༷ན་

ཅིག་སྐྱ  ེ༷ས་པའི་བདེ༷་བ༷ས་སྒྲུབ་པ་པོའ་ིཡི༷ད་ལ༷་མྱ ོ༷ས་པ་སྟེ། ཡིད་བདེ་བའི་རང་བཞིན་དུ་

གྱུར་པ་ཐོ༷བ་པར་ཤ ོ༷ག །ཅེས་པའོ།། གཉིས་པ་དམ་ཚིག་གི་རྣལ་འབྱོར་བཤད་པ་ལ། སླར་



རྣལ་འབྱོར་བཞི་རྒྱུད་ལ་སྐྱེ་བའི་ཕྱིར་དུ་སྨོན་པ།  233

ཡང་བྱིན་གྱིས་བརླབས་པའི་རྣལ་འབྱོར་གྱིས།། ཞེས་སོགས་གསུངས་ཏེ། 

སླར་ཡང་བྱིན་གྱིས་བརླབས་པའི་རྣལ་འབྱོར་གྱིས།། 

ནང་གི་རྗེས་གཞིག་བསམ་གཏན་རིམ་པ་དང་།། 

ཕྱག་རྒྱ་གཉིས་དང་སྦྱོར་བའི་ཐབས་མཁས་ལས།། 

སེམས་དབེན་མཐར་ཐུག་ཏིང་འཛིན་འདྲེན་པར་ཤོག ། ༡༨

དེ་ཡང་སྔགས་ཀྱི་རྣལ་འབྱོར་མཐར་ཕྱིན་པའི་རྣལ་འབྱོར་པ་དེས་སླ༷ར་ཡ༷ང་རྣལ་

འབྱོར་གཉིས་པ་སྣང་བ་གསུམ་ཡེ་ཤེས་ཀྱི་ངོ་བོར་བསྒྱུར་ཏེ་རླུང་སེམས་ཕྲ་མོ་བྱ ི༷ན་གྱ ི༷ས་

བརླ ༷བས་པ༷འི་དམ་ཚིག་གི་རྣ༷ལ་འབྱ ོ༷ར་གྱ ི༷ས་སེམས་དབེན་གྱི་སྟོང་པ་རྣམས་ཡང་དང་ཡང་

དུ་འདྲེན་དགོས་པས་འདི་ལ་ནང༷་གི༷་རྐྱེན་རང་གི་ཐུགས་ཀའི་ཧཱུཾ་ཡིག་གི་འོད་ཟེར་གྱིས་

ཕྱིའི་སྣོད་བཅུད་སྔོན་དུ་བསྡུས་ནས། རང་གི་ཕུང་པོ་རྗེ༷ས་སུ་གཞི༷ག་པའི་བས༷མ་གཏན༷་

གྱི་རི༷མ་པ༷་སྔར་ལྟར་བསྒོམ་པ་དང༷༌། ཕྱིའི་རྐྱེན་ལས་སམ་ཡེ་ཤེས་ཀྱི་ཕྱ ༷ག་རྒྱ  ༷་གཉི༷ས་གང་

རུང་དང༷༌། མཉམ་པར་སྦྱ  ོ༷ར་བ༷འི་འདོད་ཆགས་ལམ་དུ་བྱེད་པའི་ཐ༷བས་མཁ༷ས་ལ༷ས་ཏེ། དེ་

ལྟ་བུའི་ཐབས་ཁྱད་པར་ཅན་དང་ལྡན་པའི་སྒོ་ནས་རླུང་རྣམས་མི་ཤིགས་པའི་ཐིག་ལེར་

བསྡུས་པ་ལས་བྱུང་བའི་སེ༷མས་དབེ༷ན་གྱི་སྟོང་པ་སྤྱི་དང༌། ཁྱད་པར་དུ་སྒྱུ་ལུས་ཀྱི་དངོས་

ཀྱི་སྒྲུབ་གཞི་གཉུག་སེམས་ཕྲ་མོས་སྟོང་ཉིད་དོན་སྤྱིའི་སྒོ་ནས་རྟོགས་པའི་སེམས་དབེན་

དཔེའི་འོད་གསལ་མཐ༷ར་ཐུ ག༷་པའི་སེམས་རྩེ་གཅིག་པའི་ཏ ི༷ང་ངེ་འཛི༷ན་འདྲ ེ༷ན་པ༷ར་ཤ ོ༷ག 

ཅེས་སྨོན་པའོ།། འདི་དག་གི་སྐབས་སུ་ལས་དང་པོ་པ་རྣམས་ཀྱིས་ཀྱང༌། སྙིང་གའི་སྡུད་

རིམ་སོགས་ཕྱི་ནང་གི་ཐབས་མཁས་ཀྱིས་ལྟེ་གསང་གི་གཏུམ་མོ་སྦར་བ་ལ་བརྟེན་ནས་

བདེ་ཆེན་དྲངས་ཏེ་རླུང་དང་བྱང་སེམས་སྙིང་གར་འདུས་པའི་དགའ་བཞི་སྟོང་བཞི་དང་

སྦྱར་བའི་བདེ་སྟོང་གི་ཡེ་ཤེས་སྐྱེས་པའི་མོས་པ་དང༌། ཁྱད་པར་དུ་ཐམས་ཅད་སྟོང་པ་

འོད་གསལ་གྱི་དུས་སུ་ལྷན་སྐྱེས་ཀྱི་བདེ་བས་སྟོང་ཉིད་ལ་རྩེ་གཅིག་ཏུ་མཉམ་པར་འཇོག་

པ་སད་དུས་ཀྱི་ཆོས་སྐུའི་བསྲེ་བ་སོགས་བསྲེ་སྐོར་རྣམས་ཀྱང་ཅི་རིགས་པར་སྦྱར་ཏེ་

བསྒོམ་པར་བྱའོ།། འདི་ལ་བྱིན་གྱིས་བརླབས་པའི་རྣལ་འབྱོར་ཞེས་པ་ནི་བདག་བྱིན་

རླབས་སྒྱུ་ལུས་ཀྱི་ཉེ་རྒྱུ་བྱེད་པའི་ཆ་ནས་ཀྱང་མིང་དེ་ལྟར་བཏགས་སམ་སྙམ་མོ།། གསུམ་

པ་དབྱིབས་ཀྱི་རྣལ་འབྱོར་འཆད་པ་ལ། འཆི་རིམ་ཇི་བཞིན་རླུང་རྣམས་མ་ལུས་པ།། ཞེས་

སོགས་གསུངས་ཏེ། 

འཆི་རིམ་ཇི་བཞིན་རླུང་རྣམས་མ་ལུས་པ།། 

སྙིང་གར་ཐིམ་པའི་འོད་གསལ་དེ་ཉིད་ལས།། 

དབྱིབས་ཀྱི་རྣལ་འབྱོར་མཚན་དཔེའི་དྲ་བ་ཅན།། 

སྒྱུ་མ་ལྟ་བུའི་ཏིང་འཛིན་རྫོགས་པར་ཤོག ། ༡༩

སེམས་དབེན་པ་དེས་རྗེས་ཐོབ་ཀྱི་གནས་སྐབས་སུ་གང་ཤར་བདེ་ཆེན་འབར་བའི་

གྲོགས་སུ་འཆར་བའི་སྤྱོད་པ་ལ་བསླབ་པ་དང༌། མཉམ་གཞག་ཏུ་ཕྱི་ནང་གི་ཐབས་གཉིས་

ཉམས་སུ་བླངས་པ་ལ་བརྟེན་ནས། སྦྱང་གཞི་ལ་འཆི༷་བའི་ཚེ་ལུས་ཀྱི་འབྱུང་བ་བཞིའི་

རླུང་དང་སྣང་མཆེད་ཐོབ་གསུམ་རི༷མ་གྱིས་ཐིམ་ནས་འཆི་བའི་འོད་གསལ་མངོན་དུ་བྱེད་

པ་དེ་ཇི༷་ལྟ་བ་བཞི༷ན་དུ་བསྒོམས་སྟོབས་ཀྱིས་རྩ་བ་དང་ཡན་ལག་གི་རླུ  ༷ང་རྣ༷མས་མ༷་ལུ ས༷་

པ༷་སྙི༷ང་ག༷ར་མི་ཤིགས་པའི་ཐིག་ལེར་ཐི༷མ་པ༷འི་དཔེའི་འོ༷ད་གས༷ལ་མཐར་ཐུག་གི་བཞོན་

པར་གྱུར་བའི་རླུང་འོད་ཟེར་ལྔ་པ་དེ༷་ཉི༷ད་ཀྱིས་ཉེར་ལེན་དང༌། དེའི་སེམས་ཀྱིས་ལྷན་ཅིག་

བྱེད་རྐྱེན་བྱས་པ་ལ༷ས་དབྱ ི༷བས་ཀྱ ི༷་རྣ༷ལ་འབྱ ོ༷ར་ཡེ་ཤེས་ཀྱི་སྐུ་མཚ༷ན་དཔེ༷འི་དྲ ༷་བ༷་ཅ༷ན་ཏེ། 

མཚན་བཟང་པོ་སུམ་ཅུ་རྩ་གཉིས་དང་དཔེ་བྱད་བཟང་པོ་བརྒྱད་ཅུས་བརྒྱན་ཅིང་འོད་ཟེར་

རྣམ་པ་ལྔ་རབ་ཏུ་འབར་བ། སྒྱུ་མ་སོགས་དཔེ་ལྔ་དང་བཅུ་གཉིས་ཀྱིས་མཚོན་ནས་བསྟན་

པའི་སྒྱུ་༷མ༷་ལྟ་༷བུ འི༷་ཏ ི༷ང་ངེ་འཛི༷ན་ནམ་རིམ་པ་གསུམ་པའི་སྒྱུ་མའི་སྐུ་རྣམ་སྨིན་གྱི་ཕུང་པོ་

རྙིང་པ་ལས་གོ་ས་ལོགས་སུ་བྱེ་ནས་དངོས་གནས་ལ་གྲུབ་པ་དེ་བདེ་བླག་ཏུ་འགྲུབ་པའམ་

རྫོ༷གས་པ༷ར་ཤ ོ༷ག་ཅེས་པའོ།། བཞི་པ་རྣམ་དག་ཡེ་ཤེས་ཀྱི་རྣལ་འབྱོར་བཤད་པ་ལ་གཉིས། 



རྣལ་འབྱོར་བཞི་རྒྱུད་ལ་སྐྱེ་བའི་ཕྱིར་དུ་སྨོན་པ།  235

དོན་གྱི་ལྷན་སྐྱེས་བཤད་པ་དང༌། དེ་ལས་ཟུང་འཇུག་གི་སྐུར་ལྡང་ཚུལ་བཤད་པའོ།། དང་

པོ་(དོན་གྱི་ལྷན་སྐྱེས་བཤད་པ་)འཆད་པ་ལ། དབང་པོའ་ིགཞུ་ལྟར་ནས། ས་བོན་དྲུང་འབྱིན་ཤོག ། 

ཅེས་པའི་བར་གསུངས་ཏེ།

 དབང་པོའ་ིགཞུ་ལྟར་དྭངས་པའི་སྐུ་དེ་ཉིད།། 

ནམ་མཁའི་དབྱིངས་སུ་ཆུ་འཛིན་ཞུ་བ་བཞིན།། 

སྦྱངས་པའི་རྣམ་དག་ཡེ་ཤེས་རྣལ་འབྱོར་གྱིས།། 

བདེན་པར་འཛིན་པའི་ས་བོན་དྲུང་འབྱིན་ཤོག ། ༢༠

དབ༷ང་པོ༷འ་ིགཞུ ་༷སྟེ་འཇའ་ཚོན་ལྟ༷ར་དྭ ང༷ས་པ༷འི་སྒྱུ་མའི་སྐུ༷་ད ེ༷་ཉི༷ད་རྗེས་སུ་གཞིག་པ་

དང་རིལ་པོར་འཛིན་པའི་བསམ་གཏན་གཉིས་ཀྱིས་ནམ༷་མཁ༷འི་དབྱ ི༷ངས་སུ ་༷ཆུ ་༷འཛི༷ན་ཏེ་

སྤྲིན་ཞུ ་༷བ༷་བཞི༷ན་དུ་འོད་གསལ་དུ་སྦྱ  ༷ངས་པ༷ས། སྐུ་དེའི་རིགས་འདྲ་རྒྱུན་ཆད་ནས་རྣལ་

འབྱོར་པའི་སེམས་བདེ་བ་ཆེན་པོའ་ིངོ་བོར་གྱུར་པ་དེས་སྟོང་པ་ཉིད་ལ་མཉམ་པར་བཞག་

པའི་ངོར་གཉིས་སྣང་ཕྲ་མོ་ཡང་དག་པའི་༷རྣ༷མ་དག༷་ཡེ༷་ཤ ེ༷ས་ཀྱི་རྣ༷ལ་འབྱ ོ༷ར་རམ་རིམ་པ་

བཞི་པའི་དོན་གྱི་འོད་གསལ་གྱ ི༷ས། ཆོས་དང་གང་ཟག་བདེ༷ན་པ༷ར་འཛི༷ན་པ༷འི་བདེན་

འཛིན་གྱིས་མཚོན་པའི་ཉོན་སྒྲིབ་ས༷་བོ༷ན་དང་བཅས་པ་ཀུན་དྲུ  ༷ང་ནས་ཏེ་རྩ་བ་ནས་འབྱ ི༷ན་

པར་ཤ ོ༷ག །ཅེས་སྨོན་པའོ།། གཉིས་པ་(དེ་ལས་ཟུང་འཇུག་གི་སྐུར་ལྡང་ཚུལ་བཤད་པ་)བཤད་པ་ལ། 

དོན་གྱི་ལྷན་ཅིག་སྐྱེས་པ་དེ་ཉིད་ལས།། ཞེས་སོགས་གསུངས་ཏེ། 

དོན་གྱི་ལྷན་ཅིག་སྐྱེས་པ་དེ་ཉིད་ལས།། 

མཚན་དཔེས་བརྒྱན་པའི་ཡོངས་སུ་དག་པའི་སྐུ།། 

དོན་དམ་འོད་གསལ་ཐུགས་དང་མཉམ་སྦྱོར་བའི།། 

ཟུང་དུ་འཇུག་པའི་རྣལ་འབྱོར་མཆོག་འགྲུབ་ཤོག ། ༢༡

སྟོང་ཉིད་མངོན་སུམ་དུ་རྟོགས་པའི་ད ོ༷ན་གྱ ི༷་ལྷ༷ན་ཅི༷ག་སྐྱ  ེ༷ས་པ༷་འོད་གསལ་གྱི་རླུང་



དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ236

སེམས་དེ༷་ཉི༷ད་ལ༷ས་ཉོན་སྒྲིབ་སྤངས་པའི་སྤངས་པ་ཟུང་འཇུག་འཐོབ་པ་དང༌། ཟུང་འཇུག་

པ་དེས་སླར་ཡང་སྟོང་ཉིད་ལ་རྩེ་གཅིག་ཏུ་མཉམ་པར་བཞག་པས་སྐུ་མཚ༷ན་དཔེ༷ས་བརྒྱ  ༷ན་

པ༷འི་འཇའ་ལུས་ཉོན་སྒྲིབ་ཀྱིས་ཡོ༷ངས་སུ ་༷དག༷་པ༷འི་སྒྱུ་མའི་སྐུ༷་དང༌། ཐུགས་དོ༷ན་དམ༷་

བདེན་པ་དང་རོ་གཅིག་ཏུ་གྱུར་བའི་འོ༷ད་གས༷ལ་གྱི་ཡེ་ཤེས་གཉིས་སྐུ་ཐུ ག༷ས་སུ་དངོས་པོ་

གཅིག་པའི་རྡོ་རྗེའི་སྐུ་རླུང་སེམས་ཙམ་ལས་གྲུབ་པའི་རང་སྣང་གི་རིག་མ་དང༷་མཉ༷མ་པར་

སྦྱ  ོ༷ར་བ༷འི་ཟུ ང༷་དུ ་༷འཇུ ག༷་པ༷འི་རྣ༷ལ་འབྱ ོ༷ར་མཆོ༷ག་ཏུ་གྱུར་པ་རྟོགས་པ་ཟུང་འཇུག་འགྲུ  ༷བ་པར་

ཤོ༷ག༑ ཅེས་པའོ།། གསུམ་པ་འབྲས་བུ་མངོན་དུ་བྱེད་པའི་ཚུལ་ནི། ནམ་མཁའ་ཇི་སྲིད་

ནས། བདེ་བླག་འགོད་པར་ཤོག །ཅེས་པའི་བར་གྱིས་འཆད། 

ནམ་མཁའ་ཇི་སྲིད་སྐུ་ལྔའི་བདག་ཉིད་ཅན།། 

ཁ་སྦྱོར་བདུན་ལྡན་གོ་འཕང་མངོན་གྱུར་ནས།། 

མཐའ་དག་འགྲོ་འདི་གོ་འཕང་དེ་ཉིད་ལ།། 

སྐད་ཅིག་ཉིད་ལ་བདེ་བླག་འགོད་པར་ཤོག ། ༢༢

དོན་ནི། སློབ་པའི་ཟུང་འཇུག་པ་དེས་སྤྱོད་པ་གསུམ་པོ་གང་རུང་ལ་ལེགས་པར་

བསླབས་པས་མི་སློབ་པའི་ཟུང་འཇུག་འགྲུབ་པའི་མཚན་མ་མཐོང་བ་ན། བླ་མའི་དྲིན་

ལས་དབང་གསུམ་པ་དངོས་དབང་དུ་བསྐུར་བ་ལེགས་པར་ཐོབ་ནས། དབང་བཞི་པ་ཟུང་

འཇུག་གི་གདམས་ངག་མཉན་སྟེ། ཕྱག་རྒྱ་དང་སྙོམས་པར་ཞུགས་བཞིན་པའི་ངང་ནས། 

བདེ་བ་ཆེན་པོའ་ིཡེ་ཤེས་ཀྱིས་སྟོང་ཉིད་ལ་རྩེ་གཅིག་ཏུ་མཉམ་པར་བཞག་ནས་བསྒོམས་

པས་ཤེས་བྱའི་སྒྲིབ་པ་གཉིས་སྣང་འཁྲུལ་པའི་བག་ཆགས་ཀྱི་ལྷག་མ་མ་ལུས་པར་སྦྱངས་

ནས༑ ཆོས་ཀྱི་སྐུ་མཐར་ཐུག་པ་མངོན་དུ་གྱུར་པའི་ཚེ། སློབ་པའི་ཟུང་འཇུག་གི་སྐུའི་

རིགས་འདྲ་ཕྱི་མ་དེ་ཉིད་མི་སློབ་པའི་ཟུང་འཇུག་གི་སྐུར་གྱུར་ཏེ། ནམ༷་མཁ༷འ་ཇི༷་སྲ ༷ ིད་

གནས་ཀྱི་བར་སྐུའི་རིགས་འདྲ་རྒྱུན་མི་འཆད་པར་གནས་པའམ། ཇི་སྲིད་ནམ་མཁས་



རྣལ་འབྱོར་བཞི་རྒྱུད་ལ་སྐྱེ་བའི་ཕྱིར་དུ་སྨོན་པ།  237

གར་ཁྱབ་ལ་སྐུ་ཡིས་ཁྱབ་པའི་སྐུ༷་ལྔ་ཡེ་ཤེས་ལྔ ༷འི་བདག༷་ཉི༷ད་ཅ༷ན་གྱི་ཁ༷་སྦྱ  ོ༷ར་ཡན་ལག་

བདུ ན༷་དང་ལྡ༷ན་པའི་གོ༷་འཕ༷ང་སྒྲུབ་པ་པོ་བདག་ལ་མངོ༷ན་དུ་གྱུ  ༷ར་ནས༷། མཐ༷འ་དག༷་འགྲ ༷ ོ་

བ་འདི༷་ཀུན་གོ༷་འཕ༷ང་དེ༷་ཉི༷ད་ལ༷་སྐ༷ད་ཅི༷ག་ཉི༷ད་ལ༷་ཏེ། སྙིགས་དུས་ཀྱི་ཚེ་གཅིག་ལ་གེགས་

མེད་པར་བདེ༷་བླ ༷ག་ཏུ་འགོ༷ད་ནུས་པ༷ར་ཤ ོ༷ག་ཅིག་ཅེས་པའོ།། དེ་ལྟ་བུའི་འདུན་པ་ཤ གས་

དྲག་དང་བཅས་ཏེ་ལམ་ཡོངས་རྫོགས་ཀྱི་གནད་ཚང་བའི་སྨོན་ལམ་འདེབས་པ་ནི་དགོས་

པ་ཤིན་ཏུ་ཆེ་སྟེ། མདོ་ལས། “ཆོས་རྣམས་ཐམས་ཅད་རྐྱེན་བཞིན་ཏེ།། ‘འདུན་པའི་རྩ་ན་

རབ་ཏུ་གནས།།’ གང་གིས་སྨོན་ལམ་ཅི་བཏབ་པ།། ‘དེ་ཡི་འབྲས་བུ་དེ་འདྲར་འགྱུར།།”1 

ཞེས་སོ།། སྐུ་ལྔ་ནི། ངོ་བོ་ཉིད་སྐུ། ཆོས་སྐུ། ཡེ་ཤེས་ཆོས་སྐུ། ལོངས་སྐུ། སྤྲུལ་སྐུ་དང་

ལྔར་སློབ་དཔོན་འཇམ་དཔལ་གྲགས་པས་མཚན་བརྗོད་ཀྱི་འགྲེལ་པར་བཤད་པ་ལྟར་

རམ༑ ཡང་ན། ཡེ་ཤེས་ལྔ་སྐུ་གསུང་ཐུགས་ཡོན་ཏན་འཕྲིན་ལས་ཀྱི་སྐུ་ལྔར་ཤར་བ་སྟེ། 

རྒྱལ་བ་རིགས་ལྔའོ།། ཡེ་ཤེས་ལྔ་ནི། མེ་ལོང་མཉམ་ཉིད་སོར་རྟོག་བྱ་སྒྲུབ་ཆོས་དབྱིངས་

ཡེ་ཤེས་ཏེ་ལྔའོ།། འོ་ན་ཡན་ལག་བདུན་པོ་དེ་ཇི་ལྟ་བུ་ཞེ་ན། མཁས་པ་ངག་དབང་གྲགས་

པས༑༑ “ལོངས་སྤྱོད་རྫོགས་དང་ཁ་སྦྱོར་བདེ་ཆེན་རང་བཞིན་མེད།། སྙིང་རྗེས་ཡོངས་གང་

རྒྱུན་མི་འཆད་དང་འགོག་པ་མེད།།”2 ཅེས་གསུངས་པ་ལྟར་ཏེ། སྐུ་མཚན་དཔེས་སྤྲས་པ། 

རང་སྣང་གི་རིག་མ་དང་མཉམ་པར་སྦྱོར་བ། ཡུམ་དང་སྦྱོར་བ་ལས་བྱུང་བའི་ལྷན་སྐྱེས་ཀྱི་

བདེ་ཆེན་དང་ལྡན་པ། རང་བཞིན་མེད་པ་སྟེ་སྟོང་ཉིད་རྟོགས་པའི་ཤེས་རབ་དང་ལྡན་པ། 

ཐུགས་རྒྱུད་སྙིང་རྗེ་ཆེན་པོས་ཡོངས་སུ་གང་བ། གང་ལ་གང་འདུལ་གྱི་སྒོ་ནས་སེམས་

ཅན་གྱི་དོན་མཛད་པ་རྒྱུན་མི་འཆད་པ། འགོག་པ་མེད་པ་སྟེ། འཁོར་བ་མ་སྟོངས་ཀྱི་བར་

༡ སྡེ་བཀའ། དཀོན་བརྩེགས། ག ཡོན་ཏན་བཀོད་པའི་མདོ།  བམ་པོ་གསུམ་པ། ཤོག་གྲངས་༢༧༩ན༤  ལས་བྱུང་བའི་ནང་ནས་ཚིག་རྐང་གཉིས་

པ་དང་བཞི་པ་གཉིས་ཅུང་མི་འདྲ་སྟེ། ‘འདུན་པའི་རྩ་ལ་རབ་ཏུ་གནས།།’ ‘དེ་འདྲའི་འབྲས་བུ་ཐོབ་པར་འགྱུར།།’ ཞེས་སོ།། 

༢ སྡེ་བསྟན། རྒྱུད་འགྲེལ། པི པཎྜི་ཏ་ངག་གི་དབང་ཕྱུག་གྲགས་པ། ཡན་ལག་བདུན་པ། ལེའུ་དང་པོ། ཤོག་གྲངས་༡༩༠ན༤ ལས་བྱུང་བ་ཅུང་མི་

འདྲ་སྟེ། “ལོངས་སྤྱོད་རྫོགས་དང་ཁ་སྦྱར་བདེ་ཆེན་རང་བཞིན་མེད།། སྙིང་རྗེས་ཡོངས་གང་རྒྱུན་མི་ཆད་དང་འགོག་པ་མེད།།” ཅེས་སོ།། 



དཔལ་རྡོ་རྗེ་འཇིགས་བྱེད་ཀྱི་སྨོན་ལམ་གྱི་ཊཱིཀྐ238

དུ་མྱ་ངན་ལས་མི་འདའ་བར་མཚན་དཔེས་སྤྲས་པའི་སྐུའི་བཀོད་པ་དེ་ཉིད་ཀྱིས་བཞུགས་

པ་དང་བདུན་ནོ།། རྣམ་དག་བསམ་པས་ཚུལ་འདིར་འབད་པ་ལས།། ཞེས་པ་ནས། འབྲལ་

བ་མེད་པར་རྗེས་སུ་འཛིན་གྱུར་ཅིག །ཅེས་པའི་བར་ནི་རྗེ་ཐམས་ཅད་མཁྱེན་པའི་གསུང་

འདིར་སྨོན་ལམ་བཏབ་པའི་དགེ་བ་བསྔོ་བ་ལ་སྦྱར་བ་སྟེ། དོན་གོ་སླའོ།། ཞེས་ཐམས་ཅད་

མཁྱེན་པ་དགེ་འདུན་རྒྱ་མཚོ་དཔལ་བཟང་པོས་མཛད་པའི། དཔལ་རྡོ་རྗེ་འཇིགས་བྱེད་ཆེན་པོའ་ིལམ་རིམ་པ་

གཉིས་ཀྱི་དོན་སྨོན་ལམ་གྱི་སྒོ་ནས་འཆད་པའི་གཞུང་གི་ཚིགས་སུ་བཅད་པའི་འགྲེལ་པ་ཟུང་འཇུག་གཞལ་

མེད་ཁང་དུ་བགྲོད་པའི་ཉེ་ལམ་ཉུང་ངུ་རྣམ་གསལ་ཞེས་བྱ་བ་འདི་ནི། རང་ལོ་དྲུག་ཅུ་པ་རབ་རྒྱལ་མེ་སྟག་

ལོར་ཁྱུང་པོ་རི་རིག་དགོན་དུ། བདག་ཅག་གི་དགེ་བའི་བཤེས་གཉེན་མཁས་གྲུབ་ཆེན་པོ་བྱམས་པ་ཆོས་

ལྡན་ནམ་མཚན་གཞན་སྒོམ་པ་ཚེ་དབང་རིན་པོ་ཆེའི་ཞབས་དྲུང་དུ་མཇལ་བཅར་ཞུས་སྐབས་འདི་འདྲ་ཞིག་

འབྲི་འདུན་ཡོད་མུས་ཐོག་རྒན་རིན་པོ་ཆེ་ནས་ཀྱང༌། འདི་ལ་གཅིག་མཇལ་དང་ཡག་པོ་འདུག་ཅེས་སྒོམ་སྡེའི་

སྨོན་འགྲེལ་བསྐྱེད་རྫོགས་ཆེན་མོའ་ིདཔེ་ཞིག་གནང་བྱུང་བས་རྟེན་འབྲེལ་མ་བསྒྲིགས་ལྷུན་གྱིས་གྲུབ་པར་

བརྟེན། དེ་ལས་སྨོན་ལམ་ཀྱི་ཚིག་འགྲེལ་ཙམ་ཞིག་ཟུར་འདོན་བྱེད་ཆོག་པའི་གནང་བ་ཞུས་ནས་བྲིས་ཟིན་མ་

ཐག་སྤྱན་ཞུ་བསྟར་བར་ལེགས་སོའ་ིདབུགས་དབྱུང་ཐོབ་ཅིང༌། སླར་ཡང་རང་གནས་རི་ཁྲོད་དུ་འབྱོར་སྐབས་

ཡོངས་ཀྱི་དགེ་བའི་བཤེས་གཉེན་བློ་གྲོས་བཟང་པོར་གཟིགས་འབུལ་ཞུས་པས། དོགས་གཅོད་བཀའ་སློབ་

དང་འབྲེལ་ཅུང་ཟད་བསྡུས་དྲག་པའི་གསུང་ཟུར་ཕེབས་པར་བརྟེན། རིམ་གཉིས་ཀྱི་གནད་རྣམས་ཚང་བར་

བྱས་ཏེ་སྔ་མ་ལས་རྒྱས་སུ་བཏང་བར་མ་ཟད། ལས་དང་པོ་བ་རྣམས་ཀྱིས་གོ་བདེ་བའི་ཆེད་དུ་རྩ་ཚིག་རྣམས་

མཐར་ཆགས་སུ་འགྲེལ་བའི་ཁུལ་དུ་བྱས་ནས་མུ་ནི་ཤཱ་ས་ན་ཝརྡྷས་ཡི་གེར་བཀོད་པའོ།། ཚུལ་འདིར་འབད་

པའི་དགེ་བའི་རྩ་བ་ལ་བརྟེན་ནས་ཀྱང་ཚེ་རབས་ཀུན་ཏུ་འཇམ་མགོན་བླ་མའི་བསྟན་པ་དང་མཇལ་བ་དང༌། 

ཇི་ལྟར་སྨོན་པའི་དོན་རྣམས་དེ་དེ་བཞིན་དུ་འགྲུབ་པར་གྱུར་ཅིག །བྲིས་བཤས་ཡི་གེ་པ་ནི་ཚྭ་འབྲོང་དགོན་

གྱི་གྲྭ་རིགས་ལམ་རིམ་པ་ངག་དབང་བསྟན་པས་བགྱིས་པ་འགྲོ་དོན་འཕེལ།། །།



༄༅།། བཅོམ་ལྡན་འདས་འཕགས་མ་གདུགས་དཀར་མོའ་ིབསྙེན་

པ་བྱ་ཚུལ་གྱི་རིམ་པ་གསལ་བར་བཀོད་པ་པདྨ་

དཀར་པོའ་ིདགའ་ཚལ་ཞེས་བྱ་བ་

བཞུགས་སོ།།

 
༈ ཨོཾ་སྭསྟི། ལྷུན་གྲུབ་ཆོས་སྐུའི་དབྱིངས་ལས་མ་གཡོས་པར།། སྣ་ཚོགས་སྤྲུལ་སྐུས་

འགྲོ་བའི་དོན་མཛད་པ།། འདྲེན་པ་མཉམ་མེད་ཤཱཀྱའི་རྒྱལ་པོ་སོགས།། དངོས་བརྒྱུད་བླ་མ་

རྣམས་ལ་ཕྱག་འཚལ་ལོ།། ཕུན་ཚོགས་མཚན་དཔེའི་དཀྱིལ་འཁོར་ཡོངས་རྫོགས་ཤིང།། 

མཁྱེན་བརྩེའི་འཕྲིན་ལས་ཉི་ཟླའི་ཟེར་འཕྲེང་གིས།། རྩོད་དུས་རྒུད་པའི་སྨག་རུམ་ཀུན་

སེལ་བའི།། བཅོམ་ལྡན་གདུགས་དཀར་ཅན་ལ་གུས་པས་འདུད།། འཕགས་མའི་གསང་

གསུམ་མགྲོན་དུ་འགུགས་བྱེད་པའི།། བསྙེན་ཡིག་པདྨ་དཀར་པོའ་ིདགའ་ཚལ་ཞིག །འདི་

ན་བཞད་དོ་སྐལ་བཟང་བུང་བའི་ཚོགས།། ད་ནི་དོན་ལྡན་སྙིང་པོ་ལེན་པར་རིགས།། དེ་ལ་

འདིར་འཕགས་མ་གདུགས་དཀར་མོའ་ིབསྙེན་པ་ཇི་ལྟར་བྱ་བའི་ཚུལ་ལ་གཉིས། སྔོན་དུ་བསྙེན་པ་དགོས་

པའི་རྒྱུ་མཚན་དང། བསྙེན་པ་བྱ་བའི་རིམ་པའོ།། དང་པོ་(སྔོན་དུ་བསྙེན་པ་དགོས་པའི་རྒྱུ་མཚན་)ནི། འཆད་པར་

འགྱུར་བའི་བསམ་གཏན་གཉིས་མེད་ན་སྔགས་ལ་བརྩོན་པའི་དྲང་སྲོང་རྣམས་ཀྱིས་ཀྱང་མི་འགྲུབ་པར་བསམ་

གཏན་ཕྱི་མ་ལས་གསུངས་ལ། དངོས་གྲུབ་ཐམས་ཅད་བསྙེན་པ་ལ་རག་ལས་པར་རྣམ་སྣང་མངོན་བྱང་ལས་

གསུངས་ཏེ་ཚུལ་འདི་ནི་བྱ་སྤྱོད་གཉིས་འདྲ་བ་ཡིན་ནོ།། དེའི་ཕྱིར་ལེགས་གྲུབ་ལས། “རིགས་དང་རང་བཞིན་



འཕགས་མ་གདུགས་དཀར་མོའ་ིབསྙེན་ཡིག240

མཐུ་རྣམས་དང།། ལས་ཀྱང་རྣམ་པར་དཔྱད་ནས་ནི།། རང་གི་ཡིད་དང་མཐུན་པ་ཡི།། གསང་སྔགས་ལ་ནི་

བསྙེན་པ་བརྩམ།།”1 ཞེས་གསུངས། དེས་ན་སྔོན་དུ་བསམ་གཏན་གཉིས་ཡན་ལག་དང་བཅས་པ་བསྒོམ་པའི་

བསྙེན་པ་བྱའོ།།  

གཉིས་པ་(བསྙེན་པ་བྱ་བའི་རིམ་པ་)ལ་སྦྱོར་དངོས་རྗེས་གསུམ་ལས། དང་པོ་(སྦྱོར་བ་)ནི། རྟེན་གྱི་གང་

ཟག་ལམ་ཐུན་མོང་བ་བྱང་ཆུབ་ཀྱི་སེམས་ཀྱིས་རྒྱུད་སྦྱངས་ཤིང། འདི་ཉིད་ཀྱི་དབང་ཆེན་གང་ཡང་རུང་བ་

ཞིག་ཐོབ་ན་ལེགས་ཤིང། དེ་ལྟ་བུ་མ་བྱུང་ཡང་བྱ་རྒྱུད་དེ་བཞིན་གཤེགས་པའི་རིགས་ཡན་ཆད་ཀྱི་ཡི་དམ་

གང་ཡང་རུང་བའི་དབང་དང། འདི་ཉིད་ཀྱི་རྗེས་སུ་གནང་བ་ཚད་ལྡན་དང་བསྒོམ་བཟླས་ཀྱི་ལུང་ཐོབ་ཅིང་

དམ་ཚིག་དང་སྡོམ་པ་ལ་གནས་པའི་སྒྲུབ་པ་པོས། དུས་ནི། དགུན་ཟླ་ཐ་ཆུང་དང་སྟོན་ཟླ་འབྲིང་དང་དཔྱིད་ཟླ་

ར་བ་དང་འབྲིང་དང་དབྱར་ཟླ་ར་བ་བཅས་ཀྱི་ཡར་ངོ་དང། ནངས་པར་དང་སྲོད་ཀྱི་དུས་ནི་དངོས་གྲུབ་མཆོག་

དང་ཞི་བའི་ལས་རྣམས་བྱ་བའི་དུས་ཡིན་ལ། ལས་ཀུན་ལ་ཤིས་པའི་དུས་ནི་ཆོ་འཕྲུལ་གྱི་ཟླ་ཕྱེད་དང། ཉི་ཟླ་

གཟས་ཟིན་པ་དང་ཚེས་གཅིག་དང་། གསུམ་དང་ལྔ་དང་བདུན་དང་བཅུ་གསུམ་དང་སྐར་མ་རྒྱལ་གྱི་དུས་

རྣམས་ཡིན་པར་གསུངས་པས་དེ་ལྟ་བུའི་གཟའ་སྐར་ཚེས་གྲངས་བཟང་པོའ་ིདུས་སུ། སྒྲུབ་པའི་གནས་ནི་

དབེན་ཞིང་ཉམས་དགའ་ལ་བཀྲ་ཤིས་ཤིང་བྱིན་ཆགས་པའི་རི་བོའ་ིངོས་ལ་སོགས་པར་གནས་ཁང་བྱི་དོར་

ལེགས་པར་བྱས་ལ། དྲི་བཟང་དང་བ་བྱུང་གི་ཆུས་ཆག་ཆག་གདབ། མེ་ཏོག་གཅལ་དུ་བཀྲམ། དཀོན་མཆོག་

གི་རྟེན་སྤྱི་དང། ལྷག་པར་ཡི་དམ་གྱི་བྲིས་སྐུ་རང་དང་ཞལ་སྤྲོད་དུ་འོང་བར་བྱས་ནས་བཤམ། རྟེན་གྱི་མདུན་

དུ་སྟེགས་བུ་གཙང་མའི་ཁར་གས་ཆག་སོགས་མེད་པའི་རིན་པོ་ཆེའི་སྣོད་གཙང་མར་ཤ་ཆང་སྒོག་ཙོང་

སོགས་མི་གཙང་བའི་རིགས་དང། དྲི་མི་ཞིམ་པ་དང། རོ་ཁ་བ་དང། ཚ་བའི་སྨན་གྱི་རིགས་དང། ཚོད་མ་

དང་༑ བཟའ་བཅའ་རྙིང་པའི་རིགས་དང། བཀྲ་མི་ཤིས་པའི་རིགས་རྣམས་མ་འདྲེས་པར་དཀར་གསུམ་མངར་

གསུམ་དང། དུག་རིགས་མེད་པའི་སྨན་སྣ་ཚོགས་བཏབ་པའི་ཕྱེ་གཙང་མ་མར་ཁུས་སྦྲུས་པའི་ཟན་ལས་ཡི་

དམ་ལ་འབུལ་རྒྱུའི་ཟླུམ་གཏོར་དཀར་པོ་ལྟོ་བ་ལྡིར་བ། པད་འདབ་བཞི་དང་མཐེབ་སྐྱུས་སྐོར་བ་རྒྱན་སྤྲོས་

༡ སྡེ་བཀའ། རྒྱུད་འབུམ། ཝ ལེགས་གྲུབ་ཀྱི་རྒྱུད། གསང་སྔགས་ཀྱི་མཚན་ཉིད་རིམ་པར་ཕྱེ་བ། ཤོག་གྲངས་༡༦༩བ༧ ལས་བྱུང་བའི་ནང་ནས་

ཚིག་རྐང་གཉིས་པ་ཅུང་མི་འདྲ་སྟེ། ‘ལས་ཀྱང་རྣམ་པར་སྤྱད་ནས་ནི།།’ ཞེས་སོ།།

ཅན༑ གཡས་སུ་བཀའ་སྡོད་ལེགས་ལྡན་མཆེད་གསུམ་ལ་དམར་གཏོར་ཟུར་གསུམ་ཤ་ཁྲག་གིས་བརྒྱན་པ་

གསུམ། གཡོན་དུ་རྒྱལ་ཆེན་བཞི། ཕྱོགས་སྐྱོང་བཅུ། གཞི་བདག་བཅས་ལ་འབུལ་རྒྱུའི་དཀར་གཏོར་གསུམ་

བཟོ་དབྱིབས་སོགས་སྤྱི་དང་འདྲ་བར་བཤམ། དེ་དག་གི་མདུན་དུ་ཆུ་གཉིས་སྔོན་དུ་འགྲོ་བའི་བདག་མདུན་གྱི་

མཆོད་པ་ཉེར་སྤྱོད་དང་བཅས་པ་འབུལ་ཡུལ་གྱི་གཡས་ནས་འགོ་བརྩམས་པ་དང་མཐའ་སྐོར་དུ་མཆོད་པའི་

ཡོ་བྱད་ཅི་འབྱོར་དང། བྱ་རྒྱུད་ཀྱི་གཞུང་སྤྱི་དང་མཐུན་པར་ཆ་གསུམ་གཏོང་བ་གྲུབ་ན་དེའི་གཏོར་མ་དང། 

ཐོག་མའི་ཉིན་དགོས་པ་བགེགས་གཏོར། གཞི་བདག་གཏོར་མ། མཚམས་ཐོའ་ིལྷ་ལ་འབུལ་རྒྱུའི་དཀར་གཏོར་

ཟླུམ་པོ་པད་འདབ་བཞི་པ་ཅན། མཆོད་པ་ཆུ་གཉིས་ཉེར་སྤྱོད་དང་བཅས་པ་བཤམ། རང་གི་མདུན་དུ་རྡོར་

དྲིལ༑ བགྲང་འཕྲེང་། བསང་ཆུ། གུལ་ཡུངས་སོགས་འདུ་བྱས། སྟན་གྱི་འོག་ཏུ་ས་དཀར་རམ་འབྲུ་དཀར་གྱི་

གཡུང་དྲུང་ཆོས་སྐོར་རིས་དང། དེའི་སྟེང་དུ་གདན་རྒྱབ་ཅུང་ཟད་མཐོ་ཞིང་འབོལ་བར་ཀུ་ཤ་དང་དུར་བ་རྩེ་མོ་

ནང་དུ་བསྟན་ནས་མ་འཁྲུག་པར་བཀྲམ་པའི་ཁར་གདིང་བ་ལ་སོགས་པ་བཏིང། མཚམས་གཡོག་པ་རིགས་

བཙུན་ཞིང་ཆོས་ལ་སྤྱོད་པ། དད་པ་དང་བརྩོན་འགྲུས་དང་སྙིང་སྟོབས་ཆེ་བ། བསམ་པ་བཟང་ཞིང་མི་སྐྱོ་བ། 

བརྟན་པའི་ངང་ཚུལ་ཅན་ངེས་ཅན་གཅིག་དང། དེ་ན་བའམ་གཞན་དུ་འགྲོ་དགོས་བྱུང་ན་མཚམས་གཡོག་

བྱེད་རྩིས་ཀྱི་གཞན་གཅིག་གཉིས་ཙམ་དང། རང་གི་བླ་མ་མཆེད་གྲོགས་སྨན་པ་སོགས་མཚམས་འོག་ཏུ་

གཞུག་དགོས་རྣམས་དང། ཆས་ཀ་ཅ་ལག་སོགས་ལེན་དགོས་པ་བྱུང་ཚེ་འདི་ནས་བླང་སྙམ་པ་དེ་དམིགས་

འོག་ཏུ་ཆུད་པ་བྱ། དེ་ནས་ཕྱི་དྲོ་ཉི་གྲིབ་རི་རྐེད་ལ་བབས་པ་ན། སྐྱབས་སེམས་སྔོན་དུ་འགྲོ་བས། རང་ཉིད་

སྐད་ཅིག་གིས་འཕགས་མ་གདུགས་དཀར་མོའ་ིསྐུར་བཞེངས་པར་གྱུར་པར་བསམས་ལ། 

བསང་ཆུ་སྒྲུབ་པ་ནི། ཨོཾ་ཙཎྜ་མཧཱ་རོ་ཥ་ཎ་ཧཱུཾ་ཕཊ་ཀྱིས་བསངས། སྭ་བྷཱ་ཝས་སྦྱངས། སྟོང་པའི་ངང་

ལས་བཾ་ལས་བྱུང་བའི་རིན་པོ་ཆེའི་བུམ་པ་དཀར་པོ་མཚན་ཉིད་ཐམས་ཅད་དང་ལྡན་པའི་

ནང་དུ་བུམ་ཆུའི་སྟེང་དུ་ཉི་མའི་དཀྱིལ་འཁོར་ལ་གནས་པའི་ཧཱུཾ་ཡིག་གི་མཐར་སྔགས་

ཀྱིས་བསྐོར་བ་ལས་འོད་ཟེར་འཕྲོས་པས་ཕྱོགས་བཅུའི་རྒྱལ་བ་སྲས་བཅས་ཀྱི་བྱིན་

རླབས་ནུས་མཐུ་ཐམས་ཅད་སྔགས་འོད་ཟེར་དང་བཅས་པའི་རྣམ་པར་སྤྱན་དྲངས་ཏེ་བུམ་



འཕགས་མ་གདུགས་དཀར་མོའ་ིབསྙེན་ཡིག242

པའི་ཆུ་ལ་ཐིམ་པར་གྱུར། ཨོཾ་ཏྲཾ་བྷན་དྷ་སྭཱཧཱ་དང། ཛི་ན་ཛིཀ་བརྒྱ་རྩ་རེ། ཨོཾ་ཙཎྜ་མཧཱ་རོ་ཥ་

ཎ་ཧཱུཾཾ་ཕཊ། བརྒྱ་རྩའམ་ཉེར་གཅིག་ཙམ་བཟླ། སྔགས་ཕྲེང་གདན་དང་བཅས་པ་འོད་དུ་ཞུ་ནས་

བུམ་པའི་ཆུ་དང་རོ་གཅིག་ཏུ་གྱུར་པར་བསམ། དེ་ནས་གཞི་བདག་དཀར་ཕྱོགས་པ་རྣམས་ལ་གཏོར་

མ་བསྔོས་ནས་འཕྲིན་ལས་བཅོལ། དེ་ནས་ཁྲོ་བོའ་ིམཆོད་པ་བྱ་རྒྱུད་སྤྱི་ལྟར་བརླབ། རང་གི་ཐུགས་ཀའི་

ས་བོན་ལས་འོད་ཟེར་འཕྲོས་ཁྲོ་བོའ་ིཚོགས་དཔག་ཏུ་མེད་པ་མདུན་གྱི་ནམ་མཁར་སྤྱན་

དྲངས༑ ཨོཾ་བཛྲ་མཧཱ་ཀྲོ་དྷ་རཱ་ཛཱ་ས་པ་རི་ཝཱ་ར་བཛྲ་ས་མ་ཛཿ ཧཱུ༑ ཡེ་ཤེས་བསྐལ་པའི་མེ་

ལྟར་འབར་བའི་འོད།། མ་རིག་འདོད་པའི་མུན་ཁམས་ཐམས་ཅད་སྲེག །ཞེ་སྡང་གཤིན་

རྗེའི་འཇིགས་པ་ཐམས་ཅད་འཇོམས།། དཔའ་བོ་ཆེན་པོ་དཔའ་མཚན་སྟག་ལྤགས་ཅན།། 

ལོག་འདྲེན་སྲིན་པོའ་ིམཐའ་གནོན་དགྲ་འདུལ་བ།། རིག་པའི་རྒྱལ་པོ་ཁྲོ་བོ་བཞུགས་སོ་

འཚལ༑༑ ལོག་འདྲེན་འདུལ་བའི་སླད་དུ་སྤྱན་འདྲེན་ན།། འགྲོ་བའི་དོན་ཕྱིར་མཆོད་ཀྱིས་

གཤེགས་སུ་གསོལ།། ཨོཾ་བཛྲ་མཧཱ་ཀྲོ་དྷ་རཱ་ཛཱ་ས་པ་རི་ཝཱ་ར་ཨེ་ཧྱེ་ཧི། པྲ་ཝ་ར་སད་ཀ་

རཾ་ཨརྒྷཾ་པྲ་ཏཱིཙྪ་སྭཱཧཱ། པདྨ་ཀ་མ་ལ་ཡེ་སྟྭཾ། ཨོཾ་བཛྲ་མཧཱ་ཀྲོ་དྷ་རཱ་ཛཱ་ས་པ་རི་ཝཱ་ར་པྲ་ཝ་ར་

སད་ཀ་རཾ་ཨརྒྷཾ་ནས་ཤཔྟའི་བར་གྱིས་མཆོད། ཧཱུཾ༑ ཆོས་ཉིད་སྟོང་པ་གཉིས་མེད་ངང་ཉིད་

ལས༑༑ འཇིག་རྟེན་སྤྱོད་པའི་ཚུལ་ཡང་མི་སྤོང་ཞིང།། ཐབས་ལ་མཁས་པས་འཇིགས་

བྱེད་སྐུར་སྟོན་པ།། ཁྲོ་ཆེན་འབར་བའི་ཚོགས་ལ་ཕྱག་འཚལ་ལོ།། ཡེ་ཤེས་ཞི་བའི་

ངང་ལས་མ་གཡོས་ཀྱང།། སྐུ་ཡི་ཆ་ལུགས་ཟ་བྱེད་རྔམ་སྟབས་ཅན།། གསུང་གི་ང་

རོ་འབྲུག་སྟོང་ལྡིར་བའི་སྒྲས།། མ་ལུས་དབང་དུ་སྡུད་ལ་ཕྱག་འཚལ་ལོ།། ལྷག་པའི་

ཡེ་ཤེས་རོལ་པ་སྟོན་མཛད་ཅིང།། སྡིགས་པའི་མཚོན་ཆ་སྣ་ཚོགས་ཕྱག་ན་

བསྣམས།། ཉོན་མོངས་དུག་ཆེན་རྩད་ནས་འཇོམས་མཛད་པ།། སྦྲུལ་གདུག་རྒྱན་

གྱིས་བརྒྱན་ལ་ཕྱག་འཚལ་ལོ།། བསྐལ་པའི་མེ་ལྟར་འབར་བའི་ཀློང་དཀྱིལ་ན།། 

དཔའ་བོའ་ིསྟངས་སྟབས་བརྐྱང་བསྐུམ་ཚུལ་དུ་བཞུགས།། ཉི་ཟླ་འབར་བའི་སྤྱན་གྱི་

སྡང་མིག་གིས།། བགེགས་དཔུང་བསྲེགས་པར་མཛད་ལ་ཕྱག་འཚལ་ལོ།། གཏུམ་

ཆེན་དུས་མཐའི་མེ་ལྟར་གཟི་བརྗིད་འབར།། གློག་སྟོང་འགྱུ་འདྲའི་ཁྲོ་གཉེར་མཆེ་བ་

གཙིགས།། རྔམ་པའི་ང་རོ་འབྲུག་སྒྲ་སྟོང་བཞིན་སྒྲོག །ཁྲོ་རྒྱལ་བགེགས་ཚོགས་

འདུལ་ལ་ཕྱག་འཚལ་ལོ།། ཧཱུཾ༑ འཇིགས་པའི་ཧཱུཾཾ་སྒྲ་ངེས་སྒྲོགས་ཤིང།། བགེགས་

རྣམས་མ་ལུས་འཇོམས་མཛད་པ།། དངོས་གྲུབ་མ་ལུས་སྩོལ་བའི་ལྷ།། བགེགས་ཀྱི་

དགྲ་ལ་ཕྱག་འཚལ་ལོ།། ཞེས་རྒྱབ་དཔུང་དུ་ཁྲོ་བོ་སྤྱན་དྲངས་ཏེ་མཆོད་ཅིང་བསྟོད། གཏོར་མ། ཙཎྜ་

མཧཱ་རོ་ཥས་བསངས། སྭ་བྷཱ་ཝས་སྦྱངས། སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་

ཤིང་རྒྱ་ཆེ་བའི་ནང་དུ་བགེགས་ཀྱི་གཏོར་མ་ཟག་པ་མེད་པའི་ཡེ་ཤེས་ཀྱི་བདུད་རྩིའི་རྒྱ་

མཚོ་ཆེན་པོར་གྱུར། ཨོཾ་ཨཱཿཧཱུཾ། ལན་གསུམ་བརྗོད། རང་གི་ཐུགས་ཀའི་ས་བོན་ལས་འོད་

ཟེར་འཕྲོས། བསྙེན་སྒྲུབ་བྱ་བ་ལ་བར་དུ་གཅོད་པའི་བགེགས་ཀྱི་ཚོགས་རྣམས་མདུན་དུ་

བཀུག་པར་གྱུར། ཨོཾ་སརྦ་བིགྷྣཱན་ན་མཿསརྦ་ཏ་ཐཱ་ག་ཏ་བྷྱོ་བི་ཤྭ་མུ་ཁེ་བྷྱ་སརྦ་ཏངྑཾ་ཨུདྒ་ཏེ་

སྥ་ར་ཎ་ཧི་མཾ་ག་ག་ན་ཁཾ་གྲྀཧྣ་དཾ་བ་ལིཾ་ཏ་ཡེ་སྭཱཧཱ། ལན་གསུམ་གྱིས་གཏོར་མ་བསྔོ། ཨོཾ་སུམྦྷ་ནི་

སུམྦྷ་ཧཱུཾ། གྲིཧྣ་གྲིཧྣ་ཧཱུཾ། གྲིཧྣ་པ་ཡ་གྲིཧྣ་པ་ཡ་ཧཱུཾ། ཨོཾ་ཨ་ན་ཡ་ཧོ་བྷ་ག་ཝན་བིདྱཱ་རཱ་ཛཱ་ཧཱུཾཾ་

ཕཊ༑ ལན་གསུམ་གྱིས་གཏོར་མ་ཆངས་བུ་དང་བཅས་པ་བསྔོ། ཧཱུཾ༑ དཀྱིལ་འཁོར་ཆེན་པོའ་ིས་གཞི་

ལ་གནས་པའི།། ལྷ་ལ་སོགས་པའི་བགེགས་ཚོགས་ཀུན་ཉོན་ཅིག །ང་ནི་གནས་འདིར་

བསྙེན་སྒྲུབ་ཟབ་མོ་བྱེད།། ཁྱེད་རྣམས་འདི་ནས་གཞན་དུ་འགྲོ་བར་གྱིས།། གལ་ཏེ་ང་ཡི་

བཀའ་ལས་འདའ་བྱེད་ན།། ཡེ་ཤེས་ཅན་གྱི་རྡོ་རྗེ་འབར་བ་ཡིས།། མགོ་བོ་ཚལ་པ་བརྒྱར་

ནི་འགས་འགྱུར་ཞིང།། བགེགས་རྣམས་བརླག་པར་འགྱུར་བར་གདོན་མི་ཟ།། ན་མོ་རྗེ་

བཙུན་རྩ་བ་དང་བརྒྱུད་པར་བཅས་པའི་དཔལ་ལྡན་བླ་མ་དམ་པ་རྣམས་ཀྱི་བདེན་པ་དང། 

ཡི་དམ་དཀྱིལ་འཁོར་གྱི་ལྷ་ཚོགས་རྣམས་ཀྱི་བདེན་྾ སངས་རྒྱས་དང་བྱང་ཆུབ་སེམས་

དཔའ་རྣམས་ཀྱི་྾ ཉན་རང་ཆོས་སྐྱོང་སྲུང་མ་རྣམས་ཀྱི་྾ ཁྱད་པར་དུ་ཡང་འཕགས་མ་

གདུགས་དཀར་མོའ་ིལྷ་ཚོགས་འཁོར་དང་བཅས་པ་རྣམས་ཀྱི་བདེན་པའི་མཐུ་ལ་བརྟེན་

ནས་བསྙེན་སྒྲུབ་ཟབ་མོ་བྱེད་པ་ལ་བར་དུ་གཅོད་པར་རྩོམ་པའི་བགེགས་ཀྱི་ཚོགས་གང་

ཡིན་པ་ཐམས་ཅད་གཏོར་མ་འདིས་ཚིམས་པར་གྱིས་ལ་རང་རང་སོ་སོའ་ིགནས་སུ་སོང་

ཞིག༑ གལ་ཏེ་མི་འགྲོ་ན་ཁྲོ་བོའ་ིཡེ་ཤེས་ཀྱི་རྡོ་རྗེ་མེ་རབ་ཏུ་འབར་བས་མགོ་བོ་ཚལ་པ་

བརྒྱར་འགས་པར་འགྱུར་བ་གདོན་མི་ཟའོ།། སུམྦྷ་ནི་དྲག་ཏུ་བརྗོད། གུ་གུལ་གྱིས་བདུག །ཡུངས་

དཀར་གྱིས་བྲབ། རོལ་མོའ་ིསྒྲ་དྲག་པོ་བྱས་ཏེ། ནག་ཕྱོགས་པ་རྣམས་བསྐྲད། རང་གི་ཐུགས་ཀའི་ཧཱུཾཾ་

ལས་འོད་ཟེར་ཕྱོགས་བཅུར་འཕྲོས་པས་རྡོ་རྗེའི་ས་གཞི་རྭ་བ་གུར་བླ་བྲེ་ཡེ་ཤེས་ཀྱི་མེ་

དཔུང་རབ་ཏུ་འབར་བ་དང་བཅས་པས་བསྐོར་བར་གྱུར། ཅེས་སྲུང་འཁོར་བསྒོམ། དེ་ནས་སྒྲུབ་

ཁང་གི་ཕྱི་རོལ་འོས་འགབ་ཀྱི་ཕྱོགས་སུ་མཚམས་ཐོ་དཀར་པོ་བཙུགས་པའི་མདུན་དུ་མཆོད་གཏོར་བཤམས་

པ་བྱིན་གྱིས་བརླབ་པ་ནི། མཆོད་པ་སྔར་ལྟར་བསངས་སྦྱངས། སྟོང་པའི་ངང་ལས་ཨོཾ་ལས་རིན་པོ་

ཆེའི་སྣོད་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་བྱུང་བའི་མཆོད་ཡོན་

ནས༑ རོལ་མོ་རྣམས་དྭངས་ཤིང་ཐོགས་པ་མེད་པ་ནམ་མཁའ་དང་མཉམ་པར་གྱུར། ཨོཾ་

ཨརྒྷཾ་ཨཱཿཧཱུཾ། ནས། ཨོཾ་ཤཔྟ་ཨཱཿཧཱུཾ། གི་བར་གྱིས་བྱིན་གྱིས་བརླབ། གཏོར་མ་བསངས་སྦྱངས། སྟོང་

པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བའི་ནང་དུ་ཨོཾ་ཨཱཿཧཱུཾ་ཞུ་བ་ལས་

བྱུང་བའི་གཏོར་མ་ཕུལ་དུ་བྱུང་བའི་ལྷ་རྫས་སུ་གྱུར། ཨོཾ་ཨཱཿཧཱུཾ། ལན་གསུམ་གྱིས་བྱིན་གྱིས་

བརླབ༑ ཐོ་བསངས་སྦྱངས། སྟོང་པའི་ངང་ལས་ཐོ་རྣམས་སྐད་ཅིག་གིས་རྒྱལ་པོ་ཆེན་པོ་བཞིའི་

སྐུར་བཞེངས་པར་གྱུར། རང་གི་ཐུགས་ཀ་ནས་འོད་ཟེར་འཕྲོས་རང་བཞིན་གྱི་གནས་

ནས་རྒྱལ་པོ་ཆེན་པོ་སྡེ་བཞི་འཁོར་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿ གཉིས་སུ་

མེད་པར་གྱུར། ཨོཾ་མཧཱ་རཱ་ཛཱ་ས་པ་རི་ཝཱ་ར་ཨརྒྷཾ་ནས་ཤཔྟ་ཨཱཿཧཱུཾ་གི་བར་གྱིས་མཆོད། ཤཱཀྱ་

སེངྒེའི་སྤྱན་སྔ་རུ།། བསྟན་དང་བསྟན་འཛིན་སྐྱེས་བུ་རྣམས།། བསྲུང་ཞིང་སྐྱོང་བར་ཞལ་

བཞེས་པ།། རྒྱལ་ཆེན་བཞི་ལ་ཕྱག་འཚལ་ལོ།། ཞེས་བསྟོད། རྒྱལ་པོ་ཆེན་པོ་བཞིའི་ལྗགས་

འོད་ཟེར་གྱི་སྦུ་གུས་གཏོར་མའི་བཅུད་དྲངས་ཏེ་གསོལ་བར་གྱུར། ཨོཾ་དྷྲི་ཏ་རཥྚ་ཡ། བི་རུ་

དྷྲ་ཀ་ཡ། བི་རུ་བཀྵ་ཡ། བཻ་ཤྲ་མ་ཎ་ཡེ་ས་པ་རི་ཝཱ་ར་ཨི་དཾ། སོགས་ལན་གསུམ་དང་། ཨོཾ་ཨ་

ཀ་རོ་མུ་ཁཾ་ནས་ཨོཾ་ཨཱཿཧཱུཾ་ཕཊ་སྭཱཧཱ། གསུམ་གྱིས་གཏོར་མ་ཕུལ། ཨོཾ་མཧཱ་རཱ་ཛཱ་ས་པ་རི་ཝཱ་ར་

ཨརྒྷཾ་སོགས་ཀྱིས་མཆོད། ཤཱཀྱའི་སེང་གེའི་སྤྱན་སྔ་རུ། ཞེས་སོགས་ཀྱིས་བསྟོད། བདག་གི་དགེ་

བའི་བྱ་བ་འདི།། ཇི་སྲིད་ལེགས་པར་གྲུབ་ཀྱི་བར།། ཕྱི་ནང་འགལ་རྐྱེན་ཀུན་ཞི་ཞིང།། 

མཐུན་རྐྱེན་འགྲུབ་པའི་འཕྲིན་ལས་མཛོད།། ཅེས་འཕྲིན་ལས་བཅོལ་བས་ཞལ་གྱིས་བཞེས་པར་

བསམ༑ མཆོད་གཏོར་རྣམས་བསྡུ། དེ་རྣམས་ནི་སྔོན་དུ་བྱ་བའི་རིམ་པའོ།། 

བསྙེན་པ་ཇི་ལྟར་བྱ་བའི་རིམ་པ་དངོས་ལ་གཉིས། བཟླས་བརྗོད་དང་བཅས་པའི་བསམ་གཏན་དང། 

བཟླས་བརྗོད་ལ་མི་ལྟོས་པའི་བསམ་གཏན་ནོ།། དང་པོ་(བཟླས་བརྗོད་དང་བཅས་པའི་བསམ་གཏན་)ལ་གསུམ། 

བཟླས་བརྗོད་ཡན་ལག་བཞིའི་སྔོན་དུ་ཇི་ལྟར་བྱ་བ་དང། བཟླས་བརྗོད་ཡན་ལག་བཞིའི་བསམ་གཏན་དངོས་

དང་༑ བཟླས་བརྗོད་ཡན་ལག་བཞིའི་བསམ་གཏན་གྱི་མཇུག་ཏུ་ཇི་ལྟར་བྱ་བའོ།། དང་པོ་(བཟླས་བརྗོད་ཡན་ལག་

བཞིའི་སྔོན་དུ་ཇི་ལྟར་བྱ་བ་)ལ་བཞི། ཐོག་མར་གནས་ཁང་དུ་ཇི་ལྟར་བྱ་བ་དང། ཕྱི་རོལ་ཏུ་ཁྲུས་བྱས་ཏེ་སྒྲུབ་ཁང་

དུ་འཇུག་པའི་ཚུལ་དང། ཆས་སུ་ཞུགས་ཏེ་སྟན་ལ་འཁོད་ནས་མཆོད་པ་བྱིན་གྱིས་བརླབ་པ་དང། བདག་དང་

གནས་ལ་བསྲུང་བ་བྱ་བའོ།། དང་པོ་(ཐོག་མར་གནས་ཁང་དུ་ཇི་ལྟར་བྱ་བ་)ནི་སྐབས་འདི་དང། ཉིན་གཅིག་བཞིན་

དུ་ཐུན་དང་པོའ་ིནངས་པར་མལ་ལས་ལངས་པའི་དུས་དང། ཐུན་གཞན་རྣམས་ཀྱི་མགོ་ལ་རིགས་གསུམ་པོ་

གང་ལ་སྒྲུབ་པ་བྱེད་པའི་རིགས་དེའི་དམ་ཚིག་གི་ཕྱག་རྒྱ་བཅིངས་ནས་གསང་སྔགས་བརྗོད་པར་གསུངས་

པས༑ དམ་རྒྱ་འཆིང་བ་ནས་སྐྱབས་སེམས་ཀྱི་བར་འོག་ནས་འབྱུང་བ་ལྟར་བྱ། དེ་ནས་ཁྲོ་བོ་མནོལ་བ་མེད་

པའི་སྔགས་རྒྱས་བསྲུང་བར་བྱ་སྟེ། ལག་པ་གཉིས་སོར་མོ་ཕན་ཚུན་བསྣོལ་ཏེ་ཁུ་ཚུར་བཅིངས་ལ་མཐེའུ་ཆུང་

གཉིས་བཤིབས་ཏེ་བསྒྲེང། མཛུབ་མོ་རྩེ་མོ་སྦྱར་བའི་གློར་མཐེ་བོང་གཉིས་བཙུགས་པའི་ཕྱག་རྒྱ་བཅིངས་ཏེ། 

ཨོཾ་བཛྲ་ཀྲོ་དྷ་མཧཱ་བཱ་ལཱ་ཧ་ན་ད་ཧ་པ་ཙ་བི་དྷྭན་ས་ཨུཙྪུཤྨ་ཀྲོ་དྷ་ཧཱུཾ་ཕཊ། ཅེས་སྔགས་བརྗོད། 

འདིས་བཟའ་བཏུང་དང་བཤང་གཅི་བྱེད་པའི་ཚེ་ཡང་བསྲུང་བར་བྱའོ།། དེ་ནས། སྙིང་གར་ཟླ་བ་ལ་རྣམ་

སྣང་གི་ངོ་བོ་མ་དང། མགོ་བོ་ལ་མི་བསྐྱོད་པའི་ངོ་བོ་ཧ་ཡིག་གཉིས་འབར་བའི་ཕྲེང་བ་

འཁྲུག་པར་གྱུར་པར་བསམ་ལ། ཨོཾ་སྭ་བྷཱ་ཝ་ཤ ད་དྷཱ་སརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། ཞེས་

བརྗོད་ལ། ཆོས་ཐམས་ཅད་རང་བཞིན་གྱིས་དག་པར་གྱུར་པའི་མོས་པ་བྱའོ།། དེ་ནས་གནས་

ཁང་ནས་ཕྱིར་བྱུང་སྟེ་སོ་ཤིང་བཅའ་བ་སོགས་བྱ་ལ་ལྷའི་ཁང་པ་སོགས་བྱི་དོར་བྱའོ།། གཉིས་པ་(ཕྱི་རོལ་ཏུ་

ཁྲུས་བྱས་ཏེ་སྒྲུབ་ཁང་དུ་འཇུག་པའི་ཚུལ་)ནི། དེ་ནས་ཁྲུས་རྒྱས་པ་གྲུབ་ན་ཕུན་སུམ་ཚོགས་པའི་ཡན་ལག་ཡིན་

པས༑ སྔགས་རིམ་ཆེན་མོའ་ིགྲངས་༥༠ན༦ “ཁྲུས་ཀྱི་དོན་དུ་’ཞེས་པ་ནས། གྲངས་༥༡བ༦ ‘གཙང་སྦྲ་ལ་

གནས་པར་བྱའོ།།”1 ཞེས་པའི་བར་དུ་རྒྱས་པར་གསུངས་པ་ལྟར་བྱ་ལ། ཁྲུས་རྒྱས་པ་མ་ལྕོགས་ན་ས་དང་

ཆུས་དྲི་མ་དག་དག་ཏུ་བཀྲུས་ན་ཆོག་པར་མངོན་ཞེས་སྔགས་རིམ་དུ་གསུངས་པ་ལྟར་བྱའོ།། དེ་ནས་ལྷའི་

ཁང་པའི་དྲུང་དུ་ཕྱིན་པ་དང་རྐང་པ་བཀྲུས་ནས་ཤར་རམ་བྱང་དུ་བལྟས་ཏེ་ཉེ་རེག་བྱས་ནས། གནས་སུ་

ཞུགས་ཏེ་ལྷ་རྣམས་མངོན་སུམ་དུ་དམིགས་ལ་ཕྱག་བྱས་ནས་དམ་ཚིག་ལ་འཇུག་པ་འདི་བཟླས་པར་བྱའོ།། 

ཨོཾ་བི་ར་ཛ་བི་ར་ཛ་མཧཱ་བཛྲི། ས་ཏ་ས་ཏ། ས་ར་ཏ་ས་ར་ཏ། ཏྲ་ཡི་ཏྲ་ཡི་བིརྡྷ་མ་ནི་སཾ་བྷན་

ཛ་ནི་ཏ་ར་མ་ཏི་སིདྡྷ་ཨ་གྲེ་ཏཾ་སྭཱཧཱ། ཞེས་སོ།། གསུམ་པ་(ཆས་སུ་ཞུགས་ཏེ་སྟན་ལ་འཁོད་ནས་མཆོད་པ་

བྱིན་གྱིས་བརླབ་པ་)ནི། དེ་ནས་སྤོས་ཆུ་ལག་མཐིལ་དུ་བླུགས་ལ་རིགས་ཀྱི་སྙིང་པོ། ཛི་ན་ཛིཀ །བཟླས་ལ་

རང་གི་སྤྱི་བོར་བསང་གཏོར་བྱས་ཏེ་འབགས་པའི་སྐྱོན་ལ་སོགས་པ་བསལ་བར་བྱའོ།། ཀུ་ཤ་ལ་སོགས་པའི་

སྟན་གང་ཡང་རུང་བ། ན་མོ་རཏྣ་ཏྲ་ཡཱ་ཡ། ན་མཿཤྩཎྜ་བཛྲ་པཱ་ཎ་ཡེ། མཧཱ་ཡཀྵ་སེ་ན་པ་ཏ་ཡེ། 

ན་མོ་བཛྲ་ཀྲོ་དྷ་ཡ། ཏདྱ་ཐཱ། ཨོཾ་ཧུ་ལུ་ཧུ་ལུ། ཏིཥྛ་ཏིཥྛ། བནྡྷ་བནྡྷ། ཧ་ན་ཧ་ན། ཨ་མྲྀ་ཏེ་ཧཱུཾ་

ཕཊ༑ ཅེས་བདུད་རྩི་ཐབ་སྦྱོར་གྱིས་བསང་གཏོར་བྱས་ཏེ་སྟན་དེ་ལ་བཀྲ་ཤིས་སམ་བཟང་པོའ་ིའདུག་སྟངས་

ཀྱིས་འདུག་པར་གསུངས་ལ་དེ་མ་བདེ་ན་སེམས་དཔའི་སྐྱིལ་ཀྲུང་ལྟ་བུ་བྱ་བ་ལས་འོས་མེད་དོ།། དེ་ནས་

ལག་པ་གཡས་པའི་མཁྲིག་མ་ལ་བུ་མོས་བཀལ་བའི་སྐུད་པ་གྲངས་མི་མཉམ་པ་བསྒྲིལ་ནས་མདུད་པ་གྲངས་

མི་མཉམ་པ་བོར་ཏེ། དབུས་སུ་དེ་བཞིན་གཤེགས་པའི་རིགས་ཀྱི་ཕྲེང་རྡོག་གཅིག་བཏགས་ནས་རིགས་ཀྱི་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༥༥བ༦

ཡུམ་གྱི་རིག་སྔགས། ཨོཾ་རུ་རུ་སྥུ་རུ་ཛྭ་ལ་ཏིཥྛ་སིདྡྷི་ལོ་ཙ་ནི་སརྦ་ཨརྠ་སཱ་དྷ་ནི་སྭཱཧཱ། ཞེས་

བཟླས་པའི་གདུ་བུ་དང། སྲིན་ལག་གཡས་པ་ལ། ཛི་ན་ཛིཀ །བཟླས་པའི་ཀུ་ཤའི་བསང་བྱེད་གདགས། 

དར་རམ་རས་དམར་པོ་ལས་བྱས་པའི་ཐོད་ཟེའུ་ཁ་ལ། ཨོ་རཀྵ་རཀྵ་མཱ་ན་སརྦ་བུདྡྷ་ཨ་དྷིཥྛ་ན་ཨཱཏྨ་

ཙི་བ་ར་སྭཱཧཱ། ཞེས་པའི་སྔགས་བཏབ་པ་དང། ཨོཾ་སུ་སི་ཏི་ཀ་རི་སྭཱཧཱ། ཞེས་བཟླས་ནས། སྐྲ་རིང་པོ་

ཅན་ཡིན་ན་སྤྱི་གཙུག་ཏུ་ཕྱེད་བསྡུས་ཏེ་པདྨའི་རྣམ་པར་འཆིང་བ་ཡིན་མོད་ཀྱི། མགོ་རིལ་རྣམས་ལ་རས་སམ་

དར་དམར་པོའ་ིགཙུག་ཏོར་གྱི་གཟུགས་བརྙན་བཅིང་གོས་ལ་ཡང་སྔགས་སྔ་མ་དེས་བཏབ་ནས་བགོའ།ོ། 

ལས་ཀྱི་རྡོ་རྗེ་ཁྲོ་བོ་ལེགས་གྲུབ་ཏུ་བསྐྱེད་དེ་བཅངས་པས་བགེགས་དང་ལོག་འདྲེན་སོགས་སྐྲག་ནས་འབྲོས་

པར་གསུངས་པས། དེ་བཅང་བར་འདོད་ན་ཇི་ལྟར་བྱ་བའི་སྐོར་སྔགས་རིམ་ལས་ཤེས་པར་བྱའོ།། དེ་ནས་

ཚོགས་ཞིང་དང་བདག་བསྐྱེད་ཀྱི་མཆོད་པ་བྱིན་གྱིས་བརླབ་པ་ནི། ཨོཾ་ཏྲཾ་བྷནྡྷ་སྭཱཧཱ། ཞེས་ལས་ཐམས་ཅད་

པའི་སྔགས་ཀྱིས་སྤོས་ཆུ་ལ་བཟླས་ཏེ་འཐོར་ཡབ་ཀྱིས་མེ་ཏོག་ལ་སོགས་པའི་བགེགས་བསལ། ཡང། ཛི་

ན་ཛིཀ །དང་ལག་པ་གཡོན་པར་བཞག་པའི་སྤོས་ཀྱི་ཆུས་བསང་བར་བྱའོ།། དེ་ནས་ཁུ་ཚུར་གཉིས་ནང་དུ་

བཅིངས་ཏེ། མཛུབ་མོ་ཕྱུང་ནས་བསྒྲེངས་པ་བགེགས་བསལ་བའི་ཕྱག་རྒྱ་ལས་གཡོན་པའི་གུང་མོ་གཡས་ཀྱི་

ལག་པའི་སོར་མོ་གསུམ་རྡོ་རྗེའི་ཚུལ་དུ་བྱས་པས་བཟུང་བ་བྱིན་སྐྱེད་པའི་ཕྱག་རྒྱས། དྲི་དང་མེ་ཏོག་ལ་

སོགས་པའི་སྟེང་དུ་བྲིམ་ཞིང། ཨོཾ་ཏེ་ཛཿཏེ་ཛཿས་ནི་སིདྡྷི་སཱ་དྷ་ཡ་ཧཱུཾ་ཕཊ། ཅེས་བྱིན་སྐྱེད་པའི་

སྔགས་བཟླས་པས། མཆོད་པ་རྣམས་ཕུལ་དུ་བྱུང་བའི་ལྷ་རྫས་སུ་གྱུར། པར་བསམ་ལ་གཟི་བྱིན་

བསྐྱེད༑ ཨོཾ་ཨརྒྷཾ་ཨཱཿཧཱུཾ། ཨོཾ་པཱ་དྱཾ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། ཨོཾ་དྷཱུ་པེ་ཨཱཿཧཱུཾ། ཨོཾ་ཨཱ་ལོ་ཀེ་

ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་ནཻ་ཝིདྱཱ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། དང། སྔར་བཤད་པའི་བདུད་རྩི་ཐབ་སྦྱོར་

གྱི་སྔགས་ཀྱིས་བྱིན་གྱིས་བརླབས་ལ། ཛི་ན་ཛིཀ །བཟླས་པས་བརྟན་པར་བྱའོ།། བཞི་པ་(བདག་དང་གནས་ལ་

བསྲུང་བ་)ནི། དེ་ནས་སྔར་བཤད་པའི་ལུས་ཀྱི་བགེགས་བསལ་བའི་ཕྱག་རྒྱས་མགོ་ནས་རྐང་པ་ལ་ཐུག་གི་བར་

དུ་བྲབས་ནས་ལུས་ཀྱི་བགེགས་བསལ། ཡང་ན། རང་གི་སྤྱི་བོར་ཨོཾ་ལས་འཁོར་ལོ་དཀར་པོའ་ིལྟེ་

བར་ཨོཾ་གྱིས་མཚན་པ། མགྲིན་པར་ཨཱཿལས་པདྨ་དམར་པོའ་ིལྟེ་བར་ཨཱཿས་མཚན་པ། 

ཐུགས་ཀར་ཧཱུཾ་ལས་རྡོ་རྗེ་སྔོན་པོའ་ིལྟེ་བར་ཧཱུཾ་གིས་མཚན་པར་གྱུར། ཅེས་བརྗོད་ལ་སྤྱི་མགྲིན་

སྙིང་ག་གསུམ་དུ་གཡོན་པའི་མཐེབ་སྲིན་གྱིས་བསང་ཆུ་བླངས་པས་ཐིག་ལེ་བྱས་ལ། ཨོཾ་ཨཱཿཧཱུཾ། ལན་གསུམ་

བརྗོད་ལ། དེ་ལྟར་ཡིག་འབྲུ་རྣམས་ལས་འོད་ཟེར་འཕྲོས་པས་ཕྱོགས་བཅུའི་སངས་རྒྱས་

བྱང་སེམས་རྣམས་ཀྱི་སྐུ་གསུང་ཐུགས་ཀྱི་བྱིན་རླབས་ཐམས་ཅད་རྡོ་རྗེ་གསུམ་གྱི་ལྷ་དང་

འོད་ཟེར་གྱིས་རྣམ་པར་བཀུག་ནས་རང་གི་གནས་གསུམ་དུ་ཐིམ་པས་སྒོ་གསུམ་རྡོ་རྗེ་

གསུམ་གྱི་བདག་ཉིད་དུ་བྱིན་གྱིས་བརླབས་པར་གྱུར། ཅེས་དོན་དེ་ལྟར་བསམ་ལ་བདག་ཉིད་

བསྲུངས་ནས། ཨོཾ་ཏྲཾ་བྷནྡྷ་སྭཱཧཱ། ཞེས་སྤོས་ཆུ་ལ་བཟླས་ནས་བདག་ལ་གཏོར་ལ་བགེགས་བསལ་བར་

བྱའོ༑༑ དེ་ནས་ཉིན་རྗེས་མ་རྣམས་ལ་ཚོགས་ཞིང་གི་རྗེས་སུ་སྲུང་འཁོར་བསྒོམ་པ་ཡིན་ཀྱང་འདིར་ཉིན་དང་

པོའ་ིདབང་དུ་བྱས་ནས། གནས་བསྲུང་བའི་དོན་དུ་སྲུང་བའི་འཁོར་ལོ་བསྒོམ་ཚུལ་བཤད་པར་བྱ་སྟེ། ཨོཾ་ཀཱི་

ལི་ཀཱི་ལ་བཛྲི་བཛྲི་བྷཱུར་བནྡྷ་བནྡྷ་ཧཱུཾ་ཕཊ། ཅེས་པ་འདིས་སྤོས་ཆུ་ལ་ལན་བདུན་བཟླས་ཏེ་ཕྱོགས་ཀུན་

ཏུ་བསང་གཏོར་བྱ་ཞིང། ལག་པ་གཉིས་ཀྱི་གུང་མོ་དང་སྲིན་ལག་རྣམས་ཕན་ཚུན་གདུ་བུ་ལྟར་བྱས་ལ་སོ་

སོའ་ིདྲུང་དུ་རྩེ་མོ་སྦྱར་ཏེ་མཐེའུ་དང་མཛུབ་མོ་གཉིས་བཤིབས་ཏེ་བསྒྲེང་མཐེ་བོང་ཕུར་བུའི་ཚུལ་དུ་བྱས་ཏེ་ས་

ལ་བཙུགས་པ་ཕུར་བུའི་ཕྱག་རྒྱ་བྱ་ཞིང། བཤད་མ་ཐག་པའི་སྔགས་བཏོན་ནས། བགེགས་རྣམས་ལ་ཁྲོ་

བོ་རྡོ་རྗེ་ཕུར་བུས་བཏབ་པས་གཡོ་འགུལ་མེད་པར་གྱུར། པར་བསམ་མོ།། ཨོཾ་སུ་སིདྡྷི་ཀ་ར་

ཛྭ་ལི་ཏེ། ཨ་ནནྟ་མུརྟ་ཡེ་ཛྭ་ལ་ཛྭ་ལ་བནྡྷ་བནྡྷ་ཧ་ན་ཧ་ན་ཧཱུཾ་ཕཊ། ཅེས་བཟླས་པའི་བདུག་པས་

བདུགས་ཏེ། སྟེང་གི་ལྷ་རྣམས་བཅིངས་པར་གྱུར། པར་བསམ་མོ།། དེ་ནས། ཛི་ཀ་ཛིཀ །བཟླས་

པའི་སྤོས་ཆུས་ཁོ་ར་ཁོར་ཡུག་ཏུ་གཏོར་ལ། བྷྲུཾ་ཨོཾ་ཨ་མྲྀ་ཏོདྦྷ་བ་ཨུདྦྷ་བ་ཧཱུཾ་ཕཊ། ན་མོ་རཏྣ་ཏྲ་ཡཱ་

ཡ༑ ན་མཥྩཎྜ་བཛྲ་པཱ་ཎ་ཡེ། མཧཱ་ཡཀྵ་སེ་ན་པ་ཏ་ཡེ། ཨོཾ་སུམྦྷ་ནི་སུམྦྷ་ཧཱུཾ། གྲྀཧྞ་གྲྀཧྞ་ཧཱུཾ། 

གྲྀཧྞཱ་པ་ཡ་གྲྀཧྞཱ་པ་ཡ་ཧཱུཾ། ཨཱ་ན་ཡ་ཧོ་བྷ་ག་ཝཱཾ་བིདྱཱ་རཱ་ཛཱ་ཧཱུཾ་ཕཊ་སྭཱཧཱ། ཞེས་པའི་སྔགས་ཀྱིས། 

ཕྱོགས་ཀྱི་བགེགས་ཐམས་ཅད་བཅིངས་པར་གྱུར། པར་བསམ་མོ།། དེ་ནི་རིགས་གསུམ་གྱི་རིག་

པའི་རྒྱལ་པོའ་ིགསང་སྔགས་སོ།། དེ་ནས་ཕུར་བུའི་ཕྱག་རྒྱ་ལས་མཐེ་བོང་གཉིས་གྱེན་དུ་བགྲེང་བ་རྭ་བའི་

ཕྱག་རྒྱ་བྱས་ལ། ན་མོ་རཏྣ་ཏྲ་ཡཱ་ཡ། ན་མཥྩཎྜ་བཛྲ་པཱ་ཎ་ཡེ། མཧཱ་ཡཀྵ་སེ་ན་པ་ཏ་ཡེ། ཏདྱ་

ཐཱ༑ ཨོཾ་ས་ར་ས་ར་བཛྲ་པྲ་ཀ་ར་ཧཱུཾ་ཕཊ། ཅེས་བརྗོད་པས། རྡོ་རྗེའི་རྭ་བས་བར་མཚམས་མེད་

པར་བསྐོར་བར་གྱུར། པར་བསམ་མོ།། རྭ་བའི་ཕྱག་རྒྱ་ཉིད་ཁ་ཐུར་དུ་བསྟན་ནས་བསྐོར་ལ། 

ན་མོ་རཏྣ་ཏྲ་ཡ་ཡ། ན་མཥྩཎྜ་བཛྲ་པ་ཎ་ཡེ། མཧཱ་ཡཀྵ་སེ་ན་པ་ཏ་ཡེ། ཨོཾ་བི་སྥུ་རཀྵ་བཛྲ་པ་

ཎི་ཧཱུཾ་ཕཊ། ཅེས་པས། རྭ་བའི་སྟེང་དུ་རྡོ་རྗེའི་གུར་བྱུང་བར་གྱུར། པར་བསམ་མོ།། དེ་ནས་སྔར་

བཤད་པའི་བདུད་རྩི་ཐབ་སྦྱོར་དང་ཀཱི་ལི་ཀཱི་ལིའི་སྔགས་དང་ཕྱག་རྒྱས་དེ་རྣམས་བྱིན་གྱིས་བརླབ་པར་བྱ་སྟེ། 

ལེགས་གྲུབ་ལས། ཁང་པའི་ཁོ་ར་ཁོར་ཡུག་ཏུ་རྭ་བ་དང་དྲ་བ་དང་ཕུར་བུ་ལ་ཁྲོ་བོ་དེ་གཉིས་རྟག་ཏུ་སྦྱར་བར་

བཤད་དོ།། དེ་ནས་ཁུ་ཚུར་བཅིངས་ཏེ་མཐེ་བོས་སེན་མོ་རྣམས་མནན་ལ་མཛུབ་མོ་ཕྱུང་ནས་དབུས་ནས་

བསྐོར་ཞིང། ན་མཿས་མནྟ་བཛྲ་ཎཾ། ཨོཾ་ཏ་ར་ཏ་ར། ཏུ་རུ་ཏུ་རུ། མ་ཊ་མ་ཊ། བནྡྷ་བནྡྷ། སརྦ་

ཏྲ་ཨ་པྲ་ཏི་ཧ་ཏེ། ས་སི་མེ་ས་མ་བནྡྷ། ཀུ་རུ་ཀུ་རུ། ཏ་ར་ཏ་ར་ས་མནྟ་བཛྲེ། ས་མནྟ་བཛྲེ། 

ཀུ་རུ་ཨ་མ་ལེ་ཀུ་རུ་ཎ། མ་ཡེ་ཏུ་ཏ་ཡེ་ཏུ་ཏ་ཡེ། བ་ར་བ་ར། ཀ་ར་ཀ་ར། སུ་མི་མ་ས་མནྟ། 

བི་དྷྭན་ས་ཡེ་ཛྭ་ལ་ཡ་སྭཱཧཱ། ཞེས་པས། རྭ་བའི་ཕྱོགས་ཐམས་ཅད་མེ་དཔུང་འབར་བས་ཁྱབ་

པར་གྱུར། པར་བསམ་ལ་མཚམས་བཅིང་ངོ་།། དམ་རྒྱ་འཆིང་བ་ནས་འདིའི་བར་ཉིན་དང་པོ་ཙམ་དུ་མ་ཟད་

ཉིན་གཞན་གྱི་ཐུན་དང་པོའ་ིམགོར་ཡང་བཤད་པ་ལྟར་ཉམས་སུ་ལེན་རྒྱུ་བྱུང་ན་སྔགས་རིམ་ལས་གསུངས་པ་

ལྟར་ཡིན་པས་ཤིན་ཏུ་ལེགས་མོད། གལ་ཏེ་མ་གྲུབ་ནའང་སྐབས་སྐབས་སུ་བསང་ཆུ་བསྒྲུབས་ཏེ། རང་དང་

གནས་ཁང་ཡོ་བྱད་བཅས་ལ་བསང་གཏོར་བྱ་བ་དང་། ཡན་ལག་ལྔ་ཁྲུས་བྱ་བའམ་ཉེ་རེག་བྱས་ལ། བསྙེན་པའི་

རིང་རྡོར་དཀར་གདན་གཅིག་གྲུབ་ན་རབ། ཡུན་རིང་བ་ལྟ་བུས་དེ་ལྟར་མ་ནུས་ཀྱང་ཤ་ཆང་སྒོག་ཙོང་སོགས་

ངག་གི་ནུས་པ་ཉམས་པ་དང། གོས་ངན། གྲིབ་ཅན་གྱི་ཟས། སྨེ་ཡུག །དམ་ཉམས། སྡིག་ཅན་གྱི་འགྲིམ་འགྲུལ་

སོགས་གཉིད་རྨུགས་ཉམས་གྲིབ་གཡེང་བ་འབྱུང་བའི་རྒྱུ་རྣམས་རིང་དུ་སྤོང་བ་དང། དམ་རྒྱ་འཆིང་བ། ཕྱག་བྱ་

བ༑ ལུས་དབུལ་བ། སྐྱབས་སེམས། ཆོ་ག་རྒྱས་བསྡུས་ཅི་རིགས་པས་སྲུང་འཁོར་བསྒོམ་པ་རྣམས་ངེས་པར་

དགོས་ལ། མཆོད་པ་བྱིན་རླབས་གོང་ལྟར་བྱ་བའམ། བསྡུས་པ་བྱ་སྤྱོད་སྤྱི་ལྟར་བྱས་ནའང་རུང་ངོ་།།

༈ དངོས་གཞིའི་འགོ་སྲོད་ཐུན་ནས་བརྩམ་ཡང་མི་རུང་བ་མེད་མོད། བདེ་ན་ནངས་པར་གྱི་དུས་སུ་

སྟན་བདེ་བ་ལ་སྤྱོད་ལམ་ཚུལ་དང་མཐུན་པར་འཁོད་ནས་ཐོག་མར། རང་ཡི་དམ་དུ་གསལ་བའི་ལྐོག་

མར་ཧྲཱིཿལས་པདྨ་དམར་པོ་འདབ་མ་བརྒྱད་པའི་ལྕེའི་པདྨའི་འདབ་མར་ཨ་ལས་ཟླ་བའི་

སྟེང་དུ་ཧཱུཾ་ལས་རྡོ་རྗེ་དཀར་པོ་རྩེ་ལྔ་པ་མཆུར་ཉལ་བས་མཚན་པར་གྱུར། ཨོཾ་བཛྲ་ཛི་ཧྭ། 

ཞེས་བརྗོད་པས་ལྕེ་བྱིན་གྱིས་བརླབ། དེ་ནས་འགྱུར་སྔགས། ཕྲེང་སྔགས། ངག་བྱིན་རླབས་བཅས་སྤྱི་ལྟར་

བྱས་རྗེས། དགའ་ལྡན་ལྷ་བརྒྱ་དང་འབྲེལ་བའི་དམིགས་བརྩེ་མའི་གསོལ་འདེབས་བརྒྱ་རྩ་སོགས་དང། ཡོན་

ཏན་གཞིར་གྱུར་མའི་སྟེང་ནས་ལམ་ཡོངས་རྫོགས་ལ་ཤར་སྒོམ་རྒྱུད་དང་འདྲེས་ངེས་སུ་བྱ། དེ་ནས་ཐལ་མོ་

བཀན་པ་ལས་མཛུབ་མོ་གཉིས་ཅུང་ཟད་བཀུག་སྟེ་མགོ་ལ་བཞག་པ་དེ་བཞིན་གཤེགས་པའི་རིགས་ཀྱི་དམ་

རྒྱ་བཅིངས་ནས། ཨོཾ་སརྦ་ཏ་ཐཱ་ག་ཏ་ཨུདྦྷ་ཝ་ཡེ་སྭཱཧཱ། ཞེས་བརྗོད། དེ་ནས་ཕྱོགས་བཅུའི་སངས་རྒྱས་

དང་བྱང་ཆུབ་སེམས་དཔའ་ཐམས་ཅད་ཀྱི་ཞབས་ལ་ཕྱག་བྱས་པར་མོས་ནས། ཨོཾ་སརྦ་ཏ་ཐཱ་ག་ཏ་ཀཱ་ཡ་

ཝཱཀྐ་ཙིཏྟ་བཛྲ་པྲ་ཎ་མེ་ན་སརྦ་ཏ་ཐཱ་ག་ཏ་བཛྲ་པཱ་ད་བྷན་དྷ་ནཱཾ་ཀ་རོ་མི། ཞེས་བརྗོད། ཕྱོགས་

བཅུ་ན་བཞུགས་པའི་སངས་རྒྱས་དང་བྱང་ཆུབ་སེམས་དཔའ་ཐམས་ཅད་ལ་བྱང་ཆུབ་སྙིང་

པོ་ལ་མཆིས་ཀྱི་བར་དུ་བདག་ཉིད་དུས་ཐམས་ཅད་དུ་ཡོང་ཡེ་འབུལ་ན། སངས་རྒྱས་དང་

བྱང་ཆུབ་སེམས་དཔའ་ཆེན་པོ་རྣམས་ཀྱིས་བདག་བཞེས་སུ་གསོལ། བདག་ལ་དངོས་

གྲུབ་བླ་ན་མེད་པ་སྩལ་དུ་གསོལ། ཞེས་རྒྱལ་བ་སྲས་བཅས་ལ་བདག་གི་ལུས་ཕུལ་བར་བསམ་

རྗེས༑ ཐོག་མར་སྐྱབས་སེམས་བྱ་བ་ནི། རང་ཉིད་གནས་པའི་ཞིང་འདི་ཉིད་ས་གཞི་བཻ་ཌཱུརྱའི་རང་བཞིན་ཅན་

ཆུ་མཚོ་ལྗོན་ཤིང་མེ་ཏོག་སོགས་དག་པའི་ཞིང་གི་བཀོད་པ་ལྟ་བུར་གསལ་བའི་མདུན་གྱི་ནམ་མཁར་འཇའ་

སྤྲིན་འཁྲིགས་པའི་དབུས་སུ། སེངྒེ་ཆེན་པོ་བརྒྱད་ཀྱིས་བཏེགས་པའི་རིན་པོ་ཆེའི་ཁྲི་མཐོ་ཞིང་ཡངས་པའི་

སྟེང་ཁར་སྣ་ཚོགས་པད་ཟླ་ཉི་མའི་དཀྱིལ་འཁོར་གྱི་གདན་ལ། བླ་མ་དང་གཉིས་སུ་མེད་པའི་འཕགས་མ་

གདུགས་དཀར་མོ་སྤྱི་བོར་རིགས་བདག་རྣམ་པར་སྣང་མཛད་བཞུགས་པ་ལ་བརྒྱུད་པའི་བླ་མ་རྣམས་ཀྱིས་

བསྐོར་བ། གཞན་ཡང་མཐའ་སྐོར་དུ་བླ་མ་ཡི་དམ། མཆོག་གསུམ་མ་ཚང་བ་མེད་པས་བསྐོར་བར་དམིགས་

ལ༑ དེ་རྣམས་ཀྱི་མཁྱེན་བརྩེ་ནུས་གསུམ་གྱི་ཡོན་ཏན་དྲན་པ་དང། རང་དང་སེམས་ཅན་རྣམས་འཁོར་བ་སྤྱི་

བྱེ་བྲག་གི་སྡུག་བསྔལ་དང་དེའི་རྒྱུ་ལས་ཉོན་གྱི་གཞན་དབང་དུ་གྱུར་ཚུལ་བསམས་ནས། རང་གཞན་སེམས་

ཅན་ཐམས་ཅད་སྲིད་ཞིའི་འཇིགས་པ་ཐམས་ཅད་ལས་བླ་མ་དཀོན་མཆོག་གིས་བསྐྱབ་ཏུ་གསོལ་སྙམ་པའི་

སྐྱབས་འགྲོའ་ིདམིགས་རྣམ་དང། ནམ་མཁའི་མཁའ་ཁྱབ་ཀྱི་མ་རྒན་སེམས་ཅན་ཐམས་ཅད་དམིགས་ཡུལ་

དུ་བྱས་ཏེ། དེ་རྣམས་བདེ་བས་ཕོངས་ཤིང་སྡུག་བསྔལ་གྱིས་མནར་ཚུལ་བསམ་པ་ལ་བརྟེན་ནས། སེམས་

ཅན་ཐམས་ཅད་ཀྱི་དོན་དུ་སངས་རྒྱས་ཀྱི་གོ་འཕང་རིན་པོ་ཆེ་དུས་མྱུར་བ་ཉིད་དུ་ཐོབ་ཐུབ་པ་ཞིག་ཅི་ནས་

ཀྱང་བྱའོ།། དེའི་ཆེད་དུ་གནས་སྐབས་ལམ་གྱི་བར་ཆད་སེལ་ཞིང་མཐར་ཐུག་མཆོག་སྩོལ་བའི་ལྷག་པའི་ལྷ་

ཁྱད་པར་ཅན་འདི་ལྟ་བུའི་བསྙེན་པ་ལ་འཇུག་པར་བྱའོ་སྙམ་པའི་ཀུན་སློང་རྣམ་པར་དག་པ་གསལ་བཏབ་ལ། 

སངས་རྒྱས་ཆོས་དང་ཚོགས་མཆོག་ལ།། བྱང་ཆུབ་བར་དུ་སྐྱབས་སུ་མཆི།། བདག་དང་

གཞན་དོན་སྒྲུབ་སླད་དུ།། བདག་གིས་བྱང་ཆུབ་སེམས་བསྐྱེད་དོ།། ཕྱོགས་བཅུ་དག་ན་

བཞུགས་པ་ཡི།། སངས་རྒྱས་བྱང་ཆུབ་སེམས་དཔའ་གསོན།། བདག་གིས་རྫོགས་པའི་

བྱང་ཆུབ་ཕྱིར།། དེང་ནས་བྱང་ཆུབ་སེམས་བསྐྱེད་དོ།། ཞེས་ལན་གསུམ་གྱི་སྐྱབས་སེམས་རྒྱུད་

དང་འདྲེས་ངེས་སུ་བྱའོ།། ཚོགས་ཞིང་ནི། རང་འཕགས་མ་གདུགས་དཀར་མོར་གསལ་བའི་

ཐུགས་ཀར་ཟླ་བའི་དཀྱིལ་འཁོར་ལ་གནས་པའི་གདུགས་དཀར་པོ་གསེར་གྱི་ཡུ་བ་

ཅན་གྱི་ཏོག་ལ། ཨོཾ་ཡིག་གིས་མཚན་པའི་འོད་ཟེར་གྱིས་འཕགས་མ་གདུགས་དཀར་

མོའ་ིདཀྱིལ་འཁོར་གྱི་ལྷ་ཚོགས་ལ་སངས་རྒྱས་དང་བྱང་ཆུབ་སེམས་དཔའི་ཚོགས་

ཀྱིས་བསྐོར་བ་མདུན་གྱི་ནམ་མཁར་སྤྱན་དྲངས། འོད་ཟེར་རང་གི་སྙིང་གར་ཐིམ། གང་

གི་དྲིན་གྱིས་྾ པད་ལ་འདུད། མགོན་པོ་ཐུགས་རྗེ་ཆེ་ལྡན་པ།། ཐམས་ཅད་མཁྱེན་པའི་སྟོན་

པ་པོ།། བསོད་ནམས་ཡོན་ཏན་རྒྱ་མཚོའི་ཞིང།། དེ་བཞིན་གཤེགས་ལ་ཕྱག་འཚལ་ལོ།། 

དག་པས་འདོད་ཆགས་བྲལ་བར་གྱུར།། དགེ་བས་ངན་སོང་ལས་གྲོལ་ཞིང།། གཅིག་ཏུ་

དོན་དམ་མཆོག་གྱུར་པ།། ཞི་གྱུར་ཆོས་ལ་ཕྱག་འཚལ་ལོ།། གྲོལ་ནས་གྲོལ་བའི་ལམ་

ཡང་སྟོན།། བསླབ་པ་དག་ལ་རབ་ཏུ་གནས།། ཞིང་གི་དམ་པ་ཡོན་ཏན་ལྡན།། དགེ་འདུན་

ལ་ཡང་གུས་ཕྱག་འཚལ།། གཞོན་ནུའི་ཆ་ལུགས་འཆང་བ་པོ།། ཤེས་རབ་སྒྲོན་མེས་རབ་

ཏུ་བརྒྱན།། འཇིག་རྟེན་གསུམ་གྱི་མུན་སེལ་བ།། འཇམ་དཔལ་ལ་ཡང་ཕྱག་འཚལ་ལོ།། 

སངས་རྒྱས་ཀུན་གྱིས་རབ་ཏུ་བསྔགས།། ཡོན་ཏན་དམ་པ་ཀུན་བསགས་པ།། སྤྱན་རས་

གཟིགས་ཞེས་མཚན་གསོལ་བ།། རྟག་པར་བརྩེ་ལ་ཕྱག་འཚལ་ལོ།། སྟོབས་པོ་ཆེ་ལ་དྲག་

ཤལ་ཅན།། རིག་སྔགས་རྒྱལ་པོ་དགེ་བ་ཅན།། གདུལ་དཀའ་པོ་དག་འདུལ་བ་པོ།། རྡོ་རྗེ་

འཛིན་ལ་ཕྱག་འཚལ་ལོ།། རྒྱལ་བ་ཀུན་གྱི་མཚན་མཆོག་གཙུག་ཏོར་ནས།། ལེགས་པར་

འཁྲུངས་པའི་རྨད་བྱུང་ལྷ་མོ་ནི།། གཞན་གྱི་མི་ཐུབ་གཙུག་ཏོར་གདུགས་དཀར་ཞེས།། 

ཡོངས་སུ་གྲགས་པ་དེ་ལ་ཕྱག་འཚལ་ལོ།། ཞེས་ཕྱག་བྱ། མཆོད་པ་སྔར་བྱིན་གྱིས་བརླབས་མེད་ན། 

ཨོཾ་ཏྲཾ་བྷན་དྷ་སྭཱཧཱ། ཛི་ན་ཛིཀ །ཨོཾ་ཙཎྜ་མཧཱ་རོ་ཥ་ན་ཧཱུཾ་ཕཊ། ཨོཾ་སྭ་བྷཱ་ཝ་ཤ དྡྷཱཿསརྦ་དྷརྨཱཿསྭ་

བྷཱ་ཝ་ཤ དྡྷོ྅ཧཾ། སྟོང་པ་ཉིད་དུ་གྱུར། སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་

ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་བྱུང་བའི་མཆོད་ཡོན། ཞབས་བསིལ། 

མེ་ཏོག །བདུག་སྤོས། མར་མེ། དྲི་ཆབ། ཞལ་ཟས། རོལ་མོ་རྣམས་དྭངས་ཤིང་ཐོགས་པ་

མེད་པ་ནམ་མཁའ་དང་མཉམ་པར་གྱུར། ཨོཾ་ཨརྒྷཾ་ཨཱཿཧཱུཾ། ཨོཾ་པཱ་དྱཱཾ་ཨཱཿཧཱུཾ། ཨོཾ་པུཥྤེ་ཨཱཿཧཱུཾ། 

ཨོཾ་དྷཱུ་པེ་ཨཱཿཧཱུཾ། ཨོཾ་ཨཱ་ལོ་ཀེ་ཨཱཿཧཱུཾ། ཨོཾ་གནྡྷེ་ཨཱཿཧཱུཾ། ཨོཾ་ནཻ་ཝི་དྱ་ཨཱཿཧཱུཾ། ཨོཾ་ཤཔྟ་ཨཱཿཧཱུཾ། 

ཞེས་བྱིན་གྱིས་བརླབས་ལ། ཨོཾ་གུ་རུ་སརྦ་ཏ་ཐཱ་ག་ཏོཥྞཱི་ཥ་སི་ཏ་ཏ་པ་ཏྲེ་ས་པ་རི་ཝཱ་ར་ཨརྒྷཾ་

ནས་ཤཔྟ་པྲ་ཏཱིཙྪ་སྭཱཧཱ། ཞེས་མཆོད། ལོང་བྱུང་ན་སྐབས་འདིར་ཐེག་པ་ཆེན་པོའ་ིགསོ་སྦྱོང་ལེན། དེ་ནས་

སྡིག་པ་སྔར་བྱས་ལ་འགྱོད་པ་དྲག་པོ་དང་ཕྱིན་ཆད་མི་བྱ་བའི་སྡོམ་སེམས་བརྟན་པོ་དང་ལྡན་པས། འཇིག་

རྟེན་དག་གི་ཕྱོགས་ཀུན་ན།། དེ་བཞིན་གཤེགས་པ་གང་བཞུགས་དང།། དགྲ་བཅོམ་

བྱང་ཆུབ་སེམས་དཔའ་དག །དེ་དག་བདག་ལ་དགོངས་སུ་གསོལ།། ཚེ་རབས་གང་ཡང་

རུང་བ་ན།། བདག་གིས་སྡིག་པ་ཅི་བགྱིས་དང།། སྔོན་གྱི་ཚེ་རབས་གཞན་དག་དང།། 

ཚེ་རབས་འདི་དང་འཁོར་བ་ན།། འདོད་ཆགས་དབང་དང་བླུན་པ་དང།། ཁྲོ་བ་དག་གིས་

འཁྲུགས་གྱུར་ཏེ།། སངས་རྒྱས་ཆོས་དང་དགེ་འདུན་རྣམས།། བླ་མ་དག་དང་ཕ་མ་དང།། 

དགྲ་བཅོམ་བྱང་ཆུབ་སེམས་དཔའ་དང།། སྦྱིན་གནས་གང་ཡང་རུང་བ་དང།། དེ་ལས་

གཞན་པའི་སེམས་ཅན་དང།། ཡོན་ཏན་ལྡན་དང་མི་ལྡན་ལ།། སྡིག་པའི་ལས་རྣམས་གང་

བགྱིས་དང།། གང་ཡང་བགྱིད་དུ་སྩལ་བ་དང།། གང་ཡང་ཅུང་ཟད་ཡི་རང་བ།། བག་མེད་

པས་ནི་ཕྲ་མོ་ཡང།། ལུས་ངག་ཡིད་ཀྱིས་བགྱིས་པ་རྣམས།། དེ་དག་མ་ལུས་བློས་བསྡུས་

ནས༑༑ རྫོགས་པའི་སངས་རྒྱས་སྲས་བཅས་པ།། བདག་གིས་ད་ནི་མངོན་སུམ་བཞིན།། 

རབ་ཏུ་གུས་པས་ཕྱག་འཚལ་ཏེ།། སྐྱོ་བའི་ཡིད་དུ་གྱུར་པ་ཡིས།། ཐལ་མོ་སྦྱར་ཏེ་ནོངས་

པ་རྣམས།། ཡང་དང་ཡང་དུ་སོ་སོར་བཤགས།། བདག་གིས་སྡིག་པ་བགྱིས་པ་རྣམས།། 

རྫོགས་སངས་རྒྱས་ཀྱིས་མཁྱེན་པ་བཞིན།། དེ་ལྟར་བདག་གིས་སོ་སོར་བཤགས།། སླན་

ཆད་དེ་ལྟར་ཡང་མི་བགྱིད།། ཅེས་སྡིག་པ་བཤགས་པར་བྱ་ཞིང། སྲོག་ཆགས་སྡུག་བསྔལ་ཞི་

བྱའི་ཕྱིར།། བདག་ཉིད་ཇི་སྲིད་འཚོ་བར་དུ།། སངས་རྒྱས་ཆོས་དང་དགེ་འདུན་ལ།། གུས་

པས་ཡང་དག་སྐྱབས་སུ་མཆི།། ཞེས་ཤ གས་དྲག་པོའ་ིགུས་པས་སྐྱབས་སུ་འགྲོ་བར་བྱའོ།། དེ་ནས། 

ཆོས་ཀྱི་ལོངས་སྤྱོད་སྣ་ཚོགས་ལ།། མཉམ་པར་བཞག་ནས་ཡི་རང་ངོ་།། མི་རྟོག་བློ་གྲོས་

བསྐྱེད་པའི་ཕྱིར།། ཆོས་ཀྱི་འཁོར་ལོ་བསྐོར་བ་དང།། གདུལ་བྱ་ཇི་སྲིད་ཚིམ་བར་དུ།། མྱ་

ངན་མི་འདའ་གསོལ་བ་འདེབས།། སྔོན་གྱི་རྒྱལ་བའི་སྲས་རྣམས་ཀྱིས།། སྨོན་ལམ་ཇི་

ལྟར་མཛད་པ་བཞིན།། བདག་ཀྱང་དགེ་བའི་སེམས་ཀྱིས་སུ།། དེ་བཞིན་དུ་ནི་སྨོན་ལམ་

འདེབས།། སེམས་ཅན་ཐམས་ཅད་བདེ་བ་དང།། ཞི་ཞིང་ནད་ཀྱང་མེད་པར་ཤོག །བདག་

ནི་བྱ་བ་ཀུན་ནུས་ཤིང།། ཡོན་ཏན་དང་ཡང་ལྡན་པར་ཤོག །ནོར་ལྡན་གཏོང་ཕོད་ཤེས་

རབ་ཅན།། བཟོད་ལྡན་དགེ་ལ་དད་པ་དང།། སེམས་ཅན་ཚེ་རབས་ཐམས་ཅད་དུ།། སྐྱེ་བ་

དྲན་ཞིང་བརྩེར་ལྡན་ཤོག །ཅེས་དེ་དག་གི་དོན་ལ་ཡིད་རྩེ་གཅིག་ཏུ་བྱས་ཤིང་བརྗོད་པར་བྱའོ།། དེ་ནས་

སྡུག་བསྔལ་གྱིས་ཉམ་ཐག་པའི་སྐྱེ་རྒུ་རྣམས་ལ་དམིགས་ནས། སེམས་ཅན་ཐམས་ཅད་སྡུག་བསྔལ་

ཐམས་ཅད་དང་བྲལ་བར་གྱུར་ཅིག །སྙམ་པའི་སྙིང་རྗེ་དང་། སེམས་ཅན་ཐམས་ཅད་བདེ་བ་

ཐམས་ཅད་དང་ལྡན་པར་གྱུར་ཅིག །སྙམ་པའི་བྱམས་པ་དང། སེམས་ཅན་ཐམས་ཅད་སངས་

རྒྱས་ཀྱི་བདེ་བས་བདེ་བར་གྱུར་ཅིག །སྙམ་པའི་དགའ་བ་དང། སེམས་ཅན་ཐམས་ཅད་སངས་

རྒྱས་ཀྱི་མྱང་འདས་བླ་ན་མེད་པས་མྱ་ངན་ལས་འདའ་བར་གྱུར་ཅིག །སྙམ་པའི་བཏང་སྙོམས་

ལ་གནས་པར་བྱའོ།། དེ་ནས། ཚོགས་ཞིང་རྣམས་རང་ལ་ཐིམ་པས་བྱིན་གྱིས་བརླབས་པར་

གྱུར༑ པར་བསམ་པའམ་མ་བསྡུས་པར་བཞག་ཀྱང་ཆོག །རང་གི་སེམས་ཧཱུཾ་ཡིག་ཏུ་གྱུར་པ་ལས་

འོད་ཟེར་ཕྱོགས་བཅུར་འཕྲོས། ན་མོ་རཏྣ་ཏྲ་ཡཱ་ཡ། ན་མཥྩཎྜ་བཛྲ་པཱ་ན་ཡ། མཧཱ་ཡཀྵ་སེ་

ན་པ་ཏ་ཡེ། ཏདྱ་ཐཱ། ཨོཾ་བི་སྥུ་རཀྵ་བཛྲ་པཱ་ཎི་ཧཱུཾ་ཕཊ། རྡོ་རྗེའི་ས་གཞི་རྭ་བ་གུར་བླ་བྲེ་དང་

བཅས་པས་བསྐོར་བར་གྱུར། ན་མཿས་མནྟ་བཛྲ་ཎཱཾ། ཨོཾ་ཏ་ར་ཏ་ར། ཏུ་རུ་ཏུ་རུ། མ་ཊ་མ་

ཊ༑ བནྡྷ་བནྡྷ། སརྦ་ཏྲ་ཨ་པྲ་ཏི་ཧ་ཏེ། ས་སི་མེ་ས་མ་བྷན་དྷ། ཀུ་རུ་ཀུ་རུ། ཏ་ར་ཏ་ར། ས་

མནྟ་བཛྲེ། ས་མནྟ་བཛྲེ། ཀུ་རུ་ཨ་མ་ལེ་ཀུ་རུ་ཎ། མ་ཡེ་ཏུ་ཏ་ཡེ་ཏུ་ཏ་ཡེ། བ་ར་བ་ར། ཀ་

ར་ཀ་ར། སུ་མི་མ་ས་མནྟ། བི་དྷྭན་ས་ཡེ་ཛྭ་ལཱ་ཡ་སྭཱཧཱ། སྟེང་འོག་ཕྱོགས་མཚམས་ཐམས་

ཅད་ཡེ་ཤེས་ཀྱི་མེ་དཔུང་རབ་ཏུ་འབར་བས་བསྐོར་བར་གྱུར། པར་བསམ་མོ།། 

གཉིས་པ་(བཟླས་བརྗོད་ཡན་ལག་བཞིའི་བསམ་གཏན་དངོས་)ལ་གཉིས། བཟླས་བརྗོད་ཀྱི་ཡན་ལག་གི་

བསམ་གཏན་དང། དེ་ལ་བརྟེན་ནས་བཟླས་བརྗོད་ཇི་ལྟར་བྱ་བའོ།། དང་པོ་(བཟླས་བརྗོད་ཀྱི་ཡན་ལག་གི་བསམ་

གཏན་)ལ་གཉིས། རང་ཉིད་ལྷར་བསྐྱེད་པ་དང། མདུན་དུ་ཡེ་ཤེས་པ་སྤྱན་དྲངས་པ་ལ་མཆོད་པ་སོགས་སོ།། 

དང་པོ་(རང་ཉིད་ལྷར་བསྐྱེད་པ་)ནི། དེ་ནས་ལུས་དྲང་པོར་བསྲིང་སྟེ་བཞག་ལ། དབང་པོ་ཡུལ་གྱི་ཁྱད་པར་དག་ལས་

ནང་དུ་བཟློག་སྟེ་མགྲིན་པ་རྨ་བྱ་ལྟར་བྱས་ནས་དབུགས་ཕྱི་ནང་དུ་རྒྱུ་བ་དལ་བུས་དབྱུང་ཞིང་མིག་ཅུང་ཟད་ཙམ་ཕྱེ་

སྟེ་སྣའི་རྩེ་མོར་གཏད་ཅིང་སོས་སོ་མནན་ནས་ལྕེ་རྐན་ལ་སྦྱར་ཏེ། སེམས་ཅན་གྱི་ཚོགས་མ་ལུས་པ་ལ་དམིགས་

ནས༑ དེ་དག་སྡུག་བསྔལ་ལས་བསྒྲལ་བར་བྱ་བའི་ཁུར་འཁྱེར་བའི་སྙིང་རྗེ་ཆེན་པོ་བསྐྱེད་ནས། དེ་རྣམས་ཀྱི་དོན་དུ་

བླ་ན་མེད་པའི་བྱང་ཆུབ་ཐོབ་པར་བྱའོ་སྙམ་པའི་བྱང་ཆུབ་ཀྱིས་སེམས་འབད་ནས་བསྐྱེད་དེ་བསོད་ནམས་ཀྱི་ཚོགས་

བསག་པར་བྱ་སྟེ། སེམས་དེ་ལ་གནས་ནས་དགེ་བ་བསྒྲུབས་པ་ཐམས་ཅད་ནི་ཐམས་ཅད་མཁྱེན་པའི་ཡེ་ཤེས་

འདྲེན་པར་བྱེད་ཅིང། དེས་བྱིན་གྱིས་བརླབས་པའི་དགེ་བ་དག་ནི་འཁོར་བ་ན་ཡང་བདེ་བ་མཐའ་ཡས་པ་

འདྲེན་པར་བྱེད་པའི་ཕྱིར་རོ།། དེ་ནས་དོན་དམ་པའི་བྱང་ཆུབ་ཀྱི་སེམས་བསྒོམ་པ་ནི། རྭ་བའི་དབུས་སུ་

སེངྒེས་བཏེགས་པའི་རིན་པོ་ཆེའི་ཁྲིའི་སྟེང་དུ་པཾ་ལས་སྣ་ཚོགས་པདྨ། ཨ་ལས་ཟླ་བ་རཾ་

ལས་ཉི་མའི་དཀྱིལ་འཁོར་གྱི་སྟེང་དུ། བདག་ཉིད་ཕུང་པོ་དང། ཁམས་དང་སྐྱེ་མཆེད་

རྣམས་ལ་བརྟེན་ནས་བཏགས་པ་ཡིན་པའི་ཕྱིར། རྟག་ཆད་ལ་སོགས་པའི་མཐའ་བཞི་དང་

བྲལ་བའི་སྟོང་པ་ཉིད་དུ་གྱུར། ཨོཾ་སྭ་བྷཱ་ཝ་྾ ཧཾ། དེ་ལྟར་བདག་གི་དེ་ཁོ་ན་ཉིད་དོན་དམ་

པར་སྤྲོས་པ་ཐམས་ཅད་དང་བྲལ་བ་ཇི་ལྟར་ཡིན་པ་དེ་བཞིན་དུ་ལྷའི་དེ་ཁོ་ན་ཉིད་ཀྱང་དེ་

བཞིན་ཡིན་པས། དེ་གཉིས་ཆུ་དང་འོ་མ་འདྲེས་པ་བཞིན་དུ་རྣམ་པར་མི་རྟོག་པའི་སྣང་

བའི་སྒོ་དེ་ཉིད་དུ་བདག་དང་ལྷའི་དེ་ཁོ་ན་ཉིད་དབྱེར་མི་ཕྱེད་པར་གྱུར། པར་བསམ་པ་ནི་དོན་

དམ་པའི་ལྷའོ།། སྟོང་པའི་ངང་ལས་ཨོཾ་སརྦ་ཏ་ཐཱ་ག་ཏོཥྞཱི་ཥ་སི་ཏ་ཏ་པ་ཏྲེ་ཧཱུཾ་ཕཊ་ཧཱུཾ་མ་མ་ཧཱུཾ་

ནི་སྭཱཧཱ། ཞེས་པའི་སྔགས་ཀྱི་གདངས་ཀྱི་རྣམ་པར་ནམ་མཁའ་ལ་གྲགས་པར་གྱུར། པར་

བསམ་པ་ནི་སྒྲའི་ལྷའོ།། བདག་དང་ལྷའི་དེ་ཁོ་ན་ཉིད་དབྱེར་མི་ཕྱེད་པའི་རྣམ་པ་ཅན་གྱི་རང་གི་

སེམས་ཟླ་བའི་དཀྱིལ་འཁོར་དུ་གྱུར་པའི་སྟེང་དུ་སྔགས་ཀྱི་གདངས་ཀྱི་རྣམ་པར་ནམ་

མཁའ་ལ་གྲགས་པ་དེ་ཤིན་ཏུ་དག་པའི་དངུལ་ཆུ་གསེར་གྱི་བྱེ་མ་ལ་ཞེན་པ་ལྟར། ཡིག་

འབྲུ་བྲིས་པའི་རྣམ་པ་ཅན་དུ་འཁོད་པར་གྱུར། པར་བསམ་པ་ནི་ཡི་གེའི་ལྷའོ།། དེ་ཡོངས་སུ་

གྱུར་པ་ལས། གདུགས་དཀར་པོའ་ིཏོག་ལ་ཨོཾ་སརྦ་ཏ་ཐཱ་ག་ཏ་ཨུད་བྷ་ཝ་ཡེ་སྭཱཧཱ་ཞེས་པས་

མཚན་པར་གྱུར། ཟླ་བ་ཕྱག་མཚན་སྔགས་དང་བཅས་པ་ལས་འོད་ཟེར་སྣ་ཚོགས་བྱུང་

བའི་རྩེ་མོ་ལ་གདུགས་དཀར་མོ་ཅན་གྱི་ལྷའི་གཟུགས་དཔག་ཏུ་མེད་པ་བྱུང་ནས་ནམ་

མཁའི་དབྱིངས་ཐམས་ཅད་ཁྱབ་པར་བྱས། རྒྱལ་བ་ཐམས་ཅད་ལ་མཆོད་པའི་སྤྲིན་ཆེན་པོ་

སྤྲུལ་པས་ལེགས་པར་མཆོད། གཞན་ཡང་སྤྲིན་ཆེན་པོ་སྤྲུལ་པ་ལས་བདུད་རྩིའི་ཆར་རྒྱུན་

བབས་པས་དམྱལ་བ་ལ་སོགས་པའི་འགྲོ་བ་ཐམས་ཅད་ཀྱི་སྡུག་བསྔལ་གྱི་མེ་རྣམས་ཞི་

ཞིང་དེ་རྣམས་ཚིམས་པར་མཛད་ནས་ལྷའི་སྐུ་དང་བཅས་པའི་འོད་ཟེར་སླར་ལོག་རང་གི་

སེམས་ཟླ་བའི་དཀྱིལ་འཁོར་དང་ཕྱག་མཚན་སྔགས་དང་བཅས་པ་ལ་ཞུགས་པ་ལས། 

རང་ཉིད་བཅོམ་ལྡན་འདས་མ་འཕགས་མ་གདུགས་དཀར་མོ་ཅན་རྡོ་རྗེ་གཙུག་ཏོར་ཕྱིར་

བཟློག་པ་ཆེན་མོ། སྤྲུལ་པའི་དབུ་སྟོང་མངའ་བ། ཕྱག་སྟོང་མངའ་བ། སྤྱན་བྱེ་བ་བརྒྱ་སྟོང་

མངའ་བ། མི་ཕྱེད་འབར་བའི་མཚན་རྟགས་ཅན། རྡོ་རྗེ་ཡངས་པ་ཆེན་པོ་ས་གསུམ་གྱི་

དཀྱིལ་འཁོར་ལ་མངའ་མཛད་མ། སྐུ་མདོག་དཀར་མོ་སྒེག་པ་དང་དཔའ་བའི་ཉམས་ཅན་

གྱི་རྩ་ཞལ་ཉིས་བརྒྱ་དཀར་བ། འཇིགས་སུ་རུང་བ་དང་རྒོད་པའི་ཉམས་ཅན་གྱི་གཡས་

ཞལ་ཉིས་བརྒྱ་སེར་པོ། གཤེ་བ་དང་རྔམ་པའི་ཉམས་ཅན་གྱི་རྒྱབ་ཞལ་ཉིས་བརྒྱ་དམར་

པོ༑ སྙིང་རྗེ་བ་དང་ཞི་བའི་ཉམས་ཅན་གྱི་གཡོན་ཞལ་ཉིས་བརྒྱ་ལྗང་ཁུ། ངོ་མཚར་བ་དང་

དྲག་པོའ་ིཉམས་ཅན་གྱི་སྟེང་ཞལ་ཉིས་བརྒྱ་སྔོན་པོ། ཞལ་རེ་རེའང་སྤྱན་གསུམ་གསུམ་

དང་ལྡན་ཞིང། དབུ་རེ་རེ་ལ་ཁྲོ་བོའ་ིརྡོ་རྗེ་འབར་བས་མཚན་པ། དབུའི་སྟེང་དུ་གདུང་

བདུན་བདེ་གཤེགས་བཅུ་སོགས་ཡང་དག་པར་རྫོགས་པའི་སངས་རྒྱས་བྱེ་བ་ཕྲག་བདུན་

གྱི་ཅོད་པན་འཆང་བ། ཕྱག་གཡས་གཡོན་གྱི་དང་པོས་འཁོར་ལོ་དང་བཅས་པའི་སྐྱབས་

སྦྱིན་དང། མདའ་དང་བཅས་པའི་གདུགས་དཀར་པོའ་ིཡུ་བ་ཐུགས་ཀར་འཛིན་ཞིང། 

གཡས་གཡོན་གྱི་ལྷག་མ་དགུ་བཅུ་རྩ་དགུ་ན་འཁོར་ལོ་དང་མདའ། གཡས་ཀྱི་ཕྱག་ལྷག་

མ་བཞི་བརྒྱས་རྡོ་རྗེ། རིན་པོ་ཆེ། པདྨ། སྣ་ཚོགས་རྡོ་རྗེ་རྣམས་བརྒྱ་ཕྲག་རེ་རེ་འཛིན་ཞིང་

གཡོན་གྱི་ཕྱག་ལྷག་མ་བཞི་བརྒྱས་གཞུ་དང། རལ་གྲི། ཞགས་པ། ལྕགས་ཀྱུ་རྣམས་བརྒྱ་

ཕྲག་རེ་རེ་འཛིན་པ། རིན་པོ་ཆེའི་རྒྱན་སྣ་ཚོགས་ཀྱིས་བརྒྱན་ཅིང་དར་གྱི་སྟོད་གཡོགས་

མཛེས་པར་གསོལ་བ། ཞབས་གཡས་པ་ལྔ་བརྒྱ་བརྐྱངས་པས་རྒྱལ་པོའ་ིཆད་པའི་

འཇིགས་པ་ལ་སོགས་པའི་འཇིགས་པ་ཆེན་པོ་ཐམས་ཅད་རྣམ་པར་གནོན་པར་མཛད་

ཅིང་༑ གཡོན་པ་ལྔ་བརྒྱ་བསྐུམས་པས་མདངས་འཕྲོག་པ་ལ་སོགས་པའི་གདོན་ཐམས་

ཅད་གནོན་པར་མཛད་པ། སྐུའི་ཆ་ཐམས་ཅད་ལ་ཟུར་གྱིས་བལྟ་བ་དང། ཆེར་བགྲད་པ་

དང་༑ གློག་ལྟར་འགྱུ་བ་དང་། དྲག་ཏུ་གཟིར་བ་ལ་སོགས་པའི་སྤྱན་བྱེ་བ་བརྒྱ་སྟོང་མངའ་

བ། གར་གྱི་ཉམས་དགུ་དང་ལྡན་ཞིང། བ་སྤུའི་བུ་ག་ཐམས་ཅད་ནས་བསྐལ་པའི་མེ་ལྟ་

བུའི་རྡོ་རྗེའི་མེ་འོད་རབ་ཏུ་འབར་བས་ས་གསུམ་གྱི་དཀྱིལ་འཁོར་རྒྱས་པར་འགེངས་པས་

སེམས་ཅན་ཐམས་ཅད་འཇིགས་པ་མ་ལུས་པ་ལས་སྐྱོབ་པའི་བདག་ཉིད་ཅན་དུ་གྱུར། པར་

བསམ་པ་ནི་གཟུགས་ཀྱི་ལྷའོ།། དེའི་སྤྱི་བོར་ཨོཾ་ལས་འཁོར་ལོ་དཀར་པོའ་ིལྟེ་བར་ཨོཾ་གྱིས་

མཚན་པ། མགྲིན་པར་ཨཱཿལས་པདྨ་དམར་པོའ་ིལྟེ་བར་ཨཱཿས་མཚན་པ། ཐུགས་ཀར་ཧཱུཾ་

ལས་རྡོ་རྗེ་སྔོན་པོའ་ིལྟེ་བར་ཧཱུཾ་གིས་མཚན་པར་གྱུར། ཨོཾ་སརྦ་ཏ་ཐཱ་ག་ཏ་ཨུད་བྷ་ཝ་ཡེ་

སྭཱཧཱ༑ ཞེས་བརྗོད། དེ་སྔར་བཤད་པའི་དམ་རྒྱ་བཅིངས་ནས་སྙིང་ག་དང་སྨིན་མཚམས་དང་མགྲིན་པ་དང་

དཔུང་མགོ་གཡས་གཡོན་རྣམས་སུ་གཏུགས་ཏེ་བྱིན་གྱིས་བརླབས་པ་ནི་ཕྱག་རྒྱའི་ལྷའོ།། གཉིས་པ་(མདུན་དུ་

ཡེ་ཤེས་པ་སྤྱན་དྲངས་པ་ལ་མཆོད་པ་)ནི། མདུན་གྱི་བྲིས་སྐུ་ལ་སོགས་པ་གང་དུ་ཡོད་པའི་ཕྱོགས་སུ་བལྟས་ཏེ། 

ཨོཾ་སརྦ་ཏ་ཐཱ་ག་ཏ་བྷན་དྷ་ནཾ་ཀ་རོ་མི། ཞེས་ཕྱག་འཚལ། པུས་མོ་ས་ལ་བཙུགས་ནས་སོར་མོ་ཕན་

ཚུན་བསྣོལ་ཏེ། ཐལ་མོ་བཀན་ལ་མཛུབ་མོ་གཉིས་བཤིབས་ཏེ་བསྒྲེང་ཞིང་མཐེ་བོང་གཉིས་གཡབ་པ་སྤྱན་

དྲངས་པའི་ཕྱག་རྒྱ་བཅས་ལ། རང་གི་ཐུགས་ཀའི་ས་བོན་གྱི་འོད་ཟེར་གྱིས་བསྒོམས་པ་དང་

འདྲ་བའི་ཡེ་ཤེས་པ་སྤྱན་དྲངས། མཆོད་ཡོན་གྱི་ཕྱག་རྒྱ་དང་བཅས། དད་པ་དང་ནི་དམ་

ཚིག་གིས།། ཚུར་གཤེགས་ཚུར་གཤེགས་བཅོམ་ལྡན་འདས།། བདག་གི་མཆོད་ཡོན་

བཞེས་ནས་ཀྱང།། མཆོད་པས་བདག་ལ་དགྱེས་པར་མཛོད།། ཛི་ན་ཛིཀ་བྷ་ག་ཝ་ཏེ་ཨུཥྞཱ་

ཥ་སི་ཏཱ་ཏ་པ་ཏྲེ་ས་པ་རི་ཝཱ་ར་ཨེ་ཧྱེ་ཧི། ཨརྒྷཾ་པྲ་ཏཱིཙྪ་སྭཱཧཱ། ཛཿཧཱུཾ་བཾ་ཧོཿརང་དང་གཉིས་

སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་འཕྲོས། དབང་གི་ལྷ་རྣམས་སྤྱན་

དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་སྭཱཧཱ། དེ་བཞིན་གཤེགས་པ་ཐམས་ཅད་ཀྱིས་མངོན་པར་

དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་བདུད་རྩིས་གང་བའི་

བུམ་པ་ཐོགས་ཏེ། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་དབང་བསྐུར་

བས་ལུས་གང། དྲི་མ་དག །ཆུའི་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་པ་ལས་

རྣམ་པར་སྣང་མཛད་སྤྲུལ་སྐུའི་རྣམ་པ་ཅན་གྱིས་དབུ་བརྒྱན་ཅིང། དབང་གི་ལྷ་རྣམས་རང་

ཉིད་ལ་ཐིམ་པར་གྱུར། རང་གི་ཐུགས་ཀ་ནས་སྤྲོས་པའི་མཆོད་པའི་ལྷ་མོ་རྣམས་ཀྱིས་

མཆོད་པར་གྱུར། པར་བསམ་ནས་མཆོད་པའི་ལྷ་མོ་སྐབས་གང་ཡིན་གྱི་མཆོད་རྫས་ཐོགས་པ་གཟུགས་

དང་ལང་ཚོ་ལྡན་པ་ནམ་མཁའི་ཁམས་གང་བ་སྤྲོས་ནས་མཆོད་ཅིང། དེ་ཡང་མཆོད་ཡོན་དབུའམ་མདུན་དང། 

ཞབས་བསིལ་ཞབས། མེ་ཏོག་དབུ་ལ་སོགས་པར་རྒྱན་གྱི་ཚུལ། བདུག་སྤོས་ཤངས། མར་མེ་མདུན། ཞལ་

ཟས་ཞལ། རོལ་མོའ་ིསྒྲ་སྙན་ལ་ཕུལ་བས་ཚོགས་ཞིང་ཐམས་ཅད་ཟག་མེད་ཀྱི་བདེ་བ་ཆེན་པོས་མཉེས་པར་

བསམ་ནས། ཨོཾ་སརྦ་ཏ་ཐཱ་ག་ཏོཥྞཱི་ཥ་སི་ཏཱ་ཏ་པ་ཏྲེ་ཨརྒྷཾ་པྲ་ཏཱིཙྪ་སྭཱཧཱ། དེ་བཞིན་དུ་ཐོག་མཐའ་འདྲ་

བ་ལ། ཨརྒྷཾ་གྱི་གནས་སུ། པཱ་དྱཾ། པུཥྤེ། དྷཱུ་པེ། ཨཱ་ལོ་ཀེ། གནྡྷེ། ནཻ་ཝི་དྱཱ། ཤཔྟ། རྣམས་བཅུག་

ཅིང་མཐེའུ་ཆུང་དང་སྲིན་ལག་ནང་དུ་ཕན་ཚུན་བསྣོལ་ཏེ་གུང་མོ་གཉིས་བཤིབས་ཏེ་བསྒྲེངས་པའི་ཚིགས་

གསུམ་པར་མཛུབ་མོ་བཀུག །མཐེ་བོང་གཉིས་ངོས་ལ་སྦྱར་བའི་མཆོད་ཡོན་གྱི་ཕྱག་རྒྱ་དང། གཡས་པའི་ཁུ་

ཚུར་གྱི་མཛུབ་མོ་དང་མཐེ་བོང་སྐམ་པ་ལྟར་བྱས་ནས། ཞབས་བསིལ་གྱི་སྣོད་ནས་མེ་ཏོག་བླངས་ཏེ་སོར་མོ་

རྣམས་རིམ་གྱིས་དཀྲོལ་བ་ཞབས་བསིལ་གྱི་ཕྱག་རྒྱ་དང། ལག་པ་གཉིས་ཀྱི་སོར་མོ་རྣམས་ཕན་ཚུན་བསྣོལ་

ཏེ་ལག་པའི་ནང་དུ་མཛུབ་མོ་གཉིས་རྩེ་མོ་གཅིག་ཏུ་བྱས་ལ་གདུ་བུའི་ཚུལ་དུ་བྱས་ནས། མཐེ་བོང་གཉིས་

གློར་བཞག་སྟེ་པདྨ་ལྟར་བྱས་པའི་མེ་ཏོག་གི་ཕྱག་རྒྱ་དང། ལག་པ་གཉིས་ཀྱི་མཐེའུ་ཆུང་སྲིན་ལག་གུང་མོ་

རྣམས་སོར་མོ་ཕན་ཚུན་དུ་སྦྱར་ཏེ་སྔ་མ་སྔ་མའི་རྒྱབ་ཀྱི་སེན་མོའ་ིདྲུང་དུ་བཀུག་ནས། མཛུབ་མོ་གཉིས་

ལོགས་ཤིག་ཏུ་བརྐྱང་སྟེ་མཐེ་བོང་གཉིས་གློར་བཞག་པ་བདུག་སྤོས་ཀྱི་ཕྱག་རྒྱ་དང། མཐེ་བོང་གུང་མོ་གཉིས་

གཅིག་ཏུ་སྦྱར་ཏེ་བསྒྲེང་ལ་ལག་པ་ཁུ་ཚུར་གཅིག་ཏུ་བྱས་པ་མར་མེའི་ཕྱག་རྒྱ་དང། གཡས་སྐྱབས་སྦྱིན་བྱས་

པའི་མཁྲིག་མ་ནས་གཡོན་པས་བཟུང་བ་དྲིའི་ཕྱག་རྒྱ་དང་། བཟེད་པའི་ཐལ་མོ་ལས་མཛུབ་མོ་ཅུང་ཟད་བཀུག་

པ་ལྷ་བཤོས་ཀྱི་ཕྱག་རྒྱ་དང་བཅས་པའི་སྒོ་ནས་མཆོད་ཅིང་རོལ་མོ་འཁྲོལ། རྒྱལ་བ་ཀུན་གྱི་མཚན་

མཆོག་ནས། ཡོངས་སུ་གྲགས་པ་དེ་ལ་ཕྱག་འཚལ་བསྟོད།། སྤྲུལ་པའི་དབུ་དང་ཕྱག་ནི་སྟོང་

མངའ་ཞིང།། བྱེ་བ་བརྒྱ་སྟོང་སྤྱན་ལྡན་དཔའ་མོ་གང།། ཕས་རྒོལ་འཇོམས་ལ་ཐོགས་མེད་

མཐུ་ལྡན་པའི།། མི་ཕྱེད་འབར་བའི་རྟགས་འཆང་དེ་ལ་འདུད།། ཅེས་བསྟོད། དེ་ནས་རང་ལྷའི་

སྐུར་གསལ་བ་ལ་དམིགས་ནས་མ་ཡེངས་པར་བསྒོམ་པ་ནི་དྲུག་པ་མཚན་མའི་ལྷ་བསྒོམ་པ་ཞེས་བྱ་ལ། དེ་

ཡང་བསམ་གཏན་ཕྱི་མ་ལས། “སྔགས་ཀྱི་རྣམ་པར་ཤེས་པས་བསྒོམ།། བསྡམས་ནས་ཏིང་ངེ་

འཛིན་ལ་གནས།། སྲོག་དང་རྩོལ་བ་རབ་ཏུ་བསྡམས།།”1 ཞེས་གསུངས་པ་ལྟར་ལྷ་སྒོམ་པ་དེ་ལ་

ཡང་གོང་དུ་བཤད་པའི་ལྷ་དྲུག་རིམ་པ་བཞིན་སེམས་པ་དང། ལྷའི་སྐུ་མདོག་ཕྱག་མཚན་སོགས་རིམ་པ་

བཞིན་དུ་གསལ་བཏབ་ནས་དམིགས་པ་དུ་མ་ལ་རྣམ་པ་དུ་མས་འཇུག་པ་བསམ་གཏན་གྱིས་བསྒོམ་པ་དང། 

བསམ་གཏན་གྱིས་ཇི་ལྟར་བསམས་པའི་ལྷའི་སྐུ་དེ་ལ་དཔྱད་པ་མང་པོ་མི་བྱེད་པར་རྣམ་པ་གཅིག་གི་སྒོ་ནས་

གནས་པ་ཏིང་ངེ་འཛིན་གྱིས་བསྒོམ་པ་ཞེས་སྒོམ་ཚུལ་གཉིས་བྱ་དགོས་པས་གཉིས་ཀ་དང། ཁྱད་པར་ཕྱི་མའི་

ཚེ་སེམས་ཀྱི་འཇུག་པ་ནང་དུ་གནས་པར་བྱ་བའི་ཕྱིར་སྲོག་རྩོལ་ལམ་རླུང་འབྱུང་འཇུག་འགོག་པ་དང་སྦྲགས་

ནས་བྱས་ན་ཕུན་སུམ་ཚོགས་པར་གསུངས་ཏེ། དེ་ཡང་ཐ་མལ་གྱི་སྣང་ཞེན་འགོག་པ་ལ། ལུས་ལྷར་གསལ་

བ་ལ་དམིགས་པ་བརྟན་པོ་དགོས། དེ་བརྟན་པ་ལ་རྟོག་པ་ཕྱིར་འཕྲོ་བ་འགོག་དགོས། དེ་འགོག་པའི་ཐབས་

གང་ཟབ་ན། སེམས་ཀྱི་རྟ་རླུང་ཡིན་པས་རླུང་ནང་དུ་ཟིན་ན་སེམས་རང་དབང་མེད་པར་ཟིན་པར་འགྱུར་བས་

དེའི་ཕྱིར་དུ་བསྒོམ་དགོས། དེའི་ཚུལ་ནི་སྔར་བཤད་པ་ལྟར་གྱི་ལུས་གནད་བཅས་ཏེ། རང་ལྷར་གསལ་བ་ལ་

རྩེ་གཅིག་ཏུ་དམིགས་པའི་གསལ་སྣང་དང། ང་རྒྱལ་ཟུང་འབྲེལ་དུ་ལྡན་པས་རྟོག་པ་ཡུལ་གཞན་ལ་གཡེངས་

ཤིང་འཕྲོ་བ་དང་དབང་པོའ་ིསྒོ་ནས་རྒྱུ་བའི་རླུང་འབྱུང་འཇུག་གི་རྩོལ་བ་བཀག་ནས་རྒྱུ་བ་རྒྱུན་བཅད་དེ་ནུས་

པ་ཅི་ཡོད་ཀྱིས་ལྟེ་བའི་ཐད་དུ་བཟུང་བར་བྱ། མི་ནུས་པ་ན་དལ་བུས་བཏང་སྟེ་བག་ཡངས་སུ་བྱ་ལ་རང་ལྷར་

གསལ་བ་ལ་བལྟ་ཞིང་དེ་ནས་ཡང་སྔར་བཞིན་བྱའོ།། བསྒོམས་པས་དུབ་པ་ན་ངལ་གསོ་བའི་ཚུལ་ནི་འཆད་

༡ སྡེ་བཀའ། རྒྱུད་འབུམ། ཝ བསམ་གཏན་ཕྱི་མ། ཤོག་གྲངས་༢༢༤ན༢

པར་འགྱུར་རོ།། འདི་ཇི་ཙམ་གྱི་བར་དུ་བྱ་བ་ནི། སྤྱོད་ལམ་ཐམས་ཅད་དུ་ལྷའི་གསལ་སྣང་དང་ང་རྒྱལ་གྱིས་ཐ་

མལ་སྣང་ཞེན་འགོག་པའི་ནུས་པ་ཐོབ་ཐོབ་བར་དུ་བྱ་བ་ཡིན། དེ་དག་གི་ཚེ་ལྷའི་སྐུ་ལ་དམིགས་པའི་འཛིན་

སྟངས་མ་ཤོར་བར་དམ་སྦྲེང་ངེ་བའི་སྒོ་ནས་དམིགས་རྟེན་དྲན་པའི་དྲན་པ་དང། བྱིང་རྒོད་སོགས་སྐྱོན་གྱི་

དབང་དུ་སོང་མ་སོང་རྟོག་པའི་ཤེས་བཞིན་སོགས་ཏིང་ངེ་འཛིན་གྱི་སྐྱོང་ཚུལ་ལ་མཁས་པའི་སྒོ་ནས་བྱིང་

རྒོད་ཀྱི་སྐྱོན་དང་བྲལ་བར་ལྷའི་རྣམ་པ་གསལ་བར་བསྒོམ་ཞིང། དེ་ཡང་རང་ལས་དོན་གཞན་དུ་བལྟ་བ་མ་

ཡིན་པར་རང་ལྷ་གང་དུ་བསྒོམས་པ་དེ་དངོས་ཡིན་ནོ་སྙམ་པའི་ང་རྒྱལ་ཤ གས་དྲག་པོ་དང་ཟུང་དུ་འབྲེལ་བ་

ལ་བསླབ་ཅིང། རང་ལྷར་གསལ་བ་དེ་ཡང་རང་གི་བློས་ཕར་བཏགས་ཙམ་མ་ཡིན་པར་རང་ངོས་ནས་གྲུབ་པ་

ལྟར་སྣང་ཡང། དེ་ལྟར་དུ་གྲུབ་པས་སྟོང་པ། དཔེར་ན་མེ་ལོང་ནང་གི་བྱད་བཞིན་གྱི་གཟུགས་བརྙན་བྱད་

བཞིན་དུ་སྣང་ཡང་བྱད་བཞིན་གྱིས་སྟོང་པ་ལྟ་བུའི་སྣང་སྟོང་གཉིས་ཚོགས་སུ་འཆར་བ་ལ། ཟབ་གསལ་

གཉིས་མེད་ཀྱི་རྣལ་འབྱོར་ཞེས་རྒྱུད་སྡེ་འོག་མའི་བསྒོམ་བྱའི་མཐར་ཐུག་ཡིན་པས་ཅི་ནུས་སུ་བསླབ་པར་བྱ། 

དེ་ལྟར་ལྷ་དྲུག་གམ། བྱང་ཆུབ་པ་དྲུག་གི་སྒོ་ནས་བདག་བསྐྱེད་ཀྱི་ལྷའི་རྣལ་འབྱོར་བསྒོམ་པ་ནི། སློབ་དཔོན་

ཆེན་པོ་སངས་རྒྱས་གསང་བས་རྣམ་འཇོམས་ཀྱི་འགྲེལ་བར། “དང་པོ་ཁྲུས་བྱས་རྣལ་འབྱོར་པས།། 

རྡོ་རྗེ་གདན་ལ་གནས་ནས་ནི།། མཆོད་དང་གསོལ་བས་ལྷ་དྲུག་བསྒོམ།། ‘སྟོང་པ་ཡི་གེ་

སྒྲ་གཟུགས་དང་།།’ ཕྱག་རྒྱ་མཚན་མ་དྲུག་ཡིན་ཏེ།།”1 ཞེས་རྡོ་རྗེ་རྣམ་འཇོམས་ཀྱི་རྒྱུད་རྒྱས་

པའི་ལུང་དྲངས་ནས་གསུངས་པ་ལྟར་རོ།། གཉིས་པ་(དེ་ལ་བརྟེན་ནས་བཟླས་བརྗོད་ཇི་ལྟར་བྱ་བ་)ནི། དེ་ལྟར་ཇི་

སྲིད་མི་སྐྱོའ་ིབར་དུ་ལྷའི་རྣལ་འབྱོར་བསྒོམ་པར་བྱ་ལ། སྐྱོ་ན་བསྒོམས་པའི་མཇུག་ཏུ་བཟླས་པ་བྱེད་པ་ལ་

ཕྲེང་བའི་རྒྱུ་ནི། དེ་བཞིན་གཤེགས་པའི་རིགས་ལ་བོ་དེ་་མཆོག་ཡིན་ལ། མ་འབྱོར་ན་ལུང་ཐང་དང་དུང་དང་

ཤེལ་དང་མུ་ཏིག་དང་བྱུ་རུ་དང་ནོར་བུ་དང་བ་སོ་དང། ཁམ་པ་ལས་བྱུང་བ་དང། ས་བོན་སྣ་ཚོགས་པ་ལ་

སོགས་པ་ཡང་རུང་བར་ལེགས་གྲུབ་ལས་གསུངས་ལ། གྲངས་ནི། སྟོང་རྩ་བརྒྱད་དམ་བརྒྱ་རྩ་བརྒྱད་དམ་ང་

བཞིའམ་ཉེར་གཅིག་བླངས་ལ། ནོར་བུ་རྣམས་མིག་དབུག་ཅིང་བ་བྱུང་ལྔས་བཀྲུའོ།། ཕྲེང་ཐག་ནི། བུ་མོས་

༡ སྡེ་བསྟན། རྒྱུད་འགྲེལ། ཐུ སློབ་དཔོན་སངས་རྒྱས་གསང་བ། རྣམ་འཇོམས་ཀྱི་འགྲེལ་པ། ཤོག་གྲངས་༡༧༩བ༦ ལས་བྱུང་བའི་ནང་ནས་ཚིག་

རྐང་བཞི་པ་ཅུང་མི་འདྲ་སྟེ། ‘སྟོང་དང་ཡི་གེ་སྒྲ་གཟུགས་དང།།’ ཞེས་སོ།།

བཀལ་བའི་སྐུད་པ་གསུམ་སྒྲིལ་ལ་བརྒྱུས་ཏེ་མདུད་པ་བོར་ནས་ལྷ་རྣམས་ལ་མཆོད་པ་བྱས་ནས་ནོར་བུ་སྙིམ་

པར་གཞུག་ལ། ཐལ་མོ་སྙིང་གར་སྦྱར་ནས། ཨོཾ་གུ་རུ་སརྦ་ཏ་ཐཱ་ག་ཏ། ནས། ཀ་རོ་མི། ཞེས་བརྗོད་

དེ་བླ་མ་དང་ལྷ་ལ་ཕྱག་བྱས་ནས། ཨོཾ་ཨདྦྷཱུ་ཏེ་བི་ཛ་ཡ་སིདྡྷི་སིདྡྷཪྠེ་སྭཱཧཱ། ཞེས་སྔགས་བརྒྱ་རྩ་བརྒྱད་

བཟླའོ༑༑ འདི་དག་ནི་ཕྲེང་བ་དང་པོར་བསྒྲུབས་པའི་དུས་སོ།། བཟླས་པའི་དུས་སུ་ནི་བླ་མ་དང་ལྷ་ལ་ཐལ་མོ་

སྦྱར་ནས་ཕྱག་བྱས་ཏེ་སྔགས་ཀྱི་ནོར་བུ་སྙིམ་པར་གཞུག་ལ། ཨོཾ་བྷ་ག་ཝ་ཏི་སིདྡྷི་སིདྡྷ་ཡ། སིདྡྷཪྠེ་

སྭཱཧཱ༑ ཞེས་ལན་བདུན་བཟླས་ཏེ་བྱིན་གྱིས་བརླབ་བོ།། དེ་ནས་སྙིང་གར་ནོར་བུ་བླངས་ལ་ལག་པ་གཡས་

གཡོན་གང་རུང་གི་གུང་མོ་དང་མཐེའུ་ཆུང་བརྐྱངས་ཏེ། མཛུབ་མོ་རྒྱབ་ཏུ་བཞག་ནས་སྲིན་ལག་དང་མཐེ་བོས་

ལས་ཐམས་ཅད་ལ་བགྲང་བར་བྱ་སྟེ་དྲག་པོ་ལ་ནི་མཛུབ་མོས་སོ།། དཔུང་བཟང་ལས། བཟླས་པའི་ཚེ་སྔར་

བཤད་པའི་ལས་ཀྱི་རྡོ་རྗེ་བཅང་དགོས་པ་ལ་མ་རྙེད་ན་རྡོ་རྗེ་ཁུ་ཚུར་བཅངས་ནས་བཟླ་བར་བཤད་དོ།། ཕྲེང་

བ་གཙང་སྦྲ་ལ་གནས་པས་བཟླས་པ་བྱེད་དུས་མ་གཏོགས་ལྷའི་དྲུང་དུ་བཞག་ནས་ལུས་ལ་མི་བཅང་ངོ་།། 

བཟླས་པའི་དམིགས་པ་དང། བཟླ་བྱའི་སྔགས་ནི། རང་གི་ཐུགས་ཀར་ཟླ་བའི་དཀྱིལ་འཁོར་གྱི་

སྟེང་དུ་ཧཱུཾ་གི་ཐིག་ལེའི་ནང་དུ་ཨོཾ་ཡིག་གིས་མཚན་པའི་ས་བོན་གྱི་མཐར་སྔགས་ཕྲེང་མུ་ཏིག་གི་ཕྲེང་བ་ལྟ་

བུ་འོད་ཟེར་དཀར་པོ་འབར་བས་གཡས་སྐོར་དུ་བསྐོར་བ་ལས་འོད་ཟེར་འཕྲོས་པས་སངས་རྒྱས་མཆོད་པ་

དང་༑ སེམས་ཅན་གྱི་དོན་བྱེད་པའི་དམིགས་པ་དང་བཅས་ཏེ། ཏདྱ་ཐཱ། ཨོཾ་ཨ་ན་ལེ་ཨ་ན་ལེ། ཁ་ས་

མེ་ཁ་ས་མེ། བཻ་རེ་བཻ་རེ། སཽ་མེ་སཽ་མེ། སརྦ་བུདྡྷ་ཨ་དྷིཥྛཱ་ན་ཨ་དྷིཥྛཱི་ཏེ་སྭཱཧཱ། ཨོཾ་སརྦ་ཏ་

ཐཱ་ག་ཏོཥྞཱི་ཥ་སི་ཏ་ཏ་པ་ཏྲེ་ཧཱུཾ་ཕཊ། ཧཱུཾ་མ་མ་ཧཱུཾ་ནི་སྭཱཧཱ། ཞེས་པའི་སྔགས་འདི་ལ་སྙིང་པོ་བདག་

བསྲུང་བྱིན་རླབས་ཉེ་སྙིང་གོ་ཆའི་སྔགས་ཀུན་ཚང་བར་བཞེད་པས་འདི་ཉིད་བཟླ་བར་བྱའོ།། འདི་དག་གི་ཚེ་

དམིགས་པ་གང་ལ་དམིགས་ནས་བཟླས་བརྗོད་བྱ་བའི་ཚུལ་བྱ་རྒྱུད་སྤྱིའི་ལུགས་ལྟར་ཞིབ་ཆ་རྒྱས་པར་བྱེད་

འདོད་ན། བྱ་རྒྱུད་བསམ་གཏན་ཕྱི་མ་ལས། “སྒྲ་དང་སེམས་དང་གཞི་ལ་གཞོལ།། གསང་སྔགས་

མི་འགྱུར་གཞི་ལ་གནས།། ཡན་ལག་མ་ཉམས་གསང་སྔགས་བཟླས།། ‘ངལ་ན་བདག་ལ་

ངལ་བསོས་ཤིག །”1ཅེས་གསུངས་པ་ལྟར་བཟླས་བརྗོད་ཡན་ལག་བཞི་ཚང་བར་བྱས་ཏེ་བཟླ་དགོས་

ལ༑ དེ་ལ་གཞིའི་ཡན་ལག་ནི། སྔགས་འཁོར་གང་གི་ཐུགས་ཀར་འགོད་པའི་གཞི་ལྷའི་སྐུའོ།། དེ་ལ་གཉིས་

ལས་བདག་ཉིད་ལྷར་གསལ་བར་བསྒོམ་པ་བདག་གི་གཞི་དང། མདུན་བསྐྱེད་ཀྱི་ལྷ་བསྒོམ་པ་གཞན་གྱི་

གཞི་སྟེ། དེ་གཉིས་ནི་བཟླས་བརྗོད་ཡན་ལག་བཞིའི་ནང་ནས་ཡན་ལག་རེ་རེའོ།། སེམས་ལ་གཞོལ་བའི་

ཡན་ལག་ནི། མདུན་བསྐྱེད་ཀྱི་ཐུགས་ཀར་རང་གི་སེམས་ཟླ་བའི་དཀྱིལ་འཁོར་གྱི་རྣམ་པར་གསལ་བར་

དམིགས་པའོ།། སྒྲ་ལ་གཞོལ་བའི་ཡན་ལག་ནི། དེའི་སྟེང་དུ་གང་བཟླ་བར་བྱ་བའི་སྔགས་ཀྱི་ཡིག་འབྲུ་

གསལ་བར་དམིགས་པའོ།། དེ་ལྟར་ངེས་པར་བྱས་ནས་བཟླས་བརྗོད་བྱ་བའི་ཚུལ་དངོས་ལ་གཉིས། 

ཡི་གེའི་གཟུགས་ལ་དམིགས་པའི་བཟླས་བརྗོད་དང། ཡི་གེའི་སྒྲ་ལ་དམིགས་པའི་བཟླས་བརྗོད་དོ།། 

དང་པོ་(ཡི་གེའི་གཟུགས་ལ་དམིགས་པའི་བཟླས་བརྗོད་)ལ་གཉིས། མདུན་གྱི་ལྷའི་ཐུགས་ཀའི་ཡི་གེའི་གཟུགས་

ལ་དམིགས་པ་དང། རང་གི་ཐུགས་ཀའི་ཡི་གེའི་གཟུགས་ལ་དམིགས་པའི་བཟླས་པའོ།། དང་པོ་(མདུན་གྱི་

ལྷའི་ཐུགས་ཀའི་ཡི་གེའི་གཟུགས་ལ་དམིགས་པ་)ནི། སྐབས་འདིར་མདུན་བསྐྱེད་གསར་དུ་བསྐྱེད་པ་མེད་པས་

སྔར་ཚོགས་ཞིང་སྤྱན་དྲངས་པ་མ་བསྡུས་པར་ཡོད་ན་དེ་ཉིད་གཞན་གྱི་གཞིའི་ཡན་ལག་ཏུ་བྱས་ནས། མདུན་

གྱི་ལྷའི་ཐུགས་ཀར་ཟླ་བའི་དཀྱིལ་འཁོར་གྱི་སྟེང་དུ་བཟླས་བྱའི་སྔགས་ཀྱིས་མཚན་པར་གྱུར་པར་བསམ་

སྟེ༑ སྔར་བཤད་པའི་བཟླས་བརྗོད་ཀྱི་ཡན་ལག་བཞི་ཚང་བའི་སྒོ་ནས་མདུན་བསྐྱེད་ཀྱི་ལྷའི་སྐུ་དང་ཐུགས་

ཀའི་ཟླ་གདན་དེའི་སྟེང་གི་སྔགས་ཀྱི་ཡི་གེ་གསུམ་ག་ལ་གཞན་དུ་མ་ཡེངས་པར་དུས་གཅིག་ཏུ་གསལ་བར་

དམིགས་ཏེ། རུས་སྦལ་གྱིས་ཡན་ལག་བསྐུམ་པ་དང་ལྕེས་ཆུ་འཐུང་བ་ལྟར། མཉམ་པར་མ་བཞག་པའི་ཡིད་

རང་དགར་དབང་པོའ་ིགྲོང་ནས་རབ་ཏུ་རྒྱུ་བ་རྣམས་ནང་དུ་བསྡུས་ཏེ། དེ་ལྟ་ནའང་ཕུག་གི་ནང་ན་གནས་པའི་

མི་ཕྱི་རོལ་ཏུ་ལྟ་བ་བཞིན་དུ་མིག་ཟིམ་ཟིམ་དུ་བྱས་ཤིང་གདོང་ཅུང་ཟད་གཏོད་དེ་སྲོག་རྩོལ་ལམ་དབུགས་

འབྱུང་རྔུབ་བསྡམས་ནས་ཡིད་ཀྱིས་སྔགས་བཟླས་བརྗོད་བྱ་ཞིང། དབུགས་གཏོང་བ་ན་སྔགས་མི་བཟླ་བར་

༡ སྡེ་བཀའ། རྒྱུད་འབུམ། ཝ བསམ་གཏན་ཕྱི་མ། ཤོག་གྲངས་༢༢༤ན༣ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། ‘ངལ་ན་བདག་ལ་

ངལ་སོ་ཤིག །’ཅེས་སོ།།

རང་ལྷར་བསྒོམས་པའི་སྐུ་ལ་སེམས་གཏད་ནས་འདུག་ཅིང། ཡང་སྔར་བཞིན་རླུང་བཟུང་ནས་བཟླས་པ་

བྱའོ༑༑ ཡང་གོང་དུ་ཚོགས་ཞིང་བསྡུས་ཟིན་ན་མདུན་དུ་འཕགས་མའི་སྐུ་རས་རིས་ཡེ་ཤེས་པ་དང་དབྱེར་

མེད་དུ་བསམ། དེའི་ཐུགས་ཀར་ཟླ་བའི་དཀྱིལ་འཁོར། དེ་ལ་གཟུངས་ཀྱི་ཡི་གེ་རྣམས་གཡས་སྐོར་དུ་འཁོར་

བའི་ཡི་གེའི་གཟུགས་གསལ་བར་བསམ་ཞིང་ཡིད་ཀྱི་བཟླས་པའམ། ཤབ་བུས་བཟླས་པ་བྱ། བར་སྐབས་

སུ་རླུང་བཟུང་བ་བཏང་ཞིང་མདུན་དུ་བསྒོམས་པའི་ལྷའི་སྐུ་ལ་བལྟ། ཡང་སྔར་བཞིན་དུ་སྲོག་རྩོལ་བསྡམས་

ལ་མདུན་གྱི་སྐུ་ལ་སོགས་པ་གསུམ་ལ་ཅིག་ཅར་དམིགས་ལ་བཟླས་པ་བྱའོ།། གཉིས་པ་རང་གི་སྙིང་གའི་

ཡི་གེའི་གཟུགས་ལ་དམིགས་པའི་བཟླས་བརྗོད་ནི། རང་གི་མདུན་གྱི་ལྷ་རང་ལས་ཧ་ཅང་མི་རིང་བར་རང་

གི་ཚད་ལས་ཅུང་ཟད་མཐོ་བར་བསྒོམས་ལ་དེའི་ཐུགས་ཀར་ཟླ་བའི་སྟེང་དུ་སྔགས་ཕྲེང་བཀོད་པ་དེ་རླུང་

ནང་དུ་འཇུག་པ་དང་ལྷན་ཅིག་ཚུར་རང་ལྷར་གསལ་བའི་སྙིང་གར་སྤོས་ལ། ཡི་གེའི་གཟུགས་ལ་དམིགས་

ནས་དབུགས་འབྱུང་རྔུབ་བསྡམས་ཏེ་ཕྱིར་མ་བཏང་གི་བར་དུ་བཟླས་བརྗོད་བྱ་ཞིང། རླུང་གཏོང་བ་ན་དེ་དང་

མཉམ་དུ་ཟླ་བ་སྔགས་ཕྲེང་དང་བཅས་པ་ཕྱིར་བཏང་ནས་མདུན་གྱི་ལྷའི་ཐུགས་ཀར་གནས་པར་བསམ་ཞིང། 

ཡང་སྔར་བཞིན་རང་གི་སྙིང་གར་སྤོས་ལ་བཟླ་བར་བྱའོ།། 

གཉིས་པ་ཡི་གེའི་སྒྲ་ལ་དམིགས་པའི་བཟླས་བརྗོད་ནི། བཟླས་བརྗོད་ཀྱི་ཡན་ལག་བཞི་ཐོག་མར་

གསལ་བཏབ་ལ། དེ་ནས་སྔར་གྱི་ཡི་གེའི་གཟུགས་དང་ཟླ་བ་དང་ལྷའི་སྐུ་ལ་མི་དམིགས་པར་སྔགས་ཀྱི་སྒྲའི་

གདངས་ལ་དམིགས་ནས་ཟློ་བ་སྟེ། དེ་ཡང་སྔགས་གཞན་གྱིས་བཏོན་པ་རང་གིས་ཉན་པ་ལྟ་བུ་མིན་གྱི། རང་

གིས་ཟློ་བའི་ཚེ་ན་སྔགས་དེའི་སྒྲ་གྲགས་པར་དམིགས་ནས་བྱེད་པའོ།། དེ་ལྟར་དམིགས་པ་གསུམ་པོ་རེ་རེ་

ལའང་ཤ བ་བུའི་བཟླས་པ་བྱ་བ་དང་། སྲོག་རྩོལ་སྡོམ་པའི་ཡིད་བཟླས་བྱ་བ་སྟེ་བཟླས་པ་གཉིས་གཉིས་ཡོད་

པས་དེའི་གོ་རིམ་ནི་ཐོག་མར་རླུང་ནང་དུ་མ་བཟུང་བར། དམིགས་པ་དེ་དག་ལ་གནས་པའི་ཤ བ་བུའི་བཟླས་

པ་ཅི་འགྲུབ་རེ་བྱ་ཞིང། དེ་ལ་སེམས་གཞན་དུ་མི་གཡེང་བར་བརྟན་པ་ན། དེ་ནས་སྲོག་རྩོལ་བསྡམས་ཏེ་

ཡིད་བཟླས་རེ་བྱེད་དགོས། ངལ་ན་བདག་ལ་ངལ་བསོས་ཤིག །ཅེས་པའི་དོན་སྔགས་རིམ་ལས། “ངལ་

གསོ་བ་ནི་གཡེང་བ་སྤོང་བའི་ཕྱིར་ཡིན་ལ། གང་ལ་ངལ་གསོ་བའི་གཞི་བདག་ནི་རྣམ་སྨིན་གྱི་ལུས་ཏེ་རང་

གི་ལུས་ལྷའི་སྐུར་བསམ་པ་བཏང་ལ་རྣམ་སྨིན་གྱི་ལུས་སུ་བསམས་ཏེ་ལྡང་བར་བྱའོ།།”1 ཞེས་དང། དེ་ནས་

གཏོང་བའི་རིམ་པ་རྣམས་གསལ་བར་གསུངས་སོ།། འདི་ནི་ལྷའི་རྣལ་འབྱོར་ལ་ཆེར་མ་གོམས་པའི་སྐབས་

སུ་དེ་ལྟར་བསམ་དགོས་པའི་དོན་ཡིན་གྱི། འདིས་ཐུན་མཚམས་སུ་ལྷའི་ང་རྒྱལ་དང་གསལ་སྣང་འཆར་

བ་འགོག་པ་ནི་མ་ཡིན་ཏེ། དེ་ཉིད་ལས། “སྤྲོས་པས་གཡེངས་ན་དམིགས་པ་རྣམས་རིམ་གྱིས་བསྡུས་ནས་

མཐར་སྟོང་པ་ཉིད་ལ་མཉམ་པར་འཇོག་ཅིང། དེ་ནས་སྒྱུ་མ་ལྟ་བུར་ལྡང་བ་ཡིན་པས་ཐུན་བཏང་བའི་སྐབས་

ལྷའི་ང་རྒྱལ་མི་འཛིན་པ་ལ་མི་བྱའོ།།”2 ཞེས་དང། “དེ་ལྟར་སྐུ་ལ་དམིགས་པའི་ཏིང་ངེ་འཛིན་བརྟན་པ་ན་

དེ་བཏང་ནས་གསུང་སྔགས་ལ་དམིགས་པའི་ཏིང་ངེ་འཛིན་ལ་སློབ་བོ།། གཏོང་བ་ནི་སྐུ་ལ་སེམས་བཟུང་

ཡིན་སློབ་པ་དེ་བཞག་ནས་དམིགས་པ་གཞན་ལ་སེམས་འཛིན་པ་ལ་བྱེད་ཀྱི། དེ་ཕྱིན་ཆད་ནས་ལྷའི་གསལ་

སྣང་འཆར་བ་འགོག་པ་མིན་ཏེ། བཟླས་བརྗོད་གསུམ་དང་མེ་གནས་དང་སྒྲ་གནས་ཀྱི་སྐབས་སུ་ཡང་ལྷ་ལ་

དམིགས་པར་མང་དུ་གསུངས་པའི་ཕྱིར་རོ།།”3 ཞེས་སོ།། དམིགས་པའི་ཁྱད་པར་རྣམས་ཞིབ་པར་ཤེས་

འདོད་ན་བྱ་རྒྱུད་ཀྱི་གཞུང་ཆེན་མོ་སྤྱི་དང། ལྷག་པར་སྔགས་རིམ་ཆེན་མོ། རྒྱུད་སྡེ་སྤྱི་རྣམ་སོགས་ལས་ཁོང་

དུ་ཆུད་པར་བྱའོ།། གཞན་ཡང་སྔགས་རིམ་ལས། “བྱ་རྒྱུད་ལ་བརྟེན་པའི་སྒྲུབ་ཐབས་མཛད་པའི་རྒྱ་གར་བ་

གཞན་གྱིས་ནི། སྔགས་ཕྲེང་ལས་འོད་ཟེར་འཕྲོས་པས་སངས་རྒྱས་མཆོད་པ་དང། སེམས་ཅན་གྱི་དོན་བྱེད་

པའི་དམིགས་པའང་བཤད་དོ།།”4 ཞེས་གསུངས་པ་ལྟར། སྐབས་འགར་གོང་དུ་ཟུར་ཙམ་སྨོས་པའི་དེ་ལྟ་

བུའི་དམིགས་པ་བྱ་བའང་གལ་ཆེ་བས། རང་གི་ཐུགས་ཀའི་སྔགས་ཕྲེང་ལས་འོད་ཟེར་གྲངས་

མེད་ཉི་ཟེར་འཛིང་བ་ལྟ་བུ་བཟོད་པར་དཀའ་བའི་གཟི་བརྗིད་ཅན་དཔག་ཏུ་མེད་པ་བུན་

གྱིས་འཕྲོས། རང་གི་ལུས་ཀྱི་ནང་ཐམས་ཅད་གང། འོད་ཟེར་འབར་ཞིང་འཁྲུགས་པས་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༧༣ན༡ ལས་བྱུང་བ་ཅུང་མི་འདྲ་སྟེ། 

“ངལ་བསོ་བ་ནི་གཡེང་བ་སྤང་བའི་ཕྱིར་ཡིན་ལ་གང་ལ་ངལ་བསོ་བའི་གཞི་བདག་ནི་རྣམ་སྨིན་གྱི་ལུས་ཏེ་རང་གི་ལུས་ལྷའི་སྐུར་བསམས་པ་

བཏང་ལ་རྣམ་སྨིན་གྱི་ལུས་སུ་བསམས་ཏེ་ལྡང་བར་བྱའོ། །” ཞེས་སོ།།

༢ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༧༣བ༡

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༨༢ན༡

༤ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༧༤བ༥

ཚེ་རབས་འཁོར་བ་ཐོགས་མེད་ནས་བསགས་པའི་ནད་གདོན་སྡིག་སྒྲིབ་བག་ཆགས་

དང་བཅས་པ་རྩ་སྦུར་མེས་བསྲེག་པ་བཞིན་དུ་བསྲེགས་ཤིང་སྦྱངས། ཡང་བདག་མདུན་

གཉིས་ཀའི་ཐུགས་ཀ་ནས་འོད་ཟེར་དཀར་པོ་ཟླ་འོད་འབུམ་ཕྲག་དུས་གཅིག་ཏུ་ཤར་བ་

ལྟ་བུ་དཀར་ཕྲོམ་ཕྲོམ་འཕྲོས། རང་གི་ལུས་ལ་ཞུགས། མུན་ཁུང་དུ་སྒྲོན་མེ་བཏེགས་པ་

ལྟར་གསལ་བར་བྱས། སྡིག་སྒྲིབ་ཐམས་ཅད་དུད་ཁུ་དང་སོལ་ཁུ། ནད་ཐམས་ཅད་རྣག་

ཁྲག་ལྗན་ལྗིན། གདོན་ཐམས་ཅད་སྦལ་ལྕོང་སྡིག་སྦྲུལ་སོགས་སྲོག་ཆགས་མ་རུངས་པའི་

རྣམ་པར་རྐང་ལག་གི་སོར་མོ་བཅུ་དང་འོག་སྒོ་གཉིས་སོགས་ནས་ཕྱིར་ནག་འདུར་གྱིས་

བཏོན་ལུས་དྭངས་གསལ་འོད་ཀྱི་རང་བཞིན་ཅན་དུ་བྱས། འོད་ཟེར་བ་སྤུའི་སྒོ་ནས་ཕྱིར་

འཕྲོས་རྣམ་རྟོག་གི་སྣང་ཆ་དགྲ་བགེགས་ཀྱི་རྣམ་པར་ཤར་བ་རྣམས་ཡེ་ཤེས་ཀྱི་མེས་

གཞོབ་ཐུལ་གྱིས་བསྲེགས་ཤིང་སྦྱངས། འགྲོ་བ་རིགས་དྲུག་གི་སེམས་ཅན་ཐམས་ཅད་ཀྱི་

ནད་གདོན་སྡིག་སྒྲིབ་བག་ཆགས་དང་བཅས་པ་ཞི་བར་བྱས། འཕགས་མའི་གོ་འཕང་ལ་

བཀོད༑  དེ་ཐམས་ཅད་དང་རང་གི་ཞལ་དུ་ཡོད་ནས་སྔགས་ཀྱི་སྒྲ་འུར་ཆེམ་གྱིས་སྒྲོགས་

པར་མོས་ལ་སྔགས་བཟླ། སྔགས་ཕྲེང་ས་བོན་དང་བཅས་པ་ལས་འོད་ཟེར་བསམ་གྱིས་

མི་ཁྱབ་པ་འཕྲོས་པའི་སྣེ་ལས་མཆོད་པའི་ལྷ་མོ་མཆོད་རྫས་སྣ་ཚོགས་ཐོགས་པ་དཔག་

མེད་སྤྲོས་ཏེ་མདུན་བསྐྱེད་དང་ཕྱོགས་བཅུའི་རྒྱལ་བ་སྲས་བཅས་ཐམས་ཅད་ལ་མཆོད་པ་

ཕུལ༑ དེ་ཐམས་ཅད་ཀྱི་ཐུགས་རྒྱུད་ལ་ཟག་པ་མེད་པའི་བདེ་བ་ཁྱད་པར་ཅན་བསྐྲུན་པར་

བྱས༑ དེ་ལྟ་བུའི་མཆོད་པའི་འཁོར་གསུམ་དང། བསྒོམ་བྱའི་ལྷ། སྒོམ་བྱེད་ཀྱི་བློ། སྒོམ་

པ་པོའ་ིགང་ཟག་ཐམས་ཅད་རྟོག་པས་ཕར་བཏགས་ཙམ་མ་གཏོགས་རང་ངོས་ནས་གྲུབ་

པ་ཅུང་ཟད་ཀྱང་མེད་པར་ཐག་བཅད་པའི་ངང་ནས་སྔགས་བཟླ། དེ་རྣམས་ཀྱི་སྐུ་གསུང་

ཐུགས་ཀྱི་བྱིན་རླབས་དང། ཁྱད་པར་འཕགས་མ་གདུགས་དཀར་མོའ་ིསྐུ་གསུང་ཐུགས་

ཀྱི་བྱིན་རླབས་དང་མཐུ་སྟོབས་ནུས་པ་མ་ལུས་པ་ཨོཾ་ཨཱཿཧཱུཾ་དང་འོད་ཟེར་དཀར་དམར་

མཐིང་གསུམ་གྱི་རྣམ་པར་བྱུང་སྟེ་རང་གི་གནས་གསུམ་དུ་ཐིམ་པས་སྒོ་གསུམ་བྱིན་གྱིས་

བརླབས་པར་བསམ། རྒྱས་པར་ན་གདུགས་དཀར་མོའ་ིསྐུ་ཆེ་ཆུང་དཔག་ཏུ་མེད་པ་དང། 

གསུང་སྔགས་ཀྱི་ཡིག་འབྲུ། ཨཱ་ལི་ཀཱ་ལི་ལ་སོགས་པ་རང་སྒྲ་སྒྲོགས་ཤིང་བདུད་རྩིའི་ཆར་

འབེབས་བཞིན་པ། ཐུགས་ཕྱག་མཚན་གདུགས་དཀར་པོ་དང། འཁོར་ལོ་དང་མདའ། རྡོ་

རྗེ་རིན་པོ་ཆེ་པདྨ་སྣ་ཚོགས་རྡོ་རྗེ། གཞུ་དང་རལ་གྲི་ཞགས་པ་ལྕགས་ཀྱུ། རིན་པོ་ཆེའི་

བུམ་པ་སོགས་བསམ་གྱིས་མི་ཁྱབ་པ་དང་། ས་བོན་ཧཱུཾ་དང་ཨོཾ་ལ་སོགས་པའི་རྣམ་པ་

གནམ་ས་བར་སྣང་གི་ཁྱོན་འགེངས་པ་བསྡུས་ཏེ། རང་གི་གནས་གསུམ་དུ་སིབ་སིབ་

ཐིམ་པས་སྒྲིབ་གཉིས་བག་ཆགས་དང་བཅས་པ་དག །རང་གི་ལུས་ངག་ཡིད་གསུམ་དང་

གདུགས་དཀར་མོའ་ིསྐུ་གསུང་ཐུགས་དབྱེར་མེད་དུ་གྱུར་པར་བསམ་ལ་སྔགས་བཟླའོ།། ངག་

བཟླས་ཀྱི་ཚེ་དཔུང་བཟང་གི་རྒྱུད་ལས། “བཟླས་བརྗོད་བྱེད་ཚེ་མི་མྱུར་མི་དལ་ཞིང།། སྒྲ་ཆེར་

མ་ཡིན་ཧ་ཅང་ཆུང་བས་མིན།། སྨྲ་བཞིན་མ་ཡིན་གཞན་དུ་གཡེང་བཞིན་མིན།། གུག་

སྐྱེད་ཀླད་ཀོར་ཚེག་རྣམས་ཉམས་པས་མིན།།”1 ཞེས་གསུངས་པ་ལྟར་བཟླས་པའི་སྐྱོན་བརྒྱད་དང་

བྲལ་བར་བཟླ་ཞིང་། བཟླས་པའི་འཕྲོ་ལ་གཉིད་བྲོ་བའམ། གླལ་བ། སྦྲིད་པ། ལུ་བ། འོག་རླུང་དང། ཐ་མལ་

གྱི་གཏམ་དང། ནོར་ནས་ལྷ་གཞན་གྱི་སྔགས་བཟླས་པ་དང། བཤང་གཅིས་སྦགས་པ་སོགས་བྱུང་ན་ཉེ་རེག་

བྱས་ཁ་བཤལ་ཏེ། གྲངས་ཀྱི་ཐོག་མ་ནས་བརྩམ་དགོས་ཤིང་། དེ་ཡན་ཆད་བཟླས་པའི་གྲངས་སུ་མི་གཞུག་

སྟེ༑ ལེགས་གྲུབ་ཀྱི་རྒྱུད་ལས། “སྔགས་ཀྱི་ནོར་བུ་མ་རྫོགས་པར།།’ བཟླས་བརྗོད་གྲངས་སུ་

མི་གཞུག་གོ །”2ཞེས་སོ།། ཉེ་རེག་བྱ་ཚུལ་ནི། ལག་པ་གཉིས་བཀྲུས། ཙོག་པུར་འདུག་ཅིང་ངག་མི་སྨྲ་

བར་ལག་པ་གཉིས་པུས་མོའ་ིནང་དུ་འོང་བ་བྱས་པའི་གཡོན་པའི་མཐིལ་དུ་ཆུ་གཙང་བླུགས་གཡས་ཀྱི་གུང་

༡ སྡེ་བཀའ། རྒྱུད་འབུམ། ཝ དཔུང་བཟང་གིས་ཞུས་པའི་རྒྱུད། ལེའུ་ལྔ་པ། ཤོག་གྲངས་༡༢༦བ༢ ལས་བྱུང་བ་ཅུང་མི་འདྲ་སྟེ། “བཟླས་བརྗོད་བྱེད་

ཚེ་མི་མྱུར་མི་དལ་ཞིང།། སྒྲ་ཆེར་མི་དབྱུང་ཧ་ཅང་ཆུང་བའང་མིན།། སྨྲ་བཞིན་མ་ཡིན་གཞན་དུ་གཡེངས་བཞིན་མིན།། གུག་སྐྱེད་ཀླད་ཀོར་ཚེག་

རྣམས་ཉམས་པར་མིན།།” ཞེས་སོ།།

༢ སྡེ་བཀའ། རྒྱུད་འབུམ། ཝ ལེགས་གྲུབ་ཀྱི་རྒྱུད། ཤོག་གྲངས་༡༩༣ན༧ ལས་བྱུང་བའི་ནང་ནས་ཚིག་རྐང་དང་པོ་ཅུང་མི་འདྲ་སྟེ། ‘སྔགས་ཀྱི་ནོར་

བུ་མ་རྫོགས་པ།།’ ཞེས་སོ།།

མོ་དང་སྲིན་ལག་གིས་བླངས་ཏེ། ཁ་ལ་ལན་མང་དུ་བྱབས་ཤིང། ལན་གཉིས་གསུམ་དུ་རྣ་བུག་གཉིས། མིག་

གཉིས༑ སྣ། ཁ། བུ་སྟོན་རིན་པོ་ཆེས་སྙིང་ག་གསུངས། ལག་པ། ལྟེ་བ། མགོ་རྣམས་སུ་རེག་ཅིང། ཆུ་ཧུབ་

གསུམ་ཙམ་འཐུང་བའི་རྗེས་སུ་མཆུ་ལ་ལན་གསུམ་ཕྱི་བར་བྱའོ།། གཞན་ཡང་བགེགས་ཀྱིས་བརླམས་པ་དང། 

ནད་ཀྱིས་གཟིར་བ་དང། ལྷོད་པ་དང་། བག་མེད་པ་དང། ལུས་དང་སེམས་སྐྱོ་བ་དང། ཆོ་ག་ཇི་སྐད་བཤད་

པའི་དུས་ལས་འདས་པར་བྱས་པ་དང་། མ་བསྡམས་པ་དང་མི་གཙང་བས་བཟླས་བརྗོད་བྱས་པ་དང། མཚན་

མོ་རྨི་ལམ་ངན་པ་བྱུང་བས་ཉིན་མོ་རིགས་ཀྱི་བདག་པོའ་ིསྔགས་བརྒྱ་རྩ་མ་བཟླས་པར་བཟླས་བརྗོད་བྱས་པ་

རྣམས་བཟླས་པའི་གྲངས་སུ་མི་གཞུག་པར་ལེགས་གྲུབ་ཀྱི་རྒྱུད་ལས་གསུངས་སོ།། དེས་ན། འདིར་རིགས་

ཀྱི་བདག་པོ་འཇམ་དབྱངས་ཡིན་པས་དེའི་སྔགས་གང་ཡང་རུང་བ་བརྒྱ་རྩ་བཟླའོ།། བཟླས་བརྗོད་ཀྱི་ཆོ་ག་

འདི་དུས་མཚམས་སུ་བྱའི་དུས་མ་ཡིན་པར་མི་བྱའོ།། དེ་ལ་དུས་མཚམས་བསྟན་པ་ནི། ཉི་མའི་དཀྱིལ་འཁོར་

ཕྱེད་ཤར་བ་ནས་སྐྱེས་བུ་གཅིག་གི་གྲིབ་མའི་བར་ནི་སྔ་དྲོའ་ིདུས་མཚམས་སོ།། ཉིན་གུང་ལ་ཆུ་ཚོད་བརྒྱད་

དམ་དགུའི་དུས་མཚམས་སོ།། ཕྱི་དྲོ་སྐྱེས་བུ་གཅིག་གི་གྲིབ་མ་ལུས་པ་ནས་ཉི་མའི་དཀྱིལ་འཁོར་ཕྱེད་ནུབ་

པའི་བར་དུ་ཕྱི་དྲོའ་ིདུས་མཚམས་ཏེ་དེ་དག་ནི་ཉིན་པར་གྱི་དུས་མཚམས་སོ།། ཉི་མའི་དཀྱིལ་འཁོར་ཕྱེད་ནུབ་

པ་ནས་སྲོད་ཕྱེད་ཀྱི་བར་དུ་ནི་སྲོད་ལ་བརྩམས་པའི་དུས་མཚམས་སོ།། ཐོ་རངས་ཀྱི་ཕྱེད་ནས་ཉི་མའི་དཀྱིལ་

འཁོར་ཕྱེད་ཤར་བའི་བར་ནི་དུས་མཚམས་གཉིས་པའོ།། ནམ་ཕྱེད་ནས་ནི་དྲག་ཤ ལ་གྱི་ལས་དང་མི་སྣང་བ་

ལ་སོགས་པ་དང་དུར་ཁྲོད་ཀྱི་ལས་རྣམས་བྱ་ལ། དེ་ལས་བཟློག་པའི་སྐབས་སུ་ཞི་བ་སོགས་བྱ་བར་མངོན་

རྟོགས་ལས་བཤད་པ་རྣམས་ཤེས་པར་བྱ་བ་གལ་ཆེ་སྟེ། དུས་མ་ཡིན་པར་བྱས་པ་རྣམས་ཀྱི་བཟླས་བརྗོད་

གྲངས་སུ་མི་གཞུག་པར་གསུངས་པའི་ཕྱིར་རོ།། བཟླས་པའི་ཡུན་ནི་སྔ་དྲོ་མེལ་ཚེ་ཐུན་གཅིག་དང། སྲོད་

དང་ཐོ་རངས་མེལ་ཚེ་ཐུན་ཕྱེད་ཕྱེད་དང་། ཉིན་གུང་ཐུན་ཕྱེད་དམ་སུམ་ཆའམ་བཞི་ཆའམ་ཡང་ན་ཅུང་ཟད་

བཟླའོ༑༑ 

བཟླས་པའི་གྲངས་ནི། ལེགས་གྲུབ་ལས། “བཅོ་ལྔ་མན་ཆད་གྲངས་རྣམས་ལ།། ‘སྤྱིར་ན་

ཡི་གེ་དུ་ཡོད་པ།།’ དེ་སྙེད་འབུམ་ཕྲག་བཟླས་བརྗོད་བྱ།། ཡི་གེ་སུམ་ཅུ་རྩ་གཉིས་ལ།། 

བཟླས་བརྗོད་སུམ་འབུམ་བྱ་བར་བཤད།། ‘དེ་བས་ཡི་གེ་མང་པོ་ལ།།’ སྔོན་དུ་བསྙེན་པ་

ཁྲི་བྱའོ།།”1 ཞེས་གསུངས་པ་ལྟར་རོ།། དེས་ན་སྐབས་འདིར་སྙིང་པོ་ལ་གྲངས་བཟུང་ན་སུམ་འབུམ་

དང་༑ སྔགས་རིང་བ་ལ་གྲངས་བཟུང་ན་ཁྲི་ཕྲག་གཅིག་ཁ་སྐོང་དང་བཅས་པ་བཟླ་དགོས་ལ། རྒྱུད་གཞན་ལྟར་

གཙོ་འཁོར་མང་པོ་ལ་མི་དགོས་སོ།། བཟླ་བྱའི་སྔགས་ཀྱི་དོན་ནི། ཏདྱ་ཐཱ། ཞེས་པ་ནི། འདི་ལྟ་ཏེ། ཞེས་

པའོ༑༑ ཨོཾ་ཨ་ན་ལེ་ཨ་ན་ལེ། ཞེས་པའི། ཨོཾ་སྐུ་རྡོ་རྗེའི་ས་བོན་དང། ཡང་། ཨོཾ་ལ་ཡི་གེ་ཨ་ཨུ་

མ་གསུམ་ཡོད་པས་སྐུ་གསུང་ཐུགས་རྡོ་རྗེ་གསུམ་སོ་སོར་མཚོན། ཡི་གེ་གསུམ་པོ་དེ་ཨོཾ་

ཡིག་གཅིག་ཏུ་གྱུར་པས་ནི་རྡོ་རྗེ་གསུམ་དབྱེར་མི་ཕྱེད་པ་མཚོན། མཚོན་དོན་དེ་དྲན་པའི་

སྒོ་ནས་ཨོཾ་ཞེས་ལན་གཅིག་བརྗོད་པས་ཀྱང་བསོད་ནམས་དཔག་ཏུ་མེད་པ་གསོག་པར་

གསུངས་ཏེ། རྒྱུད་རྡོ་རྗེ་རྩེ་མོ་ལས། “ཨོཾ་ནི་ཅི་ཞིག་ཡིན་པར་བརྗོད།། མཆོག་དང་ནོར་སྟེར་

དཔལ་དང་གཡང།། སྐལ་བཟང་རྣམ་པ་དང་ལྡན་དང།། དམ་བཅའ་བ་དང་བཀྲ་ཤིས་དོན།། 

ནོར་བུ་འཛིན་པའི་སྔགས་སུ་བརྗོད།།”2 ཅེས་གསུངས་ལ། དེའི་དོན་ནི། རྗེ་ཐམས་ཅད་མཁྱེན་པས། 

“མཆོག་ལ་སོགས་པ་བཞི་སྟེར་བ་དང། སྐལ་བ་བཟང་པོ་ཅན་དུ་བྱེད་པ་དང། དམ་བཅའ་

བ་སྟེ་སྔགས་ཀྱི་མགོ་འདྲེན་པ་དང། ‘དེ་སྨོས་པས་ཤེས་པར་འགྱུར་བ་དང་བདུན་བཤད་

དེ༑’ རིན་པོ་ཆེ་བཟུང་ནས་གཞན་གྱི་འདོད་དོན་སྐོང་བའི་སྙིང་པོའ།ོ།”3 ཞེས་གསུངས་པ་ལྟར་

རོ༑༑ འདི་མན་ཆད་ཀྱི་དོན་ཕལ་ཆེ་བ་གཟུངས་འགྲེལ་ལས་གསུངས་པ་ལྟར་འགོད་པ་ལ། ཨ་ན་ལེ་གཉིས་

ནི། མེ་དང་མཚུངས་པ་མེ་དང་མཚུངས་པའོ།། ཁ་ས་མེ་ཁ་ས་མེ། ནམ་མཁའ་དང་མཉམ་

མ་ནམ་མཁའ་དང་མཉམ་མ། ཞེས་པའོ།། བཻ་རེ་བཻ་རེ། དཔའ་མོ་དཔའ་མོ། ཞེས་པའོ།། སཽ་མེ་

༡ སྡེ་བཀའ། རྒྱུད་འབུམ། ཝ ལེགས་གྲུབ་ཀྱི་རྒྱུད། ཤོག་གྲངས་༡༩༢ན༡ ལས་བྱུང་བའི་ནང་ནས་ཚིག་རྐང་གཉིས་པ་དང་དྲུག་པ་གཉིས་ཅུང་མི་འདྲ་

སྟེ༑ ‘སྤྱིར་ནི་ཡི་གེ་དུ་ཡོད་པ།།’ ‘དེ་བས་ཡི་གེ་མང་བ་ལ།།’ ཞེས་སོ།།

༢ སྡེ་བཀའ། རྒྱུད་འབུམ། ཉ རྒྱུད་རྡོ་རྗེ་རྩེ་མོ། ཤོག་གྲངས་༡༥༦ན༢ ལས་བྱུང་བ་ཅུང་མི་འདྲ་སྟེ། “ཨོཾ་ནི་ཅི་ཞིག་ཡིན་པར་བ་ཤད།། མཆོག་དང་ནོར་

སྟེར་དཔལ་དང་གཡང་།། སྐལ་བཟང་རྣམ་པ་དང་ལྡན་ཞིང་།། དམ་བཅའ་བ་དང་བཀྲ་ཤིས་དོན།། ནོར་བུ་འཛིན་པའི་སྙིང་པོ་ཡིན།།” ཞེས་སོ།།

༣ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ཏ འདོད་འཇོ། གཙང་དཔར། ཤོག་གྲངས་༤༢བ༢ ལས་བྱུང་བའི་ནང་ནས་བརྗོད་པ་བཞི་པ་ཅུང་

མི་འདྲ་སྟེ། ‘དེ་སྨོས་པས་ཤེས་པར་འགྱུར་བ་སྟེ་བདུན་བཤད་དེ།’ ཞེས་སོ།།

སཽ་མེ། ཟླ་བ་མ་ཟླ་བ་མ། ཞེས་པའོ།། སརྦ་བུདྡྷ་ཨ་དྷིཥྛཱ་ན་ཨ་དྷིཥྛཱི་ཏེ། ནི་སངས་རྒྱས་ཐམས་

ཅད་ཀྱིས་བྱིན་རླབས་ཐོགས་མེད་ཀྱིས་བདག་ལ་བྱིན་གྱིས་བརླབ་ཏུ་གསོལ། ཞེས་པའོ།། 

སྔགས་འདིའི་མཇུག་ཏུ་སྭཱཧཱ། ཞེས་པ་གཟུངས་མདོར་དངོས་སུ་མི་གསལ་ཡང་མན་ངག་གིས་བསྣན་པ་སྟེ། 

བདེ་བ་ཀུན་ལེགས་པར་སྦྱིན་པར་མཛད་དུ་གསོལ། ཞེས་པའོ།། ཨོཾ་སརྦ་ཏ་ཐཱ་ག་ཏོཥྞཱི་ཥ་སི་

ཏཱ་ཏ་པ་ཏྲེ་ཧཱུཾ་ཕཊ། དེ་བཞིན་གཤེགས་པ་ཐམས་ཅད་ཀྱི་གཙུག་ཏོར་ནས་བྱུང་བའི་གདུགས་

དཀར་ལྷ་ཚོགས་སྙིང་པོ་ཅན་གྱིས། ཞེས་པའོ།། ཧཱུཾ་མ་མ་ཧཱུཾ་ནི་སྭཱཧཱ། ཐུགས་བརྩེ་བས་བཀྲ་

ཤིས་སྙིང་པོ་བདག་ལ་བསྩལ་ནས་གཞི་ཚུགས་སུ་གསོལ། ཞེས་པའོ།། བཟླས་པ་ཚར་ནས། 

ཨོཾ་བཛྲ་སཏྭ་ས་མ་ཡ་ནས། མཧཱ་ས་མ་ཡ་སཏྭ་ཨཱཿ ཞེས་ཡིག་བརྒྱ་བཟླས་ལ། རིགས་བདག་གི་སྐུ་

ལས་བདུད་རྩིའི་རྒྱུན་བབས་པས་སྔགས་མ་དག་པ་དང། ཆོ་ག་ཆད་ལྷག་སོགས་ཀྱི་ཉེས་པ་དག་ནས་སྔགས་

ཀྱི་དངོས་གྲུབ་དང། བྱིན་རླབས་བརྟན་པར་བྱས་པར་བསམ། སྤྲོ་ན། མཆོད་བསྟོད་མདོར་བསྡུས་བྱ། ཐུན་གྱི་

མཐར་གཏོར་མ་འབུལ་བ་ལ། མཆོད་གཏོར་བཤམས་པ་རྣམས་བྱིན་གྱིས་བརླབ་དགོས་པས། མཆོད་པ། ཨོཾ་

ཙཎྜ་མཧཱ་རོ་ཥ་ཎ་ཧཱུཾ་ཕཊ་ཀྱིས་བསངས། སྭ་བྷཱ་ཝས་སྦྱངས། སྟོང་པ་ཉིད་དུ་གྱུར། སྟོང་པའི་ངང་

ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་ཨོཾ་འོད་དུ་ཞུ་བ་ལས་

བྱུང་བའི་མཆོད་ཡོན་ནས། རོལ་མོ་རྣམས་དྭངས་ཤིང་ཐོགས་པ་མེད་པ་ནམ་མཁའ་དང་

མཉམ་པར་གྱུར། ཨོཾ་ཨརྒྷཾ་ཨཱཿཧཱུཾ་ནས། ཤཔྟ་ཨཿཧཱུཾ་གི་བར་གྱིས་བྱིན་གྱིས་བརླབ། གཏོར་མ་

བསངས་སྦྱངས། སྟོང་པའི་ངང་ལས་ཨོཾ་ལས་རིན་པོ་ཆེའི་སྣོད་ཡངས་ཤིང་རྒྱ་ཆེ་བའི་ནང་དུ་

ཨོཾ་ཨཱཿཧཱུཾ་ཞུ་བ་ལས་བྱུང་བའི་གཏོར་མ་ཕུལ་དུ་བྱུང་བའི་ལྷ་རྫས་སུ་གྱུར། ཨོཾ་ཨཱཿཧཱུཾ། གསུམ་

གྱིས་བྱིན་གྱིས་བརླབས་ལ། རང་གི་ཐུགས་ཀའི་ས་བོན་ལས་འོད་ཟེར་འཕྲོས། རང་བཞིན་གྱི་

གནས་ནས་འཕགས་མ་གདུགས་དཀར་མོ་ལ་སངས་རྒྱས་དང་བྱང་ཆུབ་སེམས་དཔའི་

ཚོགས་ཀྱིས་བསྐོར་བ་སྤྱན་དྲངས། ལྗགས་རྡོ་རྗེའི་འོད་ཟེར་གྱི་སྦུ་གུས་གཏོར་མའི་བཅུད་

དྲངས་ཏེ་གསོལ་བར་གྱུར་པར་བསམས་ལ། སྙིང་པོའ་ིམཇུག་ཏུ་བ་ལིཾ་ཏ་པྲ་ཏཱིཙྪ་ཡེ་སྭཱཧཱ། བཏགས་

པ་ལན་གསུམ་གྱིས་དབུལ། ཨོཾ་སརྦ་ཏ་ཐཱ་ག་ཏོཥྞི་ཥ་སི་ཏ་ཏ་པ་ཏྲེ་ས་པ་རི་ཝཱ་ར་ཨརྒྷཾ་ནས་

ཤཔྟ་པྲ་ཏཱིཙྪ་ཡེ་སྭཱཧཱ། ཞེས་པའི་བར་གྱིས་མཆོད། རྒྱལ་བ་བྱེ་བ་བདུན་དང་འཕགས་པའི་

འཁོར༑༑  ཞེས་སོགས་ཀྱིས་བསྟོད་ཅིང་འདོད་དོན་ལ་གསོལ་བ་གདབ། ལེགས་ལྡན་མཆེད་གསུམ་གྱི་

མཆོད་གཏོར་འཇིགས་བྱེད་ལྟར་བྱིན་གྱིས་བརླབས་ལ། རང་གི་ཐུགས་ཀའི་ས་བོན་ལས་འོད་

འཕྲོས༑ ལེགས་ལྡན་མཆེད་གསུམ་འཁོར་དང་བཅས་པ་སྤྱན་དྲངས་པའི་ལྗགས་རྡོ་རྗེའི་

འོད་ཟེར་གྱི་྾ གསོལ་བར་གྱུར། ཨོཾ་ཤྲཱི་མཧཱ་ཀཱ་ལ་ས་པ་རི་ཝཱ་ར་ཨི་དཾ་བ་ལིཾ་ཏ་ཁ་ཁ་ཁཱ་ཧི་

ཁཱ་ཧི། གསུམ། ཨོཾ་ཤྲཱི་མཧཱ་ཀཱ་ལ་ས་པ་རི་ཝཱ་ར་ཨརྒྷཾ་སོགས་ཀྱིས་མཆོད། སྲིན་པོའ་ིགཟུགས་

ཀྱིས་གདུག་པ་ཅན།། ཚར་གཅོད་བྱང་ཆུབ་སེམས་དཔའ་ཆེ།། གྲོང་ཁྱེར་སུམ་བརྩེགས་

འཇིག་བྱེད་པ།། ལེགས་ལྡན་རྣམས་ལ་བདག་བསྟོད་དོ།། མདོག་ནག་གཟུགས་ཐུང་གཟི་

བརྗིད་ཆེ།། གདུག་པ་ཚར་གཅོད་གྲི་གུག་གཡས།། གཡོན་པས་ཐོད་པ་ཁྲག་གང་

བསྣམས།། ཐོད་ཕྲེང་ཅན་ལ་ཕྱག་འཚལ་བསྟོད།། ཁྲོས་པའི་ཞབས་བརྡབས་ས་གཞི་

གཡོ༑༑ བཞད་པའི་གད་མོས་རི་རབ་སྒྱེལ།། དམ་ཚིག་ཉམས་པའི་སྙིང་འབྱིན་པ།། དམ་

ཚིག་ཅན་ལ་ཕྱག་འཚལ་བསྟོད།། རྒྱལ་ཆེན་བཞིའི་གཏོར་མ་སོགས་ཨོཾ་ཨཱཿཧཱུཾ་གིས་བྱིན་གྱིས་

བརླབ༑ ཨོཾ་དྷྲི་ཊ་རཥྚ་ཡ། བི་རུ་དྷྲ་ཀ་ཡ། བི་རུ་བ་ཀྵ་ཡ། བཻ་ཤྲ་མ་ཎ་ཡེ་ས་པ་རི་ཝཱ་ར་ན་

མཿསརྦ་ཏ་ཐཱ་ག་ཏ་སོགས་ཀྱིས་བསྔོ། ཨོཾ་ཙ་ཏུར་མཧཱ་རཱ་ཛཱ་ས་པ་རི་ཝཱ་ར་ཨརྒྷཾ་སོགས་ཀྱིས་

མཆོད༑ རྒྱལ་པོ་ཆེན་པོ་དཔལ་ལྡན་པ།། མར་གད་མདོག་མཚུངས་པི་ཝཾ་འཛིན།། དྲི་ཟའི་

ཚོགས་ལ་དབང་བསྒྱུར་བའི།། ཡུལ་འཁོར་སྲུང་ལ་ཕྱག་འཚལ་ལོ།། དཔའ་བོ་ཆེན་པོ་

སྟོབས་པོ་ཆེ།། ཁ་དོག་སྔོན་པོ་རལ་གྲི་འཛིན།། གྲུལ་བུམ་ཚོགས་ལ་དབང་྾ འཕགས་

སྐྱེས་པོ་ལ་྾ མངའ་བདག་ཆེན་པོ་མཐུ་བོ་ཆེ།། ཁ་དོག་དམར་སེར་སྦྲུལ་ཞགས་འཛིན།། 

ཀླུ་ཡི་ཚོགས་ལ་དབང་྾ མིག་མི་བཟང་ལ་྾ དེད་དཔོན་ཆེན་པོ་གསེར་མདོག་ཅན།། བེ་

ཅོན་དང་ནི་ནེའུ་ལེ་འཛིན།། གནོད་སྦྱིན་ཚོགས་ལ་དབང་྾ རྣམ་ཐོས་སྲས་ལ་ཕྱག་འཚལ་

ལོ༑༑ རྒྱལ་ཆེན་བཞི་པོ་འཁོར་བཅས་ཀྱིས།། མཆོད་སྦྱིན་གཏོར་མ་འདི་བཞེས་ལ།། རྣལ་

འབྱོར་བདག་ཅག་འཁོར་བཅས་ལ།། ནད་མེད་ཚེ་དང་དབང་ཕྱུག་དང།། དཔལ་དང་

གྲགས་དང་སྐལ་བ་བཟང།། ལོངས་སྤྱོད་རྒྱ་ཆེན་ཀུན་ཐོབ་ཅིང་།། ཞི་དང་རྒྱས་ལ་སོགས་

པ་ཡི།། ལས་ཀྱི་དངོས་གྲུབ་བདག་ལ་སྩོལ།། དམ་ཚིག་ཅན་གྱིས་བདག་ལ་སྲུངས།། 

དངོས་གྲུབ་ཀུན་གྱིས་སྡོང་གྲོགས་མཛོད།། དུས་མིན་འཆི་དང་ནད་རྣམས་དང།། གདོན་

དང་བགེགས་རྣམས་མེད་པར་མཛོད།། རྨི་ལམ་ངན་དང་མཚན་མ་ངན།། བྱ་བྱེད་ངན་པ་

མེད་པར་མཛོད།། འཇིག་རྟེན་བདེ་ཞིང་ལོ་ལེགས་དང།། འབྲུ་རྣམས་འཕེལ་ཞིང་ཆོས་

འཕེལ་དང།། བདེ་ལེགས་ཐམས་ཅད་འབྱུང་བ་དང།། ཡིད་ལ་འདོད་པ་ཀུན་འགྲུབ་

ཤོག༑ ཅེས་བསྟོད་ཅིང་འཕྲིན་ལས་བཅོལ། བཞི་པ་ཕྱོགས་སྐྱོང་གི་གཏོར་མ། མགོན་པོ་ཀུན་གཤེགས་

གདན་ལ་བཞུགས།། ད་ལྟ་སྙིགས་མ་ལྔ་ཡི་དུས།། གཤེགས་ཤིང་བཞུགས་པའི་གནས་

ངན་ཡང་།། ཤཱཀྱའི་བསྟན་པ་བསྲུང་བ་དང།། བདག་ཅག་རྣམས་ལ་ཕན་གདགས་ཕྱིར།། 

གནས་འདི་ཉིད་དུ་གཤེགས་སུ་གསོལ།། ཕྱོགས་སྐྱོང་འཇིག་རྟེན་སྐྱོང་བ་དབང་དང་

ལྡན༑༑ སྙིང་རྗེ་ཐབས་མཁས་ཐུགས་དམ་དཀྱེལ་པོ་ཆེ།། ལྷ་དང་དྲང་སྲོང་ཡི་དྭགས་སྲིན་

པོ་ཀླུ།། རིག་འཛིན་རྒྱལ་པོ་དང་ནི་གདོན་གྱི་བདག །དེ་དག་སོ་སོའ་ིདབང་པོའ་ིསྐུར་

སྟོན་པ།། ཕྱོགས་བཅུའི་འཇིག་རྟེན་སྐྱོང་བ་བཞུགས་སོ་འཚལ།། བསྟན་པ་རྒྱས་པའི་སླད་

དུ་སྤྱན་འདྲེན་ན།། འགྲོ་བའི་དོན་ཕྱིར་མཆོད་ཀྱིས་གཤེགས་སུ་གསོལ།། ཨོཾ་ཨེ་ཧྱེ་ཧི་ད་

ཤ་དིཀ་ལོ་ཀ་པ་ལཱ་ས་པ་རི་ཝཱ་ར། ས་མ་ཡེ་སྭཱཧཱ། ཨོཾ་རུ་ཏྲ་ཡེ། ཨོཾ་ཤ་ཏ་ས་ཧ་སྲ་ཨཀྵི་ཡེ། 

ཨོཾ་ཨགྣི་ཡེ། ཨོཾ་ཡ་མ་ཡེ། ཨོཾ་ནཻ་རི་ཏི་ཡེ། ཨོཾ་བ་རུ་ཎ་ཡེ། ཨོཾ་བ་ཡུ་བཻ་ཡེ། ཨོཾ་ཀུ་བཻ་ར་ཡེ། 

ཨོཾ་ཨུརྡྷི་བྲཧྨ་ཎ་ཡེ། སརཱུྱ་གྲ་ཧ་ཨ་དྷི་པ་ཏ་ཡེ། ཙནྡྲ་ན་ཀྵ་ཏྲ་ཨ་དྷི་པ་ཏ་ཡེ། ཨོཾ་ཨརྡྷ  ྭ་པྲི་ཐི་ཝཱི་

བྷྱཿ ཨ་སུ་རེ་བྷྱཿ ན་གེ་བྷྱཿ ས་པ་རི་ཝཱ་ར་པྲ་ཝཱ་ར་སད་ཀ་རཾ་ཨརྒྷཾ་པྲ་ཏཱིཙྪ་སྭཱཧཱ། ཞེས་མཆོད་

ཡོན་དང། ཀ་མ་ལ་ཡེ་སྟྭཾ། ཞེས་གདན་འབུལ། དེ་ནས། ཨོཾ་རུ་ཏྲ་ཡེ་ཞེས་པ་ནས། ནཱ་གེ་བྷྱཿ ས་པ་

རི་ཝཱ་ར་པྲ་ཝཱ་ར་སད་ཀ་རཾ་ཨརྒྷཾ་པྲ་ཏཱིཙྪ་སྭཱཧཱ། ཞེས་སོགས་ཀྱིས་ཉེར་སྤྱོད་རོལ་མོའ་ིབར་དུ་དབུལ། 

དེ་ནས། དབང་པོ་རྡོ་རྗེ་འཆང་བའི་ལྷ།། ལྷ་ཡི་རྒྱལ་པོ་གདོན་གྱི་བདག །ཤར་ཕྱོགས་གདོན་

གྱི་ཚོགས་བཅས་ལ།། མཆོད་ཅིང་བསྟོད་དེ་ཕྱག་ཀྱང་འཚལ།། མེ་སྟེ་བསྲེག་བྱ་ཟ་བའི་

ལྷ༑༑ དྲང་སྲོང་རྒྱལ་པོ་གདོན་གྱི་བདག །ཤར་ལྷོ་མེ་ལྷའི་ཚོགས་བཅས་ལ།། མཆོད་ཅིང་྾ 

གཤིན་རྗེ་ལག་ན་བེ་ཅོན་འཆང།། མ་མོའ་ིརྒྱལ་པོ་གདོན་གྱི་བདག །ལྷོ་ཕྱོགས་གདོན་གྱི་

ཚོགས་བཅས་ལ།། མཆོད་ཅིང་྾ བདེན་དང་བྲལ་བ་ལེགས་ལྡན་ལྷ།། སྲིན་པོའ་ིརྒྱལ་པོ་

གདོན་གྱི་བདག །ལྷོ་ནུབ་གདོན་གྱི་ཚོགས་བཅས་ལ།། མཆོད་ཅིང་྾ ཞགས་པ་ཐོགས་

པ་ཆུ་ཡི་ལྷ།། ཀླུ་ཡི་རྒྱལ་པོ་གདོན་གྱི་བདག །ནུབ་ཕྱོགས་གདོན་གྱི་ཚོགས་བཅས་ལ།། 

མཆོད་ཅིང་྾ རླུང་དེ་སྲོག་ཀྱང་འཛིན་པའི་ལྷ།། རིག་འཛིན་རྒྱལ་པོ་གདོན་གྱི་བདག །ནུབ་

བྱང་གདོན་གྱི་ཚོགས་བཅས་ལ།། མཆོད་ཅིང་྾ གནོད་སྦྱིན་ལག་ན་དབྱུག་པ་ཐོགས།། 

ནོར་སྐྱོང་གདོན་གྱི་བདག་པོ་སྟེ།། བྱང་ཕྱོགས་གདོན་གྱི་ཚོགས་བཅས་ལ།། མཆོད་ཅིང་྾ 

དབང་དང་ལྡན་པ་འདྲེན་པའི་ལྷ།། འབྱུང་པོའ་ིརྒྱལ་པོ་གདོན་གྱི་བདག །བྱང་ཤར་གདོན་

གྱི་ཚོགས་བཅས་ལ།། མཆོད་ཅིང་྾ སྟེང་གི་ཚངས་པ་ཆེན་པོ་དང།། ཉི་མ་ཟླ་བ་གཟའ་

ཆེན་པོ།། གཟའ་དང་རྒྱུ་སྐར་བཅས་པ་ལ།། མཆོད་ཅིང་྾ འོག་གི་ཀླུ་སྟེ་ས་ཡི་ལྷ།། ས་

འཛིན་ལག་པ་ཆེན་པོ་དང།། དམ་ཚིག་ཤེས་པའི་ཚོགས་བཅས་ལ།། མཆོད་ཅིང་བསྟོད་

དེ་ཕྱག་ཀྱང་འཚལ།། ཞེས་པས་བསྟོད་དོ།། གཏོར་མ་སྦྱིན་པ་ནི། ཨོཾ་རུ་ཏྲ་ཡེ་ཞེས་པ་ནས། ནཱ་གེ་

བྷྱཿས་པ་རི་ཝཱ་ར། ན་མཿསརྦ་ཏ་ཐཱ་ག་ཏ་བྷྱོ། ཞེས་སོགས་གསུམ་དང། ཤར་ཕྱོགས་རྡོ་རྗེ་ཅན་

གྱི་ལྷ་ཚོགས་བཅས།། གཏོར་མ་ཕུལ་བ་འདི་དག་བཞེས་སུ་གསོལ།། མེ་དང་གཤིན་རྗེ་

བདེན་བྲལ་སྲིན་པོའ་ིབདག །ཆུ་བདག་རླུང་བདག་ནོར་གྱི་བདག་པོ་སྟེ།། དབང་ལྡན་ལྷ་སྟེ་

འབྱུང་པོའ་ིབདག་པོ་དང།། སྟེང་གི་ཉི་ཟླ་ཚངས་པ་ཆེན་པོ་དང།། ལྷ་རྣམས་ཀུན་དང་ས་

ཡི་ལྷ་རྣམས་དང།། རི་ཡི་ལྷ་དང་གནོད་སྦྱིན་ཚོགས་རྣམས་ལ།། སོ་སོ་སོ་སོར་གཏོར་མ་

ཕུལ་བ་རྣམས།། རབ་ཏུ་དགྱེས་པ་ཡིས་ནི་བཞེས་ནས་ཀྱང།། རང་རང་ཕྱོགས་སུ་ལེགས་

པར་བཞུགས་ནས་སུ།། རང་གི་བུ་སྨད་མཛའ་བཤེས་གཉེན་འདུན་དང།། ནང་མི་དམག་

དང་དཔུང་བཅས་ཐབས་ཅིག་ཏུ།། མེ་ཏོག་དྲི་དང་བྱུག་པ་གཏོར་མར་བཅས།། འདི་རྣམས་

བཏུང་ཞིང་ལེགས་པར་གསོལ་ནས་ཀྱང་།། བདག་གི་ལས་འདིའི་འབྲས་བུ་མཆིས་པར་

མཛོད༑༑ ཅེས་བསྔོ། གྲུབ་ན་འཇིག་རྟེན་པ་རྣམས་ལ་གཏོར་མ་ཆ་གསུམ་སྤྱི་འགྲོ་ལྟར་གཏོང་ཐུབ་ན་ལེགས་

ཤིང་༑ མ་གྲུབ་ཀྱང་འགལ་བ་མེད། འོན་ཀྱང་འཛུགས་གྲོལ་གཉིས་དང་མཚམས་མཚམས་སུ་བསྔོས་ན་ལེགས་

ཤིང་༑ གཏོར་མ་ལྔ་པ་གཞི་བདག་ལ་སཾ་བྷ་རས་བསྔོ་བ་སོགས་སྤྱི་ལྟར་བྱའོ།། དེ་ནས་གཏང་རག་གི་མཆོད་

པ་ཁ་གསོས་ལ་བྱིན་གྱིས་བརླབ། ཨོཾ་སརྦ་྾ ཝཱ་ར་ཨརྒྷཾ་སོགས་ཀྱིས་སྔར་བཞིན་མཆོད། རྒྱལ་བ་ཀུན་

གྱི་ཞེས་སོགས་ཀྱིས་བསྟོད། ཡིག་བརྒྱ་ལན་གསུམ་བཟླས་ལ། མེ་ཏོག་དང་བཅས་པའི་ཐལ་མོ་སྙིང་གར་སྦྱར་

ནས༑ མ་རྙེད་ཡོངས་སུ་མ་ཤེས་དང་།། ཞེས་སོགས་ཀྱིས་ཆོ་ག་རྒྱུད་བཞིན་མ་ལྕོགས་པའི་ནོངས་པ་

བཟོད་པར་གསོལ་ཏེ། བསྟན་པ་རྒྱས་པ་དང་བསྟན་འཛིན་གྱི་སྐྱེས་བུ་དམ་པ་རྣམས་ཀྱི་སྐུ་ཚེ་བརྟན་ཅིང་

མཛད་པ་འཕྲིན་ལས་རྒྱས་པ། ཁྱད་པར་དུ་ཡང་རླབས་ཆེན་ཐུགས་ཀྱི་བཞེད་རྒུ་འབད་མེད་ལྷུན་གྱིས་འགྲུབ་

པ་སོགས་འདོད་པའི་དོན་ལ་གསོལ་བ་གདབ། རྟེན་ཡོད་ན། འདིར་ནི་གཟུགས་དང་ལྷན་ཅིག་ཏུ།། 

སོགས་ཀྱིས་བརྟན་བཞུགས་དང། རྟེན་མེད་ན། ཨོཾ༑ ཁྱེད་ཀྱིས་སེམས་ཅན་དོན་ཀུན་མཛད།། ཅེས་

པ་ནས། སླར་ཡང་འབྱོན་པར་མཛད་དུ་གསོལ།། ཞེས་དང། སྤྱན་དྲངས་པའི་ཕྱག་རྒྱ་ལས་མཐེ་བོང་

གཉིས་ཕྱིར་བཀྱེད་པ་གཤེགས་སུ་གསོལ་བའི་ཕྱག་རྒྱ་དང་བཅས། ཛི་ན་ཛིཀ་གཙྪ། གཏོར་མགྲོན་

འཁོར་བཅས་རང་གནས་སུ་གཤེགས་པར་གྱུར། ཅེས་བརྗོད། ཉེར་བསྡུ་ནི། རང་ལྷར་གསལ་

བའི་སྐུ་དེ་ཐུགས་ཀའི་ཡིག་འབྲུ་ལ་ཐིམ། དེ་ཡང་ནམ་མཁའ་ལ་འཇའ་ཡལ་བ་ལྟར་གྱུར་

པའི་འོད་གསལ་གྱི་ངང་ལས་རང་ཉིད་གདུགས་དཀར་མོ་ཞལ་གཅིག་ཕྱག་གཉིས་པའི་

རྣམ་པར་གྱུར་པའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ་གིས་མཚན་པར་གྱུར། པར་

བསམ་མོ།། དེ་ནས། དགེ་བ་འདི་ཡིས་མྱུར་དུ་བདག །བཅོམ་ལྡན་གདུགས་དཀར་འགྲུབ་

གྱུར་ནས།། ཞེས་སོགས་ཀྱི་སྨོན་ལམ་དང་། དེ་ནས། ཉིན་མོ་བདེ་ལེགས་ཞེས་སོགས་དང། རྒྱས་པར་

ན༑ ཆེ་བའི་ཆེ་མཆོག་སོགས་བཀྲ་ཤིས་ཀྱི་ཚིགས་སུ་བཅད་པས་མཐའ་བརྒྱན་ཅིང་མེ་ཏོག་གི་ཆར་དབབ་

པར་བྱའོ།། 

འདི་ནི་བསྙེན་པའི་དུས་སུ་གཙོ་བོ་གཅིག་པུས་ཆོག་པས་དེའི་དབང་དུ་བྱས་པ་ཡིན་ནོ།། དེ་ལྟར་ཉིན་རེ་

བཞིན་ཐུན་དྲུག་གམ་གསུམ་དུ་བྱེད་པའམ། ཐུན་བཞི་བྱས་ཀྱང་ཆོག་ལ་ཐུན་གྱི་ངོ་བོ་ལ་བཟའ་བཏུང་གཉིད་དང་

གཏམ་སོགས་ཀྱིས་བར་མ་ཆོད་པ་བྱ་ཞིང། བཟླས་པའི་འཕྲོ་ལ་གཉིད་བྲོ་བ་སོགས་བྱུང་ན་དེ་མ་ཐག་འཕྲེང་

བ་བཞག་སྟེ་བཅག་པ་སོགས་བྱས་ནས་ཉེ་རེག་བྱས་ཏེ་གྲངས་ཀྱི་ཐོག་མ་ནས་བརྩམས་པར་སྔགས་རིམ་ལས་

གསུངས་ལ། དམིགས་བསལ་དེ་མ་གཏོགས་པའི་འགྲོ་འདུག་གིས་བར་མ་ཆོད་པའང་དགོས་སོ།། བར་ཆད་

བསྲུང་བ་སོགས་ཀྱི་ཕྱིར་དུ་ཐུན་མཚམས་སུ་ཡང་ལྷའི་ང་རྒྱལ་དང་ལྡན་པའི་སྒོ་ནས་སྔགས་འདྲེན་པ་གལ་ཆེ་

མོད༑ འོན་ཀྱང་གྲངས་སུ་མི་རྩི། བླ་མ་དང་ལྷག་པའི་ལྷ་དང་གདམས་ངག་ལ་ཡིད་གཉིས་ཐེ་ཚོམ་མེད་པར་དད་

པ་དང་ཡིད་ཆེས་ཤ གས་དྲག་བྱ་ཞིང་གནོད་བྱེད་གཙོ་བོའ་ིསེམས་ཅན་ལ་བྱམས་སྙིང་རྗེ་བསྒོམ་པ། རང་ཉིད་ལྷ་

དེ་དངོས་ཡིན་སྙམ་པའི་ང་རྒྱལ་ཨུ་ཚུགས་ཡན་ཆད་ཀྱིས་བསྒོམ་པ། བཟླས་པའི་དམིགས་པ་ཡང་ཡང་གསལ་

འདེབས་ཤིང་སེམས་འཕྲོ་རྒོད་ལས་ནང་དུ་བསླན་ཏེ་བྱིང་རྨུགས་སོགས་ཀྱི་སྐྱོན་སྤོང་བ། བཟླས་པ་མྱུར་བུལ་

སོགས་སྐྱོན་བརྒྱད་དང་བྲལ་བར་ཞལ་དུ་ཡོད་ནས་འདོན་པར་མོས་ཏེ་བཟླ་བ། བསྙེན་སྒྲུབ་འདི་མཐར་མ་ཐོན་

གྱི་བར་དུ་རང་གཞན་གྱི་བྱ་བ་སྐྱིད་སྡུག་ལེགས་ཉེས་ཅི་བྱུང་ཡང་དེའི་དབང་དུ་མ་སོང་བ་བྱ་སྙམ་པ་དང། སྤྱིར་

བླ་མ་དཀོན་མཆོག །ཁྱད་པར་ཡི་དམ་གྱི་ལྷ་འདི་ལྟ་བུ་བསྟེན་ན་གློ་བུར་གྱི་བར་ཆད་སོགས་ཀྱིས་གླགས་ཅི་

རྙེད་སྙམ་པའི་སྙིང་ཁམས་བསྐྱེད་པ་རྣམས་གལ་ཆེ། བསྙེན་པའི་སྐབས་སུ་རྟགས་བཟང་བ་དང། བར་ཆད་འདྲ་

ཡོང་ངམ་སྙམ་པའི་རེ་དོགས་བྱེད་པ་ཡང་བར་ཆད་ཀྱི་རྒྱུ་ཡིན་པས་མི་བྱ། གལ་ཏེ་ལུས་སེམས་མི་བདེ་བའམ་

ཉམས་རྨི་ལྟས་ངན་པ་སོགས་སྡིག་པ་དག་པའི་རྟགས་ཀྱང་ཡིན་སྲིད་ལ། གལ་ཏེ་བར་ཆད་ཀྱི་མཚན་མར་དེ་

འདྲ་བྱུང་ཡང་རྣམ་རྟོག་མི་བྱ་བར་ལྷ་དང་བླ་མར་མོས་གུས་རྩེ་གཅིག་པས་ཅི་བྱེད་ཁྱེད་ཤེས་ཀྱི་བློ་ལིང་བསྐྱུར་

བྱས་ན་རང་སར་ཞི་འགྲོ་ཞིང། རྣམ་པ་ཀུན་ཏུ་བླ་མ་དང་ལྷ་དང་རང་སེམས་དབྱེར་མེད་དུ་བསྒོམ་པ་ནི་གེགས་

སེལ་བོགས་འདོན་གྱི་རྒྱལ་པོ་ཡིན་ནོ།། སྔགས་རིམ་ལས། “དེས་ན་ལུས་ལྷ་དང་ངག་སྔགས་དང་ཡིད་དེ་ཁོ་

ན་ཉིད་ལ་ཞུགས་པར་ལྟ་བ་ནི་བླ་མེད་ཀྱི་ཁྱད་ཆོས་མ་ཡིན་གྱི་རྒྱུད་སྡེ་འོག་མ་ལ་ཡང་ངེས་པར་དགོས་སོ།།”1 

ཞེས་གསུངས་པ་ལྟར། ཐུན་མཚམས་སུ་ཡང་རིག་པ་རྒྱ་ཡན་ཏུ་མི་གཏོང་བར་དབང་པོའ་ིསྒོ་བསྡམས་ནས་

སྤྱོད་ལམ་ཐམས་ཅད་དུ་རང་འཕགས་མ་གདུགས་དཀར་མོར་མོས། སྣང་བ་སྐུ། སྒྲ་གྲགས་སྔགས། དྲན་རྟོག་

ཐུགས་སུ་མོས་ཏེ་ཐམས་ཅད་ཀྱང་བདེན་མེད་སྒྱུ་མ་ཆོས་ཉིད་ཀྱི་རོལ་པར་ལམ་དུ་འཁྱེར་བའི་འཁྱེར་སོ་གསུམ་

གྱི་རྣལ་འབྱོར་དང། ཟས་སྐོམ་འབྲུ་གསུམ་གྱིས་བདུད་རྩིར་བྱིན་གྱིས་བརླབས་ལ། རང་ཉིད་ལྷར་གསལ་བ་ལ་

མཆོད་པའི་ཚུལ་དང། ཉིན་གཅིག་བཞིན་དུའང་མཆོད་པའི་སྣོད་རྣམས་བཀྲུ་བ་དང་མེ་ཏོག་ཕུལ་བ་རྣམས་དུས་

གསུམ་དུ་འཕྱག་པ་དང། བླ་གོས་ལ་སོགས་པའི་གོས་རྣམས་དུས་གསུམ་དུ་བསྔག་ཅིང་བཀྲུ་བའམ་བདུག་

པའམ་བསང་གཏོར་བྱས་ལ་བཟླས་བརྗོད་དང་སྦྱིན་སྲེག་དང་མཆོད་པ་སོགས་ལ་ཉལ་བ་དང་འཕྲོས་པ་མ་

གཏོགས་པར་རྟག་ཏུ་བླ་གོས་བགོ་ལ། ཉལ་བ་དང་ཁྲུས་བྱེད་པ་མ་གཏོགས་པར་མཐང་གོས་མི་སྤང་ཞིང་རྡུལ་

གྱིས་མ་གོས་པར་བྱའོ།། སྔགས་ནི། ཨོཾ་རཀྵ་རཀྵ་སོགས་གོང་དུ་བཀོད་པ་ལྟར་རམ། ཡང་ན་འདི་ཉིད་ཀྱི་

རྒྱ་གཞུང་ལས། “ཉེ་སྙིང་བཟླས་པས་ཁྲུས་དང། སྙིང་པོས་སྟོད་གཡོགས་བགོ།”2 ཞེས་གསུངས་པ་ལྟར་བྱའོ།། 

རིགས་ཀྱི་ཡུམ་དང་བདག་པོའ་ིསྔགས་ཉེར་གཅིག་རེ་བཟླས་ནས་བསྲུང་བ་བྱ་བ་དང། ཉལ་བའི་ཚེ་གོང་གི་སྡུད་

རིམ་ལྟར་སྟོང་པའི་ངང་ལ་བློ་བཞག་པ་སྤྲོས་མེད་ཀྱི་ངང་དུ་ཉལ་བའམ། ཡང་ན་རང་འཕགས་མར་གསལ་བའི་

ཐུགས་ཀའི་ཨོཾ་ཡིག་འོད་ཟེར་འབར་བ་ལ་སེམས་གཏད་ནས་གཉིད་དུ་འགྲོ་བ་གང་བདེར་བསླབ། ལྡང་བའི་ཚེ་

ཡི་དམ་ནམ་མཁར་བྱོན་ནས་སྔགས་ཀྱི་སྒྲས་བསྐུལ་བར་བསམ་ལ། སྟོང་པའི་ངང་ལས་ལྷ་སྐུར་ལྡང་བའམ་ཏིང་

ངེ་འཛིན་ལས་བཞེངས་པའི་མོས་པ་བྱ། སླར་ཐུན་ལ་འཇུག་པ་ན། ཐུན་རེ་བཞིན་སྔར་བསྒྲུབས་པའི་བསང་ཆུ་

འདྲེས་པའི་ཆུ་གཙང་མས་ཡན་ལག་ལྔའི་ཁྲུས་སམ་ཉེ་རེག་གང་རུང་གིས་གཙང་སྦྲ་ལ་གནས་པར་བྱ་བ་གལ་

ཆེ་ཞིང་། གཙང་སྦྲ་མ་བྱས་པའི་བཟླས་བརྗོད་རྣམས་བཟླས་པའི་གྲངས་ཀྱི་ཁ་སྐོང་མི་རུང་བར་ལེགས་གྲུབ་ཀྱི་

རྒྱུད་ལས་གསུངས་པས་ཁྲུས་དང་གཙང་སྦྲ་སོགས་བྱ་རྒྱུད་ནས་གསུངས་པའི་དམ་ཚིག་རྣམས་སྔགས་རིམ་

༡ རྗེ་ཙོང་ཁ་པ་བློ་བཟང་གྲགས་པའི་གསུང་འབུམ། ག སྔགས་རིམ་ཆེན་མོ། གཙང་དཔར། ཤོག་གྲངས་༤༩ན༤

༢ རྒྱ་གཞུང་གང་ཡིན་མ་ཤེས།

ཆེན་མོའ་ིཤོག་གྲངས་ཞེ་དྲུག་ནས་ཞེ་བརྒྱད་བར་དུ་རྒྱས་པར་གསུངས་པ་ལྟར་ཤེས་པར་བྱས་ནས་ཚུལ་བཞིན་

དུ་བསྲུང་བར་བྱ་ཞིང། དེ་ནས་དམ་རྒྱ་བཅིངས་ནས་སྔགས་བརྗོད་པ། ཕྱག་བྱ་བ། ལུས་དབུལ་བ་བཅས་དང། 

སྐྱབས་སེམས་ནས་བརྩམས་བཟླས་པའི་མཇུག་བར་གོང་བཞིན་བཏང་ལ། ཐུན་མཐར་གཏོར་མ་འབུལ་བ་ཐུན་

རེ་བཞིན་མ་ཐུབ་ན་བཟླས་པའི་མཇུག་གི་མཆོད་བསྟོད་ཚར་ནས་ཉེར་བསྡུ་དང། བསྔོ་སྨོན་ཤིས་བརྗོད་བྱས་

ནས་ཐུན་གྲོལ་ལ། ཐུན་ཐ་མའི་མཇུག་གཏོར་མ་ངེས་པར་འབུལ། གཞན་ཡང་ཐུན་མཚམས་རྣམས་སུ་ལྟུང་

བཤགས་ཕྱག་དང་འབྲེལ་བ་སོགས་ཀྱིས་སྡིག་སྒྲིབ་ཉེས་ལྟུང་སྦྱང་བ་དང། འདི་ཉིད་ཀྱི་གཟུངས་མདོ་དང་ཤེར་

ཕྱིན་སོགས་ཀྱི་གླེགས་བམ་ཀློག་པ་དང་རྗེས་སུ་དྲན་པ་དྲུག་བསྒོམ་པ་དང། མཎྜལ་དང་མཆོད་རྟེན་གདབ་པ་

སོགས་ཀྱིས་བསོད་ནམས་ཀྱི་ལས་བཟང་པོ་གསར་དུ་འདུ་བྱེད་པ་སོགས་དགེ་བའི་བྱ་བ་གང་འགྲུབ་ལ་འབད་

ཅིང་༑ ཁྱད་པར་ཆབ་གཏོར་ཤཱཀ་ཐུབ་མ་དང་བརྒྱ་རྩ་གང་རུང་གཏོང་ཐུབ་ན་བསྙེན་པའི་སྐབས་སུ་འབྱུང་པོ་ལ་

གཏོར་མ་བྱ་བར་གསུངས་པ་ལྟར། ཆ་གསུམ་ཡང་དེའི་ནང་དུ་འདུ་བས་ཤིན་ཏུ་ལེགས་པ་ཡིན་ནོ།། ཁ་སྐོང་གི་

སྦྱིན་སྲེག་ཀྱང་མཚམས་ནང་དེར་ཐུབ་ན་ལེགས་ཤིང། མ་གྲུབ་ཀྱང་སྐབས་གཞན་དུ་བགྱིས་པས་ཆོག །འོན་

ཀྱང་སྦྱིན་སྲེག་མ་གྲུབ་ཀྱི་བར་དུ་བདག་བསྐྱེད་མ་ཆག་པ་ཕྱག་ལེན་དུ་མཛད་དོ།། མཚམས་ཀྱི་རིང་ཐུན་དང་

ཐུན་མཚམས་ཀྱི་སྤང་བླང་བྱ་ཚུལ་འདིར་མ་འཁོད་པ་གཞན་རྣམས་ནི་བྱ་རྒྱུད་ཀྱི་གཞུང་སྤྱི་དང་བསྙེན་སྒྲུབ་སྤྱིའི་

འགྲོ་ལུགས་ལྟར་ཤེས་པར་བྱ་ཞིང། གཙོ་བོ་ནི་དད་པ་དང་དམ་ཚིག་གཉིས་ལ་རག་ལས་ཤིང། ཆོ་ག་མ་ཉམས་

པ་ཡང་ཤིན་ཏུ་གལ་ཆེ་བར་གསུངས་པས་དེ་དག་ལ་འབད་པར་བྱའོ།། དེ་འདྲ་བའི་ལྷའི་རྣལ་འབྱོར་གྱི་སྐབས་

སུ་བཀྲེས་པ་ཆུང་བ་དང། ནད་ལས་ཐར་བ་དང། ཤེས་པ་ཁྱད་པར་ཅན་འབྱུང་བ་དང་ལྷག་པར་གཟི་མདངས་

ཆེ་ཞིང་བརྟན་པ་དང། རྨི་ལམ་དུ་རང་གི་བླ་མ་ཐུགས་དགྱེས་པ། ཡི་དམ་གྱི་ལྷའི་ཞལ་མཇལ་ཞིང་གསུང་ཐོས་

པ༑ དཀོན་མཆོག་གསུམ་དང་བྱང་སེམས་དང་འཁོར་རྣམ་བཞི་དང། རི་དང་གླང་པོ་དང་འབབ་ཆུ་མཐོང་བ་དང་

ནོར་དང་གོས་རྙེད་པ། ཆུ་མིག་རྡོལ་བ། མེ་ཏོག་འཐུ་བ། ཁྲི་མཐོན་པོར་འདུག་པ། ཉི་ཟླ་ཤར་བ། དར་འཕྱར་

བ༑ དུང་འབུད་པ་སོགས་རྨི་ལམ་བཟང་ཞིང་བདེན་པ་རྨི་བ་དང། བཟླས་བརྗོད་ལ་དགའ་རུ་སོང་བ་དང། ངལ་

བ་ཆུང་ཞིང་དྲི་ཞིམ་པོ་བྲོ་བ་དང། ཡོན་ཏན་ལྷུར་ལེན་པ་དང། ལྷ་ལ་གུས་པ་ཆེར་སོང་ན་བཟླས་སྒོམ་གནད་དུ་

སོང་བའི་རྟགས་དང། མ་དད་པ་དང་སྙོམས་ལས་དང། བཀྲེས་སྐོམ་གྱིས་ཟིལ་གྱིས་ནོན་པ་དང། རྒོད་པ་དང་

ཡིད་ཀྱི་གདུང་བ་ཆེ་བ་དང། ལས་ལ་ཐེ་ཚོམ་ཟ་བ་དང། བཟླས་བརྗོད་དང་བསམ་གཏན་ལ་མི་ཞེན་པ་དང། 

ཅལ་ཅོལ་གྱི་གཏམ་ལ་དགའ་བ་དང། བྱ་བ་མིན་པ་ལ་འཇུག་པ་དང། གདོན་གྱིས་བརླམས་པ་དང། རྨི་ལམ་ངན་

པ་རྨི་བ་སོགས་ནི་ལྷ་གཞན་དུ་ཕྱོགས་པའི་རྒྱུ་དང། ཆགས་སྡང་དང་རྒྱགས་པ་དང། སྒྱུ་ལ་སོགས་པ་ཞི་བ་དང། 

བཟླས་བརྗོད་ལ་ཡིད་རྒྱུན་ལྡན་དུ་གནས་པ་ནི་ལྷ་མངོན་དུ་ཕྱོགས་པའི་རྒྱུར་གསུངས་སོ།། ཚེའི་རིག་འཛིན་དང།   

མངོན་ཤེས་དང། བསྟན་བཅོས་ཀུན་ཤེས་པ་སོགས་དངོས་གྲུབ་ཁྱད་པར་ཅན་གྱི་ལས་ཚོགས་མཐའ་ཡས་པ་

སྒྲུབ་པར་བྱ་སྤྱོད་ལས་གསུངས་པ་རྣམས་ཇི་ལྟ་བ་བཞིན་དུ་འགྲུབ་པ་ལ། བཟླས་བརྗོད་ཡན་ལག་བཞི་དང་དེ་

ཉིད་གསུམ་གྱི་བསམ་གཏན་སྔོན་དུ་འགྲོ་དགོས་ལ། རང་གཞན་གྱི་དོན་དུ་དུས་མ་ཡིན་པར་འཆི་བ་དང་།ནད་

རྣམས་དང་ཡམས་དང་གནོད་པ་དང་འགོ་ནད་རྣམས་ཞི་བར་བྱེད་པ་དང། ཚེ་དང་ལང་ཚོ་དང་བྱིན་དང་མཐུ་

སྟོབས་དང། དད་པ་དང་ཤེས་རབ་སོགས་ཡོན་ཏན་དང་འདོད་ཡོན་རྒྱས་པར་བྱེད་པ་དང་གཞན་དབང་དུ་འདུ་བ་

དང་༑ བསད་བསྐྲད་ལ་སོགས་པ་དངོས་གྲུབ་ཕྲ་མོ་སྒྲུབ་པ་དང། དབང་བསྐུར་དང་རབ་གནས་སོགས་བྱེད་པ་ལ་

ནི་སྔོན་དུ་ལྷ་དྲུག་གི་ཏིང་ངེ་འཛིན་དང། ཡན་ལག་བཞིའི་སྒོ་ནས་བཟླས་བརྗོད་ཀྱི་གྲངས་རྫོགས་ན་དེ་ཉིད་གསུམ་

གྱི་བསམ་གཏན་མ་བསྒོམས་ཀྱང་རུང་ལ། 

གལ་ཏེ་དངོས་གྲུབ་ཆེན་པོ་རྣམས་སྒྲུབ་པ་དང་བྱ་རྒྱུད་ཀྱི་ལམ་ཡོངས་རྫོགས་ལ་བག་ཆགས་འཇོག་པའི་

ཆེད་ཐུན་གྱི་མཇུག་ཏུ་ཅུང་ཟད་རེ་བསྒོམ་པར་འདོད་ན་སྔར་བཤད་པའི་ལྷ་དྲུག་གི་རྣལ་འབྱོར་དང། བཟླས་

བརྗོད་ཡན་ལག་བཞིའི་བསམ་གཏན་བསྒོམ་པ་སྔོན་དུ་བཏང་ནས་བྱ་རྒྱུད་བསམ་གཏན་ཕྱི་མ་ལས། “གསང་

སྔགས་མེར་གནས་དངོས་གྲུབ་སྟེར།།’ སྒྲ་གནས་རྣལ་འབྱོར་སྟེར་བར་དྲན།། སྒྲ་མཐར་ཐར་

པ་སྟེར་བ་ཉིད།། འདི་དག་དེ་ཉིད་གསུམ་པོ་ཡིན།།”1 ཞེས་གསུངས་པ་ལྟར་མེར་གནས་ཀྱི་བསམ་

གཏན་དང། སྒྲ་གནས་ཀྱི་བསམ་གཏན། སྒྲ་མཐར་ཐར་པ་སྟེར་བའི་བསམ་གཏན་གསུམ་བསྒོམ་པར་བྱ་དགོས་

ཤིང་༑ ཚུལ་ཇི་ལྟར་བསྒོམ་ན། དང་པོ་མེར་གནས་ཀྱི་བསམ་གཏན་ནི། གོང་དུ་བཤད་པའི་བཟླས་བརྗོད་ཡན་

༡ སྡེ་བཀའ། རྒྱུད་འབུམ། ཝ བསམ་གཏན་ཕྱི་མ། ཤོག་གྲངས་༢༢༤ན༦ ལས་བྱུང་བའི་ནང་ནས་ཚིག་རྐང་སྔ་མ་ཅུང་མི་འདྲ་སྟེ། ‘གསང་སྔགས་མེ་

གནས་དངོས་གྲུབ་སྟེ།།’ ཞེས་སོ།།

ལག་བཞིའི་རྣལ་འབྱོར་གྱི་རྗེས་སུ་རང་ལྷར་བསྒོམ་པའི་ཐུགས་ཀར་གསལ་ཞིང་འབར་བ། མར་མེ་ལྟ་བུའི་མེ་

ལྕེ་བསྒོམས་པའི་ནང་དུ་བདག་གི་དེ་ཁོ་ན་ཉིད་རྣམ་པ་གང་བཟླ་བར་བྱ་བའི་སྔགས་ཀྱི་གདངས་སམ་སྒྲའི་རྣམ་

པའི་དྲིལ་བུའི་སྒྲ་བཞིན་དུ་རྒྱུན་མི་འཆད་པར་གྲགས་པ་ལ་ཉན་པའི་རྣམ་པས་དབུགས་འབྱུང་འཇུག་བསྡམས་ཏེ་

བྱིང་རྒོད་དང་བྲལ་བར་སེམས་རྩེ་གཅིག་ཏུ་བཞག་ནས་བསྒོམ་མོ།། དེ་མཐར་ཕྱིན་པའི་ཚད་ནི་ཕྱི་རོལ་ཏུ་བཟའ་

བཏུང་ལ་ལོངས་མ་སྤྱད་ཀྱང་བཀྲེས་སྐོམ་གྱི་གནོད་པ་མི་འབྱུང་བ་དང་། ནང་དུ་མེ་དམིགས་དང་རླུང་སྦྱོར་གྱི་

མཐུས་བདེ་དྲོད་ལ་བརྟེན་པའི་ཏིང་ངེ་འཛིན་སྐྱེ་བའོ།། འདི་ནི་ཡན་ལག་བཞིའི་བཟླས་བརྗོད་བྱེད་པས་ཀྱང་

བཟླས་བརྗོད་ཀྱི་མཇུག་གམ་སྐབས་གཞན་དུ་ཡང་རུང་སྟེ་སྔགས་ཀྱི་མཐུ་བསྐྱེད་པ་དང། བྱིང་རྒོད་བཀག་ནས་

སེམས་རྣམ་པར་བཞག་པའི་ཕྱིར་ཅུང་ཟད་རེ་བསྒོམ་ན་དེས་དངོས་གྲུབ་སྟེར་བར་གསུངས་སོ།། གཉིས་པ་སྒྲ་

གནས་ཀྱི་བསམ་གཏན་ནི། གོང་བཞིན་རང་ལྷར་བསྒོམས་པའི་ཐུགས་ཀར་དྲི་མ་མེད་པའི་ཟླ་བའི་དཀྱིལ་འཁོར་

ཕྲ་བའི་ནང་དུ་རང་འདྲའི་ལྷའི་སྐུ་ཕྲ་མོ་ཞིག་བསྒོམས་པའི་ཐུགས་ཀར་གསལ་ཞིང་འབར་བ་མར་མེ་ལྟ་བུ་

གསལ་ཞིང། དེའི་ནང་དུ་ངོ་བོ་རང་གི་སེམས་ཀྱི་ངོ་བོ་ཡིན་པ་ལ་རྣམ་པ་སྔགས་ཀྱི་སྒྲའི་རྣམ་པར་གྲགས་པར་

བསམས་ལ་སྒྲ་འབའ་ཞིག་ལ་སྔར་ལྟར་དབུགས་འབྱུང་འཇུག་བསྡམས་ཏེ་རྩེ་གཅིག་ཏུ་བསྒོམ་མོ།། འདི་ནི་

བཟླས་བརྗོད་དང་བཅས་པའི་སྐབས་ཀྱི་ཡི་གེའི་སྒྲ་ལ་དམིགས་པ་དང་མི་འདྲ་སྟེ། དེ་ནི་ཤ བ་བུ་དང་ཡིད་བཟླས་

གང་ཡིན་རུང་རང་གིས་བཟླས་པའི་སྒྲ་ལ་དམིགས་པ་ཡིན་ལ། འདི་ནི་རང་གིས་བཟླས་པ་མ་ཡིན་པར་མེའི་ནང་

དུ་སྔགས་ཀྱི་སྒྲ་གྲགས་པ་ལ་ལོགས་ནས་ཉན་པ་ལྟ་བུར་དམིགས་པ་སྟེ། མེ་གནས་ཀྱི་སྐབས་སུའང་འདི་དང་

འདྲའོ༑༑ འདི་ལ་དང་པོ་ལྷའི་སྐུ་ལ་སོགས་པ་རིམ་གྱིས་གསལ་བཏབ་སྟེ། དེ་ནས་ལྷའི་སྐུ་ལ་སོགས་པ་གཞན་

རྣམས་ཡིད་ལ་མི་བྱེད་པར་སྒྲ་འབའ་ཞིག་ལ་སེམས་འཛིན་པ་ཡིན་ལ། མེ་གནས་ཀྱི་ཚེ་མེ་དང་སྒྲ་གཉིས་ཀ་ལ་

སེམས་འཛིན་པ་ཡིན་ནོ།། དེ་མཐར་ཕྱིན་པའི་ཚད་ནི། དཔེར་ན་ལྷ་བསྒོམས་པ་མཐར་ཕྱིན་པ་ན་ལྷ་གཙོ་འཁོར་

ཐམས་ཅད་ཀྱི་སྐུ་མདོག་ཕྱག་མཚན་སོགས་མ་འདྲེས་པར་མིག་གིས་མངོན་སུམ་དུ་མཐོང་བ་ལས་ཀྱང་གསལ་

བ་ཅིག་ཅར་དུ་འཆར་བ་ལྟར། འདི་ཡང་མཐར་ཕྱིན་པ་ན་སྔགས་ཀྱི་ཡི་གེའི་སྒྲ་སྔ་ཕྱི་རིམ་ཅན་དུ་འཆར་བ་མ་

ཡིན་པར་རྣ་བས་མངོན་སུམ་དུ་ཐོས་པ་བས་ཀྱང་གསལ་བའི་རྣམ་པ་ཅིག་ཅར་དུ་ཡིད་ངོར་འཆར་བའོ།། དེ་

ཐམས་ཅད་ནི་མཚན་མ་དང་བཅས་པའི་རྣལ་འབྱོར་རོ།། དེ་ཡང་སྤྱིར་ཞི་ལྷག་ཟུང་འབྲེལ་གྱི་ཏིང་ངེ་འཛིན་ཕར་

ཕྱིན་ཐེག་པ་དང་སྔགས་ཀྱི་ཐེག་པ་གཉིས་ཀའི་སྐབས་སུ་ལམ་གྱི་གཞུང་ཤིང་ལྟ་བུར་མེད་དུ་མི་རུང་བ་ཡིན་ལ། 

དེ་ལ་ཕར་ཕྱིན་ཐེག་པར་ཞི་གནས་མཚན་ཉིད་ཚང་བ་བསྒྲུབས་ནས་དེ་ལ་བརྟེན་ནས་ལྷག་མཐོང་བསྒྲུབས་ཏེ་དེ་

མཚན་ཉིད་ཚང་བ་གྲུབ་པ་ན་ཞི་ལྷག་ཟུང་འབྲེལ་དུ་འགྲོ་བ་ཡིན་ཞིང། སྔགས་ཀྱི་སྐབས་སུ་ལྷའི་རྣལ་འབྱོར་

བསྒོམ་པ་ཉིད་ཀྱིས་ཞི་གནས་མཚན་ཉིད་ཚང་བ་འགྲུབ་པའི་གནད་ཀྱིས་རྒྱུད་སྡེ་བཞི་པོ་གང་ལས་ཀྱང་ཞི་

གནས་ལོགས་སུ་སྒྲུབ་ཚུལ་མ་བཤད་ལ། དེས་ན་རྒྱུད་སྡེ་གོང་མ་གཉིས་སུ་རགས་པ་དང་ཕྲ་བའི་ལྷའི་རྣལ་

འབྱོར་གཉིས་མཐར་ཕྱིན་པ་ན་ཞི་གནས་མཚན་ཉིད་ཚང་བ་འགྲུབ་ཅིང་། བྱ་སྤྱོད་གཉིས་སུ་ལྷ་དྲུག་བསྒོམ་པ་

དང། མེ་གནས་དང་སྒྲ་གནས་ཀྱི་བསམ་གཏན་མཐར་ཕྱིན་ནས་སྒྲ་གནས་ཀྱིས་བསམ་གཏན་བསྒོམས་པའི་རང་

སྟོབས་ཀྱིས་ལུས་སེམས་ཤིན་ཏུ་སྦྱངས་པ་དངོས་སུ་འདྲེན་ཐུབ་པ་ན་ཞི་གནས་མཚན་ཉིད་ཚང་བ་འགྲུབ་པ་

ཡིན༑ གསུམ་པ་སྒྲ་མཐར་ཐར་པ་སྟེར་བའི་བསམ་གཏན་ནི། དེ་ལྟར་མཚན་མ་དང་བཅས་པའི་བསམ་གཏན་

མཐར་ཕྱིན་ཀྱང་དེ་དག་ལ་འཁོར་བའི་རྩ་བ་གཅོད་པའི་དངོས་གཉེན་མེད་པས། འཁོར་བའི་རྩ་བ་གཅོད་པ་ལ་སྒྲ་

གནས་ཀྱི་བསམ་གཏན་གྱི་མཐའ་སྟེ་རྗེས་སུ་ཆོས་སྐུའི་རིགས་འདྲའི་རྒྱུ་སྟོང་ཉིད་བསྒོམས་པས་ཆོས་སྐུའི་ཐར་

པ་སྟེར་བས་ན་སྒྲ་མཐར་ཐར་པ་སྟེར་བའི་བསམ་གཏན་ཞེས་བརྗོད་པ་མཚན་མ་མེད་པའི་རྣལ་འབྱོར་བསྒོམ་

པར་བྱ་སྟེ། དེ་བསྒོམ་པ་ན་ལྷའི་སྐུ་དང་སྔགས་ཀྱི་གཟུགས་དང་སྒྲ་གདངས་ལ་དམིགས་པ་སོགས་ཀུན་རྫོབ་

པའི་རྣམ་པ་གང་ཡང་མི་བསྒོམ་པར་སྟོང་ཉིད་ཀྱི་དཔྱད་སྒོམ་དང་འཇོག་སྒོམ་ལ་མཁས་པར་བྱས་ནས་བདག་

མེད་པའི་དོན་ངེས་བའི་ལྟ་ཐོག་ཏུ་བཞག་སྟེ་མན་ངག་བཞིན་དུ་བསྒོམ་མོ།། དེ་ལྟར་བསྒོམས་པའི་རང་སྟོབས་

ཀྱིས་ལུས་སེམས་ཤིན་སྦྱངས་དངོས་སུ་འདྲེན་ཐུབ་པ་ན་ལྷག་མཐོང་མཚན་ཉིད་ཚང་བ་གྲུབ་པ་ཡིན་ནོ།། དེ་ལྟ་

བུའི་མཚན་བཅས་དང། མཚན་མེད་ཀྱི་རྣལ་འབྱོར་ལ་བརྟེན་ནས་དངོས་གྲུབ་རབ་འབྲིང་ཐ་གསུམ་དང་བསྐལ་

ཆེན་མང་པོ་ཐུབ་པའི་ཚེ་ཡི་རིག་འཛིན་གྱི་མཆོག་ལ་སོགས་པ་ཐུན་མོང་དང་ཐུན་མོང་མ་ཡིན་པའི་དངོས་གྲུབ་

རྣམས་བསྒྲུབ་པར་བྱ་དགོས་སོ།། གསུམ་པ་མཇུག་ཏུ་ཇི་ལྟར་བྱ་བ་ནི། ཐུན་གྱི་བཟླས་བརྗོད་ཀྱི་གྲངས་ཐེམ་

པའམ་ལྷག་པར་བྱས་པའི་ཐོར་ཐུན་ཞིག་གི་མཇུག་ཏུ་ལག་པ་གཡས་པའི་སྲིན་ལག་གི་རྒྱབ་ཏུ་གུང་མོ་བཞག ། 

གཡོན་པའི་སྲིན་ལག་གི་རྒྱབ་ཏུའང་གུང་མོ་བཞག་ནས་སྦྱར་ཏེ། གཡས་པའི་མཛུབ་མོས་གཡོན་པའི་གུང་མོ་

དང་སྲིན་ལག་དཀྲི་ཞིང། གཡོན་པའི་མཛུབ་མོས་ཀྱང་གཡས་ཀྱི་གུང་མོ་དང་སྲིན་ལག་དཀྲིས་ལ། མཐེའུ་ཆུང་

གཉིས་བཤིབས་ཏེ་བསྒྲེངས་ནས་མཐེ་བོང་གཉིས་མཛུབ་མོའ་ིཚིག་དབུས་མར་བཞག་པ་བུམ་པའི་ཕྱག་རྒྱ་བྱས་

ལ༑ བདག་ཅག་གི་དགེ་བའི་རྩ་བ་འདི་དངོས་གྲུབ་ཆེ་གེ་མོའམ་རྣམ་པ་གཉིས་ཀྱི་རྒྱུར་བཅོམ་

ལྡན་འདས་མ་ལ་དབུལ་ལོ།། མགོན་པོ་ཁྱེད་ཀྱིས་མཆོག་དང་ཐུན་མོང་གི་དངོས་གྲུབ་མ་

ལུས་པ་སྩལ་དུ་གསོལ། ཞེས་དགེ་བ་དབུལ་བར་བྱའོ།། དེ་ནས་གཏོར་འབུལ་སོགས་གང་རྒྱས་བྱས་ཏེ། 

དགེ་བའི་རྩ་བ་བྱང་ཆུབ་ཏུ་བསྔོ་ཞིང། དམིགས་མེད་ཀྱིས་རྒྱས་གདབ། བཀྲ་ཤིས་ཀྱི་མེ་ཏོག་ཆར་དུ་བསྙིལ་བར་

བྱའོ༑༑ དེ་ནས་ལག་པ་གཡོན་པ་བཀན་པའི་སྟེང་དུ་གཡས་པའི་ཐལ་མོ་བཞག་སྟེ་སོར་མོ་བསྣོལ་བའི་རྩེ་མོ་དྲུད་

པར་སྦྱར་ཏེ་ཐད་ཀར་བཞག་པ་མི་མཉམ་པའི་ཡན་ལག་གི་ཕྱག་རྒྱ་གཡོན་ཕྱོགས་ནས་བསྐོར་ཞིང། ཨོཾ་ཧུ་ལུ་

ཧུ་ལུ་ཙཎྜ་ལི་མ་ཏཾ་གི་བི་སྭཱཧཱ། ཞེས་པས་སྔར་ཕྱོགས་མཚམས་བཅིངས་པ་ལ་སོགས་པ་བཀྲོལ་བར་

བྱའོ༑༑ དེ་ནས་མཚམས་ཐོའ་ིམདུན་དུ་མཆོད་གཏོར་གསར་དུ་བཤམས་ཏེ་སྔར་ལྟར་དབུལ། ལས་བཅོལ་གྱི་ཚེ། 

རྒྱལ་ཆེན་བཞི་པོ་འཁོར་བཅས་ཀྱིས།། བདག་གི་དགེ་བའི་བྱ་བ་ལ།། སྟོང་གྲོགས་འཕྲིན་

ལས་བསྒྲུབས་པ་ལེགས།། ཇི་བཞིན་དུས་སུ་འདིར་སྤྱོན་ཅིག །ཅེས་བརྗོད་ཅིང་ཡིག་བརྒྱ་དང། 

བཟོད་གསོལ་བྱས་ལ། ཁྱེད་ཀྱིས་བདག་གི་བྱ་བ་མཛད།། རྗེས་སུ་མཐུན་པའི་དངོས་གྲུབ་སྩོལ།། 

རང་གི་གནས་སུ་གཤེགས་ནས་ཀྱང།། སླར་ཡང་འབྱོན་པར་མཛད་དུ་གསོལ།། ཞེས་

གཤེགས་གསོལ་བྱ་ཞིང། ཐོ་དབེན་པར་བསྡུའོ།། དེ་ལྟར་བསྙེན་པ་ལེགས་པར་སོང་བའི་གང་ཟག་གིས་རང་

གཞན་གྱི་དོན་དུ་མདུན་བསྐྱེད་ལ་བརྟེན་ནས་དངོས་གྲུབ་སྒྲུབ་པའི་ཚུལ་ལ་བུམ་ཆོག་ལ་བརྟེན་པ་དང། འཁོར་

ལོ་ལ་བརྟེན་པ་དང། གཏོར་བཟློག་དང། སྦྱིན་སྲེག་ལ་བརྟེན་པ་སོགས་ཇི་ལྟར་བྱ་ཚུལ་ནི་ཞིབ་པར་གཞན་ལས་

འབྱུང་བ་ལྟར་བྱའོ།། ཚུལ་བཞིན་སྒྲུབ་པའི་ཕན་ཡོན་ནི། གོང་དུ་བཤད་པའི་ལྷ་དྲུག་གི་ཏིང་ངེ་འཛིན་དང། བཟླས་

བརྗོད་ཡན་ལག་བཞིའི་རྣལ་འབྱོར་དང། དེ་ཉིད་གསུམ་གྱི་བསམ་གཏན་བཅས་བསྒོམས་པ་ལ་བརྟེན་ནས་

དངོས་གྲུབ་རབ་འབྲིང་ཐ་གསུམ་དང། ཁྱད་པར་ཚེའི་རིག་འཛིན་བསྒྲུབས་ནས་མཚན་བཅས་མཚན་མེད་ཀྱི་

ལམ་བསྒོམས་པས་བསྐལ་ཆེན་གྲངས་མེད་གསུམ་དུ་ཚོགས་བསགས་པ་སོགས་ལ་བལྟོས་པ་མེད་པར་ཚེ་

གཅིག་ལ་མཆོག་གི་དངོས་གྲུབ་སངས་རྒྱས་ཀྱི་གོ་འཕང་སྒྲུབ་པར་ནུས་པ་ནི་གཙོ་བོ་ཡིན་ལ། ཕན་ཡོན་གཞན་

ཡང་བཟླས་བསྒོམ་གནད་དུ་སོང་བའི་རྟགས་སྔར་བཤད་པ་རྣམས་དང། ཁྱད་པར་དུ་འདིའི་གཟུངས་མདོ་ལས། 

“སུས་དེ་བཞིན་གཤེགས་པའི་གཙུག་ཏོར་ནས་བྱུང་བའི་གདུགས་དཀར་པོ་ཅན་གཞན་

གྱིས་མི་ཐུབ་པ་ཕྱིར་ཟློག་པ་རིག་སྔགས་ཀྱི་རྒྱལ་པོ་འདི་གྲོ་གའམ་རས་སམ་ཤིང་ཤ ན་ལ་

བྲིས་ཏེ། ལུས་སམ་མགུལ་དུ་བཏགས་སམ་ཀློག་པར་བྱེད་ན་དེ་ཇི་སྲིད་འཚོའི་བར་དུ་

མཚོན་གྱིས་མི་ཚུགས། དུག་གིས་མི་ཚུགས། མེས་མི་ཚུགས། ཆུས་མི་ཚུགས། དབྱིག་དུག་

གིས་མི་ཚུགས། དུག་སྦྱར་མས་མི་ཚུགས། བྱད་ཀྱིས་མི་ཚུགས། དུས་མ་ཡིན་པར་འཆི་

བའི་དུས་བྱེད་པར་མི་འགྱུར་རོ།།’ ཞེས་པ་ནས། ‘ཡམས་ཀྱི་ནད་དང། འཚེ་བ་དང། གནོད་པ་

དང། ནད་འགོ་བ་དང། འཁྲུག་པ་དང། ཕ་རོལ་གྱི་དམག་ཚོགས་འོང་བ་ཐམས་ཅད་རབ་ཏུ་

ཞི་བར་འགྱུར་རོ།།”1 ཞེས་པའི་བར་དུ་སྲུང་བའི་འཁོར་ལོ་ལུས་སམ་མགུལ་དུ་བཏགས་པའི་ཕན་ཡོན། 

རིག་སྔགས་ཀྱི་རྒྱལ་མོ་འཆང་བ་དང་ཀློག་པའི་ཕན་ཡོན། འདི་ཉིད་རྒྱལ་མཚན་གྱི་རྩེར་མཆོད་ཅིང་གསོལ་བ་

བཏབ་པའི་ཕན་ཡོན་སོགས་གནས་སྐབས་དང་མཐར་ཐུག་གི་ཕན་ཡོན་མཐའ་ཡས་པ་ཞིག་གསུངས་པ་བཅས་

ལ་ཡིད་ཆེས་ཀྱི་ངེས་པ་བརྟན་པོ་དྲངས་ཏེ། ལམ་འདི་ལ་ནུས་པ་ཅི་ཡོད་ཀྱིས་ཚུལ་བཞིན་དུ་བསྒྲུབས་ནས་རང་

གཞན་གྱི་དོན་གཉིས་མཐར་ཕྱིན་པའི་ཐབས་ལ་འབད་དེ་དལ་བའི་རྟེན་ལ་སྙིང་པོ་བླང་བར་བྱའོ།། འདིར་སྨྲས་

པ༑ གཞན་གྱིས་མི་ཐུབ་གཙུག་ཏོར་གདུགས་དཀར་ཞེས།། ཡོངས་སུ་གྲགས་པས་ས་

གསུམ་ཀུན་ཁྱབ་པ།། བཅོམ་ལྡན་འདས་མ་གང་དེ་བསྙེན་པའི་ཚུལ།། བྱ་རྒྱུད་སྤྱི་ཡི་གཞུང་

དོན་འདབ་བརྒྱ་བཞད།། སྒོས་ཆོས་དྲི་བཟང་སྦྲང་རྩིའི་དཔལ་ཡོན་འཛིན།། ལེགས་བཤད་

པདྨ་དཀར་པོའ་ིདགའ་ཚལ་འདི།། སྔ་རབས་མཁས་དང་གྲུབ་བརྙེས་རིམ་བྱོན་གྱིས།། ཁོ་

བོའ་ིསྐལ་བར་ཆེད་དུ་བཞག་པར་དེས།། འདིར་འབད་དགེ་ཚོགས་ལྷ་ཡི་བསོད་ནམས་

༡ སྡེ་བཀའ། རྒྱུད་འབུམ། ཕ གདུགས་དཀར། ཤོག་གྲངས་༢༢༣བ༢

མཐུས༑༑ བསྟན་དང་བསྟན་འཛིན་བསྟན་པའི་སྦྱིན་བདག་རྣམས།། འགལ་རྐྱེན་ལྷ་མིན་

གཡུལ་ལས་རྒྱལ་གྱུར་ཏེ།། ཆོས་སྲིད་རྒྱལ་མཚན་སྲིད་རྩེར་བསྒྲེང་གྱུར་ཅིག །བདག་ཀྱང་

དེང་ནས་ཚེ་རབས་ཐམས་ཅད་དུ།། རྒྱལ་ཡུམ་ལྷག་པའི་ལྷ་མོས་རྗེས་བཟུང་སྟེ།། དམ་ཆོས་

སྒྲུབ་ལ་བར་ཆད་མེད་པ་དང་།། མཐུན་རྐྱེན་འབད་མེད་ལྷུན་གྱིས་འགྲུབ་གྱུར་ཅིག །ཅེས་

བཅོམ་ལྡན་འདས་འཕགས་མ་གདུགས་དཀར་མོའ་ིབསྙེན་པ་བྱ་ཚུལ་གྱི་རིམ་པ་གསལ་བར་བཀོད་པ་འདི་ནི། 

གཙོ་བོ་རང་ཉིད་བྱ་རྒྱུད་ཀྱི་ལམ་ལ་བག་ཆགས་འཇོག་པའི་ཆེད་དང། དེང་དུས་ལྷག་པའི་ལྷ་མཆོག་འདི་ཉིད་ཀྱི་

འཕྲིན་ལས་དར་ཁྱབ་ཆེ་བ་ལྟར་འདུག་རུང། ལས་ཚོགས་ཀྱི་གཞི་རྟེན་བསྙེན་སྒྲུབ་ཀྱི་ལག་ལེན་དང་དམིགས་

པའི་ཁྱད་པར་རྣམས་གསལ་བར་བཀོད་པའི་འདིའི་བསྙེན་ཡིག་སྔར་ཕན་མཐོང་ཐོས་མ་བྱུང་ཞིང། དེར་བརྟེན་

འདིའི་བསྙེན་པ་གཏོང་བའི་སྲོལ་ཆེར་མི་འདུག་ཀྱང། ལྷ་མཆོག་འདི་ཉིད་སྔོན་གྱི་ཐུགས་བསྐྱེད་སྨོན་ལམ་གྱི་

དབང་གིས་ནད་རིམས་གདོན་བགེགས། དུག་མཚོན་མེ་ཆུ། བྱད་ཕུར་མནན་གཏད་སོགས་ཕ་རོལ་གྱི་བསམ་

ངན་སྦྱོར་རྩུབ་རྣམས་ཕྱིར་ཟློག་པ་ལ་མཐུ་སྟོབས་འགྲན་ཟླ་དང་བྲལ་ཞིང་བྱིན་རླབས་ཀྱི་ཚན་ཁ་ཤིན་ཏུ་ཆེ་བས། 

དེས་ན་འདིའི་བསྙེན་སྒྲུབ་སོགས་ལ་བརྟེན་ནས་ཀྱང་ཕན་བདེའི་འབྱུང་གནས་སངས་རྒྱས་ཀྱི་བསྟན་པ་རིན་པོ་

ཆེ་ཅུང་ཟད་རེ་བསྲིངས་ཐུབ་ན་ཅི་མ་རུང་སྙམ་པས་ཀུན་ནས་བསླངས་ཏེ། ཤཱཀ་བཙུན་མུ་ནི་ཤ་ས་ན་ཝརྡྷས་ཆོ་

ག་དངོས་གཞི་སྐྱིད་ཤོད་ཞབས་དྲུང་ངག་དབང་བསྟན་འཛིན་འཕྲིན་ལས་ཀྱི་མངོན་དཀྱིལ་གཞིར་བཞག །ཕྱག་

ལེན་དང་དམིགས་པའི་ཁྱད་པར་རྣམས་རྗེ་ཐམས་ཅད་མཁྱེན་པའི་ལེགས་བཤད་སྔགས་རིམ་ཆེན་མོ་དང། 

བདག་གི་དྲིན་ཅན་རྩ་བའི་བླ་མ་སྐྱབས་རྗེ་ཁྲི་བྱང་རྡོ་རྗེ་འཆང་གི་གསུང་སྒྲོལ་དཀར་བསྙེན་ཡིག་སོགས་རིགས་

མཐུན་གྱི་ཡིག་ཆ་འགའ་ཞིག་ལས་ཇི་ལྟར་འོས་པ་བླངས་ཏེ། མདོ་སྟོད་ས་ལའི་སྨན་ལྗོངས་ལྗོན་ཤིང་གི་ཕྲེང་བ་

ཚར་དུ་དངར་ཞིང་མེ་ཏོག་སྣ་ཚོགས་མངོན་པར་བཀྲ་བའི་གསེབ་ན། རི་དྭགས་སྣ་ཚོགས་ཡིད་འོང་བག་ཕེབས་

ཀྱི་རྣམ་འགྱུར་ངོམ་ཞིང། འདབ་ཆགས་སྣ་ཚོགས་སྐད་སྙན་གྱི་རོལ་མོ་འཁྲོལ་བའི་རང་གི་བསྟི་གནས་སུ་སྦྱར་

བའི་ཡི་གེ་པ་ནི་ཚྭ་འབྲོང་དགོན་གྱི་གྲྭ་རིགས་ལམ་རིམ་པ་དད་བརྩོན་བློ་དང་ལྡན་པ་ཐུབ་བསྟན་ཉི་མས་

བགྱིས་པ་འགྲོ་དོན་འཕེལ།། །།སརྦ་མངྒ་ལཾ།། །། 



༈ ཟུར་རྒྱན་དང་པོ།

གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ་སྐོར་གྱི་དཔེ་ 

གང་རྙེད་ཀྱི་མཚན་བྱང་།

༡ བདེ་གསང་འཇིགས་གསུམ་གྱི་བསྙེན་ཆེན་སོགས་ཀྱི་སྔོན་འགྲོའ་ིརིམ་པ་རྣམས་བླ་མཆོད་བདེ་

སྟོང་དབྱེར་མེད་ཀྱི་སྟེང་ནས་བསགས་ཚུལ་ནག་འགྲོས་སུ་བཀོད་པ་མཆོག་དམན་ཀུན་གྱི་ཁྱེར་

བདེ་དངོས་གྲུབ་ཀུན་འབྱུང། གསེར་ཁང་བློ་བཟང་བསྟན་འཛིན་གྱིས་མཛད། 

(རྒྱུད་སྨད་ཆོས་སྤྱོད་ཀྱི་པོད་ཕྲེང་བཅུ་པ། ལྕགས་དཔར། ཤོག་གྲངས་༡༠༧-༡༤༣)

༢ བདེ་གསང་འཇིགས་གསུམ་གྱི་བསྙེན་ཡིག་དང་མགོན་པོའ་ིབསྙེན་ཡིག་འཇིགས་བྱེད་དང་ཆོས་

རྒྱལ་སྦྲགས་པའི་སྦྱིན་སྲེག་བྱ་ཚུལ། དཔལ་མང་དཀོན་མཆོག་རྒྱལ་མཚན་གྱིས་མཛད། 

(པོད། ག ཤིང་དཔར། ཤོག་གྲངས་༢༡༤-༢༣༠)

༣ དཔལ་གསང་བདེ་འཇིགས་གསུམ་གྱི་བསྙེན་པ་ཇི་ལྟར་བྱ་ཚུལ་གྱི་ཡི་གེ་དངོས་གྲུབ་རིན་ཆེན་

འདྲེན་པའི་གྲུ་གཟིངས། རྗེ་བཙུན་ཐུབ་བསྟན་ཡར་འཕེལ་གྱིས་མཛད། 

(པོད། ག ལྕགས་དཔར་ཤོག་གྲངས་༡༩-༡༧༡)

༤ གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ་མཚམས་གང་བྱེད་ཀྱང་འཁྱེར་བདེ་

བར་བཀོད་པ་ཤེལ་དཀར་མེ་ལོང་།  རྗེ་བཙུན་ཐུབ་བསྟན་ཡར་འཕེལ་གྱིས་མཛད། 

(པོད། ག ལྕགས་དཔར། ཤོག་གྲངས་༧-༡༨)

༥ གསང་བདེ་འཇིགས་གསུམ་གྱི་བསྙེན་ཡིག་གསལ་བར་བཀོད་པ་བློ་དམན་སྙིང་གི་མུན་སེལ། 

བྲག་གཡབ་བློ་བཟང་ནོར་བུས་མཛད། 

(པོད། ཇ བྲག་གཡབ་བུ་དགོན་གྱི་དཔར་མ། ཤོག་གྲངས་༨༢༩-༨༥༤)



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།284

 གསང་འདུས་བསྙེན་པའི་སྐོར། 

༡ རྒྱུད་ཐམས་ཅད་ཀྱི་རྒྱལ་པོ་དཔལ་གསང་བ་འདུས་པའི་བསྙེན་ཡིག་རབ་གསལ་ཤེལ་དཀར་མེ་

ལོང། བློ་བཟང་ཆོས་འབྱོར་ལྷུན་གྲུབ་ཀྱིས་མཛད། 

(པོད། ཁ ཤིང་དཔར། ཤོག་གྲངས་༢༧༩-༣༠༣)

༢ ཐོག་མཐའ་བར་དུ་དགེ་བའི་དཔལ་གསང་བ་འདུས་པའི་བསྙེན་ཡིག་དངོས་གྲུབ་རྒྱ་མཚོ་སྐལ་བཟང་

རེ་སྐོང་ཙིནྟ་མ་ཎི། མཁྱེན་རབ་བསྟན་པ་ཆོས་འཕེལ་གྱིས་མཛད། 

(པོད་དང་པོ། ཤིང་དཔར། ཤོག་གྲངས་༡༢༣-༡༨༡)

༣ ཐོག་མཐའ་བར་དུ་དགེ་བའི་དཔལ་གསང་བ་འདུས་པའི་བསྙེན་ཡིག་ཟུང་འཇུག་ཆར་འབེབས་

དངོས་གྲུབ་ཀྱི་རྒྱ་མཚོ་རྫོགས་ལྡན་སྤྲིན་བཟང་འཕྲོ་བ་སྐལ་བཟང་རེ་བ་ཀུན་སྐོང། འཇམ་དབྱངས་

བཞད་པའི་རྡོ་རྗེས་མཛད། 

(པོད། ཁ ཤིང་དཔར། ཤོག་གྲངས་༢༡༡-༢༩༠)

༤ དཔལ་གསང་བའི་བདག་པོ་འཁོར་ལོ་ཆེན་པོའ་ིབསྙེན་ཡིག་ལག་ལེན་རབ་གསལ། བློ་བཟང་ལུང་

རྟོགས་འཇིགས་མེད་བསྟན་པའི་རྒྱལ་མཚན་གྱིས་མཛད། 

(པོད། ཁ ཤིང་དཔར། ཤོག་གྲངས་༡ན༡-༦ན༢)

༥ དཔལ་གསང་བ་འདུས་པའི་བསྙེན་སྒྲུབ་ཇི་ལྟར་བྱ་བའི་ཚུལ་གསལ་བར་བྱེད་པ་མི་བསྐྱོད་ཞལ་

གྱི་བདུད་རྩི། རྗེ་འཇིགས་མེད་འཕྲིན་ལས་རྒྱ་མཚོས་མཛད། 

(པོད། ཁ ཤིང་དཔར། ཤོག་གྲངས་༡ན༡-༢༣ན༣)

༦ དཔལ་གསང་བ་འདུས་པའི་བསྙེན་པ་བྱ་ཚུལ་ཀླག་ཆོག སེང་ཆེན་བློ་བཟང་བསྟན་འཛིན་དཔལ་

འབྱོར་གྱིས་མཛད། 

(པོད། ཀ ཤིང་དཔར། ཤོག་གྲངས་༥༠༣-༥༠༥)

༧ དཔལ་གསང་བ་འདུས་པའི་བསྙེན་ཡིག་དངོས་གྲུབ་བདུད་རྩིའི་བུམ་བཟང། ལྕང་སྐྱ་རོལ་པའི་རྡོ་

རྗེས་མཛད། 

(པོད། ག ཤིང་དཔར། ཤོག་གྲངས་༧-༢༡)

༨ དཔལ་གསང་བ་འདུས་པའི་བསྙེན་ཡིག་འདུས་པའི་རྒྱན། ཡོངས་འཛིན་ཡེ་ཤེས་རྒྱལ་མཚན་གྱིས་མཛད། 

( པོད། བ ཤིང་དཔར། ཤོག་གྲངས་༣༩༩-༤༡༩)

༩ དཔལ་གསང་བ་འདུས་པའི་བསྙེན་ཡིག་ཟབ་དོན་གསལ་བྱེད། བློ་བཟང་བཟོད་པས་མཛད།  

(པོད་གསུམ་པ། ཤིང་དཔར། ཤོག་གྲངས་༣-༢༡)

༡༠ དཔལ་གསང་བ་འདུས་པ་འཕགས་ལུགས་མི་བསྐྱོད་རྡོ་རྗེའི་བསྙེན་ཡིག་མི་བསྐྱོད་དགོངས་རྒྱན།

 ཀུན་དགའ་བློ་གྲོས་ཀྱིས་མཛད། 

(པོད། ཅ འཕྲུལ་དཔར། ཤོག་གྲངས་༥༢༣-༥༦༠)

༡༡ གསང་འདུས་བསྙེན་ཡིག་གི་དྲིས་ལན། དཔལ་མང་དཀོན་མཆོག་རྒྱལ་མཚན་གྱིས་མཛད། 

(པོད། ཅ ཤིང་དཔར། ཤོག་གྲངས་༣༠༦-༣༡༢)

 

 བདེ་མཆོག་བསྙེན་པའི་སྐོར། 

༡ བཅོམ་ལྡན་འདས་དཔལ་འཁོར་ལོ་སྡོམ་པའི་བསྙེན་ཡིག་ཡང་གསལ་སྒྲོན་མེ་དང། བསྙེན་ཆེན་གྱི་ཐོ་ཡིག་

བདེ་ཆེན་མཆོག་སྦྱིན། གསེར་ཀོང་སྤྲུལ་མིང་འཛིན་པ་ངག་དབང་ཚུལ་ཁྲིམས་དོན་ལྡན་གྱིས་མཛད། 

(རྒྱུད་སྟོད་གསུང་རབ་རྙིང་པ། པོད། ད ལྕགས་དཔར། ཆོས་ཚན་ཉ་པ། ཤོག་གྲངས་༢༡༡-༢༣༢)

༢ འཇམ་མགོན་སྙན་བརྒྱུད་ཀྱི་མན་ངག་ཐུན་མོང་མ་ཡིན་པ་དཔལ་འཁོར་ལོ་སྡོམ་པ་ཡབ་ཡུམ་གྱི་

བསྙེན་བསྒྲུབ་ལས་གསུམ་གྱི་རྣམ་གཞག་གསང་ཆེན་བཅུད་ཐིག་དངོས་གྲུབ་ནོར་བུའི་གཏེར་

མཛོད། གསེར་ཀོང་ངག་དབང་ཚུལ་ཁྲིམས་དོན་ལྡན་གྱིས་མཛད། 

(རྒྱུད་སྟོད་གསུང་རབ་རྙིང་པ། པོད། ད ཆོས་ཚན་ཁ་པ། ཤོག་གྲངས་༣༩-༦༩)

༣ བདེ་མཆོག་གི་བསྙེན་པ་བྱ་ཚུལ། ལྷ་རྩེ་ཡེ་ཤེས་ཆོས་འཕེལ་གྱིས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༤ བྱིན་རླབས་ཆེས་མྱུར་བ་དཔལ་འཁོར་ལོ་བདེ་མཆོག་ཡབ་ཡུམ་གྱི་བསྙེན་སྒྲུབ་ལས་གསུམ་གྱི་

སྐབས་ཉེ་བར་མཁོ་བའི་ལག་ལེན་རིམ་པར་བསྒྲིགས་པ་སྙན་བརྒྱུད་ནོར་བུའི་འཕྲེང་བ་དངོས་གྲུབ་

ཀུན་འབྱུང། གསེར་ཀོང་ངག་དབང་ཚུལ་ཁྲིམས་དོན་ལྡན་གྱིས་མཛད། 

(རྒྱུད་སྟོད་གསུང་རབ་རྙིང་པ། པོད། ད ཆོས་ཚན་ག་པ། ཤོག་གྲངས་༧༡-༩༨)



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།286

༥ དཔལ་འཁོར་ལོ་སྡོམ་པའི་བསྙེན་ཡིག་གསལ་བའི་སྒྲོན་མེ། ཕུར་ལྕོག་ངག་དབང་བྱམས་པས་མཛད། 

(པོད། གསུམ་པ། ཤིང་དཔར། ཤོག་གྲངས་༣༢༡-༣༣༣)

༦ དཔལ་འཁོར་ལོ་སྡོམ་པ་ལཱུ་དྲིལ་གཉིས་ཀྱི་བསྙེན་པ་བྱེད་ཚུལ་གསལ་བར་བཤད་པ་མཁའ་འགྲོའ་ི

གསང་མཛོད་བདུད་རྩིའི་བུམ་བཟང། ལྕང་སྐྱ་རོལ་པའི་རྡོ་རྗེས་མཛད། 

(པོད། ག ཤིང་དཔར། ཤོག་གྲངས་༢༣-༦༣)

  

 འཇིགས་བྱེད་བསྙེན་པའི་སྐོར། 

༡ བཅུ་དྲུག་པ་འཇིགས་བྱེད་བཅུ་གསུམ་མའི་བསྙེན་ཆེན་གྱི་ཁྱད་པར་བརྗོད་པ་ཐར་འདོད་རེ་བ་སྐོང་བའི་

བསམ་འཕེལ་དབང་གི་རྒྱལ་པོ། གླིང་སྤྲུལ་བློ་བཟང་ལུང་རྟོགས་བསྟན་འཛིན་འཕྲིན་ལས་ཀྱིས་མཛད། 

(རྒྱུད་སྟོད་གསུང་རབ། པོད། ཇ འཕྲུལ་དཔར། ཤོག་གྲངས་༡-༤༢༩)

༢ འཇམ་དཔལ་གཤིན་རྗེ་གཤེད་ཀྱི་བསྙེན་སྒྲུབ་བྱ་ཚུལ་རྒྱུད་དོན་མཐོང་བ་དོན་ལྡན། ཡོངས་འཛིན་

འབྲོང་རྩེ་བློ་བཟང་ཚུལ་ཁྲིམས་ཀྱིས་མཛད། 

(པོད། ཀ ཤིང་དཔར། ཤོག་གྲངས། ༢༧༡-༢༨༨)

༣ འཇིགས་བྱེད་ཀྱི་བསྙེན་ཡིག་ནག་འགྲོས་སུ་བཀོད་པ། ཡོངས་འཛིན་འབྲོང་རྩེ་བློ་བཟང་ཚུལ་

ཁྲིམས་ཀྱིས་མཛད། 

(པོད། ཀ ཤིང་དཔར། ཤོག་གྲངས། ༢༨༨-༢༩༢)

༤ འཇིགས་བྱེད་བཅུ་གསུམ་མའི་བསྙེན་ཡིག་མཁས་གྲུབ་དགོངས་འདུས། དངུལ་ཆུ་དྷརྨ་བྷ་དྲས་མཛད། 

(པོད། ཀ ཤིང་དཔར། ཤོག་གྲངས་༥༣༩-༥༧༥)

༥  འཇིགས་བྱེད་སོགས་ཀྱི་བསྙེན་ཡིག་རིན་ཆེན་ཕྲེང་མཛེས། ཅོ་ནེ་གྲགས་པ་བཤད་སྒྲུབ་

ཀྱིས་མཛད། 

(མེས་པོའ་ིཤ ལ་བཞག་པོད་ཕྲེང་དགུ་བཅུ་པ། དཔལ་བརྩེགས་དེབ་གཟུགས། ཤོག་གྲངས་༢༥-༤༢ )

༦ བསྙེན་ཡིག་མདོར་བསྡུས་དངོས་གྲུབ་ཀུན་འབྱུང། ཆ་ཧར་བློ་བཟང་ཚུལ་ཁྲིམས་ཀྱིས་མཛད། 

(པོད། ཀ ཤིང་དཔར། ཤོག་གྲངས་༥༧༧-༦༠༠)



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ་གྱི་མཚན་བྱང་།  287

༧ རྡོ་རྗེ་འཇིགས་བྱེད་ཆེན་པོའ་ིལས་རུང་གི་བསྙེན་པ་བྱེད་ཚུལ་གྱི་ཉེར་མཁོའ་ིཞལ་གདམས། 

ཆེ་ཤོས་བྱང་ཆུབ་བསྟན་པའི་སྒྲོན་མེས་མཛད། 

(པོད། ཀ ཤིང་དཔར།  ཤོག་གྲངས་༢༣༡-༢༤༩)

༨ དཔལ་འཇིགས་མཛད་རྡོ་རྗེའི་གཞི་བསྙེན་ཆེན་མོ་འདུག་ཚུལ་གྱི་གསུང་བཤད་ཟིན་བྲིས་བླ་མ་དམ་

པའི་མན་ངག་དངོས་གྲུབ་ཅི་དགར་སྩོལ་བའི་བསམ་འཕེལ་དབང་རྒྱལ། སྟག་བྲག་ངག་དབང་

གསུང་རབ་མཐུ་སྟོབས་ཀྱིས་མཛད། 

(པོད། པ ཤིང་དཔར། ཤོག་གྲངས་༡ན༡-༡༠ན༢)

༩ དཔལ་རྡོ་རྗེ་འཇིགས་བྱེད་ཀྱི་བསྙེན་སྒྲུབ་ཀྱི་རྣམ་གཞག་གསལ་བར་བཀོད་པ་བདུད་རྩིའི་བུམ་

བཟང། ཨ་ཀྱཱ་སྤྲུལ་མིང་བསྟན་པའི་རྒྱལ་མཚན་གྱིས་མཛད། 

(པོད། སྨད་ཆ། བླ་བྲང་གཙུག་ལག་དེབ་ཕྲེང། ཤོག་གྲངས་༡༢-༣༢) 

༡༠ དཔལ་རྡོ་རྗེ་འཇིགས་བྱེད་ཀྱི་བསྙེན་སྒྲུབ་ལས་གསུམ་ལས་བསྙེན་པའི་ཡི་གེ་འཇམ་དཔལ་དབྱངས་

ཀྱི་ཞལ་ལུང་དངོས་གྲུབ་རྫོགས་ལྡན་སྤྲིན་བཟང་བཀླགས་པས་དོན་གྲུབ་སྐལ་ལྡན་འཇུག་ངོགས།  

འཇམ་དབྱངས་བཞད་པའི་རྡོ་རྗེས་མཛད། 

(པོད། ཁ ཤིང་དཔར། ཤོག་གྲངས་༥༧༣-༦༡༦)

༡༡ དཔལ་རྡོ་རྗེ་འཇིགས་བྱེད་ཀྱི་བསྙེན་ཡིག་སྐལ་ལྡན་འཇུག་ངོགས། ཐུའུ་བཀྭན་བློ་བཟང་ཆོས་ཀྱི་ཉི་

མས་མཛད། 

(པོད། ག ཞོལ་དཔར་མ། ཤོག་གྲངས་༡ན༡-༩ན༤)

༡༢ དཔལ་རྡོ་རྗེ་འཇིགས་བྱེད་ལ་བརྟེན་པའི་བསྙེན་སྒྲུབ་སྦྲགས་མ་དངོས་གྲུབ་ཀྱི་རྫས་སྒྲུབ་ཚུལ་གྱི་ཆོ་

ག་དངོས་གྲུབ་ཀུན་འབྱུང། ཨོ་རོལ་བློ་བཟང་ལུང་རིགས་རྒྱ་མཚོས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༡༣ དབེན་ས་སྙན་བརྒྱུད་ཀྱི་འཇིགས་བྱེད་སྔོན་འགྲོའ་ིགཏོར་མ་དང་ལས་བཞི་སྒྲུབ་ཚུལ་དང། བསྙེན་ཡིག་

འཇམ་དཔལ་ཞལ་ལུང་ནས་ཉེར་མཁོ་ཟུར་དུ་བྲིས་པ། ལྷ་རྩེ་ཡེ་ཤེས་ཆོས་འཕེལ་གྱིས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

སྨོན་ལམ་གྱི་འགྲེལ་པའི་སྐོར།

    

     གསང་འདུས།

རྩ་བ། དཔལ་གསང་བ་འདུས་པའི་སྨོན་ལམ། རྗེ་ཙོང་ཁ་པ་བློ་བཟང་གྲགས་པས་མཛད།

(པོད། ཁ རྗེ་ཐམས་ཅད་མཁྱེན་པའི་བཀའ་འབུམ་ཐོར་བུ། གཙང་དཔར། ཤོག་གྲངས་༢༦༢ན༣-༢༦༤བ༤)

༡ དཔལ་གསང་བ་འདུས་པའི་སྨོན་ལམ་གྱི་ཊཱིཀྐ་གསང་ཆེན་གཞུང་ལམ་གཞུང་དོན་རབ་

གསལ། རྗེ་བཙུན་ཐུབ་བསྟན་ཡར་འཕེལ་གྱིས་མཛད། 

(པོད། ག ལྕགས་དཔར། ཤོག་གྲངས་༡༩-༡༧༡)

༢ དཔལ་གསང་བ་འདུས་པའི་སྨོན་ལམ་གྱི་ཚིག་དོན་ཅུང་ཟད་མཆན་གྱི་སྒོ་ནས་གསལ་བར་

བྱེད་པ། བ་སོ་ལྷ་དབང་ཆོས་ཀྱི་རྒྱལ་མཚན་གྱིས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༣ གསང་འདུས་སྨོན་ལམ་གྱི་བཤད་པ། མཁན་ཆེན་ཐོགས་མེད་རྒྱ་མཚོས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

     

བདེ་མཆོག

རྩ་བ།  དཔལ་འཁོར་ལོ་སྡོམ་པའི་སྨོན་ལམ། རྗེ་ཙོང་ཁ་པ་བློ་བཟང་གྲགས་པས་མཛད།

(པོད། ཁ རྗེ་ཐམས་ཅད་མཁྱེན་པའི་བཀའ་འབུམ་ཐོར་བུ། གཙང་དཔར། ཤོག་གྲངས་༢༧༤ན༢-༢༧༧ན༡)

༡ བདེ་མཆོག་སྨོན་ལམ་གྱི་འགྲེལ་པ་ཉུང་ངུ་རྣམ་གསལ། ཞང་སྟོན་བསྟན་པ་རྒྱ་མཚོས་མཛད། 

(པོད། ཁ ཤིང་དཔར། ཤོག་གྲངས་༢༦༣-༢༧༦)

༢ བདེ་མཆོག་སྨོན་ལམ་གྱི་བཤད་པ། མཁན་ཆེན་ཐོགས་མེད་རྒྱ་མཚོས་མཛད། 

(པོ་ཏ་ལའི་དཀར་ཆག་ཏུ་གསལ་བའི་མཚན་བྱང་འདིར་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༣ དཔལ་འཁོར་ལོ་སྡོམ་པའི་སྨོན་ལམ་གྱི་འགྲེལ་པ་མཁའ་སྤྱོད་རྗོ་རྗེའི་གྲོང་ཁྱེར་དུ་བགྲོད་པའི་བདེ་

ལམ་བདེ་ཆེན་རབ་གསལ། རྗེ་བཙུན་ཐུབ་བསྟན་ཡར་འཕེལ་གྱིས་མཛད། 

(པོད། ག ལྕགས་དཔར། ཤོག་གྲངས་༡༩-༡༧༡)

༤ ལཱུ་ཨི་ལུགས་ཀྱི་རིམ་གཉིས་སྨོན་འགྲེལ། ཁལ་ཁ་བྲག་རི་དམ་ཚིག་རྡོ་རྗེས་མཛད། 

 (པོད། ཇ ཤིང་དཔར། ཤོག་གྲངས་༨༣༥-༨༧༦) 

 འཇིགས་བྱེད།

རྩ་བ། དཔལ་རྡོ་རྗེ་འཇིགས་བྱེད་ཀྱི་སྨོན་ལམ། ཐམས་ཅད་མཁྱེན་པ་དགེ་འདུན་རྒྱ་མཚོས་མཛད།

(པོད། ཆ གངས་ཅན་དཔེ་མཛོད་ཀྱི་དཔར་མ། ཤོག་གྲངས་༤༣༧-༤༤༡)

༡ དཔལ་རྡོ་རྗེ་འཇིགས་བྱེད་ཆེན་པོའ་ིལམ་རིམ་པ་གཉིས་ཀྱི་དོན་སྨོན་ལམ་གྱི་སྒོ་ནས་འཆད་པའི་

གཞུང་གི་ཚིགས་སུ་བཅད་པའི་འགྲེལ་པ་ཟུང་འཇུག་གཞལ་མེད་ཁང་དུ་བགྲོད་པའི་ཉེ་ལམ་ཉུང་ངུ་

རྣམ་གསལ། རྗེ་བཙུན་ཐུབ་བསྟན་ཡར་འཕེལ་གྱིས་མཛད། 

(པོད། ག ལྕགས་དཔར། ཤོག་གྲངས་༡༩-༡༧༡)

༢ དཔལ་རྡོ་རྗེ་འཇིགས་བྱེད་ཆེན་པོའ་ིལམ་རིམ་པ་གཉིས་པའི་དོན་སྨོན་ལམ་གྱི་སྒོ་ནས་འཆད་པའི་

གཞུང་གི་ཚིགས་སུ་བཅད་པའི་རྒྱ་ཆེར་བཤད་པ་རིག་འཛིན་ཀུནྡའི་དགའ་སྟོན། ཤར་ཆེན་ནམ་

མཁའ་རྒྱལ་མཚན་གྱིས་མཛད།

(རྒྱུད་སྟོད་གསུང་རབ། པོད། ག ཚན་པ་དང་པོའ་ིཆོས་ཚན་ག འཕྲུལ་དཔར། ཤོག་གྲངས་༡༧༩-༢༣༥)

༣ དཔལ་རྡོ་རྗེ་འཇིགས་བྱེད་ཀྱི་ལམ་རིམ་པ་དང་པོའ་ིརྣམ་པར་བཤད་པ་རིག་འཛིན་ཀུནྡའི་དགའ་

སྟོན། ཤར་ཆེན་ནམ་མཁའ་རྒྱལ་མཚན་གྱིས་མཛད།

(རྒྱུད་སྟོད་གསུང་རབ། པོད། ཁ ཚན་པ་དང་པོའ་ིཆོས་ཚན་ག འཕྲུལ་དཔར། ཤོག་གྲངས་༡༧༩-༢༣༥)





༈ ཟུར་རྒྱན་གཉིས་པ།

རྗེ་བཙུན་བླ་མ་ཐུབ་བསྟན་ཡར་འཕེལ་དཔལ་བཟང་པོའ་ི 

གསུང་འབུམ་གྱི་དཀར་ཆག (ལྕགས་དཔར།)

པོད། ༡ ༼ཀ༽ 

༡ དཔལ་ལྡན་བླ་མ་དམ་པ་བྱམས་པ་ཆོས་ལྡན་དཔལ་བཟང་པོའ་ིརྣམ་པར་ཐར་པ་དད་པའི་ཆུ་གཏེར་ 

 རྒྱས་བྱེད་ཟླ་བའི་ཟེར་ཕྲེང་ལ་གྲངས།  ༣༥ 

༢ རྗེ་བཙུན་མ་སྒྲོལ་དཀར་ཡིད་བཞིན་འཁོར་ལོའ་ིསྒོམ་བཟླས་བྱ་ཚུལ་གྱི་རིམ་པ་རྒྱས་པར་བཀོད་པ་ཚེ་ 

 དང་ཡེ་ཤེས་བསོད་ནམས་སྤེལ་བའི་རིན་པོ་ཆེའི་ཕྲེང་བ་ལ་གྲངས།  ༡༤ 

༣ བསྟན་པ་སྤྱི་དང་རྒྱུད་སྡེའི་རྣམ་པར་བཞག་པ་དང་།  སྐབས་ཀྱི་དོན་དཔལ་གསང་བདེ་འཇིགས་  

 གསུམ་གྱི་ལམ་གྱི་རིམ་པའི་སྤྱིའི་དོན་མདོ་ཙམ་ཞིག་བཤད་པ་ལེགས་བཤད་ནོར་བུའི་ཕྲེང་བ་ལ་  

 གྲངས༑  ༡༢༡ 

༤ བཅོམ་ལྡན་འདས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་ཟབ་ལམ་རིམ་པ་དང་པོའ་ིཁྲིད་  

 ཡིག་ལེགས་པར་བཤད་པའི་རྒྱ་མཚོ་མཆོག་ཐུན་དངོས་གྲུབ་འབྱུང་གནས་ལ་གྲངས།  ༡༤༦ 

༥ དཔལ་རྡོ་རྗེ་འཇིགས་བྱེད་ཀྱི་རྫོགས་རིམ་རྣལ་འབྱོར་བཞིའི་རྣམ་བཤད་གསང་ཆེན་རོལ་མཚོ་སྐུ་  

 གསུམ་ནོར་བུའི་འབྱུང་གནས་ལ་གྲངས།  ༤༤ 

 དཀར་ཆག་ལ་གྲངས་ ༢ བཅས་ཁྱོན་ཤོག་གྲངས་ ༣༦༢ བཞུགས།  

པོད། ༢ ༼ཁ༽ 

༡ དཔལ་གསང་བ་འདུས་པའི་བསྐྱེད་རིམ་གྱི་ཁྲིད་ཡིག་མཆོག་ཐུན་དངོས་གྲུབ་ཀྱི་རྒྱ་མཚོ་ལ་གྲངས། ༡༥༡ 

༢ དཔལ་གསང་བ་འདུས་པའི་རྫོགས་རིམ་རིམ་ལྔའི་དམར་ཁྲིད་ཀྱི་ཟིན་བྲིས་བདེ་ཆེན་བདུད་རྩིའི་  

 སྙིང་པོ་ལ་གྲངས།  ༧༩ 

༣ གྲུབ་ཆེན་ལཱུ་ཨི་པའི་ལུགས་ཀྱི་དཔལ་འཁོར་ལོ་སྡོམ་པའི་བསྐྱེད་རིམ་གྱི་དམར་ཁྲིད་   

 བདེ་ཆེན་བདུད་རྩིའི་རྒྱ་མཚོ་ལ་གྲངས།  ༡༤༧ 

༤ གྲུབ་པའི་དབང་ཕྱུག་ཆེན་པོ་ལཱུ་ཨི་པའི་ལུགས་ཀྱི་དཔལ་འཁོར་ལོ་སྡོམ་པའི་རྫོགས་   

 རིམ་རྣལ་འབྱོར་ཆེན་པོའ་ིདམར་ཁྲིད་མཁའ་འགྲོའ་ིགསང་མཛོད་ལ་གྲངས། ༢༥ 

 དཀར་ཆག་ལ་གྲངས་ ༡ བཅས་ཁྱོན་ཤོག་གྲངས་ ༤༠༣  བཅས་བཞུགས།

པོད། ༣ ༼ག༽   
༡ གསང་བདེ་འཇིགས་གསུམ་གྱི་བསྙེན་པའི་སྔོན་འགྲོའ་ིའདོན་ཆ་མཚམས་གང་བྱེད་   

 ཀྱང་འཁྱེར་བདེ་བར་བཀོད་པ་ཤེལ་དཀར་མེ་ལོང་ལ་གྲངས།  ༦  

༢ དཔལ་གསང་བདེ་འཇིགས་གསུམ་གྱི་བསྙེན་པ་ཇི་ལྟར་བྱ་ཚུལ་གྱི་ཡི་གེ་དངོས་གྲུབ་   

 རིན་ཆེན་འདྲེན་པའི་གྲུ་གཟིངས་ལ་གྲངས།  ༧༧   

༣ དཔལ་གསང་བ་འདུས་པའི་སྨོན་ལམ་གྱི་ཊཱིཀྐ་གསང་ཆེན་གཞུང་ལམ་གཞུང་དོན་རབ་   

 གསལ་ལ་གྲངས།  ༣༢ 

༤ དཔལ་འཁོར་ལོ་སྡོམ་པའི་སྨོན་ལམ་གྱི་འགྲེལ་པ་མཁའ་སྤྱོད་རྡོ་རྗེའི་གྲོང་ཁྱེར་དུ་   

 བགྲོད་པའི་བདེ་ལམ་བདེ་ཆེན་རབ་གསལ་ལ་གྲངས།  ༢༦ 

༥ དཔལ་རྡོ་རྗེ་འཇིགས་བྱེད་ཆེན་པོའ་ིལམ་རིམ་པ་གཉིས་ཀྱི་དོན་སྨོན་ལམ་གྱི་སྒོ་ནས་   

 འཆད་པའི་གཞུང་གི་ཚིགས་སུ་བཅད་པའི་འགྲེལ་པ་ཟུང་འཇུག་གཞལ་མེད་    

 ཁང་དུ་བགྲོད་པའི་ཉེ་ལམ་ཉུང་ངུ་རྣམ་གསལ་ལ་གྲངས།  ༡༨ 

༦ རྗེ་བླ་མ་དང་བྱམས་འཇམ་དབྱངས་དབྱངས་ཅན་མ་རྣམས་ལ་བརྟེན་པའི་བླ་མའི་རྣལ་   

 འབྱོར་བྱིན་རླབས་ཆར་རྒྱུན་གཡོ་བའི་སྤྲིན་ཕུང་སོགས་བླ་མའི་རྣལ་འབྱོར་གྱི་སྐོར་ལ་གྲངས། ༣༥ 

༧ འཕགས་པ་སྤྱན་རས་གཟིགས་དབང་ཕྱུག་ལ་བརྟེན་པའི་བླ་མའི་རྣལ་འབྱོར་སྡིག་ལྟུང་དྲི་མ་འཁྲུད་ 

 པའི་བྱིན་རླབས་བདུད་རྩིའི་ཆུ་རྒྱུན་ལ་གྲངས།  ༧ 

༨ སྙིང་པོ་དོན་གསུམ་གྱི་ཁྲིད་ཡིག་བྱིན་རླབས་ཀྱི་རྒྱ་མཚོ་ལ་གྲངས།  ༡༦ 

༩ སྡིག་པ་བཤགས་པའི་ཆོ་ག་སྡིག་ལྟུང་དྲི་མ་འཁྲུད་པའི་བདུད་རྩིའི་ཆུ་རྒྱུན་ལ་གྲངས།  ༥ 

༡༠ དཔལ་དུས་ཀྱི་འཁོར་ལོའ་ིབསྲུང་འཁོར་འབྲིང་པོའ་ིསྒོམ་ཚུལ་རྡོ་རྗེའི་གུར་ཁང་དང་།     

 ཡབ་ཡུམ་ལྷན་སྐྱེས་ཀྱི་མངོན་རྟོགས་འཁྱེར་བདེར་བཀོད་པ་དངོས་གྲུབ་གཏེར་    

 མཛོད་བཅས་ལ་གྲངས།  ༡༤ 

༡༡ དཔལ་དུས་ཀྱི་འཁོར་ལོ་ལྷན་སྐྱེས་ཀྱི་སྒྲུབ་ཐབས་མདོར་བསྡུས་བདུད་རྩིའི་སྙིང་པོ་ལ་གྲངས། ༣  

༡༢ བཅོམ་ལྡན་འདས་རྡོ་རྗེ་ཤ གས་ཀྱི་རྩ་བའི་སྔགས་ལ་གྲངས།  ༣  

༡༣ བཅོམ་ལྡན་འདས་ཀུན་རིག་རྣམ་པར་སྣང་མཛད་ཀྱི་བདག་བསྐྱེད་མདོར་བསྡུས་   

 ཉམས་སུ་ལེན་ཚུལ་དག་བྱེད་བདུད་རྩིའི་སྙིང་པོ་ལ་གྲངས།  ༦   

༡༤ བཅོམ་ལྡན་འདས་འཕགས་མ་གདུགས་དཀར་མོའ་ིབསྙེན་པ་བྱ་ཚུལ་གྱི་རིམ་པ་   

 གསལ་བར་བཀོད་པ་པདྨ་དཀར་པོའ་ིདགའ་ཚལ་ལ་གྲངས།  ༣༢  

༡༥ བཅོམ་ལྡན་འདས་འཕགས་མ་གདུགས་དཀར་མོའ་ིསྒོམ་བཟླས་ཉམས་སུ་ལེན་ཚུལ་   

 འཁྱེར་བདེ་བར་བཀོད་པ་ལ་གྲངས།  ༧   

༡༦ བཅོམ་ལྡན་འདས་འཕགས་མ་གདུགས་དཀར་མོ་ལ་བརྟེན་པའི་ཞི་བའི་སྦྱིན་སྲེག་བྱ་   

 ཚུལ་རྒྱས་པར་བཀོད་པ་ཉིན་བྱེད་འོད་ཟེར་སྟོང་འབར་ལ་གྲངས།  ༣༣ 

༡༧ འཕགས་མ་གདུགས་དཀར་མོའ་ིབསྙེན་པའི་ཁ་སྐོང་གི་སྦྱིན་སྲེག་བྱ་ཚུལ་ལག་ཏུ་བླང་   

 བདེ་བར་བཀོད་པ་ལ་གྲངས།  ༢༡  

༡༨ བཅོམ་ལྡན་འདས་འཕགས་མ་གདུགས་དཀར་མོའ་ིསྒོ་ནས་བྱད་གྲོལ་དང་བྱབས་ཁྲུས་བྱ་ཚུལ་བར་ 

 ཆད་ཀུན་སེལ་ལ་གྲངས།   ༡༠ 

༡༩ མཆོག་དམན་གྱི་མགྲོན་སྤྱི་དང་བྱེ་བྲག་ཏུ་རང་ཉིད་གང་དུ་གནས་པའི་ཡུལ་ལྗོངས་ཀྱི་ལྷ་ཀླུ་གཞི་  

 བདག་རྣམས་ལ་བསང་མཆོད་འབུལ་བའི་ཆོ་ག་དངོས་གྲུབ་ཆར་འབེབས་ལ་གྲངས།   ༨  

 དཀར་ཆག་ལ་གྲངས་ ༢ བཅས་ཁྱོན་ཤོག་གྲངས་ ༣༥༧  བཞུགས།

པོད། ༤ ༼ང༽  
༡ གྲུབ་ཆེན་ལཱུ་ཨི་པའི་ལུགས་ཀྱི་དཔལ་འཁོར་ལོ་སྡོམ་པའི་སྒྲུབ་ཐབས་མདོར་བསྡུས་   

 བདེ་ཆེན་གསལ་བའི་སྙིང་པོ་ལ་གྲངས།  ༢༢   

༢ རྗེ་བཙུན་རྡོ་རྗེ་རྣལ་འབྱོར་མའི་ལམ་རིམ་པ་གཉིས་ཀྱི་སྔོན་འགྲོ་ཐུན་མོང་བའི་ལམ་གྱི་   

 རིམ་པ་ལ་བློ་སྦྱོང་ཚུལ་དྲིན་ཅན་བླ་མའི་ཞལ་ལུང་ལ་གྲངས།  ༣༩   

༣ རྗེ་བཙུན་རྡོ་རྗེ་རྣལ་འབྱོར་མའི་ལམ་རིམ་པ་གཉིས་ཀྱི་གནད་ལས་བརྩམས་པའི་སྨོན་   

 ལམ་གྱི་ཚིག་དོན་རྒྱས་པར་བཀྲལ་བ་གསང་བའི་མཛོད་ཀྱི་ལྡེ་མིག་ལ་གྲངས།  ༢༠༨  

༤ རྗེ་བཙུན་རྡོ་རྗེ་རྣལ་འབྱོར་མའི་བསྐྱེད་རྫོགས་ཉམས་ཁྲིད་ཀྱི་སྐབས་དང་རྒྱུན་གྱི་ཉམས་   

 ལེན་དུ་ལྷའི་སྐུ་ལ་སེམས་འཛིན་ཚུལ་གསལ་བར་བཀོད་པ་དྭངས་ཤེལ་མེ་ལོང་ལ་གྲངས། ༩   

༥ རྗེ་བཙུན་རྡོ་རྗེ་རྣལ་འབྱོར་མའི་བསྐྱེད་རྫོགས་ཀྱི་ཉམས་ལེན་ལ་སྒྲོ་འདོགས་གཅོད་པ་   

 དང་སེམས་འཛིན་ཟུང་འབྲེལ་དུ་གཏོང་ཚུལ་མཐོང་གྲོལ་ལྡེ་མིག་མཛེས་པར་བྱེད་པའི་   

 རྒྱན་ལ་གྲངས།  ༡༣  

༦ རྗེ་བཙུན་རྡོ་རྗེ་རྣལ་འབྱོར་མའི་སྨོན་འགྲེལ་མདོར་བསྡུས་སྐལ་བཟང་མཁའ་སྤྱོད་བགྲོད་   

 པའི་མྱུར་ལམ་ལ་གྲངས།  ༢༠ 

༧ རྗེ་བཙུན་རིག་བྱེད་དབང་མོའ་ིསྒྲུབ་ཐབས་ཨུཏྤལ་དམར་པོའ་ིལྕགས་ཀྱུ་ལ་གྲངས། ༤  

༨ རྗེ་བཙུན་མ་ཀུ་རུ་ཀུལླེའི་སྒྲུབ་ཐབས་ཡིད་བཞིན་དབང་གི་རྒྱལ་པོ་ལ་གྲངས།   ༡༥  

༩ དབང་གི་ལྷ་དམར་པོ་སྐོར་གསུམ་ལ་མཆོད་གཏོར་འབུལ་བའི་ཆོ་ག་བདུད་རྩི་འོ་མའི་རྒྱ་མཚོ་ལ་  

 གྲངས༑   ༡༤ 

 དཀར་ཆག་ལ་གྲངས་ ༢  བཅས་ཁྱོན་ཤོག་གྲངས་ ༣༤༦  བཞུགས།

པོད། ༥ ༼ཅ༽  
༡ སྒྲོལ་དཀར་ཡིད་བཞིན་འཁོར་ལོ་སོགས་ལྷག་ལྷ་སྣ་ཚོགས་ཀྱི་རྗེས་གནང་ལ་གྲངས།  ༢༠ 

༢ གཙུག་ཏོར་གདུགས་དཀར་གྱི་རྗེས་གནང་ལ་གྲངས།  ༣ 

༣ རིན་འབྱུང་དོན་གསལ་ལས་མཁོ་གལ་ཆེ་བའི་ལྷག་ལྷའི་སྒྲུབ་ཐབས་དང་རྗེས་གནང་   

 བྱེད་ཚུལ་འགའ་ཞིག་ཟུར་དུ་བཀོལ་ཏེ་གསལ་བར་བཀོད་དེ་བསྒྲིགས་པ་ལ་གྲངས།  ༣༣༣ 

 དཀར་ཆག་ལ་གྲངས་ ༡  བཅས་ཁྱོན་ཤོག་གྲངས་ ༣༥༧  བཞུགས། 

པོད། ༦ ༼ཆ༽   
༡ རྗེ་བཙུན་མ་འཕགས་མ་སྒྲོལ་མའི་བསྟོད་པ་སྲིད་ཞིའི་འཇིགས་སྒྲོལ་དང་།  རིག་པའི་ལྷ་མོ་  

 དབྱངས་ཅན་མའི་བསྟོད་པ་ངག་གི་དཔལ་སྟེར་བཅས་ལ་གྲངས།  ༦ 

༢ རྗེ་བཙུན་མ་འཕགས་མ་སྒྲོལ་མའི་བསྟོད་པ་སྲིད་ཞིའི་འཇིགས་སྒྲོལ་གྱི་ཚིག་དོན་རྒྱས་   

 པར་བཤད་པ་ཨུཏྤལ་གསར་པའི་དགའ་ཚལ་ལ་གྲངས།  ༧༧  

༣ རྒྱལ་པོ་ཆེན་པོ་རྣམ་མང་ཐོས་སྲས་ལ་བསྟོད་ཅིང་གསོལ་བ་འདེབས་པའི་ཚིགས་སུ་   

 བཅད་པ་དཔག་བསམ་འབྲས་སྟེར་ལ་གྲངས།  ༤ 

༤ ནོར་གྱི་དབང་ཕྱུག་རྒྱལ་ཆེན་རྣམ་ཐོས་སྲས་ཀྱི་བསྟོད་པའི་ཚིག་དོན་རྒྱ་ཆེར་འགྲེལ་པ་   

 མཆོག་ཐུན་དངོས་གྲུབ་རིན་ཆེན་བྱེ་བའི་གཏེར་མཛོད་ལེགས་ཚོགས་སྒོ་བརྒྱ་འབྱེད་   

 པའི་ལུང་རིགས་རིན་ཆེན་འཕྲུལ་གྱི་ལྡེ་མིག་ལ་གྲངས།  ༦༨ 

༥ ཟབ་ལམ་བླ་མ་མཆོད་པ་བདེ་སྟོང་དབྱེར་མེད་མ་བདེ་གསང་འཇིགས་གསུམ་ཐུན་   

 མོང་དུ་ཡ་མ་བྲལ་བར་ཉམས་སུ་ལེན་ཚུལ་གྱི་ཆོ་ག་ནག་འགྲོས་སུ་བཀོད་པ་སྙན་བརྒྱུད་  

 བདུད་རྩིའི་ཟིལ་བཅུད་ལ་གྲངས།  ༢༤ 

༦ ཟབ་ལམ་བླ་མ་མཆོད་པ་བདེ་སྟོང་དབྱེར་མེད་མ་དཔལ་གསང་བ་འདུས་པ་རྐྱང་པ་དང་   

 འབྲེལ་བར་ཉམས་སུ་ལེན་ཚུལ་གྱི་འདོན་ཆོག་ནག་འགྲོས་སུ་བཀོད་པ་སྙན་བརྒྱུད་   

 བདུད་རྩིའི་ཟིལ་མངར་ལ་གྲངས།  ༡༨ 

༧ དཔལ་གསང་བ་འདུས་པའི་སྒོ་ནས་དབང་བཞི་བྱིན་རླབས་རྒྱས་པ་ལེན་ཚུལ་གྱི་མན་   

 ངག་ནག་འགྲོས་སུ་བཀོད་པ་བདེ་ཆེན་བདུད་རྩིའི་ཆུ་རྒྱུན་ལ་གྲངས།  ༧    

༨ དཔལ་གསང་བ་འདུས་པའི་རིམ་གཉིེས་དམར་ཁྲིད་ཀྱི་བླ་བརྒྱུད་གསོལ་འདེབས་དང་།    

 རིམ་གཉིས་ས་བཅད་བཅས་ལ་གྲངས།  ༥ 

༩ དཔལ་གསང་བ་འདུས་པའི་རིམ་པ་དང་པོའ་ིལམ་ལ་སློབ་ཚུལ་གྱི་དམིགས་རིམ་འཁྲུལ་མེད་བླ་མ་ 

 དམ་པའི་ཞལ་ལས་བྱུང་བ་ཟིན་ཐོར་བཀོད་པ་གསང་ཆེན་མྱུར་ལམ་ལ་གྲངས།  ༣༤ 

༡༠ དཔལ་གསང་བ་འདུས་པའི་རྫོགས་རིམ་གྱི་དམར་ཁྲིད་བློ་བཟང་དགོངས་རྒྱན་ལ་གྲངས།  ༧   

༡༡ རྗེ་བཙུན་འཇམ་དཔལ་དབྱངས་དང་རིག་པའི་ལྷ་མོ་དབྱངས་ཅན་མའི་བསྟོད་པའི་ཟིན་   

 བྲིས་རིག་པའི་སྒོ་འབྱེད་ལ་གྲངས།  ༡༨   

༡༢ དོན་རྒྱན་སོ་ལྔའི་དཔེར་བརྗོད་པད་དཀར་འཕྲེང་བ་ལ་གྲངས།  ༢༥  

༡༣ བསྟན་རྩིས་འཕྲོས་དོན་དང་བཅས་པ་ཚིག་ཉུང་དོན་གསལ་ལ་གྲངས། ༡༢  

༡༤ མ་ཎི་བུམ་སྒྲུབ་ཀྱི་ཆོ་གའི་སྔོན་འགྲོ་མཚམས་ཐོ་བསྐྱེད་ཆོག་ལ་གྲངས།  ༤ 

༡༥ མ་ཎི་བུམ་སྒྲུབ་ཀྱི་བུམ་དབང་བསྐུར་ཚུལ་ཕྱོགས་གཅིག་ཏུ་བཀོད་པ་བྱིན་རླབས་བདུད་   

 རྩིའི་ཆར་འབེབས་ལ་གྲངས།  ༩ 

༡༦ ཤེས་རབ་བློ་འཕེལ་གྱི་གདམས་པ་ཟབ་མོ་འཇམ་དབྱངས་གང་བློ་མའི་བསྟོད་སྒྲུབ་   

 ཉམས་སུ་ལེན་ཚུལ་བློ་གྲོས་འདབ་བརྒྱ་བཞད་པའི་ཉིན་བྱེད་ལ་གྲངས།  ༦ 

༡༧ འཇམ་དབྱངས་ཆོས་སྐོར་གྱི་རྗེས་གནང་གི་རིམ་པ་རྣམས་ལ་གྲངས།  ༦༤   

 དཀར་ཆག་ལ་གྲངས་ ༢ བཅས་ཁྱོན་ཤོག་གྲངས་ ༤༠༠  བཞུགས།

པོད། ༧ ༼ཇ༽  

 ༡ རྗེ་བཙུན་བླ་མ་ཐུབ་བསྟན་ཡར་འཕེལ་དཔལ་བཟང་པོའ་ིགསན་ཡིག་སྐལ་བཟང་ཡིད་ཀྱི་དགའ་སྟོན་ 

 ལ་གྲངས།  ༡༤   

༢ དཔལ་ལྡན་བླ་མ་དམ་པ་རྗེ་བཙུན་ཐུབ་བསྟན་ཡར་འཕེལ་དཔལ་བཟང་པོའ་ིརྣམ་པར་   

 ཐར་པ་དད་པའི་ཆུ་གཏེར་རྒྱས་བྱེད་གསུང་གི་བདུད་རྩིའི་ཟིལ་འཕྲེང་ལ་གྲངས། ༡༣༠ 

༣ རང་གི་ཉམས་ལེན་གྱི་ཆེད་དུ་གསུང་མགུར་གྱི་རིམ་པ་ཕྱོགས་གཅིག་ཏུ་བསྒྲིགས་པ་   

 ལ་གྲངས།  ༥༣ 

༤ འཇམ་པའི་དབྱངས་ཀྱི་མཚན་དོན་མདོ་རྒྱུད་བཀའ་བསྟན་རྣམས་སུ་གསུངས་པའི་དོན་   

 བསྡུས་ཏེ་བཀོད་པ་བཅས་ལ་གྲངས།  ༤༧ 

༥ རང་གི་དྲན་གསོའ་ིཆེད་དུ་དམ་པ་གོང་མ་རྣམས་ཀྱི་གསུང་སྒྲོས་གཅེས་བཏུས་ལ་གྲངས། ༧༢ 

༦ ཕྱག་ཟིན་ཐོར་བུ་སྣ་ཚོགས་ལ་གྲངས།  ༧༣ 

 དཀར་ཆག་ལ་གྲངས་ ༡ བཅས་ཁྱོན་ཤོག་གྲངས་ ༣༩༠   བཞུགས།

   

དུས་འགྱུར་སྐབས་བོར་བརླག་ཏུ་སོང་བ། 

གཞུང་ཆེན་ཁག་གི་ཟིན་བྲིས་པོད་གཉིས། 

དུས་འཁོར་བསྡུས་རྒྱུད་ཀྱི་འགྲེལ་པ་པོད་གཉིས། 

ད་ལྟ་ཟིན་བྲིས་སུ་ཡོད་པ། 

བོད་ཀྱི་རྒྱལ་རབས། བདེ་མཆོག་ངམ་རྫོང་གི་བསྙེན་ཡིག 

སྐུ་གསུང་ཐུགས་རྟེན་བཞེངས་པའི་ཕན་ཡོན་བཅས་བསྡོམས་པའི་པོད་ཆེན་བཅུ་ལྷག་ཙམ་ཡོད།





༈ ཟུར་རྒྱན་གསུམ་པ།

དཔར་བྱང་སྨོན་ཚིག

ཐུ བ༵་བསྟན་༵ཡང་སྙིང་ངེས་གསང་ཐེག་པའི་ལམ།། 

ཡ༵ར་ངོའ་ིཟླ་བའི་དཔལ་བཞིན་འཕེལ༵་མཛད་ཅིང་།། 

སྨིན་གྲོལ་གདམས་པའི་མཛོད་ལ་མངའ་བསྒྱུར་བའི།། 

ཁྱབ་བདག་རྡོ་རྗེ་འཛིན་ཁྱོད་ཕྱག་གི་ཡུལ།། 

བདེ་གཤེགས་གས༵ང་བ་ཀུན་འདུ ས༵་རྒྱལ་ཐབས་ལ།། 

རྨད་བྱུང་བདེ༵་བ་མཆོ༵ག་གིས་དབང་བསྒྱུར་ཞིང་།། 

མ་རུངས་གདུག་པ་མཐའ་དག་འཇི༵གས་བྱེད་༵པའི།། 

ཡི་དམ་རྣམ་གསུམ་འབྲལ་མེད་སྙིང་གར་རོལ།། 

དཀར་དམར་ཉི་ཟླའི་ལམ་དུ་གཡོ་བའི་ཁམས།། 

གཉིས་བྲལ་དབྱིངས་སུ་རྣམ་པར་བཅིངས་པའི་ཤ གས།། 

ཀུན་ཏུ་རྒྱས་པས་དྭངས་གསལ་རྡོ་རྗེའི་སྐུར།། 

ལྡང་བ་རྒྱལ་ཀུན་སྙིང་གི་ཐིག་ལེར་གྲུབ།། 



གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།300

དེ་ལྟ་ན་ཡང་སྣང་གསུམ་གཡོ་བའི་རླུང་།། 

རབ་འབྱམས་ཞིང་གི་ཁྱོན་དང་མཉམ་གདལ་བས།། 

མི་བསྲུན་ཀུན་རྟོག་རླབས་འཕྲེང་རྒོད་པའི་མཐུས།། 

དབྱིངས་རིག་ཕག་ཏུ་ཡིབ་འདི་ཀྱེ་མ་ཧུད།། 

དོན་དམ་ཤེར་ཕྱིན་སྒེག་མོ་མཁའ་ཡི་ངོས།། 

སྒྲིབ་བྱེད་ཀུན་རྟོག་སྤྲིན་ཕུང་གླལ་བའི་རྒྱར།། 

རྟག་ཏུ་ཆུད་ལྡན་ཉམ་ཐག་མཁའ་ཁྱབ་མ།། 

སྒོ་གསུམ་རྡོ་རྗེ་གསུམ་དུ་རབ་རྫོགས་ཤིང་།། 

ཐོག་མ་མཐའ་བྲལ་སྟོང་གསལ་ལྷན་སྐྱེས་དབྱིངས།། 

རྡུལ་བྲལ་སྒྱུ་འཕྲུལ་དྲྭ་བར་ལྡང་བའི་སྐུ།། 

གཉིས་མེད་ཟུང་འཇུག་བསམ་མི་ཁྱབ་པའི་སར།། 

འཇོག་པའི་དམ་བཅའ་ཆུ་བོའ་ིརྒྱུན་དང་བསྡེབས།། 

དེ་ཕྱིར་རྣམ་དག་ལེགས་བཤད་གང་གཱའི་ཀླུང་།། 

གློག་འཕྲུལ་མགྲིན་སྔོན་རལ་པའི་བ་གམ་ལས།། 

དད་གཏོང་སྐལ་ལྡན་ཤིང་རྟའི་མཐུ་དར་བས།། 

ཉེར་དྲངས་ལེགས་བྱས་དབུ་བ་སྟོང་རྒོད་པས།། 

མདོ་རྒྱུད་ལུང་གི་ཐག་གུས་ལྟོ་བར་འཁྱུད།། 

རིགས་ཚུལ་འཁོར་ལོའ་ིརྩིབས་རྣོན་སྟོང་གཡོ་བ།། 

བློ་བཟང་འཇུག་པ་བཅུ་པའི་ལུང་རྟོགས་ཀྱི།། 

བཤད་སྒྲུབ་གོམ་པས་ས་ཁྱོན་ཀུན་གནོན་ཤོག །

རྒྱལ་ཀུན་བརྩེ་ཆེན་ག་བུར་དུང་གི་རྡུལ།། 

ངོ་མཚར་མཚན་དཔེའི་ཟླ་གཞོན་གསར་པའི་ལྷ།། 

ཁྲིམས་ལྡན་ངུར་སྨྲིག་གོས་བཟང་བཀླུབས་པའི་མགོན།། 

མི་ཤིགས་རྡོ་རྗེའི་རོལ་པ་འཛིན་གྱུར་ཅིག ། 

རྒྱུད་ཆེན་ཨ་ནན་ཏ་པའི་ཐུགས་ཀྱི་བཅུད།། 

འཛིན་མཁས་རིག་འཛིན་དྲྭ་བ་སྟོད་རྒྱུད་སོགས།། 

རིག་གྲོལ་བསླབ་གསུམ་རྒྱན་འཛིན་དགེ་འདུན་སྡེ།། 

ས་གསུམ་ལི་ཁྲིའི་མངོན་དགའ་འཛིན་གྱུར་ཅིག །

འདི་བསྐྲུན་རྒྱུ་སྦྱོར་འདུན་ལྡན་རྐང་དྲུག་པ།། 

རྒྱལ་བསྟན་པད་མོའ་ིཚལ་དང་མི་འབྲལ་ཞིང་།། 

ཐོས་བསམ་སྒོམ་པའི་དར་དིར་དབྱངས་ཀྱིས་རྩེན།། 

ཚོགས་གཉིས་སྦྲང་རྩིའི་དོག་པ་འབུམ་འགྱེད་ཤོག །

སྲས་བཅས་རྒྱལ་རྣམས་བྱིན་རླབས་ཆར་དུ་བསྙིལ།། 

ལྷ་མིའི་དྲང་སྲོང་བདེན་ཚིག་དབྱངས་ཀྱིས་བྲེལ།། 

ཆོས་ཉིད་རྟེན་འབྱུང་བདེན་པའི་སྟོབས་དར་བས།། 

སྨོན་པའི་རེ་འབྲས་དཔལ་ལ་རྟག་རོལ་ཤོག ། 

ཅེས་མདོ་རྒྱུད་རྒྱ་མཚོའི་བདག་ཉིད་དཔལ་ལྡན་བླ་མ་དམ་པ་རྗེ་བཙུན་ཐུབ་བསྟན་ཡར་འཕེལ་མཆོག་

གི་གསུང་གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ། གདུགས་དཀར་བསྙེན་ཡིག་བཅས་

ཉེར་མཁོ་རྣམས་རྒྱུད་སྟོད་དཔེ་མཛོད་ཁང་ནས་དཔར་བསྐྲུན་ཞུས་སྐབས་དཔར་བྱང་སྨོན་ཚིག་ཏུ་སེར་ལྷོ་

རྒྱུད་སྟོད་དགེ་བཤེས་མ་ནི་བྷ་དྲས་གསང་བའི་གནས་ཆེན་ཛ་ལེན་དྷ་རཱའམ་ཡུལ་དྲྭ་བ་འཛིན་པའི་ཉེ་འདབས་

སུ་བྲིས་པ་དགེའོ།། །།



ཡི་དམ་གསང་བདེ་འཇིགས་གསུམ་གྱི་བསྙེན་ཡིག་དང་སྨོན་འགྲེལ།

རྗེ་བཙུན་ཐུབ་བསྟན་ཡར་འཕེལ་དཔལ་བཟང་པོས་མཛད།

སྤྱི་ཁྱབ་སློབ་སྟོན་པ།           ༸སྐྱབས་རྗེ་མཁས་དབང་ཟམ་གདོང་རིན་པོ་ཆེ།

སློབ་སྟོན་པ།            སེར་ལྷོ་དགེ་བཤེས་མཁས་གྲུབ་ནོར་བཟང་།

སྤྱི་ཁྱབ་འགན་ཁུར་བ།   དཔེ་མཛོད་འགན་འཛིན་བློ་བཟང་ཀླུ་སྒྲུབ།

ཞུ་དག་པ།   སྒོ་མང་དགེ་བཤེས་སྐལ་བཟང་རྒྱ་མཚོ།

ལག་བསྟར་ཞུ་སྒྲིག་པ།  རླངས་ཚང་བསྟན་འཛིན་རབ་བརྟན།

ཞུ་སྒྲིག་ལས་རོགས།  བློ་གླིང་དགེ་བཤེས་འཇམ་གཅེས།

དཔར་ཐེངས་དང་པོའ་ིཞུ་དག་པ། ཅུང་པ་ཆོས་དགོན་དབུ་ཟུར་ངག་དབང་རྒྱལ་མཚན།

    རོང་པོ་བསྟན་འཛིན་འཕགས་མཆོག

དཔར་བསྐྲུན་དང་དཔར་གཞི་སྒྲིག་མཁན། རྒྱུད་སྟོད་དཔེ་མཛོད་ཁང་།

འགྲེམས་སྤེལ།   རྒྱུད་སྟོད་དཔེ་མཛོད་ཁང་།

དཔར་ཁང་།   ནོར་བུ་གྷརཕྷིག དིལླཱི་གསར་པ། 
དཔར་ཐེངས་དང་པོ།   ཕྱི་ལོ་ ༢༠༡༢

དཔར་ཐེངས་གཉིས་པ།  ཕྱི་ལོ་ ༢༠༡༥ 

དཔར་གྲངས།   དེབ་གྲངས་ ༡༠༠༡ -༢༠༠༠ དཔར།

དེབ་ཚད།    18.288 cm x 24.384 cm
ཡིག་གཟུགས།   རྒྱལ་སྤྱིའི་ཚད་གཞི་ཅན་གྱི་སྨོན་ལམ་དབུ་ཅན་གཉིས་པ།

ཡིག་གྲངས།   ༢༡༥༠༠༠

མཉེན་ཆས།   Adobe InDesign CS3
ཤོག་ཚད།    60 GSM

རྒྱབ་ཤ     སྤུས་ལེགས།

སྤྱིའི་དེབ་ཕྲེང་།   གཉིས་པ།

རྒྱལ་སྤྱིའི་དཔེ་རྟགས།   ༩༧༨ ༨༡ ༩༢༤༦༤༩ ༡ ༦

རིན་གོང་།    སྒོར། 300/-

